
                                                               GİRİŞ 

        Mövzunun aktuallığı. Bu gün ölkənin regionlarında milli təhsilin keçilmiş 

yolunun öyrənilməsi tarixən formalaşmış ictimai-mədəni sərvətlərimizin daha 

dərindən, hərtərəfli araşdırılması işinın çox mühüm hissəsidir. Regionlarda 

məktəb və pedaqoji fikrin inkişaf mərhələlərini, onun spesifikasını araşdırıb üzə 

çıxarmaq, ölkə pedaqoji fikrində yeri və mövqeyini müəyyənləşdirmək bir çox 

cəhətdən vaciblik qazanır. Əvvala ona görə ki, regionlardakı təhsil tarixinin 

mütərəqqi əsasda inkişafını və bu inkişafa təsir göstərən amilləri, maarif 

sahəsində verdiyi bəhrələri aşkara çıxarmaq günümüzün, zəmanəmizin 

pedaqogika elmimiz ücün aktuallaşdirdığı məsələlərdir. Digər tərəfdən, 

regionlarda, o cümlədən Naxçıvanda məktəb və pedaqoji fikrin öyrənilməsi ölkə 

pedaqoji fikir tarixinin tamlığı və zənginləşməsinə xidmət edər, mütərəqqi 

ənənələrdən bu gün də istifadə imkanlarının müəyyənləşdirilməsinə əsaslı 

köməklik göstərər. 

       Naxçıvanda tərbiyə və təlim təcrübəsinin tarixi özünəməxsus, spesifik 

xüsusiyyətlərə malik olsa da, bu ərazidə formalaşmış məktəb və pedaqoji fikir 

Azərbaycan pedağojisinin  tərkib hissəsidir. Bu təhsil-tərbiyə təcrübəsi hər 

şeydən əvvəl regionun köklü, yerli əhalisinin - Azərbaycan xalqının  milli və 

mədəni xüsusiyyətləri ilə şərtlənir. Regiondakı təhsil müəssisələrinin, xüsusi ilə 

milli məktəblərin inkişaf meyillərinin öyrənilməsi Azərbaycan məktəbinin və 

pedaqoji fikrinin yaranması və inkişaf mərhələlərinin cox əhəmiyyətli hissəsinin 

öyrənilməsi işinə tamamlayıcı, zənginləşdirici mahiyyət verir. 

       Tədqiqat problemi bu günkü gündə pedaqoji mahiyyəti ilə yanaşı, sosial-siya-

si əhəmiyyətə malikdir.Naxçıvan yurdu tarixin keşməkeşlərinə həmişə mərdliklə 

sinə gərmiş, əyilməz, basılmaz bir bölgə kimi Azərbaycanın tarixində şərəfli və 

əhəmiyyətli yer tutmuşdur. Bölgənin Azərbaycan üçün necə bir əhəmiyyətə malik 

olduğuna ümummilli lider Heydər Əliyevin müəyyənləşdirdiyi belə bir 

konsepsiya baxımından yanaşmaq lazımdır ki, ”Naxçıvan Azərbaycanın ən qədim 

diyarlarından biridir, cox zəngin tarixə malik olan bir hissəsidir, 5000 il tarixi 

olan Azərbaycan torpağıdır. Bu tarix çox zəngin hadisələrlə doludur. Bunların 

hamısı Azərbaycan üçün Naxçıvanın nə qədər qiymətli olduğunu həmişə göstərib, 

göstərir və göstərəcəkdir.” [80]. 

       Naxçıvan Azərbaycanın qədim və zəngin tarixə malik bölgəsidir. Ermənilərin 

İrəvan bölgəsini özünüküləşdirməsi, bu azmış kimi, Dağlıq Qarabağı 

havadarlarının köməyi ilə 30 ilə yaxın bir dövrdə işğal altında saxlaması, Naxçıvan 

bölgəsinə göz tikməsi, həmişə torpaqlarımıza, xalqımıza qarşı xəyanətkar, 

fitnəkar niyyətlərlə yaşaması tələb edir ki, bölgənin tarixinin bütün 

istiqamətlərinə, o cümlədən təhsil tarixinə və pedaqoji fikrinin öyrənilməsinə 

diqqətlə yanaşaq, əsaslı elmi araşdırmalar aparaq. Təkzib olunmaz faktların, 

sənədlərin dili ilə öz haqq səsimizi dünya xalqlarına, dünya ictimai fikrinə çatdıra 

bilməyin başlıca, həm də yeganə yolu belədir. Bu cəhət həm də belə bir fikir 

söyləməyə imkan verir ki, tədqiqat problemi bu günkü gündə pedaqoji mahiyyəti 

ilə yanaşı, sosial - siyasi əhəmiyyətə malikdir. 

       XIX əsr və XX əsrin əvvəllərində Naxçıvanda təhsil, məktəb və pedaqoji fikrin 

inkişaf tarixi, bu inkişafın hansı obyektiv və subyektiv  səbəblərlə əlaqədar 

olduğu, həmçinin təhsilə xalqın dini-etnik xüsusiyyətləri və psixologiyasından 

irəli gələn münasibətlər və s. məsələlər kifayətqədər öyrənilməmişdir. Problemin 

öyrənilməsi istiqamətində görülən işlər içərisində pedaqoji hadisə və faktlara 

düzgün münasibət, həqiqi elmi yanaşma nümayiş etdirmək cəhətdən də arzu 

olunan səviyyədən danışmaq olmaz. Belə bir cəhət tarixi, ədəbi və pedaqoji yönlü 

tədqiqtların bir çoxu üçün səciyyəvi haldır. Bəzi tədqiqatlarda pedaqoji 

hadisələrə və faktlara, arxiv materiallarına və ilk mənbələr kimi dövrü nəşrlərə 

əsaslanmayan mülahizələr söylənmiş, çoxlu tarixi faktlar təhrif olunmuş, bir çox 

tədqiqatlarda isə heç bir elmi əsası olmayan fikirlər yer almışdır.Tarixi həqiqətin, 

çox böyük təhsil mədəniyyətinin və  pedaqoji fikrin bu cür arzuolunmaz“təqdiminə” 

qarşı doğru-düzgün yanaşma, elmi münasibət göstərilməlidir.         

        Tədqiqatlarda XIX əsr və XX əsrin əvvəllərində Naxçıvanda məktəb və 

pedaqoji fikrin inkişafı tarixinə aid ilkin fikir və mülahizələr ötən əsrin ikinci 

yarısından başlanmışdır. Bu cəhət daha çox tarixi və ədəbi - mədəni 

araşdırmalarda, qismən də elmi-pedaqoji tədqiqatlarda öz əksini tapmışdır. 

Problemin öyrənilməsi işində pedaqoji yönlü tədqiqatlar kimi professor Hüseyn 

Əhmədovun və professor İbrahim Mollayevin əsərlərini göstərmək olar.Professor 

Hüseyn Əhmədov “XIX əsr Azərbaycan məktəbi” adlı [21] tədqiqatında 

Azərbaycan məktəb təhsilinin XIX əsr üzrə geniş, əhatəli mənzərəsini yaratmış, bu 

dövrü öyrənməyin metodoloji və pedaqoji əsaslarını müəyyənləşdirə bilmişdir ki, 

bu da özündən sonrakı tədqiqatçıların yolunun işıqlandırılması, məktəb və 

pedaqoji fikir tariximizin daha da zənginləşməsi işinə əsl xidmət nümunəsidir. 

Monoqrafiyada Azərbaycanın digər bölgələrindəki təhsil müəssisələri kimi 

Naxçıvanda fəaliyyət göstərən məktəblərdən də bəhs edilmişdir. Burada Naxçıvan 

qəza məktəbi və Ordubad şəhər ibtidai məktəbinin yaranması, hər iki tədris 

müəssisəsinin bu və ya digər dövrdə fəaliyyəti üçün səciyyəvi əlamətlər haqqında 

arxiv sənədləri və dövrü nəşrlər vasitəsilə məlumat verilmişdir. Professorun 

Naxçıvan qəza məktəbi haqqında ayrıca məqaləsi də nəşr olunmuşdur [19]. Bu 

məqalə ümumilikdə qəza məktəbinin bölgədə təhsilin inkişafında rolunu 

göstərmək, problemin öyrənilməsi zəruriliyini, aktuallığını elmi mühitə 

çatdırmaq məqsədini izləyir. Məqalə sonralar bir neçə dəfə nəşr olunmuşdur [22; 

23].  

           Professor İbrahim Mollayev Naxçıvanda məktəb və pedaqoji fikrin inkişaf 

tarixi ilə bağlı bir sıra tədqiqatların müəllifidir. Müəllifin bu tədqiqatları 

içərisində “Məhəmməd Tağı Sidqi Səfərovun pedaqoji görüşləri” [74] 

mövzusunda yazdığı dissertasiyası böyük pedaqoqun təlim-tərbiyə 

nəzəriyyəsinin ilk və fundamental şərhidir.Tədqiqatı Naxçıvanda ana dili məktəbi 

kimi “Əxtər” və “Məktəbi Tərbiyə”nin milli təhsil tariximizdə tutduğu yeri lazımi 

səviyyədə, elmi əsaslarla işıqlandıran bir əsər kimi qiymətləndirmək olar. 

Professorun “Naxçıvan MSSR-də xalq maarifinin inkişafı” [71] adlı kitabı XX 

yüzilliyin sovetlər dönəminə həsr olunmuşdur. Burada qismən həmin əsrin ilk 

illərində Naxçıvanda fəaliyyət göstərən ana dili məktəblərinə dair  məlumat 

verilmişdir. 

       Qeyd edək ki, regiondakı məktəblərin, xüsusi ilə məktəbdar müəllimlərin, 

maarifçi-pedaqoji ideyaların daşıyıcıları olan ziyalıların fəaliyyəti və baxışları 

haqqında ədəbi-mədəni tədqiqatlarda da mühüm əhəmiyyətə malik fikir və 

mülahizələr vardır. Müşahidə və təhlillərimiz göstərir ki, Naxçıvan ictimai-mədəni 

mühitinin bu istiqaməti üzrə araşdırmalar daha çoxdur. Bu araşdırmalar 

Naxçıvanda ədəbi mühitin tədqiqi ilə bağlı olsa da, maarifçi-pedaqoji həyatın 

öyrənilməsində də əhəmiyyətlidir. Azərbaycan Milli Elmlər Akademiyasının 

həqiqi üzvü, filologiya üzrə elmlər doktoru, professor İsa Həbibbəylinin [33; 34; 

35, 36, 37, 38, 39 və s.], filologiya üzrə elmlər doktoru, professor, əməkdar elm 

xadimi Hüseyn Həşimlinin [40; 41; 42], filologiya üzrə elmlər doktoru, professor 

Əsgər Qədimovun [5; 50], filologiya üzrə elmlər doktoru Fərman Xəlilovun [46] 

və digər tədqiqatçıların araşdırmalarında öyrəndiyimiz problemin bu və ya digər 

cəhətləri öz əksini tapmışdır.  

       Bu qrupa daxil etdiyimiz tədqiqatlar içərisində akademik İsa Həbibbəylinin 

əsərlərini ayrıca qeyd etmək lazımdır. Bu əsərlər təkcə ədəbiyyatşünaslığımızı, 

ədəbiyyat tariximizi əks etdirmir, bu əsərlər həm də Azərbaycan ictimai fikrinin, 

onun çox mühüm hissəsi olan Naxçıvan bölgəsində ictimai fikir tarixinin 

səlnaməsidir. Müəllifin Cəlil Məmmədquluzadənin mühiti və müasirləri fonunda 

Naxçıvan ictimai-mədəni mühitinin böyük ziyalı dəstəsinin maarifçilik fəaliyyəti, 

məktəbdarlıq təcrübələri haqqında araşdırmaları bölgədə məktəb tarixi, maarifçi-

pedaqoji düşüncənin ümumi mənzərəsini yaratmaq baxımından xüsusi 

əhəmiyyətə malikdir. Akademik İsa Həbibbəyli ölkənin və xarici ölkələrin arxiv, 

muzey və kitabxanalarından çoxlu sayda toplamış olduğu sənədlər və materiallar 

əsasında maarifçi-ziyalıların Naxçıvan mühitindəki ictimai-ədəbi fəaliyyəti ilə 

yanaşı, pedaqoji işdə və maarifçi tədbirlərdə iştirakını da üzə çıxarmış, bu 

istiqamətdə apardığı tədqiqatların nəticələrindən elmi-pedaqoji mühitin 

faydalanması üçün əlverişli zəmin yaratmışdır. 

      Filologiya elmləri doktoru, professor, əməkdar elm xadimi Hüseyn Həşimovun 

o zamankı Naxçıvanın maarifçi həyatının, ədəbi mühitinin görkəmli 

nümayəndələri haqqında ilk dəfə elmi dövriyyəyə təqdim edilən axtarışlarının 

nəticələri bölgənin məktəb və pedaqoji fikrinin öyrənilməsi sahəsində əhəmiyyətli 

təqiqatlardır.Professorun belə bir məzmun istiqamətinə malik əsərləri sırasında 

“Əli Səbri” (2007), “Fərhad Ağazadənin “Ədəbiyyat məcmuəsində” ədəbi-elmi fikir” 

(2012 ), “Məmmədəli Sidqi və “Şeypur” yurnalı” (2014 ), “Naxçıvanlı yazıçılar və 

“Məktəb” jurnalı” (2019) və digər tədqiqatlarını göstərmək olar. 

        Professor Əsgər Qədimovun “Məhəmməd Tağı Sidqinin həyatı və 

yaradıcılığı” və “Qurbanəli Şərifzadə” adlı əsərləri də bəhs etdiyimiz dövrün 

görkəmli şəxsiyyətlərinin maarifçi fəaliyyəti və görüşləri haqqında hazırlanmış 

elmi  tədqiqatlardır. 

        Bölgənin bəhs olunan tarixi dövrünə aid əsərlər içərisində AMEA-nın müxbir 

üzvü, tarix elmləri doktoru, professor Zəhmət Şahverdiyevin “Naxçıvan bölgəsi 

XIX əsr və XXəsrin əvvəllərində” [120], tarix üzrə fəlsəfə doktoru Səid Sadıqovun 

“Naxçıvan Muxtar Resbublikasının tarixindən” [110], V.A.Quliyevanın “Роль и 

позиция мусульманского духовенствав социально – культурной жизни 

Нахичевани, Эриванской губернии и Зангезура в XIX начале XX вв” [203], 

Xumar Ваидоваnın ”История города Ордубад в Х1Х начеле ХХ вв” [138], 

Əliqulu Fərəcovun “Ордубад, Историко-экономический очерк» [313] adlı 

araşdırmaları da regionun maarif və təhsil tarixinin öyrənilməsi işinə aid tədqiqi 

mənbələrdir.  

       Qeyd edək ki, Azərbaycan MEA-nın müxbir üzvü, tarix elmləri doktoru 

professor Zəhmət Şahverdiyevin Naxçıvan tarixinə aid göstərilən tədqiqatında 

bölgədə fəaliyyət göstərən təhsil müəssisələrinə münasibətdə həqiqi elmi 

yanaşma nümayiş etdirilmiş, burada fəaliyyət göstərən təhsil müəssisələri 

tarixşünaslığımızın verdiyi imkanlar daxilində yüksək səviyyədə, elmi əsasda şərh 

olunmuşdur. Əsərdə “Naxçıvan bölgəsində mədəniyyətin inkişafı” adlı ayrıca 

fəsildə min ildən artıq bir tarixə malik olan məktəb və mədrəsə təhsilinə çarizmin 

münasibəti və özünün müstəmləkə məqsədlərinə uyğun gələn təhsil siyasətinin 

həyata keçirilməsinə cəhdləri sistemli və elmi əsasda işıqlandırılmışdır.Xüsusi 

olaraq göstərməliyik ki, görkəmli alimin burada əhəmiyyətlilik səviyyəsi ilə 

diqqəti cəlb edən yüksək elmi əsasa malik fikir və qənaətləri gələcəkdə bu 

istiqamətdə aparılacaq tədqiqatlar üçün doğru qənaətlərdir və problemin 

öyrənilməsi işinə yol göstərici xarakteri ilə seçilir. Əsərdə müəllif belə bir mühüm 

cəhəti aydınlaşdıra bilmişdir ki, çarizm bölgədə, ümumən Azərbaycanda ənənəvi 

təhsil müəssisələrinin (məktəb və mədrəsələrin) fəaliyyətinin öyrənilməsi, onların 

zamana, şəraitə uyğun olaraq yeniləşdirilməsi, məhz bu əsasda təhsilin inkişaf 

etdirilməsi əvəzinə, özünün müstəmləkə məqsədlərinə xidmət edə biləcək, həm də 

mürəkkəb struktura və məzmuna malik təhsil sistemi yaratmağı üstün 

tutmuşdur. Ona görə də bu dövrün məktəb təhsilinin mahiyyətinə, məzmun 

istiqamətinə həqiqi elmi yanaşma, bölgədəki təhsil siyasətinə obrazlı desək, 

yüksək həssaslıq göstərmək lazımdır. 

       “Naxçıvan bölgəsi XIX əsr və XX əsrin əvvəllərində” monoqrafiyasında təhsil 

müəssisələri, onların məzmunu və mahiyyəti, quruluşu, funksiyası, məktəblərin 

tipi və fərqli xüsusiyyətləri dəqiq ifadə olunmuş, anlayışların məna və 

mahiyyətinin izahında elmi həqiqət ciddi şəkildə gözlənilmişdir. Əlbəttə, bu cəhət 

müəllifin təkcə tarixi hadisələrə aid mənbələrə deyil, həm də təhsil tariximizə aid 

sənədlərə azərbaycanşünaslıq mövqeynin ifadəsidir.Bu deyilənlərə əsaslanaraq 

tədqiqat haqqında yekun qənaətimiz kimi göstərməliyik ki, belə bir məziyyətə və 

mahiyyətə malik əsər bəhs olunan dövrün təhsil problemləri ilə bağlı 

tarixşünaslığımızın nailiyyəti kimi qiymətləndirilməlidir. Müəllifin tarixən 

formalaşmış təhsil təcrübəsinə elmi yanaşma və münasibəti bu istiqamətdə 

sonrakı tədqiqatların düzgün məcrada inkişafına, aparılan araşdırmaların 

metadoloji əsaslarının düzgün qurulmasına əsaslı təsir göstərəcəyi şübhə 

doğurmur. 

         Bu göstərilən  tədqiqatlarda XIX əsr və XX əsrin əvvəllərində Naxçıvanda 

fəaliyyət göstərən tədris müəssisələrinin adı, tipi, məktəblərin məzmun - 

istiqamətini əks etdirən anlayışlardan əsasən düzgün istifadə edilmiş, təhriflərə, 

nöqsanlara, yanlışlıqlara demək olar ki, yol verilməmişdir. Lakin bununla belə, 

bəzi əsərlərdə müəyyən təhrif və  nöqsanlara yol verildiyi, pedaqoji fakt və 

hadisələrə düzgün münasibət, həqiqi elmi yanaşma nümayiş etdirilmədiyi 

müşahidə olunur. Məsələn, tədqiqtlardan birində  yazılır ki, “ Məmməd Tağı 

Sidqinin səyi nəticəsində təsis edilmiş ”Məktəbi tərbiyə” 1898-ci ilədək fəaliyyət 

göstərmişdir. 1899-cu ildə “Rus-tatar” (Azərbaycan) məktəbinə çevrilərək xalq 

məktəbləri idarəsinin sərəncamına verilmişdir” (71, s. 5). Yaxud “1854-cü ildə 

Ordubadda ikisinifli qəza məktəbi açılmışdır” (92, s. 148). Dissertasiyanın 

fəsillərində görəcəyimiz kimi əslində “Məktəbi tərbiyə” 1897 - ci ildən “rus- 

Azərbaycan “ məktəbi kimi fəaliyyətini davam etdirmişdir.  Ordubadda isə əvvəlcə 

ikisinifli, sonralar isə üç sinifli olmaqla ibtidai şəhər məktəbi fəaliyyət göstərmişdir. 

Digər bir tədqiqatda isə Naxçıvanda 1894-cü ildə “rus- müsəlman” qız məktəbinin 

yaradıldığı haqqında elmi əsası olmayan fikir söylənilmişdir (125, s. 

86).Araşdırmalarda çoxlu sayda yol verilmiş bu cür təhrif və nöqsanların aradan 

qaldırılması da problemin öyrənilməsinə vaciblik qazandırır ki, bu barədə 

tədqiqatın ayrı-ayrı fəsillərində bəhs ediləcəkdir.  

         Ümumiyyətlə, mürəkkəb və çox cəhətli problem kimi  XIX əsr və XX əsrin 

əvvəllərində Naxçıvanda təhsil və pedaqoji mühit, onun ümumi mənzərəsi və 

vəziyyəti,  spesifik xüsusiyyəti ayrıca, sistemli şəkildə öyrənilməmişdir. Bəhs 

olunan problem üzrə araşdırmalar aparılmasının mühüm elmi-pedaqoji 

əhəmiyyətə malik olduğu yuxarıda göstərilən tədqiqarlarda da təsdiq olunur. 

        XIX əsr XX əsrin əvvəllərində Azərbaycanda cox az sayda meydana gəlmiş ilk 

rus dövlət məktəblərindən biri kimi Naxçıvan qəza məktəbi şəhərin Azərbaycanın 

ictimai-mədəni mühit mərkəzlərindən biri kimi formalaşması və inkişafında, 

bütünlükdə regionda qabaqcıl pedaqoji ideyaların  yayılmasında əhəmiyyətli rol 

oynamışdır. Qəza məktəbi Naxçıvan şəhərinin ictimai-mədəni həyatının yenilik 

əlamətləri, mütərəqqi məzmun keyfiyyətləri ilə zənginləşməsi və 

dərinləşməsi,bölgədə yeni - yeni məktəblərin açılmasına müsbət təsir 

göstərmişdir. Məktəbin məzunları Rusiya imperiyasının müxtəlif təhsil 

müəssisələrində - seminariya, ali pedaqoji institut və universitetlərində təhsil 

almış və beləliklə, zəmanəsinin yeni tipli ziyalılarının ilkin dəstəsini təmsil edərək 

Vətənə, xalqa şərəfli xidmət nümunəsi göstərmişlər. “Naxçıvanda ilk məktəbin 

yaranmasının 160 illik yubileyinin qeyd edilməsi haqqında ” Naxçıvan Muxtar 

Respublikası Ali Məclisi Sədri cənab Vasif Talıbovun Sərəncamında göstərildiyi 

kimi ”Naxçıvandakı bu ilk məktəbin yetirmələri XIX əsrdə, istərsə də XX əsrin 

əvvəllərində - inqilaba qədərki dovrdə təkcə Azərbaycanda deyil, bütünlüklə 

Zaqafqaziya mühütində öz fəallıqları ilə seçilmişlər. Görkəmli yazıçılarımız Cəlil 

Məmmədquluzadə, Eynalı bəy Sultanov, Naxçıvanda ilk milli teatr 

yaradıcılarından biri Mirzə Sadıq Qulubəyov, Qori seminariyasının məzunları 

Mirzə Ələkbər Süleymanov, Əbülqasım Sultanov, Heydər Muradhasilov, 

Əliməmməd Xəlilov, Məmmədhüseyn Xəlilov, Rəhim Kazımbəyov, Novorossiyski 

İmperator Universitetinin məzunu Paşa ağa Sultanov, Moskva Universitetinin 

məzunu Fərəculla Şeyxov, Sank-Peterburq Dağ Mədən İnstitutunun məzunu Əli 

Səfərov və başqaları məhz həmin bu ilk məktəbi bitirmişlər” [82]. 

       1837-ci ilin martından fəaliyyətə başlamış Naxçıvan qəza məktəbi maarif 

tariximizdə dövrünə görə yeni inkişaf meylləri ilə, təhsilin dünyəvi məzmunu ilə 

seçilən tədris müəssisəsi kimi tədqiqatçıların diqqətini cəlb etmiş, kifayətqədər  

olmasa da məktəbin fəaliyyət göstərdiyi dövr ərzində bu və ya  digər məsələlərə 

aydınlıq gətirmək üçün araşdırma obyektinə çevrilmişdir. Bununla belə bu tədris 

müəssisəsinin meydana gəlmə şəraiti, təlim-tərbiyə prosesinin məzmun 

xüsusiyyətləri, şagird kontingentinin tərkibinin müxtəlifliyi və bu müxtəlifliyi 

yaradan səbəblər, məktəbin müəllimləri və onların şəhərin, ümumən regionun 

mədəni həyatında iştirakı və s. məsələlər ya heç işıqlandırılmamış, yaxud da səthi 

ilənilmiş, bəzi hallar da isə təhriflərə yol verilmişdir. 

       Naxçıvan diyarında milli məktəb və pedaqoji fikrin yaranması və inkişafı cox 

mühüm ictimai və mədəni amillərin inkişafından asılı olmuşdur. Milli məktəblər, 

onların perespektivləri, tədris spesifkası hələ də elmi tədqiqat materialı kimi 

hərtərəfli və lazımi şəkildə öyrənilməmişdir. Məlumdur ki, Azərbaycanda milli 

məktəblərin ( “Üsuli-cədid” məktəblərinin) yaranması XIX əsrin 70 -80-ci illərinə 

təsadüf edir. Məhz bu dövrdə professional kadr hazırlığı, məktəb ücün bina inşa 

edilməsi, yaxud kirayə olunması, tədris-metodik bazanın təşkili ürzə 

problemlərin həlli istiqamətində bir sıra işlər həyata keçirilmişdir ki, hələ də tam 

şəkildə işıq üzü görməyən bu təhsil müəssisələrinin araşdırılması da vaciblik 

qazanır.  

       Arxiv materialları və dövri nəşrlərlə tanışlıq göstərir ki, XIX əsrin 

əvvəllərindən dövlət məktəblərində öyrədilən fənlər sırasına Azərbaycan dilinin 

daxil edilməsi də elmi əsaslarla öyrənilməlidir. Bu dilin bir tədris fənni kimi 

nüfuzunun artmasına aid mövcud araşdırmalarla kifayətlənmək, işi bitmiş hesab 

etmək olmaz. Bu məsələ ilə bağlı materiallar tükənməzdir. Ona görə də bu 

istiqamətdə axtarışların aparılmasını davam etdirmək lazımdır. Bu cəhəti xüsusi 

olaraq qeyd edək ki, əsrin ortalarına yaxın yeni ziyalı zümrəsi Rusiyadakı Qərb 

yönümlü mütərəqqi pedaqoji ideyaları mənimsəməklə  ana dilinin tədrisi və 

təlimin ana dilində aparılması  ideyasınin reallaşdırılması işinə əsaslı təsir 

göstərə bildilər ki, Azərbaycanın digər bölgələrində olduğu kimi Naxçıvanda da bu 

istiqamətdə müəyyən canlanma yaranmış, yenilik əlamətləri ilə dərinləşən və 

zənginləşən işlər görülmüşdür. Görkəmli maarifci, pedaqoq-məktəbdar 

Məhəmməd Tağı Sidqi Səfərovun unikal təcrübələri Azərbaycanın digər 

bölgələrindəki məktəblərdə istifadə olunan  təlim və tərbiyə usullarının yeni 

məzmun keyfiyyətləri ilə zənginləşməsində xüsusi əhəmiyyətə malik olmuşdur. 

Məhəmməd Tağı Sidqi təsis etdiyi məktəbin adını da “milliləşdirmişdirməyə” 

çalışmışdır. Müqayisə üçün deyək ki, “müsəlman məktəbləri”, “rus-tatar 

məktəbləri” kimi fəaliyyət göstərən tədris müəssisələrinin adı ilə M.T. Sidqinin öz 

məktəbini “Əxtər” və “Məktəbi-Tərbiyə”  adlandırılması söylədiyimiz fikri təsdiq 

edir.    

        XIX əsr və XX əsrin əvvəllərində Naxçıvan mühitindəki ziyalı təbəqənin xüsusi 

çəkisi vardı. Bu qrupun əksəriyyətinin ali təhsili olmasa da, onlar öz bilik və 

təcrübələri ilə, marifçi ideallara təşnəliyi, ədəbi və mədəni mühiti formalaşdırmaq 

səyləri ilə seçilirdi. Onlar diyarın mədəni həyatında fəal iştirak edirdilər. 

Öyrəndikləri, tanış olduqları, mübarizə apardıqları problemlər elmi, pedaqoji, 

tibbi, ədəbi-publisist, diyarşünaslıq və sair bu kimi fəaliyyət sahələri ilə bağlı idi. 

Müxtəlif  formalı peşə - məşğuliyyət sahələrinə yiyələnmiş (elm, ədəbiyyat, 

incəsənət, məktəbdarlıq, poçt, teleqraf, dəmir yolçu, mühəndis, vəkil-hüqüqşünas, 

mirzəlik, kargüzarlıq, tərcüməçilik və s.) bu ziyalıları  xalqın maariflənməsi, 

müasir həyat tərzinə qovuşması, ədəbi-mədəni həyatın yüksəlişi ( kitabxana, teatr 

və s.), məktəb təhsilinin genişləndirilməsi, yüksək tip təhsil müəssisələrinin 

yaradılması uğrunda mübarizə birləşdirirdi. 

      Bütün dövrlərdə  pedaqoji nəzəriyyə və  praktikanin qarşısında təhsil 

sisteminin təkmilləşdirilməsi, yetişən nəslin təlim və tərbiyəsinin səmərəliliyinin 

yüksəldilməsi durur ki, bu da zəmanəmizin, bu günümüzün tələbi və şərti kimi 

sabaha, gələcəyə hesablanmış məqsəddir, ülvi bir bir yoldur. Qədim dövrlərdən 

indiyə kimi Naxçıvanda məktəb təhsilinin və pedaqoji fikrin meydana gəlməsi və 

inkişaf mərhələlərinin öyrənilməsi  xalqımızın zəngin pedaqoji irsi, tərbiyə  

haqqında görüşləri, təlim, təhsil nəzəriyyəsi və təcrübəsi ilə daha dərindən 

tanışlığa imkan verir, bu böyük milli mənəvi xəzinənin zəngin çalarlar 

qazanmasını  layiqli tövhələrlə zənginləşdirir. Məhz  belə bir gözəl ənənələirin 

nəticəsidir ki, ümummilli lderimiz Heydər Əliyev söyləyirdi ki,“ Naxçıvan çox 

böyük  mütəfəkkirlər diyarı, böyük alimlər, sənətkarlar diyarı 

olubdur...Azərbaycanda elə bu gün də, on ildə, iyirmi ildə, otuz il də bundan öncə 

böyük alimlərin, elmlə məşğul olan insanların, akademiklərin, professorların, 

universitetlərdə dərs verənlərin, yaxud Elmlər Akademiyasında, elmi-tədqiqat 

instutlarında çalışanların çoxu öz həyat yollarını Naxçıvanda başlayıblar” [80]. 

        Beləliklə, göstərməliyik ki, XIX əsr və XX əsrin əvvəllərində Naxçıvan 

diyarında məktəb və pedaqoji fikrin inkişaf tarixinin  araşdırılması, burada 

müəllim-ziyalılarn maarifçi fəaliyyətinin öyrənilməsi vacib olan bir problem kimi 

qarşıda durur. Araşdırmalar göstərir ki,  bu məsələlər, ya bütünlükdə 

öyrənilməmiş, ya da bir çox tədqiqatlarda elmi əsası olmayan fikirlər yer almış, 

ən yaxşı halda zəif şəkildə işıqlandırılmışdır. Həmçinin doğma diyarda xalq təhsili 

və pedaqoji fikrin problemləri üzrə görkəmli ziyalıların, müəllimlərin, yazıçı və 

şairlərin pedaqoji görüşləri, maarifçi baxışları, Azərbaycan pedaqoji fikrinə 

verdiyi tövhələr də lazımi səviyyədə öyrənilməmişdir. Beləliklə, fikrimizin 

məntiqi yekunu kimi qeyd edək ki, bəhs etdiyimiz problem  araşdırma obyekti 

kimi həqiqətən də öz həllini gözləyir. 

        Tədqiqatın obyekti Naxçıvanda elm, təhsil və pedaqoji fikrin inkişaf 

tarixinin öyrənilməsidir. 

        Tədqiqatın predmeti XIX əsr və XX əsrin əvvəllərində Naxçıvanda məktəb və 

pedaqoji fikir  tarixinin inkişaf xüsusiyyətləridir.       

        Tədqiqatın məqsədi XIX əsr və XX əsrin əvvəllərində Naxçıvanda təhsilin 

təşkilinin ümumi mənzərəsini aşkarlamaq, regionda təhsilin və pedaqoji fikrin 

spesifik xüsusiyyətlərini və qanunauyğunluqlarını, təzahür amillərini 

müəyyənləşdirmək və bu sahədə tədqiqatlarda yol verilmiş nöqsanları, 

ziddiyyətləri üzə çıxarmaq, çarizmin rus cəmiiyətinin həyat tərzinə 

uyğunlaşdırma syasətinin  vasitəsi olan dövlət tədris müəssisələrinin, ana dili və 

rus- Azərbaycan məktəblərinin milli özünüdərkin yüksəldilməsində rolunu  

aydınlaşdırmaqdan ibarətdir.  

        Tədqiqatda belə bir ümumi məqsədin komponentlərinin təzahür formasını 

müəyyənləşdirmək üçün aşağıdakı vəzifələrin həllinə səy göstərmişik: 

         1. Qədim dövrlərdən XIX əsrə qədər məscid məktəblərinin dini 

maarifləndirmə və qismən də olsa dünyəvi təhsillənmə funksiyasını, orta əsr 

pedaqoji fikrimizin, tərbiyə nəzəriyyəsinin ümumi xülasəsini verməklə XIX əsr və 

XX əsrin əvvəllərində Naxçıvanda, həmçinin İrəvan vilayətində məktəb və 

mədrəsələrin ümumi vəziyyətini aydınlaşdırmaq, bu tədris müəssisələrinin 

yayılma arealının ilk mənbələr əsasında elmi təsvirini vermək, onlara dövlətin, 

yerli idarəçilik orqanlarının münasibətini aşkar etmək; 

         2.İmperiyanın müstəmləkə siyasətinə xidmət edəcək tədris müəssisələrində 

təhsil alan azərbaycanlıların və  burada Azərbaycan dilinin tədrisi məsələlərini 

araşdırmaq, bu təhsil sistemində Naxçıvan qəza məktəbinin meydana gəlməsi və 

inkişafını öyrənmək, xalqın maariflənməsi üçün əsilzadələrin, Avropa 

mədəniyyəti ilə tanış olan ziyalıların əməli fəaliyyətini, təşəbbüs və səylərini üzə 

çıxarmaq; 

         3. Naxçıvan qəza məktəbi və Ordubad ibtidai məktəbinin şagird heyyətinin 

dini, milli, silki mənsubiyyətinə, bu istiqamətdə dövlət siyasətinin mahiyyətinə 

aydınlıq gətirmək, bu məktəblərin maddi - tədris bazasının ümumi vəziyyətini 

aydınlaşdırmaq, hansı dərs vəsaitlərindən istifadə edildiyini müəyyənləşdirmək, 

həmçinin bu tədris müəssisələrində  qabaqcıl müəllimlərin pedaqoji fəaliyyətini 

öyrənmək;  

         4. XIX əsrin sonlarında və XX əsrin başlanğıcında meydana gəlmiş ibtidai 

kənd məktəblərinin (Yengicə, Nehrəm, Cəhri, Baş Noraşen və başqalarının) 

bölgədə milli tərkibinə görə azərbaycanlı uşaqların təhsilə cəlb edilməsi işində 

yeri və rolunu üzə çıxarmaq; 

         5. Naxçıvan diyarının qızların təhsilə cəlb edilməsi işində Azərbaycanın  

öncül yer tutmuş bölgələrindən, pedaqoji mühit mərkəzlərindən biri olduğunu 

göstərmək, qızlara dünyavi təhsil verən Naxçıvan rus - Azərbaycan qız 

məktəbinin yaranma və inkişaf tarixini tədqiq edib elmi dövriyyəyə çıxarmaq; 

          6. Böyük pedaqoq Məhəmməd Tağı Sidqinin Ordubadda “Əxtər”  məktəbi və 

Naxçıvanda  “Məktəbi Tərbiyə”si və sonuncu məktəbin əsasında həm oğlanlar, 

həm də qızlar üşün  yaradılmış Naxçıvan rus - Azərbaycan məktəblərinin milli 

təhsilin (yalnız azərbaycanlı uşaqlar üçün nəzərdə tutulduğu əsas götürülərək), 

milli düşüncənin formalaşması və inkişafı yolunda yeri və rolunu aydınlaşdırmaq; 

          7. XIX əsrin sonları və XX əsrin əvvəllərində Naxçıvanda yeni pedaqoji 

ideyaların yayılması və inkişafını, daha doğrusu bölgənin maarifçi - ziyalı 

təbəqəsinin yeni düşüncə ocağı kimi məktəb təhsilini yaxşılaşdırmaq, savad 

təlimində ana dilinin rolu haqqında görüşlərini, bu sahədə göstərdikləri mübarizə 

əzmini işıqlandırmaq, onların bilavasitə Naxçıvan təhsilinin problemləri ilə bağlı 

fikir və düşüncələrini müəyyənləşdirmək;  

         8. Naxçıvanda təhsilin və pedaqoji fikrin tarixi ilə əlaqədar hadisələrin faktik 

ardıcıllığını yarada bilmək, regionda məktəblərin ( xüsusi ilə milli məktəblərin) 

inkişafına siyasi hadisələrin,  sosial-mədəni tədbirlərin təsirini 

müəyyənləşdirməyə  səy göstərmək;  

         9.Naxçıvanda təhsil tarixinin, pedaqoji fikrin inkişafının mərhələlərini, bu 

mərhələlərdə başlıca tendensiyaların mövcudluğunu və inkişafını, milli təhsilin 

inkişafında bu tarixi təcrübənin müsbət təsirini və rolunu göstərmək. 

         Tədqiqatın meyodları. Tədqiqatın məqsəd və vəzifələrinə uyğun olaraq 

dissertasiyada məntiqi, tarixi- müqayisəli, problemli-xronoloji, təhlil-tərkib, 

retrospektiv metodlardan istifadə olunmuşdur.  

        Tədqiqatınelmi yeniliyi ondan ibarətdir ki, dissertasiyada XIX əsr və XX 

əsrin əvvəllərində Azərbaycanın həmişə ayrılmaz, bölünməz  ərazisi olan 

Naxçıvan diyarında təhsilin və pedaqoji fikrin inkişaf dinamikasına aid 

materiallar kompleks şəkildə və sistem halında tədqiqata cəlb edilmişdir. Tədqiq 

olunan dövrə məxsus arxiv sənədləri və onların araşdırmaya cəlb olunma 

forması, həcmi, məzmun xüsusiyyətlərinə yanaşma, bəhs olunan dövrün  tədris 

müəssisələrinin tipi, dərəcələri və inkişaf mərhələlərinin müəyyənləşdirilməsi, 

tarixi-pedaqoji hadisələrin biri - biri ilə qarşılıqlı əlaqəli təsiri, bu materiallardan 

elmi ədəbiyyatda istifadə edilməsi və ümumən mövzunun tədqiq olunma 

səviyyəsi problem kimi qoyulmuş və həll edilməsinə səy göstərilmişdir. 

        -Zəngin arxiv materialları, digər ilk mənbələr əsasında yazılmış 

dissertasiyada Naxçıvan diyarının məktəb və pedaqoji fikrinin çox əhəmiyyətli və 

mürəkkəb bir dövrü öyrənilməklə Azərbaycan təhsili və pedaqoji fikrinin 

inkişafında regionun ictimai - pedaqoji mühitinin yeri və mövqeyi araşdırılmış, 

üzə çıxarılmışdır. Azərbaycan  MDTA - də və Naxçıvan Muxtar Respublika  DTA, 

həmçinin Gürcüstan və Ermənistan MDTA - lərində, digər mədəni qurumlarda 

saxlanılan arxiv sənədləri, müxtəlif  məzmunlu dövrü nəşrlər,çap məhsulları 

tədqiqata cəlb edilmiş,  təhlil-tərkib edilərək,  ümumiləşdirilərək, 

sistemliləşdirilərək  öyrənilmişdir.  

        -Axtarışlar zamanı aşkar edilmiş tapıntılar, elmi əhəmiyyəti ilə seçilən zəngin 

materiallar toplusu bölgədki təhsilin mənzərəsini göstərməklə yanaşı, 

Azərbaycan məktəb və pedaqoji fikrinin öyrənilməsində də bir mənbə rolunu 

oynaya bilər. Dissertasyada əvvəlki tədqiqatların müsbət ənənələri qorunub 

saxlanılmaqla, problemə yeni baxışlar, yeni yanaşmalar nümayiş etdirilmiş, 

xronoloji ardıcıllıqla təsvir və təhlillər aparılmış, hadisə və faktlar müqayisəli 

şəkildə araşdırılmşdır.  

        -Tədqiqatlarda (ədəbiyyatşünaslıq, tarix, pedaqogika və digər elm sahələri 

üzrə) bir çox hallarda bəhs olunan dövrün müxtəlif səciyyəli və müxtəlif 

məzmunlu tədris müəssisələri arasında fərqli xüsusiyyətlər nəzərə alınmamış, 

eyni tip tədris müəssisələri kimi qiymətləndirilmiş və beləliklə də elmi əsası 

olmayan fikir və mülahizələr irəli sürülmüş, bir sıra dolaşıqlara, səhvlərə, əsassız 

müdəaların yaranmasına yol verilmişdir ki, tədqiqat zamanı bu cür səhvlərin 

aradan qaldırılmasına da səy göstərilmişdir.  

       -Tədqiqat zamanı müəyyənləşdirilmişdir ki, araşdırılan mövzu ilə əlaqədar 

məsələlər respublika daxilindəki nəşrlərdən və həmçinin xarici ölkə nəşrlərindən 

kənarda qalmış, problemlə bağlı oxşar elmi tədqiqat işləri aparılmamışdır. 

Beləliklə, XIX əsr və XX əsrin əvvəllərində Naxçıvan diyarındakı tarixi-pedaqoji 

təcrübə ilk dəfə tam, əsaslı şəkildə bu dissertasiya tədqiqatında öyrənilmişdir.  

       Tədqiqatın nəzəri  əhəmiyyəti ondan ibarətdir ki, bəhs etdiyimz dövr üzrə 

Naxçıvanda məktəb və pedaqoji fikirlə bağlı materiallar kompleks şəkildə 

öyrənilmiş, bu mənbələrin pedaqogikaşünaslığımızda yeri və mövqeyi məsələsinə 

diqqət yetirilmişdir. Belə bir nəzəri məsələnin yerinə yetirilməsi üçün burada:  

        a) Regiondakı ibtidai və ümumi təhsil müəssisələri, kənd ibtidai məktəbləri, 

milli məktəb nümunəsi kimi ana dili və rus - Azərbaycan məktəbləri, həmçinin 

xeyriyyəçilik məqsədləri daşıyan müxtəlif növ tədbirlərə ictimai - mədəni 

çərçivədə yanaşma nümayiş etdirilməsinə və beləliklə tədris-pedaqoji  şərhinə 

(traktovkasına) səy göstərilmişdir; 

       b) XIX əsr və XX əsrin əvvəllərində Naxçıvanda  məktəb və pedaqoji fikir 

tarixinin sosial- mədəni mahiyyəti təsvir edilmiş və əsaslandırılmış, problemin 

dövrü nəşrlərdə, normativ sənədlərdə əks olunma səviyyəsi aşkar edilmiş, bölgədə 

məktəb və pedaqoji fikrin inkişaf tarixi haqqında biliklərimiz zənginləşdirilmiş, 

möhkələndirilmişdir; 

        c) Regionda məktəbin və pedaqoji fikrin inkişaf xüsusiyyətləri 

dəqiqləşdirilmişdir ki, bu zaman alınmış nəticələrin, irəli sürülmüş fikir və 

rəylərin, müddəaların  ümumölkə və digər regionların təhsil tarixinin və pedaqoji 

fikrinin öyrənilməsi işində əhəmiyyəti nəzərə alınmışdır;  

       d) Müxtəlif  tip tədris müəssisələrinin fəaliyyəti təhlil olunmuş və onların hər 

birinin strukturuna və məzmununa görə  spesifikası üzə çıxarılmış və beləliklə, 

regionda məktəb və pedaqoji fikrin inkişafının aparıcı, başlıca tendensiyası 

müəyyənləşdirilmiş və əsaslandırılmışdır;  

        e) Nəhayət, dissertasiyada Naxçıvanda  məktəb və pedaqoji fikrin inkişafına 

aid materiallardan istifadə edilərkən tədqiqatın konsepsiyasının müəllif variantı 

təqdim olunmuşdur.  

        Tədqiqatın praktik əhəmiyyəti ondadır ki, onun nəticələri və faktlarından 

aşağıda göstərilən sahələrdə istifadə oluna bilər:  

        -Dissertasiyanın materiallarından tədris vəsaiti, monoqrafik tədqiqat 

hazırlayıb regionun kitabxanaları və muzeylərinin tarixi - pedaqoji bazasının 

formalaşdırılması sahəsində; 

       - Pedaqoji təmayüllü orta ixtisas tədris müəssisələrində və ali məktəblərdə, 

ixtisas artırma kurslarında, universitetlərin pedaqoji fakültələrində tədris olunan 

“ Azərbaycan məktəb və pedaqoji fikir tarixi”, “ Naxçıvanda təhsilin tarixi”,  

“Naxçıvan tarixi” , “ Tarixi diyarşünaslıq” kurslarında;  

        - Tədris kurslarını işləmək və genişləndirmək, ali və orta pedaqoji – ixtisas 

təhsili sistemi üçün proqpamların hazırlanması işində .       

         Müdafiyəyəçıxarılanmüddəalar:  

        1.  XIX əsr və XX əsrin əvvəllərində Naxçıvanda məktəb və pedaqoji fikrin 

inkişafını ictimai- siyasi şərait və bunun əsasında  mədəni mühit şərtləndirmişdir. 

        2. XIX əsr və XX əsrin əvvəllərində Naxçıvanda  məktəb və pedaqoji fikrin 

inkişafı yeni, min illərin ənənələrindən fərqli  siyasi-iqtisadi, ictimai-mədəni 

dəyişikliklər şəraitində inkişaf etmişdir. Tədqiqatın əhatə etdiyi dövrdə təhsilin  

və məktəb sisteminin sürətli inkişafı cəmiyyətin mənəvi və mədəni tələbatının 

nəticəsi idi.       

       3. Bütün təhsil sistemi ( ictimai-dövlət, şəxsi təşəbbüslərlə təsis olunmuş milli 

məktəblər və onların dövlətin nəzarətinə keçmiş tədris müəssisələri) struktur - 

məzmun parametrlərinə görə yeniləşmiş, dövrün tələbləri səviyyəsinə yüksəlmiş, 

onların funksiyası və özüninkişaf imkanları artmışdır. Sosial - mədəni amil 

(fenomen) kimi təhsil regionun həyatında  və ictimai praktikada yeni görüşlərin, 

demokratik fikrin, milli oyanış hərəkatının inkişafında  əhəmiyyətli rol 

oynamışdır.  

       4. XIX əsr və XX əsrin əvvəllərində Naxçıvanda  məktəb və pedaqoji fikrin 

inkişafı çoxnövlü hadisə olub məktəb quruculuğunun konkret tarixi təcrübəsinin 

təzahürüdür. Bu dövrdə milli məktəbin, milli ziyalılığın nüfuzu və səviyyəsi 

artmış, milli və ümumbəşəri ənənələrin qarşılıqlı əlaqələrininin inkişafı müşahidə 

olunmuşdur ki, bu da regionda təhsilin və pedaqoji fikrin struktur-məzmun 

baxımdan yeni əlamət və keyfiyyətlərlə zənginləşməsi kimi üzə çıxmışdır. Bu 

dövrdə qabaqcıl ziyalıların, maarifçi pedaqoqların fəaliyyəti yeni pedaqoji 

ideyaların formalaşması və tətbiqinə əhəmiyyətli dərəcədə təsir göstərmişdir. 

        5. XIX əsr və XX əsrin əvvəllərində Naxçıvanda  yeni, mütərəqqi pedaqoji 

ideyaların yayılması, təhsil müəssisələrinin yaranması, regionda milli pedaqoji 

fikri və məktəb təcrübəsini dövrün tələbləri səviyyəsinə qaldırmaqla Azərbaycan 

məktəbinin və pedaqogikasının inkişafında müstəsna pol oynamışdır.     

       Tədqiqatın abrobasiyası.Tədqiqatın əsas məzmunu müəllifin nüfuzlu elmi 

jurnallarda nəşr olunmuş 40- dan artıq ( o cümlədən 3 - ü xaricdə) məqalə, tezis 

və konfrans materiallarında, həmçinin “Naxçıvanda məktəb və pedaqoji fikir (XIX 

əsr və XX əsrin əvvəlləri)” adlı monoqrafiyasında, “ Naxçıvanda qadın təhsili 

uğrunda mübarizə və Naxçıvan rus - Azərbaycan qız məktəbi”, “ XIX əsr və XX 

əsrin əvvəllərində İrəvanda və Naxçıvanda məscid məktəbləri və mədrəsələr” və 

“XIX əsrin sonları və XX əsrin əvvəllərində Naxçıvanda təhsil və redaqoji  fikir” 

adlı monoqrafiya və kitablarında öz əksini tapmışdır. Dissertasiya işi Naxçıvan 

Dövlət Universitetində yerinə yetirilmişdir. 

       Dissertasiya giriş, on  üç yarımfəsli əhatə edən V fəsil, nəticə və istifadə 

edilmiş ədəbiyyat siyahısından ibarətdir. Giriş hissəsi 29948 işarə, birinci fəsli 

132051 işarə, ikinci fəsil 148380 işarə, ücüncü 47571 işarə, dördüncü 92776 işarə, 

beşinci fəsil 118938, nəticə hissəsi 10957 işarə olmaqla dissertasiyada cəmi 580621 

işarədən ibarətdir. 

                 I FƏSİL. NAXÇIVANDA ELM VƏ TƏHSİLİN İNKİŞAFINDA 

   MƏSCİD MƏKTƏBLƏRİ VƏ MƏDRƏSƏLƏRİN ROLU 

 

1.1. Qədim dövrlərdə və orta əsrlərdə Naxçıvanda  məktəb  təhsilin pedaqoji 

fikrin inkişafı haqqında 

        Naxçıvanın elm və mədəniyyəti, maarif və təhsili çox-çox qədim tarixə 

malikdir. Burada əsrlərin dərinliklərindən günümüzə qədər gəlib çatan  maddi 

mədəniyyət abidələri, ruhumuzu, mənəviyyatımızı əks etdirən milli dəyərlər bölgə 

insanlarının zaman-zaman əldə etdikləri, qazandıqları müəyyən biliklərin, 

bacarıqların, tərbiyə keyfiyyətlərinin ifadəsi, zəngin təcəssümüdür. Hələ 

Gəmiqaya rəsmləri Naxçıvanın qədim sakinlərinin məişət və yaşam 

məqsədlərindən doğan bacarıqlara malik olduğunu, nizamlı, düşünülmüş davranş 

və hərəkətlərə yiyələndiyini əyani şəkildə sübut edən maddi-mənəvi sərvətlərdir. 

Buradakı rəsmlərdə qədim insanın bəsit şəkildə olsa da kainata, aləmə baxışları, 

ov və dini ayinlərlə bağlı görüşləri, öz təcrübəsini sonrakı nəsillərə, gəncliyin və 

beləliklə də gələcəyin yaddaşına ötürmək istəyi ifadə olunmuşdur. Tədqiqatçı 

alimlərin bir mənalı şəkildə qeyd etdiyi kimi Naxçıvan ərazisində yaşamış qədim 

insanın həyat tərzi, mədəni inkişafı haqqında bilik və təsəvvürlər formalaşdıra 

bilən Gəmiqaya rəsmləri ilə tanışlıq insanda fikrin belə bir məntiqini yaradır ki, 

bu dövrün və bu məkanın insanları rəsm yaratmaq sənətinin harmoniyasına aid 

bilik və təsəvvürlərə malik olmuşlar. Əgər belə olmasaydı qədim insanın daş 

üzərində yüksək sənət nümunələri yarada bilmək bacarıqlarına malik olmaq, 

təkmilləşmiş vərdişlər əldə edə bilmək, bu unikal sənət təcrübəsini sonrakı 

minilliklərə ötürmək qabiliyyətindən danışmaq mümkün olmazdı.Hər halda, bu 

biliklər və təcrübənin əldə olunması qədim insanın nailiyyyəti, istedadının bəhrəsidir 

ki, bu cəhət gəncliyi tərbiyə etməyə, müəyyən bacarıq və vərdişlər qazanmağa təhrik 

edən, istiqamətləndirilə bilən öyrənmə məkanı (təsisatı) kimi qiymətləndirilə bilər. 

       Tanınmış tədqiqatçı, qədim məktəb təhsilimizin gözəl bilicisi professor Əsəd 

Yəqubi Qobustanın qayaüstü rəsmləri haqqında yazırdı: “Mezolit və Eneolit 

dövrlərində ritm və simmetrik anlayışların ortaya çıxması, dini ayinlərə həsr 

edilmiş çoxfiqurlu rəqs kompozisionlarının bu bədii formalarla zənginləşməsi ən 

qədim dövrlərdə Azərbaycanda bədii zövq və rəsm mədəniyyətinin yaranmasını və 

inkişaf prosesini göstərir. Həmin rəsmlər qədim Qobustanlıların təfəkkür tərzini və 

bu dövrlərə məxsus olan öyrətmə-öyrənmə aktlarının, təbiri çaiz görünərsə, təlim 

işi mədəniyyəti ünsürlərinin ilkin formalarda varlığını bildirir” [127, s. 41]. 

        Professorun bu fikirlərini Azərbaycan mədəniyyətinin tərkib hissəsi olan 

Gəmiqaya abidələrinə də şamil etmək olar. Gəmiqaya rəsmləri qədim 

Azərbaycanda məskunlaşmış insanın təbiət, kainat haqqında bədii-estetik, 

“riyazi-məntiqi” düşüncələrini ifadə etməyə səy göstərməsindən, dövrünün 

sivilizasiya məkanını yaratmaq təşəbbüslərindən xəbər verir. Eləcə də şəkli yazını 

qayalar üzərində rəsm edə bilmək, bu rəsmləri başa düşmək bacarığına 

yiyələnmək lazımi məharət, “savad” tələb edirdi ki, bu da qədim Naxçıvanda 

yaşayan tayfaların həyatında, məişətində, təcrübi iş, fəaliyyət prosesində rəmzi 

işarələrin böyük əhəmiyyətə malik olduğunu göstərir. Qayaüstü rəsmlər bizi bu 

ərazidə məskunlaşmış insanların mənəvi mədəniyyəti, “incəsənəti” haqqında 

məlumatlandırır, onların öz hiss və düşüncələrini şəkil yazısıyla ifadə edə bilmək 

bacarığına aid bilik və təsəvvürə malik olmağımıza imkanyaradır. 

       Gəmiqayadakı “yazılar” qədim mədəniyyətin izlərinin daşıyıcısıdır.Görkəmli 

alimlərin tədqiqatları da sübut edir ki,  rəsmlərdə təsvir olunan rəqslər Gəmiqaya 

insanının yetişən nəslə birgə yaşayış adətləri tərbiyə etmək istəyinin ifadəsidir. 

Bu rəqslər tayfanın yetişən nəsldə müəyyən qaydalara əməl edə bilmək 

bacarıqlarına yiyələndirməsi vasitəsidir. Bu şəkli yazılar gənclərdə cəsarət, 

qoçaqlıq, cəldlik kimi keyfiyyətlər tərbiyə etmək, onları əməyə, zəhmətə 

alışdırmaq vasitəsi olmuşdur. Tədqiqatçıların bir çoxu rəsm edilmiş bu şəkli 

yazıları “tayfa savadı” adlandırırlar. Bəzi tədqiqatçılar isə daha irəli gedərək bu 

rəsmlərdə qədim insanın say anlayışı haqqında təsəvvürə malik olduqlarını 

göstərirlər. Professor Rüfət Hüseynzadə yazır, “... daşlar üzərində düz xətlə 

çəkilmiş bir neçə xətt və ya çox xətt gəmiqayalıların say anlayışından xəbərdar 

olmalarını bildirir. Gəmiqaya insanının baş və ayağında geyim olması da yenə 

dövrün peşəsini təxmin etməyə imkan yaradır. Bütün bunlar ilk insanlarımızın 

peşələrindən, məişətindən, yaşayış tərzindən xəbər verir ki, bütün bunları da 

kiçiklər müşahidə edib öyrənmişlər. Bu qədim insanlarımızın daşlar üzərində 

qoyduqları müxtəlif məzmunlu şəkil və işarələr onların həyat və məişətindən, hətta 

“öyrətmə-öyrənmə mexanizmi”ndən xəbər verir”(44, s.14-15). 

         Naxçıvan ərazisində yaşayan qədim əhali rəssamlıq və musiqi sahəsində 

dövrünə görə müəyyən bilik və bacarıqlara, təlim işlərinə yiyələnmiş, mədəni 

inkişaf səviyyəsi ilə, məişət mədəniyyəti təcrübələri ilə xeyli irəli getmişlər. Qədim 

insanın daş üzərində nəqş etdiyi rəsmlərin mövzusu, təsvirlərdə həll etmək 

istədikləri problemlər adətən, hər gün qarşılaşdığı həyati hadisə və əşyalarla, 

məişətdə qazandığı uğurlar, rastlaşdıqları çətinliklərlə bağlıdır. Azərbaycanda 

ilkin şəhər mədəniyyətinin görkəmli tədqiqatçısı AMEA- nın  müxbir üzvü, 

professor Vəli Əliyevin bu məsələlrdən bıhs edərkən yazırdı:“Naxçıvan ərazisində 

aşkar edilmiş ibtidai təsviri sənət əsərlərinin mövzusu əsasən real həyatdan 

götürülmüşdür. Onların əksəriyyətinin məzmunu insanların həyat tərzi ilə, 

əkinçiliklə, maldarlıqla və ovçuluqla bağlıdır. Bir qism rəsmlər isə qədim totemlərin 

və astral cisimlərin simvolik əksi olub, ibtidai insanların dini-ideoloji görüşlərindən 

xəbər verir” [26, s.62]. 

         Dini-ideoloji görüşlərə malik olan qədim insan bu toplanmış təcrübənin 

müəyyən vasitələrlə yetişən nəslə ötürülməsi qayğısına da qalmağı zəruri hesab 

etmişdir. “Mətni” öyrətmə prosesində mümkün vasitə əzbər etmə yolu ola bilərdi. 

Digər tərəfdən, qədim insan yaşayış tərzini qaydaya salmaq, əkinçilik, maldarlıq, 

ovçuluq, evdarlıqla məşğul olmaq kimi bacarıqları da uşaqlara öyrətməyə 

çalışmış, onların bu fəaliyyət sahələri üzrə bacarıq və vərdişlər əldə etməsinə səy 

göstərmişlər. Bütün bunlar isə onların ünsür şəklində olsa da, “təlim işindən” 

məlumatlı olduqlarını, müəyyən “tərbiyə üsullarına”yiyələndiklərini göstərir. 

Professor Vəli Əliyevin belə bir fikri də maraq doğurur ki, “ Gəmiqayada həkk 

olunmuş bəzi işarələr formaca qədim Orxon- Yenisey türk əlifbasındakı işarələrlə 

yaxın oxşarlıq təşkil edir. Eyni piktoqrafik işarələr qədim türk tayfalarının 

yaşadıqları ərazilərdəki qayaüstü təsvirləri içərisində də vardır. Buradan belə 

nəticəyə gəlmək olar ki, Gəmiqaya təsvirləri Naxçıvan ərazisində e. ə. IV-I 

minilliklərdə yaşamış qədim türk mənşəli tayfalara məxsusdur” [ 26, s. 60] 

         Tədqiqatlar Naxçıvan şəhərinin ilkin şəhər dövlətlərindən birinin mərkəzi 

olduğunu təsdiqləyir. “Naxçıvan tarixi” çox cilidliyinin birinci cildində göstərilir ki, 

möhtəşəm müdafiə divarları, iki-üç otaqlı evlərin inşası, əmək alətlərinin 

təkmilləşməsi, bəzi qəbirlər üzərində kürqanların (torpaq təpələrin) qoyulması 

bu dövr şəhər mədəniyyəti üçün səciyyəvi olmuşdur. Naxçıvan yaxınlığındakı 

ikinci Kültəpədə dulusçuluq məhəlləsi və dulus sobalarının tapılması bu dövr 

mədəniyyətinin geniş bir ərazidə yayıldığınınümayiş etdirir. Arxeoloji 

ekspedisiyalar eramızdan əvvəl birinci minilliyin ilkin şəhər mədəniyyəti abidəsi 

olan Oğlanqala cəmiyyətinin, burada məskunlaşmış əhalinin müəyyən yazı 

sisteminə malik olduğunu təsdiqləyir. Bu yaşayış məskənində aşkar olunan mixi 

yazılar qədim insanın həmçinin hesab sistemini də (hesab əməliyyatlarını da)  

mənimsədiyini göstərir [93, s.100]. 

         Tarixi-arxeoloji tədqiqatlara əsaslanaraq göstərə bilərik ki, qədim Naxçıvanda 

insan məskənləri dövrünə görə yüksək inkişaf mərhələsinə çatmışdı. Belə bir 

mədəni səviyyə burada yaşayan insanların həyat, gerçəklik, məişət haqqında bilik 

və təsəvvürlər toplusuna yiyələndiyini, icma daxili davranış və hərəkətlərdə 

müəyyən “normalara”, əgər belə demək mümkünsə “əxlaqi davranış və 

hərəkətlərə”əməl etdiklərini söyləməyə imkan verir. Digər tərəfdən, tayfa 

üzvlərini, ümumən tayfanın mühafizəsi işini möhkəmləndirmək, onu baş verə 

biləcək təhlükələrdən qorumaq məqsədilə uşaq və yeniyetmələrdə dözümlülük, 

mətinlik, məhrumiyyət və çətinliklərdən qorxmamaq və s. keyfiyyətlər tərbiyə 

olunurdu.Dövrün həyat, məişət tərzininşərhini verən nüfuzlu tədqiqatlarda 

göstərilldiyi kimi, bu cür keyfiyyətlər tayfadaxili yaşam tərzinin çox mühüm 

vasitəsi hasab olunurdu. Yetişən nəsildə tayfanın şərəfini qorumaq, tayfadaxili 

adətləri, dini inam, ayin və mərasimləri öyrənib icra etmək və yaşatmaq ənənələri 

formalaşdırmaq zəruri hesab edilirdi ki, bu da əməli-təcrübi şəkildə olsa da 

müəyyən bacarıq və qabiliyyətlərə malik şəxslər tərəfindən həyata keçirildiyi 

haqqında təsəvvür yarada bilir. 

        Naxçıvan bölgəsinin Mərənd, Urmiya, Təbriz kimi doğma yurd yerləri ilə 

yaxın ərazidə yerləşməsi heç şübəsizki, Zərdüştlik dininin bu ərazidə də geniş 

yayıldığı, dini etiqad kimi ayin və mərasimlər zamanı istifadə edildiyi haqqında 

fikir söyləməyə əsas verir. Təsadüfü deyildir ki, Naxçıvan Muxtar 

Respublikasında xalq yaradıcılığı günlərinin keçirilməsi haqqında” Naxçıvan 

Muxtar Respublikası Ali Məclisinin sədri cənab Vasif Talıbovun 03 feral 2009-cu 

il tarixli sərəncamında Gəmiqaya, “Kitabi Dədə Qorqud” kimi qədim qaynaqlarla 

yanaşı “Avesta” dini külliyyatının da adı qeyd olunmuşdur. Sərəncamda göstərilir 

ki, “Yurdumuzun qədim sakinlərinin, əcdadımızın dünyagörüşünün, bədii-estetik 

təfəkkürünün təzahür forması olan folklorun, musiqi və rəqs sənətinin ən qədim 

qaynaqları eramızdan əvvəl 4-cü 1-ci minilliklərə aid Gəmiqaya təsvirlərində, 

“Avesta” və “Kitabi Dədə Qorqud” kimi qaynaqlarda öz əksini tapmışdır” [ 81]. 

        Zərdüştlük müqəddəs dini kitablar külliyatı idi. Bir çox İran vəərəb alimləri 

Zərdüştün Azərbaycanda doğulduğu, bu dini külliyyatın Azərbaycanda meydana 

gəldiyi, sonralar İran və Orta Asiyada yayıldığı fikrini təsdiq etmişlər. Azərbaycan 

alimləri bir mənalı şəkildə təsdiq edirlər ki, “hələ eramızdan əvvəl, qədim 

Azərbaycanda zoroastrizm (Zərdüşt dini) hakim ideologiya idi. Bütün klassik Ərəb 

tarixçiləri və bir çox Avropa şərqşünaslarının fikrincə, eramızdan əvvəl VI əsrdə 

yaşamış Zərdüşt Azərbaycanda Urmiya şəhərinin yaxınlığında anadan olmuşdur. O 

öz əqidəsini ilk dəfə olaraq Azərbaycanda təbliğ etmişdir. Təbiidir ki, bu cəhətdən 

zoroastrizmin doğma vətəni Azərbaycan hesab edilməlidir. Yəqin buna görədir ki, 

qədim Azərbaycanın paytaxtı Şiz(Gəncə, Qazaxa) şəhərində yerləşən Azərqoşnəsb 

atəşgədəsi bütün İran və Orta Asiya atəşpərəstlərinin də baş məbədi hesab 

olunurdu” [127, s.47-48].  

      Tədqiq etdiyimiz problemlə bağlı axtarışlarımızın nəticəsi kimi, belə bir faktı 

da göstərək ki, elmdə Azərbaycanın Zərdüştlüyün yarandığı və yayıldığı məkan 

kimi göstərilməsi hələ XIX əsr rus şərqşünaslığında da aydın və könkret şəkildə 

ifadə olunmuşdur. Axtarışlarımız zamanı xüsusi maraq doğura biləcək bir faktla 

tanış olduq. Bu fakt Rusiya “Xalq Maarif Nazirliyinin jurnalı”nın 1835-ci il aprel 

(IV) sayında dərc olunmuş professor Poqodinin “Avesta haqqında” adlı müha-

zirəsinin mətnidir. Məqalədə müəllif ZərdüştlüyünAzərbaycanla bağlı olduğu 

haqqında qənaəti xüsusi maraq doğurur. Professor Poqodin  yazırdı: “Zərdüştün nə 

vaxt yaşadığı və öz təlimini harada yaydığına aid fikirlər müxtəlifdir. 

Səlnaməçilərin bir qismi fars dövrü ilə bağlayır, məsələn, Yunan səlnaməçilərinə 

(yazıçılarına) əsaslanaraq Qistasp Daranın zamanına,digərləri Midya ilə, 

Kiaksarın zamanına, Kirdən yetmiş il sonraya, üçüncü qism daha sonralara aid 

edirlər. Zərdüştün özü söyləmişdir ki, onun Vətəni Xəzər dənizinə tökülən Kür və 

Araz çaylarının arasındakı Azərbaycandır. Burada islahatçı və qanunlar yaradıcısı 

kimi tanınır. Lakin o burada qalmır, Xəzər dənizindən keçərək Şərq ölkələrinə-

Baktiriyayagedir, onun təlimini qəbul edib məmnuniyyətlə bütün İrana yayan 

hökmdar Qistaspın yanında yaşayır. Zərdüşt burada o zaman yaşamışdır ki, o vaxt 

Baktiriyada xüsusi Dövlət qurulmuşdu” [221 ,s. 40]. 

        Qədim dövrlərə aid mənbələrdən aydın olur ki, islamiyyətə qədərki 

Azərbaycanda Zərdüşt təlimi və bu təlimi təbliğ edən, geniş ərazidə yayılmasına 

şərait yaradan məktəblər fəaliyyət göstərmişdir. Professor Əjdər Ağayev görkəmli 

tədqiqatçı-alim, akademik A.S.Makovelskiyə əsaslanaraq yazır ki, “Avesta”da 

təhsil vasitəsilə şəxsiyyətin tərbiyəsi işinin əsasını dini və əxlaqi hisslərin, fiziki 

inkişafın təmin edilməsi, oxu və yazının, hesablamanın öyrənilməsi təşkil edirdi. 

Tərbiyənin əsas məqsədi atəşpərəstliyə sadiq, xeyirxah, işgüzar, namuslu, ailəcanlı 

şəxsiyyətlər yetişdirmək idi. Bu amal uşaqlara 7 yaş tamam olan kimi, onlara 

məktəbdə tərbiyə verilən gün bəyan edilirdi. Uşaqlar müqəddəs adamlara məxsus 

paltar geyinib, sıraya düzülür, müəllimin qarşısında dayanırdılar və bu sözləri 

deyirdilər: “Mən atəşpərəstliyə sədaqətli olacağımı bildirirəm, mən xeyirxah fikrə, 

xeyirxah sözə, xeyirxah əməllərə inanıram”. Bundan sonra uşaqlara hədiyyələr 

paylanırdı. Bu məşğələ gündə beş dəfə təkrar olunurdu. 7 il sistemli təlim-tərbiyə 

aldıqdan sonra şəxsiyyət kimi formalaşan gənclər zərdüşt məbədlərində dini 

tədbirlərə cəlb edilirdilər”[3, s.167]. 

         “Avesta”da insanın tərbiyəsi ideyası pedaqoji fikir tariximizin ən qədim 

tərbiyə konsepsiyası sayıla bilər. Bu dini qanunlar külliyyatı zamanına görə çox 

mükəmməl tərbiyə, əxlaq kodeksləridir. “Avesta” pedaqoji prosesin iki əsas 

cütlüyü-müəllim vəşagirdlərin təlimindən bəhs edən qədim dini külliyyat, deməli 

həm də ilk tərbiyə abidəsidir. Tədqiqatçıların bu cəhətə əsaslanaraq “Zərdüşt 

məktəblərində mənəviyyat dərsləri keçirilirdi” (professor ƏjdərAğayev) fikrinə 

haqq qazandırmaq lazımdır. “Avesta”nı öyrənən tədqiqtçılar dönə-dönə 

göstərmişlər ki, Zərdüşt məbədləri yanındakı məktəblərdə dini mətnlər, dualar 

uşaqlara şifahi şəkildə öyrədilirdi. Tədris materiallarının şagirdlər tərəfindən 

əzbərlənməsini asanlaşdırmaq üçün dərsin gedişi müəyyən mərasimlərlə 

müşayiət olunurdu. Yazı vərdişlərinin öyrədilməsi müstəsna hallarda, yalnız 

yuxarı təbəqənin uşaqları üçün nəzərdə tutulurdu.  

         Azərbaycanda islam dininin yayılması xalqın təhsil-öyrənmə ənənələrində 

köklü, əsaslı dəyişikliklər yaratdı. Ölkədə islamiyyətin yayılması öyrənmə 

ənənələrimizin yeni mərhələsinin başlanğıcını qoydu.Azərbaycan xalqının 

həmişəlik, daimi dini etiqadı kimi şəriət qanun və qaydaları tədris sisteminin 

əsasını təşkil etdi ki, bu da əvvəlki dini-ideoloji təsisatların, məbədlərin və onların 

yanında fəaliyyət göstərən məktəblərin, kitabxanaların əvəzinə tədricən ərəb dili 

istiqamətli müsəlman məktəblərinin yaranması və ərəb yazısının yayılması ilə 

nəticələndi. “Bu zаmаndаn еtibаrən Аzərbаycаn mədəniyyəti islаm mədəniyyətinin 

bir hissəsi kimi səciyyələndirilməyə bаşlаndı. Аzərbаycаndа yеni mədəniyyət 

аbidələri, o cümlədən məscidlər, mədrəsələr, türbələr, хаnəgаhlаr və s. yаrаndı. 

Хilаfətin hər yеrində оlduğu kimi, Аzərbаycаndа, o cümlədən onun mühüm elm, 

təhsil və mədəniyyət mərkəzlərindən olan Naxçıvanda  dövlət dili ərəb dili - Qurаn 

dili оldu. Bu dil yеni dini və mədəni birliyin dili kimi, Qurаn və şəriət dili kimi 

Хilаfətin bütün ərаzilərində bir çох dаnışıq dillərini və ədəbi dilləri sıхışdırmış, 

dövlət, еlm və təhsil dili kimi qəbul еdilmişdi. Ərəb dilinin tеz yаyılmаsı üçün 

islаmın ilk dövrlərindən bаşlаyаrаq hər yеrdə ərəb dilində məktəblər аçılır, 

Qurаnın düzgün qirаəti üçün məscidlərdə məşğələlər kеçirilir, ərəb dilinin qаydа-

qаnunlаrı ciddi şəkildə öyrədilirdi. Хilаfətin tərkibində birləşdirilmiş хаlqlаrın, 

həmçinin Аzərbаycаnın qədim mədəniyyəti hicrətin I əsrindən (VII-VIII əsrlər) 

еtibаrən tаriхdə ilk dəfə оlаrаq vаhid bir dildə, bütün Yахın və Ortа Şərq 

хаlqlаrının охuyа bildiyi və bаşа düşdüyü ərəb dilində ifаdə оlunmаğа bаşlаdı. 

Beləliklə, ərəb istilaları ilə birlikdə tаriх səhnəsinə, xilafət adlanan məkana təkcə 

yеni və son din оlаn islаm dеyil, həm də ərəb dilinin timsalında Qurani-Kərim dili 

olan yеni dil də dахil оldu” [ 93, s. 185]. 

       Mötəbər mənbədə göetərildiyi kimi, İslamın qəbul edilməsi digər sahələrlə 

yanaşı ölkənin ictimai-mədəni həyatında da əsaslı dəyişikliklərin, yeni tarixi 

mərhələnin başlanğıcını qoydu. Allah evi kimi məscidlər İslam dininin 

əsaslarının, Qurani-Kərimin mahiyyətinin təbliği mərkəzi idi. Quranın 

öyrənilməsi və təbliği yalnız nazil olduğu dildə mümkün hesab edilirdi. Bu cəhət 

ərəb dilinin və ərəb qrafikasının yayılmasına imkan yaratdı. Artıq bu dövrdən 

etibarən “Аzərbаycаn mədəniyyəti islаm mədəniyyətinin tərkib hissəsi, оnun 

ötürücüsü və ünsiyyət vаsitəsi kimi ərəb dilində inkişаf еdir. Ərаzidə türk dili 

dаnışıq vаsitəsi kimi qüvvədə qаlsа dа, хаlq içərisindən çıхmış ziyаlılаr ərəb dilini 

dəöyrənir, bu dili bilməyi özləri üçün bоrc və şərəf sаyırdılаr. Çünki Qurаn bu dildə 

охunur, nаmаz ərəb dilində qılınırdı. Bu dili ziyаlılаrın öyrənməsini vаcib еdən 

şərtlərdən biri də оndаn ibаrət idi ki, ərəb dilinin köməyi ilə islаm dünyаsındа bаş 

vеrən hаdisələrlə, еlm və mədəniyyət nаiliyyətləri ilə tаnı оlа bilirdilər. Həmçinin, 

dünyа ölkələrinin ən gözəl еlmi və bədii əsərləri, ərəb dilinə tərcümə еdilərək хilаfət 

ərаzisində yаyılırdı. Ərəb dili bu əsərləri охumаq üçün bir аçаr idi. Məhz bu 

səbəbdən də ərəb dilinin öyrənilməsinə mаrаq böyük idi” [ 93,  s.185]. 

         Beləliklə, yeni dinin əsasları ölkədə məktəb təhsili və pedaqoji düşüncənin 

yeni məzmun istiqamətinin müəyyənləşməsinə zəmin yaratdı. İslam dininin 

təbliği, qismən də dünyəvi elmlərin təlimini həyata keçirmək məqsədlərinə 

xidmət edən fənlər bu məktəb və mədrəsələrin tədris planının əsasını təşkil 

edirdi. Məscid məktəblərində təlim fənni kimi Quranın oxunuşu və yazılışı başlıca 

məqsəd sayılırdı. Bununla yanaşı ilkin savad təliminin digər müxtəlif cəhətləri 

(hesab, təbiət qüvvələri, canlı və cansız təbiətlə bağlı məsələlər haqqında məlumat 

və təsəvvürlər, dini ayin və mərasimlərin icra üsulları) də öyrədilirdi. 

       XII əsrin 30-70-ci illərində Naxçıvan şəhəri Eldəgizlər dövlətinin paytaxtı 

olmuşdur. Bu dövrdə Naxçıvan şəhəri xeyli inkişaf etmiş, Şərqin mədəni 

mərkəzlərindən birinə çevrilmişdir. Naxçıvanın mədəni mərkəz və sonralar 

paytaxt şəhəri kimi məşhurlaşmasını xarakterizə edən bir sıra xüsusiyyətlər 

vardır. Əgər, bu qədim şəhər XI əsrdə Qətran Təbrizi, Əsəd Tusi kimi dövrünün 

məşhur şairləri, bir çox digər ədəbi nümayəndələri ilə tanınırdısa, XII əsrdə bu 

mədəni mərkəz Azərbaycan mədəniyyətinə Əcəmi Naxçıvani kimi dahi bir 

memarı bəxş etməsi, onun Şərq və dünya memarlıq sənətinə nadir incilər verməsi 

ilə tanınmış, məşhur olmuşdur. Bu mədəni abidələr, memarlıq nümunələri 

dövrünün ictimai, iqtisadi və mədəni cəhətdən inkişaf etmiş şəhər həyatına 

möhtəşəmlik gətirmiş, xüsusi bir gözəllik qatmışdır. 

        Əbubəkr Əcəmi Naxçıvaninin yüksək istedada, dahilərə məxsus fəhm, 

sövqtəbiiliyə malik olduğu şübhəsizdir. Lakin bununla belə bu yenilik və 

orijinallıq keyfiyyətləri müxtəlif elm və sənətlərin nailiyyətlərinin 

mənimsənilməsi əsasında baş tuta, tamamlanana bilərdiki, bu da o zamankı 

Naxçıvan şəhərinin yüksək təhsil mühiti ilə əhatə olduğunu təsdiq edir. 

Ədəbiyyatlarda qeyd olunduğu kimi iri ölçülər, monumental biçimlər 

formalaşdırmaq, abidənin dinamik siluetini yarada bilmək, həndəsi fiqur (on 

guşəlilik) və naxışların incə harmoniyasına nail olmaq, kufi xətti ilə Qurandan 

ayələrin nizamını incələmək, məlum qəliblər, ülgü və naxışları təkrar etməmək, 

yeniliyə və özünəməxsusluğa səylər güclü idrakın, yüksək mənəvi qüvvələrin 

sayəsində mümkün ola bilərdi. Bütün bunlar, ola bilməz ki, yaxşı və əsaslı təhsil 

mühitindən kənarda formalaşsın. Atabəylər kompleksinin tərkibində 

mədrəsələrin olduğu faktı da təxminlərimizin doğruluğuna zəmanət verir. 

        Tarixi mənbələr təsdiq edir ki, “Eldənizlərin hakimiyyəti dövründə Naxçıvan 

şəhərində iki mədrəsə tikilmiş və dini xeyriyyə idarəsinə məxsus vəqf kimi fəaliyyət 

göstərmişdir. Naxçıvan mədrəsələri Möminə xatı Yusif Küseyir oğlu türbələri ilə 

əlaqəli olmuşdur. Naxçıvan mədrəsələrinin xərcləri Möminə xatın və Yusif Küseyir 

oğlu türbələri vəqflərinin gəliri hesabına ödənilirdi. Bu mədrəsələrdə dini sxolastik 

elmlərlə yanaşı, dünyəvi-təbii elmlər də öyrədilirdi. Məscidlərin yanında fəaliyyət 

göstərən ibtidai məktəblərdə şagirdlərə Quran öyrədilir, müxtəlif bilik sahələrinə 

dair ilkin məlumatlar verilirdi. Mədrəsələrdə və mollaxanalarda Quranla yanaşı, 

şəriət qanunları, məntiq, şərq dilləri öyrədilirdi. Müxtəlif təbiət elmlərinin 

öyrənilməsinə də ehtiyac və maraq artırdı. Məxəzlərdən məlumdur ki, Eldənizlər 

ölkədə və eləcə də dövlətin mərkəzi olmuş Naxçıvanda mədəniyyətin müxtəlif 

sahələrinin inkişafına qayğı göstərmişlər. Şəmsəddin Eldənizin özü Naxçıvanda 

məktəblər açdırıb, mədrəsələr, məscidlər tikdirmişdi. Naxçıvanda, Ordubadda 

məscidlərin nəzdində məktəb və mədrəsələr fəaliyyət göstərirdi. Naxçıvan 

mədrəsəsi XX əsrin əvvəllərinədək mövcud olmuşdur” [93, s. 223]. 

        Mədrəslər təhsilin yüksək pilləsi olub ölkənin mədəni həyatına böyük təsir 

göstərirdi. Burada fəaliyyət göstərən pedaqoji heyət dövrünün tanınmış din 

xadimləri və alimlərdən təşkil olunurdu. Müdərrislər elmlərin bu, yaxud digər 

sahələrinə və təlim fənlərinə aid kitablar yazır, digər dillərdən tərcümələr 

edirdilər ki, bu da tədris prosesinin keyfiyyətinə əsaslı təsir gösərirdi. Professor 

İbrahim Mollayevin göstərdiyi kimi mədrəsələrin təşkili və şəbəkəsinin 

genişləndirilməsi hökmdarların maarif və təhsilə meyl və baxışlarından çox asılı 

idi. Bu işdə hökmdarlara yaxın adamların mövqeyi, bu adamlara hökmdarlar 

tərəfindən yaradılmış imkanlar da təsir vasitəsi idi [75, s.15-16]. 

          XII əsrdə Marağa və Gəncə şəhərlərində olduğu kimi Naxçıvan şəhərində də 

mədrəsə təhsili müəyyən inkişaf səviyyəsinə yüksəlmişdi. XI-XIII əsr tədris 

tariximizin çox mühüm inkişaf mərhələsini təşkil edən bu mədrəsələrdə dini və 

dünyəvi elmlər öyrədilirdi. Fəlsəfə, ilahiyyat, fiqh, ədəbiyyatın tədrisinə xüsusi 

fikir verilir, təbiət, tibb və nücum elmlərinin tədrisi də əhəmiyyətli səviyyədə 

tədris olunurdu. Mədrəsələrdə ciddi daxili qaydaların da müəyyənləşdirilməsi 

dövrünə görə çox mühüm tərbiyə hadisəsi idi. Bu cəhət Möminə xatın türbəsi 

(1186) və Atabəy-Yusif Küseyr (1161) məqbərəsi yanında fəaliyyət göstərən 

mədrəsələr haqqında bir Elxani fərmanında aydın və dəqiq şəkildə ifadə 

olunmuşdur. Azərbaycan təhsil tarixi üçün çox əhəmiyyətli olan bu Elxani 

fərmanı tarixçi alim Əli Hüseynzadənin “Naxçıvan mədrəsələrinə dair bir elxani 

fərmanı” adlı məqaləsi ilə elmi dövriyyəyə çıxarılmışdır. Fərmanda mədrəsədə 

təhsilin məzmunu, burada dərs deyən müəllimlərin (müdərrislərin), həmçinin 

tələbələrin hüquq və vəzifələri, mədrəsə daxili qaydalara əməl etmə prosedurları 

göstərilmişdir. 

         Fərmanda müəllimlərin borc və vəzifələrini ifadə edən qaydalar kimi 

aşağıdakılar göstərilir: 

         1.Tədris tərbiyə prosesində şagirdlərə əziyyət verməmək, onları yormamaq 

lazımdır. Bu tələb təlimin, qismən də tərbiyənin öyrənənin yaş və bilik səviyyəsinə 

müvafiq qurulması prinsipinə uyğun gəlir. 

         2. Şagirdlərin təbiəti, istedadı və bilik səviyyəsi müxtəlif olduğundan müəllim 

hər bir öyrənənin fərdi xüsusiyyətlərini nəzərə alaraq ona təlim fənni təyin 

etməyə borcludur. Buna görə də tələbənin şəxsi keyfiyyətinə uyğun dərs 

verilməlidir. Bu zaman dərslərin asan, anlaşılacaq bir tərzdə aparılması tələbini 

də nəzərə almaq lazımdır. 

        3. Adətən təhsilə yeni başlayan şagirdlər mübahisəyə meylli olduğundan 

onlar elmin əsaslarını öyrənmək əvəzinə, bir neçə məsələni öyrənməklə 

kifayətlənir, hiylə və mübahisələrlə özünü bilici göstərməyə çalışırlar. Müdərris 

buna yol verməməlidir. 

        4.Əgər tədris prosesində hafizənin qüvvətlənməsi və fənnin yaxşı 

mənimsənilməsi üçün mübahisəyə eytiyac hiss olunursa, müəllim onu düzgün 

istiqamətləndirməli və prosesin elmi şəkil almasına çalışmalıdır. 

        5. Həftədə bir gün tələbələr arasında keçirilən dərslərin müzakirəsini təşkil 

etmək lazımdır. Keçilən dərslərin keyfiyyətini və mənimsəmə səviyyəsini 

yoxlamaq üçün müəllim ayda bir dəfə imtahan (sınaq-yoxlamalar) təşkil etməli, 

dərslərini yaxşı oxuyan istedadlı tələbələri başqalarına tanıtmalı, nümunə 

göstərməlidir. 

        Fərmanda tələbələr üçün də qaydalar müəyyənləşdirilmişdir: 

       1.Mədrəsə daxili qaydalara əməl edən müdərris digərlərindən üstün 

tutulmalıdır. 

       2.Elmə yiyələnmək istəyən tələbə tənbəllik və səhlənkarlıqdan uzaq olmalı, 

dərsləri təkrar etməkdən yorulmamalıdır. 

       3.Tələbə dərs zamanı diqqətli olmalı, anlaşılmayan məsələyə dair sual 

verməkdən çəkinməməlidir. 

       4.Tələbələr keçən dərsi mənimsəmədən yeni dərsə başlamamalıdır. 

       5.Tələblər yalnız elm-təhsil ilə kifayətlənməməli, həmçinin, əxlaqi təmizliyə də 

diqqət yetirməlidir [43,  s.1271-1272] . 

       Bu tələb və qaydalar göstərir ki, hər iki mədrəsə ciddi intizam qaydaları, 

təlim-tərbiyə prinsipləri ilə idarə edilmişdir. Mədrəsədə istifadə olunan təlim-

tərbiyə üsulları göstərir ki, tədris ocağında dövrünün pedaqoji-metodiki elmləri 

yüksək səviyyədə aparılmışdır.Burada elm təhsil etmək, yüksək əxlaqi sifətlərə 

yiyələnmək başlıca məqsəd olmuşdur. Tədris olunan elm-fənlərin əsaslı 

öyrədilməsi üçün təlim metodlarının etibarlılığına, tələbənin imkanlarının tam və 

hərtərəfli təzahür etməsi işinə yönəlikliyinə xüsusi diqqət yetirilmişdir.  

         Fərmanda vəqflər tərəfindən idarə olunan hər iki mədrəsədə öyrədilən  fənlər 

hаqqındа da məlumаt vеrilir. Ali tip tədris müəssisələri kimi bu mədrəsələrin 

tədris planında dini еlmlərlə yаnаşı, dünyəvi еlmlər də əhəmiyyətli yer tuturdu.  

         Belə bir məzmuna, zəngin tədris təcrübəsinə malik təhsil tarixinə sahib 

olmaq, heç şübhəsiz Naxçıvanda pedaqoji fikrin yaranması, zənginləşməsi və 

inkişafını labüd etmiş, pedaqogikanın hər iki istiqamətinin-məktəbin və təlim-

tərbiyə ilə bağlı nəzəri baxışların formalaşmasına təkan vermişdir. Professor 

İbrahim Mollayev yazır ki, Naxçıvanda daxil olmaqla “XIV-XV əsr Azərbaycan 

mütəfəkkirlərinin təlim-tərbiyəyə dair mütərəqqi fikirləri yalnız Azərbaycanda 

deyil, yaxın və orta Şərqdə də geniş yayılmış, “Mütləq insan”, “böyük kainat”, “tam 

adam” yetişdirilməsi sahəsində o dövr müəllimlərinin tərbiyəvi fəaliyyətinə 

istiqamət verərək, fəaliyyət göstərən təlim-tərbiyə müəssisələrində əxlaq tərbiyəsi 

məsələlərinin inkişafına böyük təsir göstərmişdir” [ 75,s.4 ]. 

        Mənbələrə əsaslanmaqla [93;73]böyük bir dövrün məktəb və pedaqoji fikrinə 

xülasələrimizə onu da əlavə edək ki, orta əsrlərdə Naxçıvanda bir çox 

mütəfəkkirlər, ədib və şairlər yaşayıb yaratmışdır. Onlardan bir çoxu bu torpaqda 

doğulub boya-başa çatsalar da, sonralar müxtəlif ölkələrə və böyük şəhərlərə 

gedərək İslam Şərqi mədəniyyətinin, elminin, təhsilinin inkişafında misilsiz 

xidmətlər göstərmişlər. Bu mütəfəkkirlər fəlsəfə, ədəbiyyat, incəsənət, siyasət kimi 

elm sahələri ilə yanaşı, təlim-tərbiyəyə aid bilik və təcrübə sahəsi ilə də 

maraqlanmış, bu sahənin inkişafı və zənginləşməsi işinə xüsusi töhfələr vermişlər. 

Naxçıvanın XIII-XIV əsr alimləri sırasında Nəsrəddin Tusi, Qazı Nəcməddin, 

Həsən Naxçıvani, Kamaləddin Əbülfəzail Naxçıvani, Fəxrəddin Əbülfəzl 

Məhəmməd Naxçıvani, Abdulla Naxçıvani, Fəxrəddin Hinduşah Naxçıvani, 

Məhəmməd ibn Hinduşah Naxçıvani, Bаbа Nеmətullаh Nахçıvаni, Fəxrəddin 

Əhməd Naxçıvanini, Əlaəddin Əbu Abdulla Naxçıvani, Fəxrəddin Əbülqasim 

Naxçıvanini və başqalarını qeyd etmək olar. Onlar Naxçıvan təhsil təcrübəsinin 

yetirmələri kimi islam elmi və mədəniyyətinin məşhur simaları olmaqla yanaşı, 

bu və ya digər şəkildə təlim-tərbiyə mübəlliği kimi də tanınmışlar. 

          Orta əsr fəlsəfi-təriqətçi şeirin görkəmli nümayəndələrindən biri olan Bayrək 

Quşçuoğlunun adı və yaradıcılığı da xüsusi qeyd edilməlidir. Bayrək 

Quşçuoğlunun əsərlərində doğma yurd yerlərinə, Naxçıvana bağlılığını ifadə edən 

şeirləri şairin vətənpərvərlik duyğularını çox gözəl ifadə edir. Şeirlərindən 

birində deyilir: 

Üzüm dilin dik dabanı, 

Yeddi qədəm qız qapanı. 

Əlüncəvü Naxçıvanı, 

Ordubadları istərəm [93,s.270]. 

        Orta əsrlərdə bolgədə yaşayıb yaratmış  mütəfəkkirlər içərisində Naxçıvanilər 

xüsusi yer tutur. Bu mütəfəkkirlərdən  Məhəmməd Hinduşah Naxçıvaninin 

yaradıcılıq fəaliyyəti diqqətəlayiq bir hadisədir. Məhəmməd Hinduşah Naxçıvani 

dövrünün elmlərini mükəmməl şəkildə öyrənib mənimsəmiş, qədim yunan 

fəlsəfəsini, Şərq İslam mədəniyyəti xəzinəsini dərindən-dərinə dərk edərək, 

təkmilləşdirərək özü də bu qiymətli mədəni sərvətlər xəzinəsinə layiqli töhfələr 

vermişdir. Əksər tədqiqatçılar M.H.Naxçıvanini həyat hadisələrinə açıq gözlə 

baxan bir düşüncə sahibi kimi qiymətləndirirlər. O xalqa, ümumən bəşərə gələn 

bəlaların kökünü elmsizlikdə görür, hadisələrin səbəbinin düzgün şərhinə nail 

olmamağı insanın kütlüyü ilə əlaqələndiridi. Böyük mütəfəkkir-pedaqoqa görə 

müəyyən biliklər sisteminə yiyələnmək insanın kamilliyinin nümayişidir. Məhz 

təhsil və tərbiyənin uzlaşması, elmlə ədəbin birliyi insanı naqislikdən qoruyar, 

ağıl və iradə sahibi edər. 

           M.H.Naxçıvaninin pedaqoji fikirlərini bizim üçün əhəmiyyətli edən 

cəhətlərdən biri kimi təhsilin vəzifəsini müəyyənləşdirmək səylərində görmək 

olar. O belə bir doğru-düzgün qənaətə gəlirdi ki, tədrisin, öyrənilməsi nəzərdə 

tutulan fənnlərin başlıca vəzifəsi düzgün əqli inkişafa nail olmaq, ölkənin 

tərəqqisinə hər cəhətdən kömək edə biləcək rəiyyət (insanlar) yetişdirməkdən 

ibarət olmalıdır. 

        Tədqiqatlarda göstərildiyi kimi M.H.Naxçıvani uşaqların təlimini vacib hesab 

etsə də çox vaxt üzünü hökmdarlara, vəzirlərə, vəkillərə tutaraq yaşlıların 

təliminə də xüsusi diqqət yetirməyi lazım bilirdi [75, s.14]. Onun fikrincə, ata-

anasını, bacı-qardaşını, qohum və qövmünü bilikli görən uşaqda istər-istəməz 

tədris və təlimə maraq oyanır ki, bu da onun idrakının və əxlaqının saflaşmasına, 

faydalı insan kimi yetişməsinə imkan yaradır. 

         Professor İbrahim Mollayev yazırdı ki, “Naxçıvaninin bu qədər geniş şöhrət 

qazanmasının bir səbəbi də onun “Dəsturəl-katib-fi təyinil məratib” əsərinin uzun 

müddət orta əsr mədrəsələrində bir dərslik kimi istifadə edilməsi və məhdud 

mətbuat üzündən mütəllimlər tərəfindən üzü köçürülərək geniş yayılmasıdır” [75, 

s.13]. Əsərdən Qərbi Avropa məktəblərində də tədris vəsaiti kimi istifadə 

olunmuşdur. 

         M.H.Naxçıvaninin 1328-ci ildə yazıb başa çatdırdığı“Sihah əl-förs” lüğəti 

dilçilik tariximiz üçün əhəmiyyətli olduğu kimi, tədris-metodiki fikrimizin 

tarixində də diqqətə layiq bir hadisə sayılmalıdır. 

         Hələ yazıldığı dövrdə bu əsər fars dilinin fonetika, qrammatika, toponimikası 

haqqında geniş məlumat verdiyindən, bu dili öyrənənlər, tədqiqat xarakterli əsər 

yazanlar üçün mötəbər mənbələrdən biri sayılmışdır. Fars dilinin izahlı lüğəti 

“Sihahəl-förs”əsərində müəllif Azərbaycan və türk dilləri materiallarından da 

istifadə etmiş, xalqımızın həyat tərzini, etnik düşüncəsini əks etdirən 

materiallardan da faydalanmışdır. 

        Ata Naxçıvani də (Hinduşah) lüğətçiliklə məşğul olmuşdur.Onun “Əs-Sihah 

əl-əcəmiyyə” əsəri farsca-Azərbaycanca lüğətlərin ən qədimlərindən hesab 

olunur. Lüğət fars dilinin Azərbaycan və ərəb dillərində izah olunan ilk 

qrammatikası kimi də dəyərləndirilir. Qeyd edək ki, göstərilən hər iki lüğət 

arasında əsaslı fərqlər vardır. “Məhəmməd Naxçıvani atasından fərqli olaraq 

əsərində fars dilinin qrammatikası barədə məlumat vermir. Nəhayət onun əsəri 

iranşünaslıq və fars leksikologiyası baxımından qiymətlidirsə, atası Hinduşahın 

“Sihah əl-əcəm” lüğəti iranşünaslıqla yanaşı türkologiya, ərəbşünaslıq, fars və 

Azərbaycan leksikologiyası baxımından qiymətlidir” [110, s.84].  

         Səfəvilər dövründə Naxçıvanda məktəb və mədrəsələr özünün struktur-

məzmununa görə elə bir fərqli xüsusiyyət və əlamətlərə malik olmamışdır. 

Məktəblərdə əvvəlki dövrlərdə olduğu kimi savad təliminin ilk mərhələsi əlifbanı 

öyrənmək, müqəddəs kitabımız Qurani-Kərimi oxuyub başa çatdırmaq, yazı 

vərdişləri qazanmaq, qisməndə hesab əməliyyatlarını öyrənməkdən ibarət idi. 

Fərq yalnız tədris vəsaitlərinin öyrədilməsi ilə bağlı olmuşdur. Sədi Şirazinin 

“Gülüstan”, Hafizin “Divan”ından böyük hissələr öyrətmək həmişəki kimi üstün 

tutulsa da, müəyyən bir dövrün böyük hadisələri və şəxsiyyətləri haqqında 

yazılmış əsərlər tədris vəsaitləri kimi məktəb təhsilinin məzmununa daxil edilirdi. 

İsgəndər bəy Münşinin farsca yazdığı Səfəvilər xanədanlığının tarixindən bəhs 

edən və Səfəvi hökmdarı I Şah Abbasa ithaf olunmuş “Tarixi aləm arayi Abbasi”, 

Səfəvi hakimiyyətinə son qoymuş Nadir şah Əfşarın həyatı və yürüşlərini əks 

etdirən “Tarixi-Nadir” əsəri uzun müddət tədris vəsaiti kimi məktəblərdə 

öyrədilmişdir. Mədrəsələrdə ilahiyyat dərsləri, müsəlman hüquqşünaslığı ilə 

yanaşı dünyəvi fənlər, həmçinin antik mədəniyyət, islam Şərqi klassiklərinin 

əsərləri tədris olunurdu. 

          Orta əsrlərdə Azərbaycanda yetişən nəslin təhsil və tərbiyəsinin əsasları 

məscid yanındakı məktəblərdə və mollaxanalarda (mollanın evində) qoyulurdu. 

Məzmununa və quruluş formasına görə digər müsəlman ölkələrindəki ilkin orta 

əsr məktəblərindən heç də fərqlənməyən bu savad ocaqları Azərbaycanın bütün 

regionlarında yeganə tədris müəssisələri kimi fəaliyyət göstərmişdir. XIV-XVI 

əsrlərdə ölkədə təhsil sistemi nisbətən inkişaf etmiş, bir sıra dəyişikliklər baş 

vermiş, tədris işində yeni əlamət və keyfiyyətlərlə zənginləşmə özünü açıq şəkildə 

göstərmişdir. Bu dövrdə hər şeydən əvvəl ibtidai məktəblərin və mədrəsə 

təhsilinin geniş şəbəkəsi yaranmışdır. “XVI əsrdə və XVII əsrin əvvəllərində Səfəvi-

Osmanlı müharibələri zamanı Naxçıvanın dağılmasına baxmayaraq, şəhər hələ 

XVII əsrin ortalarında görkəmini,şəhərsalma mənzərəsini müəyyən dərəcədə 

mühafizə edirdi. Bunu hər şeydən əvvəl türk səyyahı Övliyə Çələbinin ətraflı 

məlumatı isbat edir. O qeyd edir ki, dağıntılardan sonra şəhər müəyyən dərəcədə 

yenidən abadlaşmışdı. Şəhərin abidələrindən bəhs edərkən, o Əcəminin yaratdığı 

türbələrdən danışır, 40 məscid, 20 karvansara, 1000-ə qədər dükan, 7 hamam, 33 

minarə olduğunu yazır. Övliyə Çələbi Naxçıvan hamamlarından və məscidlərindən 

heyranlıqla bəhs edir və qeyd edir ki, hamamların divarları kaşı ilə, döşəmələri isə 

mərmərlə örtülmüşdür” [111,  s.9]. 

          Orta əsrlərdə ölkənin Təbriz, Naxçıvan, Şamaxı, Marağa, Ərdəbil və başqa 

şəhərlərində fəaliyyət göstərən məşhur mədrəsə-universitetlər Azərbaycan 

elminin və mədəniyyətinin nailiyyəti olmaqla yanaşı, Yaxın Şərq mədəniyyətinin, 

elminin inkişafında da əhəmiyyətli rol oynamışdır. 

          Naxçıvan şəhəri ilə yanaşı Ordubad şəhərində də məşhur mədrəsələr 

fəaliyyət göstərmişdur. Оrdubаd mədrəsəsi dövrünün inkişаf еtmiş təhsil 

müəssisələrindən оlmаqla Yахın və Оrtа Şərqin bir sırа mədəniyyət mərkəzləri, 

оrаdа оlаn təhsil müəssisələri ilə sıх еlmi-pеdаqоji əlаqələrdə оlmuş və həmin 

mədrəsələrin təcrübəsindən istifаdə еtmişdir. 

         Qədim və ilkin orta əsrlərdə Naxçıvanda məktəb və pedaqoji fikrin belə bir 

mənzərəsi göstərir ki, regionda formalaşmış təhsil və pedaqoji fikir ümumiyyətlə 

Azərbaycan mədəniyyətinin, təhsil və pedaqogikasının çox əhəmiyyətli 

səhifələrini təşkil edir, onun zənginliyi və hərtərəfliliyinə xidmət edən mötəbər 

elmi faktlar, mənbələr səviyyəsindədir. Ona görə də indiki halda regionun təhsil-

tərbiyə tarixinin bəhs olunan dövrünün açılmamış səhifələrinin araşdırılmasına, 

problemin daha dərindən və hərtərəfli tədqiqinə ciddi ehtiyacın olduğunu 

unutmamalıyıq. 

 

1.2. XIX əsr və XX əsrin əvvəllərində Naxçıvanda məscid  

                      məktəbləri və  mədrəsələr 

 

       IX əsrdən etibarən İslamı qəbul etmiş xalqların mədəni əlaqələri tədricən 

inkişaf edərək müəyyən səviyyəyə qədəm qoymuş, onların mənəvi-dini birliyi və 

yaxınlığı ilə ümummüsəlman mədəniyyətinin formalaşması mərhələsi 

başlamışdır. Bu mədəniyyət ərəb dili vasitəsilə yayılır, müsəlman qardaşlığı və 

xalqların islami birliyi kimi şöhrətlənirdi. Xalqların ədəbiyyat və mədəniyyətində 

olduğu kimi təhsil sistemində də yaxınlıq, eyni təhsil məqsədlərinə sahiblənmək 

səyləri, həmçinin bir çox cəhətdən inkişaf etmiş yüksək tip təhsil mərkəzlərinin 

milli mənsubiyyətindən asılı olmayaraq bütün müsəlmanlara müyəssərliyi bu 

böyük bəşəri mədəniyyətin nailiyyətinə çevrilməkdə idi. 

       Hələ Abbasi xilafətinin başlanğıcında formalaşmış məscid məktəbləri və 

mədrəsələr ümummüsəlman təhsil mədəniyyətinin tərkib hissəsi idi. Xüsusilə 

məscidlər yanında yaradılmış məktəblər İslam Şərqində müsəlman təhsil 

sisteminin ilkin həlqəsi kimi geniş yayılmışdı. Bu məktəblərdə ərəb əlifbasının, bu 

əlifba ilə oxu və yazının, müqəddəs Quranın təlimi başlıca məqsəd olmuşdur. 

Tədris-təlim yeri mənasını (anlayışını) ifadə edən məktəb ibtidai təhsil ocağı kimi 

bütün müsəlman ölkələrində İslamın, müsəlman dəyərlərinin yetişən nəslə 

aşılanması işində yeganə və şəriksiz vasitə olmuşdur. 

         Məktəblər Azərbaycanda da savad təlimi və şəriətin əsaslarının öyrədilməsi 

vasitəsi kimi başlıca tədris ocaqları olmuş, zaman-zaman nəsillərin, böyük 

mütəfəkkirlərin ali mədrəsə təhsilinə, yaxud müstəqil şəkildə təhsillənmə yoluna 

işıq salmışdır. Bu tədris ocaqları hələ ilkin orta əsrlərdə dövlət idarələrində 

kargüzarlığın, əhali arasında yazılı ünsiyyətin formalaşmasına, ümumən ölkədə 

savad təliminin yayılmasına xidmət etmişdir. Elm və ədəbiyyat sahəsində ilk 

görkəmli alimlər, şairlər məhz bu məktəblərdə yetişirdi. Professor Əsəd Yəqubi XI 

əsrdə yetişən Əbu-Ömər Naxçıvani, Ekmiləddin Naxçıvani, Qətran Təbrizi, habelə 

XII əsrin görkəmli filosofu Şihabəddin Sührəvərdinin öyrənmə, ilk təhsil alma yeri 

kimi məktəbləri əsas götürərək belə qənaətə gəlirdi ki, “Azərbaycanda məktəb və 

maarifin sürətlə çiçəklənməsi XII əsrdə daha bariz bir şəkildə nəzərə çarpır. 

Azərbaycanda formalaşmış məktəb və mədrəsə sisteminin fəaliyyət tarixinə aid 

olan ilk konkret faktlar da məhz bu sonuncu dövrə aiddir” [127, s.71]. 

       Sonrakı əsrlərdə də məscid məktəbləri və mədrəsələr öz fəaliyyətini davam 

etdirmişdir. XIX əsrin əvvəllərindən etibarən Rusiyanın müstəmləkə siyasətindən 

asılı olmayaraq Zaqafqaziyanın azərbaycanlılar yaşayan bütün bölgələrində 

məscid məktəbləri geniş yayılmışdı. Qafqaz müsəlman xalqları içərisində 

Azərbaycan məktəbləri daha çox və daha məzmunlu səciyyəsi ilə seçilirdi. Demək 

olar ki, hər bir məscid yanında məktəb var idi. Təhsil almaq arzusunda olan hər 

bir şəxs bu məktəblərdə oxuya bilərdi. Şəhərlərin mərkəzində, baş meydanlarda, 

ayrı-ayrı məhələlərdə və əksər kəndlərdə uşaqlara oxumaq və yazmağı öyrətmək 

məqsədilə məscidlər yanında məktəblərdə, yaxud mollanın evində, 

ibadətxanalarda ibtidai təlim məşğələləri aparılırdı. Bu məktəblərdə şagirdlərə 

islam dininin ehkamları haqqında biliklər vermək, onlara müsəlman hüququnun 

əsaslarını öyrətmək, hesab əməliyyatları haqqında məlumatlandırmaq, hüsnxətt 

qaydalarına yiyələndirmək başlıca məqsəd sayılırdı. 

         Qeyd edək ki, XIX əsrdə də məscid məktəbləri təhsilin məzmunu və təlim 

üsulları, tədris-təchizat cəhətdən özünün ənənəvi, sabit formasını mühafizə etmiş, 

qoruyub saxlamışdı.Tədris proqramı xeyli məhdud olub təlim materiallarının 

(əsasən Quranın) məzmununu başa düşmədən mexaniki əzbərləmə əsas 

götürülürdü. Burada müsəlman qanunşünaslığı, nəzmlə yazılmı şərəb və fars 

dilləri lüğətlərini mənimsəmək, hesabdan dörd əməliyyatları öyrənmək, məktub 

yazmaq bacarıqlarına (bəlağətli yazışmalara) yiyələnmək vərdişləri təlim edilirdi 

ki, bu isə ənənəvi təhsil müəssisələrinin bütünlükdə dövrün, zamanın tələblərinə 

cavab verə bilmək iqtidarında olmadığını göstərirdi. Lakin “Tədris üsulunun 

çətinliyinə, təhsilin məzmunundakı qüsurlara baxmayaraq, bu məktəblərin bir sıra 

müsbət cəhətləri də var idi. Burada oxuyanlar klassik Şərq ədbiyyatını yaxşı öyrə-

nirdilər. Uşaqlar savadlanan kimi Hafizin, Füzulinin və başqa klassiklərin divanını 

oxuyurdular” [ 21,  s.60]. 

        Xüsusi olaraq qeyd olunmalı bir məsələ də ondan ibarətdir ki, XIX əsr və XX 

əsrin əvvəllərində rus Qafqazşünaslığı və pedaqoji ədəbiyyatında müsəlman təhsil 

sisteminin tənqidi kifayət qədər geniş yayılmışdı. Əlbəttə, bu fikirlərin əsasında 

mübahisə doğurmayan cəhətlərlə yanaşı, əsası olmayan kəskin və qərəzli fikir və 

qənaətlərdə yer almışdı. Bu mənbələrdə xarakterinə görə daha mənfi, dözülməzlik 

göstərməyə səbəb olan yanaşma və münasibətlərdən biri bütün ruhani ziyalı və 

müəllimlərə eyni nəzərlərlə baxılması, eyni xarakteristikaların verilməsi idi. 

Halbuki, ruhanı zümrəsi içərisində İslam dininin əsaslarını mükəmməl şəkildə 

öyrənib mənimsəmiş, dövrün açıqgözlü, xalqın təəssübünü çəkən ruhani ziyalılar 

da az deyildi. Onlar yetişən nəslin öz dini-milli dəyərləri əsasında formalaş-

masına, zamanın tələblərini dərk edən, ona uyğunlaşan insanlar kimi yetişməsinə 

bütün qüvvə və bacarığını, zəka və istedadını əsirgəməmişlər. Digər tərəfdən, bu 

yanaşma və münasibətlərdə Azərbaycan xalqının IX əsrdən etibarən islamı qəbul 

etmiş xalqlarla mədəni əlaqələrinin dərinləşməsi, dini birlik zəminində 

ümummüsəlman mədəniyyətinin formalaşması və inkişafına töhfələr verməsi 

unudulurdu. Həmçinin dünya şöhrətli elm və mədəniyyət sahəsində 

mütəfəkkirlər, alimlər, ədəbi simalar yetişdirilməsi işində ənənəvi məktəblərin, 

buradakı təlim-tərbiyə üsullarının yeri və əhəmiyyəti demək olar ki, heçə 

endirilirdi ki, hər hansı məqsəd və mənafelərdən irəli gələn bu cür münasibətlərə 

dözümsüzlük göstərmək bütün vəziyyətlərdə və zamanlarda vaciblik qazanır. 

         Məscid məktəblərinin struktur-məzmunu, tədris şəraiti və təchizatı, təlimin 

təşkili fqrması elə idi ki,  burada şagirdlərin bilik səviyyəsi, ümumən təlimin 

səmərəliliyi digər cəhətlərdən daha cox, müəllimin təhsil səviyyəsindən və 

metodiki hazırlığından asılı idi. Lakin bu işlə çox zaman təsadüfi adamlar-

müəllimlik qabiliyyəti və təhsil səviyyəsi aşağı olan “müəllimlər” də məşğul 

olurdular ki, əlbəttə, bu, cəmiyyət həyatının hər hansı inkişaf mərhələsində təbii 

sayıla bilən haldır. Belə bir arzuolunmaz vəziyyət azərbaycanlı maarifpərvərləri 

də narahat edirdi. Məşhur pedaqoq Rəşid bəy Əfəndiyev vaxtı ilə bu məsələyə 

diqqət çəkərək yazırdı:  

      “Əhalisi kəsrəti-islam ilə məşhur olan Nuxa şəhərində Rastabazarda çarıqçı 

dükanının küncündə, beş-altı nəfər şagird ilə məktəb açmaq halı əhvali-nadirədən 

deyildir. 

        Bu çarıqçı həm müştərilərə mətaini satırdı və həm şagirdlərinin “dərsini” 

öyrədirdi. Məsciddə xadimlik edənlər əksər oqat müəllimlik dəxi edirlər. Bu zəvat 

məscidə camaat namazına gələnlərin başmaqlarını güdürlər. Məscid qapısında 

dəryanlıq edirlər və azad vaxtlarını təlimi-ətfala sərf edirlər. Həmçinin 

məktəbdarlıq edən müəzzinlər (azançılar), qəssallar (ölüyuyanlar), qəssalələr 

çoxdur...  

       Əlavə “Quran”ın hecasına aşina olan mamaçalar, ruh-ölçənlər, çubuqçular və 

bunun əmsalı arvadlar öz evlərində başlarına qız və oğlan uşaqları yığıb dərs 

oxudurlar, guya müəllimlik edirlər. Uşaqlara mətbəxlərdə, təndirxanalarda yer 

verib, ağızlarını əyə-əyə: əlifdə yox, bey bir altında, tey iki üstə, sey üç üstə... və 

bunlar kimi ağızdan belə bir cəfəngiyyat əzbərlədirlər” [1,s.23].  

         Evlərdə də təhsil forması mövcud olmuşdur ki, 1846-cı ildə “Qafqaz” qəzeti 

bu cəhəti diqqətə çəkərək yazırdı ki, bu cür təşkil edilmiş təhsil forması daha çox 

Quranın uşaq tərəfindən müstəqil oxunması məqsədi daşıyır. Qəzet yazırdı ki, 

hətta qadınlarda öz evində məktəb açır və burada qızlarla bərabər oğlanlar da 

oxuyur və yazırlar. Məqalədə göstərilirdi:”Кром Нухинского Училища, при всяко 

мечети сет школы, в которых Муллы обучают малчиков Татарской 

грамоть: даже женшины имеют по домам своим школы  и учит и читать 

не только девочек  но даже и мальчиков.При мечетах и по домам обучается 

до 450 детей обо его пола Обыкновенная плата  обучаюшему, за каждого 

мальчика в месяц 20 коп. сереб. Люди богатые  платять и более: это 

зависить оть совести отца ребенко” [214]. 

         Mənbələr belə bir maraqlı və əhəmiyyətli faktı da təsdiq edir ki, evdə “Quran 

məktəbinin” çox əhəmiyyətli hissəsi qızların təlimi ilə bağlı olmuşdur. 

Valideynlərin arzusu ilə təşkil olunan bu “məktəblər” qızların oğlanlarla 

ünsiyyətinin qarşısını almaq məqsədi daşıyırdı. Burada da təhsil mətnin mexaniki 

oxusu (əzbərlənməsi) üzrə vərdişlərə yiyələnməyə xidmət edirdi. Qızların yazı 

bacarıqları əldə etməsi, demək olar ki, istisnalıq təşkil edirdi. Lakin onların əl 

işləri üzrə vərdişlər qazanmasına xüsusi əhəmiyyət verilirdi. 

         Azərbaycanın digər regionlarında olduğu kimi Naxçıvan bölgəsində də qız 

məktəbləri ötən əsrin əvvələrinə qədər fəaliyyət gostərmişdir. Qızların təhsil 

forması kimi bu məktəblərdə oğlanlarda təhsil ala bilirdi. Bu məsələyə aid çoxlu 

faktlar var. Professor Ə. Fərəcov yazırdı:“ Əsrin əvvəllərində (XX əsrin əvvəlləri 

nəzərdə tutulur-V. R.) Ordubadda iki qız məktəbi – axund Saranın və axund 

Şəhrəbanının məktəbləri fəaliyyət göstərmişdir. 

        Bu məktəblərin hər birində 20-25 qız təhsil almışdır.Buraya oğlan uşaqları da 

qəbul edilirdi. Lakin oğlanlar bu məktəblərdə  11-12 yaşa qədər oxuya bilərdilər. 

Oğlanların 12 yaşlı qızlarla birlikdə təhsil alması mümkün sayılmırdı. Bu dövrdən 

sonra  onların təhsili fərqləndirirdi” [313,  s.103]. 

        Məktəblərdə dərs ilinin başlanğıc günü, tədris ili ərzində davamiyyətin dəqiq 

müddəti yox idi. Dərs ilinin başlanğıcı payızın son ayları başlayırdı ki, bu da 

əhalinin təsərrüfat qayğılarından azad olması ilə əlaqədar idi. Məscid 

məktəblərində məşğələlərin vaxtı da dəqiq müəyyənləşdirilmirdi. Belə ki, burada 

məşğələlər səhər tezdən (sübhdən) başlayır, qaranlıq düşənə qədər davam edirdi. 

Bu tədris ocaqlarında ibtidai kurs bir, iki, yaxud üç il davam edirdi. Bu müddət 

ərzində uşaqlar Quranın mexaniki şəkildə əzbərlənməsi üzrə vərdişlər əldə etməli 

idilər. Bununla belə burada uşaqlara yazı və hesab əməlləri də öyrədilirdi. 

         Məscid məktəblərində təlim-tərbiyə işinin ümumi mənzərəsi haqqında 

təsəvvürlər formalaşdırmaq niyyəti ilə belə bir cəhəti də xüsusi olaraq 

göstərməliyik ki, XIX əsrdə məscid məktəblərinin əksəriyyəti maddi baza 

cəhətdən çox zəif şəkildə təşkil olunmuşdu. Onların böyük əksəriyyəti xüsusi 

tikilmiş məktəb binasına malik deyildi. İbtidai məktəblər müəllimin evində, yaxud 

məscid yanında təşkil olunurdu. Məktəblər tədris-təchizat cəhətdən kasıb idi. 

Zəruri tədris avadanlıqları çatışmırdı. Belə məktəblərdə, bir qayda olaraq, yer 

döşənəcəklərlə-həsir, palaz, xalça ilə döşənir, şagirdlər isə dizi üstə oturmağa 

məcbur edilirdilər. Müəllim-mollalar isə mizin arxasında otururdular. 

         Belə bir məzmuna və struktur quruluşa malik ənənəvi məktəblər XIX əsrdə 

də öz nüfuz və təsirini əhali arasında qoruyub saxlaya bilmiş, rus dövlət 

məktəbləri ilə yanaşı yetişən nəslin təlim-tərbiyəsi işində müəyyən dərəcədə 

iştirakçı olmuşdur. Bu dövrdə də məktəb və mədrəsələr vəqflər, əhalidən xeyriyyə 

məqsədi ilə toplanan vergilər (zəkat) və həmçinin təlimə görə valideynlərin 

müəllim-mollaya ödədiyi pul və digər vəsait mənbələri hesabına fəaliyyət 

göstərirdi. Təlimə görə ödəmənin vahid ölçüsü olmamışdır. Çox vaxt kasıb və 

kimsəsiz uşaqlar ödəniş haqqından azad edilirdi. 

       XIX əsrdə və XX əsrin əvvəllərində Azərbaycan təhsil sistemində olduğu kimi 

Naxçıvan diyarında da məscid məktəbləri struktur-məzmun xüsusiyyətlərinə 

görə ibtidai təhsil ocağı kimi qalmaqda idi. Bu məktəblərin fəaliyyətindən bəhs 

etməzdən əvvəl qeyd edək ki, Naxçıvan əyalətindəki məscid məktəblərinin 

tarixini öyrənərkən bu tədris ocaqlarının İrəvan quberniyasındakı məscid 

məktəblərindən ayrı təsəvvür etmək olmaz. Çünki əzəli-əbədi Azərbaycan 

torpaqları olan bu yerlər müəyyən inzibati ərazi bölgüsü kimi Naxçıvan diyarına 

yaxın olmuş və tarixən bu iki bölgə iqtisadi-mədəni cəhətdən sıx qarşılıqlı əlaqə 

və təmasda inkişaf etmiş, birgə təhsil məkanı kimi formalaşmışdır. Digər 

tərəfdən,çarizmin imperiya siyasətindən asılı olaraq, Naxçıvan, Şərur, Dərələyəz 

və Ordubad mahallarına məxsus tarixi, mədəni-maarif sahəsi üzrə statistik 

məlumatlar İrəvan quberniyasının inzibatı-ərazi bölgüsünə dair statistikaya aid 

edildiyindən İrəvan şəhəri və qəzasındakı məscidlər və məktəblər haqqında 

məlumatların da bəhs etdiyimiz problemlə bilavasitə bağlı olduğunu 

unutmamalıyıq. Bütövlükdə göstərməliyik ki, İrəvan quberniyası həmişə unikal 

regional mədəniyyət kimi Azərbaycan mədəniyyətini zənginləşdirmiş, onun 

layiqli bir hissəsi kimi şöhrət tapmışdır. 

        Belə bir cəhəti də unutmaq olmaz ki, Naxçıvan, Şərur-Dərələyəz, Xoy və 

Ordubad mahallarının çarizmin inzibati-ərazi bölgüsündə İrəvan quberniyasına 

daxil edilməsi bu ərazilərin tarixən formalaşmış iqtisadi və mədəni həyatının 

inkişaf dinamikasını vəhdətdə, qarşılıqlı əlaqədə öyrənməyi zəruri edir. Belə bir 

birgə, qarşılıqlı əlaqəli tarixin öyrənilməsi qədim Azərbaycan torpaqları olan 

İrəvan vilayətinin təsviri üçün zəruri şərt kimi də çox əhəmiyyətli sayıla bilər.  

        Beləliklə, qeydlərimizi ümumiləşdirməli olsaq göstərməliyik ki, bu bölgələrin 

əhalisi təssərüfat, məişət cəhətdən biri-biri ilə çox yaxın olmuş, ədəbi, mədəni, 

musiqi folkloru, ümumən bütün sahələrdə ruhi-mənəvi yaxınlıq nümayiş 

etdirmişlər. Maarifçi ziyalılar hər iki bölgəni bir-birindən ayrı təsəvvür etməmiş, 

Rusiyanın müstəmləkə siyasətinə, erməni daşnaq qəddarlığına qarşı birgə mübarizə 

aparmış,bununla da ümummilli birliyin regional xüsusiyyət və keyfiyyətlərini 

ləyaqətlə daşıya, qoruyub saxlaya bilmişlər. Bu hər iki bölgənin qabaqcıl elm, 

maarif və dövlət xadimləri ümumi problemlərin, regional əhəmiyyət kəsb edən 

məsələlərin həlli yollarını birgə dəf etməyə çalışmış, xalqın maariflənməsi işində 

İrəvanlı Naxçıvanda Naxçıvanlı isə İrəvanda eyni səy və qüvvə ilə fəaliyyət 

göstərmişlər. Bütün bunları nəzərə alaraq, tədqiqat probleminin elmi, obyektiv 

şəkildə işıqlandırılması naminə hər iki bölgənin ziyalılarının təhsil sahəsındəki 

birgə fəaliyyət, qarşılıqlı əlaqə və münasibətlər daxilində göstərdikləri səyləri də 

üzə çıxarmağa çalışmışıq. 

        XIX əsrin maarif və təhsil müəssisələrinə aid arxiv materialları, həmçinin 

bilavasitə bu mənbələrə əsaslanan dövrü nəşrlər məscidlər və onların nəzdindəki 

ibtidai məktəblər, qismən də orta və ali tip mədrəsələr haqqında müəyyən bilik və 

məlumatlar əldə etməyə imkan verir. Azərbaycanın digər bölgələrində olduğu 

kimi İrəvan və Naxçıvanda da bir qayda olaraq məktəblər məscidlər yanında 

təşkil olunurdu. Bu cəhəti diqqətə çəkən O.S. Yevetski yazırdı ki, Zaqafqaziyada 

müsəlman əhalinin uşaqları savad təlimini zəngin məscidləri olan böyük yaşayış 

məntəqələrində öz dini etiqadlarını təmsil edən ruhanilərdən alırlar [174,s.98]. 

Müəllif daha sonra müsəlman təhsilinin məzmunu barədə fikirlərini İrəvan və 

Naxçıvan qəzalarındakı təhsilin nümunəsində şərh edərək yazırdı ki, bu 

məktəblərdə təhsilin yüksək dərəcəsi ərəb dilini bilmək və Quranı oxumaq və 

aydınlaşdırmaq bacarığı ilə bağlıdır. Bunu isə olduqca çox az ruhani və əsilzadə 

başa düşür. Zəngin məscidlər yanındakı məktəblərdən başqa, Azərbaycanca savad 

təlimi, bəzən isə hesab, fars dili və ərəb dilinin ilkin qaydalarının öyrədilməsi 

üçün heç bir digər tədris müəssisəsi yoxdur.[174, s.240]. 

        Bütün quberniyada ənənəvi məktəblərimizin tarixini əks etdirən məxəzlərin 

xronologiyasını yaratmış olsaq, burada ilk mənbələrdən biri kimi V.Qriqoryev 

tərəfindən tərtib edilən “Статистическое описание Нахичеванской 

провинции” əsərini göstərmək olar. Bu statistik icmalda Naxçıvan şəhərinin 

məscidləri və onların nəzdindəki məktəblər haqqında az da olsa məlumat əldə 

etmək olur. Müəllifin qeydlərindən aydın olur ki, “Şəhər əhalisinin demək olar ki, 

əksəriyyətinin uşaqları hər gün qədim məscidlərdən birinə toplaşır ki, bura onların 

cəlb edildiyi tədris müəssisəsi sayılır [297, s. 41]. 

         Müəllif bu məktəblərdə tədrisin məzmunu ilə bağlı fikirlərini də ifadə edərək 

yazırdı: “Müsəlmanların təliminin tam kursu demək olar ki, oxumaq və yazmaqla 

tamamlanır. Ən yaxşı halda fars şairlərinin əsərlərini bəlağətlə əzbər söyləmək və 

müsəlman hüququnun qaydalarını şərh edə bilmək təhsilin yüksək pilləsi hesab 

olunur. Tədrislə mollalar məşğul olur və onlar öz şagirdlərinə Quranın qanunlarını 

izah edə bilmək üçün xüsusi səy göstərirlər” [ 297,  s.41]. 

         Statistik icmalda Ordubad şəhəri və onun ətraf sahələrinin gözəlliklərindən 

xüsusi heyranlıqla danışılır. Göstərilir ki, təmiz havası, təbiəti, meyvə bağları, 

şəhərin görünüşü, bura gələnlərdə xoş təəssüratlar oyadır. Ordubadın Naxçıvan 

şəhərindən fərqli görünüşə və xüsusiyyətlərə malik olduğu da xüsusi qeyd olunur. 

“Ordubad şəhərində 515 ev qeydə alınmışdır ki, onların əksər hissəsi iki 

mərtəbəli evlərdən ibarətdir”-deyən müəllif şəhər məscidlərinin yanındakı 

məktəblərin nisbətən əhatəli təsvirini verərək yazırdı: 

         “Məktəb binaları xüsusilə gözəldir. Xarici görünüşcə dörd künclü, divarları 

qarışıqsız bişmiş kərpicdən ibarətdir. Binanın daxilində kvadrat şəkilli həyətdə 

hovuz və suyun axını üçün ətrafına daş düzülmüş ensiz arx (qanov) var. Aşağı 

mərtəbədə Mollalar yaşayır və uşaqlara təlim verirlər. Koridor (dəhliz) boşdur, 

burada hər otaq digərindən ayrıdır. Böyük qapının üstündə göy hərflərlə Qurandan 

dualar (ayələr-V.R.) həkk olunmuşdur. Demək olar ki, şəhərin hər bir küçəsində 

məscid vardır, lakin böyük məscidlər ikidir. Bunlardan biri kifayətqədər böyük, 

dördkünc, yastı, düz səthli kirəmidlə örtülmüş binada yerləşir. Binanın tavanı altı 

sütunla möhkəmləndirilmişdir. Digər böyük məscid daha çox saraya oxşayır. 

Məscid küçəyə baxır və ona iki sütun (ağac dirək) bərkidilmişdir. Qalan digər 

məscidlər eyni biçimdə tikilmişdir. Tirlərin (sütunların) üstündə kiçik otaqları olan 

bu məscidlərin məhəccərləri küçəyə baxır. Hər bir məscidin daxili həyətində axar 

suyu olan hovuz var. Onlar (məscidlər-V.R.) axşamlar əhali ilə dolu olur. 

Müsəlmanlar buraya dəstəmaz almağa gəlirlər” [ 297,  s.141]. 

         XIX yüzilliyin 30-cu illərində yəni, İrəvan və Naxçıvan xanlıqlarının 1828-ci il 

Türkmənçay müqaviləsi əsasında Rusiyanın müstəmləkə əraziləri kimi 

tanınmasından keçən ilk on il ərzində regionun iqtisadi-təsərrüfat sahəsində 

vəziyyəti, etnik-demoqrafik xüsusiyyətləri, etnoqrafiyası, məişəti, əhalinin dini-

mənəvi etiqadı, təhsil- maariflənmə mənbələri və s. məsələlərlə bağlı statistik 

məlumat xarakterli nəşrlərə hökumətin diqqət yetirdiyi müşahidə olunur. Bu 

nəşrlərdə məscidlər və onların yanındakı məktəblər, həmçinin islamın təbliği 

işində ruhanilərin rolu, dini qurumlar və ruhanilərin bu qurumlarda tutduğu 

vəzifələr, gördüyü işlər və s. haqqında az, yaxud çox dərəcədə məlumat verilirdi. 

Belə nəşrlərdən biri “Обозрение Российских владение за Кавказом,…”[237] 

adlı mənbədir. Kitabda İrəvan və Naxçıvan vilayətləri, Ordubad dairəsinin relyefi, 

təbiəti, suyu, iqlimi, təbii ehtiyatları, sənayesi, yol, rabitə, nəqliyyat vasitələri, 

əhalisi (milli tərkibi göstərilməklə) haqqında icmal xarakterli məlumatlar 

verilməklə yanaşı, bu bölgələrdə məktəb təhsilinin vəziyyəti də açıqlanır.  

           Burada göstərilir ki, Naxçıvan dairəsi 4 mahaldan ibarətdir: Naxçıvan 

mahalı, Əlincə mahalı, Xoy mahalı və Dərələyəz mahalı. Qeyd edək ki, oxucu üçün 

də maraqlı ola biləcəyini nəzərə alıb bu mənbədə Naxçıvan və onun mahalları 

üzrə əhalinin milli tərkibinə aid statistikanın nəticələrini də göstərməyi lazım 

bilirik. Əhalinin 1832-ci ilin kameral siyahıya alınmasına görə bütün Naxçıvan 

vilayətində (mahallarında) 6.538 tüstüçıxan olmuşdur ki, bunlardan 3.859 ailəni 

azərbaycanlılar təşkil etmişdir.Təkcə döyüşkən, hərbiçi xarakteri 

(воийнственнымъ характеромъ) ilə fərqlənən Kəngərli tayfası 920 

tüstüçıxandan ibarət olmuşdur (237,s.316]. Ermənilər dairənin bütün 

mahallarında cəmi 533 ailəni təşkil etmişlər. Türkmənçay sülh müqaviləsinin 

bağlandığı ilk günlərindən etibarən İranın ayrı-ayrı vilayətlərindən 2145 erməni 

ailəsi köçürülmüşdür [237, s.317] ki, belə bir “tarazlıq yaratma” niyyətləri 

çarizmin müstəmləkə siyasətinin riyakar, mürtəce xarakterindən irəli gəlirdi. 

Ayrılıqda Naxçıvan mahalı isə Naxçıvan şəhəri və 59 kəndi özündə birləşdirirdi. 

Bu qədim yurd yerlərində 1,884 azərbaycanlı ailəsinin, əvvəlki dövrlərdən bu 

yerlərdə məskunlaşmış 309 erməni ailəsinin yaşadığı göstərilir. Rusiya işğalından 

sonra isə İrandan 1,207 erməni ailəsinin köçürüldüyü qeyd olunur [237, s.328–

329]. 

        Kameral siyahıya almanın nəticələrinə görə Naxçıvan şəhərinin əhalisi 1330 

ailədən ibarət olmuşdur. Bundan 905 ailə azərbaycanlı, 156 ailə isə əvvəlki 

illərdən yaşayan ermənilərdən ibarət olmuşdur. 269 erməni ailəsi isə imperiya 

siyasətinə uyğun olaraq İrandan köçürülmüşdür [237,s.332].  

        Məscid məktəblərimiz məhz belə bir şəraitdə İrəvanda, Naxçıvan və 

Ordubadda, həmçinin digər şəhərlərdə və qədim mədəni mühit məskənləri kimi 

məşhur olan kəndlərdə və qəsəbələrdə öz fəaliyyətini davam etdirirdi. Kitabda 

verilən məlumata görə bu dövrdə İrəvan şəhərində 8 məscid fəaliyyət 

göstərmişdir [237, s.275]. Bu fakt o zamankı digər dövrü nəşrlərdə və arxiv 

sənədlərində də ifadə olunmuşdur. Burada həmçinin göstərilir ki, Naxçıvan 

şəhərində iki məscid fəaliyyət göstərir. Məscidlərdən biri əhalinin dua və ibadətlə 

məşğul olması üçün nəzərdə tutulmuşdur. Olduqca sadə tikilmiş ikinci məsciddən 

məktəb kimi istifadə edilir.[237,s.331-332]. “Обозрение Российских владение 

за Кавказом...” adlı bu mötəbər tarixi mənbədə 615 tüstüçıxandan ibarət olan 

Ordubad şəhərində isə 6 məscid olduğu qeyd edilir [237,s.355]. 

         Göstərdiyimiz bu mənbədə maraq doğuran məlumatlardan biri də 

Azərbaycan memarlığının nadir incilərindən olan Qarabağlar türbəsi 

haqqındadır. Qarabağlar kəndindəki məşhur sənət abidəsi haqqında verilən 

məlumatdan aydın olur ki, türbə kompleks memarlıq abidəsi olmuşdur. Bu 

kompleksdə vaxtı ilə məscid binasının olması şübhə doğurmur ki, bu da 

memarlıq kompleksinin nəzdində ibtidai məktəbin fəaliyyət göstərdiyini ehtimal 

etməyə əsas verir. Mənbədə yazılır: “Bu mahalda (Xoy mahalı nəzərdə tutulur-

V.R.) Qarabağlar kəndi görünüşünə görəşəhərə oxşamır. Burada biri-birinə 

bağlanmış 15 sütundan ibarət son dərəcə gözəl türbə (abidələr kompleksi) uca 

dairəvi qülləl ilə, mavi rəngli kərpiclərlə (fiqurlarla) bəzədilmişdir. Qüllənin yuxarı 

hissəsindəki pərvazlarda (çıxıntılarda) müxtəlif rənglərləəks olunmuş tökmə 

hərflərlə Qurandan hədislər həkk olunmuş və yazılır ki, türbə Türkiyənin bu ölkədə 

hakimliyi zamanı Bahadur xan tərəfindən tikilmişdir. Qalaya yaxın olan yerdə uca 

minarələrin yanında daş qapılar burada məscidin, ibadət yerinin olduğunu 

söyləməyə imkan verir” [237,s.337]. 

        Bu nadir sənət incisinə aid maraq doğuran fikirləri ilə yanaşı müəllif burada 

istər türbənin, istərsə də qoşa minarə və onun ətrafında yerləşən tikililərin 

qalıqları haqqında müəyyən yanlışlıqlıq və dolaşıqlıqlara yol vermişdir. Bütün 

müasir tədqiqatlarda, ensiklopediya və soraq kitablarında qoşa minarənin XII 

əsrin sonu XIII əsrin əvvəllərində, türbənin isə XIV əsrin əvvəllərində tikildiyi 

göstərilir. Türbə 15 sütundan (yarım silindirlik çıxıntıdan) ibarət deyildir. Məlum 

olduğu kimi türbənin yerüstü kompozisiyası 12 yarım silindirlik çıxıntıdan 

ibarətdir. 

        Bəhs etdiyimiz tarixi mənbədə Naxçıvan şəhərindəki qədim məscidlər və 

tikililərdən də söhbət açılır. Burada yazılır ki, belə tikililərdən yonulmuş 

daşlardan ibarət qübbələri olan dağılmış məscid, dövrəsi 1də 1 verst olan 

tamamlanmamış qala və şəhərin qurtaracağında hündürlüyü 13 sajen on tərəfli 

prizmadan ibarət qüllə diqqəti daha çox cəlb edir. Qüllənin yanları və karnizi 

(pərvazları) fiqurlarla, ən yuxarıları isə hansısa yazılarla bəzədilmişdir. 

Söyləyirlər ki, bu tikili XIII əsrdə hökmdarlıq etmiş III Turqutun yanında birinci 

vəzir olmuş Atabəy Məhəmməd Pəhlivanın məzarı üstündə tikilmişdir. Bu qəbrin 

yaxınlığında əvvəllər məscid olmuşdur. Ondan yalnız minarələrin kənarlarında 

10 sajen ucalığında iki daş qapı qalmışdır [237, s.331]. 

       Əlbəttə, müəllifin bu fikir və mülahizələrində elmi həqiqəti əks etdirməyən 

məqamlar var. Lakin bu fikirlər qədim memarlıq abidələrimizə və şəhərsalma 

mədəniyyətimizə kənar baxış kimi maraqlıdır və burada dolaşıqlığa yol verilsə də, 

qədim Naxçıvanın yalnız sırf Şərq-Azərbaycan memarlıq xüsusiyyətlərini əks 

etdirən şəhər görünüşünün təsdiqi kimi əhəmiyyətlidir. 

          Qədim diyar haqqında coğrafi, etnoqrafik məlumatlarla zəngin olan bu 

göstərilən mənbələrin hər ikisində [297; 237] Naxçıvan vilayəti üzrə dini 

qurumlar və bu qurumlardakı dini rütbələr, onların səlahiyyətləri, vəzifələrinə aid 

müəyyən bilik və məlumatlar da verilmişdir. Buradan aydın olur ki, Naxçıvanda 

məscidlər həmişə üç axund tərəfindən idarə edilmişdir: Şeyxül-islam (Rusiyanın 

işğalına qədərki dövrdə Abbas Mirzədən asılı idi), Qazı və pişnamazzadə (hər ikisi 

müştehiddən asılı idi). Axund Xana tabe olmayan xüsusi ruhani “hakimiyyəti”nə 

malik idi. Şeyxül-islam bu ərazidə islamın başçısı, bütün möminlərin rəhbəri 

sayılırdı. O ruhani işlər üzrə idarənin başçısı olmaqla bərabər, xanın tapşırıq və 

göstərişlərini də yerinə yetirirdi. Pişnamazadə möminlərin gün ərzində üç dəfə 

məscidə toplanmasına, onların Allaha dualar etməsinə nail olmaqla xidməti işin 

sonunda ibrətli söhbətlər aparmağa borclu idi. Qazı dəfn mərasimlərini, nigah və 

boşanma işlərini idarə edirdi.  

         Mollalar axunda tabe idilər. Onlar əhalinin məişət həyatında zəruri dini 

ayinlərin icrası ilə məşğul olan ruhani təbəqəsi idi. XX əsrin əvvəllərinə qədər 

mollalar məscidlər yanında məktəblərdə şagirdlərə əsasən dini səciyyəli ibtidai 

təlim keçdiklərinə görə çox zaman bu tədris ocaqlarına “mollaxana” deyilirdi. 

Molla ruhani dərəcəsini almaq istəyənlər quberniya idarəsində və nüfuzlu 

müsəlman şəxslərin qarşısında imtahan verməli idi. İmtahan verən şəxslər 

aşağıdakı vacib olanlara əməl etməli idilər: 1) müəzzin vəzifəsinə aid olanları icra 

etməyi bacarmaq; 2) dəfn qaydalarını, namaz və s. icra edə bilmək; 3) müəllimlik 

vəzifəsini yaxşı mənimsəmək, fars və Azərbaycan dillərini bilmək, bu dillər üzrə 

savadlı olmaq, Quranı düzgün oxumağı bacarmaq; 4) Allaha ibadət, namaz və 

mərasim qaydalarına Cümə günləri və bayram günləri əməl etmək. 

          XIX əsrin ortalarında İrəvan vilayəti və Naxçıvan diyarındakı məscidlər və 

onların yanında fəaliyyət göstərən tədris müəssisələri haqqında ilk və nisbətən 

müfəssəl məlumat verən mənbələrdən biri İ.İ.Şopenin bölgənin tarixinə aid 

yaddaş və təqvim xarakterli əsərləridir. İ.İ.Şopen bölgə haqqında fakt və 

məlumatların doğru-düzgünlüyü, həqiqəti əks etdirmə səviyyəsi, fakt və 

hadisələrə yanaşma və münasibətlərinin məzmun istiqaməti baxımından asılı 

olmayaraq bölgədəki vəziyyətə aid ilk tarixi-etnoqrafik əsərlər müəllifidir. 

İmperiya siyasətindən asılı olaraq İrəvan vilayətində və Naxçıvan diyarında 

keçirilən ilk kameral siyahıya alınma bilavasitə Şopenin rəhbərliyi ilə həyata 

keçirilmişdir. Ona görə də bölgənin həyatına aid statistik hesabatlar, illik 

təqvimlər, etnoqrafik nəşrlər sırasında İ.İ.Şopenin əsərləri müstəsna əhəmiyyətə 

malik mənbələrdir.  

          İ.İ.Şopen general İvan Paskeviçin Sankt-Peterburqa müraciəti əsasında 

İrəvana göndərilmişdir. O, 1828-ci il Türkmənçay müqaviləsinə uyğun olaraq 

İrəvan və Naxçıvan xanlıqlarında əhalinin kameral siyahıya alınmasını həyata 

keçirmiş, regionun inzibati-ərazi bölgüsünün təsvirini hazırlamışdır. İvan 

İvanoviç Şopen fransız əsilli rus tarixçi-etnoqrafı və dövlət xadimidir. O, 1798-ci 

ildə Fransada doğulmuşdur. 1820-ci illərin ortalarında Rusiyaya gəlmiş, uzun 

müddət Qafqazda mülki işlər üzrə idarələrdə işləmişdir. 1829-cu ildə qraf İvan 

Paskeviç tərəfindən İrəvan vilayətinin və Naxçıvan xanlığının inzibati-ərazi 

bölgüsünün siyahıya alınması və tarixi-etnoqrafik hesabatlarının hazırlanması 

üçün tapşırıq almışdır. Şopen regionun 1829-1832-ci illər ərzində aparılan 

kameral siyahıya alınmasına bacarıqla rəhbərlik etmiş, ilk illər vilayətin idarə 

edilməsi üzrə müşavir vəzifəsində işləmişdir. 1833-cü ildən isə Zaqafqaziya 

ölkəsinin baş idarəsində xüsusi tapşırıqlar üzrə məmur vəzifəsinə təyin 

edilmişdir. 1838-ci ildə Peterburqa çağrılmış, Dövlət Əmlak nazirliyində işləmiş, 

əlavə olaraq 1840-cı ildən Daxili İşlər Nazirliyinin statistika şöbəsinin müxbir 

üzvü kimi fəaliyyət göstərmişdir. İ.İ.Şopen 1870-ci ildə Peterburqda vəfat 

etmişdir. 

         İ.İ.Şopen İrəvan, Naxçıvan, qismən də Qafqazın digər inzibati - ərazi 

vahidlərinə aid yazdığı əsərləri ilə hələ yaşadığı dövrdə yaxşı tanınmışdır. Yazdığı 

əsərlər içərisində həcmi, quruluş xüsusiyyətləri, bəhs olunan məsələlərin genişliyi 

ilə tədqiqatçıların diqqətini daha çox cəlb edən “Исторический памятник 

состояния Армиянской области в эпоху ее присоединения к Российский 

империи ” əsəridir. Əsər çar Rusiyasının yüksək Demidov mükafatının tam 

olmayan dərəcəsi ilə təltif olunmuşdur. 

          Qeyd edək ki, İ.İ.Şopenin verdiyi məlumata əsasən İrəvan şəhərində XIX 

əsrin iyirminci illərinin sonlarına yaxın 8 məscid fəaliyyət göstərmişdir. Bu 

məscidlərdən ikisi qalanın içərisində yeləşirdi ki, onlar müharibə şəraitinə 

uyğunlaşdırılmış tikililər kimi istifadə olunurmuş. Bu haqda müəllif yazırdı: 

“İrəvan qalasında iki məscid yerləşir, onlardan biri cəbbəxana, silah anbarı kimi 

istifadə edilir, digəri ərzaq anbarı kimi”[318,s.688]. Digər 6 məscid isə şəhərin 

qala ətrafı yerlərində fəaliyyət göstərirdi ki, onlar aşağıdakılardan ibarət 

olmuşdur: 

 1. Zal xan məscidi 

 2. Novruz Əli bəy məscidi 

 3. Sərtib xan məscidi 

 4. Hüseynəli xan məscidi 

 5. Hacıİmamverdi məscidi 

 6. Hacı Cəfər bəy məscidi. 

         İ.İ.Şopen bu məscidlərdən başqa şəhərdə dörd dağılmış məscid binasının 

qalıqlarının olduğu haqqında da məlumat verirdi. O belə bir cəhəti də xüsusi 

olaraq qeyd edirdi ki, İrəvanda çox az sayda ictimai müəssisələr var. Tədris 

müəssisələri məscidlər yanında təşkil edilir ki, bu məktəblərdə onlarla oğlan uşağı 

savad təliminə yiyələnirlər. Şəhərin Hüseyn Əli xan məscidində 200-ə yaxın 

şagird təhsil alır [318,s.468]. Naxçıvan və Ordubad məscidləri haqqında statistik 

məlumatlara gəlincə, Şopen göstərir ki, Naxçıvan şəhərində iki məscid, Ordubad 

şəhərində isə altı məscid, iyirmi beşə qədər müsəlman ibadət evi var. 

Ümumiyyətlə Ordubadda 30 yaxın az və ya çox dərəcədə salamat qalmış məscid 

var ki, onların hər birində 30-a yaxın müsəlman uşağı oxuyur [318,s.688]. 

        İ.İ.Şopen özünün müşahidələrinə əsaslanaraq yazırdı ki, azərbaycanlıların 

xalq təhsilinin (milli təhsil-tərbiyəsinin) əsasında ruhani təlimi durur. Hər bir 

məsciddə az və ya çox dərəcədə əhəmiyyətli olan məktəblər fəaliyyət göstərir. Bu 

təhsil ocaqlarında gənc oğlanlar təhsil alır. Bu təlim-tərbiyə müəssisələrində 

uşaqların təhsilinin məqsədi onları gələcəkdə ruhani rütbəsinə hazırlamaq, yaxud 

da sadəcə dini elmlərlə özünü şərəfləndirmək, müqəddəs Quranı öyrənib başa 

çatdırmaqdan ibarət olur [318,s.902]. 

          İ.İ.Şopen əldə etdiyi məlumatlara əsaslanaraq yazır ki, İrəvan vilayətində 

İranın hakimiyyəti zamanı (Rusiyanın işğalından əvvəlki dövrlərdə) məktəblərdə 

şagirdlərin sayı İrəvanda 200, Naxçıvanda 60, Ordubad şəhərinin tədris 

müəssisələrində isə 40 nəfərə çatırdı. Bundan başqa hər bir molla məscid 

məktəbindən əlavə, xüsusi olaraq şagird götürüb məşğul olurdu. Tədris haqqı orta 

səviyyədə idi, yəni daha dəqiq deyilsə valideynlərin ödəyə biləcəyi səviyyəyə 

tamamilə uyğun idi: hər ay gümüş pulla 20 qəpik [318, s.902–903]. 

        İ.İ.Şopen ibtidai məktəb və mədrəsələrdə təlimin məzmunu məsələsini də 

müəyyənləşdirməyə səy göstərmişdir. O yazırdı ki, müsəlman məktəblərindəki 

təlimdə bütün elmlər üç başlıca sahəyə ayrılır: 

           A) Əl-ərəbiyyat, xüsusi ədəbiyyatdır ki, özündə iyirmidən artıq bilik 

sahəsini birləşdirir: burada 1) Dilçilik; 2) Etimologiya; 3) Sintaksis; 4), 5) və 6) 

Ritorikanın üç hissəsi; 7), 8), 9) və 10) Ərəb dilinin uzun və qısa, vurğulu və 

vurğusuz tələffüz üsulları; 11) Tarix və onun müxtəlif sahələri; 12) Quranın 

oxunması ( elmül - qiraət).  

        B)Əl-Şəriət,İlahiyyat və ümumən İslam hüquqşünaslığı. Buraya altı bölmə 

aiddir: 1) Quranın şərhi (elmül-təsvir); 2) Elmül-hədis; 3) Praktik ilahiyyat 

(hüquqşünaslığa aid olan fiqh elmi); 4) Sxolastik ilahiyyat (elmül-kəlam); 5) 

Mirası bölmək qaydaları (Elmül-fərz); 6) Üsulül-fiqh. Məzhəblərin 

qanunçuluğunun müxtəlif şöbələrinin əsasları. 

          C) Əl-kimya, Fəlsəfə, beş hissədən ibarətdir: 1) Məntiq; 2) Riyaziyyat; 3) 

Coğrafiya və astronomiya (nücum); 4) Tibb və təbiət elmləri; 5) Nəzəri 

fəlsəfə[318, s.903 – 904]. 

         Beləliklə, təhsilin yüksək səviyyəsi kimi mədrəsələrdə tədrisin məzmununu 

müəyyənləşdirməyə müvəffəq olan Şopen ibtidai məscid məktəblərinin məzmun 

istiqamətini də aydınlaşdırmağa səy göstərərək yazırdı ki, xüsusi şəkildə təşkil 

olunmuş bu tip tədris müəssisələrində isə şagirdlərin təlimi oxu, yazı, ərəb, fars 

dilləri, Quranın oxunması ilə məhdudlaşır. Əgər uşaq fars dilində olan kitabları 

oxuya və mətnlər üzrə yazı vərdişləri əldə edə bilirsə, verilən materialı əzbərdən 

söyləməyi bacarırsa, bir çox ədəbi və qanun kitablarını (şəriəti) oxuyub şərh 

etməyə müvəffəq ola bilirsə, bununla da onun təlimi və tərbiyəsi üzrə işlər başa 

çatdırılmış hesab olunurdu. İ.İ.Şopenin doğru müşahidələri idi ki, İərvan gəncləri 

bədii ədəbiyyatla, klassik Şərq şeiri ilə daha yaxından maraqlanır və böyük 

həvəslə onları öyrənir, təbliğ edirdilər. O yazırdı: “Gənc insanlar ədəbiyyatla daha 

çox məşğul olurlar. Onlardan bir çoxu Rudəki, Firdovsi, Ənvəri, Nizami, Cami, 

Hafiz, Sədi və Şərqdə məşhur olan digər şairlərin əsərlərini əzbərdən bilirlər. Hətta 

bəziləri İrəvan muzalarını (musiqiçilərini) ilhama gətirir və müxtəlif hadisələrə aid 

xüsusi şeirlər qoşurlar.Tez-tez şairliklə (şeir yazmaqla) məşğul olan bir İrəvan 

mirzəsi sadəcə Mirzə Əndəlib (Mirzə Bülbül) təxəllüsü götürmüşdür ”[318,s.904]. 

       İ. İ. Şopen ibtidai məktəblərdə savad təlimində öyrənm üsulları və 

metodikası, həmçinin tədris vəsaitləri, dərsin təchizatı məsələləri barədə də 

nisbətən doğru-düzgün fikirlər söyləyə bilmişdir. O yazırdı ki, məscid mək-

təblərində tədris vəsaitləri əlyazması şəklində yayılır, müxtəlif fənlərin tədrisi isə 

kifayət qədər sadə metodika ilə öyrədilirdi. Quran və müsəlman qanunlarına aid 

kitablar başlıca tədris vəsaitləri hesab olunurdu. Bu növ kitabların, yəni Quran və 

digər müsəlman qanunlarına aid kitabların bir neçə nüxsəsini hər evdə tapmaq 

mümkündür. Nümunəvi gözəl xətlə yazılmış şer kitabları olduqca bahadır. Lakin 

daha çox tarixi və digər əsərlər isə inanılmaz dərəcədə ucuz satılır [318,s.917]. 

           Ümumiyyətlə, İ.İ.Şopenin göstərilən tarixi-etnoqrafik kitabı XIX əsrin 

birinci yarısında Azərbaycanın qədim bölgələrindən olan İrəvan vilayəti və 

Naxçıvan diyarı haqqında geniş şəkildə bəhs edən dövrü nəşrlərdən biridir. Kitab 

ilk mənbələr əsasında yazılmış, bir çox cəhətdən fakt və hadisələrə həyati, həqiqi 

müəllif müşahidələrinə əsaslanma nümayiş etdirilmişdir. Bununla belə “Erməni 

yalanları ilə hazırlanmış bir zəhər” Şopenin də ağzına damızdırılmışdır. General 

İvan Paskeviçin şəxsi dəvəti ilə Qafqaza gəlmiş Şopen çox keçmədən “İvan 

İvanoviç” kimi tanınmış və təbii ki, qraf Paskeviçin (bu şəxs Azərbaycan 

əyalətlərində erməniləşdirmə siyasətini həyata keçirən ilk çar məmurlarından 

idi) Azərbaycanda yeritdiyi siyasətin ideya dayaqlarını kütləvi nəşrlərdə təsbit 

etmək məqsədlərini həyata keçirməli idi. Belə yanaşma sonrakı tarixi, etnoqrafik, 

ensiklopedik-təqvim nəşrləri üçün də “metodoloji, baza-təchizat” rolunu 

oynamışdır. Çarizmin tarixi torpaqlarımızı “erməniləşdirmə” siyasətinin dövrü 

nəşrlərdə təbliği kimi çox mühüm bir nöqteyi-nəzər, məkrli ambisiya Şopenin 

əsərləri üçün səciyyəvi haldır. Diqqət edilsə, kitabda heç bir tarixi-arxeoloji 

tədqiqata, yaxud yazılı mənbələrə əsaslanmadan çox-çox əvvəlki zamanlarda da 

Azərbaycan kəndləri kimi tanınmış yurd yerlərimiz, qədim məskənlərimiz 

haqqında yanlış fikir və mülahizələr irəli sürülür. Xüsusilə Alban mədəniyyətinə 

aid və ümumən müsəlman mədəniyyətinə qədərki bütün maddi-mədəni abidələri 

xüsusi bir ehtirasla erməniləşdirmək, onların ermənilərə məxsus olduğunu 

güman şəklində olsa da, ifadə etmək səyləri Şopenin əsərlərində güclüdür. 

Məsələn, müəllif yazır ki, Sallı, Qovuşuq kəndlərində az, ya çox dağıdılmış kilsələr 

var. Yaxud: Ələyəz kəndinin 3 kilometrliyində qədim qala var. “Ola bilsin ki, 

bunlar erməni-qriqoriyan abidələridir” -deyən müəllif erməni yalanlarına haqq 

qazandırmaq istəyini sanki “Ezop dili” ilə söyləməyə çalışır. 

       Əlbəttə, söyləmək lazımdır ki, Şopenin güman və ehtimallar şəklində ifadə 

etdiyi xeyli sayda fikir və mülahizələrin bir qismi real əsasa malik olmsa da, onun 

belə bir müşahidəsi maraq doğurur ki, hələ o dördə indiki ermənilərin “nam 

tesno” xəstəliyinin əlamətlərini görə bilmiş və “Bura erməniləri qəmgin, məhzun, 

kədərli görünür” demişdir. Ermənilər haqqında Şopenin daha bir neçə fikir və 

mülahizələrini də göstərmək olar:“Güman etmək olar ki, ermənilər heç vaxt milli 

nəğmələrə malik olmamışlar”[318,s.896]; “Ermənilər musuqini və nəğmələri 

azərbaycanlılardan götürmüşlər” [318,s.897]; “Əgər (yəni fərz etsək ki), 

ermənilərin milli rəqsləri olmuşsa, milli musiqini itirdikləri kimi milli rəqslərini də 

itirmişlər”. “Ermənilər hazırki rəqsləri və oyunları azərbaycanlılardan iqtibas 

etmişlər” [318, s.898)] və s. 

        Lakin dözülməz olanı odur ki, Azərbaycan xalqının tarixi əraziləri, bu 

ərazilərdəki yurd yerlərimiz saxtalaşdırılaraq, erməniləşdirilərək cəmiyyətə, 

publikaya təqdim edilir. Şopenin ulu məskənlərimiz, kəndlərimiz, obalarımız 

haqqında əsassız, heç bir həqiqətə tapınmayan fikirləri heyrət və təəccüb 

doğurmaya bilməz. Əlbəttə, belə bir açıq saxtakarlıq üçün o qədər də bilikli olmaq 

tələb olunmur. Buna görə də Şopenin tarixi həqiqətləri və faktları necə bir 

alabəzək formada ifadə etdiyini sübuta yetirməyə ehtiyac qalmır. Təkcə onu 

demək kifayətdir ki, Azərbaycan ellərini, onun maddi və mənəvi mədəniyyətini 

erməni yalanları ilə ört-basdır etmək, tarixi abidələri və el-obanı 

“erməniləşdirmək” niyyətləri nə qədər gülünc görünsə də, rüsvayçı olsa da bu 

istiqamətdə axtarışlara, tariximizin bu dövrünün öyrənilməs,i real mənzərəsinin 

yaradılması işinə səfərbər olmalıyıq. 

         XIX əsrin ortalarından etibarən regionda məscid məktəblərinin şəbəkəsinin 

nisbətən genişləndiyi müşahidə olunur. Buna səbəb istər şəhərlərdə, istərsə də 

əhalisi 150 və ondan daha çox olan kəndlərdə məscidlərin və ibadət evlərinin 

sayca artması idi. Məscid məktəbləri quberniyanın yaşayış məskənlərindəki 

müsəlmanlar arasında savad təlimini, dini-mənəvi dəyərləri yayan tədris 

müəssisələri kimi fəaliyyət göstərdiyindən əhali öz uşaqlarını daha həvəslə 

buraya göndərirdi. Ona görə də Qafqazın yüksək rütbəli dövlət məmurları bu 

məktəblərin siyahıya alınmasını vacib hesab edir, milli-dini təhsil ocağı kimi 

xüsusi nəzarətdə saxlayırdı. Lakin bununla belə məscid məktəbləri Rusiya Xalq 

Maarif Nazirliyinin tabeliyində olmayan tədris müəssisələri hesab olunurdu. 

          Bir cəhəti də qeyd edək ki, bu təhsil ocaqları bir qayda olaraq müxtəlif 

mənbələrdə müxtəlif sayda göstərilmişdir. Fikrimizcə, ilk növbədə buna səbəb 

məscid məktəblərinin açılıb bağlanmasının şəxsi təşəbbüslərlə, yəni müəllim-

mollanın, valideynlərin arzu və rəyləri əsasında təşkil olunması idi. Məktəb 

fəsillərdən və zamandan asılı olaraq ilin hər hansı bir günündə müəyyən ehtiyac 

və çatışmazlıqlar üzündən açıla və ya bağlana bilərdi. Dərs ilinin başlanması və 

sonu üzrə dəqiq vaxtın müəyyən olunmaması, reqlamentliliyə, müəyyən 

nizamnamə və qaydalara əməl edilməməsi bu məktəblər üçün səciyyəvi idi. Bu isə 

obyektiv olaraq dövlət rəsmi qeydiyyatının aparılmasında çətinliklər törədirdi. 

Ənənəvi məktəblər haqqındakı doğru-düzgün statistik təsvirlərin, dəqiq siyahının 

olmaması səbəbi kimi dövlət məmurlarının bu işə məsuliyyətsiz, səthi yanaşma və 

münasibətləri də göstərilə bilər. Digər tərəfdən, dini ayrıseçkilik, xristian təəssüb-

keşliyi, imperiya mənafeyləri, nəhayət “erməni xülyalarını”                gerçəkləş-

dirmək  niyyətləri də bu işdə üstün tutulduğundan qərəzli münasibətləri istisna 

etmək olmaz. Müşahidə və təhlillərimiz göstərir ki, bütün bunlar dövrü nəşrlər 

kimi meydana çıxan tarixi mənbələrdə, hətta az və ya çox dərəcədə arxiv 

sənədlərində belə özünü göstərmişdir. 

         Məscid məktəbləri haqqında əhəmiyyətlilik səviyyəsi ilə fərqlənən statistik 

mənbələrdən biri 1853-cü ildə nəşr olunmuş Rusiya imperiyasının İrəvan 

quberniyası üzrə hərbi-statistik təsvirini verən dövrü nəşrdir. Məcmuənin təhsillə 

bağlı xülasələrində (Beşinci bölmənin-“Təhsil” bölməsinin “Dini təhsil” adlı 

yarımbaşlığında) göstərilir ki, bütün İrəvan quberniyasında 194 məscid 

mövcuddur. Quberniyadakı məscidlər qəzalar və qəza mərkəzləri üzrə aşağıdakı 

kimi göstərilmişdir: 

        İrəvan şəhəri - 7 məscid 

       İrəvan qəzası - “неизвестно”- “məlum deyil” yazılmışdır. Görünür qəzadakı 

məscidlərin hansı səbəblərdənsə qeydiyyatı aparılmamışdır. Halbuki sonradan 

görəcəyimiz kimi İrəvan qəzasında azərbaycanlıəhalinin məskunlaşdığı kəndlərin 

əksəriyyətində məscid və ibadət evlərinin fəaliyyətinə aid kifayət qədər statistik 

məlumatlar vardır.  

        Naxçıvan şəhəri  - 3 məscid 

        Naxçıvan qəzası - 117 məscid.  

        Ordubad şəhəri  - 5 məscid  

        Ordubad qəzası - 62 məscid[140, s.243]. 

        Göründüyü kimi siyahı natamamdır. Burada Aleksandropol (Gümrü), Şərur, 

Bambək, Yeni Bəyazit, Sürməli qəzalarında, həmçinin göstərdiyimiz kimi İrəvan 

qəzasındakı məscidlərin siyahısı aparılmamışdır.  

          Mənbədə müsəlman məktəbələri və ruhaniləri haqqında rəy və məlumatlar 

da yer almışdır. Quberniya əhalisinin mənəvi-ruhi aləminin ümumi mənzərəsini 

əks etdirən bu məlumatlar işğalçı ölkənin mənafeyləri baxımından olsa da əks 

olunan məsələyə müəyyənləşmiş mövqelər kimi əhəmiyyətlidir. Burada göstərilir 

ki, müsəlman Şərqində bilikli, elmli sinif ruhani zümrəsidir. Müsəlman ruhaniləri 

molla, axund, müştehid, şeyxül-islam həm də az və ya çox dərəcədə dini elmlər 

üzrə alimlik dərəcəsini mənimsəmiş təbəqədir. Ona görə də ruhanilər istisnasız 

olaraq gənclərin təhsili üzrə müəllimlik hüququna malikdir. Burada doğru olaraq 

yazılır ki, bu hüququn (müəllimlik hüququnun) həyata keçirilməsində heç bir 

dini fərman axtarmaq lazım deyil. Və bu cəhət digər dinlərdə də qəbahət 

sayılmır[140. s.251-252]. 

       Mənbədə daha sonra göstərilir ki, müsəlman ölkələrində ibtidai təhsil 

tamamilə azaddır. Şəhər və kəndlərdə, hər bir molla məktəb açmaq hüququna 

malikdir və burada Quranın oxusu və yazısı öyrədilir. İrəvan qubeniyasında da 

belədir. Təlimin gedişi obrazlı deyilsə, olduqca ləng gedir, yazı işi ərəb dilindədir. 

Bütün təlim uşaqlar üçün anlaşıqsızdır, başa düşülən deyil, hətta çox hissəsi 

müəllim üçün də olduqca az başa düşüləndir. Təlim işində ərəb dilindəki sözlərin 

düzgün tələffüzünə xüsusi diqqət yetirilir. Bu səbəbdən də dua və ibadətlər icra 

edilərkən lazımi səviyyədə olmur. Təlim prosesində xəttatlıq, yəni gözəl xətt 

salmaq da çox vaxt aparır. Bu cür biliklər, demək olar ki, heç bir həqiqi, həyati 

fayda gətirmir. Əlifba bir olsa da ərəb, fars, türk və Azərbaycan dili üçün 

Zaqafqaziya ölkəsində bütün aktlar və rəsmi siyahılar fars dilində icra edilir. 

Təhsildə müəyyən təmtəraq, zinət, bəlağət əksəriyyətin savadlanmasına mane 

olur. Ən yaxşı halda, müsəlman məktəblərində bir neçə il ərzində öyrənmənin 

nəticələri mahiyyətini başa düşmədən ərəb dilində duaları (ayələri) əzbərləməklə 

məhdudlaşır. Beləliklə, müsəlman məktəblərində təhsilin başlıca məqsədi əhalinin 

dini ehtiyaclarını ödəmək işinə xidmət etməklə tamamlanır. 

         Hərbi-statistik nəşrdə XIX əsrin 50-ci illərində Naxçıvanda 3 məscidlə yanaşı, 

4 ibadətxananın (ibadət evinin) fəaliyyət göstərdiyi də qeyd olunur. Bu məscidlər 

yanında məktəblər də mövcud idi. Məktəblərdə 16 müəllim-molla dərs deyir, 145 

şagird təhsil alırdı. Məscidlər Naxçıvandan Ordubada gedən yolun üstə yonulmuş 

böyük daşlardan tikilmiş, daxili müxtəlif barelyevlərlə bəzədilmişdi [140, s.261-

262].  

           Hərbi-statistik xülasələrə görə Ordubad şəhərində bu illərdə 5 məscid 

(şəhərin əsas, baş məscidləri nəzərdə tutulur) və bütün dairədə isə 60 ibadətxana 

fəaliyyət göstərmişdir. Şəhərin baş məscidi-Cümə məscidi diqqətçəkən olmuş və 

ona şəhər ətrafı yerlərdən tamaşa etməyin insana maraqlı göründüyü xüsusi 

olaraq qeyd edilmişdir. Mənbədə yazılır ki, əhali arasında məscidin 7 əsr bundan 

əvvəl tikildiyi söylənilir. Qeyd edək ki, bu fikir müasir elmi tədqiqatlarda da 

təsdiqlənir. Milli Azərbaycan Tarix Muzeyinın elmi işlər üzrə direktor müavini, 

tarix üzrə elmlər doktoru Nərgiz Əliyevanın yazdığı kimi hələ qədim dövrlərdən   

” İslamı daha geniş yaymaq üçün böyük şəhərləri planlaşdırarkən və ya bərpa 

edərkən dini binaların tikilməsinə xüsusi fikir verirdilər. Bunlardan biri Naxçıvanın 

abidələri arasında özünün çox böyük ölçüləri ilə fərqlənən, lakin zəmanəmizə qədər 

gəlib çatmayan Ordubad Cümə Məscidi (XII əsr) olmuşdur. Təsadüfi deyil ki, 

Naxçıvanda olmuş səyyahların diqqətini uzun müddət Möminə Xatın türbəsi deyil, 

məhz bu dini abidə  cəlb etmişdir”[30, s.398].  

           Təəssüf ki, Cümə məscidi dövrümüzə qədər gəlib çatmayan abidələr 

siyahısındadır. Yuxarıda qeyd etdiyimiz hərbi-statistik xülasələrdə məscidə aid 

maraqlı və əhəmiyyətli məlumatdan dərhal sonra erməni məkri ilə yoğrulmuş 

mövqe həmişə olduğu kimi yenə özünü göstərir. Burada yazılır: “Ermənilər təsdiq 

edirlər ki, məscidin altında qədim xristian kilsəsinin qalıqları var. Kilsədən 

Ordubad çayına qədər yeraltı yol gedir”[140,s.263]. Niyyət aydındır: imperiya 

məmurlarının xristian təəssübkeşliyi hissini alovlandırmaqla Azərbaycan 

mədəniyyətinin incisi kimi məscidin yerlə yeksan olmasına nail olmaq. Həm də 

bu məkrli niyyət ermənilər və “ermənilik” üçün heç də münbit şəraitin olmadığı 

bir məkanda-Ordubadda baş verir. Elə bu səhifədə ermənilərin mənfur 

niyyətlərini (yeraltı yolu tapmaq üçün məscidi dağıtmaq) və özünü (imperiya 

məqsədlərini həyata keçirmək, xristian təəssübkeşliyinə sədaqətini ifadə etmək) 

təkzib və ifşa etmək yolunu tutduğunun fərqinə varmayan müəllif yazır ki, 772 

evdən ibarət olan Ordubad şəhərinin əhalisi 3.973 nəfərdir. Şəhərdə yalnız 36 

erməni ailəsi var ki, bunlar da məlum hadisələr zamanı İrandan köçürülmüşdür 

[140, s.263]. 

         XIX əsrin ikinci yarısında məscid məktəblərinə bilərəkdən, bəzən də səthi 

yanaşmalar olsa da, bu tip tədris müəssisələrinin sayı ildən-ilə artır, geniş 

şəbəkəsi yaranırdı. Vaxtı ilə araşdırmalar apardığımız Ermənistan Mərkəzi Dövlət 

Tarix Arxivində saxlanılan 28 may 1862-ci il tarixdən, 2 yanvar 1863-cü il 

tarixədək dövrü əhatə edən tədris hesabatından aydın olur ki, həmin dövrdə 

İrəvan şəhərində 12 məscid olmuşdur. Bu fakt İ, İ, Şopenin İrəvan şəhərində 12 

məscidin (4 dağıdılmış vəziyyətdə) olduğu haqqda fikrini təsdiq edir.Görünür 

müharibələr zamanı dağıdılmış dörd məscid məktəbi nisbətən dinc şəraitdə 

yenidən bərpa edilmişdir.Bu məscidlərdə aşağıda adları çəkilən mollaların dini 

rəhbər olduğu göstərilir:  

       “ 1) Molla Məmməd Həsən oğlu; 2) Molla İbrahim (soyadı oxunmadı); 3) Molla 

Hüseyn Əhməd oğlu; 4) Molla Ələkbər Baba oğlu; 5) Molla Baba Qədir Abbas oğlu; 

6) Molla Məşədi Hüseyn oğlu; 7) Molla Cəmil Rəfi oğlu; 8) Molla Səfər Həsənalı 

oğlu; 9) Molla Məmməd Məşədi Həsən oğlu; 10) Molla Əkbər Məmməd oğlu; 11) 

Molla İrza Mirzə Tağı oğlu; 12) Molla Xəlil Məhərrəm oğlu. 

      Məsçidlərin hər birinin yanında bir məktəb var. Bu məktəblərdə 221 şagird 

təhsil alırdı[250, s.16].  

          “Кавказский календарь” təqvim nəşrində İrəvan şəhərinin təhsil həyatı 

haqqında vaxtaşırı məlumatlar verilirdi. Bu nəşrin 1853-cü il üçün şəhərin baş 

məscidinə aid verilmiş qeydlərdə ayrıca göstərilir ki, məscid olduqca böyük və 

əzəmətlidir. Son illərdə yenidən təmir işləri aparılır. Böyük tikilidir, gözəl 

naxışları var, arxitekturası möhtəşəmdir. 1770-ci ildə inşa edilmişdir.  

        Baş məscidin nəzdində mədrəsə olduğu göstərilir. Burada 10 müəllim 30-dan 

artıq gəncin təhsili ilə məşğul olur [193,  s.445].  

        Nədənsə mənbədə İrəvanda 7 şəhər məscidi (buraya məhəllə məscidləri aid 

deyil) olduğu qeyd olunur. Onlardan ikisi Təpəbaşı məhəlləsində, biri şəhər 

mərkəzində, dörd məscid isə Dəmirbulaq massivində yerləşir. 

        Arxiv sənədlərindən digər birində isə 1 yanvar 1868-ci ildə hazırlanmış 

hesabatda göstərilir ki, İrəvan qəzasının məscid məktəblərində 309 nəfər şagird 

təhsil almışdır [251 , s.14].  

         Bu dövrdə (XIX əsrin II yarısının başlanğıcında) məscidlərin artımı Naxçıvan 

qəzasında da müşahidə olunurdu. Arxiv sənədlərinin birində Naxçıvan qəzasında 

1869-cu ildə fəaliyyət göstərən məscid məktəblərindən bəhs olunur. Burada 

qəzadakı 14 məscid məktəbində 245 şagirdin təhsil aldığı qeyd edilir [277, s.4] 

“Kaвказский календарь” təqvim nəşrində göstərilirdi ki, Naxçıvan şəhərindəki 

dörd məscid məktəbində əhalinin bütün təbəqələrindən olan uşaqlar təhsil alır 

[298, s.87]. Ordubad şəhərində isə 5 məscid məktəbinin fəaliyyət göstərdiyı 

bildirilir. Mənbədə bu cəhət xüsusi olaraq qeyd olunurdu ki, Ordubadın 

mərkəzində həyətində bağı olan və böyük eyvanlara malik 3 məscid şəhərin 

görünüşünə xüsusi gözəllik verir [298, s.93]. 

       Qeyd edək ki, XIX əsrin 60 – 70-ci illəri üzrə məscid məktəblərinə aid illik 

hesabatların aparılması işinə nəzarətin xeyli gücləndiyi hiss olunur. Bu məsələyə 

imperiya idarəçiliyinin ən yüksək dairələrində baxılmış və 29 iyun 1867-ci il “ 

Qafqaz və Zaqafqaziya tədris hissəsi haqqında Nizamnamə” qaydalarında təsbit 

olunmuşdur. Nizamnamənin 11-ci maddəsinə Qeyd”də göstərilirdi ki, Qafqazda 

Xristianlığın yayılması cəmiyyətinin nəzdində olan kilsə və monastrlar yanındakı 

məktəblər, eyni zamanda məscid məktəbləri quberniya və vilayətlərdəki məktəb 

direksiya və inspeksiyalarına tabe olmayan tədris müəssisələridir. Sonuncular 

(məscid məktəbləri V.R.) yerli polis idarələrinin tabeliyində qalır ki, məktəblər        

direksiyasının  rəhbərləri onlar haqqında zəruri hesabatların hazırlanması üçün 

hər il statistik məlumatlar toplamağa borcludurlar. 

         Sənədin əsli belədir: “ Примечание. Дирекциямь и Инспекции не 

подведому школы, учрежденныя при церквахь и монастырахь 

Праваславного училища, содержимия Обществомь возстоновления 

Христианства на Кавказъ, а равно и школы при мечетахъ. Последний 

остаются под наблюдением местнаго полицейского начальства, которое 

обязяно доставлять Директоромь каждогодно статистическая сведения, 

необходымия для составления отчетовъ “ [265,s.1017]. 

            XIX əsrin 60-70-ci illərində dövrünə görə məscid məktəblərinin geniş 

şəbəkəsinin yaranması bu tədris müəssisələrinə hökümətin rəsmi nəşrlərində də 

diqqətin artmasına səbəb olmuşdur. “Кавказский календарь” məcmuəsinin 

1871-ci ilə aid buraxılışındakı statistik məlumatdan aydın olur ki, quberniyanın 

İrəvan, Naxçıvan, Ordubad kimi əsas şəhərlərində məscid məktəbləri əvvəlki illərə 

nisbətən hiss olunacaq dərəcədə artımışdır. Belə ki, İrəvan şəhərində məscid 

məktəblərinin sayı 11-ə çatmış, bu məktəblərdə oxuyan azərbaycanlı uşaqların 

sayı isə xeyli artaraq 325 nəfər olmuşdur. Məktəblərin və şagirdlərin sayında 

artım Naxçıvan və Ordubad şəhərlərində də müşahidə olunur. Bu dövrdə 14 

məscid məktəbi Naxçıvan şəhərində, 8 məscid məktəbi isə Ordubad şəhərində 

fəaliyyət göstərmişdir. Təhsil alanların sayına gəldikdə isə burada da hiss 

olunacaq dərəcədə artım olmuşdur. Təqvim nəşrdə Naxçıvan məscid 

məktəblərində 245 nəfər, Ordubad məktəblərində isə 250 nəfər şagirdin oxuduğu 

qeydə alınmışdır [299, s.384-386]. 

          “Кавказский календарь” məcmuəsinin bəhs etdiyimiz bu buraxılışında 

Naxçıvan və Ordubad qəzalarındakı məscid məktəblərindən bir qisminin və 

Dərələyəz mahalından isə bir məktəbin siyahısı da verilmişdir. Bu məktəblərin 

siyahısı aşağıdakı  cədvəldə göstərildiyi kimidir: 

 

S

S 
Məktəblərin yerləşdiyi kəndlər Şagirdlərin sayı 

1 Yuxarı Əylis 10 

2 Üstüpü 10 

3 Vənənd 20 

4 Şıxmahmud 3 

5 Dəstə 12 

6 Nehrəm 30 

7 Yaycı 10 

8 Cəhri 12 

9 Yaycı (Dərələyəz) 14 

 

          “Кавказский календарь”ın 1871-ci il üçün hazırlanmış bu nəşrində İrəvan 

quberniyasındakı təhsil müəssisələri, burada aparılan tədris işinin xarakterinin 

müxtəlif mahiyətli olduğu xüsusi olaraq qeyd edilir və yazılır ki, bu məktəblər ya 

xeyriyyəçilik yolu ilə, yaxud ayrı-ayrı cəmiyyətlər, şəxslər, ruhanilər tərəfindən 

təsis olunur. Göstərilir ki, müsəlman məktəbləri quberniyanın İrəvan, Naxçıvan, 

Şərur-Dərələyəz, Ordubad qəzalarında daha geniş yayılmışdır. Bu məktəblərdə 

tədris işi ləng, demək olar ki, hərəkətsiz, özünə qapanma ilə xarakterik olan, 

bütün ibtidai təlim kursu müddətində şagirdlərin oxuma, yazma, Qurandan 

ayələri hafizəyə əsaslanmaqla yadda saxlama ilə başa çatan bir prosesdir. Xüsusi 

olaraq nəzərə çatdırılır ki, bu məktəblərdə fars və ərəb dili öyrədilir, lakin rusca 

heç nə öyrədilmir [299,s.286-287]. 

       Bu nəşrdə kameral siyahıya almanın nəticələri əsasında İrəvan qəzası üzrə 

ruhani silkinə aud statistikada yer almışdır. Məlumatdan aydın olur ki, İrəvan 

quberniyasında azərbaycanlı ruhanilər böyük əksəriyyət təşkil etmişdir.Göstərilir 

ki, quberniyada yüksək ruhani rütbəsini tutmuş 80 nəfər azərbayanlı, 27 nəfər isə 

digər dinlərə mənsub olanlar var [299,s.62].  Bu nəşrdə diqqəti çəkən  belə bir 

cəhəti də qeyd edək ki, bəhs olunan dövrdə də İrəvan şəhəri tikililərinə, abadlıq 

işlərinə görə Azərbaycan inşaat-memarlıq üslubunu qoruyub saxlamaqda idi. 

Şəhər haqqında oçerki hazırlayan  müəllif bu cəhəti görür, müəyyən 

məqsədlərdən irəli gələn heyrət və təəccübünü gizlətməyərək yazırdı ki, “şəhər 

hələ də özünün Asiya-Şərq  görnüşünü caxlayır və cələcəyə aparır” [ 299, s.71]. 

       İrəvan quberniyasındakı ibtidai məktəblərdən daha geniş və ətraflı şəkildə 

bəhs edən mənbələrdən biri də dövrünün Qafqaz xalqlarının tarixinə və təhsilinə 

aid yazıları ilə tanınan tədqiqatçı, maarifpərvər Nikolay İliç Voronov (1832 - 

1888) idi. Onun tərtib etdiyi və redaktoru olduğu “Cборник статистических 

сведенийо Кавкавзе” adlı çox cildliyin birinci cildində İrəvan quberniyasındakı 

ənənəvi ibtidai məktəblərimizə aid nisbətən təfsilatlı məlumat əldə etmək olur. 

Lakin bununla belə müşahidə və təhlillərimiz göstərir ki, N.İ.Voronovun redaktəsi 

ilə nəşr olunmuş, İrəvan quberniyasının statistik təsvirini nisbətən əhatəli şəkildə 

əks etdirən bu tarixi mənbədə Zəngibasar, Şərur, Dərələyəz mahallarındakı 

yaşayış məskənlərinin çox da tam olmayan siyahısı verilmişdir.  

N.İ.Voronovun qeydlərindən aydın olur ki, yaşayış məskənlərinin siyahısı İrəvan 

statistika komitəsinin üzvü cənab Çernayarski tərəfindən tərtib edilmişdir. O, bu 

siyahının tərtibi üçün Rusiya İmperiya Coğrafiya Cəmiyyətinin Qafqaz şöbəsi 

tərəfindən tapşırıq almışdır. Çernayarski İrəvan quberniyasındakı yer adlarının 

kataloqunun tərtib olunması barədə xüsusi xəbərdar edilmişdir. Kataloq bir neçə 

il əvvəl tərtib olunmuş və bir neçə dəfə yoxlanılmış, təhsis edilmiş, hər bir yer 

adının etimoloji aydınlaşdırılması demək olar ki, təmin olunmuşdur. Müəllif 

Rusiya Coğrafiya Cəmiyyətinin Qafqaz şöbəsinin nəşr olunmuş 1865-ci il 

hesabatına əsaslanaraq (Sankt Peterburq, 1867) qeyd edir ki, bu iş Qafqaz 

Şöbəsinin üzvləri mərhum Mirzə Fətəli Axundov, F.F.Semyonov və başqalarının 

əməyi sayəsində mümkün olmuşdur. 

        Mənbədən aydın olur ki, 1863-cü ildə İrəvan quberniyasında müsəlman 

ruhani idarəsi üzrə Zaqafqaziya Şeyxülislamı nümunəsində İrəvan quberniya 

Şeyxülislamı vəzifəsinin yaradılmasına göstəriş verilmişdir. Bu cür ruhani 

idarəçiliyi şəriət qaydalarının nizamlanması, hər üç aydan bir qazı və mollaların 

yeni doğulan və ölənlərin siyahısını tərtib etməsi, həmçinin nigah haqqında 

raportların hazırlanması və s. işlərə nəzarət və rəhbərlik məsələlərini həyata 

keçirməli idi. Bu rəhbərlik üsulu quberniyanın elə kəndləri üçün nəzərdə 

tutulmuşdu ki, orada molla və qazı dini vəzifəsini icra edən ruhanilər fəaliyyət 

göstərirdi. Digər müsəlman kəndlərində əhalinin azlığı, xüsusilə sərhədyanı 

dağlıq ərazilərdə yerləşən kəndlərdə qazı və molla vəzifəsini icra edən ruhanilərin 

olmaması üzündən bu yerlərə Şeyxülislamın təsir gücü zəif idi. 1863-cü ilin 

statistikasına görə İrəvan quberniyasında ruhani təbəqəsinə mənsub olan şəxslər 

azlıq təşkil edirdi. Statistik hesablamalara görə adətən 3,5, bəzən də 8 kəndə bir 

molla düşürdü [244, s.36-37]. 

       Statistik nəşrin üçüncü bölməsində (“Материалах для статистики 

Эриванской губернии”) göstərilir ki, 1864-1865-ci illərdə bütün quberniyada 

183 məscid, 70 ibadət evi olmuşdur. Bu statistik hesablamalarda əhalinin sayına 

görə hər 747 nəfərə bir ibadət evi düşdüyü qeyd olunurdu [245, s.11]. 

       Quberniya mərkəzi İrəvanda, qəza şəhərləri kimi Naxçıvanda və Ordubadda, 

həmçinin bu ərazilərdə yerləşən kəndlərdə məscid mollaları tərəfindən təşkil 

edilən məktəblər haqqında məlumatlar da yer almışdır. İrəvan statistika 

komitəsinin 1863 - cü il üzrə hesabatında quberniyadakı tədris müəssisələrinə 

aid məlumatında göstərilirdi ki, İrəvan şəhərində xeyli sayda məscid məktəbi 

fəaliyyət göstərir. Bu məktəblər şəhərin nüfuzlu məscidlərinin yanında təşkil 

olunmuşdur. Məscidlər əsasən şəhərin mərkəzi küçəsində yerləşir, görünüşü və 

quruluşunun gözəlliyi ilə seçilirdi. Baş küçədəki dörd müsəlman məscidinin hər 

birində hovuz düzəldilmişdir ki, ümumən şəhərdəki altı fontandan dördü bu 

məscidlərin payına düşür [245a, s.35–36]. 

        Bəhs olunan ildə Naxçıvan qəzasında dörd məscid məktəbi var idi. Bu 

məktəblərdə sadə şəhər təbəqəsinin uşaqları çoxluq təşkil edirdi [245, 

s.50].Ordubad şəhərində isə 5 məscid məktəbi fəaliyyət göstərdiyi yazılır [245, 

s.55]. 

        N.İ.Voronov qeyd edir ki, redaktoru olduğu məcmuədə İrəvan quberniya 

idarəsinin 1862, 1863, 1864, və 1865-ci illər üzrə hesabatlarından istifadə 

etmişdir. İrəvan statistika komitəsinin 1862-ci il üzrə quberniyadakı tədris 

müəssisələri haqqında məlumatında göstərilirdi ki, bütün quberniyada 206 tədris 

müəssisəsi fəaliyyət göstərir ki, bu məktəblərdə 293 müəllim dərs deyir. Bu tədris 

müəssisələrində rus və digər millətlərdən olan 4256 uşaq savad təliminə 

yiyələnirdi. Onlardan 1500 nəfərdən çoxunu azərbaycanlı uşaqlardan ibarət 

şagirdlər təşkil edirdi. 

        Bir cəhəti də qeyd edək ki, N.İ.Voronovun rəhbərliyi ilə tərtib olunmuş bu 

statistik nəşrdə quberniyadakı kəndlərin tarixi-etnoqrafik təsviri də verilmiş, 

qədim yurd yerləri kimi kəndlərdəki məscidlər və qismən də olsa onların 

nəzdində təşkil olunan məktəblərə dair məlumat yer almışdır. Quberniyadakı 

yaşayış məskənlərinin siyahısı cədvəl əsasında tərtib olunmuşdur. Cədvəldə 

kəndin rəsmi adı, el arasında deyiliş-tələffüz xüsusiyyətləri, həmçinin göstərilən 

adın mənasının aydınlaşdırılması, bu kəndlərin İrəvan şəhərindən, qəza 

mərkəzlərindən, həmçinin mühüm coğrafi yerlərdən (dağ silsilələrindən, 

çaylardan və sairdən) hansı məsafədə olması, hər kənddə neçə ailə, yaxud 

tüstüçıxanın olması, kişi və qadın olmaqla kənddə məskunlaşan əhalinin sayı, 

digər statistik məlumatlar, diqqət çəkən qeydlər cədvəldə öz əksini tapmışdır. 

       Kitabda göstərilən kəndlərin əksəriyyətində məscid və ibadətxanalar 

olmuşdur ki, bu da “tarixin yaddaş dəftərinin” çox əhəmiyyətli səhifələri 

sayılmalıdır. Statistik siyahıda göstərilən belə yaşayış yerləri çoxdur. Burada 

ancaq Zəngibasar və Şərur mahalarında məscid və ibadət evləri olan kəndləri 

göstərməklə kifayətlənirik: 

       Arbad, Bulqanlı, Hacı Eylaz, Donquzyeyən, Yelincə, Qaraqışlaq, Qəmərli, 

Sabunçu (ŞahzadəƏli), Uluxanlı (əhalisi 2714 nəfər, Qarnıçay arxı. Bişmiş 

kərpicdən 3 müsəlman məscidi, iki müsəlman oğlan məktəbi və 26 şagirdi olan 

qız məktəbi); kiçik Vedi, Düdəngə, Zeyvə, Qaralar (Vedi-basar çayı üstündə), 

Qorçulu, Kocaçan, Kürkçülü, Maxta, Muğanlı, Baş Noraşen (indiki Cəlilkənd), 

Parçı (Aladin-basar çayı), Xələc, Xəmsə, (Araz çayı üstə), Şidli (Arpaçay üstdə), 

Şıxlar (Vedi-basar çayı üstdə).Ağəhməd (Neqbi-basar üstü), Əliməmməd Qışlaq, 

Babakı (Yengicə-basar kanalı), Avşar (Vedi çay), Alışar, Ərəb Yengicə, Apalıx-

Kalbalı xan, Arbatan, Vayxır Aladin-basar çayı), Böyük Vedi (Vedi-basar çayı 

üstündə), Dərvişlər (Aladin-basar çayı), Diyadin (Araz çayı), Yengicə-Məzrəqobu 

(Yengicə-basar kanalı, dükanlar, karvansara, gündəlik bazarı, xarici malların 

satışı üzrə əhəmiyyətli ticarəti var), İbadulla, Qarabürc (Yengicə-basar kanalı 

üstündə), Qarahəsənli (Arpaçay çayı), Qarxun, Qışlaq Abbas (Aladin-basar çayı 

üstündə), Kürdkəndi (Yengicə-basar çayı), Quşçu-Dəmirçi (Neqbi-basar kanalı, iki 

məscidi var), Mahmudkənd, Sədərək (üç məscid və poçt stansiyası var), 

Təzəkənd-Sərdar Abad (Aladin-basar kanalı üstündə), Tumaslı (Aladin-basar 

kanalı üstdə), Çərçiboğan, Şəhriyar, Kiçik Vedi, Düdəngə, Zeyvə, Qaralar (Vedi-

basar çayı üstündə), Qorçulu, Kocaçan Kürkçülü, Maxta, Muğanlı, Xəlsə, (Araz çayı 

üstə), Şıxlar (Vedi-basar çayı üstdə) (245,s.72-99). 

        N.İ.Voronov İrəvan quberniyasının tarixi-etnoqafik statistikasını əks etdirən  

cədvəlində daha yüzdən artıq kəndin adlı siyahısını verir. Bu qədim yurd yerləri 

əhalisi 200-dən az olan kəndlərdən ibarətdir. Bəzi kəndlərdə əhalinin sayı daha 

azdır. Bu Yaşayış məntəqələrində yaşayan insanların sayı az olduğundan 

(məsələn, Əlimərdanlı-38 nəfər, Əliqırıx-53, Qaratəpə-48 və s.) məscidlər və 

onların yanında məktəblər inşa etməyin mümkünsüzlüyü şübhə doğurmur. Lakin 

bununla belə bu məntəqələrlə məscidi və məktəbləri olan böyük kəndlər arasında 

ibtidai savad təlimi sahəsində müəyyən əlaqələrin olduğu da istisna deyil. Savad 

təlimi almaq məqsədilə uşaqların üç-dörd kilometr yolu qət etdiyi haqqında çoxlu 

sayda faktlar, xatirərələr var. 

         İrəvan vilayətinin kəndlərində fəaliyyət göstərən məscid və ibadət evlərinin 

əhali arasında ibtidai savad təliminin yayılması və inkişafında yeri çox böyük 

olmuş, xalqın dini - mənəvi birliyinin inkişaf etməsi və deməli etnik birliyinin 

möhkəmlənməsi işində heç nə ilə müqayisə edilməyəcək bir səviyyədə 

durmuşdur. Müstəmləkə şəraitində və bədnam ermənilərin torpaqlarımıza və 

mədəniyyətimizə acgözlük və hərislik göstərdiyi çox ağır zamanlarda dini-milli 

ideologiyamızın əsas sütunları kimi məscidlər və məktəblər öz tarixi rolunu 

şərəflə daşımış, xalqımızın gələcək günlərə və əsrlərə gedən yollarında əhəmiyyətli 

səviyyədə iştirak etmişdir. 

        İrəvan quberniyasına aid araşdırma obyekti kimi seçib öyrəndiyimiz 

mənbələr içərisində “Cборник сведение о Кавказе” çoxcildliyinin xüsusi yerə və 

əhəmiyyətə malik olduğunu göstərmək lazımdır. Bu nəşrin hazırlanmasına 

rəhbərlik Qafqaz Canişinliyinin baş idarəsi yanında Qafqaz Statistika Komitəsinin 

baş redaktoru Nikolay Karloviç Zeydlisə tapşırılmışdı. Çoxcilidlik “Qafqaz 

ölkəsinin etnoqrafik xəritəsi” kimi də məşhurdur. Bu zəngin statistik məlumat və 

təsvirlər İrəvan quberniyasının şəhər və kəndlərinin yerləşdiyi coğrafi vəziyyət, 

vilayətin demoqrafik və etnik tərkibi, əhalinin dini etiqadı, məscid və ibadət 

evləri, tədris-xeyriyyə ocaqları və s. haqqında zəruri məlumatlar əldə etməyə 

imkan verir. 

        1873-cü ilə qədərki tarixi və etnoqrafik təsvirləri əhatə edən çoxcildliyin 5-ci 

cildində İrəvan quberniyasının coğrafi, tarixi-etnoqrafik mənzərəsi verilir. Bu 

dövrdə bütün quberniya 7 qəzadan ibarət idi: İrəvan qəzası, Naxçıvan qəzası, 

Sərur- Dərələyəz qəzası, Yeni Bəyazit qəzası, Eçmiəzdin qəzası, Sürməli qəzası, 

Aleksandrapol (Gümrü) qəzası. Bu qəzalarda 1370 yaşayış məntəqəsi qeydə 

alınmışdır.Etnik tərkibinə görə bu yaşayış məntəqələrində məskunlaşmış əhalinin 

əksəriyyətini azərbaycanlılar təşkil etmişdir. 

        Mənbədə Quberniya mərkəzi kimi İrəvanda 5 məscid olduğu göstərilir ki, bu 

da həqiqəti əks etdirmir. Yuxarıda göstərdiyimiz mənbələr İrəvan məscidləri ilə 

bağlı belə bir faktı dönə-dönə təsdiq edir ki, İrəvan şəhərində həmişə 12, bəzən də 

ən azı 8 məscidin  fəaliyyət göstərmişdir. Məcmuədə yazılır ki, quberniya mərkəzii 

kimi İrəvanda fəaliyyət göstərən 5 məscid yanında 5 məktəb, Naxçıvan şəhərində 

fəaliyyət göstərən 4 məscid yanında isə 3 məktəb olmuşdur. Ordubad şəhərində 

10 məscid qeydə alındığı göstərilsə də onların yanındakı məktəblər haqqında heç 

bir məlumat verilməmişdir [286,  s.13]. 

        Çoxcildliyin beşinci cildində qəzalardakı kənd məscidləri də qeydə 

alınmışdır. Bu məscidlər adətən əhalisi 200-dən artıq olan kəndlərdə mövcud 

olmuşdur. Bəzi hallarda əhalisi 150-dən və ondan aşağı olan kəndlərdə də 

məscidlər olduğu qeyd edilir. Bütölükdə “Cборник сведений о Кавказе” 

çoxçilidliyinin beşinci cildində quberniyanın qəzaları üzrə kəndlərindəki məscid 

və ibadətxanalar aşağıda göstərilənlərdən ibarət olmuşdur: 

         İrəvan quberniyasında: Arbad kəndi, Xaçaparax kəndi, Şorlu-Dəmirçi, Şorlu 

Mehmandar, Donuzyeyən, Sarvanlar, Ağçaqışlaq, Hacı Eylaz, Əli Sabunçu, Böyük 

Vedi, Avşar, Şəhriyar, Canfida, Kərimarx, İydəli, Mehriban, Zeyvə, Qaraqanlı, 

Kollanı-Aralıq, Çobankərə, Qarğabazar, Yaycı, İqdır, Mələkli, Ərəbkir, Zülfüqarlı, 

Qaraqoyunlu, Qazançı, Sarıçoban, Qaziqışlaq, Toxanşallı, Bayatlı, Toxanşallı 

Qaçar, Cənnətabad, Dizə (Süleymanabad), Həsənxan, Başkənd, Yuxarı Necili, 

Aşağı Necili, Çarbax, Qaraqoyunlu, Xəlisə 

        Mənbədə verilən məlumatdan aydın olur ki, quberniyanın Şərur - Dərələyəz, 

Naxçıvan qəzalarında və Ordubadda məscid və ibadətxanalar digər qəzalara 

nisbətən çoxdur. Şərur - Dərələyəz qəzasının məscidləri olan kəndlər 

aşağıdakılardır: 

         Argəz, Civə, Danzik (Yuxarı), Yaycı (iki məscid), Mahmudkənd (iki məscid), 

Baş Noraşen (indiki Cəlilkənd), Axura, Düdəngə, Maxta (iki məscid), Dəmirçi, 

Ortlu-Təzəkənd, Kürtçülü, Kürtkəndi, Ağəhməd, Qorçulu, Muğanlı (iki məscid), 

Şəhriyar, Yengicə (üç məscid), Alışar, Xələc, Comaxtur, Çərçiboğan, Babaki, 

Məmməd Sabir, Qarxun, Dərvişlər, Qarahəsənli, Daşarx (indiki Yuxarı Daşarx 

kəndi), Koşacan, Aralıq (Məmmədəli bəy), Aralıq (Kalbalıxan), Qışlaq Abbas, 

İbadullah, Ərəb-Yengicə, Diyadin, Parçı, Püsyan, Təzəkənd - Sərdarabad (Araz 

çayının sahilində) 

         Naxçıvan (Ordubad dairəsi də daxil olmaqla) qəzasında: Yurdçu, Qabıllı, 

Şahtaxtı, Qarabağlar, Xok (məscid və ibadətxana), Xıncab, Sus, Cəhri (3 məscid), 

Şahbuz, Aşağı Uzunoba, Qahab, Əlixanlı (Zeynəddin), Qoşadizə, Qaraçux, Bulqan, 

Nehrəm (3 məscid), Ərəfsə, Noraşen (Əlincə çayı sahilində), Saltax, Bənəniyar, 

Camaldın, Ərəzin, Yaycı (2 məscid), Tivi, Aşağı Aza, Üstüpü, Dırnıs, Vənənd (iki 

məscid), Dəstə (iki məscid), Varaqirt (yalnız azərbaycanlılar yaşayan əhalisi 55 

nəfərdən ibarət kənd), Yuxarı Əylis, Nüsnüs, Əndəmic [ 286, 14–110]. 

       Bu məscid və ibadət yerləri əhalinin dini-mənəvi keyfiyyətlərə yiyələnməsi, 

dini etiqada sədaqətli, dindar şəxs kimi yetişməsinə xidmət etməklə yanaşı, 

yetişən nəslin təhsil-tərbiyəsi işini də öz üzərinə götürmüş, gəncliyin dini-milli 

sərvətlər zəminində yetişməsinə təsir amili olmuşdur. 

        Bu nəşrdə 1873-cü ilin statistik məlumatlarına əsaslanmaqla İrəvan 

quberniyasının əhalisinin milli mənsubiyətinə görə bölgüsü də aparılmışdır. 

Aparılan bölgü üzrə İrəvan və Naxçıvan xanlıqlarının Rusiyanın müstəmləkə 

əraziləri kimi tanındıqdan sonra regionda demoqrafik aşınmaların necə bir 

sürətlə getdiyinin şahidi oluruq. Əgər 1828-ci ilə qədərki dövrdə Dərələyəz 

mahalı da daxil olmaqla İrəvan qəzasının yerli el-obasını azərbaycanlılar təşkil 

edirdisə bu statistik bölgüdə tamam başqa bir mənzərə alınır. Artıq bu dövrdə 

İrəvan şəhərində azərbaycanlılarla (5805) ermənilər (5959) bərabər sayda olur, 

Naxçıvan şəhərində isə əhalinin (4700 azərbaycanlı 2157 eməni olmaqla) 3/2-ni 

ermənilər təşkil edir. Dərələyəzdə isə 1828-ci ilə qədər cəmi 75 erməni ailəsi 

yaşadığı halda statistik hesabat dövründə yenə də əhalinin 2/3-nin erməni 

olduğu qeyd edilir. Göründüyü kimi, İrəvan şəhəri və Dərələyəz mahalında bu 

günki demoqrafik vəziyyətin acınacaqlı, ölçüyəgəlməz dərəcədə dəyişməsinin 

əsası məhz elə bu dövrdə və belə bir şəraitdə qoyulmuşdur. 

       İrəvan quberniyasındakı məktəblərin statistikasında müxtəlif rəqəmlərin 

ifadə olunması, ayrı-ayrı illərdə bu tədris müəssisələri haqqında dəyişkən, bəzən 

də bir-birinə zidd olan məlumatların verilməsi Azərbaycan Milli Tarix Arxivində 

saxlanılan sənədlərdə də özünü göstərir. Tədqiqatçı Vəfa Quliyeva Azərbaycan 

Mərkəzi Dövlət Tarix Arxivində saxlanılan sənədlərə əsaslanaraq göstərir ki, 

1879-cu ildəİrəvan quberniyasında fəaliyyət göstərən məscid məktəblərinin, 

müəllimlərin və şagirdlərin sayı aşağıdakı kimi olmuşdur (Statistik məlumatın 

yığcam və konkret şəkildə ifadə edilməsi naminə göstərilən cədvəl bizim 

tərəfimizdən hazırlanmışdır): 

S

/

S 

Şəhər və qəzalar 

Məktəbləri

n  

sayı 

Müəllimləri

n  

sayı 

Şagirdlərin  

sayı 

1 
İrəvan 

         12 
 

12 

 

208 

2 
İrəvan qəzası 

8 
 

8 

 

160 

3 

Şərur-

Dərələyəz 

qəzası 

8 
 

8 
111 

4 
Naxçıvan 

şəhəri 
6 

 

6 

 

90 

5 
Ordubad şəhəri 

5 
 

5 

 

95 

6 
Naxçıvan 

qəzası 

           

12 

 

12 

 

      147 

7 Eçmiəzdin 9 9 63 

vəSürməli 

qəzaları 

 

 

         Bu siyahıda hansı səbəblərdənsə, Yeni Bəyazit və Ordubad qəzasının 

kəndlərində fəaliyyət göstərən məscid məktəbləri göstərilməmişdir. Halbuki tarixi 

mənbələrə görə bəhs olunan dövrdə Yeni Bəyazit qəzasında 25380 nəfər azərbay-

canlı yaşamışdır[203,s.38]. 

          XIX əsr Azərbaycan məscid məktəbləri haqqında statistik rəqəmlər, bu 

məktəblərin struktur-məzmununa aid nisbətən geniş məlumat və təhlillərlə 

diqqəti cəlb edən mənbələr içərisində İrəvan gimnaziyasının müəllimi 

S.P.Zelinskinin “Три магала: Нахичеванский, Ордубадский и Даралагезский. 

Географический-статистический и селско-хозяственное описание” adlı 

oçerkini qeyd etmək lazımdır. Məqalə“Cборник сведение о Кавказе” adlı çox-

cildliyin VII cildində nəşr olunmuşdur. Müəllif kitabın “Xalq təhsili və məktəblər” 

bölməsində təəssüf hissi ilə yazır ki, azərbaycanlı əhali islam             ehkamları 

üzərində qurulmuş mövhumat, cəhalət ənənələrinin əsiridir. Bütün Qafqazda çox 

az təhsilli azərbaycanlı tapmaq olar. Bütün dövlət tədris müəssisələrində də 

azərbaycanlılar cüzi faizlə təmsil olunurlar. İstər zədagan ailələrindən, istərsə də 

kəndlilərdən savadlı şəxslər demək olar ki, tapmaq mümkün deyil. Kəndli 

zümrəsindən öz ana dilində savadlı adam tapmaq müşküldür”[303,s.249]. 

          Məqalə müəllifi belə bir cəhəti də qeyd edir ki, kəndlilərin oxumaq arzusunu 

təsdiq edən çoxlu faktlar var. Müəllif bu faktı misal gətirərək göstərir ki, 1857-ci 

ildə Dərələyəzdə 20 kəndli qubernatora ərizə ilə müraciət edərək Məlişkə 

kəndində məktəb açmağı xahiş etmişdir. Əhali il ərzində bu məktəbə gümüş pulla 

200 rubl köçürəcəkləri haqqında öhdəlik götürmüşdür. Onlar həmçinin məktəbin 

binasının tikilməsi və mebellə təmin olunmasını da öz üzərlərinə götürmüşdülər 

[303,s.250]. 

         Bu faktlardan aydın olur ki, həqiqətən də əhali təhsil müəssisələrinin 

açılmasına həvəs və rəğbət göstərmiş, öz uşaqlarını təhsilləndirmək üçün məktəb 

açmağa səy göstərmişlər. Lakin bu cəhdlər, çox zaman fayda vermirdi. Əhali 

dövlət məmurları və kənd ruhanilərinin süni maneələri və süründürməçiliyi ilə 

qarşı-qarşıya durur, keçilməz sədlərlə üzləşirdilər. Başlıcası isə kənd əhalisi yaxşı 

müəllim və ağıllı rəhbərlərə malik deyildilər. Bu səbəbdən də onlar əlverişli 

şəraitdən yararlanıb möhkəm, davamlı əsaslara malik tədris müəssisələri 

açmaqda çətinliklərlə üzləşirdilər. 

           S.P.Zelinski özünün məlum məqaləsində məscid məktəblərində təhsilin 

məzmunu və tədris üsulları haqqında da fikir söyləməyə çalışmışdır. O doğru 

olaraq göstərirdi ki, mollanın qeyri-məhdud hüquqları var. Valideyn uşağı 

məktəbə qoyanda “Molla əti sənin sümüyü mənim” deyir. Bu məktəblərdə çubuqla 

uşağın bədəninin bütün hissələrinə zərbələr vurmaq, noxud, yaxud qum (çınqıl) 

zərrələri üzərində dizi üstə oturtmaq, şapalaq vurmaq, xüsusilə falaqqaya salıb 

əlinin içini və ayaqlarının altını çubuqla döyəcləmək cəza növü kimi geniş 

yayılmışdı.  

         Təhsilin məzmunu ilə bağlı məqalədə göstərirdi ki, məscid məktəblərində 

tədris məşğələləri əlifbanı öyrənmək, dini kitabların ilkin qaydaları ilə tanış 

olmaq, yaxşı xətt salmaq, duaları əzbərləmək və s. bu kimi məsələlərlə bağlı idi. 

Bu cür məsələlərin şərhindən sonra S.P.Zelinski 1873-cü ilin statistikasına 

əsaslanaraq Naxçıvan və Ordubad qəzalarındakı məscid məktəbləri, bu 

məktəblərdə təhsil alan şagirdlərin və müəllimlərin siyahısını göstərən cədvəl 

vermişdir. Cədvəldən aydın olur ki, bu qəzalarda 733 şagird və 40 müəllim 

olmaqla 36 məscid məktəbi fəaliyyət göstərmişdir [303,s.252].  

 Həmin məscid məktəbləri aşağıdakılardır: 

 

S

S/S 

Şəhər və 

kəndlərin adları 

Məktəblərin 

sayı 

Şagirdlərin 

sayı 

Müəllimlərin  

sayı 

1 Naxçıvan şəhəri 6 163 7 

2 Ordubad şəhəri 10 298 11 

3 Vənənd 1 28 1 

4 Cəhri 2 30 2 

5 Dəstə 1          6 1 

6 Dırnıs 1 12 1 

7 Düylün 1 16 1 

8 Zeynəddin 1          9 1 

9 Kələki 1 14 1 

1

0 
Qaraxanbəyli 1 24 1 

1

1 
Qoşa dizə 1         8 1 

1

2 
Kırna 1         4 1 

1

3 
Nehrəm 2 48 2 

1

4 

Uzunoba 

(aşağı) 
2 14 3 

1

5 
Üstüpü 1 15 1 

1

6 

Civə 

(Dərələyəz  

qəzası) 

1         9 2 

1

7 

Yaycı 

(Ordubad 

qəzası) 

2 29 2 

1

8 

Yaycı 

(Dərələyəz 

qəzası) 

1 16 1 

 Cəmi 36 743 40 

  

         Əlbəttə, cədvəldə Naxçıvan və Ordubad mahallarında fəaliyyət göstərən 

məktəblərin hamısının tam şəkildə əks olunduğu qənaətini yaratmaq olmaz. 

Lakin tədris müəssisələrinin bu siyahısı göstərir ki, həqiqətən də Naxçıvan və 

Ordubad qəzalarında və İrəvan quberniyasının digər ərazilərində ənənəvi tədris 

müəssisələri geniş yayılmışdır ki, müəyyən mənada onların regionda tam, 

sistemli şəbəkəsinin fəaliyət göstərdiyini söyləyə bilərik. Bu tədris müəssisələri 

sonrakı təhsilin (yüksək ruhani təhsilinin və rus dövlət məktəblərinin) sistemində 

müəyyən həlqə, əgər belə demək mümkünsə, bərkidici, möhkəmləndirici, qaynaq 

rolunu oynamışdır. Xatırladaq ki, dövrünün bir çox qabaqcıl ziyalıları, elm və 

mədəniyyət xadimləri əlifbanı burada öyrənmiş, ilk təhsilini bu məktəblərdə 

almış, bu tədris ocaqlarında Azərbaycan və Şərq İslam mədəniyyətinin böyük 

simaları haqqında məlumatlar əldə etmişlər. Digər tərəfdən, bu məktəblərdə yaxşı 

təlim müvəffəqiyyətinə malik istedadlı uşaqların sonralar rus dövlət məktəbi kimi 

qəza məktəblərində uğurla təhsil alması faktı da müəyyən sayda müşahidə olu-

nurdu ki, müasir təhsilə qoşulan bu cür uşaqlar sonradan ölkənin mədəni hə-

yatının çiçəklənməsi və inkişafında, xalqın maariflənməsi yolunda yüksək bilik və 

bacarığa malik olmuşlar. 

         Dövrün mötəbər nəşrlərindən biri kimi digər bir mənbədə də İrəvan 

məscidləri yanındakı məktəblər haqqında diqqəti çəkən faktlar verilmişdir. 

“Городь Эриван” adlı bu məqalədə 1880-ci ildə şəhərin məscidlərinin yanında 8 

məktəbin fəaliyyət göstərdiyi qeyd olunur ki, bu tədris müəssisələrində 8 

müəllimin rəhbərliyi altında 153 şagird təhsil almışdır. Təlim kursu 7 il               ol-

duğundan bu məktəblər 8-15 yaşlı uşaqlarıəhatə edirdi. Məqalədə göstərilir ki, bu 

məktəblərdən başqa şəhərdə yüksək tip müsəlman məktəbi də mövcuddur. 

Buraya qəbul edilən gənclər “tələbə” adlandırılır. Tələbələr ərəb qramatikası, dini 

ehkamlar və qaydalar üzrə kursları (mühazirələri) dinləyirlər. Onlar təhsil haqqı 

ödəmirlər. Onlara təlim müvəffəqiyyətindən asılı olaraq gümüş pulla 3 rubldan 10 

rubladək mükafat (təqaüd) verilir. İl ərzində bu tədris ocağında tələbələrin sayı 

60 nəfərə çatır ki, bunların böyük əksəriyyətini kəndlərdən götürülmüş gənclər 

təşkil edirdi[192,s.44]. 

          “Кавказский календарь” məcmuəsinin 1886-cı il üçün nəzərdə tutulmuş 

buraxılışındakı “Более замечательная мечети на Кавказь” adlı məqalə 

bölgədəki məscidlər və ənənəvi üsullarla fəaliyyət göstərən məktəblərə aid 

əhəmiyyətli faktlarla zəngindir. Məqalədə ilk əvvəl Zaqafqaziyada böyük 

əhəmiyyətə malik Camelər və məscidlərdən bəhs olunmuşdur. Burada Qərbi 

Azərbaycanın və Naxçıvan diyarının məscidləri, pir və ziyarətgahları haqqında da 

maraq doğuran fikirlər yer almışdır. Bütün Zaqafqaziyada böyük əhəmiyyətə 

malik məscidlər sırasında İrəvan şəhərindəki üç məscidin adı çəkilir ki, bu 

məscidlər aşağıdakılardır: 

 1. İrəvan Zalxan məscidi. 

 2. Hüseynəli xanın şiələr üçün tikdirdiyi İrəvan Camisi. 

 3. İrəvan Novruz Əli bəy məscidi [207,s.156]. 

         Məqalədə göstərilir ki, müsəlmanlarda ibadət evi iki dərəcəyə ayrılır: məscid 

və camelər. Məcidlər müsəlmanların hər gün ümumi namaz qıldığı yerdir; onun 

hər kənddə olması zəruri hesab olunur. Məscid bütün yaşayış yerlərində, hətta 

hər bir alaçıqda ola bilər. Həftə içində bir dəfə dualar (ibadət) edilməsi üçün 

müsəlmanlar Came məscidinə yığışırlar. Zaqafqaziyadakı məşhur Camelər 

sırasında aşağıdakılar göstərilir: 

1. Şah Abbasın zamanında şiələr üçün tikilmiş Tiflis camisi. İldə 4000 rubla 

qədər gəlir əldə edən vəqf dükanlarına malik olmuşdur. 

2. Hicri tarixi ilə 1016-cı ildə (1607-ci il) yenə Şah Abbas zamanında şiələr 

üçün tikilmiş Gəncə (Yelizavetpol) camesi. Bu came Şərqin məşhur 

alimlərindən biri, arxitektor Şeyx Bahaddin tərəfindən tikilmişdir. 

3. Bakıda hicri 780-ci ildə Şeyx Xəlilullah tərəfindən şiələr üçün tikilmi Badi-

Kubə camisi. 

       Daha sonra Şamaxıda, Şuşada,Dərbənddə yaraşıqlı və dəbdəbəli camelərdən 

və məscidlərdən də bəhs olunur. Burada maraq doğuran cəhət Ordubad 

camisinin də bu çox mötəbər siyahıya daxil edilməsidir. Xüsusi vurğulanır ki, 

“Ordubad camisi çox qədimdir”[ 207,  s.156 ]. 

          Məqalədə azərbaycanlıların, ümumən Qafqazda müsəlmanların sitayiş 

etdikləri müqəddəs yerlər, ziyarətgahlar haqqında da məlumat verilir. Belə pirlər 

və ziyarətgahlar içərisində Dərbənd (“Qırxlar”), Bakı (“Bibi-heybət”), Şamaxı 

(“Dədə Günəş”, “Sarlıx piri”), Quba (“Babadağ”), Nəvaidə (Sofi-Həmid) xalq 

tərəfindən müqəddəs sayılan sitayiş yerləri göstərilir. 

       Buraxılışda ziyarətgah kimi kökü çox-çox qədimlərə gedən, əfsanələşmiş, 

zaman-zaman müqəddəsliyi təcəssüm etdirmiş “Əshabi-Kəhf” haqqında da 

yığcam məlumat verilmişdir. Burada yazılır ki, “Əshabi-Kəhf” mağara məskunları 

haqqında məşhur mövzudur. “Əshabi-Kəhf” mağarada yaşayan insanların yeri 

deməkdir. Bura düşmənlərin təqibi üzündən 12 əshabinin itlə birlikdə 

gizləndikləri yerdir. Mağara etibarlı sığınacaq olduğundan əshabiləri tapmaq 

mümkün olmur. Bir çox illər keçir, əshabilər itlə birlikdə burada tam mühafizə 

olunaraq yaşayırlar [ 207,  s.158 ].  

          “Кавказский календарь” məcmuəsinin bu buraxılışında məscidlərin 1884-

cü ilə aid siyahısı da verilmişdir. Siyahıda göstərilir ki, bütün İrəvan 

quberniyasında (nədənsə Ordubad qəzasının kəndlərindəki məscidlərin            

qeydiyyatı  aparılmamışdır) məscidlərin sayı aşağıdakı cədvəldə göstərildiyi kimi 

olmuşdur. 

 

İrəvan Şiə məscidləri Sünni 

quberniyası məscidləri 

Məscidlər 
İbadət 

evləri 
Məscidlər 

 

 Ibadət 

evləri 

1. 

İrəvan şəhəri 
8 13 - - 

2. 

İrəvan qəzası 
25 54 - 2 

3.Şərur-

Dərələyəz q. 
54 62 - 1 

4.Eçmiəzdin 

qəzası 
28 35 - 1 

5.Sürməli 

qəzası 
30 38 - 1 

6.Yenibəyazit 

qəzas; 
- 17 - 5 

7.Naxçıvan 

şəhəri 
6          3 - - 

8.Naxçıvan 

qəzası 

 

               102 
57 - - 

9.Ordubad 

şəhəri 
5         8 - - 

  

         Cədvəldən göründüyü kimi, bu dövrdə bütün quberniyada 312 məscid 

olmuşdur. Bunlardan 167 məscid Naxçıvan, Şərur-Dərələyəz və Ordubad mahal-

larında fəaliyyət göstərmişdir. Siyahı Zaqafqaziya ruhani idarəsinin 1884-cü ilə 

aid hesabatından götürülmüşdür. Qafqaz əhalisinin dini etiqada görə siyahıya 

alınmasına aid statistik məlumatdan aydın olur ki, bütün Qafqazın əhalisinin 

üçdən biri müsəlmanlardan ibarətdir. Dağıstan, Qars, Zaqatala, Bakı, Yelizavetpol 

(Gəncə), İrəvan vilayətlərində əhalinin əksəriyyətini müsəlmanlar təşkil edir. Eyni 

zamanda, bu statistik rəqəmlərdən aydın olur ki, bütün Qafqazda əhalinin 18%-i 

azərbaycanlılardan ibarətdir [ 207,  s.162]. 

        Tədqiqat göstərir ki, XIX əsrin 90-cı illərində iqtisadiyyatın, həmçinin kənd 

təsərrüfatının inkişafı müstəmləkə şəraitində olsa da, ölkənin mədəni həyatına 

təsiri müşahidə olunan idi. Təhsil sahəsində də irəliləyiş nəzərə çarpırdı. Digər 

bögələrdə olduğu kimi çar hökuməti İrəvan, Naxçıvan, Şərur-Dərələyəz və 

Ordubad qəzalarının bir sıra böyük kəndlərində ibtidai məktəblər açdı. İqtisadi-

mədəni həyatın inkişaf tempinə uyğun olaraq məscid məktəbləri də əvvəlki illərə 

nisbətən artırdı. Əhali arasında savad təliminin yayılmasında bu məktəblərin 

müəyyən yerə və mövqeyə malik olduğunu qeyd etmək lazımdır. Mənbələrin 

birində Naxçıvan və Şərur-Dərələyəz qəzalarında əhalinin yalnız 10%-nin savadlı 

olduğu göstərilir [230,s.90]. Lakin, əlavə olaraq göstərməliyik ki, əhali arasında 

savadlı insanların 10% təşkil etməsi əsasən, məscid məktəblərinin şagird 

kontigentinin hesabına mümkün olmuşdur. Həmin mənbədəki statistik məlumata 

əsaslanaraq müqayisə üçün deyək ki, 1891-ci ilin statistikasına görə Naxçıvan şə-

hərində məktəb və mədrəsələr də daxil olmaqla 11 tədris müəssisəsi fəaliyyət 

göstərmişdir ki, bu da şəhər əhalisinin hər 593 nəfərinə bir məktəb düşdüyünü 

göstərir.Mədrəsələrsiz isə əhalinin hər 3.260 nəfərinə bir məktəb düşdüyü qeyd 

olunur. Ordubad şəhərində mədrəsələrlə birlikdə əhalinin hər 1.326 nəfərinə bir 

məktəb, ruhanilər tərəfindən açılmış məktəblərsiz isə 3.978 nəfərə bir məktəb 

düşmüşdür. Statistik məlumatda göstərilən bu müqayisələr Şərur-Dərələyəz 

qəzası üzrə də aparılmışdır. Göstərilir ki, Şərur-Dərələyəz qəzasında mədrəsələrlə 

birlikdə ümumilikdə 15 məktəb fəaliyyət göstərir ki, bu da əhalinin hər 4.309 nə-

fərinə bir məktəbin düşdüyü faktını təsdiqləyir. Ənənəvi məktəblər bu siyahıya 

daxil edilməzsə, onda əhalinin hər 6,409 nəfərinə bir məktəb düşürdü [230,s.87–

88]. 

          Dövrün tarixi mənbələrinə əsaslanan əksər təqvim-statistik nəşrlərdə, 

Qafqaz Tədris Dairəsinin hesabat və sərəncamlarında, arxiv sənədlərində, XIX əsr 

və XX əsrin əvvələrinə aid digər mətbu nəşrlərdə məscid məktəbləri fanatizm, 

mövhumat və cəhalət yuvası hesab edilir, bu məktəblərdəki tədrisin məzmunu 

kəskin şəkildə tənqid edilərək bu cür tədris müəssisələrinin heç bir həyati 

əhəmiyyətə malik olmadığı göstərilirdi. Bu cəhət “İrəvan quberniyasının 

icmalı”nın müxtəlif illərə aid nəşrlərində gedən yazılar üçün də səciyyəvi idi. Bu 

nəşrdə quberniyada xalq təhsilinin inkişafına başlıca maneə kimi mollaların 

kütlələr arasında fanatizmi yayması göstərilir. Mollalar əhalini inandırır ki, 

övladlarını dövlət məktəblərinə verməsinlər.Onlar əhalini məscid məktəbinə cəlb 

edirlər.Burada təlim Quranıavazla, əzbərdən söyləməklə məhdudlaşır. Nəticədə 

mollalar, əksər hallarda öz şagirdlərini biliksiz, məlumatsız və tərbiyəsiz bir övlad 

kimi böyüdürlər [ 230,  s. 90–91]. 

          Quberniyanın ictimai-iqtisadi, mədəni və təhsil işlərinə aid digər icmallarda 

da bu cəhətə diqqət yetirilərək qeyd olunurdu ki, “...Xristian əhalisində məktəb 

işinə ümumən məsuliyyətli münasibət var, lakin müsəlmanlarda bunu görmək 

mümkün deyil. Müsəlman əhalisi bütünlükdə fanatik müsəlman ruhanilərinin 

təsiri altında uşaqlarını məscid məktəblərinə göndərir. Burada isə uşağın tezliklə 

ağlı kütləşir, inkişafdan qalır. Burada verilən təhsilin heç bir elmi əsası olmur” 

[230, s.29]. 

        Əlbəttə, rəsmi statistikada yer alan bu rəylərdə reallığı əks etdirən, həqiqətə 

uyğun məqamlar var. Mövcud məscid məktəbləri hələ də əhalinin 

savadlanmasında çox az rola malik olan tədris müəssisələri idi. Mənbələrin gös-

tərdiyi kimi məscid məktəbləri adlandırdığımız savad təlimi “müəssisələri” 

mollaların evində, hətta İrəvan, Naxçıvan, Ordubad kimi müsəlman şəhərlərində 

tədris işi çox zaman mollanın dükanında aparılırdı. Burada mollalar öz şəxsi 

düşüncəsini təlqin edir, bəzi hallarda əl-kimya, astronomiya (nücum), magiya, 

farmakologiya, müsəlman hüququ və sairədən səthi məlumat verməklə öz işini 

bitmiş hesab edirdi. Molla bu göstərilənləri öyrətmək üçün İranda, yaxud 

Bağdadda mədrəsə təhsili almalı idi ki, bu da çox vaxt dövrün qabaqcıl 

pedaqogikası ilə rəqabətə qabil olmayan düşüncə tərzinə çevrilirdi. Ona görə də 

istər dini elmlərə, istərsə də dünyəvi elmlərə hərtərəfli yiyələnmiş molla-müəllim 

çox az idi. Lakin bununla belə əhali arasında savadın yayılmasını cani-dildən 

arzulayan, həmvətənlərinin faydası naminə çalışan ilahiyyatçıların, məktəbdar 

müəllimlərin olduğunu da etiraf etmək lazımdır. İşıqlı görüşlərə malik belə ruhani-

ziyalıların yetişən nəsl arasında işıqlı görüşləri yaymaq səylərinə, onları dininin və 

millətinin təəssübkeşi kimi yetişdirmək istək və məqsədlərinə düzgün münasibət 

və yanaşma göstərmək borc, vəzifə hissi olmalıdır. Böyük zəkaya, təmizəxlaqa, 

yüksək mədəniyyətə malik onlarla müdərrislərimiz olmuşdur ki, onların yetişən 

nəslin təlim-tərbiyəsi işində xidmətlərinə kölgə salmaq olmaz. Digər tərəfdən belə 

bir həqiqəti unutmaq olmaz ki, çox vaxt açıq şəkildə olmasa da “əvvəlki hüquq 

üstünlüklərinin nisbətən məhdudlaşdırılmasından, həmçinin hökumətin müxtəlif 

tədbirlərindən narazı qalan ruhanilərin düşmənçilik fəaliyyətindən qorxuya 

düşən çarizm bu sahədə bəzi tədbirlər görməyə məcbur olurdu. “Məşhur 

Qafqazşünas M.S.Vorontsovun Qafqazda canişinliyi dövründə xüsusi tapşırıqlar 

üzrə çinovnik N.V.Xanıkov 1849-cu ildə tərtib etdiyi ”Əli təriqəti üzrə müsəlmün 

ruhani məktəbi haqqında əsasnamə layihəsi”nə yazdığı izahatda göstərirdi ki, ruha-

nilərin siyasi əhəmiyyətini azaltmaq və onlara hər cür hörməti ləğv etməklə höku-

mət öz düşməninin sayını artıra bilər. “Bizə zərər vermək üşün hələlik kifayət qədər 

gücə malik sinfin bizə köməyinin faydalı olduğu bir şəraitdə biz onun köməyini 

rədd etmişik” [21, s.141). 

          Bu cəhəti xüsusilə qeyd etməyi lazım bilirik ki, XIX əsrin sonlarına yaxın 

Azərbaycanın digər bölgələri kimi Naxçıvan diyarında da yeni məktəblərə, 

həyatın, zamanın tələblərinə uyğun gələn təhsil-tədris işlərinə əhali arasında meyl 

və maraq xeyli dərəcədə artmışdı. Bu isə özünü iki istiqamətdə açıq-aydın 

göstərirdi. Bunlardan biri rus dövlət məktəblərində azərbaycanlı uşaqların sayca 

artımının müşahidə olunması ilə bağlı idi. Digər ikinci, çox mühüm istiqamət isə 

yalnız azərbaycanlılardan ibarət olan uşaqların dünyəvi təhsilə olan ehtiyaclarını 

ödəmək məqsədilə yaradılmış yeni üsullu məktəblər idi. Bu cəhət çar hökumətinin 

yerli idarəçilik orqanlarının nəinki nəzərindən qaçmır, həm də ona nəzarət etmək 

işinə ciddi, rəsmi dövlət işi kimi baxırdılar. 

         Dövrü nəşrlər Naxçıvan diyarında meydana gələn yeni təhsil                   müəs-

sisələrinin  əhali arasında dünyəvi elmin, yeni biliklərin yayılması vasitəsi hesab 

etdiyindən bu sahə üzrə atılan hər bir addımı xoş məramla qarşılayır, yeni 

pedaqoji ideyalara əsaslanan bu növ təhsil müəssisələrini region üçün alqışa layiq 

hadisə hesab edirdilər. 1896-cı ilin “İrəvan quberniyasının icmalı”nda məşhur 

pedaqoq Məhəmməd Tağı Sidqinin Naxçıvandakı“Tərbiyə” məktəbi haqqında 

yazılırdı: “Müsəlmanlar arasında təhsilə səylər ruhanilərin fanatizmi üzündən o 

qədər də qızğın deyil...Lakin, bununla belə son zamanlar müsəlmanlar arasında 

yaxşıya doğru dəyişikliklər var. Hesabat ilində Naxçıvan şəhərində rus dili məcburi 

fənn olmaqla düzgün təşkil edilmiş məktəb meydana gəlmişdir. Məktəbəçox tezliklə 

100 nəfər şagird daxil olmuşdur. Bu rəqəmə uyğun olaraq yerli məscid məktəb-

lərində uşaqların sayı azalmışdır. Belə bir məktəbin İrəvanda da açılacağı 

gözlənilir” [235, s.31]. 

        Bəhs etdiyimiz əsrin 90-cı illərində məscid məktəblərində təhsilin səviy-

yəsinin aşağı olması, zamanın tələblərinə cavab verməməsi, təlimin məzmunu, 

tədris üsullarıüzrə hələ də vaxtı keçmiş qaydalardan istifadə edilməsi və digər bu 

kimi çatışmayan cəhətlər məscid məktəblərində, ümumən ruhani təhsilində 

müəyyən islahatlar, yeniləşmələr aparmaq zəruriyyəti yaradırdı. Bu cəhət 

Qafqazın yüksək çinli dövlət işçilərini, təhsil işləri üzrə məmurlarını da 

düşündürürdü. Onlar yaxşı başa düşürdülər ki, məscid məktəbləri günü-gündən 

artmaqla Qafqazın müsəlman əhalisi arasında dinin təsiri güclənir, kütlə arasında 

dini- milli təəssübkeşlik hissləri daha geniş yayılır və möhkəmlənir. Məscid 

məktəblərində təlim-tərbiyə işlərinin zamanın tələbləri səviyyəsinə 

uyğunlaşdırılması Azərbaycan pedaqogikasının və təhsilinin qabaqcıl 

nümayəndələrinin də diqqətini cəlb edən məsələ olmuşdur. Gəncləri faydalı 

biliklərə yiyələndirmək, təlim-tərbiyə prosesini yaş xüsusiyyətlərinə uy-

ğunlaşdırmaq, bu prosesi uşağın şüur səviyyəsinə, idraki qüvvəsinə və qavrama 

qabiliyyətinə müvafiq təşkil etmək və s. bu kimi problemlər tələb edirdi ki, məscid 

məktəblərində də təhsil kursu yeniləşdirilsin, bu tədris müəssisələrindədə təhsil 

yeni əlamət və keyfiyyətlərlə zənginləşdirilmiş olsun. 

         Beləliklə, mövcud ruhani məktəblərinin maddi şəraiti və idarəetmə 

prinsipləri, həmçinin burada istifadə olunan təlim metodları haqqında ictimai-

pedaqoji mühitdə müzakirə təriqi ilə fikirlər, rəylər meydana gəldi. Ümumən 

maarif sisteminin təkmilləşdirilməsi ehtiyaclarından yaranan səylər kimi məscid 

məktəblərinin yeniləşdirilməsi haqqında yazılar XIX əsrin 90-cı illərinin 

əvvəllərində bütün Qafqazda Rusiya imperiyasının rəsmi qəzeti kimi “Qafqaz” 

qəzetində göründü. Qəzetdə müsəlman məktəbləri haqqında bir neçə yazı 

getmişdi. Bu məqalələrdə məktəb və mədrəsələrdə tədris metodları, tədris planı 

və proqramlarının müasirləşdirilməsinə, yenilənməsinəçağırış qüvvətli idi. 

         Qəzetdə gedən “Мусулманское духовенство и народное школы” adlı 

məqalədə A.O. Çernyayevski göstərirdi ki, istər məscidlər yanındakı ibtidai 

məktəblər, istərsə də yüksək ruhani məktəbləri kimi fəaliyyət göstərən mədrəsələr 

köhnə qaydalarla fəaliyyət göstərir. Bu məktəblərdə necə ki məlumdur, nəinki rus 

dili bir tədris fənni kimi öyrənilmir, hətta əlifba təlimi belə səs üsulu ilə tədris 

olunmur. Halbuki hərf-heca üsulu mənimsəmə prosesini çətinləşdirir, vaxt 

itkisinə şərait yaradır, zehni kütləşdirir və nəticədə təlimin səmərəlilik səviyyəsi 

xeyli dərəcədə aşağı düşür (316). Bu məqalədə müsəlman məktəb və 

mədrəsələrinin qiymətləndirilməsində belə bir tendensiya müəyyənləşirdi ki, 

kapitalist münasibətlərinin inkişaf təzahürlərinə uyğun olaraq Rusiyanın 

müsəlmanlar yaşayan regionlarında ənənəvi tədris müəssisələrinin fəaliyyəti 

ölkənin islahat hərəkatına yaxınlaşdırılmalıdır . 

        Məscid məktəblərini ölkənin həyatına, imperiyanın zəruriyyətə çevrilmiş 

təhsil islahatlarına uyğunlaşdırılması siyasəti hələ XIX əsrin ortalarında gündəmə 

gəlmişdir. Hələ 1853-cü il Nizamnaməsində göstərilirdi ki, əgər əhali arzu edərsə, 

Qafqaz canişinliyinin razılığı ilə məscid məktəbləri bu Nizamnamənin tələbləri 

əsasında  ibtidai məktəb kimi fəaliyyət göstərə bilər. Bu cəhət Nizamnamənin 

152-ci paraqrafında aşağıdakı kimi ifadə olunmuşdur:         “ Школы при 

мечетяхъ, впредь до особаго распоряжения, остаются въ настоящемъ ихъ 

положении, и влияние та нихъ училищнаго началства ограничивается 

истребованиемъ, чрезъ местныхъ начальниковъ, ежегоднычъ сведений о 

количестве сихъ школъ, именахъ лицъ, духовныхъ лицъ, въ нихъ 

преподающихъ, и числе учащихся. По желанию же жителей и по 

доставлении ими средствъ, школы при мечетяхъ, сь разрешении 

Наместника  Кавказскаго, обращаются въ первоначальныя на основании 

настоящаго Положения»  [145,s.512]. 

          “Qafqaz” qəzetində müsəlman ruhani məktəblərinə aid məqalələrin 

müəllifləri məscid məktəblərinin təkmilləşdirilməsinin həyata keçirilməsi təklifi 

ilə çıxış edərkən daha çox burada istifadə olunan metod və priyomların 

yeniləşdirilməsini vacib hesab edirdilər. A. O. Çernyayevcki fikrincə, məscid 

məktəblərinin təkmilləşdirilməsi sahəsində xüsusi əhəmiyyət daşıyan məsələ 

savad təliminin mənimsədilməsini asan və tez bir zamanda, vaxt itkisinə yol 

vermədən həyata keçirməkdən ibarət olmalıdır. Bu cəhət Qafqazın dini etiqadına 

görə müsəlman xalqlarının məktəblərindəəlifbanın öyrədilməsi üsulu kimi həyata 

keçirilməsi vacib olan məsələ idi. 

       Qəzetdə məscid məktəblərinin təkmilləşdirilməsi barədə maraqlı təkliflərlə 

çıxış edən müəlliflərdən biri də Azərbaycan pedaqoji fikrinin və təhsil tarixinin 

görkəmli simalarından biri kimi həmişə yad ediləcək müəllim-pedaqoq Aleksey 

Osipoviç Çernyayevski idi. Əslən Şamaxılı, milliyyətcə rus olan A.O.Çernyayevski 

ictimai-siyasi baxışlarının demokratizmi və humanizmi ilə seçilmiş, Azərbaycan 

xalqına, onun gələcəyinə dərin hörmət və ehtiram bəsləmiş, bacarığı və 

istedadının verdiyi imkanlar daxilində azərbaycanlı gənclərin təhsillənməsi, 

onların maarif işığını yandıra bilməsi, şölələndirməsi işinə bütün fiziki gücünü, 

idraki qüvvəsini əsirgəməmişdir. O, azərbaycanlı uşaqların təhsillənməsi 

istiqamətində məscid məktəblərinin yeri və rolunu görür, zaman üçün faydalı 

olması naminə müəyyən dəyişikliklərin, yeniləşmənin vacibliyini irəli sürürdü. 

A.O.Çernyayevski hesab edirdi ki, məscid məktəblərinin təkmilləşdirilməsi 

sahəsində görülən işlər onunla əlaqələndirilməlidir ki, “yeni tədris metodlarının 

tətbiqi təlim kursunun düzgün təşkilinə, həmçinin gigiyenik şəraitin 

yaxşılaşdırılmasına” yönəldilsin [ 317]. O təklif edirdi ki, bu məktəblərdə hesab və 

harada mümkündürsə, rus dili də tədris olunsun. Onun fikrincə, məscid 

məktəblərində fars dilinin öyrədilməsindənsə, rus dilinin təlimi daha çox vacib 

sayılmalıdır. Çünki rus dili Rusiya tabeliyində olanların həyatında daha faydalı, 

daha əhəmiyyətli mövqeyə malikdir. A.O.Çernyayevskiyə görə bütün bunlar təd-

ris işində çox vacib bir məsələ kimi dərsliklərində zamana görə tərtibini 

aktuallaşdırır, bu sahədə görüləcək işin daha çox ağılla, yüksək pedaqoji - 

metodik əsaslarla qurulmasını gündəmə gətirir. 

         Görkəmli pedaqoq A.O.Çernyayevskinin məscid məktəbləri ilə bağlı 

qaldırdığı problemlər həqiqətən yüksək pedaqoji mahiyyətə, ictimai məzmuna və 

əhəmiyyətə malik məsələlər idi.Hesab və digər dünyəvi fənlərin ruhani            mək-

təblərinin tədris planına daxil edilməsi zamanın tələbi idi. Əlbəttəki, bir neçə il 

ərzində sadə hesab əməliyyatlarını öyrənə bilməyən uşağın hansı və necə bir 

faydalı təlim aldığı şübhə doğurmaya bilməz. Ona görə də məscid məktəblərində 

təhsilin məzmununu müsəlman ənənələri üzrə saxlamaqla bərabər, tədris planına 

dünyəvi fənlərin daxil edilməsinə aid irəli sürdüyü təkliflərə görə 

A.O.Çernyayevski haqlı idi. 

         A.O.Çernyayevskinin ruhani məktəblərində islahatlar aparılması haqqında 

təkliflərindən biri də bu tədris müəssisələrində gigiyenik şəraitin yaxşılaşdı-

rılması ilə bağlı idi. Bu, çox mühüm məsələ idi və belə bir problemin aradan 

qaldırılması yolları üzərində düşünmək görkəmli pedaqoq, ustad müəllim kimi 

A.O.Çernyayevskinin təhsil-tərbiyə sahəsinə aid baxışlarının müasirliyindən, 

praktik fəaliyyət sahəsinə yüksək səviyyədə bələdliyindən irəli gəlirdi.Uşaqların 

fiziki sağlamlığı, orqanizminin möhkəmləndirilməsi, həmçinin əqli iş 

qabiliyyətinin yüksəldilməsi təbii ki, məktəbin maddi bazasından və burada gigi-

yenik şəraitin yaxşılaşdırılmasından bilavasitə asılıdır. Azərbaycan təhsilinə bə-

ləd olan A.O.Çernyayevski yaxşı bilirdi ki, ənənəvi tədris müəssisələrinin ağrılı 

yeri onlarda gigiyenik qaydalara demək olar ki, əməl olunmaması idi. 

Bəşəriyyətin yeni dövrünün son ucunda, ən yeni dövrün isə başlanğıcında təhsil 

müəssisələrində heç bir sağlamlıq və gigiyenik tələblərin gözlənilməməsi 

dözülməz hal idi. Belə bir məsələnin həlli yollarının axtarışına çağırış pedaqoji 

əsasa malik idi ki, Aleksey Osipoviç Çernyayevskinin müzakirə mövzusu kimi 

irəli sürdüyü bu fikir yüksək qiymətləndirilməlidir. 

       Məscid məktəblərində gigiyenik şəraitin ibtidai səviyyədə olması faktı 

qabaqcıl Azərbaycan maarifpərvərlərini, pedaqoqlarını da düşündürmüşdür. 

Çoxlu faktlar, nümunələr içərisindən M.Şahtaxtlının məqaləsindən seçib 

götürdüyümüz bir nümunəni verməklə fikrimizi möhkəmləndirə, dəlil-subutlu 

edə bilərik. M.Şahtaxtlının məqaləsindən götürdüyümüz sitat görkəmli pedaqoq-

metodist alim, professor Ağamməd Abdullayevin “Azərbaycan dilinin tədrisi 

tarixindən” adlı tədqiqatından götürülmüşdür.  

        Məhəmmədağa Şahtaxtlı (“Şərqi-rus” qəzeti, 1903-cü il, № 30) yazırdı:       

       “Dünən müsəlman məktəblərinə getmişdim. Əvvəlinci məktəb ki, mənə nişan 

verdilər, bir məscidin hücrəsindədir. Hücrəyə daxil olan tək elə güman etdim ki, 

qələt düşüb kababxanaya gəlmişəm. Çünki bozbaşın və kababın iyindən və 

qoxsundan və qəlyanın tüstüsündən hücrənin havası o qədər boğanaq idi ki, göz-

gözü görmürdü. Amma diqqətlə baxıb gördüm ki, tanışım məktəbdar molla 

rəfiqələri ilə dizi üstəçöküb, bozbaşın ətlərini barmaqlarıiləəzib 

yeməyəməşğuldurlar. 

         İsti, tozlu, qaranlıq bir yerdə olan ikinci özgə bir məktəbə getdim. Məktəbdə 

iyirmi beşədək şagird gördüm. Şagirdlərin hamısı guya qəbirdən xortlamışlar, 

sifətləri sapsarı, bədənləri zəif, gözləri ölü gözü tək işıqsız, dizləri üstə ikiqat olub, 

qabaqlarındakı kitablara baxıb, yırğalana-yırğalana guya dərslərini oxuyurdular. 

        Çox diqqətlə huşumu verdim şagirdlərin qışqırığına, amma doğrudan-

doğruya nəinki bir kəlam, hətta bir tək söz də anlamadım. Hallarından yəqin 

olurdu ki, şagirdlər özləri də oxuduqlarından bir şey anlamırdılar. Heçşəkk yox ki, 

biməna qışqırıqdan, məktəbin havasının istiliyindən, mollanın qəlyanıın 

tüstüsündən ən hafizəli və bədəni salamat şagird bir az müddət zamanında həm 

küt və tənbəl olar və həm də salamatlığını itirər. 

        Məktəbin baş tərəfində molla döşək üstəəyləşib qəlyanını xort-xort xortladırdı. 

Gah bir yanındakı yoğun zoğal çubuğunu götürüb vəüzünü tutub səsi gəlməyən bir 

şagirdə: “Ey füzul! Yenə gözün damı-daşı gəzir, dərsini oxumursan”-deyib, nə ki, 

qüvvəti var ağacışappıldadırdı tozlu həsirin üstünə, həsirdən qalxan toz yayılır idi 

uşaqların kitablarının üstünə, libasına və dolurdu zəif ciyərlərinə...”[1, s.30-31]. 

        Tədqiqat göstərir ki, bəhs olunan dövrdə məscid məktəblərində təlim-tərbiyə 

işinin təkmilləşdirilməsi ilə bağlı müəyyən tədbirlərin həyata keçirildiyini təsdiq 

edən faktlar var. Bu cür faktlar məscid məktəblərində tədrisin məzmunu üzrə 

yeniləşmə meylləri kimi maraq doğurur. Üfüqdə işartılar görünürdü. İrəvan 

quberniyasının 1891-ci ilə aid “İcmalı”nda göstərilir ki, şəhərin baş məscidinin 

yanındakı mədrəsədə rus dili və hesab fənləri də tədris olunur [ 230, s.91]. 

Ruhani məktəblərinin yeniləşdirilməsi, təkmilləşdirilməsi istiqamətində həyata 

keçirilməsi vacib olan tədbirlərdən biri də A.O.Çernyayevski və digər pedaqoq-

ziyalıların göstərdiyi kimi faydalı, pedaqoji-metodiki cəhətdən yararlı 

dərsliklərin hazırlanması ilə bağlı idi. Sonralar, XX əsrin əvvəllərində mütərəqqi 

cəbhədən çıxış edən din xadimlərimizdə bu cəhəti zəruri hesab edir, dini etiqada 

sadiq qalmaqla faydalı dərsliklər hazırlanması üzrə təşəbbüsləri alqışlayır, bu 

işdə özlərinin yardım və köməyini əsirgəmirdilər. 

       Bir xüsusi məqamı bir daha xatıladaq ki, ədəbi, tarixi və tarixi-pedaqoji 

ədəbiyyatda müsəlman məktəblərinə qeyri-dəqiq, düzgün olmayan, bəzi hallarda 

isə ifrat səviyyədə mənfi qiymət vermək halları olmuşdur. Bu cür yazılarda 

məscid məktəblərinin yeri və rolu çox vaxt tarixi şərait hesaba alınmadan 

xarakterizə olunur. Dəqiq ifadə etməli olsaq, göstərməliyik ki, bu tədris 

müəssisələrinə Azərbaycan təhsilinin, ümumən cəmiyyətinin inkişaf səviyyəsinin 

bir dövrü kimi baxılmır. Nəticədə orta əsr məscid məktəbləri ilə XIX əsr dini 

məktəbləri arasında heç bir fərq qoyulmur. Bu məktəblər yuxarıda qeyd 

etdiyimiz kimi, XIX əsrə qədərki mövcudluğı ilə ölkədə savad təliminin heç nə ilə 

müqayisə oluna bilməyəcək vasitəsi idisə, XIX əsrdən etibarən yeni şəraitdə, 

dəyişilmiş zamanda onların funksiyası xeyli, bəlkə də əsaslı dərəcdə aşağı 

düşmüşdür. Artıq bu dövrdə ənənəvi məktəblərin əgər belə demək mümkünsə, 

monopolyası məhdudlaşmış, təhsillənmə işində faydalılıq səviyyəsi aşağı 

düşmüşdü. Bu mənada qabaqcıl ideyalarla, yeni düşüncə tərzi ilə uzlaşmayan, 

təhsil alanların inkişafına vasitə ola bilməyən məscid məktəblərində islahatların 

aparılmasına ehtiyacın yaranması həyatın, gerçək zamanın tələbi idi. 

          Bununla belə bir çox müəlliflər (çarizm və sovetlər dövrünün yazarları) 

məscid məktəblərinin ümumiyyətlə, cəmiyyət həyatının müəyyən dövrlərində və 

müxtəlif sahələrdə hər hansı bir müsbət rola malik olduğu, müəyyən dövr ərzində 

əhalinin ümummədəni səviyəsində əhəmiyyətli mövqe və yer tuta bildiyi ilə 

əlaqədar söhbət açmağı lüzumsuz saymışlar. Lakin, xatırladaq ki, təkcə XIX əsrin 

görkəmli elm və ədəbiyyat xadimlərinin böyük bir dəstəsi-Abbasqulu ağa 

Bakıxanov, Mirzə Fətəli Axundov, Seyid Əzim Şirvani, Cəlil Məmməqduluzadə və 

başqaları ilk təhsilini məscid məktəblərində, yüksək dini təhsilə malik ruhanilərin 

müdərrisliyi altında almışlar. 

         Məscid məktəblərindən bəhs edərkən belə bir cəhəti yaddan çıxarmaq olmaz 

ki, XIX əsrə qədər bu tədris müəssisələri əhali arasında savad təliminin 

yayılmasının yeganə və vahid forması olmuşdur. Bu məktəblərdə yetişən nəsl 

ərəb dilini öyrənmiş, müqəddəs kitabımız Quranı yarandığı dildə oxumağa, onun 

məna və əhəmiyyətini mənimsəməyə səy göstərmişdir. Təhsilin sonrakı yüksək 

pilləsi kimi mədrəsələrdə daha əhatəli biliklərə yiyələnmiş, astronomiya, 

coğrafiya, məntiq, riyaziyyat, hikmət elmləri, müsəlman hüququ və s. elmləri 

mənimsəmişlər. Savad təliminə yiyələnmiş şəxslər əhali arasında yazışmaların, 

dövlət idarələrində sənədləşmə işlərinin həyata keçirilməsində müstəsna, şəriksiz 

rol oynamışlar. Məktəblər görkəmli Azərbaycan alimlərinin, filosof-

mütəfəkkirlərinin, şair və yazıçılarının şöhrətli nümayəndələrini yetişdirmiş, xalq 

qəhrəmanları, xalq işi uğrunda mücadilə aparanların böyük bir dəstəsini tərbiyə 

edib böyütmüşdür. Əsasında müqəddəs dinimizin öyrədilməsi durmaqla bu 

məktəblər insanlarımıza yüksək və təmiz mənəviyyat bəxş etmiş, əxlaqi saflığa 

çağırmış, vətənpərvərlik, öz Vətəni uğrunda canından keçməyə hazır olmaq, 

əməksevərlik ruhunda tərbiyələnmək, sözün yaxşı mənasında dini təəssübkeşlik 

əqidəsinə malik olmaq, düzgün həyat tərzi keçirə bilmək və s. bu kimi keyfiyyətlər 

aşılamışdır. 

         XX əsrin əvvəllərini Azərbaycanda savad təliminin, ümumi və texniki təhsilin 

nisbətən sürətlə yayılması dövrü kimi səciyyələndirmək olar. Bu dövrdə məşhur 

rus-Azərbaycan məktəblərinin, müsəlman məktəblərinin, həmçinin rus dövlət 

məktəblərinin (şəhər məktəbləri, gimnaziyalar, texniki məktəblər, kəndlərdə 

ibtidai savad təlimi verən tədris ocaqları, bazar günü məktəbləri və s.), şəxsi 

təşəbbüslər, xeyriyyəçi cəmiyyətlər yolu ilə açılan digər tədris müəssisələrinin, 

yəni geniş şəbəkəyə malik təhsil sisteminin olması ictimai həyatın canlanmasına, 

milli ideyaların dirçəlişinə və güclənməsinə təsirli vasitə oldu. Bu təhsil 

müəssisələri ölkədə qabaqcıl görüşləri yaymaq, insanların savad səviyyəsini 

yüksəltmək, dünyagörüşünü formalaşdırmaq baxımından böyük əhəmiyyətə 

malik idi. Artıq Azərbaycan cəmiyyətində ibtidai təlim və ümumtəhsil işinə 

qoşulmaq haqqında məsələlər müzakirəyə çıxarılır, əhalinin ideya kimi olsa da 

təhsil-tərbiyə işi ilə əhatə olunması məsələləri gündəmə gətirilirdi.  

       Bu dövrdə məscid məktəbləri xalq təhsil sisteminin tərkibində vacib 

həlqələrdən biri kimi və xalq maarif nazirliyinin ibtidai məktəbləri ilə bərabər 

hüquqlara malik tədris ocağı kimi fəaliyyətini davam etdirirdi. Bu məktəblər 

şəriət qaydalarını öyrətməklə yanaşı, savad təliminin həyata keçirilməsi üzrə    

missiyasını davam etdirirdi. Bu mənada onların xalq təhsilinin inkişafında 

müəyyən nisbətdə əhəmiyyəti, rolu qeyd olunmalıdır. Bu tədris müəssisələri XIX 

əsrdə öz yeri və mövqeyini qoruyub saxlaya bilmişdir. XX əsrin əvvəllərində də 

onların dini təhsil ocaqları kimi geniş yayıldığını, öz mövqeylərini daha da 

möhkəmləndirməyə səy göstərdiyini müşahidə edirik. 

        Bəhs etdiyimiz dövrdə İrəvan quberniyasında və onun qəzalarında məscid 

məktəbləri şagirdlərin oxumaq, yazmaq, dinimizin qayda və qanunlarını bilmək 

və sevmək vəzifəsini şərəflə daşımaqda davam edirdi. Əsrin ilk illərində İrəvan, 

Naxçıvan və Ordubadda məscid məktəbləri gün-gündən artırdı. Bütün 

quberniyada 1904-cü ildə 201, 1911-ci ildə 342 məscid qeydə alınmşdır. 1915-ci 

ildə Zəngəzurda daxil olmaqla İrəvan quberniyasında 382 şiə, 9 sünni məscidi 

fəaliyyət göstərmişdir ki, onlardan 67 məscid yalnız İrəvan qəzasına məxsus 

olmuşdur. Bu məscidlərin hər birinin yanında ibtidai məktəb fəaliyyət göstərirdi. 

1906-1911-ci illərdəİrəvanda yenə 8 məscidin fəaliyyət göstərdiyindən bəhs 

olunur ki, bu məscidlər hələ XIX əsrdə şəhərin azərbaycanlı əhalisinin ibadət 

yerləri kimi məşhur olmuşdur. XX əsrin əvvəllərində həmin məscidlərin adı 

aşağıdakı kimi göstərilirdi: 

        1)Təpəbaşı məscidi; 2) Şəhər məscidi; 3) Sərtib xan məscidi; 4) Göy məscid; 

5) Hüseynəli xan məscidi; 6) Hacı Novruzəli bəy məscidi; 7) Dəmirbulaq məscidi; 

8) Hacı Cəfər bəy məscidi. 

       Ötən əsrin Sovetlər dönəmində qədim yurd yerlərimizdə tarixin heç vaxt 

şahidi olmadığı bir dövlət-erməni dövləti yaradıldı ki, bu da həmin ərazilərdə ulu 

məskənlərimizin, maddi abidələrimizin, milli-mənəvi dəyərlərimizin məhv 

edilməsinə gətirib çıxartdı. İ.İ. Şopenin İrəvan xanlığının mahalları kimi qeyd 

etdiyi 16 mahaldan (1.Qırxbulaq mahalı, 2. Zəngibasar mahalı, 3.Gərnibasar 

mahalı, 4. Vedibasar mahalı, 5.Şərur mahalı, 6.Dərələyəz mahalı, 7. Sürməli 

mahalı, 8.Göyçə mahalı, 9.Saatlı mahalı, 10.Talın mahalı,11.Seyidli-Ağsaqqallı 

(Seyidli Axsaxlı) mahalı, 12.Sərdarabad mahalı, 13. Dərəkənd- parçı mahalı, 14. 

Abaran mahalı, 15. Dərəçiçək mahalı) yalnız Şərur mahalı ( vonun böyük bir 

hissəsi olan Dərələyəz istisna olmaqla) Azərbaycan dövlətinin ərazisi kimi 

tanınmışdır. Qalan digər mahalların hamısı düşmən əlində, əsirlikdədir. 

Məscidlərimiz, ibadət yerlərimiz, pirlərimiz də onlarla birlikdə, ancaq dağıdılmış, 

viran edilmiş, yer üzündən silinib-süpürülmüş bir şəkildə. Bu məscidlərdən biri 

Came (Göy) məscidi indiyədək qalır ki, hazırda bu ibadət evi fars məscidi kimi 

təqdim edilir.  

         Bu məscid vaxtı ilə İrəvan və Naxçıvan xanlıqlarında fəaliyyət göstərən dini 

abidələrimiz içərisində özünün gözəlliyi, əzəməti və möhtəşəmliyi ilə fərqlənən 

ibadət yerlərimizdən olmuşdur. İnşa edildiyi ilk illərdən məscidin yanında ali tip 

tədris müəssisəsi-mədrəsə fəaliyyət göstərmişdir ki, bu da bölgənin (İrəvan və 

Naxçıvanın) ruhani zümrəsinə ehtiyacının qismən də olsa, ödənilməsinə kömək 

etmişdir. Göy məscid üçün xüsusiyyət, özünəməxsusluq bir də ondan ibarətdir ki, 

Zaqafqaziya məscidləri içərisində öz ölçüsünə, həcminə görə və beləliklə də, xeyli 

sayda ibadət əhlinin cümə namazını qılması üçün geniş imkanlarıa alik idi. 

Məscidin uca, çox gözəl, yaraşıqlı minarəsi olmuşdur. Relyefinə görə şəhərin ən 

yüksək nöqtəsində ucaldılmış məscidi çox-çox uzaqlardan belə görmək və tamaşa 

etmək mümkün imiş. 

       Göy məscid indi də İrəvanın qədim tikililərindən biri olaraq qalır. Ermənilər 

60 ilə yaxın bir dövrdə məscid kompleksindən şəhərin Tarix muzeyi kimi istifadə 

etmişlər. Ancaq sovetlər dövründə erməni rəsmiləri bu memarlıq incisini şəhərin 

qədim maddi abidələri sırasına və nədənsə “özününküləşdirmə” xislətinə müğayir 

olaraq öz mədəni irsi siyahısına daxil etməmişlər. Sovetlər dağıldıqdan sonra 

1995-ci ildə İran inşaat kampaniyası ilə erməni arxitektorları məscidin 

kümbəzini bərpa etmiş, onun əvvəlki görünüşünü özünə qaytarmışlar. Nəticədə, 

məscid öz yeni adı-fars məscidi, yaxud İran məscidi adını qazandı. 

        Doğma Naxçıvan diyarının günümüzə qədər gəlib çatan məscidləri Cümə 

məscidi və Zaviyyə məscidləridir. Cümə məscidinin bina edilməsi haqqında tarix 

kimi mötəbər bir mənbədə göstərilir ki, “Memarlıq-konstruktiv qruluşuna görə 

məscid XVIII əsrə aid edilir. Giriş qapısının baş tərəfində kitabə qoyulmuşdur. 

Əvvəli dini mətndən ibarət olan gözəl nəstəliq xətti iləərəb və fars dillərində 

mərmər lövhə (87x57 sm) üzərində həkk edilmiş kitabədə deyilir ki, bu Cəfəriyyə 

məscidi 1311-ci ildə (1894) naxçıvanlı mərhum Hacı Novruzun oğlu Xeyrül-Hacı 

Məhəmməd Cəfər ağanın səyi ilə bərpa edilmişdir. Həmçinin, kitabədə Hacı 

Məhəmməd Cəfər ağanın məscidin məsrəflərini ödəməkdən və mücavirlərdən ötrü ... 

2 dükan ayırdığı da qeyd olunmuşdur” (77, 52). Bu deyilən sübut-dəlillər təsdiq 

edir ki, həqiqətən də tikinti XVIII əsrin zəngin inşaat ənənələrini özündə əks 

etdirən tarixi abidədir. Məscid realist rəssamlığımızın yaradıcılarından biri 

Bəhruz Kəngərlinin tablolarında da təsvir edilmişdir. Hazırda Naxçıvan şəhərində 

Cümə məscidi ilə yanaşı Kazım Qarabəkir Paşa məscidi, Həzrəti Zəhra məscidi, 

Pirqəmiş məscidi fəaliyyət göstərir. 

         Zaviyyə məscid binası şəhərin tarixi - memarlıq abidələrindən biridir. 

“Naxçıvan memarlıq məktəbinə aid edilən məscidin zahiri memarlıq siması, plan 

quruluşu vəözünəməxsus kompozisiyası onun XVII-XVIII əsrlərin zəngin inşaat 

ənənələrinin məhsulu olduğunu göstərir” [77,  s.483] 

       Bina XIX əsrin ikinci yarısında əsaslı təmir olunmuşdur. Sovetlər zamanında 

binadan klub, pionerlər evi, dini idarə və s. məqsədlərlə istifadə olunmuşdur. 

Müstəqillik şəraitində 2007-ci ilə kimi Muxtar Respublikanın Qadınlar Məclisi bu 

binada yerləşmişdir. Zaviyyə məscid binasında 2008 - ci ildəəsaslı təmir və bərpa 

işləri görülmüşdür. 

       Qədim Ordubad dini etiqad yerlərimiz, maddi mədəniyyət abidələrimiz kimi 

məscidlərin qorunub saxlandığı yurd yerlərimizdən biridir. Mənbələrdə Ordubad 

şəhərində Cümə məscidi (Came), Molla Kazımın məscidi, Yəhya bəy məscidi, Təzə 

Kürdətal məscidi, Hüseyn Kürdətal məscidləri, Mingis məscidi, Üçtürləngə 

məscidi vəs. qeyd olunur. Qədim Ordubad şəhərində olan məscidlər öz qədimliyi, 

möhtəşəmliyi, arxitektura xüsusiyyətləri ilə seçilən milli mədəniyyət abidələri 

olmuşdur. Yuxarıda qeyd etdiyimiz mənbələrdən şəhərdə XII-XIII əsrlərə aid 

məscid komplekslərinin olduğu haqqında məlumat almaq olur. Memarlıq və 

istifadə olunan tikinti materiallarına görə Came məscidi həqiqətən də orta 

əsrlərin memarlıq incilərindən idi. 

        Hazırda şəhərdə fəaliyyət göstərən Came məscidi və onun ətrafındakı bunalar 

əsasl şəkildə bərpa olunmuş, əhalinin dini ibadətlərinin icrası üzrə ehtiyaclarının 

ödənilməsi məqsədlərinə yönəldilmişdir. Came məscidi XVII-XVIII əsrlərin 

memarlıq xüsusiyyətlərini özündə əks etdirir. Belə bir mülahizə də həqiqətə 

yaxındır ki, “Məscidin plan quruluşu, bəzi elementləri və bədii tərtibatı onun ilkin 

əsasının daha qədim olduğunu göstərir. XVII əsrdə məscidin əsaslışəkildə bərpa 

edildiyi güman olunur [77,  s.54]. 

         1987-ci ildə məscid və onun ətrafındakı binalarda əsaslı şəkildə bərpa işləri 

görülmüşdür.  

        Ordubad mədrəsəsinin binası da günümüzə qədər qorunub saxlanılmış 

mədəniyyət abidələrimizdən biridir. Bu mədəni abidə hələ orta əsrin ilk 

çağlarından Ordubad şəhərində yüksək tip təhsil müəssisəsi kimi mədrəsənin 

fəaliyyət göstərdiyini təsdiq edir. Şəhərin məşhur məscidlərindən biri kimi 

Ambaras məscidinin adı da tarixi mənbələrdə qeyd olunur ki, bu abidənin XVI 

əsrə aid olduğu güman edilir. Məscidin Türk hökmdarlarının birinin adına 

tikildiyi haqqında fikir var. Yenidən bərpa olunan məscid hazırda xalq arasında 

“Mir Cəfər” və “Sultan Murad” adları ilə tanınır. 

        Ordubad hər məhəllənin camaatı üçün ibadət yeri olan Azərbaycan 

şəhərlərindən biridir. Dilbər (XVII əsr) və Hacı Abutalıb, Balabəy, Hacı Əli, 

Boyaqçılar və başqa məscidlər qədim məhəllə məscidlərindəndir. Ordubad elinin 

kəndlərində də qədim məscidlər və ibadətxanalar olmuşdur. Vənənd (1324-25-ci 

illər), yenə Vənənd kəndinin Bürcünlü məhəlləsi(XVII əsr), Əylis(XVI əsr), Gənzə 

(Hacı Hüseynoğlu məscidi - XVI əsr), Nüsnüs (XIV əsr), Dırnıs (XVII əsr) və s. bu 

kimi kəndlərdə fəaliyyət göstərən məscidlər xalqın dini-mənəvi ehtiyaclarının 

ödənilməsinə, əhali arasında savad təliminin yayılmasına xidmət etmişdir.  

        Nəhayət, belə bir əhəmiyyətli cəhəti də qeyd edək ki, Ordubadda məscid 

məktəbləri və mədrəsələrimiz haqqında səyyahların, elm, sənət adamlarının, 

təhsil işçilərinin, ümumiyyətlə ziyalıların indi də öz əhəmiyyətini itirməyən fikir 

və rəyləri, memuarları var ki, onlar ayrıca tədqiqat mövzusu ola bilər. Hələ 

Sovetlər dönəmində Məmməd Səid Ordubadi [ 101], professor Əliqulu Fərəcov 

[313], professor Yavuz Axundlu [ 92] və başqalarının xatirələri, məqalə və 

kitablarında problemlə bağlı verilən məlumatlar Ordubad şəhərinin məscid və 

mədrəsələrinə aid əhəmiyyətli mənbələr sayıla bilər. Xüsusi ilə göstərək ki, 

M.S.Ordubadinin xatirələri yaddaşın təmiz, pozulmamış yazılarıdır.Yazıçı 

“Həyatım və mühitim” memuarlarında ilk gənclik illərinin verdiyi imkanlar 

daxilində Ordubad mühitinin digər özünəməxsus xüsusiyyətləri ilə yanaşı, şəhərin 

təhsil həyatını da maraqlı, oxunaqlı şəkildə təsvir edir. Yazıçının yaddaşında 

qalan məktəblər və şəhər mədrəsəsinin müəllimləri haqqında verdiyi məlumat o 

zamankı Ordubadda məktəb və mədrəsə təhsilimizin tarixinə aid əhəmiyyətli 

faktlardır. Bu məlumatdan aydın olur ki, şəhərin savad təlimi verən 

məktəblərində kişilərlə yanaşı, savadlı qadınlar da uşaqların (oğlan və qızların) 

təhsili ilə məşğul olurmuşlar. Xatirə müəllifi bu cəhəti xüsusi olaraq diqqətə 

çəkərək yazırdı ki, məktəblərin “bəzisində qadın, bəzisində isə kişilər dərs verirdi.  

Mən dərs oxuduğum il (1886-cı ildə) şəhərdə aşağıdakı məktəblər var idi: 

1. Mirzə Baxşı; 2. Kərbalayi Əli; 3. Axund Sara (qadın); 4. Şəban axund 

(qadın),yaxud Şəhrəbanı; 5. Molla Lütvəli; 6. Molla Kazım  

Bunlardan başqa, mədrəsədə dərs verənlər çox idi:  

1. Hacı Mir Mahmud; 2. Hacı Molla Əli Kəttami; 3. Molla Məhəmmədhəsən; 4. Hacı 

Məmməd Tağı ağa və s. Bunlar ərəbcə dərs verən mollalar idi ”[ 101,  s.29]. 

      M.S.Ordubadi bu məktəblərdə təhsilin məzmunu və üsulları, təlimə maraq 

vasitələri haqqında da məlumat verir ki, bunlar dövrün ibtidai təhsil müəssisələri, 

onların struktur-məzmun xüsusiyyətləri ilə bağlı oxucuda aydın təsəvvür 

yaratmaq baxımından olduqca faydalı materiallardır. Böyük yazıçı həmin faktları 

təsvir edərək yazırdı:  

        “Mən əvvəlcə Şəhrəbanı xanım (axund), sonradan isə Mirzə Baxşının 

məktəbində oxudum. Məni şeir sənətinə təşviq edən həmin bu Mirzə Baxşı oldu. 

Mirzə Baxşışeir maraqlısı idi. Ona görə də məktəbdə hər cümə axşamışeirləşmə 

adət idi. 

Cümə axşamları uşaqların hər birisi iki qəpik aparıb Mirzə Baxşı axunda verərdi. O 

pullarışeirdə qalib gələn uşaqlara paylayırdı.  

      Uşaqlar sıra ilə düzülüb şeir oxuyardı. Əlifba sırası ilə oxunan şeirlərə qarşı 

cavab verə bilməyən uşaqlar məğlub hesab olunub, gətirdikləri iki qəpik şeirdə 

qalib gələn uşaqlara verilərdi. Bunun üçün də uşaqların şeir oxumağa çox böyük 

rəğbətləri var idi. Cümə axşamlarışeirləşdiyimiz vaxt əsnaf vəəyandan bir çoxları 

gəlib şeir oxumağımıza qulaq asırdılar” [ 101,  s.29].  

       M.S.Ordubadiəsərdəşəhərin məscidləri haqqında da məlumat verir və onları 

iki yerə ayırır: 

       I. Böyük məscidlər (ümumşəhər məscidləri-V. R.). Bu məscidlər: Sərşəhr 

məscidi, Şoturləngə məscidi, Əngəs məscidi, Mingis məscidi, Yəhya bəy məscidi, 

Kürdətal məscidi, Yuxarı Ənbaras məscidi, Came məscidləridir.  

       II. Kiçik məscidlər (əslində məhəllə məscidləri- V, R.).  

        Müəllif şəhərdə 23 kiçik məscidin adlarını qeyd edərək yazır ki, “Bunların bir 

çoxu əyanların özlərinə məxsus məscidlərdir. Burada gündüzləri müəllim uşaqlara 

dərs verərdi. Gecələr isə tanışları yığıb söhbət edərdilər” [101, s.36]. 

        Beləliklə, göstərə bilərik ki, keçilmiş tarixin həqiqəti və bu günün problemi 

kimi çözülməsi vacib olanlardan biri dinin əsaslarının düzgün öyrənilməsidir. 

Dinin cəmiyyətin müxtəlif mərhələlərində vəziyyəti, xalqın tarixi taleyində necə 

bir yerə vəəhəmiyyətə malik olması, çoxlu aydınlaşdırılmamış məsələlərinə 

yenidən baxılması və s. bu kimi məsələlərin düzgün şərhinə ehtiyac var. Ümumən, 

insanların dini-mənəvi ideal axtarışlarında dini abidələrin-məscidlərin, pirlərin, 

ibadət yerlərinin müstəsna dərəcədə əhəmiyyəti var. Din milli birliyin, 

özünəməxsusluğun, digər etnoslardan fərqli xüsusiyyət və əlamətlərə malik 

olmağın yaranması və inkişafında çox təsirli vasitə, vacib amillərdən biridir. 

İnsan milli xüsusiyyətlərin və dini mənsubiyyətin qarşılıqlı əlaqəli təsirlərini 

özündə ehtiva edir ki, bir mənada demək olar ki, o, yəni insan milli mənsubiyyət 

hissi və dini təəssübkeşlik duyğusunun birliyindən ibarətdir. Bu birliyin inkişafı 

və möhkəmlənməsi isə məscidlərin və dini təbliğatın digər qurumlarının fəaliyyəti 

ilə əlaqədardır.  

       Çoxsaylı funksiyaya malik məscidlərin fəaliyyətinin məzmununda iki mühüm 

istiqamət özünü daha qabarıq şəkildə göstərirdi:  

      1. Kütlələr arasında dini və ictimai maarifləndirmə, şəriət qaydalarının və 

islam hüququnun təbliği, xeyriyyəçi tədbirlər, dini və milli mənafeylərin 

müdafiəsi məqsədilə  fitvalar və s. 

      2. Gənc nəslə dinin əsaslarının, şəriət qaydalarının öyrədilməsi, savad 

təliminin və sonrakı daha yüksək səviyyədə qurulmuş təhsilin aşılanması.  

      Ənənəvi tədris müəssisələri kimi məktəblər və mədrəsələr bir çox əsrlər boyu 

Azərbaycan təhsil mədəniyyətini təmsil etmişdir. Məktəblər məscidlər yanında, 

yaxud “Evdə təlim” formasında təşkil olunur, təhsilin məzmununu yazmaq və 

oxumaq, Quranın öyrədilməsi, gözəl xətt salmaq, hesabdan ilk məlumatlar təşkil 

edirdi. Gənclər arasında Şərq peripatetizmi səviyyəsində fəlsəfə elmlərinin, 

müsəlman hüququnun, dünyəvi elmlər üzrə antik elmin və islam intihabının 

nailiyyətləri və s. bu kimi biliklərin təlimi isə yüksək tip tədris müəssisələri kimi 

fəaliyyət göstərən mədrəsələrin üzərinə düşürdü. 

       Təhsilin ilkin pilləsi kimi məktəblərimiz özünün yarandığı dövrdən XIX əsrin 

əvvəllərinədək olan böyük bir zaman kəsiyində dövlətçilik ənənələrində İslami 

dəyərlərin üstün tutulduğı tədris müəssisələri olmuşdur. Ona görə də bu 

məktəblərin fəaliyyətinə hər hansı bir dövrdə vəhər hansı bir şəkildə olursa olsun 

maneə yaradılmamış, qarşısına sədd çəkilməmişdir. Çarizmin Azərbaycanı işğalı 

dövründə isə digər bölgələrdə olduğu kimi İrəvan və Naxçıvanda məscidlərin və 

məktəblərin fəaliyyəti məhdudlaşdırılmasa da, onların fəaliyyəti arzuolunan da 

olmamışdır. Hökumət bu qurumlarla ehtiyatla davranır, fəaliyyətinə həmişə 

nəzarət edirdi.  

         İrəvan quberniyasında ənənəvi məktəblərin sayı, yayılma arealı, onlarda 

tədrisin məzmunu haqqında arxiv sənədləri və dövrü nəşrlərdə zəngin faktlar, 

statistik məlumatlar var. Onların ardıcıl və sistemli şəkildə öyrənilməsini təkcə 

təhsil tariximizin açılmamış səhifələri kimi qiymətləndirmək olmaz. Bu məktəblər 

həm də Azərbaycanşünaslıq, ölkəşünaslıq baxımından da xüsusi əhəmiyyətə 

malikdir. Tədqiqat zamanı aydın olur ki, quberniyanın ərazisindəki coğrafi adlar 

(inzibati ərazi bölgələrinin adları-Dərəçiçək, Göyçə, Zəngibasar, Dərələyəz, 

Qırxbulaq, Qərnibasar və s, həmçinin kəndlər, coğrafi məskənlər və i. a.) 

bütünlükdə azərbaycanlılara məxsus olduğundan bu ərazilərdə məscidlərin və 

ənənəvi məktəblərin də geniş şəbəkəsinin olmasına zəmin yaratmışdır. 

        Beləliklə, xalq öz milli varlığını bütün ənənəvi vasitələrlə qoruyub saxlamağa 

çalışmışdır ki, belə vasitələrdən biri dini etiqadın yayılma vasitəsi kimi məscidlər 

və onların yanında fəaliyyət göstərən təhsil müəssisələrinin sayəsində mümkün 

olmuşdur. XIX əsr və XX əsrin əvvəlləri məscid məktəblərinin zəngin, həmçinin 

çox mürəkkəb bir mərhələsi kimi tarixin “yaddaşında” bərkimişdir. Bu 

istiqamətdə araşdırmaların bitib tükəndiyi haqqında təsəvvür yaratmaq olmaz. 

Bu yaddaş materialını səhifəbəsəhifə vərəqləmək, tam şəkildə öyrənmək lazımdır. 

Bu məktəblərin dəqiq siyahısı, təhsilin məzmunu, tədris üsulları və s. problemlər 

daha dərin tədqiqatların predmeti olmalıdır və inanırıq ki, belə də olacaqdır.  

II FƏSİL. RUSİYA İMPERİYASININ QAVQAZDA TƏDRİS 

MÜƏSSİSƏLƏRİNİN FORMALAŞMASI SİSTEMİNDƏ NAXÇIVAN 

QƏZA MƏKTƏBİ: MEYDANA GƏLMƏSİ VƏİNKİŞAFI 

 

       2.1. İlk rus dövlət məktəbləri və Azərbaycan dilinin tədrisi məsələləri 

  

      XIX əsr Azərbaycan dövlətinin tarixində və xalqımızın həyatında çox 

mürəkkəb və ziddiyətli bir dövr olmuşdur. Hələ XVIII əsrin 40-cı illərində 

Azərbaycan müstəqil və yarımmüstəqil xanlıqlara bölündü. Çox zəif təşkil 

olunmuş hərbi qüvvəyə və iqtisadi potensiyaya malik bu xanlıqlar arasında 

çəkişmələr, hakimiyyət uğrunda tayfa-nəsl mübarizələri böhranlı vəziyyət 

yaradırdı. Bunun nəticəsi idi ki, xanlıqlar XIX əsrin əvvəllərində öz daxili 

qüvvələri ilə xarici düşmənlərdən (Rusiyanın müstəmləkə-işğalçı 

müharibələrindən) müdafiə olunmaq iqtidarına malik olmadı. Baxmayaraq ki, 

müstəqillik dövrü tarixşünaslığımızda təsdiq olunduğu kimi həqiqətən də         

xanlıqları idarə edən hakimlər-ali zümrələr ayrılıqda olsa da özünün bütün 

imkanları daxilində yadelli işğalçılara qarşı mübarizə aparmış, canı və qanı 

bahasına olsa belə öz elini, torpaqlarını müdafiəyə qalxmışlar. Lakin xanlıqların 

lazımi hərbi gücə malik olmaması, qüvvələrin qeyri-bərabərliyi onların 

məğlubiyyətə uğramasına, müharibəni uduzmasına səbəb olmuşdur. Bir çox 

halarda şəraiti doğru-düzgün qiymətləndirməyi bacaran hakim zümrələrdən bir 

qismi isə idarə etdiyi xanlığı talanlardan, əhalini isə qırğınlardan qorumaq 

məqsədi ilə sülhə, danışıqlara getməyə məcbur olmuşlar. 

     Bu dövrdə hadisələrin gedişatı heç də yaxşı vədlər vermirdi. Şimali Azərbaycan 

xanlıqları müharibə poliqonunu xatırladırdı. Ümummilli lider Heydər Əliyevin 

göstərdiyi kimi, bu dövrdə “Tarixi proseslərin gedişi ona gətirib çıxartdı ki, 1813 – 

1828-ci illərdə imzalanmış Gülüstan və Türkmənçay müqavilələri Azərbaycanı, 

onun tarixi torpaqlarını parçaladı, xalqımızı iki yerə böldü”[5, s.11]. 

Torpaqlarımızın, ulu məskənlərimizin bölüşdürülməsi, ölkənin iki hissəyə 

parçalanması nəticəsində xalqımız böyük sınaqlar, çətinliklər qarşısında qaldı. 

Azərbaycanın Şimal hissəsinin Rusiya tərəfindən işğalı bu bölgədə 

müstəmləkəçilik sisteminin qurulmasına şərait yaratdı.  

       Ümumən isə, bu işğal zamanı hər iki tərəf-istər Rusiya, istərsə də İran 

hakimiyyəti ölkənin və xalqın adının dünya siyasi xəritəsindən silinməsi, 

bölünmüş ərazilərin təsərrüfat həyatının öz iqtisadi sisteminə uyğunlaşdırılması, 

yerli əhali arasında milli şüurun, milli heysiyyətin, etnik düşüncənin aşınmasına 

xüsusi səy göstərmişlər. İşğal nəticəsində xalqın öz adət-ənənələrindən, min illər 

boyu araya-ərsəyə gətirdiyi mədəni sərvətlərdən uzaq düşməsi istiqamətində 

rəsmi dövlət səviyyəsində güc strukturlarından və informasiya - təbliğat 

vasitələrindən istifadə edirdilər. 

       Lakin çarizmin müstəmləkə məqsədlərindən asılı olmayaraq “XX əsrdə bizim 

qazandığımız uğurlar, o cümlədən müstəqil dövlət qurmaq əzmimizin kökləri uzaq 

və yaxın tariximizdə, xüsusilə XIX əsrdə formalaşmış və təşəkkül tapmış 

qaynaqlarda axtarıb tapmaq lazımdır. Bu qaynaqlar həm ayrı-ayrı görkəmli 

şəxsiyyətlərin, Abbasqulu ağa Bakıxanov və Mirzə Kazım bəy kimi nadir 

şəxsiyyətlərin çox uğurlu yaradıcı fəaliyyətində öz əksini tapmış, həm də birbaşa 

milli maarifçilik ideyalarının gerçəkləşməsi ilə bağlı olmuşdur. Azərbaycanda 

məhz bu dövrdə demokratik mətbuat, ana dilli məktəb, dünyəvi teatr yaranaraq 

milli şüurun formalaşmasına güclü təkan verdi” [5, s.11]. 

       Həqiqətən də Şimali Azərbaycanda məhz bu dövrdən etibarən xalqın min 

ildən artıq bir zaman kəsiyində islam mədəniyyəti ilə təmasda inkişaf edən 

mədəniyyəti müvazi olaraq yeni bir məddəniyyətlə - rus və Qərbi Avropa elmi, 

mədəniyyəti və pedaqojisilə qarşılıqlı əlaqə və münasibətlərdə olmaqla inkişaf və 

formalaşma imkanları qazandı. Milli ruhun, milli mənəviyyatın və milli 

mədəniyyətin, yeni, qabaqcıl düşüncənin oyanışı, tərpənişi başladı ki, bu da 

sonrakı mənəvi - mədəni təbəddülatların məzmun istiqamətinin müəyyənləşməsi, 

yeni inkişaf tendensiyaları ilə zənginləşməsinə zəmin yaratdı. 

        Beləliklə, Ümummilli liderimiz Heydər Əliyevin “Yeni 2001-ci il, yeni əsr və 

üçüncü minillik münasibətilə Azərbaycan xalqına müraciəti”ndəki bu müddəaları 

da fikrimizin məntiqi sübutu və təsdiqi kimi göstərək ki, XIX əsrdən sonra “XX 

əsrə qədəm qoyan Azərbaycan artıq bir çox sahələrdə, o cümlədən mədəniyyət, 

maarif və milli mətbuat sahələrində olduqca mühüm nailiyyətlər əldə etmişdi. Ən 

başlıcası isə Azərbaycanda müasir burjuaziya təbəqəsi formalaşıb ölkənin ictimai 

həyatında mühüm rol oynamağa başlamışdı. Bu dövdə Azərbaycan ziyalılarının 

müxtəlif sahələrdə göstərdiyi fəaliyyət milli dirçəliş, milli oyanış, milli ruhun 

aşılanması proseslərinə xidmət edirdi. Beləliklə, XIX əsrdən başlanan mürəkkəb 

ictimai-siyasi proseslərin gedişi Azərbaycan cəmiyyətindəəsaslı dəyişikliklərə gə-

tirib çıxartdı, yeni mühitdə formalaşan görkəmli ictimai və siyasi xadimlərimiz 

əsrin çağrış və tələblərinə layiqincə cavab verməyə qadir oldular” [ 5, s.14]. 

        XIX əsrin əvvəllərində Şimali Azərbaycan xanlıqları Rusiya imperiyasının 

müstəmləkə siyasəti nəticəsində öz istiqlaliyyətini itirdi. Müstəmləkə ərazisi kimi 

Rusiya dövlətinin tərkibinə daxil edilən Azərbaycan yeni ictimai- iqtisadi və 

mədəni inkişaf ampulasına düşdü ki, bu da digər sahələrdə olduğu kimi pedaqoji 

fikrin, məktəbin, kütlələri maarifləndirici təsisatların yeni formalarının meydana 

gəlməsinə imkan yaratdı. Əlbəttəki,çarizmin Şimali Azərbaycan torpaqlarında 

müstəmləkə niyyətləri baş tutdu. Bununla beləölkənin böyük bir hissəsi Rusiya 

vasitəsilə Qərbi Avropanın mütərəqqi ictimai-iqtisadi və mədəni həyatı ilə 

təmasda olmaq imkanı əldə etdi. Məktəb və maarif tariximizdə yeniləşmə, 

zamanla ayaqlaşma meyilləri, dünyəvilik gücləndi, müstəmləkə məngənəsində 

sıxılsa da əhalinin müəyyən təbəqəsi arasında işıqlı görüşlər, yeni həyati baxışlar 

yayılmağa, reallığa çevrilməyə başladı. 

        Hər halda dinc şəraitdə ölkənin mədəni həyatında tədricən bir canlanma 

yarana, müəyyən inkişaf meyilləri formalaşa bilərdi və həqiqətən də bu cəhət 

özünü çox gözlətmədi. Əsrin 30-40-cı illərində ölkənin mədəni həyatında hiss 

olunacaq dərəcədə canlanma yarandığını açıq-aydın müşahidə etmək mümkün 

idi. Çar hökumətinin paqonlarını taxmış, mundirini geymiş Abbasqulu ağa 

Bakıxanov, İsmayıl bəy Qutqaşınlı, Mirzə Fətəli Axundov, sinəsində xaç, 

imperiyanın ali mükafatlarını almış Mirzə Kazım bəy və digər ziyalılar xalqın 

maariflənməsi, həyat tərzinin yeniləşməsi, “zəmanənin təqazasına” (Həsən bəy 

Zərdabi) görə işini qura bilməsı üçün bütün ruhu və varlığı ilə çalışırdı. Bölgələrdə 

qabaqcıl, mütərəqqi baxışlı xanlar və bəylər son ümid yeri kimi elmi, biliyi, 

maariflənməni çox güclü təsir vasitəsi hesab edir, bu sahədə atılan hər bir addıma 

dəstək olur, şəxsi yardım və ianələri ilə köməklik göstərirdilər. Naxçıvanda ali 

zümrəni təmsil edən kəngərli xanları-Ehsan xan və övladlarının (Kalbalı xan 

vəİsmayıl xan) abadlıq işləri və mədəni tədbirlərin yayılması məqsədi ilə 

göstərdikləri səylər də maarif ziyasının üfüqlərinin sökülməsi idi. 

    Azərbaycanda maarifçi hərəkatın yaranması və yayılmasında rus dövləti 

tərəfindən təsis edilən məktəblərin xüsusi əhəmiyyəti var idi. Hər şeydən əvvəl bu 

məktəblərdə tədrisin məzmunu zamanın tələblərinə müəyyən dərəcədə cavab 

verəcək bir halda idi. Təhsilin mahiyyətində dünyəvilik səciyyəvi cəhət idi. 

Professor Hüseyn Əmədovun yazdığı kimi “...dövlət tərəfindən açılan ilk 

məktəblər həyata bir yenilik gətirdi: yeni üsullu dərsliklər və tədris vəsaitləri 

yazıldı, rusca təhsil alan yeni ziyalılar dəstəsi yetişdi” [21,  s.38]. 

        Lakin bu da həqiqətdir ki, çarizm özünün ucqarlarından biri hesab etdiyi 

Azərbaycanda, ümumən Qafqazda müstəmləkə məqsədlərini həyata keçirmək, 

yerli əhalini idarə etmək, onları çara sədaqətli təbəələr kimi yetişdirmək 

niyyətlərini reallaşdırmaq üçün ilk illərdən müxtəlif yol və vasitələrdən istifadə 

etməyə çalışmışdır. Çarizmin yerlərdəki yüksək çinli məmurları belə vasitələrdən 

biri kimi məktəbi, yerli əhalinin imperiyanın məqsədlərinə uyğun gələn təhsil 

çərçivəsində maariflənməsini xüsusilə vacib hesab edirdilər. 

         Rus hökuməti Qafqazda dünyəvi məktəblər açsa da, onların fəaliyyət 

dairəsinin genişlənməsinə imkan vermirdi. Hökumət çalışırdı ki, bu məktəblərin 

xidməti çarın yerli idarələrində işləyə bilən bir qrup məmurlar yetişdirilməsindən 

irəli getməsin. Bu məktəblərdə tədris rus dilində aparılır, yerli dillər-Azərbaycan 

dili bir tədris fənni kimi öyrəilirdi. Ona görə də bu məktəbləri müvəffəqiyyətlə 

bitirənlər yerli idarəçilik orqanlarında kiçik məmur vəzifəsi tuta, tərcüməçi kimi 

işləyə bilirdilər. Bütün bu cəhətləri nəzərə alaraq Rusiya hökuməti müstəmləkə 

işğalının ilk günlərindən və illərindən Qafqazda, o cümlədən Azərbaycanda 

məktəblər açmaq niyyətlərini reallaşdırmağa ciddi-cəhdlə səy göstərmişdir. 

        Çar hökumətinin Zaqafqaziyada açdığı ilk məktəb Tiflis Nücəba məktəbi idi. 

Əsası 18 yanvar 1801-ci ildə qoyulmuş bu məktəb gürcü əsilzadələri və rus dövlət 

məmurlarının uşaqları üçün nəzərdə tutulmuşdu. Məktəbin təntənəli açılışı faktik 

olaraq, 22 sentyabr 1802-ci ildə olmuşdur. İstedadlı pedaqoq, Qafqaz təhsilinin 

ilk və tanınmış araşdırıcılarından biri L.N.Modzalevski özünün “Xод учебного 

дела на Кавказе 1802 по1880 гг» kitabında dövrün rəsmi mənbələrinə 

əsaslanaraq bu hadisə haqqında yazırdı: “ ... bizim qoşunlarımızın Gürcüstana 

daxil olmasından iki il sonra, məhz 22 sentyabr 1802-ci ildə, Başkomandan general 

Knorrinqin tapşırığı ilə yenidən Gürcüstan vilayətinə hakim təyin edilmiş böyük 

müşavir Kovalenski artıq Tiflisdə qaydaya salınmış və vilayətdə birinci tədris 

müəssisəsi-25 şagirdlə təşkil olunmuş Tiflis Nücəba məktəbininin təcili olaraq 

təntənəli açlışına başlasın”[ 209, s.5]. 

         Tiflis Nücəba məktəbi ilk illərdə fasilələrlə işləmişdir. Burada tədrisin 

məzmunu gimnaziyaların tədris planının məzmununa yaxın əsasda qurulmuşdu. 

Təhsilin məzmununun mürəkkəbliyi,tədris olunan fənlərin çoxluğu və çətinlik 

səviyyəsinin yüksək olması, tədris ləvazimatlarının çatışmamazlığı və s. səbəblər 

üzündən məktəb tezliklə bağlandı. Gürcü tədqiqatçılarının göstərdiyinə görə 

şagirdlərın yad dildə (rus dilində) tədris məşğələləri üzrə uğur qazanmağı 

bacarmaması nəticədə onların təhqir və söyüşlərə məruz qalmasına gətirib 

çıxarırdı ki, bu da uşaqların məktəbdən yayınma hallarını artıran başlıca dəlil-

səbəb olmuşdur. Onlar belə hesab edirlər ki, çar məmurlarının gürcü xalqını 

mədəniyyətsiz sayması, özlərini isə svilizasiyalı xalq hesab edib guya “ 

Gürcüstana ilk olaraq maarif şöləsini gətirənlər” kimi təqdim etməklə gürcü 

xalqının əsrlərlə formalaşmış mədəniyyətini və maarifini tanımaq istəməmişlər. 

      Tiflis Nücəba məktəbi bütün Zaqafqaziyada ilk rus dövlət məktəbi, həmçinin 

regionun tarixinə təhsilin məzmunu baxımından dünyəvi səciyyə daşıyan ilk 

tədris müəssisəsi kimi düşmüşdür. Məktəb ilk olaraq gürcü əslzadələrinin və çar 

məmurlarının uşaqları üçün nəzərdə tutulsa da, lakin eyni zamanda digər Qafqaz 

xalqlarının-Azərbaycan, Dağıstan, imeretin və digər xaqların uşaqları da bu tədris 

müəssisəsində təhsil ala bilərdilər. Araşdırmalar göstərir ki, azərbaycanlı uşaqlar 

Tiflis Nücəba məktəbi yarandığı ilk illərdən etibarən burada təhsil almış, təlim 

işlərində yaxşı nailiyyətlər, uğurlar əldə etmişlər. Məktəbin1807-ci tədris ilinin 

sonunun nəticələrinə aid Qafqazın baş hakimi general-feldmarşal qraf İvan 

Vasiliyeviç Qudoviçin Rusiya Xalq Maarif nazirinə göndərdiyi 27 iyul 1807-ci il 

tarixli rəsmi məktubunda fikrimizi təsdiqləyən bir faktla tanış oluruq. Məktubda 

general feldmarşal qraf İ.V.Qudoviç Tiflis Nücəba məktəbindəki təlim-tərbiyə 

məsələləri haqqında xüsusi olaraq bəhs edir və belə bir maraq doğuran cəhəti 

diqqətə çəkərək yazırdı ki, “mən özüm Tiflis Nücəba məktəbini şəxsən gözdən 

keçirmiş, təhlil etmişəm. Buradakı yaxşı nizam-intizam, səliqə-səhman məni 

tamamilə məmnun etdi.Şagirdlərin təlimdə yaxşı nailiyyətlər, uğurlar əldə etmək 

səyləri, çalışqanlığı və qeyrət göstərmələrini müşahidə etdim ki, xüsusilə onların 

arasında general-leytenant Cəfərqulu xan Şəkinskinin oğlu İsmayıl paşa və ləzgi 

Əhmədsultan Yelisuyiskinin oğlu Əmirxan sultan qısa müddət ərzində olduqca 

yaxşı müvəffəqiyyətlər əldə etmişlər”[132,  s.27]. 

     Bu cəhət Tiflis Nücəba məktəbinin (1830-cu ildən isə Tiflis 1-ci 

gimnaziyasının) Qafqaz xalqlarının, o cümlədən Azərbaycan xalqının təhsil 

tarıxində müəyyən iz saldığını söyləməyə imkan verir. Hər şeydən əvvəl, bu tədris 

müəssisəsinin təhsil tariximizdə yeri ondan ibarətdir ki, rus dövlət məktəbi kimi 

Azərbaycan dili müstəqil bir tədris fənni olaraq ilk dəfə məhz burada 

öyrədilmişdir.Hələ 1810-cu ildə Qafqazın o zamanki baş hakimi Aleksandr 

Petroviç Tormasov Tiflisdə açmaq istədiyi Tiflis Nücəba Hərbi məktəbinin “İlkin 

qaydaları”nı hazırlayarkən sənədin 9-cu bəndində göstərirdi:“Tiflis Nücəba Hərbi 

məktəbi iki şöbəyə ayrılır: hər bir şöbədə tərbiyə olunanlara 4 il müddətində 

aşağıdakı elmlər öyrədilir.  

     Birinci şöbədə 1) Gürcü ədəbiyyatı; rus, fransız və alman dilləri və onların 

qrammatik qaydaları, həmçinin Tatar dili (Azərbaycan dili - V. R.), bu dil təkcə 

bütün Asiyada deyil, həmçinin Avropanın mühüm hissəsində işlənir. Bu dili 

bilməkxüsusilə bu ölkədə (Qafqazda V.R.) hər bir zabitə vacibdir”[133, s.60]. 

       1819-cu ildə Qafqazın baş komandanı general Yermalovun rəyi əsasında 

Tiflis Nücəba məktəbində əsaslı dəyişikliklər, yeniləşmə işləri həyata keçirildi. 

Məktəbin maddi-təchizat bazası xeyli genişləndirildi. Məktəb 5 sinifli tədris 

müəssisəsinə çevrildi. Təlimin məzmununda müəyyən dəyişikliklər aparıldı. 

Tədris planında hərbi və tətbiqi elmlər-geodeziya, situasiya (xəritədə və planda 

şərti işarələrlə göstərilənlərin məcmusu), mülki arxitektura, səhra istehkamı 

elmləri və rəqs fənnləri xüsusi yer tutdu. 1807-ci ildən tədris olunan latın və 

alman dilləri tədris proqramından çıxarıldı vəəvəzində Azərbaycan dili müstəqil 

fənni kimi məktəbin tədris proqramına daxil edildi. Bu cəhət ona əsaslanırdı ki, 

Qafqazın rus administrasiyasının, general Yermalov da daxil olmaqla, bütün 

əvvəlki nümayəndələri Azərbaycan dilinin bu ərazilərdə olduqca mühüm praktik 

əhəmiyyətə malik olduğunu görmüş, bu dili elmi, tədris-təcrübi olaraq 

öyrənmədən Qafqazı gəzib-dolaşmağın, hərbi işlərdə, dövlət idarələrində yerli 

xalqlarla ünsiyyət qura bilməyin mümkünsüzlüyünü dərk etmişlər [134,  s.66].  

         Bir çox mənbələr təsdiq edir ki, Qafqazda yaşayan bütün xalqlar bu dili 

bilirdilər. Zaqafqaziyada, ö cümlədən Stavrapol gimnaziyasında Azərbaycan dili 

bir tədris fənni kimi öyrədilirdi. Zaqafqaziyanın quberniyalarında fəaliyyət 

göstərən qəza məktəblərində Azərbaycan dili milliyyətindən asılı olmayaraq 

bütün şagirdlər tərəfindən öyrənilməsi məcburi hesab edilən fənnlər sırasına aid 

edilirdi [209, s.31].Hətta işləmək üçün Qafqaza göndərilən yüksək çinli rus 

məmurlarının belə Azərbaycan dilini öyrəndikləri haqda çoxlu faktlar var. 

      Çarizmin yerli xalqları idarə etmə siyasətində rus çinovniklərinin Qafqazdakı 

dövlət tədris müəssisələrində təhsil alan uşaqlarının  yerli dilləri, xüsusilə 

Azərbaycan dilinin öyrənmələri də vacib hesab edilirdi. 1834-cü ildə Rusiya Xalq 

Maarif  Nazirliyinə göndərilməsi nəzərdə tutulmuş “Zaqafqaziya ölkəsində tədris 

hissəsinin təkmilləşdirilməsi haqqında  layihə”də belə bir xüsusi maraq döğuran 

fakt diqqəti çəkir ki, tədris fənni kimi Azərbaycan dilinin öyrənilmsi sahəsində  

uğur qazanan uşaqların qızıl, yaxud gümüş medalla, yoxsul uşaqların isə pulla 

mükafatlandırılması təmin edilsin [135 , s.99]. 

      Azərbaycan dilinin bütün Qafqazda ünsiyyət vasitəsi kimi böyük nüfuza malik 

olması, qısa zamanda bu dilin elmi əsaslarının, xüsusi ilə mükəmməl 

qrammatikasının  işlənib hazırlanmasına diqqətin və marağın yaranmasına 

səbəb oldu. Azərbaycanlı müəllimlərlə birlikdə digər millətlərdən olan 

müəllimlərdə dilimizin öyrədilməsi metodikası üzrə dərslik və tədris vəsaitləri 

hazırlamaq işinə qoşuldular.Digər tərəfdən, bu dili mövcud dövlət məktəblərində 

tədris edən müəllimlər dəstəsinin yetişməsi də dövlətin və ümumin 

maraqlarından irəli gəlirdi.  

        Tədqiq etdiyimiz problemlə bağlı araşdırmalarımız zamanı Tiflis Nücəba 

məktəbinin ilk Azərbaycan dili müəlliminin şəxsiyyəti haqqında az da olsa 

məlumat əldə etmək mümkün oldu. Rus dövlət məktəbindəçalışan ilk Azərbaycan 

dili müəlliminin kimliyini və nə vaxtdan bu məktəbdə işlədiyini təsdiq edən 

mənbə kimi bu təhsil müəssisəsinin məzunu olmuş, gürcü publisisti və yazıçısı 

Dmitri İvanoviç Kipianinin “Xatiratlar”ıdır. 

    “Xatiratlar”dan öyrənirik ki, 1820-ci ildə Tiflis Nücəba məktəbində təhsil alan 

D.İ.Kipiani ilə məktəbin Azərbacan dili müəllimi Mirzə Cəfər Tuşmalovun 

(nədənsə xatirə müəllifi müəllim Mirzə Cəfərin soyadını Tuşmanov kimi yazır) 

nəzarətçi-növbətçi olduğu günlərin birində tərbiyəçi-müəllimlə şagirdi arasında 

mübahisə yaranır. Mübahisə münaqişə yəçevrilir. Məktəbin müdiri P.İ.Şipulin 

yaranmış münaqişənin ciddiliyini nəzərə alaraq yuxarı distansiyalara raportla 

müraciət edir. Münaqişə Tiflisin mülki işlər üzrə qubernatoru general Xovenin 

yanında, onun şəxsi iştirakı ilə müzakirə olunmuşdu. Münaqişədə hansı tərəfin 

haqlı olub olmamasından asılı olmayaraq “Xatiratlar”dakı bu hadisə belə bir 

qənaətə gəlməyə imkan verir ki,məktəbdə 1819-cu ildən tədris olunan 

Azərbaycan dili fənnini müəllim Mirzə Cəfər Tuşmalov təlim edirmiş [190, s.520-

521). 

        Tiflis Nücəba məktəbi 1829-cu ilə qədər fəaliyyət göstərmişdir. Məktəbin 

əsasında 1830-cu ildən Tiflisin məşhur birinci gimnaziyası yaradılmışdır. Mirzə 

Cəfər Tuşmalov Tiflis Nücəba məktəbində, bir il isə Tiflis gimnaziyasında 

Azərbaycan dili fənni üzrə müəllim işləmişdir.  

        Müəllim Mirzə Cəfər Tuşmalov haqqında digər bir məlumata isə Gürcüstan 

Mərkəzi Dövlət Tarix Arxivində saxlanılan bir sənəddə [302] rast gəldik. Bu arxiv 

sənədi 1828-1830-cu illərdə rus-türk, rus-İran müharibələri zamanı 

Azərbaycanın Şəmşədil mahalının əsilzadə ailələrindən girov götürülmüş uşaqlar 

üçün “Amanatlar məktəbi” şərti adıyla təsis olunmuş və üç ilə yaxın bir dövr 

ərzində fəaliyyət göstərmiş tədris müəssisəsinin fəaliyyəti ilə bağlıdır. Arxiv 

sənədindən aydın olur ki, “Amanatlar məktəbi” üçün Azərbaybycan dili müəllimi 

kimi ilk olaraq Mirzə Cəfər Tuşmalov nəzərdə tutulmuşdur. Lakin sonradan onun 

Tiflis Nücəba məktəbində pedaqoq-müəllim kimi işinin çoxluğu nəzərə alınaraq 

həmin vəzifəyə təyin edilməmişdir. Bu məktəb çar hökumətinin işğal etdiyi 

Azərbaycan xanlıqlarında öz mövqeyini möhkəmləndirmək, müstəmləkə 

niyyətlərini həyata keçirmək məqsədi ilə istifadə etdiyi tədbirlərdən biri idi. Əgər 

Tiflisdə saxlanılması nəzərdə tutulmuş əmanət uşaqların valideynləri, yaxud 

yaxın qohumlarının müharibə şəraitində Türkiyə, yaxud İran tərəfinə keçdiyi 

sübut olunardısa, onda girov götürülmüş uşaqlar geri qaytarılmamalı idi[109, 

45–53]. 

       “Amanatlar məktəbi” rusların azərbaycanlı uşaqlar üçün açdığı ilk tədris 

müəssisəsi sayıla bilər. Burada şagirdlərin milli tərkibini yalnız azərbaycanlıların 

təşkil etməsi, Azərbaycan dilinin(Bu fənn üzrə müəllim Mirzə Məmməd Ağalarov 

olmuşdur, bu məmurun rus dövlət idarələrində hansı vəzifəni tutduğunu 

müəyyənləşdirə bilmədik), şəriət dərslərinin (sadəcə Axund yazılmışdır, hansı 

insialı daşıdığı məlum olmadı) və rus dilinin (müəllim P.İ. Şipulin, əvvəllər Tiflis 

Nücəba məktəbinin müdiri işləmiş, rus dilini tədris etmişdir) öyrədilməsi,bunlarla 

yanaşı ibtidai təlimin verdiyi imkanlar (fənnlər) daxilində təhsilin dünyəviliyi bu 

tədris ocağını rus dövlətinin Qafqazda açdığı ilk məktəblərdən biri kimi 

qiymətləndirməyə, eyni zamanda azərbaycanlı uşaqlar üçün isə nəzərdə tutulmuş 

birinci məktəb kimi dəyərləndirməyəəsas verir. 

       Beləliklə, çar hökuməti əsrin ilk illərindən Türkmənçay müqaviləsinə qədərki 

dövr ərzində regionda özünün məqsədlərindən asılı olaraq bir qism əhalini 

maarifləndirmə siyasəti aparmış, Tiflis Nücəba məktəbi, Tiflis Nücəba Hərbi 

məktəbi, girov götürülmüş uşaqlar üçün tədris müəssisəsi yaratmaqla gələcək 

təhsil siyasətinin təməl daşlarını qoya bilmişdir. Bu tədris müəssisələrində 

təhsilin dünyəvi məzmunu, yerli dillərin bir fənn kimi öyrədilməsi sonrakı 

dövrlər üçün olduqca faydalı təcrübə idi. Bir sıra çətinliklərə, süni maneələrə 

baxmayaraq bu məktəblər regionun ictimai “abi-havasında”, mədəni həyatında az 

da olsa, yeniləşmə, dəyişikliklər istiqamətində meyillərin yaranmasına səbəb 

olmuşdur. Bu məktəblər həm də əsrin ortalarına yaxın formalaşan və inkişaf edən 

məktəb təhsilinin, elm və mədəniyyət sahələrinə gedən yolun başlanğıcı idi. Bu 

dövrdə çarizmin Azərbaycan dilinin təlimiinə  önəm verməsi siyasi mənafelərdən, 

yerli əhalini idarə edə bilmək məqsədlərindən irəli gəlsə də, bu dilin sistemli tədris 

müəssisələrində öyrədilməsi işində çox əhəmiyyətli bir mərhələnin başlanğıcı 

formalaşdı ki, bu da yeni şəraitdə yeni təlim metodları ilə Azərbaycan dilinə aid 

tədris vəsaitlərinin yaranması və inkişafına stimul verdi. 

          2. 2.Rusiya Xalq Maarif  Nazirliyinin məktəb nizamnamələri və 

                          Naxçıvan qəza məktəbi    

 

         Çar hökumətinin Zaqafqaziyada, o cümlədən Azərbaycanda sistemli təhsil 

siyasəti bu ərazidə qəza məktəblərinin tədris müəssisələri kimi müəyyən 

şəbəkəsinin yaradılması ilə bilavasitə bağlı olmuşdur. Hökumət Zaqafqaziyada bu 

tədris müəssisələrini yaradarkən Rusiya Xalq Maarif Nazirliyinin1804-cü il 

Nizamnaməsində ibtidai təhsil pilləsi kimi nəzərdə tutulmuş qəza məktəblərinin 

nümunəsini əsas götürmüşdür. Zaqafqaziya regionunda qəza məktəblərinin 

açılması ideyası Tiflisin (Zaqafqaziyanın-V.R.) o zamankı hərbi qubernatoru 

(hakimi) general- adyutant Nikolay Martemyanoviç Sipyaginə1 məxsusdur.     O, 

Gürcüstanın və Azərbaycanın bir sıra qəza mərkəzlərində (Qazax  ________________ 

              1 N. M. Sipyagin (1785-10 oktyabr 1828) dövrünün tanınmışşəxsiyyətlərindən idi. 

1827-ci ildə qraf İ. F. Paskeviç-İrəvanskinin yerinə Gürcüstanın hərbi qubernatoru 

vəzifəsinə təyin olunmuşdu. Qeyri-adi enerjiyə malik olan Sipyagin Gürcüstanda və 

Azərbaycanda maarif, mədəniyyət və şəhər quruculuğu sahəsində mütərəqqi fikirləri və 

layihələri ilə seçilən ilk çar məmurlarından idi. Dekabrist E. Laçinov xatirələrində 

(Декабристы об Армении и Закавказье, Ереван, 1985) qeyd edir ki, Zaqafqaziya 

regionunda, xüsusilə Tiflisdə yeni tikililərin, küçə və meydanların, səkilərin tikilişi 

bilavasitə onun adı ilə bağlıdır. Tez-tez bal məclisləri təşkil edər, nahar verməyi xolşyardı. 

Həmin məclislərə Tiflisin bütün əsilzadələri dəvət olunurdu. Şair Qriboyedovun Nino 

Çavçavadze ilə nigahışərəfinə bal məclisi də təşkil etmişdi.  

        Sipyagin Azərbaycanın bir çox şəhərlərini gəzmiş və azərbaycanlıların oxumağa həvəs 

göstərdiyini şəxsən müşahidə etmiş, burada dövlət məktəblərinin təsis olunmasına səy 

göstərmişdir.Sipyagin 1828-ci ilin 10 oktyabrında qızdırmadan qəflətən vəfat etmışdir. 

ölümündən sonra başladığı işlərin əksəriyyəti dayandırıldı. Zaqafqaziya regionu üçün 

xəzinədən ayrılmış vəsaitin böyük bir hissəsi buraxılmadı. Buna səbəb Sipyagini özünün 

rəqibi sayan və ona rəğbət bəsləməyən İ.F.Paskeviçin yenidən Gürcüstan  hərbi 

qubernatoru təyin olunması idi. 

distansiyası,Nuxa, Şuşa, Bakı,Quba, Tiflis, Qori, Siqnax, Kutaisi) məktəblərin 

açılması fikrini irəli sürmüş, bu haqda Rusiya Xalq Maarif naziri admiral 

Şişkov qarışısında məsələ qaldırmışdır. N. M. Sipyagin qəza məktəblərinin 

açılması zəruriyyəti ilə bağlı öz fikrini maarif nazirinə 10 oktyabr 1827 - ci il 

tarixli məktubunda əsaslandırmağa çalışaraq yazırdı: 

       ”Gürcüstanda əsilzadə zümrəsi üçün bircə məktəb var (Tiflis Nücəba məktəbi 

nəzərdə tutulur - V.R). Əhalinin öz uşaqlarını bu məktəbə verməsi kafidir. Ancaq 

müflisləşmiş zədaganlar və digər aşağı vəziyyətdə yaşayanların bütün 

təhsillənmə vasitələrindən və təmiz düşüncə və təsəvvürlərdən məhrum 

olduqlarına inandırmaq lazımdır. Zira indiyə kimi qəza şəhərlərində ancaq 

ruhani məktəbləri fəaliyyət göstərmişdir ki, bu məktəblərə gələn uşaqların sayı 

olduqca azdır. Mən belə hesab edirəm ki, həyat səviyyələrinə fayda gətirmək 

üçün buradakı əhalinin uşaqlarının oxuması qayğısına qalmaq, kömək etmək 

lazımdır ki, tərbiyə onların əxlaqını təmizləyər,davranışlarını yaxşılaşdırmağa 

yol göstərər,cəmiyyətə qoşa bilər. Onlar özü oxumağa həvəs göstərirlər və mən 

Şuşada olarkən Məhəmməd dininə məsub olan çoxlu uşaqların hökumət 

tərəfindən icazə verilmiş  Bazel missionerlərinin rəhbərliyi altında alman dilində 

oxumasına heyran oldum. Çatışmayan  cəhət müəllimlərin uşaqların  rus dili ilə 

tanışlığına yol verməməsidir.  Buna görə də Ali həzrətlərindən xahiş edirəm 

Tiflis, Qori, Siqnax, Telavi, Qazax distansiyası, Borcalı, Şəmşədil, həmçinin 

Kutaisi, Nuxa, Şuşa, Bakı və Quba şəhərlərində qəza məktəblərinin 

yaradılmasına izin verəsiniz” [132, s.62]. 

        General - adyutant Nikolay Martemyanoviç Sipyagin Gürcüstan ərazisində 

açılacaq qəza məktəblərində gürcü və rus dillərini, Azərbaycanda isə müvafiq 

olaraq rus dili ilə yanaşı Azərbaycan dilininin tədrisini lazım bilirdi. Maraq 

doğuran cəhətdir ki, onun qəza məktəbləri açmaq məqsədilə maarif nazirinə və 

senata müraciətlərində Azərbaycanda və Gürcüstanda erməni dilinin ayrıca, 

müstəqil fənn kimi qəza məktəblərinin tədris planına daxil edilməsi ilə bağlı heç 

bir iddia qaldırılmamış, yaxud müəyyən bir tövsiyə irəli sürülməmişdir. Bunu 

N.M.Sipyaginin maarif nazirinə təhsilin məzmununa aid fikirlərini ifadə edən 

məktubu da təsdiq edir. N.M.Sipyagin xalq maarif naziri admiral Şişkova 10 

oktyabr 1827-ci il tarixli rəsmi müraciətində Zaqafqaziyanın azərbaycanlılar ya-

şayan vilayətlərində açılması tövsiyə olunan qəza məktəblərində yalnız rus və 

Azərbaycan dilinin tədrisi nəzərdə tutulurdu. N.M.Sipyagin yazırdı:“Tədris fənləri 

gürcü və erməni kəndlərində gürcü və erməni dini etiqadı, hesab, rus və gürcü 

dillərindən savad verilməsi ilə, müsəlmanlar yaşayan əyalətlərdə isə tatar 

(Azərbaycan) və rus dillərinin öyrədilməsi ilə məhdudlaşdırılsın”[132,ş. 62]. 

        N.M.Sipyaginin vəfatından sonra, onun maarif sahəsində irəli sürülən 

ideyaları cüzi dəyişikliklərlə həyata keçirildi.2 avqust 1829-cu ildə Rusiya Xalq 

Maarif Nazirliyi tərəfindən Zaqafqaziya məktəblərinin ilk Nizamnaməsi təsdiq 

olundu. Bu Nizamnamə regionda təhsilin inkişafı tarixində yeni bir mərhələnin 

başlanğıcını qoydu. Professor Hüseyn Əhmədov yazırdı ki,“Azərbaycanda xalq 

maarif sisteminin tarixi bu nizamnamə ilə başlayr. Belə ki, bu vaxta qədər 

Azərbaycanda nə maarif nizamnaməsi, nə xalq maarifinin ümumi sistemi, nə 

müəyyən büdcəsi və nə də müvafiq orqanı olmamışdı”[21,  s.64].  

      Nizamnamə sənədinin birinci maddəsində göstərilirdi ki, bu ümumi qaydalar 

ölkənin vəziyyəti və xüsusi ehtiyacları nəzərə alınaraq 8 dekabr 1828-ci ilin 

gimnaziyaların və qəza məktəblərinin Nizamnaməsi əsasında hazırlanmışdır[ 

142,s.571]. Nizamnamədə bütün Zaqafqaziyada bir gimnaziya və 20 qəza 

məktəbinin açılması nəzərdə tutulurdu: 

        I.Tiflis şəhərində gimnaziya 

       II. Qəza məktəbləri: 1) Tiflisdə, 2) Qoridə, 3)Telavidə, 4) Siqnaxda, 5) 

Yelizavetpolda , 6) Duşetdə, 7) Qazax distansiyasında, 8) Calaloğlunda, 9) 

Kutaisidə, 10) Minqirelidə, 11) Şuşada, 12) Nuxada, 13) Şamaxıda, 14) Qubada, 

15) Bakıda 14) Dərbənddə, 17) İrəvanda, 18) Naxçıvanda, 19) Ordubadda, 20) 

Külpədə [42,  s.571]. 

        Qəza məktəblərində aşağıdakı fənlərin tədrisi nəzərdə tutulmuşdu: 

1)Pravaslav etiqadı və müqəddəs tarix; 2) Qiraət; 3) Hüsnxətt; 4) Hesabdan ilk 

dörd əməliyyat; 5) Rus dili; 7) Yerli dillər.  

       Qəza məktəbinin tam kursunu bitirənlər təhsilini artırmaq üçün Tiflis 

gimnaziyasında davam etdirə bilərdilər. Məktəbdə azad vəziyyətli hər kəsin 

övladları heç bir ilkin məlumat tələb olunmadan təhsil ala bilərdi. İki sinifli kimi 

düşünülmüş qəza məktəblərində bir inəzarətçi (müdir) olmaqla iki müəllim, yerli 

dini etiqadı və dili öyrədən ruhani müəllim vəzifəsi nəzərdə tutulurdu. 

      Nizamnamə əsasında ilk qəza məktəbləri 1830-cu ildə GürcüstanınTelavi, Qori 

və Kutaisi şəhərlərində, Azərbaycanda isə yalnız Şuşa şəhərində açıldı. Açılması 

nəzərdə tutulmuş məktəblərin mühüm bir qismi isə Zaqafqaziya məktəblərinin 

ikinci nizamnaməsinə qədərki dövr ərzində fasilələrlə, ayrı-ayrı vaxtlarda 

yaradıldı. 1834-cü ilin yanvar ayına olan məlumata görə bütün Zaqafqaziyada 

pansionu olan bir gimnaziya(Tiflis gimnaziyası) və 12 qəza məktəbi fəaliyyət 

göstərirdi. 

        Nizamnaməyə görə Azərbaycan ərazisində qəza məktəbləri Şuşa, Gəncə, 

Şamaxı, Bakı, Naxçıvan, Ordubad, Quba şəhərlərində və Qazax distansiyasında 

açılmalı idi. Lakin nizamnamənin qüvvədə olduğu 1835-ci ilə qədərki dövr 

ərzində hökumət Azərbaycan şəhərlərindən yalnız dördündə -Şuşa (1830), Nuxa 

(1831), Bakı (1832), Gəncə (1834) və bir də indiki Ermənistanın paytaxtı sayılan 

qədim Azərbaycan şəhəri İrəvanda qəza məkəblərinin fəaliyyətini reallaşdıra 

bildi. Qalan digər qəza məktəbləri isə müxtəlif səbəblər üzündən, xüsusilə yüksək 

rütbəli çar məmurlarının hansısa məqsədlərindən irəli gələn rəyləri əsas 

götürülərək təxirə salındı. Mənbələrin birində Qafqazın yüksək çinli dövlət 

məmuru heç bir əsası olmayan bəhanələr gətirərək bildirir ki, digər nəzərdə 

tutulmuş qəza məktəbləri münasib binanın olmaması üzündən və həmçinin bu 

şəhərlərdə əhalinin azlığı səbəbindən açılması mümkün olmadı [135, s. 97].Bu 

dövrün gözəl bilicisi, görkəmlialim Hüseyn Əhmədov arxiv sənədlərinin geniş və 

hərtərəfli araşdırılması əsasında bu məktəblərin təxirə salınması səbəblərini 

müəyyənləşdirərək yazır ki, Ordubadda qəza məktəbinin açılmaması səbəbi kimi 

burada sakin olanların kifayət qədər olmaması, Qazax distansiyasında əhalinin 

əksəriyyətinin yayda köçəri həyat keçirməsi, Şamaxıda baş vermiş zəlzələnin 

(1830) və vəba xəstəliyinin yayılması, Naxçıvanda isə Azərbaycan dili vəşəriət 

fənni üzrə müəllim vəzifəsinə qabiliyyəti olan adamın tapılmaması göstərilmişdir 

[ 21, s.66 ].  

       Əlbəttə, həmişə sənədlərin “dilinə”əsaslanıb həqiqəti tapmaq prinsipi ilə 

yaşayan görkəmli alimin gəldiyi qənaətlər şübhə doğurmur. Lakin bununla belə, 

araşdırmalar göstərir ki, Naxçıvan qəza məktəbinin açılması ilə bağlı səylər 

nizamnamənin elan olunduğu 1829-cu ildə də, daha sonrakı illərdə də davam 

etmişdir. 25 aprel 1829-cu ilə aid bir sənddə Şimali Azərbaycan əraziləri kimi 

işğal olunmuş İrəvan, həmçinin Naxçıvan xanlıqlarında əhalinin “ bizim (Rusiya 

dövləti nəzərdə tutulur-V.R.) adətlərə və maarifimizə yaxınlaşmasıüçün İrəvanda-

100, Naxçıvanda-50, Ordubadda-50, Külpdə-50 şagird olmaqla məktəblərin təcili 

yaradılması zəruri hesab olunur”[134,s.66]. Həm də yaradılacaq bu məktəblərdə 

general-adyutant M.N.Sipyaginin qəza məktəbləri ilə bağlı tərtib etdiyi 

layihəsində göstərildiyi kimi kənd təsərrüfatı və bağçılıq kurslarının təşkili də 

vacib sayılırdı. 

     Bəzi sənədlərdə Naxçıvan qəza məktəbinə 1830-cu il üçün Rusiya maliyyə 

nazirliyi tərəfindən gümüş pulla 3.800 rubl ayrıldığı da göstərilir. Lakin çoxlu 

yazışmalar və göstərilən səylər bir nəticə vermədi. Rusiya hökumətinin Tiflisdə 

əyləşən Qafqazın və Zaqafqaziyanın canişini Baron Rozen göstərirdi ki, mövcud 

Nizamnamə əsasında təsis olunmayan digər 8 qəza məktəbləri üçün binanın 

olmaması, bu qəza şəhərlərində əhalinin azlığı, Zaqafqaziya ölkəsi tədris 

hissəsinin yenidən qurulması haqqında layihənin hazırlandığı səbəbindən həmin 

məktəblərin açılması mümkünsüzdür. Sənədin məzmunu belədir: 

“Baron RozendənZaqafqaziya məktəblər direktoruna 

13 sentyabr 1834-cü il,55252 saylı 

Əmr 

       Sizin ötən iyun ayının 13-də 596 saylı raportagörə Dərbənd, Naxçıvan, Şamaxı 

və Quba, Külpə və Cəlaloğlu, Ordubad və Qazax distansiyasında mənə 

aydınlaşdırdığınız kimi hər hansı binanın olmaması, həmçinin bu yerlərdə əhalinin 

azlığı üzündən və ölkədə (Rusiya imperiyasında V. R.) tədris hissəsinin yeni layihəsi 

işləndiyindən nəzərdə tutulmuş məktəbləri açmağın mümkünsüzlüyü ilə sizinlə 

razılaşıram”[135,  s.99]. 

        Mənbələrdə bu göstərilən məktəblərin açılıb açılmaması ilə bağlı ziddiyyətli 

fikirlər də yer almışdır. Bir mənbədə 1834-cü il ərzində Dərbənd, Naxçıvan, 

Şamaxı və Qubada qəza məktəblərinin açılmasına yenidən göstəriş veriləcəyi 

haqqında məlumat verilirdi [187,s.113]. Elə buradaca Zaqafqaziya məktəblərinin 

yeni Nizamnaməsinin hazırlandığı, göstərilən məktəblərin bu nizamnamə üzrə 

açılacağı bildirilir. Bir başqa mənbədə isə göstərilir ki, İrəvan şəhərində və 

vilayətin digər qəza mərkəzlərində açılması nəzərdə tutulmuş məktəblərin nəfinə 

əhali tərəfindən gümüş pulla 400 rubl toplanmışdır [188,  s.84]. 

        1835-ci ilin may ayının 12-də Zaqafqaziya məktəblərinin yeni Nizamnaməsi 

elan olundu. Bu nizamnamə Zaqafqaziya bölgəsindəki məktəblərin fəaliyyətini 

nizama salmaq məqsədi daşıyan Rusiya Xalq Maarif Nazirliyi tərəfindən təsdiq 

olunmuş ikinci rəsmi sənəd idi. Qeyd edək ki, Nizamnamənin təsdiq olunduğu 

ərəfəyə qədər bütün Zaqafqaziyada pansionu olan bir gimnaziya-Tiflis 

gimnaziyasıöz fəaliyyətini davam etdirmiş və ilk, 1829-cu il nizamnaməsində 

nəzərdə tutulan 19 qəza məktəbindən yalnız 12-si təsis olunmuşdur. Bu 

məktəblərdə 57 maarif məmuru və müəllim çalışırdı. Burada təhsil alan 

şagirdlərin sayı isə 1290 nəfər olmuşdur[187, s.113]. 1836-cı ildə də qəza 

məktəblərinin ümumi sayında dəyişiklik olmadı. Baxmayaraq ki, üç xüsusi 

pansion yaradılmışdı. Bəhs olunan ildə bütün Zaqafqaziyada bir gimnaziya və 12 

qəza məktəbində 80 nəfər maarif məmuru və müəllim, 1293 nəfər şagird var idi 

[189, s.830].  

        1835-ci ilin Nizamnaməsi Zaqafqaziya məktəblərinin 1829-cu il 

qaydalarından əsaslı şəkildə fərqləməsə də təhsilin struktur-məzmununda yenilik 

əlamətləri nəzərə çarpacaq dərəcədə idi. Hər şeydən əvvəl bütün Zaqafqaziya 

regionunda fəaliyyət göstərən mövcud iki sinifli qəza məktəbləri də daxil olmaqla 

nizamnamə üzrə açılması nəzərdə tutulmuş qəza məktəbləri üç sinifli tədris 

müəssisələri kimi fəaliyyət göstərməli idi. Bu rəsmi sənəddə Azərbaycan 

ərazisində Şamaxı, Naxçıvan, Quba, Qazax distansiyası və (Ordubad qəza məktəbi 

təxirə salınmaqla)Lənkəran şəhərlərində qəza məktəblərinin yaradılması vacib 

hesab edilmişdir (143, 406). Bu Nizamnamədə də Zaqafqaziyadakı məktəblər 

gimnaziyaların və qəza məktəblərinin 8 dekabr 1828-ci il qaydaları əsasında 

fəaliyyət göstərməli idi. 

        1835-ci il Nizamnaməsi təhsilin məzmununa görə də fərqli xüsusiyyətə malik 

idi. Nizamnaməüzrə qəza məktəblərində aşağıdakı tədris fənlərinin öyrədilməsi 

nəzərdə tutulmuşdu: 1) Şəriət qanunları; 2) Rus dilinin qramatikası; 3) 

Coğrafiya; 4) Tarix; 5) Hesab və geometriya; 6) Hüsnxət, rəsmxətt və rəsm; 7) 

Yerli dillər.  

        Göstərilən fənlər üç müəllim arasında aşağıdakı kimi bölüşdürülməli idi: 

müəllimlərdən biri iki yuxarı siniflərdə rus dili, coğrafiya və tarix fənlərini, digəri 

hesab, hüsnxətt, rəsm və rəsmxətt fənlərini, üçüncüsü isə birinci, yaxud hazırlıq 

sinifində rus dilində olmaqla oxu və yazı, hesabdan ilkin qaydaları tədris etməli 

idi. Əgər şagirdlərin sayı əhəmiyyətli dərəcədə olarsa, həmçinin onları bir sinifdə 

yerləşdirmək mümkün olarsa bu zaman Lankestr üsulundan istifadə edilməsinə 

icazə verilirdi [143,  s.410]. 

        Nizamnamədə yerli dillərdən biri kimi Azərbaycan dilinin tədrisi 

məsələsinədə xüsusi yer ayrılmışdı. Burada göstərilirdi ki, yerli əhali arasındakı 

dini fərqlər, məzhəb ayrılıqları, dil fərqləri nəzərə alınaraq Tiflisdəüç (biri şəriət 

və Azərbaycan dili müəllimi olmaqla), Minqirel (yalnız gürcü dili və xristian 

məzhəbi üzrə müəllim) və Qazax distansiyasında bir (yalnız şəriət və Azərbaycan 

dili müəllimi), digər qəza məktəblərində isə iki dini qanunları (şəriəti) və yerli 

dilləri təlim edən müəllim ştatı təsdiq edilir. Azərbaycan dili və şəriət 

qaydalarının tədrisi bu nizamnamədə sözü gedən Gəncə, Şuşa, Nuxa (indiki Şəki), 

Şamaxı, Quba, Bakı, Dərbənd, İrəvan, Lənkəran, Axalsix qəza məktəblərində 

nəzərdə tutulurdu. Ümumilikdə isə tədris fənləri yuxarı siniflərdə rus dilində 

aparılmalı idi. Lazım gələrsə aşağı hazırlıq sinifində rus dilini yerli dillər vasitəsi 

ilə öyrətməyə icazə verilirdi. 

         Nizamnamə üzrə məktəblərdə təlim - tərbiyə işini yaxşılaşdırmaq, maddi 

bazanı möhkəmləndirmək məqsədi ilə Xalq Maarif Nazirliyinin razılığı əsasında 

tədris müəssisəsinin yerləşdiyi yerdən, yaxud ona yaxın yerlərdən fəxri 

nəzarətçilər dəvət oluna bilərdi. Fəxri nəzarətçilər məktəbin yerləşdiyi ərazidə 

daimi yaşayan hərbi və mülki məmurlardan seçilib təyin olunmalı idi. 

         Bir cəhəti də qeyd edək ki, Zaqafqaziyadakı qəza məktəblərinin birinci 

(hazırlıq) sinifinə qəbul üzrə şagird haqqında qabaqcadan heç bir məlumat tələb 

olunmurdu. Şagirdlərin yuxarı iki sinifdə iştirakıüçün imtahanlar və müəllimlərin 

rəyi əsasında, onların şagirdi yuxarı siniflərə layiq bilib bilməməsi ilə ölçülməli 

idi. Qəza məktəbini bitirənlər Tiflis gimnaziyasının müvafiq siniflərinə qəbul edilə 

bilərdilər.  

          Bu Nizamnamədə Zaqafqaziya məktəblərinin Rusiyanın daxili 

quberniyalarındakı tədris müəssisələri ilə eyni hüquq və imtiyazlara malik 

olduğu haqqında  fikir dəyer almışdı [143, s. 412]. 

         Azərbaycanda Qazax distansiyası üçün nəzərdə tutulmuş qəza məktəbindən 

başqa (burada ilk əvvəl binanın tikilməsi zəruriliyi səbəb gətirilərək), digər qəza 

məktəblərinin 1836-cı ildən açılacağı gözlənilirdi. Lakin hökumətin bürokratik 

məmurlarının çox zaman subyektiv rəylərindən asılı olaraq yuxarıda adları qeyd 

olunan tədris müəssisələrinin açılması üçün göstərilən səylərbir nəticə vermədi. 

Bu nizamnaməəsasında Azərbaycan ərazisində fəaliyyət göstərəcək ilk məktəb 

Naxçıvan şəhərində yaradıldı. Məktəbin rəsmi açılışı 15 mart 1837-ci ildə oldu. 



116 

 

Naxçıvan qəza məktəbi “Ehsan xanın oğlanları İsmayıl və Kəlbalı xanın təşəbbüsü 

və himayəsi ilə, onların şəxsi evində (indiki Cəmşid Naxçıvanskinin ev muzeyi) 

açılmışdı”[ 82]. Bina məktəbə 12 il müddətinə pulsuz verilmişdi [ 21, s.69]. Dövrü 

nəşrlər üzrə araşdırmalarımız zamanı məlum olur ki, sonrakı illərdə-XIX əsrin 80-

ci illərinə yaxın dövrdə qəza məktəbinin binasıüçün il ərzində 500 manat kirayə 

haqqı ödənilmişdir.Bu fakt uzun müddət İrəvan gimnaziyasında müəllim işləmiş 

S.P.Zelinskinin “Три магала:Нахичеванский, Ордубадский и Даралагезский. 

Геогр.- статист. и сельско-хозяйственное описание” adlı oçerkində göstəril-

mişdir. Məqalədə məktəbin keçdiyi tarixi inkişaf yolunun bir çox səhifələrini 

işıqlandıran maraqlı və son dərəcə əhəmiyyətli faktlar var. Xüsusilə, kirayə 

götürülmüş binanın quruluşu, həmçinin ayrı-ayrı sinif otaqlarının, koridorun 

(dəhlizin), həyətdəki hovuzun, su arxının (qanovun) aydın, dəqiq təsviri indiki 

halda məktəbin yerləşdiyi tikilinin quruluş-memarlıq xüsusiyyətlərinin 

müəyyənləşdirilməsi baxımından çox əhəmiyyətli sayıla bilər. 

        Məqalədə qəza məktəbi və onun yerləşdiyi binanın təsviri aşağıdakı kimi 

göstərilmişdi: “Naxçıvan qəza məktəbi 1837-ci ildə açılmışdır. O, kirayə edilmiş 

binada yerləşirdi və illik kirayə haqqı 500 rubl təşkil edirdi. Bina üç fligeldən (əsas 

binanın yanında tikilmiş ev, əlavə tikili, korpus) ibarət idi. Siniflər orta fligeldə 

yerləşirdi. Bu fligeldə kifayətqədər geniş və köhnəlmiş dörd sinif otağı və qarşı 

tərəfdə qapıları küçəyə açılan uzun bir koridor var idi. Koridordan həyətəçıxarkən 

sağda və solda digər iki filigeri görmək olar. Onlardan birincisi iki artırması olan 

üç otaqdan ibarət idi” [303,s.253].  

       Yeri gəlmişkən, belə bir cəhəti xüsusi olaraq diqqətəçəkək ki, problemlə bağlı 

bir çox digər tədqiqatlarda göstərilir ki, Ehsan xanın oğlanları kapitan İsmayıl 

xan və praporşik Kalbalı xan Naxçıvan qəza məktəbinin nəfinə hər il gümüş pulla 

200 manat ianə vermişlər. Vaxtı ilə Ermənistan Dövlət Tarix Arxivində 

apardığımız araşdırmalarda bu faktı təsdiq etməklə yanaşı,maraq doğura biləcək, 

əhəmiyyətlilik səviyyəsinə görə diqqəti cəlb edən digər bir məsələyə də işıq saldı. 

Arxiv sənədlərindən aydın olur ki, İsmayıl xan və Kalbalı xan ianə etdikləri gümüş 

pul ilə 200 manatı təkcə Naxçıvan qəza məktəbi üçün nəzərdə tutmamışlar. Onlar 

eyni zamanda göstərilən məbləğdə pulun müvazi olaraq İrəvan qəza məktəbinin 

tədris-maddi bazasının yaxşılaşdırılması nəfinə köçürülməsini də vacib saymış, öz 

arzularını ifadə edən razılıq məktubu ilə bir neçə dəfə Qafqaz Tədris Dairəsinə 

müraciət etmişlər.  

        İsmayıl xan və Kalbalı xan qardaşlarının İrəvan qəza məktəbinə ianə 

etdikləri pul barədə Ermənistan MDTA-də bir neçə sənəd saxlanılır 

(148;224;238; 239;248;249; 310; 311və s.). Bu sənədlər onların İrəvan 

məktəbinə ianəsini aydın və dəqiq şəkildə göstərir.Sənədlər tarix etibarı ilə 1851-

1868-ci illərə aiddir. Həmin sənədlərdən ikisini olduğu kimi veririk: 

 Birinci sənəd: 

        “Mərhum general-mayor Ehsan xanın varisləri ştabs kapitan İsmayıl xan və 

onun qardaşı Kalbalı xanın il ərzində Naxçıvan təhsil müəssisəsinə gümüş pulla 

ianə etdiyi 200 rublun İrəvandakı bu cür tədris müəssisəsinə köçürülməsi haqqında 

27yanvar 1853-27 dekabr 1853, 7 vərəq 

Qafqaz Tədris Dairəsinin xəzinə məktəbləri idarəsindən 

Şamaxı-Dərbənd məktəblər direksiyasına 

№ 134, 23 yаnvar 1853-cü il. Тiflis. 

           Qafqaz Tədris Dairəsinin cənab popeçiteli İrəvan qəza məktəbi üzrə yanvar 

140 nömrəli sərəncamı ilə məni xəbərdar etmişdir ki, mərhumgeneral-mayor 

Ehsan xanın oğlanlarıştabs kapitan İsmayıl xan və proporşik Kalbalı xan 1852-ci 

ilin noyabr ayında Tiflisdə olarkən Ali Həzrətlərinə təqdim etdikləri rəyləri üzrə 

Naxçıvan qəza məktəbi üçün hər il gümüş pulla ianə etdikləri 200 

rubluonlarınmüəyyən etdiyi müddət bitənədək İrəvan qəza məktəbinin nəfinə 

köçürülsün” [224, s.1-2]. 

İkinci sənəd: 

 “ Naxçıvanrəisliyinin Ordubad Milisi  

 Podporuçik Kalbalı xandan 

 Cənab İrəvan qəza məktəbinin ştatlı nəzarətçisinə 

 №135, 16 dekabr 1859-cu il, İrəvan 

 

 Hörmətli cənab Aleksandr Qavrilviç 

        Mənim və böyük qardaşım ştabs kapitan İsmayıl xanın istəyi iləNaxçıvan 

qəza məktəbi üçünhər il gümüş pulla ianə etdiyimiz 200 rublu Zati Aliləri Qafqaz 

Sərdarının razılığıiləQafqaz Tədris Dairəsinin cənab popeçitelinin verilmişrəyi 

əsasındaİrəvan qəza məktəbinin nəfinə köçürülür. 19 aprel 1851-ci ildən bu ilin 

19 aprelinə aidhər il gümüş pulla ianə etdiyimiz200 rublun alındığı haqqında 

məni xəbərdar etmənizi acizanə xahiş edirəm. 

       Mənim hörmət və məhəbbətimi qəbul edin. Kalbalı xan [224,s.5]. 

       Bu sənədlər göstərir ki, bölgədə maarif və mədəniyyətin, dünyəvi məktəbin 

təşəkkülü ilə bağlı ilk addımların atılması Ehsan xan və onun oğlanlarının adı ilə 

bilavasitə bağlıdır. Onlar İrəvan bölgəsini vəşəhərini Naxçıvan bölgəsindən ayrı 

düşünmür, hər iki bölgəni doğma yurd yerlərinin bir parçası hesab edirdilər. Ona 

görə də Naxçıvanla yanaşı, İrəvanda da xalqın maariflənməsi qayğısına qalmağa 

səy göstərirdilər. 

       Bəhs olunan dövrdə işğal olunmuş torpaqlarımızı çar məmurları özü bildiyi 

şəkildə idarə edir, bu ərazilərin aborogen əhalisinin “unutqanlığına” nail olmaq 

məqsədilə bir sıra tədbirlərə əl atırdılar. Bu şəraitdə İrəvan bölgəsinin “Erməni 

vilayəti” adlandırılması çarizmin mənfur siyasətinin, bu günkü ağrılarımızın 

əsasını qoyan bəd niyyətlərinin ifadəsi idi. Ehsan xan və onun oğlanları üçün də 

yəqin idi ki, doğma yurd yerlərinin nəsillərin yaddaşına köçürmək, bu torpaqlara 

sahiblənmək hissi yaratmağın və möhkəmləndirməyin yeganə yolu, məhz 

təhsillənmə, maariflənmə yolu ilə mümkündür. Məhz bu vasitələrlə milli yaddaşın 

mühafizəsinə nail ilmaq mümkündür. Onlar bilirdilər ki, bölgələrdə abadlıq, 

quruculuq işləri aparmaq, xalqın məişət-güzəran işlərinə rəvac vermək, kütlələr 

arasında yeni baxışları yaymaq, dövrlə ayaqlaşa bilməyən düşüncə tərzindən xilas 

olmaq lazımdır.Doğma yurd yerlərini yaddaşa köçürmək, onu qoruya bilmək 

əhalinin təhsilə cəlb edilməsi, yeni baxışlarla tərbiyə edilməsindən asılı idi. 

Yaşamağın, dünya işlərindən baş çıxarmağın yeganə yolu məhz belə idi. 

Dəyişən dünyanın, zəmanənin tələbləri ilə ayaqlaşa bilmək üçün əhalinin təhsillə 

əhatə olunmasına səylər Naxçıvan xanlarının başlıca niyyət və məqsədləri idi. 

Onlar başa düşürdülər ki, Avropa təhsilinə yaxınlaşmaq, kütlənin dünyagörüşünü, 

həyata baxışlarını yeni əlamət və keyfiyyətlərlə zənginləşdirmək, elmin 

əhəmiyyətini xalqa dərk etdirmək milli özünü dərkin başlıca yolu, öz qövmünün 

yaxşı dəyərlər əsasında tərbiyə olunmasının yeganə şərtidir. 

        Belə bir baxımdan Naxçıvan xanlarının maarifçi-xeyriyyəçi fəaliyyəti 

haqqında az da olsa tarixin yaddaşından silinməyən sənədlərdən biri də Kalbalı 

xanın bilavasitə tövsiyyəsi ilə İrəvan şəhərində azərbaycanlı uşaqlar üçün 

yaradılmış məktəbdir. Bu məktəb haqqında məlumat «Сборник материалов для 

описания местностей и племень Кавказа» (SMOMPK) məcmuəsinin birinci 

buraxılışında getmişdir. Məlumat İrəvan gimnaziyasının müəllimi S. P. 

Zelinskinin«ГoродЭривань» məqaləsində verilmışdir [192, s.52-54]. Bu fakt 

İrəvan şəhərindəəsrlərlə formalaşmış məktəb tariximizin çox əhəmiyyətli 

səhifələrindən biri sayıla bilər. S.P.Zelinskinin verdiyi məlumatdan aydın olur ki, 

müəllim Sofiya Stasyuleviç azərbaycanlı uşaqlar üçün özünün şəxsi təşəbbüsü 

iləİrəvanda pansion-məktəb açmışdır. Uşaqların tərbiyəsilə məşğul olmağı özü 

üçün peşə seçmiş Sofiya xanım hələ İrəvana gəlməmişdən əvvəl, Tiflisdə olarkən 

bir təsadüf nəticəsində Kalbalı xan Naxçıvanski ilə tanış olmuş, onun uşaqlarının 

təlimini öz üzərinə götürmüşdür. 

         Çox keçmir ki, Kalbalı xan öz uşaqlarının müvəffəqiyyətindən razı qaldığını 

bildirir və müəllim Sofiyanın İrəvana, yaxud Naxçıvana gedib müsəlman 

uşaqlarının təlimi ilə məşğul olmaq üçün pansion-məktəb açmasını məsləhət 

görür. Əgər Sofiya xanım razılıq verərsə Kalbalı xan ona müəyyən köməklik 

göstərəcəyini də vəd edir. 

        Xanım Stasyuleviç İrəvana gəlir və ilk əvvəl yerli əsilzadə və xanlara müraciət 

edərək müsəlman uşaqları üçün pansion açmasında ona köməklik göstərmələrini 

xahiş edir. Lakin, Sofiya xanım şəhərin ən nüfuzlu şəxslərindən belə qəti olaraq 

rədd cavabı alır. Yalnız bir təsadüf nəticəsində İrəvan şəhərinin əsilzadələrindən 

biri olan Şəfi bəy uşaqlarının təlimindən ötəri Stasyuleviçi qəbul edir, öz evində 

tədris işlərini aparmasına icazə verir. Çox keçmir ki, şəhərın nüfuzlu şəxslərindən 

olan Şəfi bəyin bu addımı digərlərini də bu məktəbə həvəsləndirir və tədricən 

burada uşaqların sayı artaraq 15 nəfərə çatır. Xanım Stasyuleviç uşaqlara 

münasibətində həqiqi pedaqoji rəftar və yüksək qayğı nümunəsi nümayiş etdirir 

ki,məhz bunun nəticəsində tezliklə məktəb-pansionda uşaqların sayı  artaraq 45 

nəfərə çatır. 

       Sofiya xanımın pansionunu İrəvan şəhərində azərbaycanlı uşaqlar üçün şəxsi 

təşəbüs yolu ilə açılmış birinci xüsusi pansion hesab etmək olar. Məktəbdə 

uşaqların təlimi üzrə diqqəti çəkən müvəffəqiyyətlər əldə edilmişdi. Müəllim 

S.P.Zelinski belə bir faktı xüsusi olaraq qeyd edir ki, onun məktəbindən 

progimnaziyaya qəbul olan şagirdlər ən yaxşı şagird hesab olunmuşlar [ 192, 

s.53]. 

         Xanım Stasyuleviçin məktəbi bütün şəhərdə şöhrət və nüfuza malik olmuş, 

şəhər cəmiyyətində özünə qarşı böyük hüsn-rəğbət oyatmışdır. Bunu məktəbin 

çox qısa müddət ərzində fəaliyyətinin göstəriciləri də təsdiq edir. 1877-ci ilin 

sonunda pansiona 105 şagird daxil olmuşdur. Təkcə bu fakt sübut edir ki,pansion 

və onun sahibəsi müəllim Stasyuleviç şəhər əhalisi arasında böyük nüfuz və 

hörmət qazanmışdır. İlin sonuna yaxın məktəbə rus və digər millətlərdən olan 

uşaqlar da qəbul edilmişdir.Lakin buna baxmayaraq,bir çox illər ərzində 

azərbaycanlılar pansionda üstünlük təşkil etmişdir[192, s. 53]. 

        Statistik nəşrlər, təhsil müəssisələri üzrə yaddaş kitabları, hesabatlar, illik 

təqvimdə gedən məlumatlardan aydın olur ki, Sofiya xanım Stasyuleviçin 

məktəbi birsinifli olmuşdur. 1879-cu idən məktəb-pansionun pedaqoji heyəti iki 

nəfər müəllimdən ibarət oldu: 

1.Məktəbin ( pansionun) sahibəsi Sofiya xanım Stasyuleviç. 

2. Müəllim xanım Mariya Vasilyevna Boqaçeva [263, s.380]. 

        Həmin il məktəbdə 20 nəfər təhsil alırdı. Şagirdlərin hamısı pansionda 

tərbiyə olunurdu. 

        Bəhs olunan əsrin 90-cı illərindən etibarən məktəbdə rus, gürcü və başqa 

millətlərdən olan uşaqlar üstünlük təşkil edirdi. 1891-ci ildə məktəb-pansionda 

20 nəfər şagird təhsil alırdı. Onlardan 9 nəfər şagird azərbaycanlı idi [263,  

s.468]. XX əsrin əvvəllərində isə milli tərkibinə görə xanım Stasyuleviçin 

pansionunda təhsil alan uşaqların sayında vəziyyət xeyli dəyişmişdi. 1901-ci ildə 

məktəbdə 40 şagird təhsil alırdı. Bunlardan 8 nəfər azərbaycanlı, 2 nəfər rus, 4 

nəfər gürcü, 26 erməni idi. Hər bir uşaq üçün ayda 5 manat təhsil haqqı ödənilirdi 

[ 213,  s.431]. 1903-cü ildə isə məktəbdə 50 nəfər şagird təhsil alırdı [305,  s.455].  

        Xanım Stasyuleviçin məktəbi də erməniliklə, erməni xisləti üz-üzə gəldi. 

Şəhərin erməniləri bu məktəbi öz təsir dairəsində saxlamağa çalışdı və XX əsrin ilk 

illərində buna nail oldu.Həmişə yaranmış şəraitdən istifadə edərək torpaqlarımıza 

sahiblənməyə, milli-mənəvi dəyərlərimizi, mədəni sərvətlərimizi mənimsəməyə 

çalışdıqları kimi məktəb, təhsil sahəsində də yaxşı ənənələrimizi, uğur və 

nailiyyətlərimizi özününküləşdirməyə, yaxud bu təhsil ocaqlarının uğurlarına, 

inkişafına mane olmağa öz xislətlərinə uyğun tərzdə maneçilik göstərməyə, əngəl 

olmağa çalışmışlar. Arxiv sənədlərindəki faktlar, dəlillər sübut edir ki, yalnız 

azərbaycanlı uşaqlar üçün nəzərdə tutulmuş bir çox milli məktəblərimizdə belə 

ermənilər öz uşaqlarını oxutmağa ciddi-cəhdlər etmiş, canfəşanlıq göstərmişlər 

ki, bu da onların riyakar, məkirli ambissiyalarından başqa bir şey olmadığı 

anlamının göstəricisi hesab edilməlidir. 

        XIX əsrin sonlarına doğru irəliləyən illərdə İrəvan şəhərində müəllim Sofiya 

Stasyuleviçin açdığı məktəb-pansion yalnız azərbaycanlı uşaqlar üçün nəzərdə 

tutulmuş dünyəvi məktəb kimi Azərbaycan məktəb təhsili tarixinin əhəmiyyətli 

bir səhifəsi sayıla bilər. Bu məktəb Ehsan xanın oğlu Kalbalı xanın tövsiyyəsi, 

təşviqi ilə mümkün olmuşdur ki, bu da Naxçıvan əsilzadələrinin maarif və 

məktəbə necə bir önəm verdiyinə yaxşıca bir dəlildir. Onu da göstərək ki, bu hər 

iki fakt Naxçıvan xanlarının İrəvan vilayətinə qədim yurd yerləri kimi təəssübkeş 

münasibətlərinin ifadəsi idi. 

       Naxçıvan xanlarının bölgədə maarif ziyasını, savad təlimini yaymaq 

məqsədilə göstərdikləri xüsusi səyləri doğma Naxçıvan şəhəri ilə də bilavasitə 

bağlı idi. Dövrün Naxçıvan bölgəsi haqqında nəşrlərindən birində verilən 

məlumatlardan aydın olur ki, Naxçıvan şəhərində ən yüksək biliyə malik şəxslərin 

belə təlim kursu oxumaq və yazmaq, fars şairlərinin əsərlərini öyrənməklə 

məhdudlaşır. Tədris işləri ilə mollalar məşğul olur və şəhər əhalisinin 

əksəriyyətinin uşaqları qədim məscidlərdən birinə yığışır, Quranın təlimi ilə tanış 

olurlar. Bununla belə “Cтатистическое описание Нахичеванской провинции” 

adlı bu nəşrdə göstərilir ki, şəhər əhalisi arasında rus dilinə və yeni məktəblərə də 

meyil günbəgün artır. Sənəddə bu cəhət xüsusi olaraq diqqətə çəkilir ki, şəhər 

əhalisində rus dilini öyrəməyə güclü həvəs vardır. Bu trixi mənbədə oxuyuruq:” 

Uşaqlara rus dilinin öyrədilməsi, eləcə də həyat üçün zəruri olan ibtidai biliklər 

verən Rus məktəbinin yaradılmasınıümumiyyətlə bütün əhali ciddi-cəhdlə arzu edir 

vəşəhər yerli idarə rəislərindən xahiş edir. Naxçıvan vilayətini idarə edən Ehsan 

xanın sözlərinə görə belə bir məktəbəşəhərə yaxın kəndlərdən 200 qədər uşaq 

yığmaq olar”[ 297,  s.41- 42]. 

       Naxçıvan qəza məktəbində təhsilin məzmunu, şagirdlərin sayı, milli və silki 

tərkibi və digər cəhətlər də imperiya siyasətinə uyğunlaşdırılmış, müstəmləkə 

siyasətinin qanunlarına, məqsəd və mənafeylərinə tabe etdirilmişdir. Qəza 

məktəbində təhsilin məzmunu, yəni tədris planında əks olunan tədris fənləri 

müəyyən dövr üçün nəzərdə tutulmuş nizamnamə qaydalarında göstərilirdi. 

Qafqaz məktəblərinə nizamnamələrdə burada fəaliyyət göstərən dövlət 

məktəblərində tədris olunacaq fənlər dəqiq şəkildə müəyyənləşdirmişdi.  

         XIX əsrin 40-cı illərində çarizm Qafqaz siyasətində dəyişikliklər etməyə 

məcbur oldu. Bu ona görə vaciblik qazanırdı ki, Rusıyanın Qafqaza hərbi-siyasi 

təsirlərinin xarakteri bütün mənfilikləri ilə yüksək həddə çatmış, əsaslı dərəcədə 

kəskin şəkil almışdı. Yerli əhalinin imperiya siyasətindən, yerlərdəki bürokratik, 

qərəzli məmur idarəçiliyindən narazılığı yaranmış, regionu iğtişaşların dalğası 

bürümüşdü. Bütün Qafqazın şimalında olan bəzi xalqlar və o cümlədən gürcü xalqı 

istisna olmaqla bu geosiyasi məkanın cənubunun aborogen xalqlarının müsəl-

manlardan ibarət olması faktı diqtə edirdi ki, yerli əhalini rus hakimiyyətinin 

tərəfinə cəlb etmək, onlarda Rusiyaya simpatiya yaratmaq səylərini artırmaq 

başlıca məsələ olsun. Qafqazda yaranan iğtişaşların alovlanmasının qarşısını 

almaq, narahat region kimi bölgənin həyatına əmin-amanlıq gətirmək, xüsusi ilə 

gələcək Rusiya-Türkiyə müharibələri zamanı yerli əhalinin Türkiyəyə rəğbət 

hislərini söndürmək, onlara qarşı nifrət oyatmaq imperiyanın yerli idarəçiliyinin 

başlıca məqsədi olmalı idi. Artıq yuxarı dairələrdə belə bir həqiqət dərk olunurdu 

ki, Qafqaz müsəlman xalqlarının dini etiqadı, adət-ənənələri, dili və mentaliteti 

rus vətəndaş admistrasiyasının komponentinə çevrilməlidir. Qafqaz 

müsəlmanlarını rus administrasiyasından narazı salan bir çox  amillər müəyyən 

dərəcədə aradan qaldırılmalı idi.  

        Qafqazın inzibati - ərazi bölgüsünə yenidən baxılması, bu sahədə islahatlar 

aparmaq zəruriliyi tariximizə qara ləkə salmaq istəyinin bir hissəsi kimi “Erməni 

vilayəti” qondarma istilahının da rəsmi sənədlərdən silinməsinə gətirib çıxardı. 

Lakin bununla belə ermənipərəst qüvvələrin, xristian təəssübkeşlərinin 

yazılarında bu istilahdan uzun müddət istifadə edildi. 

        I Nikolay Qafqazda ümumrusiya quberniya idarəetmə sistemindən fərqli, 

millilikdən kənar, spesifik idarəetmə forması-canişinlik yaratdı. Canişinlik Qafqaz 

problemini tezliklə həll etmək məqsədilə regionda imperiya icra hakimiyyətini 

mərkəzləşdirməklə bir şəxsə-canişinə geniş səlahiyət verir və ona bir çox inzibati-

ərazi birliyi tabe edilirdi. Qafqazın ilk canişini (bir çox ədəbiyyatda “Qafqazın 

sərdarı” ifadəsi də işlənir) knyaz general-feldmarşal Mixayil Semyonoviç 

Voronsov olmuşdur. M.S.Voronsov məşhur Borodino və Kraonun şöhrətli qəhrə-

manı, Novorossiya və Bessarabiyada qubernator kimi idarəetmə təcrübəsi qazan-

mış dövlət məmuru idi. Hələ gənclik illərində rus ordusunun poruçiki kimi 

Qafqazda və Zaqafqaziyada xidməti vəzifə daşımış, göstərdiyi igidliyə və hərbi 

bacarığa görə nüfuzlu ordenlərlə mükafatlandırılmışdır. 

        M.S.Voronsov Qafqazın idarə edilməsini yerli şəraitə uyğun olaraq həll 

etməyi üstün tuturdu. O, belə hesab edirdi ki, müsəlmanlar bizim haqqımızda nə 

düşünür və necə münasibət göstərir sualına bizim (rusların) onların dini 

etiqadına münasibətimizin səviyyəsindən bir başa asılıdır. M.S.Voronsov belə bir 

mövqedən çıxış edərək yerli əhali üçün müsəlman məktəbləri yaradılması 

təşəbbüsü ilə mərkəzi hökumət qarşısında məsələ qaldırdı. İlk müsəlman 

məktəbləri Tiflisdə açıldı. Bu məktəblərdən biri 12 dekabr 1847-ci ildə fəaliyyətə 

başlamış və şiə məzhəbindən olan uşaqlar üçün nəzərdə tutulmuşdur. Digər 

müsəlman məktəbi isə 15 yanvar 1849-cu ildə açılmışdır ki, burada sünni 

məzhəbindən olan uşaqlar təhsil alırdılar. 

       Ölkədə gedən proseslərlə əlaqədar olaraq imperiyanın yüksək inzibati və 

maarif dairələrində qəza məktəblərinin, ümumən Zaqafqaziyadakı təhsil 

müəssisələrinin struktur-məzmununda yeniləşmə və dəyişikliklər aparılması 

gündəmə gəldi. Qeyd edək ki, Paskeviç-İrəvanskinin Qafqazdakı hakimliyindən 

tutmuş M.S.Voronsovun canişinliyinə qədərki cəmi 24 illik bir dövr ərzində 

Zaqafqaziya məktəblərinin dörd nizamnaməsi qəbul olunmuşdu. Bu 

nizamnamələrdən ikisi-1848 və 1853-cü il Nizamnamələri Qafqazın ilk canişini 

M.S.Voronsovun hakimiyəti (1845-1855) dövründə hazırlanmışdı. 

         Zaqafqaziya məktəblərinin 18 dekabr 1848-ci il Nizamnaməsinin birinci 

maddəsində təntənəli şəkildə qeyd olunurdu ki, Zaqafqaziya ölkəsində, Stavropol 

quberniyasında, ümumən bütün Qafqazda xüsusi tədris dairəsi yaradılır: 

“Учебныя заведения Минстерства Народнаго Просвещения, находящияся вь 

Закавказскомь край, Ставропольгубернии и вобще на Кавказь, образують 

особый учебный округе, подьназваниемКавказского” [ 144, s. 96]. 

         Nizamnamə üzrə bütün Qafqazdakı dövlət məktəbləri beş direksiyaya 

bölünürdü:1) Tiflis məktəblər direksiyası; 2) Kutaisi məktəblər direksiyası; 3) 

Şamaxı-Dərbənd məktəblər direksiyası; 4) Stavropol məktəblər direksiyası; 5) 

Qaradəniz ətrafı məktəblər direksiyası[144,s.]. 

       Nizamnamə sənədində Yelizavetpol (Gəncə), İrəvan və Naxçıvan qəza 

məktəblərinin Tiflis direksiyasına daxil edilməsi nəzərdə tutulsa da, qeyd 

olunurdu ki, Zaqafqaziya ölkəsində müsəlman məktəblərinin qurulması dövrünə 

qədər bu məktəblər Şamaxı-Dərbənd direksiyasına daxil edilir[144,s. 

97].Beləliklə, Şamaxı-Dərbənd məktəblər direksiyası Şamaxı, Nuxa, Dərbənd, 

Quba, Bakı, Lənkəran, Şuşa qəzalarındakı məktəblərlə yanaşı Gəncə, İrəvan və 

Naxçıvan məktəblərini də əhatə etməklə bütünlükdə Azərbaycan ərazisindəki 

mövcud məktəbləri birləşdirirdi. 

       Nizamnamədə göstərilirdi ki, qəza məktəbləri ümumdövlət (imperiya) 

siyasətinə uyğun olaraq üç məqsədi həyata keçirir: 1) dvoryan və məmur 

uşaqlarını aşağı idarəetmə orqanlarında dövləti xidmətə hazırlamaq; 2) şəhər 

təbəqəsi və azad zümrənin uşaqlarının zəruri biliklərə yiyələnməsinə nail olmaq; 

3) azad təbəqənin uşaqlarını gimnaziya və ali təhsil müəssisələrinə daxil olmağa 

hazırlamaq.  

        Məktəbə qəbul edilənlərdən heç bir ödəmə və qabaqcadan heç bir məlumat 

tələb olunmurdu. 

        Nizamnamə üzrə qəza məktəblərində təhsilin məzmununa aşağıdakı fənlər 

daxil edilirdi: 1) Provaslov dini üzrə ilahiyyat qanunları, qısa katexizis və 

müqəddəs tarix; 2) Rus dili və rus qrammatikası; 3) Yerli dillər; 4) Hesab; 5) 

Coğrafiyanın ibtidai əsasları, yer kürəsinin quruluşu haqqında qısa məlumat; 6) 

Dəftərxana qaydaları haqqında qısa anlayış; 7) Hüsnxət. 

       Sənədin 100-cü maddəsində göstərilirdi ki, yerli dillər hesab olunur: Tiflis və 

Kutaisi quberniyalarındakı qəza məktəblərində gürcü dili, Zaqafqaziya ölkəsinin 

digər qəzalarında və Stavropol quberniyasında Azərbaycan dili [144, s. 107 ]. Hər 

hansı bir məktəbdə müsəlman uşaqları oxuyursa, islam şəriətini tədris edən 

müəllim və Azərbaycan dili müəllimi ştatının verilməsi zəruri hesab edilirdi. 

       Nizamnamə üzrə Azərbaycan dilinin digər tədris müssisələrində də 

öyrədilməsi vacib sayılırdı. Tiflis dvoryan (birinci) gimnaziyasında, ikinci və 

üçüncü Tiflis gimnaziyalarında, həmçinin Stavropol gimnaziyasında Azərbaycan 

dili bir tədris fənni kimi öyrədilirdi. Qeyd edək ki, bəzi tədqiqatlarda Kutaisi 

gimnaziyasında Azərbaycan dilinin ayrıca bir fənn kimi tədris planına daxil 

edildiyi bildirilir. Lakin bu nizamnamədə və digər tarixi mənbələrdə göstərildiyi 

kimi Kutaisi gimnaziyasında tədris fənni kimi Azərbaycan dili yox, türk dili 

öyrədilidi. Bu cəhət imperiya məqsədlərindən irəli gələn siyasətlə bağlı idi. Kutaisi 

gimnaziyasında vaxtı ilə türk dilini İvan Asatianinin tədris etməsi də bu faktı 

təsdiq edir.  

        İvan İvanoviç Asatiani milliyyətcə acaralı türk olub xristian dinini qəbul 

etmişdi. Uzun müddət İstanbulda yaşayıb fəaliyyət göstərən İ.İ.Asatiani sonralar 

Rusiyaya qayıtmışdır. 1846-cı ildən Kutaisi qəza məktəbində türk dili müəllimi 

olmuşdur. 1857-ci ildən isə həmişəlik Tiflisə köçmüş, ömrünün sonuna qədər 

orada yaşamışdır. O türk dilində bir neçə əsərin müəllifidir. İ.İ.Asatiani gürcü və 

rus dillərini yaxşı, ərəb və fars dillərini mükəmməl bilirmiş. Qafqaz Kənd 

Təsərrüfatı Cəmiyyətini katibi, gürcü yazıçısı və publisisti Geogi Sereteli 1871-ci 

ildə cəmiyyətin yığıncaqlarından birində [191,s.63] gürcü və Azərbaycan dilində 

“Kənd qəzeti” nəşr etdirmək istəyini bildirmişdi. O, bu məqsədlə ümumi gürcü-

Azərbaycan redaksiyası təşkil etməyə çalışmışdı. Bunun üçün gürcü və 

Azərbaycan dillərini bilən adam axtarırdı. A. Sereteli 1871- ci ilin oktyabrında 

Tiflis quberntoruna təqdim etdiyi yazılı məruzəsində belə bir adamı tapdığını 

bildirirdi. Bu adam Asatiani idi. Görkəmli publisist məsləhət görürdü ki, 

Azərbaycan dilində nəşr etdirmək istədiyi qəzetin redaktəsi“əla” tərcüməçi kimi 

İvan Asatianiyə tapşırılsın [220,  s.12]. 

      29 oktyabr 1853-cü il tarixdə Qafqaz məktəblərinin fəaliyyəti haqqında qəbul 

edilmiş Nizamnamədə Naxçıvan regionu üçün, ümumən Azərbaycan məktəb 

təhsili üçün bir sıra əhəmiyyətli cəhətləri ilə diqqəti cəlb edir. Hər şeydən əvvəl 

Ordubad əhalisinin uzun müddət ərzində şəhərdə rus dövlət məktəbinin 

yaradılması üçün göstərdikləri səylər həqiqətəçevrildi. Ordubad iki sinifli ibtidai 

məktəbi məhz bu Nizamnamə əsasında 1854-cü ildən fəaliyyətə başladı. 

         Nizamnamədə maraq doğuran, pedaqoji fikrimiz üçün əhəmiyyətli hesab 

edilə biləcək məsələlərdən biri də ondan ibarət idi ki, Tiflis gimnaziyalarında 

gürcü və Azərbaycan dili bütün birinci iki siniflər üçün öyrədilməsi məcburi 

fənnlər (dillər) sırasına daxil edilirdi. Yuxarı siniflərdə isə onlardan biri 

şagirdlərin seçimi üzrə tədris olunmalı idi. Stavropol gimnaziyasında yenə 

dəöyrədilməsi məcburi olan yerli dil kimi Azərbaycan dili və Çerkeslərin dili 

tədris planına daxil edilirdi[145, 502].  

        Beləliklə, 1835-ci il Nizamnaməsində olduğu kimi Qafqazdakı tədris 

müəssisələrinin fəaliyyətinin nizamlanmasına aid bu rəsmi sənəddə Zaqafqaziya 

ölkəsinin gürcü qəzalarında gürcü dili, digər ərazilərdə və Stavropolda 

Azərbaycan dili məcburi fənn hesab olunurdu. Sənəddə həmçinin qeyd olunurdu 

ki, müsəlman əhalinin yaşadığı yerlərdə bir sinifli və iki sinifli ibtidai məktəblərdə 

müsəlman şəriəti və Azərbaycan dili yerli dil kimi məcburi tədris fənni hesab 

olunur.  

       Nizamnamədə Qafqaz Tədris Dairəsi dörd məktəblər Direksiyasına 

bölünürdü: 

       1) Tiflis Məktəblər Direksiyası. Buraya Tiflis,Şamaxı və Dərbənd tədris 

müəssisələri daxil edilirdi. 

      2) Kutaisi Məktəblər Direksiyası. Buraya Kutaisi vəİrəvan quberniyalarındakı 

məktəblər aid edilirdi. 

      3) Stavropol Məktəblər Direksiyası. Buraya Stavropol quberniyasının və 

Qafqazın mərkəzində olan məktəblər daxil edilirdi.  

     4) Qara dəniz sahili və Qara dəniz hərbi dairəsi [ 145, s. 498].  

     Bu Nizamnamə üzrə qəza məktəblərində təhsilin məzmunu aşağıdakı kimi 

müəyyənləşdirilirdi: 1) Provaslav etiqadı, qısa Katexizis və qısa Müqəddəs tarix; 

2) Rus dili və rus qramatikası; 3) Yerli dillər; 4) Hesab; 5)Qısa Coğrafiya (ümumi 

və rus coğrafiyası);6) Qısa ümumdünya, rus və yerli tarix; 7) Geometriyadan 

ibtidai başlanğıc və rəsmxətt; 8) Hüsnxətt. 

       Nizamnamə qaydaları daha bir əhəmiyyətli məsələni yenidən təsdiqləyirdi ki, 

Gürcüstanda yerli dil gürcü dili, Zaqafqaziya ölkəsinin digər qəzalarında və 

Stavropol quberniyasında tatar (Azərbaycan) dili yerli dil hesab olunur. Sənədin 

əslini olduğu kimi veririk: “89. Местным языком считается в Грузинских 

уездахъ Тифлисской губернии языкь Грузинский, а в прочи хуездахь 

Закавказскго края и губернии Ставропольской, языкьТатарский“[145,s. 

509].  

        Nizamnamədə erməni dilinin öyrənilməsinə tamam başqa prinsiplərdən 

yanaşılırdı. Erməni dili milliyyətcə erməni olan şagirdlərin təhsil müəssisələrinin 

şagird kontingentində ayrıca hissəni təşkil etməsi ilə müəyyənləşdirilməli idi. Yəni 

hansı dövlət tədris müəssisəsində müəyyən sayda erməni varsa həmin məktəbdə 

erməni dili və erməni-qriqoryan məzhəbi öyrədilə bilər. Nizamnamədə göstərilən 

bu cəhəti də xüsusi olaraq nəzərə çatdıraq ki, əgər yerli dillərin (gürcü və 

Azərbaycan dillərinin) öyrənilməsi bütün qəza məktəblərinin və digər dövlət 

məktəblərinin şagirdləri üçün məcburi sayılırdısa, erməni dili harada tədris 

olunmasından asılı olmayaraq, ancaq ermənilərin öyrənməsi üçün nəzərdə 

tutulurdu.Nizamnamənin 90-cı maddəsində açıq-aydın yazılırdı:”Обучение 

местному языку обязательно для всехь учеников уезднаго училища; 

Армянскому же языку там, где он положень, обучаются один лишь 

Армяне”[145, s.509]. Bu fakt təsdiq edir ki, rus imperiyasının ali, yüksək 

qurumlarında da erməni dili Zaqafqaziyanın yerli dillərindən hesab edilməmiş, 

milli, dini, silki fərqləri nəzərə alınmayan dövlət məktəblərinin tədris planında 

məcburi fənn kimi rəsmən olaraq tanınmamışdır. Təəssüf ki, bəhs olunan dövrlə 

bağlı mötəbər tədqiqtlarda belə bu cür əsaslı dəlil- sübutlar nəzərdən qaçmış, 

nəticədə qeyri-dəqiq, heç bir əsası olmayan fikir formalaşmışdır. Lakin həqiqət 

belədir ki, tədris müəssisələrində erməni dili və erməni-qriqoryan məhzəbinin 

ayrıca fənn kimi öyrədilməsi ermənilərin rus imperiyasına zaman-zaman 

“sədaqətli qulluğunun” müqabilində əta olunmuş imtiyazdan başqa bir şey deyil. 

        Nizamnamə əsasında Azərbaycanın Quba, Lənkəran və Ordubad şəhərlərində 

xəzinə hesabına ibtidai şəhər məktəbləri təsis olunmasına göstəriş verildi ki, bu 

da bölgələrdə dünyəvi təhsilin, maarifçi mühitin meydana gəlməsinə və inkişafına 

zəmin yaratdı. 

        Bu cəhəti də qeyd edək ki, XIX əsrin ortalarında Qafqaz ölkəsi ilə bağlı 

çarizmin siyasətində mürəkkəb və bir çox ziddiyyətli proseslər başlandı. Yerli 

əhalini xristianlaşdırmaq və ruslaşdırmaq məqsədləri Qafqazda tədris işlərini 

imperiya mənafelərinə daha da yaxınlaşdırmağı, onun məzmununu belə bir 

siyasətin tələbinə uyğunlaşdırmağı diqtə edirdi. Bu tələb müstəmləkə işğalının ilk 

addımlarından özünü göstərirdi. Regionda imperiyanın siyasi mövqelərinin 

möhkəmləndirilməsi inzibati-idarəçilik (administrativ) aparatın 

formalaşdırılması ilə mümkün ola bilərdi ki, bu isə Qafqaz ölkəsi üçün dövlətin 

məqsədlərinə xidmət edə biləcək məmur kadrları hazırlamağı və bu tələbin 

həyata keçirməsi üçün dünyəvi tədris müəssisələrinin yaradılmasını bir vəzifə 

kimi qarşıya qoyurdu. 

        Çarizm Qafqaz uğrunda müharibənin getdiyi şəraitdə regionda öz 

mövqelərini qoruyub saxlamaq məqsədilə təhsilin səviyyəsini əhəmiyyətli 

dərəcədə qaldırmağa səy edir, xüsusi ilə müsəlmanlar arasında rus təsirini 

güclənləndirmək üçün bu vasitədən maksimum dərəcədə faydalanmağı vacib şərt 

sayırdı. İmperiya məmurları belə hesab edirdi ki, əhali arasında islam dininin və 

ruhanilərin təsirini azaltmaq üçün təhsilin maarifləndirici funksiyasından 

səmərəli istifadə etmək lazımdır. Bununla da Rusiya dövlətinin təbəəsi ideyası 

gündəmə gəldi. 

       Dövlət siyasəti səviyyəsində təhsilin daxili mahiyyəti və məzmununda 

dəyişikliklər edilməsi M.S.Voronsovun Qafqaza gəlişi ilə və geniş səlahiyyətlərə 

malik bir qurumun-Qafqaz canişinliyinin yaradılması ilə bilavasitə bağlı idi. 

Canişinliyin yaradılması ilk əvvəl Qafqaz üzrə tədris müəssisələrinin vahid bir 

məkandan idarə edilməsinin tətbiqi haqqında məsələnin həll olunması və 

regiondakı təhsilin ümumrusiya təhsilinə uyğunlaşdırılması istiqamətində 

səylərin yaranması və inkişafı ilə nəticələndi. 18 dekabr 1848-ci il “Qafqaz Tədris 

Dairəsi haqqında Nizamnamə”də vahid struktur müəyyənləşdirildi, Qafqazın 

bütün tədris müəssisələrinin inzibati idarəçiliyi birləşdirildi və onlar bilavasitə 

canişinliyin tabeçiliyinə veridi. Nizamnamə üzrə Qafqazdakı gimnaziyaların 

kursunun tədris proqramı genişləndirildi və həmçinin qəza məktəblərinin və 

məhəllə məktəblərinin kəmiyyətcə artırılmasına baxıldı.  

        M.S.Voronsov yüksək təhsilə malik kadrların hazırlanmasına xüsusi 

əhəmiyyət verirdi. O, təhsildə fərqlənən şagirdlərin Rusiyanın ali təhsil müəs-

sisələrinə göndərilməsi məsələsinə də həssas yanaşırdı. Onun fikrincə, gənclər 

Rusiyanın təhsil və mədəni həyatı ilə yaxından tanış olmaqla Qafqazın məişət 

şəraiti və vacib təsərrüfat həyatının inkişafına kömək edəcəklər. 

        M.S.Voronsovun canişinliyi dövründə Qafqaz təhsil müəssisələrinin 

fəaliyyətinin tənzimlənməsi üzrə əsas sənəd kimi 1853-cü il Nizamnaməsi Qafqaz 

tədris müəssisələrinin ümumrusiya təhsil standartlarına uyğunlaşdırılması 

yolunda yeni bir addım oldu. 

       Knyaz A.İ.Baryatinski canişin (1856-1862-ci illər) təyin edildikdən sonra 

Qafqaz Tədris Dairəsi ləğv edildi. 2 iyul 1860-cı il “Qafqazda tədris hissəsinin 

idarə edilməsi haqqında Nizamnamə”y əsasən bölgədəki bütün tədris 

müəssisələri yerli idarələrə (quberniya və vilayət rəislərinə) həvalə edildi. Bu 

mövqeyə görə yerli idarəçilik orqanları təhsil sahəsində problemlərlə daha 

yaxından tanış olduqları üçün tədris müəssisələrinin idarə edilməsi də onlara 

tapşırılmalıdır. Lakin A.İ.Baryatinskinin tədris-idarəçilik üzrə islahatları, yəni 

mərkəzi orqanların bəzi hüquq və vəzifələrini yerli idarəçilik orqanlarına vermək, 

bu sahədə onların səlahiyyətlərini artırmaqla bağlı səyləri təcrübədə özünü 

doğrultmadı. 

       Knyaz A.İ.Baryatinskini əvəz edən Böyük knyaz Mixail Nikolayeviç əvvəlki 

vahid idərəçiliyi bərpa etmək yolunu tutdu və 1864-cü ildə Qafqaz və Zaqafqaziya 

tədris müəssisələrininBaş inspektoru vəzifəsini təsis etdi. Bu addım canişinliyin 

regionda tədris işlərinin təşkilində rolunu yüksəltdi. Həmçinin Qafqaz 

müharibəsinin başa çatması və iqtisadi-mülki məsələlərin inkişafı rus dövlətinin 

daxili siyasəti çərçivəsində təhsil sahəsində də nisbətən yüksəlişin yaranmasına 

səbəb oldu. 

       Qafqaz təhsil müəssisələri haqqında sonuncu, 25 iyun 1867-ci il Nizamnaməsi 

regionun təhsil siyasətinin ümumrusiya təhsilinə yaxınlaşdırılmasında belə 

demək mümkünsə, oriyentiri müəyyənləşdirdi. Həmin ilin 9 dekabrında Qafqaz 

Tədris Dairəsi bərpa olundu. 13 yanvar 1867-ci ildə popeçitel vəzifəsi yenidən 

təsis edildi. Bu dövrdən etibarən orta təhsil müəssisələri Rusiya Xalq Maarif 

Nazirliyinin 19 noyabr 1864-cü il Nizamnamə qaydaları əsasında fəaliyyət 

göstərir və gimnaziyalar real və klassik olmaqla iki yerə ayrılırdı. Aşağı tədris 

müəssisələri isə “İbtidai xalq məktəbləri haqqında Nizamnamə” əsasında fəaliyyət 

göstərməli idi. 

       Nizamnamənin ikinci paraqrafında Qafqaz və Zaqafqaziyada fəaliyyət 

göstərən tədris müəssisələri 5 məktəblər direksiyasına və bir məktəblər 

inspeksiyasına bölünürdü: 1) Tiflis məktəblər direksiyası, 2) Stavropol məktəblər 

direksiyası, 3) Kuban məktəblər direksiyası, 4) Kutaisi məktəblər direksiyası,5) 

Bakı məktəblər direksiyası, 6) İrəvan məktəblər inspeksiyası.  

       Bu paraqrafa “Qeyd”də göstərilirdi ki, Naxçıvan və Ordubad məktəbləri 

yuxarıda göstərilən Direksiyalardan uzaq olduğundan həmin məktəblər İrəvan 

Progimnaziyası ilə birlikdə İrəvan İnspeksiyası adı altında birləşdirilərək  xüsusi 

inspeksiya yaradılır [265, s.1016].  

        Bununla da İrəvan inspeksiyası İrəvan klassik progimnaziyası, Naxçıvan 

qəza məktəbi və Ordubad iki sinifli ibtidai məktəbindən ibarət olur. İrəvan klassik 

progimnaziyası bu tip tədris müəssisələrində tədrisi vacib hesab edilən iki qədim 

dillər (latın və yunan dilləri) əvəzinə yalnız bir qədim dil təlim edilən tədris ocağı 

kimi nəzərdə tutulurdu. Bütün Qafqazda Pyatoqorski və İrəvan klassik 

progimnaziyalarında yalnız bir qədim dil-Latın dili öyrədilirdi. Naxçıvan qəza 

məktəbi progimnaziyaya yaxın ərazidə yerləşdiyi üçün burada da xarici dil kimi 

Latın dilinin tədrisi vacib hesab edildi. 

         Nizamnamədə qəza məktəblərində tədris olunan fənlərdə göstərilirdi. Bu 

fənlər əvvəlki nizamnamələr üzrə tədris olunan fənlərdən demək olar ki, 

fərqlənmirdi. Nizamnaməüzrə nəzərdə tutulan fənlər aşağıdakılardan ibarət idi:  

1) Provoslav etiqadı, 2) Rus dili, 3) Hesab, 4) Rus coğrafiyası, 5) Rus tarixi 

vəümumdünya tarixindən qısa xronologiya, 6) İbtidai və tətbiqi həndəsə və 

rəsmxətt, 7) Hüsnxət. 

        Bunlardan başqa yerli dillər (bir, yaxud iki dil) tədris planına daxil edilirdi ki, 

milliyyətcə rus şagirdlər valideynlərinin razılığı ilə yerli dillərdən birini öyrənə 

bilərdilər.  

         Nizamnamədə göstərilirdi ki, İrəvan progimnaziyasında, Naxçıvan qəza 

məktəbində, Ordubad ibtidai məktəbində və Yelisavetpol (Gəncə) qəza 

məktəbində yay tətili 15 iyundan 15 sentyabradək davam etməli, qış tətili isə 24-

28 dekabrda başa çatmalı idi. 

        Nizamnaməyə əsasən, qəza məktəbləri üç sinifdən-iki əsas və hazırlıq 

sinifindən ibarət ola bilərdi. Pedaqoji heyət aşağıdakı kimi müəyyənləşdirilirdi: 

Ştatlı Nəzarətçi, İlahiyyat müəllimləri (əhalinin milli tərkibindən asılı olaraq bir 

və ya bir neçə müəllim), iki elm-fənn müəllimi, bir hazırlıq sinfinin müəllimi, 

həmçinin bütün təbəqələrdən olan, öz şəxsi istəyi ilə və il ərzində 500 rubl 

məktəbin nəfinə  ianə etməklə Fəxri Nəzarətçi.  

        Naxçıvan qəza məktəbi (sonralar şəhər məktəbi) tədris-tərbiyə işləri və 

pedaqoji heyəti ilə həmişə Qafqaz Tədris Dairəsinin nümunəvi təhsil müəs-

sisələrindən olmuşdur. 1855-ci ildə Tiflis, Kutaisi, Stavropol gimnaziyaları və 

Tiflis, İrəvan, Naxçıvan, Qori, Duşet, Mozdok, Pyatiqorsk məktəblərinə baxış 

keçirilmiş, şagirdlər arasında sınaq-yoxlamalar aparılmışdır. Naxçıvan və Ordbad 

məktəblərində aparılan tədris-tərbiyə işləri yüksək qiymətləndirilmiş, hər iki 

məktəbin rəhbərliyinin məlumatları qənaətbəxş hesab edilmişdir [136 ,740].  

        Məktəbdə daxili intizam qaydaları yüksək səviyyədə qorunurdu. Bu tədris 

müəssisəsi şagirdlərin dərsə davamiyyəti sahəsində müntəzəm olaraq bütün 

Qafqazda nümunəvi məktəblərdən hesab olunurdu. 1894-cü ilin statistikasına 

görə Qafqazın şəhər məktəblərində 7645 şagird təhsil alırdı. Bu məktəblərdə 

148.454 saat dərs buraxma halları olmuşdur, yəni hər bir şagirdin 19, 4 dərs 

buraxma halı qeydə alınmışdır. Ən çox dərs buraxma halları Şamaxı məktəbində 

(39,0%), ən az dərs buraxma halı isə Naxçıvan(6,3%), Zaqatala (6,9 %) və digər 

bir neçə məktəbdə olmuşdur [268,  s.92] 

       Qeyd edək ki, Rusiyanın daxili quberniyalarında ibtidai təhsil üzrə baş verən 

məktəb islahatları ilə bağlı olaraq qəza mərkəzlərində və böyük şəhərlərdə 

strukturu və məzmununa görə əvvəlki tədris müəssisələrindən fərqlənən yeni tip 

tədris müəssisələrinin-şəhər məktəblərinin yaradılması zəruriyyəti gündəmə 

gəldi. Bu məktəblər 31 may 1872-ci ildə təsdiq olunmuş xüsusi Nizamnamə 

əsasında fəaliyyət göstərirdi. Azərbaycandakı digər şəhər məktəbləri kimi 

Naxçıvan şəhər məktəbi də mövcud qəza məktəbinin bazası əsasında yaradıldı. 

Müəyyən hazırlıqlardan sonra Naxçıvan qəza məktəbi 1879-cu ildən üç sinifli 

şəhər məktəbi kimi fəaliyyətə başladı. 

        Beləliklə, Qafqaz və Zaqafqaziya tədris hissəsi haqqında nizamnamə 

qaydaları 1867-ci ilin Nizamnaməsi ilə başa çatdı. Regiondakı təhsil müəs-

sisələrinə aid bu qaydalar sonuncu normativ sənəd oldu. Bundan sonra Qafqazda 

fəaliyyət göstərən dövlət məktəbləri imperiyanın daxili quberniyalarındakı 

qaydalar əsasında idarə olundu. Azərbaycanda, ümumən Qafqazda rus dövlət 

məktəblərinin fəaliyyəti hökumətin 1829, 1835, 1848, 1853, 1863 və 1867-ci il 

Qafqaz məktəbləri haqqında nizamnamələri vasitəsi ilə həyata keçirilmişdi. Bu 

Nizamnamələrdən 1835-ci ilə aid olanı Naxçıvan qəza məktəbinin, 1853-cü ilə aid 

olanı isə Ordubad ibtidai məktəbinin fəaliyyətə başlamasını rəsmi şəkildə təsdiq 

etdi. Naxçıvan qəza məktəbində də digər qəza məktəbləri kimi təlimin rus dilində 

aparılmasına baxmayaraq, bu tədris müəssisəsi bölgədə maarifin inkişafına, yeni, 

Qərb yönümlü düşüncənin yayılmasına əhəmiyyətli dərəcədə təsir göstərdi. 

 

2.3.Naxçıvan qəza məktəbində şagirdlərin milli və silki tərkibi     

 

        Naxçıvan qəza məktəbinin, ümumən Rusiya Xalq Maarif Nazirliyinin maliyyə 

vəsaiti hesabına fəaliyyət göstərən tədris müəssisələrinin şagird kontingenti 

çarizmin təhsil siyasətinin vacib, həmişə diqqətçəkən və nəzarət olunan bir sahəsi 

olmuşdur. Şagirdlərin sayı, milli və silki tərkibi dövlətin ucqarlardakı məktəblərlə 

bağlı həyata keçirdiyi tədbirlərin mahiyyətini aydınlaşdırmaq baxımından da 

xüsusi əhəmiyyət kəsb edir. Digər tərəfdən, bu cəhət bəhs etdiyimiz dövrdə 

Azərbaycan ərazisindəki tədris müəssisələrinin əhalinin təhsilə olan ehtiyacının 

ödənilməsində, ölkədə savadın, maarifin yayılmasında rolunu aydınlaşdırmaq 

işində də çox vacib faktordur. Əvvəlcə də qeyd etdiyimiz kimi, tədris müəsisələri 

heç də gəncliyin, yetişən nəslin                 sosiallaşması vasitəsi kimi yox, əksinə 

dövlətin daxili siyasətinin çox mühüm “işlək aləti”, vasitəsi kimi düşünülmüşdü. 

Çarizmin yüksək çinli məmurları başa düşürdü ki, vahid və stabil çoxmillətli 

dövlətin mövcudluğu möhkəm ideoloji baza yaradılması ilə mümkün ola bilər ki, 

bunun da əsasında təhsil sisteminin ruslaşdırılması durmalıdır. Bu fikir Orta 

Asiya xalqlarının Rusiya tərəfindən müstəmləkə işğalına dair son dövürlərin 

tədqiqatlarında da ifadə olunur:“Для имперских властей второй половины XIX 

в. было очевидным, что существование единого и стабильного многонацио-

нального государства невозможно без создания прочной идеологической 

базы, стержнем которой должна была стать русифицированная система 

народного образования” [314, s.9]. 

       Mövcud qəza məktəbləri Qafqazda və Zaqafqaziyada hökumətin xüsusi tip 

tədris müəssisələri kimi yaradılmışdır. Bu məktəblər dəqiq siyasi vəzifələri yerinə 

yetirməli idi. Bu isə o deməkdir ki, qəza məktəbləri yerli əhali arasında dövlətə və 

hakim millətə məhəbbət və rəğbət yaratmaq, onlarda Rusiya təbəəliyi, 

“vətəndaşlığı” hissi formalaşdırmaq niyyətlərini həyata keçirməli idi. Yuxarıda 

göstərildiyi kimi bu siyasi xəttin müvəffəqiyyətlə həyata keçirmək üçün qəza 

məktəblərinin fəaliyyət mexanizminin təşkili məqsədilə nizamnamə aktları da 

hazırlanmışdır. Bu tədris müəssisələrinin müəllim heyəti xiristanlığın provaslav 

etiqadı və müsəlman şəri qanunları müəllimi və üç elm-fənn və bir də hazırlıq 

sinfi üzrə müəllimdən ibarət olmuşdur. Həm şəriət qanunları, həm də pravaslav 

etiqadı üzrə müəllimlər müəyyən sınaq-yoxlamalardan keçdikdən sonra Qafqaz 

Tədris Dairəsinin popeçiteli tərəfindən təyin edilirdi.  

       Şagird kontingenti müxtəlif millətlərdən - yerlərdəki rus dövlət                      

məmurlarının, azərbaycanlı, gürcü, yəhudi və digər millətlərin uşaqlarından təşkil 

olunurdu. Tədris rus dilində aparılırdı. Qəza məktəblərini yaxşı və əla qiymətlərlə 

bitirənlər QTD-nin gimnaziyalarının müvafiq sinifinə (əksər hallarda IV sinifinə) 

qəbul edilirdi. Yerli əhali arasında bu tədris müəssisələrinə marağı artırmaq 

naminə bütün nizamnamələrdə göstərildiyi kimi qəza məktəblərinə daxil olmaq 

üçün nə təhsil haqqı, nə də ki, təxmini bilik tələb olunurdu.İmperiya 

məqsədlərindən irəli gəlsə də, Qafqazın aborogen millətlərindən olan 

azərbaycanlıların, ümumiyyətlə müsəlmanların, gürcülərin, digər etnik qrupların 

təhsilə cəlb edilməsi işinə xüsusi əhəmiyyət verilirdi. Yerli idarəçilik üzrə qaşıya 

qoyulmuş məqsədlərə çatmaq tələbinin ödənilməsi, əhali arasında təhsil-tərbiyə, 

maarifləndirmə işlərinə köməklik göstərilməsinə səylər az da olsa, müşahidə 

olunan idi. Qafqazın digər qəza məktəbləri və gimnaziyalarında olduğu kimi 

Naxçıvan qəza məktəbində də şagirdlərin sayı, milli mənsubiyyəti və silki tərkibi 

müxtəlif sayda və tərkibdə olmuşdur. 

       Əvvəlcədən qeyd edək ki, tarixi mənbələrdə Naxçıvan qəza məktəbinin 

fəaliyyətinin ilk illərində çox az sayda azərbaycanlı şagirdin təhsil aldığı görünür. 

Məsələn, 1852-ci ildə məktəbə qəbul olunan 33 şagirddən yalnız ikisinin, 

məktəbin müdavimləri sırasında isə 4 nəfərin milli mənsubiyyətinə görə 

azərbaycanlı olduğu göstərilir [147, s.82]. Bir il sonra isə qəza məktəbində 

azərbaycanlı şagirdlərin sayının nisbətən artdığnı görürük. 1853-cü ildə 

məktəbdə təhsil alan 89 şagirddən 18 nəfər şagirdin azərbaycanlı uşaqlardan 

ibarət  olduğu göstərilir [147,s.83]. 

        Naxçıvan qəza məktəbi və Ordubad ibtidai məktəbinin şagirdlərinin milli 

mənsubiyyəti haqqında statistik məlumatlardan biri S.P.Zelinskiyə məxsusdur. 

Onun bu tədris müəssisələrində təhsil alanların milli tərkibinə aid statistik 

məlumatı müəyyən bir dövrü-23 illik bir zaman kəsiyini (1850-1873-cü illəri) 

əhatə etməklə xüsusi əhəmiyyətə malik tarixi sənəddir. Mənbədə Naxçıvan qəza 

məktəbinin azərbaycanlı şagirdlərinin illər üzrə sayını əks etdirən statistik 

məlumat aşağıda göstərildiyi kimi olmuşdur: 

      1850-ci ildə 17 şagird; 1851-ci ildə 23 şagird; 1852-ci ildə 21 şagird; 1853-cü 

ildə11 şagird; 1854-cü ildə12 şagird; 1855-ci ildə 10 şagird; 1856-cı ildə 13 

şagird; 1857-ci ildə10 şagird; 1858-ci ildə3 şagird; 1859-cu ildə6 şagird; 1860-cı 

ildə 14 şagird; 1861-ci ildə 34 şagird; 1862-ci ildə 35 şagird; 1863-cü ildə 28 

şagird; 1864-cü ildə 25 şagird; 1865-ci ildə 26 şagird; 1866-cıildə 24 şagird; 1867-

ci ildə 29 sagird;1868-ci ildə 19 şagird; 1869-cu ildə 19 şagird; 1870-ci ildə 15 

şagird; 1871-ci ildə 19 şagird; 1872- ci ildə22 şagird; 1873-cü ildə 31 şagird 

[303,s. 253]. 

        Məqalə müəllifnin şagirdlərin milli mənsubiyyətinə görə verdiyi məlumatı 

etibarlı saymaq olar. Lakin araşdırma və təhlillərimiz bizi tədqiqatlarda 

göstərilən belə bir fikrin doğruluğuna inandırır ki, arxiv sənədləri, dövri nəşrlər 

və rəsmi hesabatlarda bu məsələ ilə bağlı ifadə olunan rəqəmlər bir çox hallarda 

üst-üstə düşmür, bir-birini tamamlamır, hətta bəzi hallarda biri-birilə zidiyyət 

təşkil edir. Fikrimizi Ermənistan Dövlət Tarix Arxivində şagirdlərin say tərkibi ilə 

bağlı saxlanılan sənədlərdə əks olunmuş rəqəmlər təsdiq edir. Məsələn, İrəvan 

quberniya məktəblər inspeksiyasının tədris işlərinin vəziyyəti ilə bağlı 1869-cu 

ilə aid hesabatında göstərilir ki, həmin ildə Naxçıvan qəza məktəbində 19 nəfər 

azərbaycanlı şagird təhsil almışdır. Hesabat ilində qəza məktəbindən gedən 

şagirdlərin 14, qəbul olunanlar içərisində isə yalnız üç nəfərin azərbaycanlı 

olduğu qeyd olunur. Yenə də sənəddə 1870-ci ilin hesabatı üzrə məlumatdan 

aydın olur ki, Naxçıvan qəza məktəbində 19 nəfər azərbaycanlı şagird təhsil alır. 

Həmin ildə məktəbə qəbul olunanlar sırasında 5 nəfər azərbaycanlı uşaq var idi. 

Məktəbdən gedənlər arasında da 5 nəfər azərbaycanlının olduğu qeyd olunur [ 

277,s. 5]. 

         Göründüyü kimi S. P. Zelinskinin tərtib etdiyi cədvəl üzrə 1870-ci ilə aid əks 

olunmuş məlumatlar rəsmi hesabatda göstərilən rəqəmlər arasında uyğunsuzluq 

var. S.Zelinskinin statistik məlumatında həmin məktəbdə, həmin ildə 

azərbaycanlı uşaqların sayının 15 nəfər  olduğu göstərildiyi halda, arxiv sənə-

dində - göstərilən rəsmi hesabatda isə 19 nəfər azərbaycanlı şagirdin təhsil aldığı 

qeyd olunur. “Məktəbdən gedənlər” ifadəsinə gəlincə isə deməliyik ki, bu ifadə 

təhsildə geridə qalma, yaxud intizamsızlıq üzündən tədris ocağından qovulma 

kimi başa düşülməməlidir. Bəhs olunan dövrdə bir şox valideynlər uşaqlarını 

sənədləşmə, yazışma (mirzəlik), ticarət və müxtəlif növ sənət, peşə üzrə müəyyən 

səviyyədə bilik və bacarıqlar əldə etməsi ilə kifayətlənməyi üstün tuturdu. Ona 

görə də belə valideynlər uşaqlarının qəza məktəbi, yaxud gimnaziyaların tam 

kursunu bitirməsinə ehtiyac duymur, 3-4 illik təhsildən sonra övladlarının 

təsərrüfat həyatında, kiçik məmur vəzifələrində çalışmasını daha faydalı hesab 

edirdilər. Məktəbdən getmə halları yalnız azərbaycanlı uşaqlar arasında deyil, 

həmçinin rus, gürcü, yəhudi və digər millətlərdən olan şagirdlər arasında da geniş 

yayılmışdı. 

       Digər bir arxiv sənədində S.P.Zelinskinin məlumatları ilə tutuşmayan 

məqamlar olsa da elə bir fəqli cəhət müşahidə olunmur. Həmin arxiv sənədində 

1872-ci ilin və 1873-cü ilin rəsmi hesabatlarında azərbaycanlı uşaqların sayını 

göstərən statistik məlumatla S. P. Zelinskinin göstərdiyi statistik məlumatdakı 

şagird sayı üst-üstə düşür. Ümumən İrəvan inspeksiyasının rəsmi hesabat 

sənədində raşdırdığımız məsələ ilə bağlı fərqli məlumata rast gəlmədik. Burada 

fərqli cəhət kimi məktəbdən gedənlər sırasında 3 nəfər azərbaycanlının olduğu  

qeydi istisna olunmaqla digər məlumatlar eynidir [150, 16-17]. 

          S.P.Zelinski bölgənin ictimai-mədəni həyatına aid digər bir oçerkində 

isəİrəvan qəza məktəbinin (1866-cı ildən İrəvan progimnaziyasının) şagird 

kontingentinin milli mənsubiyyətə görə 20 illik bir dövrünü əhatə edən sayını 

göstərmişdir. Müəllifin tərtib etdiyi cədvəldən aydın olur ki, tədris ocağında 

1850-ci ildən 1979-cu ilədək azərbaycanlı uşaqların sayı aşağıdakı kimi 

olmuşdur: 

         1850-ci ildə15 şagird; 1651-ci ildə16 şagird; 1852-ci ildə20 şagird; 1853-cü 

ildə14 şagird; 1854-cü ildə 8 şagird; 1855-ci ildə8 şagird; 1856-cı ildə 10 şagird; 

1857-ci ildə 9 şagird; 1858-ci ildə 6 şagird; 1859-cu ildə14 şagird; 1860-cı ildə18 

şagird; 1861-ci ildə 22 şagird; 1862-ci ildə 24 şagird; 1863-cü ildə 28 şagird; 

1864-cü ildə 30 şagird; 1865-ci ildə 27 şagird; 1866-cı ildə 22 şagird; 1867-ci ildə 

20 şagird; 1868-ci ildə17 şagird; 1869-cu ildə 12 şagird; 1870-ci ildə 21 şagird; 

1871-ci ildə 24 şagird; 1872-ci ildə 26 şagird; 1873-cü ildə 27 şagird; 1874-cü 

ildə 26 şagird; 1875-ci ildə 27 şagird; 1876-cı ildə 30 şagird; 1877-ci ildə14 

şagird; 1878-ci ildə 14 şagird; 1879-cu ildə 17 şagird[192,s.48]. 

         Arxiv sənədləri belə bir faktı da üzə çıxarır ki, İrəvan progimnaziyasında 

təhsil alanların içərisində Naxçıvan qəzasından olan xeyli sayda şagird olmuşdur. 

Məsələn, 1879-cu ilə aid sənədlərdən aydın olur ki, Naxçıvanlı əsilzadə və imkanlı 

adamların bir çoxunun uşaqları progimnaziyanın şagirdləri sırasında olmuşlar. 

Bu şagirdlərdən Paşa Sultanov, Mənsur Kəngərli, İbrahim Sultanov, Nəsurulla 

Səfiyev, Əsəd Kəngərli, Abdulla Sultanov, Gülməmməd Kəngərlinski [149,125-

126), Fərəculla Şeyxov, Şamdin Şahtaxtinski [277,s.18) və başqalarını göstərmək 

olar. Onlardan bir çoxu sonralar qəzanın şəhər və kəndlərində maarifin, təhsilin 

yayılmasında əsl fədakarlıq nümunəsi göstərmiş ziyalılar olmuşlar. 

        Dövrün arxiv sənədlərində və statistik, təqvim nəşrlərində təhsil alanların 

silki təbəqələşməsi, milli və dini mənsubiyyətinə görə siyahısının tərtib olunması 

bütün quberniyadakı tədris müəssisələri üzrə aparılmışdır. Milli mənsubiyyətə 

görə şagirdlərin qeydiyyatının bu şəkildə aparılması XIX əsrin 80 – 90-cı illəri və 

ondan sonrakı dövrlər üçün səciyyəvidir. Buna səbəb quberniya şəhərində və 

qəza mərkəzlərində tədris müəssisələrinin sayca artması, qəzalardakı kəndlərdə 

xəzinə (dövlət) hesabına, ictimai cəmiyyətlər və zemstvolar (yerli idarəçilik 

orqanları) tərəfindən xeyli sayda ibtidai məktəblərin yaradılması idi. Bu zaman 

əvvəlki illərə nisbətən ayrılıqda hər bir məktəbin şagird kontingentinin sayında 

da artım müşahidə olunurdu ki, bütün bunlar statistik məlumatların ayrı-ayrı 

məktəblər üzrə deyil, qəzalar və daha çox hallarda quberniya və vilayətlər üzrə 

aparılmasını zəruri edirdi. 

        İrəvan quberniyasında fəaliyyət göstərən bütün məktəblərdə təhsil alanların 

milli mənsubiyyətinə görə statistikasının aparılması müntəzəm şəkildə, ayrı-ayrı 

illərə aid hesabatlarda əks olunurdu. Çoxlu sayda arxiv sənədləri, statistik 

nəşrlərdə əks olunan bu faktlar, məlumatlar toplusundan bir neçəsinə müraciət 

edək. Məsələn, 1891-ci ilin tədris hesabatında göstərilir ki, şagirdlərin milli 

mənsubiyyətinə görə quberniyanın bütün təhsil müəssisələrində (buraya kilsə 

məktəbləri və məscid məktəbləri də daxil edilmişdir) azərbaycanlı uşaqların sayı 

1.041 nəfər olmuşdur. Bu məlumata görə ötən ilə nisbətən azərbaycanlı uşaqların 

sayı 35 nəfər artmışdır[230,s. 90]. Mənbəyə görə, quberniya şəhəri (İrəvan) və 

qəza mərkəzlərində Rusiya Xalq Maarif Nazirliyinə tabe olan məktəblərdə, 

həmçinin xəzinə, ictimai və zemstvo idarələri tərəfindən yaradılmış kənd ibtidai 

məktəblərində təhsil alan azərbaycanlıların sayı 375 nəfər olmuşdur[230, s. 89].  

 Quberniyada fəaliyyət göstərən təhsil müəssisələrində azərbaycanlıların sayı 

ildən-ilə hiss olunacaq dərəcədə artırdı. 1892-ci ildə quberniya üzrə məscid 

məktəbləri də daxil olmaqla bütün tədris müəssisələrində 1109 nəfər 

azərbaycanlı şagirdin təhsil aldığı göstərilir [231,s.38]. Bütün xəzinə, ictimai və 

zemstvo normal ibtidai məktəblərində isə 400 nəfər azərbaycanlının təhsil aldığı 

qeyd olunur [231, s. 39]. 1893-cü ildə tədrisə aid rəsmi məlumatlarda göstərilir 

ki, xəzinə və zemstvolar tərəfindən idarə olunan, ictimaiyyət tərəfindən yaradılan 

ibtidai məktəblərdə 426 nəfər azərbaycanlı şagird təhsil almışdır [232, s.29]. 

Quberniyanın iqtisadi, mədəni və təhsil həyatına aid “ Xülasələr”in(“Обзоры 

Эриванский губернии…”) 1896-cı il buraxılışında göstərilir ki, 33 kənd ibtidai 

məktəbində 528 azərbaycanlı şagird təhsil almışdır ki, bu da əvvəlki illərə 

nisbətən azərbaycanlı şagirdlərin sayında xeyli dərəcədə artımın olduğunu təsdiq 

edir [235, s.30]. 

       Qəza məktəbləri təsis edilərkən milliyyətindən asılı olmayaraq yerli xalqların, 

etnik qrupların hər hansı birinin təhsil almaq imkanları istisna edilməmiş, 

müəyyən hədlər, qadağalar qoyulmamışdır. Zaqafqaziya məktəbləri haqqında 

nizamnamələrdə də belə bir cəhət nəzərdə tutulmamışdır. 

        Qəza məktəbinə daxil olan şagirdlərin silki məsubiyyətinə gəlincə qeyd 

etməliyik ki, bu cəhət tədqiqatlarda göstərildiyi kimi imperya siyasətinin 

xarakterindən asılı olaraq məktəb təhsilində rəhbər tutulan çox vacib prinsip 

hesab edilirdi. Məlumdur ki, çarizm müstəmləkəərazilərində, xüsusi ilə müsəlman 

əyalətlərində yeganə sosial arxa olan xan, bəy və ağalardan istifadə etməyin 

zəruriliyini məqbul sayır və onlara imtiyazlı təbəqə kimi müəyyən səviyyədə 

hüquq və üstünlüklər də verirdi. Xüsusi imtiyazlara malik təbəqə kimi məmur, 

sənətkar və tacir, həmçinin ruhanilər də carizmin yerli idarəçilik siyasətində 

diqqətdən kənar qalmayan silki təbəqələr idi. Azərbaycanda fəaliyyət göstərən 

digər dövlət tədris müəssisələrində olduğu kimi Naxçıvan qəza məktəbində də bu 

zümrələrdən olan şəxslərin uşaqları təhsil almaq imkanına malik idilər. Lakin 

qeyd edək ki, bu zümrələrdən olan şəxslərindən çox az bir qismi övladlarının qəza 

məktəblərində təhsil almalarında maraqlı olurdu ki, bu da onların çox vaxt 

özlərinin hökumətə yaxınlığını nümayiş etdirmək niyyətindən irəli gəlirdi.  

       Aşağı təbəqənin, xüsusilə kəndli uşaqlarının qəza məktəbində təhsil alması, 

demək olar ki, qeyri-mümkün, istisnalıq təşkil edirdi. Çox vaxt müflisləşmiş 

əsilzadə uşaqları da qəza məktəbində təhsil ala bilmirdi. Sonralar görəcəyimiz 

kimi yerli idarəçilik (zemstvo və s) orqanlarının təşəbbüsü və köməyi əsasında 

kəndlərdə dövlət təhsil müəssisəsi-bir, yaxud iki sinifli ibtidai məktəblər yaradıldı 

ki, bu da kənd əhalisinin uşaqlarının təhsilləəhatə olunmasında ilk əhəmiyyətli 

addımlar idi. 

         Dövlətin, imtiyazlı zümrənin qəza məktəblərinə belə bir münasibəti bu təhsil 

müəssisəsində azərbaycanlı şagirdlərin sayının az olmasına xeyli dərəcədə təsir 

göstərirdi. Hər şeydən əvvəl xalqın milli-dini təəssübkeşlik hissini qorumaq 

səyləri, xüsusilə bir çox əsilzadələrin və ruhanilərin övladlarının ümumən rus 

təsirinə düşməsi ehtimalından çəkinməsi azərbaycanlı uşaqların sayca az 

olmasına təsir göstərən amillər idi. Hələ 1834-cü ildə Qafqazın baş hakimi Baron 

Rozen bu cəhəti nəzərdə tutaraq yazırdı:   

      “Bakı, Şuşa, Axalsix, İrəvan, Nuxa, Yelizavetpolda (Gəncə -V.R.) bəylərin sayının 

çox olmasına baxmayaraq, bu günə qədər onlardan çox az qismi uşaqlarının təhsili 

haqqında fikirləşir. Bunun nəticəsində yüksək zümrənin əksəriyyətində avamlıq baş 

alıb gedir və mövcud məktəblərdə (qəza məktəbləri nəzərdə tutulur -V.R.) Quranın 

və onun yazıldığı dil öyrədilmədiyindən həmin məktəblərdə demək olar ki, 

yerlərdəki rus məmurlarının uşaqları təhsilalır... Belə bir fikri də qəbul etmək 

lazımdır ki, buradakı qəza məktəblərində bir yerli dilin tədrisi Zaqafqaziya ölkəsi 

üçün kifayətləndirici görünmür. Ona görə ki, bu vilayətdə və onun 

əyalətlərindəəhali bir yox,üç-dörd müxtəlif millətlərdən ibarətdir. Onların dili tədris 

olunmadığından onlar bu məktəblərə həvəssiz olurlar. Xüsusi ilə müsəlmanlarbu 

məktəbdən uzaqlaşırlar ona görə ki, Tatar dili (Azərbaycan dili -V.R.) və dini 

etiqadları barədə uşaqlara özlərinin xüsusi məktəblərində təlim verirlər. Bu 

məktəblər məscidlər yanında təşkil olunur və burada şagirdlər doğma dillərini və 

Quranın oxusunu olduqca zəif şəkildəöyrənirlər” [135, s. 97]. 

         Bir cəhəti də qeyd etməliyik ki, Naxçıvan qəza məktəbində azərbaycanlı 

şagirdlərlə yanaşı rus, gürcü, yəhudi və başqa millətlərdən olan uşaqlar da təhsil 

alırdı. Yuxarıda da qeyd etdiyimiz kimi,Qafqazın yerli əhalisi milli 

mənsubiyyətindən asılı olmayaraq dövlətin təsis etdiyi tədris müəssisələrində 

təhsil almaq imkanına malik idi. Milli mənsubiyyətindən-kiçik etnik qrup, yaxud 

xalq kimi qədim tarixə və böyük mədəniyyətə malik olmasından asılı olmayaraq 

Qafqaz xalqlarından rus təbəəsi hazırlamaq imperiya siyasətində başlıca məqsəd 

hesab olunurdu. Dövlət tədris müəssisələrində yalnız silki imtiyazlar nəzərə 

alınırdı ki, bu da imtiyazlara malik təbəqənin həyat və yaşayış qaydalarının, 

dünyagörüşünün, milli və dini düşüncə tərzinin imperiya mənafeylərinə 

uyğunlaşdırılması siyasətindən başqa bir şey deyildi. Statistik məlumatlarda bu 

cəhət əsas tutularaq məktəblər üzrə şagirdlərin ümumi sayının qeydiyyatının 

aparılmasına xüsusi diqqət yetirilirdi. Belə bir cəhət Naxçıvan qəza məktəbinin 

şagird kontingentinin ümumi sayında da özünü göstərirdi. 

        Tədqiqat göstərir ki, Naxçıvan qəza məktəbində şagirdlərin sayı digər tədris 

müəssisələrində təhsil alan şagirdlərin sayından heç də az olmamışdır. Statistik 

rəqəmlərdən aydın olur ki, burada şagirdlərin sayı ildən-ilə artmışdır.Bu cəhət 

Naxçıvan qəza məktəbinin nüfuzlu tədris müəsisəsi kimi Azərbaycandakı qəza 

məktəbləri ilə bir sırada durduğunu göstərir. Tədqiqat zamanı arxiv sənədləri və 

dövrü nəşrlər əsasında Naxçıvan qəza məktəbində ayrı-ayrı tədris illəri üzrə 

şagirdlərin sayının artım dinamikasını müəyyənləşdirməyə çalışdıq. Araşdırmalar 

nəticəsində aydın oldu ki, diyarın ilk dünyəvi təhsil ocağı kimi Naxçıvan qəza 

məktəbi birinci tədris ilinə 20 nəfər şagirdlə başlamışdır. Lakin, təəssüf ki, 

hələlikdə məktəbin 1845-ci ilədək fəaliyyəti ərzində burada təhsil alan 

azərbaycanlı şagirdlərin sayı haqqında məlumatları əldə edə bilmədik. 1845-ci ilə 

aid verilən məlumata görə qəza məktəbində oxuyanların ümumi sayı 71 nəfər 

olmuşdur [288,s.45].  

         1837-ci ildən 1917-ci ilədək olan böyük bir dövr ərzində bu tədris ocağının 

şagird kontingentinin illər üzrə sayı haqqında arxiv sənədlərində, statistik 

nəşrlərdə müəyyən səviyyədə məlumat əldə etmək mümkündür. Bu mənbələrdə 

göstərilən rəqəmləri təhlil edərək söyləyə bilərik ki, qəza məktəbində təhsil 

alanların ümumi sayının dinamikası Azərbaycanın digər bölgələrindəki qəza 

məktəblərindən heç də geridə qalmamış, əksinə bir çox cəhətdən üstün olmuşdur.  

         Statistika göstərir ki, 1850-ci ildən 1870-ci ilə qədər qəza məktəbi 70 

nəfərdən 100 nəfərə qədər və daha çox şagirdlə fəaliyyət göstərmişdir. 

Mənbələrdən birinə əsaslanıb bu dövrə aid şagirdlərin sayını göstərə bilərik: 

1850-ci ildə 74 nəfər; 1851-ci ildə 70 nəfər; 1852-ci ildə 72 nəfər; 1853-cü ildə 89 

nəfər; 1854-cü ildə 102 nəfər; 1855-ci ildə 104 nəfər; 1856-cı ildə 107 nəfər; 

1857-ci ildə 112 nəfər; 1858-ci ildə 80 nəfər; 1859-cu ildə 87 nəfər; 1860-cı ildə 

111 nəfər; 1864-cü ildə 183 nəfər, 1865-ci ildə 169 nəfər; 1866-cı ildə 170 nəfər; 

1867-ci ildə 155 nəfər; 1868-ci ildə126 nəfər; 1869-cu ildə 116 nəfər; 1870-ci 

ildə 115 nəfər; 1871-ci ildə 100nəfər; 1872-ci ildə 112 nəfər [ 303, s.253]. 

        Qəza məktəbində 1872-ci ildən 1897-ci ilədək olan dövrdə 100 nəfərdən 200 

nəfərə yaxın şagirdin təhsil aldığını görürük.Bu dövrdə qəza məktəbində 

şagirdlərin say artımında dinamika stabil olmamışdır. Bəzi illər üzr şagird 

kontingentində müəyyən azalmalar olmuş, məktəbdə şagirdlərin ümumi sayı 

xeyli aşağı düşmüşdür.“Кавказский календарь” ensiklopedik soraq kitabının 

1890-ci ilə aid buraxılışında göstərildiyi kimi məktəbdə 79 nəfər şagird olmuşdur 

[164, s.164]. Bu nəşrin 1892-ci ilə aid buraxılışında isə 137 şagirdin təhsil aldığı 

göstərilir[197,s.245].Soraq kitabının 1893-cü ildən 1897-ci illər üzrə 

buraxılışlarında isə şagirdlərin ümumi sayı 150-170 arasında olmuşdur. 

         1898-ci ildən etibarən qəza məktəbi üzrə şagirdlərin sayında əsl dinamikanı 

müşahidə etmək mümkündür.“Кавказский календарь” soraq kitabının bu dövrə 

aid buraxılışlarını nəzərdən keçirdikdə aydın olur ki, bu tədris müəssisəsində 

1898-ci ildə 206 nəfər, 1899-cu ildə 207 nəfər, 1900-cü ildə 207 nəfər, 1901-ci 

ildə 209 nəfər, 1902-ci ildə 220 nəfər, 1903-cü ildə 260 nəfər, 1904-cü ildə 280 

nəfər şagird olmuşdur.Məktəbdə azərbaycanlı şagirdlərin sayı da ildən-ilə 

artmışdır.XX əsrin əvvəllərində məktəbin şagird heyətində azərbaycanlı 

şagirdlərin sayı bir qayda olaraq digər millətlərdən olan şagirdlərin sayından 

üstün olmuşdur. Mənbələrdən bir neçəsi ilə tanışlıq fikrimizi təsdiq edir. Məsələn, 

1908-ci ildə təhsil müəssisəsində oxuyan 224 şagirddən 97 nəfəri azərbaycanlı 

idi. Ordubad şəhər ibtidai məktəbində təhsil alan 134 şagirddən 110 nəfərini 

azərbaycanlı uşaqlardaan ibarət olmuşdur.[271, s.275]. 1909-cu ildə Naxçıvan 

şəhər məktəbində 223 şagirddən 96 nəfər azərbaycanlı idi. Ordubad 

məktəbindəki 162 şagirddən 127 nəfərini azərbaycanlışagirdlər təşkil 

etmişdi[272, s.293]və s.  

      Yekun olaraq qeyd edək ki, çar hökumətinin təsis etdiyi dövlət tədris 

müəssisəsi kimi Naxçıvan qəza məktəbində Qafqazda yaşayan əhali-azərbaycanlı, 

rus, gürcü, yəhudi və digər millətlərdən olanlar təhsil alırdı. Dövlət özünün siyasi 

mənafeylərini nəzərə alaraq müəyyən silki mənafeylər istisna edilməklə 

şagirdlərin dini və milli mənsubiyyətinə görə təhsil alma imkanlarını 

məhdudlaşdırmırdı.Əhalinin dini dəyərlər, milli adət-ənənələr baxımından güclü 

təəssübkeşlik hisslərinə uyğun olaraq Naxçıvan qəza məktəbində ilk dövrlərdə 

azərbaycanlı uşaqlar şagird kotingentinin az bir qismini təşkil edirdisə, sonrakı 

illərdə-XIX əsrin sonlarında və XX əsrin əvvəllərində əksinə, şagirdlərin sayında 

azərbaycanlı uşaqların artım dinamikasının ayrı-ayrı millətlərin uşaqlarının sayı 

ilə müqayisədə çoxluq təşkil etdiyi görünür.  Naxçıvan şəhər məktəbində 

azərbaycanlı uşaqların artım dinamikasını əhalinin zamanın, dövrün  tələbinə 

uyğunlaşmaq istəyi, güzəran- məişət şəraitini yaxşılaşdırmaq məqsədi ilə 

bilavasitə bağlı olsa da, yeni düşüncənin, maarifçı hərəkatın regionda yayılması 

və inkişafı baxımından əsaslı təsir vasitəsi idi. 

 

                             2.4.Naxçıvan qəza məktəbinin müəllimləri                           

 

      XIX əsrdə Rusiya Xalq Maarif Nazirliyi tərəfindən xüsusi olaraq nəzərdən 

keçirilən, diqqətdə saxlanılan məsələlərdən biri bütün orta və aşağı tip təhsil 

müəssisələrində tədris-tərbiyə işinə rəhbərliyin, ayrı-ayrı fənlər üzrə müəllimlik 

peşəsi və bu peşənin daşıyıcılarının müəyyənləşdirilməsi idi. Rəsmi sənədlərdə 

müəllimliyin aşağıdakı səviyyələri göstərilirdi: a) gimnaziya və progimnaziya 

müəllimi. Buraya həmçinin imperatriçə Mariya müəssisələri də aid edilirdi, b) 

gimnaziya və progimnaziya tərbiyəçiləri,c) qadın, yaxud kişi olmaqla ev müəllim 

və tərbiyəçiləri, d) məhəllə (prixod) və ibtidai xalq məktəbləri müəllimi, e) oğlan 

və qızlar üçün xüsusi ibtidai məktəb müəllimliyi, f) gimnaziya və qəza məktəbləri 

üçün rəsm, hüsnxət və rəsmxət müəllimliyi [ 315, s.6]. 

       Tədris müəssisələrinin müəllimləri haqqında qaydalarda daha sonra 

göstərilirdi ki, dövlət (xəzinədən maliyyələşən) təhsil müəssisələrinin müəllimləri 

xüsusi sınaq yoxlamalardan keçməlidir. Bu yoxlamalar tam və müxtəsər 

(qısadılmış) olmaqla iki növdə müəyyənləşdirilirdi. Qaydalara görə sınaq 

yoxlamaların birinci növü o şəxslər üçün təyin olunurdu ki, onlar hər hansı dövlət 

tədris müəssisəsinin tam kursunu uğurla bitirdiyi haqqında attestata malik deyil. 

Bu qrupa daxil olan müəllimlər hərtərəfli yoxlamalardan keçirilir, geniş tərkibli 

komissiya tərəfindən ciddi şəkildə imtahan edilirdi. İkinci sınaq-yoxlama növü isə 

o şəxslərə şamil edilirdi ki, onlar təqdir və tövsiyə olunan təhsil müəssisələrinin 

attestatına layiq görülmüşdür[ 315, s.7]. 

         Sınaqlarda qəza məktəbi müəllimi ilə gimnaziya müəllimi olmaq istəyənlərin 

imtahanlarının həcmi və məzmununda müəyyən fərqlərin nəzərdə tutulması da 

vacib hesab edilirdi. Gimnaziya müəllimi olmaq istəyənlərin sınaq imtahanları 

istisnasız olaraq universitetlərin təlim kursu həcmində olmalı idi. Məhəllə 

məktəblərinin və ibtidai xalq məktəblərinin müəllimi olmaq istəyənlərin sınaqları 

isə qəza məktəbinin tam kursunu, yaxud bir neçə sinfini bitirmiş şəxslərdən ola 

bilərdi.  

        Müəllimlik peşəsini seçmiş şəxslər bilikli olmaqla yanaşı, yüksək əxlaqa malik 

olmalı, cəmiyyət daxili davranış normalarına əməl etməyi bacarmalı idi. Xüsusi 

diqqət yetirilirdi ki,siyasi cəhətdən etibarsız sayılan şəxslərin təhsil 

müəssisələrində müəllim kimi fəaliyyət göstərməsinin qarşısı alınsın. Həbs də 

olmaq, hətta mühakimə (istintaq altında olmaq) edilmək belə müəllimlik peşəsinə 

sahib olmaq istəyənlərin qarşısında sədd, əsaslı maneə idi.  

       XIX əsrin əvvəllərindən sonlarına yaxın böyük bir dövr ərzində zərbaycanda 

fəaliyyət göstərən qəza məktəblərində elm-fənn müəllimlərinə olan ehtiyacın 

ödənilməsi Avropa və Rusiyadan gələn müəllimlərin hesabına həyata keçirilirdi. 

Çarizmin təhsil siyasətinə uyğun olaraq Qafqazda və Zaqafqaziyada fəaliyyət 

göstərən təhsil müəssisələrində xristian etiqadı və müsəlman şəriəti də müstəqil 

fənn kimi öyrədilirdi. İstər xristian etiqadı, istərsə də müsəlman şəriəti üzrə 

müəllimlərin başlıca vəzifəsi şagirdlərin dini-əxlaqi tərbiyəsinin həyata 

keçirilməsi ilə bağlı idi. Bu fənni tədris edən müəllimin yüksək akademik təhsili 

olmaya bilərdi. Lakin o, şəriət dərslərində dinin əsasları haqqında şagirdlərlə 

sadə və səmimi, ürəkdən gələn söhbətlər etməyi bacarmalı, onların ruhuna, 

əxlaqına, mənəviyyatına dini etiqadın gücü və imkanları daxilində təsir etməyə 

səy göstərməli idi. 

         Qafqazdakı dövlət tədris müəssisələrində müsəlman şəriətindən dərs deyən 

müəllimlərlə digər müəllimlər (xristian etiqadı vəelm-fənn müəllimləri) eyni 

hüquqa malik idi. Şəriət müəllimi də dövlətdən məvacib alır və pedaqoji şuranın 

iclaslarına səsvermə hüququna malik üzv kimi daxil edilirdi. Xristian və 

müsəlman ilahiyyatı Qafqaz ölkəsinin dövlət məktəblərinin bütün dərəcələrində 

(ibtidai və orta məktəblərdə, Qori və İrəvan seminariyalarında) tədris olunurdu. 

Bu məktəblərdəən azı iki, bəzən də üç ilahiyyat müəllimi işləyirdi. Bu fənnin 

tədrisi yalnız ruhanilərə tapşırılırdı. Onlar Tiflis gimnaziyası və daha sonrakı 

illərdə isə digər gimnaziyalar yanında təşkil edilmiş komissiyalar qarşısında 

imtahan verərək şəriət müəllimi adını qazanırdılar. 

        Naxçıvan qəza məktəbinin müəllim kontingenti də belə bir əsaslarla təşkil 

olunmuşdu.  

        Beləliklə, tədqiqat zamanı vaciblik qazanan məsələlərdən biri də indiyədək 

regionun tədris müəssisələrində dərs deyən müəllimlərin həyatı və ictimai-

pedaqoji fəaliyyətinin əsas istiqamətlərinin öyrənilib üzə çıxarılması olmuşdur. 

Belə bir hal təkcə rus və digər millətlərdən olan müəllimlərin fəaliyyətinə aid 

faktik məlumatların yoxluğu ilə mədudlaşmır. Açılmamış səhifələr kimi qəza 

məktəbinin meydana gəldiyi gündən Naxçıvanda sovet hakimiyyətinin ilk          

illərinədək burada işləyən Azərbaycan dili və şəriət müəllimlərindən bir çoxunun 

kimliyi və taleyinə aydınlıq gətirilməməsidir.Bu mənada Naxçıvan qəza           

məktəbinin ilk Azərbaycan dili və şəriət müəllimi haqqında məlumatlı           olma-

dığımızı xüsusi ilə qeyd etməliyik. İlk Azərbaycan dili müəlliminin həyat və 

fəaliyyəti ilə bağlı məlumat və biliklərimizin necə bir əhəmiyyətə malik olduğunu 

göstərməklə yanaşı, bu məsələnin öyrənilməsini aktuallaşdıran digər bir cəhətə də 

diqqət yetirməliyik. Tarixə müraciət etsək görərik ki, Naxçıvanda dövlət 

məktəbinin açılması hələ Zaqafqaziya məktəblərinin 1829-cu il Nizamnaməsində 

nəzərə alınmışdı. Lakin məktəbin yaradılması müəyyən səbəblərdən xeyli müddət 

ləngidi. Buna səbəb isə hər şeydən əvvəl müəllim kadrlarının olmaması 

göstərilirdi. Professor H. Əhmədovun Peterburq arxivlərinə əsaslanaraq 

göstərdiyi bir mənbə çox əsaslı faktdır. Zaqafqaziya məktəblər direktorunun 

mərkəzi hökumətə göndərdiyi məlumatı əks etdirən həmin arxiv sənədində 

deyilirdi:” Naxçıvan əhalisi çox olan şəhərdir və əlbəttə, burada məktəbə ehtiyac 

vardır. Lakin müəllimlik vəzifəsinə qabiliyyəti olan adamın olmaması burada 

məktəb açılmasını ləngidir” (23). 

      Təkcə bu fakt Naxçıvan qəza məktəbinin ilk Azərbaycan dili və şəriət 

müəlliminin kimliyinin, pedaqoji fəaliyyətinin nə qədər əhəmiyyətli olduğunu 

göstərir. Söhbət açmaq istədiyimiz məsələ, istərsə də yuxarıda bəhs ediyimiz 

problemlər haqqında araşdırmaların çətinlik səviyyəsi onunla şərtlənir ki, 

Naxçıvan qəza məktəbinə aid sənədlər müxtəlif arxivlərdə səpələnmiş halda, 

dağınıq şəkildə qalmışdır. Ona görə də Naxçıvanda məktəb və pedaqoji fikrin, 

ümumən isə naxçıvanşünaslığın zənginləşməsi və ümumi mənzərəsinin 

tamamlanması naminə bu tarixi mənbələrin toplanıb qaydaya salınması, 

öyrənilib ümumiləşdirilməsi, sistemə salınması çox mühüm tədqiqat vəzifəsi kimi 

qarşıda durur. 

        Naxçıvan qəza məktəbinin birinci Azərbaycan dili və şəriət müəllimi 

haqqında məlumata ilk dəfə “Кавказская календарь” illik ensiklopedik nəşrin 

1846-cı ilə aid birinci buraxılışında rast gəldik. Həmin buraxılışda Naxçıvan qəza 

məktəbinin müəllim heyəti haqqında məlumatda göstərilir ki, Azərbaycan dili və 

şəriət müəllimi Molla Allahverdi İmamqulu oğlu Sultanovdur [ 288,s.231]. Bu fakt 

müvafiq olaraq “Кавказская календарь “məcmuəsinin 1847, 1848, 1849, 1850, 

1851-ci illərə aid buraxılışlarında da göstərilir. Əlbəttə, ola bilərdi ki, müəllim 

Allahverdi Sultanovun məktəbin birinci Azərbaycan dili müəllimi olduğu 

haqqında gümanımız doğru olmasın. Çünki 1837-ci ildən 1846-cı ilədək olan 

doqquz ildən artıq bir dövr ərzində məktəbdə digərAzərbaycan dili müəlliminin 

işləyə biləcəyi ehtimalı daha çox idi. Bununla belə məhz bu nəşr bizdə qəza 

məktəbinin Azərbaycan dili müəllimi haqqında axtarışlara başlamaq 

zəruriyyətinə  inam yaratdı. 

        Qəza məktəbinin ilk Azərbaycan dili müəlliminin kimliyi ilə bağlı 

axtarışlarımızın uğurlu başlanğıcı Azərbaycan Respublikası Mərkəzi Dövlət Tarix 

Arxivində saxlanılan sənədlərdə üzə çıxdı. Bu arxivdə saxlanılan 1850-ci ilə 

aid“Tatar dili (Azərbaycan dili) müəllimlərinin qəza məktəblərində rus dilini 

öyrənməsi haqqında Qafqaz Tədis Dairəsinin popeçitelinin göstərişi” adlı sənəd 

axtarışlarımız üçün bir çox cəhətdən əhəmiyyətli oldu. Əvvala ona görə ki, bu 

tarixi mənbə yerli dili (Azərbaycan dilini) tədris edən müəllimlər haqqında çar 

hökumətinin mürtəce siyasətinin yeni bir təzahürünün aşkar edilməsi ilə 

nəticələndi. Arxiv sənədinin birinci vərəqində 20 yanvar 1850-ci il tarixdə Qafqaz 

Tədris Dairəsindən Dərbənd məktəblər direksiyasına göndərilən təlimatda 

göstərilir ki, ötən 1849-cu ildə dairədə olan bir çox qəza məktəbinin tatar dili 

(Azərbaycan dili) müəllimlərinin rus dilini bilmədiyi aşkar edilmişdir. Bu 

səbəbdən də şagirdlərin rus dilini öyrənmələrində çətinliklər yaranır, bu dil üzrə 

müvəffəqiyyət qənaətbəxş olmur, bəzən isə uğursuzluqlarla nəticələnir. Ona görə 

də Azərbaycan dili müəllimlərindən rus dilini bilməyənlər olduğu müşahidə 

edilərsə, bu zaman onların rus dilini öyrəndiyi haqqında məlumatları qaydaya 

salmaq üçün iki il vaxt ayırıram. Əgər bu müddət ərzində tatar dili müəllimləri 

rus dilində oxuyub danışmağı bacarmazsa tutduğu vəzifədən kənarlaşdırılmaqla 

təqaüd almaqdan məhrum ediləcək [266, s.1]. 

        Əlbəttə, dövlət məktəblərində işləyən Azərbaycan dili müəllimləri qarşısında 

belə bir tələbin qoyulması Qafqaz Tədris Dairəsi daxilində fəaliyyət göstərən 

dövlət məktəblərində Azərbaycan dili müəllimi vəzifəsi üzrə vakansiyaların sayını 

xeyli dərəcədə artıra bilərdi. Həmçinin Azərbaycan dili müəllimlərinin hüquq və 

imtiyazlarının digər fənn müəllimlərinin hüquq və imtiyazlarından az olması, 

onlara verilən maaş və mükafatların azlığı da çarizmin müstəmləkəçilik 

siyasətindən irəli gəlirdi və bu cəhət də Azərbaycan dili müəllimi vəzifəsi üzrə 

vakansiyaların yaranmasına təsir amili idi. Maarif və təhsil sahəsində 

imperiyanın siyasəti ona əsaslanırdı ki, “Məktəbə daxil olarkən azərbaycanlılar 

üçün xarici dil hesab edilən rus dili, məktəbi bitirərkən onlar üçün vətən dili olmalı 

idi. Azərbaycan dilinin tədrisi isə ruslardan olan şagirdlərin, gələcək məmurların 

hökumət tədbirlərini həyata keçirməsi üçün ən yaxşı alət, yerli şagirdlər üçün isə 

onların rus dilini mənimsəməsi üçün bir vasitə idi” [21, s.87]. 

     Bəhs etdiyimiz arxiv sənədində digər müəllimlərlə yanaşı Naxçıvan qəza 

məktəbinin müəllimi Molla Allahverdi Sultanovun da popeçitelin yuxarıda qeyd 

olunan göstərişi ilə tanış edildiyini görürük. Qeyd edək ki, Allahverdi Sultanovun 

rus dilini bilmədiyi raportun məzmunundan açıq-aydın hiss olunur. Naxçıvan 

qəza məktəbində ştatlı nəzarətçi vəzifəsini tutan Krınsovun Qafqaz Tədris 

Dairəsinin idarəsinə raportunda göstərilir ki, “cənab popeçitelin 20 yanvar 108 

saylıəmrinəəsasən rus dilini bilməyən Azərbaycan dili müəllimləri üçün iki il vaxt 

ayrıldığı haqqında göstərişimən Azərbaycan dili müəllimi poruçik Allahverdi 

Sultanova elan etdim və Zati-aliləri, göndərilən əmrin surətinin cavabdeh 

qarşısında oxunduğunu Sizə bildirirəm” [266,  s.3]. 

       Müəllim Allahverdi Sultanov haqqında yığcam, həyat fəaliyyətinin əsas 

cəhətlərinin əks etdirən məlumat yenə Azərbaycan Milli Tarix Arxivinin 

araşdırmalar apardığımız digər bir qovluğunda saxlanılır. “Məktəblər direk-

siyasının və müəllimlərin formulyar vəəlifba siyahısı” adlı işdə göstərilir ki, Molla 

Allahverdi İmamqulu oğlu Sultanov Naxçıvan qəza məktəbinin şəriət qanunları 

və Azərbaycan dili müəllimidir. 1851-ci il formulyar siyahısına görə 55 yaşı 

olduğu göstərilir. (Buna əsaslansaq Allahverdi Sultanovun 1796-cı ildə təvəllüd 

etdiyi məlum olur). Naxçıvan şəhərində anadan olmuşdur. 1829-cu il rus-türk 

müharibəsində iştirak etmişdir. Rusiya tərəfindən rəşadətlə döyüşdüyündən 

mükafatlar almış və hərbi rütbəyə-poruçik çininə layiq görülmüşdür.  

        Allahverdi Sultanov 25 noyabr 1837-ci ildən Naxçıvan qəza məktəbinin 

Azərbaycan dili və şəriət müəllimi işləyir. O, müəllimliklə yanaşı 1838-1841-ci 

illərdə Naxçıvan qəza məhkəməsində iclasçı işləmişdir. 1841-ci ildə bu vəzifədən 

öz ərizəsi əsasında işdən azad edilmişdir.  

        Müəllim Allahverdi Sultanovun ailə üzvləri üç nəfərdən ibarətdir: xanımı 

Bacıxanım, 1838-ci ildə anadan olmuş oğlu Məhəmmədkərim, 1841-ci ildə 

anadan olmuş qızı Fatma xanım [137, s.79].  

       Allahverdi Sultanovla bağlı arxiv sənədlərindən digər biri isə Naxçıvan Dövlət 

Tarix Arxivində saxlanılır. Bu arxiv sənədi müəllim Sultanovun həyat fəaliyyəti 

haqqında nisbətən geniş əkildə məlumatlı olmağa imkan yaradır. Qovluqda 

mayor Kovalevskinin Qafqaz Tədris Dairəsinin popeçitelinə göndərilmiş 

raportundan aydın olur ki, müəllim Allahverdi Sultanov 7 dekabr 1851-ci ildə 

Naxçıvan şəhərində vəfat etmişdir. Onun xanımı Bacıxanım həmin ilin 31 

dekabrında dövlət idarələrinə ərizə ilə müraciət edərəkAllahverdi Sultanovun 

göstərdiyi xidmətlərə görə dul qalmış qadınına və iki uşağına verilən təqaüdə 

yenidən baxılmasını xahiş edir. Bacıxanım bu iddiasına yenidən baxılmasını 

onunla əsaslandırır ki, əri Allahverdi Sultanov təhsil sahəsi ilə yanaşı, hərbi 

sahədə də xidmətlər göstərmişdir.O,1829-u ildə rus-türk müharibəsində şəxsi 

şücaət göstərmiş, poruçik çininə layiq görülmüşdür. 

      Mayor Kovalevski raportu hazırlayarkən mərhum Allahverdi Sultanova aid 

əlində olan formulyar siyahıya əsaslanaraq Bacıxanımın ərizəsində göstərilən 

belə bir faktı təsdiq edir ki, Allahverdi Sultanov həqiqətən də Rusiya-Türkiyə 

müharibəsi zamanı Naxçıvan süvari müsəlman yarımbatalyonunda rota 

komandiri xidməti vəzifəsini tutmuşdur. Müharibə qurtardıqdan sonra Qafqaz 

Korpusunun əmri ilə 8 sentyabr 1829-cu ildən 25 noyabr 1837-ci ilədək, yəni 

Naxçıvan qəza məktəbinin Azərbaycan dili vəşəriət qanunları müəllimi təyin 

edilənədək gümüş pulla 300 rubl təqaüd kəsilmişdir.  

        Mayor Kovalevski raportunda daha sonra göstərir ki, mərhum poruçik 

Allahverdi Sultanovun xanımının göstərdiyi kimi həqiqətəndə onun tədris və 

hərbi xidmətlərinin müddəti 14 il 11gün təşkil edir. Ona görə də məhrumun 

xanımı Bacıxanım ərinin hərbi və mülki (müəllimlik) fəaliyyətini dövlətin 

təqaüdlərin verilməsinə aid əsasnamə və qaydalarına uyğun ödənilməsini xahiş 

edir[229, s.1-3].  

        Arxiv sənədində göstərildiyi kimii, poruçik Allahverdi Sultanova rus-türk 

müharibəsindən dərhal sonra gümüş pulla 300 rubl məbləğində təqaüd 

kəsilmişdi. Lakin 1837-ci ildə Naxçıvan qəza məktəbinə müəllim təyin edilərkən 

hərbi xidmətə görə aldığı 300 rubl təqaüd əvəzində dövlət məktəbində yerli dilləri 

tədris edən müəllimlərə təyin olunan tarif qaydalarına uyğun olaraq gümüş pulla 

200 rubl verilmişdir. Əlbəttə ki, belə bir vəziyyətin hansı səbəblərdən yarandığı, 

hansı məqsədlərin izlənildiyi, poruçik Allahverdi Sultanovun bu məsələyə 

münasibətinin necə olduğu, necə bir mövqe nümayiş etdirdiyini söyləmək 

çətindir. Ancaq, çox ehtimal ki, şəhər qəza məktəbi açılanda Azərbaycan dili və 

şəriət müəllimi kimi Allahverdi Sultanovun rəsmi dövlət idarələrinin 

məqsədlərinə uyğun gələn, siyasi cəhətdən etibarsız sayılmayan bir şəxs kimi 

tanınmasının bu işdə əhəmiyyətli dərəcədə rolu olmuşdur. 

        Qovluqda mayor Kovalevskinin Qafqaz Tədris Dairəsinin popeçitelinə 

11sentyabr 1852-ci il tarixli ikinci raportu da saxlanılır. Raportda Qafqaz Tədris 

Dairəsi poruçik Allahverdi Sultanov haqqında işin məzmunu ilə                              

məlumatlandırılır. Məlumatın məzmunu əsasən aşağıdakı məsələlərdən ibarətdir:  

     1.Naxçıvan qəza məktəbinin keçmiş şəriət və Azərbaycan dili müəllimi, poruçik 

Molla Allahverdi İmamqulu oğlu Sultanovun ölümünün təsdiqi  

      2.Molla Allahverdi Sultanovun xidmətlərini əks etdirən formulyar siyahının 

surətinin Qafqaz Tədris Dairəsinə göndərilməsi  

      3.Poruçik Allahverdi Sultanova aid məlumat siyahısı, mərhumun dul qalmış 

qadını Bacıxanıma və övladlarına birdəfəlik yardımın təqdim olunması haqqında 

Qafqaz Tədris Dairəsinin məlumatlandırmsı 

      4.Naxçıvan Qəza məktəbinin şəriət və Azərbaycan dili müəllimi, poruçik 

Allahverdi Sultanovun ölən günə qədər dövlət xəzinəsindən gümüş pulla 200 rubl 

alması ilə bağlı məlumat 

       5.Allahverdi Sultanovun xidməti vəzifəsini yerinə yetirdiyi dövrdə heç bir 

mükafat almaması haqqında məlumat (Nədənsə yuxarıda göstərilən sənəddə 

mükafatlar aldığı haqqında məlumat bu sənəddə təsdiqlənmir) 

      6.Molla Allahverdi Sultanovun müəllimlik üzrə xidməti vəzifəfəsini yerinə 

yetirdiyi  dövrdə heç bir rütbə və mənsəb almadığı barədə 

     7.Allahverdi Sultanova ölüm gününədək (7 dekabr 1851-ci ilədək) müəllimlik 

xidməti vəzifəsi üzrə təqaüdün təyin olunmaması 

      8.Allahverdi Sultanovun ölümündən dərhal sonra onun dul qalmış qadını 

Bacıxanımın vaxt itirmədən (31 dekabr 1851-ci ildən) ona təqaüd təyin 

edilməsini rica etməsi haqında 

      9.Allahverdi Sultanovun xidməti vəzifədən heç vaxt uzaqlaşdırılmaması və 

məhkəməyə verilməməsi 

     10.Mərhum Allahverdi Sultanovun mühakimə olunmaması barədə [229.s6].  

     Beləliklə, bu arxiv sənədləri qəza məktəbinin müəllimi kimi Molla Allahverdi 

Sultanovun həyatına və müəllimlik fəaliyyətinə işıq salmaq, ona dövrün, zamanın 

fonunda nəzər yetirmək, qiymət vermək baxımından dəyərli faktoqrafik 

materiallar sayıla bilər. Soyadının Sultanov olması,rus-türk müharibəsi zamanı 

Naxçıvan Sarvanlar süvari yarımbatoliyonunda komandir kimi iştirakı onun 

Kəngərli xanlarının nəslindən olması ehtimalını artırır. Dövlət məktəbinə müəllim 

kimi işə qəbul edilməsi Allahverdi Sultanovun doğma Azərbaycan dilindən başqa, 

ərəb və fars dilləri üzrə təhsilli olduğunu söyləməyə imkan verir. Din xadimi və 

şəriət müəllimliyi rütbəsi kimi “Molla” adını qazanması müəllim Allahverdi 

Sultanovun islam dəyərləri və şəriət qanunları haqqında ətraflı, sistemli biliklərə 

malik olduğunu göstərir. Allahverdi Sultanov ömrünün 14 ilə yaxın bir dövrünü 

müəllimliyə həsr etmiş, mükafatlar almasa da, qüsursuz işləmişdir. Bu illər 

ərzində qəza məktəbində xeyli sayda azərbaycanlı uşaqlar təhsil almışlar. Çox 

yəqin ki, müəllim Allahverdi Sultanovun təlim-tərbiyəsi ilə məşğul olduğu bu 

Vətən övladları sonralar Naxçıvanda, ümumən Azərbaycanda və Zaqafqaziyada 

maarifin, elm və mədəniyyətin yayılması və inkişafının sıra nəfəri olmuşlar. 

       Qulubəyov Mirzə Sadıx Mirzə Kazım oğlu (mənbələrdə bəzən Qasım oğlu, 

bəzən isə Kərim oğlu kimi də göstərilir) Naxçıvan qəza (1879-cu ildən şəhər) 

məktəbinin Azərbaycan dili vəşəriət qanunlarıüzrə ikinci müəllimi, məktəbin 

ilkazərbaycanlı müəllimi Molla Allahverdi Sultanovun şagirdi olmuşdur. 

Gürcüstan Mərkəzi Tarix Arxivində saxlanılan “Oб увалнении по болезни от 

службу Законоучителя татарского языкаНахичеванского уездногоучилища 

Мирза Садых Кулибекова и назначении ему польной пенсии (С 

формулярным списоком о службе его, 11 сентябр 1874-7 мая 1875 г.”) adlı 

29 vərəqlik sənəddə M.S.Qulubəyovun həyatı və pedaqoji fəaliyyətinin bir çox 

cəhətləri haqqında müəyyən məlumat əldə etmək mümkün oldu. 

         Bu sənəd əsasında müəyyənləşdirmək olur ki, Mirzə Sadıx Qulubəyov 1823-

cü ildə Naxçıvan şəhərində anadan olmuşdur. O, Naxçıvan qəza məktəbinin tam 

kursunu bitirmişdir. Qafqaz Tədris Dairəsinin komissiyası qarşısında imtahan 

verib şəriət qanunları və Azərbaycan dili fənni üzrə müəllimlik hüququnu 

qazanmışdır. Müəllimi Molla Allahverdi Sultanovun vəfatından sonra, 10 oktyabr 

1852-ci ildən Naxçıvan qəza məktəbinin şəriət və Azərbaycan dili müəllimi 

vəzifəsinə təyin olunmuşdur. İşlədiyi müddət ərzində nümunəvi müəllim olmuş, 

işinə məsuliyyətlə yanaşmış, dərs buraxma halları müşahidə edilməmişdi.  

Ailəlidir. Qadını Cəfərqulu bəyin qızı Şahcahan xanımdır. Qızı Fatma xanım 3 

mart 1846-cı ildə təvəllüd etmişdir [279, s. 27 – 29].  

         Pedaqji fəaliyyəti dövründəMirzə Sadıx Qulubəyov qüsursuz işlədiyinə görə 

1856-cı ildə Quberniya katibi, 1858-ci ildə Kollec katibi, 1869-cu ildə isə Titulyar 

müşavir mülkü rütbələrinə layiq görülmüşdür. 

        Mirzə Sadıx Qulubəyov 51 yaşında, yəni 1874-cü ildə xəstəliyi səbəb 

göstərilərək öz ərizəsi əsasında QTD popeçitelinin razılığı ilə xidməti vəzifəsindən 

azad edilmişdir. Lakin, görünür, onun tutduğu vəzifəni layiqincə yerinə yetirə 

bilməsi, yaxud bu vəzifəyə tuta biləcək müəllimin olmaması, həmçinin digər başqa 

səbəblərdən Mirzə Sadıx Qulubəyovun müəllimlik fəaliyyətini davam etdirməsi 

haqqında məktəb inspektoru K. A. Nikitinin QTD popeçiteli qarşısında vəsatət 

qaldırmasına səbəb olmuş və beləliklə, onun müəllim kimi xidməti vəzifəsinin 

1879-cu ilədək artırılması təmin edilmişdir. Bu cəhəti nəzərdə tutan akademik 

İsa Həbibbəyli məlum tədqiqatında yazır ki, sonralar məktəbə yeni təyin olunmuş 

inspektor-müəllim K.A.Nikitin də Mirzə Sadıx Qulubəyovun həmin vəzifədə 

saxlanılması məqsədilə QTD-nə xüsusi raportla müraciət etmişdir [33,s.63]. 

       Mirzə Sadıx Qulubəyov yaxşı müəllim, pedaqoq olmaqla yanaşı, şəhərin 

ictimai-mədəni həyatında da fəal iştirak etmişdir. Akademik İsa Həbibbəyli 

göstərir ki, “Mirzə Sadıx Qulubəyov Naxçıvan teatrının ilk yaradıcılarından biridir. 

O, hətta sonralar keçmişşagirdi C.Məmmədquluzadə ilə birlikdə teatr 

tamaşalarının hazırlanmasında iştirak etmişdir. Belə ki, 2 sentyabr 1887-ci ildə 

Naxçıvan şəhərində Hacı Nəcəf Zeynalovun zalında səhnəyə çıxarılmış əsər “şəhər 

məktəbinin müəllimi Mirzə Sadıq Qulubəyovun vəsatətinə görə” hazırlanmışdır. Bu 

tamaşada Molla İbrahim Xəlil rolunu Cəlil Məmmədquluzadə oynamışdır. Həmin 

əsərin M.F.Axundovun “Molla İbrahim Xəlil kimyagər” pyesi olduğunu nəzərə alsaq, 

tamaşanın səbəbkarının ana dilli ədəbiyyata (dramaturgiyaya-V. R.) yaxşı bələd 

olduğunu da müəyyənləşdirə bilərik” [ 33, s.62]. 

       Sonrakı illərdə qəza məktəbinin şəriət və Azərbaycan dili fənnini tədris edən 

müəllimlər Əli Tağı oğlu Hüseynzadə, Molla Nəsrulla Hacı Mirzəli oğlu, Mirzə 

Sadıx Xəlilov, Mir zə Ələkbər Süleymanov olmuşlar.  

       Mənbələr göstərir ki, Əli Tağı oğlu Hüseynzadə yalnız bir il müddətinə-1888 – 

1889-cu tədris ilində Naxçıvan qəza məktəbinin şəriət və Azərbaycan dili 

müəllimi işləmişdir. 

       Qəza məktəbinin fəaliyyət dövründə şəriət və Azərbaycan dili fənni üzrə 

dördüncü müəllim Molla Nəsrulla Hacı Mirzəli oğlu olmuşdur. O, 1889-cu ildən 

1899-cu tədris ilinə qədər bu vəzifədə çalışmışdır. Molla Nəsrulladan sonra iki il 

boş qalan bu vəzifəni Mirzə Əli Xəlilov (Mirzə Əliməmməd Xəlilov) tutmuşdur. 

Mənbələrdə onun ancaq 1885 – 1886-cı tədris ilində şəriət və Azərbaycan dili 

müəllimi işlədiyi göstərilir. 

         SadıqXəlilov Naxçıvan mədəni mühitinin tanınmış müəllimlərindən biridir. 

O, həm də maarifçi fəaliyyəti və teatr sahəsində xidmətləri ilə tanınmışdır. 1886-

cı ildə İrəvan seminariyasını müvəffəqiyyətlə bitirdiyi haqqında şəhadətnamə 

almışdır.“Кавказский календарь” təqvim nəşrinin müxtəlif illər üzrə saylarında 

Qafqaz məktəbləri haqqında verilmiş statistik məlumatlardan aydın olur ki,Sadıq 

Xəlilov fasiləsiz olaraq bölgənin təhsil müəssisələrində müəllim kimi fəaliyyət 

göstərmişdir. Dövrün statistik nəşrlərinə əsaslanaraq SadıqXəlilovun müəllim 

kimi fəaliyyət göstərdiyi məktəblərin aşağıdakılardan ibatət olduğunu 

müəyyənləşdirmək mümkün oldu:  

Yengicə ibtidai məktəbi-1886-1888-ci illər  

Nehrəm ibtidai məktəbi-1888 -1892-ci illər  

Yengicə ibtidai məktəbi-1892-1897-ci illər  

Nehrəm ibtidai məktəbi-1897 -1901-ci illər  

Naxçıvan şəhər məktəbi -1901-1905-ci illər  

         SadıqXəlilov 1901-ci ildə Naxçıvan şəhər üçsinifli məktəbində boş olan 

Azərbaycan dili və şəriət müəllimi vəzifəsinə təyin edilmişdir [213, s.384]. Sadıq 

Xəlilov müəllimliklə yanaşı, 1902-ci ildən Naxçıvan şəhərinin rəisi (starosta) 

Cəfərqulu xanın köməkçisi vəzifəsində işləmişdir. 

         SadıqXəlilov 1905-ci ilin milli münaşiqələri zamanı faciəli şəkildə həlak 

olmuşdur. 

         Naxçıvan şəhər məktəbinin sonuncu şəriət və Azərbayan dili müəllimi Mirzə 

Ələkbər Süleymanov olmuşdur. Mirzə Ələkbər Süleymanov (1862-1921) Qori 

Seminariyasını bitirənlərin ilk dəstəsinə mənsubdur. Müəllimlik fəaliyyətinə 

Şərur-Dərələyəz qəzasının Yengicə kənd ibtidai məktəbindən başlamışdır. O, bu 

məktəbdə 1882-1890-cı illərdə nəzarətçi işləmişdir.1891-1894-cü illərdə Baş-

Noraşen kənd ibtidai məktəbində müəllim işləmişdir. 1894-cü ildən 1905-ci 

ilədək böyük pedaqoq Məhəmməd Tağı Sidqinin “Məktəbi Tərbiyə”sində rus dili 

fənnini tədris etmişdir.Yuxarıda qeyd etdiyimiz kimi Naxçıvan şəhər məktəbinin 

Azərbaycan dili müəllimi Mirzə Sadıq Xəlilovun 1905-ci ildə milli münaqişə 

zəminində faciəli şəkildə ölümündən sonra Mirzə Ələkbər Süleymanov şəhər 

məktəbində həmin vəzifəyə təyin edilmişdir. O, bu vəzifədə 1915-ci ilədək 

işləmişdir. Arxiv sənədlərində 21 may 1921-ci ildə “Müəllimlər hazırlayan kurs”a 

müəllim təyin olunduğu haqqında əmrin surəti saxlanılır [85,  s.11-12]. 

         Mirzə Ələkbər Süleymanov 1921-ci ildə Naxçıvan şəhərində vəfat etmişdir. 

Naxçıvan qəza (şəhər) məktəbi fəaliyyət göstərdiyi 80 il ərzində bölgədə qabaqcıl 

pedaqoji fikrin, həyati, dünyəvi məzmuna malik təhsilin, real biliklərin yayılmasına, 

maarifçi baxışların formalaşması və onun hərəkat səviyyəsinə yüksəlməsinə 

əhəmiyyətli dərəcədə təsir göstərmişdir. Bu tədris müəssisəsinin azərbaycanlı 

məzunları regionun, İrəvan vilayətinin, ümumən Azərbaycanın ictimai-mədəni 

mühitinin formalaşmasında və inkişafında xüsusi rol oynamışdır. Əlbəttə, belə bir 

səviyyədə nailiyyətlərin qazanılmasında Rusiya və Qərbi Avropadan gəlmiş 

müəllimlərin də xidmətləri olmuşdur. Digər təhsil müəssisələrində olduğu kimi 

Naxçıvan şəhər məktəbində də pedaqoji heyətin böyük əksəriyyətini xristian əsilli 

müəllimlər təşkil edirdi ki, onların içərisində öz peşəsinə dərindən yiyələnmiş, 

biliyi və mənəvi keyfiyyətləri ilə seçilən müəllimlər az olmamışdır.  

          Naxçıvan qəza məktəbinin ilk on ilə yaxın bir dövründə şagirdlərin təlim-

tərbiyəsi ilə məşğul olan müəllimlərin kimliyinə aid məlumatımız çox az, səthidir. 

Bununla belə arxiv sənədləri və digər tarixi mənbələr Naxçıvan qəza məktəbində 

işləmiş müəllimlərin təlim-tərbiyə fəaliyyətinin bu və ya digər cəhətlərini 

işıqlandırmağa imkan verir.  Bu istiqamətdə araşdırmalar göstərir ki,   

A.İ.Filimanov, P.M.Krınsov, Q.İ.Çerkasov, A.S.Sergeyev, V.L.Çermak kimi 

pedaqoqlar Naxçıvan qəza məktəbinin tədris-tərbiyə işlərinin yaxşılaşmasına, 

təşkilati-metodik cəhətdən formalaşmasına bilik və bacarıqlarını əsirgəməmişlər.     

        Azərbaycan Respublikasının Mərkəzi Dövlət Tarix Arxivinin fondlarından 

birində Aleksandr İvanoviç Filimanova aid 1851-ci ildə tərtib olunmuş formulyar 

siyahı saxlanılır. Sənəddən aydın olur ki, Bakı qəza məktəbinin yuxarı sinif 

müəllimi Aleksandr İvanoviç Filimanov 1839-cu ildə Tiflis gimnaziyasını 

bitirmişdir. Həmin ildən Kutaisi qəza məktəbinə yuxarı sinif müəllimi təyin 

olunur. 1841-ci ildə Şuşa qəza məktəbinə ştatlı nəzarətçi təyin edilir. 1844-cü 

ildən Naxçıvan qəza məktəbinə yuxarı sinif müəllimi vəzifəsinə göndərilir. İki il 

burada işlədikdən sonar (1846) Bakı qəza məktəbinə dəyişilir. Təhsil sahəsində 

uğurlarına görə 1845-ci ildə Titulyar müşavir mülkü rütbəsinə layiq görülmüşdür 

[137, s.13]. 

       Vilhelm LeontiyeviçÇermak uzun illər Şamaxı-Dərbənt Məktəblər Direk-

siyasının və Bakı real gimnaziyasının direktoru işləmiş Karl Leontiyeviç 

Çermakın qardaşıdır. Avstriyadan gəlmədir, rus təəbəliyini qəbul etmişdir. Arxiv 

sənədlərindən aydın olur ki, xüsusi pansionda təhsil almışdır. Naxçıvan qəza 

məktəbində 1865-1872-ci ilə qədər elm-fənn müəllimi işləmişdir. Əvvəllər Bakı 

ali dörd sinifli məktəbində və onun yanında pansionda Baş müəllim (старщый 

учитель) işləmişdir. 1873-cü ildə Quba ibtidai məktəbinə nəzarətçi- müəllim, 

1875-ci ildə Gürcüstanın Ozurqeti şəhər məktəbinə nəzarətçi və elm-fənn 

müəllimi təyin edilmişdir. 

         İ.D.Boqolyubov 1866-cı ildən 1869-cu ilədək Naxçıvan qəza məktəbinin 

hazırlıq sinifi üzrə müəllim işləmiş, 1870-ci ildən Ordubad ibtidai məktəbinə 

nəzarətçi-müəllim vəzifəsinə təyin edilmişdir. Bu vəzifəni 1874-cü ilədək daşıyan 

İ.D.Boqolyubov, həmin ildən yenidən Naxçıvan qəza məktəbinə köçürülmüş və 

burada 1877-ci ilə qədər əvvəlcə köməkçi müəllim, sonra isə hazırlıq sinifi üzrə 

müəllim kimi fəaliyyət göstərmişdir. 

         1816-cı ildə təvəllüd etmiş Pavel Matveyeviç Krınsov məktəbin ilk ştatlı 

nəzarətçilərindən biri olmuşdur. 1837-ci ildə Yekatrinslav Ruhani Seminariyasını 

bitirmişdir. Daha sonra SanktPeterburq İmperator Akademiyasının rəssamlıq 

şöbəsində təhsil almışdır. 1845-ci ildə Tiflis Nəcib qızlar institutunun rəsm 

müəllimi vəzifəsinə təyin edilmişdir. Bu illərdə müvazi olaraq Tiflis 

gimnaziyasının rəsm və hüsnxət müəllimi işləmişdir. P.M.Krınsov 1846-cı ildə 

Siqnax qəza məktəbinə yuxarı sinif müəllimi, 1847-ci ildə isə Aleksandropol 

(Gümrü) qəza məktəbinə ştatlı nəzarətçi təyin edilmişdir. Naxçıvan qəza 

məktəbinə ştatlı nəzarətçi kimi 1848-1849 və 1849-1850-ci tədris ilində 

rəhbərlik etmişdir. 1850-ci ildən Yelzavetpol (Gəncə) qəza məktəbinə ştatlı 

nəzarətçi vəzifəsinə köçürülmüşdür [137, s. 47]. 

          Qəza məktəbinin mənbələrdə adı hörmətlə çəkilən ştatlı nəzarətçilərindən 

biri də Aleksandr Sergeyeviç Sergeyev olmuşdur. A.S.Sergeyev 1820-ci ildə 

Peterburqda anadan olmuşdur. Qatçina İnstitutunda təhsil-tərbiyə almış, 

SanktPeterburq Universitetinin tam olmayan kursunu bitirmişdir [ 277, s.12]. 

1850-ci ildən Qafqaz Tədris Dairəsinin sərəncamında olmuşdur. İlk əvvəllər 

İrəvan qəza məktəbinin iki yuxarı sinfində elm- fənn müəllimi işləmiş, 1852-ci 

ildə Naxçıvan qəza məktəbinin ştatlı nəzarətçisi vəzifəsinə təyin olunmuşdur 

[137, s.139]. A.S.Sergeyev bu vəzifədə 20 ilədək (1872) çalışmışdır. Məktəbə 

rəhbərliyi dövründə A.S.Sergeyev özünü yaxşı təşkilatçı-rəhbər kimi göstərə 

bilmiş, təhsil müəssisəsinin tədris-təchizat cəhətdən möhkəmlənməsinə, fənn 

kabinetlərinin, fundamental kitabxananın formalaşmasına qüvvə və bacarığını 

əsirgəməmişdir. O, məktəbdə mineroloji kabinet də düzəltmişdi. Mənbələrin 

birində Naxçıvan qəza məktəbinin binası və sinif otaqlarından bəhs edilərkən 

göstərilir ki, üç korpusdan ibarət olan məktəbin birinci korpusu “iki artırması 

olan 3 otaqdan ibarət idi. Bu otaqlarda kitabxana və rəhmətlik müdir Sergeyev 

tərəfindən təşkil olunmuş mineroloji kabinet yerləşirdi. Kabinəni təşkil etmək üçün 

o qəzanı dəfələrlə dolaşmalı olmuşdur. İbtidai təhsil zamanı çox faydalı olan təbii 

əşyalar kabinəsi, məlum olduğu kimi, bizim təhsil müəssisələrində nadir hal hesab 

olunur. Qafqazın təbiətinin bu qədər zəngin olmasını və hər müəllimin tez bir za-

manda heç bir xərc çəkmədən təbii sərvətlər kabinəsini təşkil edə bilmək im-

kanlarına baxmayaraq, təəssüf ki, bizdə bu amilə hələlik heç kim fikir vermir. Bu 

mənada mərhum Sergeyevin səyləri hesabına yaradılmış və tam diqqətə layiq iş 

üçün Naxçıvan qəza məktəbini öncül hesab etmək olar” [303,  s.253]. 

        A.S.Sergeyevdən sonra Naxçıvan qəza məktəbinə ştatlı nəzarətçi Fyodor 

Alekseyeviç Alexov təyin edilmişdir. Fyodor Alekseyeviç Alexov 1821-ci ildə 

Kursk vilayətində anadan olmuşdur. Kursk gimnaziyasını, Derpt Universitetini 

bitirmişdir. 1857-ci ildən Qafqaz Tədris Dairəsinin tədris müəssisələrində yuxarı 

sinif müəllimi işləmişdir[258, s.62]. Naxçıvan qəza məktəbinə 1873-cü ildən 

1878-ci ilədək rəhbərlik etmişdir. 

       Naxçıvan qəza məktəbində müxtəlif illərdə Aleksandr Pavloviç Lanqe-

Pozdnev ( 1845 - 1848 - ciillər), Aleksandr Qavriloviç Yelizarov (1850-1851-ci 

illər) ştatlı nəzarətçi, sonralar şəhər məktəbi kimi fəaliyyət göstərən tədris 

müəssisəsində inspektor-müəllimlərindən Pyotr Aleksandroviç Nikolayev 

(1883), M.S.Zedqenidze (1887-1889-cu illər), Pyotr İvanoviç Kazanstev (1892-

1894-cü illər), N. B. Devdoriani (1894 - 1896 - cı illər), S. B. Popuriya (1897 – 

1903-cü illər) təlim-tərbiyə işlərinə öz bacarıq və qabiliyyətləri səviyyəsində 

rəhbərlik etmiş, pedaqoq-müəllim olaraq öz adlarını bölgənin bu şöhrətli təhsil 

müəssisəsinin salnaməsinə yazmışlar. 

           Naxçıvan şəhər məktəbinin inspektor-müəllimlərindən adı arxiv 

sənədlərində və dövrü nəşrlərdə tez-tez xatırlanan müəllimlərdən biri Konstantin 

Andreyeviç Nikitindir. Onun həyat və pedaqoji fəaliyyətinin bir çox məqamlarını 

Ermənistan Respublikasının Dövlət Tarix Arxivində saxlanılan formulyar 

siyahıdan[226] müəyyənləşdirmək mümkündür.Sənəddən aydın olur ki, K. Nikitin  

2 dekabr 1832-ci ildə Xerson Yeparxiyasının Tavriya quberniyasındakı 

Yevpatoriya qəza şəhərində kollec katibi Andrey Petrovun ailəsində anadan 

olmuşdur. 

        Konstantin Nikitin 1852-ci ildə Simferapol gimnaziyasının tam kursunu 

bitirmiş, 22 fevral 1853-cü ildən isə Новороссийски qəza məktəbində elm-fənn 

müəllimi kimi xidməti vəzifəyə başlamışdır. 21 iyun 1854-cü ildə Новороссийски 

qəza məktəbi müəyyən səbəblərdən fəaliyyətini dayandırmalı olmuşdur. Bu 

səbəbdən də Qafqaz Tədris Dairəsi K.Nikitini Poltava dairə məktəbinə 

göndərmişdir. İki il burada işlədikdən sonra QTD-nin sərəncamı ilə yenidən 

xidməti vəzifə yeri dəyişdirilərək Qori qəza məktəbinə elm-fənn müəllimi təyin 

edilmişdir. 

        29 yanvar 1860-cı ildə QTD-nin popeçitelininəmri ilə Tiflis gimnaziyasına 

rus dili fənni üzrə kiçik müəllim vəzifəsinə göndərilmişdir. Qeyd edək ki, bu vəzifə 

ilə yanaşı K.Nikitinə Tiflis mülki qubernatorunun göstərişi ilə Zaqafqaziya Nəcib 

Qızlar İnstitutunun aşağı sinifində rus dili müəllimi vəzifəsi də tapşırılır. Arxiv 

sənədlərindən aydın olur ki, bu illərdə K.Nikitinin bir müəllim-pedaqoq kimi 

fəaliyyəti çox məhsuldar olmuşdur. Bu dövrdə K.Nikitinə həm də Tiflis quberniya 

gimnaziyasında (Birinci Tiflis gimnaziyası nəzərdə tutulur) fəaliyyət göstərən 

şagird kitabxanasının metodiki asaslarının düzgün təşkili və idarə edilməsi 

məsələləri də tapşırılmışdır.  

        K.Nikitin iki ildən sonra yeni bir təyinat alır. 1862-ci ildən 1870-ci ilədək 

Zaqatala ibtidai məktəbində müəllim işləyir. 

       Təhsil sahəsindəki səyləri nəzərə alınaraq 1870-ci ildə QTD-nin popeçitelinin 

sərəncamı ilə K.Nikitin Şuşa qəza məktəbinin ştatlı nəzarətçisi vəzifəsinə təyin 

olunur. Qafqaz Tədris Dairəsinin göstərişi ilə Şuşa qəza məktəbinin 1874-cü ildən 

Şuşa şəhər məktəbinə çevrilməsinə uyğun olaraq popeçitelin əmri ilə mövcud 

qəza məktəbinin nəzarətçisi Konistantin Nikitin həmin məktəbin inspektor-

müəllimi təyin edilir. Konstantin Nikitin beş ilə yaxın bu vəzifədə çalışır.  

       Konstantin Nikitinin ictimai-pedaqoji fəaliyyətinin nisbətən yüksəliş dövrü 

onun Naxçıvan ictimai- pedaqoji mühitində çalışdığı illərlə bağlıdır. Onun 

regionda pedaqoji fəaliyyəti Naxçıvan qəza məktəbinin 1879-cu ildən şəhər 

məktəbi statusu alması ilə bir dövrə düşür. Nikitin həmin il QTD-nin 2127 №-li 

əmri ilə Naxçıvan şəhər məktəbinə inspektor-müəllim xidməti vəzifəsinə təyin 

edilir. O, 1883-cü ilə qədər bu vəzifədə çalışmış, 1883-cü ildə Aleksandropol 

(Gümrü) şəhər məktəbinə müəllim-inspektor göndərilmişdir. Pedaqoji işə 

bələdliyi, hərtərəfli biliyi, qüsursuz xidmətləri nəzərə alınaraq QTD-nin göstərişi 

ilə təqaüdə göndərilməmiş,Aleksandropol şəhər məktəbində inspektor-müəllim 

kimi xidməti vəzifəsində saxlanılması tövsiyyə edilmişdir. QTD-nin 2623№-li 

əmri ilə həyata keçirilən bu təyinat 1888-ci ilə qədər nəzərdə tutulmuş, ikinci dəfə 

isə 5 il olmaqla xidməti vəzifəsi 1893-cü ilə qədər uzadılmışdır. Tanınmış müəllim 

kimi K.Nikitin 1889-cu ildən QTD-nin popeçitel cəmiyyətinin Aleksandropol böl-

məsinə  director  təyin  edilmişdir.  

        K.Nikitin 1894-cü ildə vəfat etmişdir. 

Konstantin Nikitin xidməti vəzifəsi ərzində dövrünün qabaqcıl pedaqoji ideyaları 

ilə yaşayan təhsil işçisi kimi tanınmışdır. Təhsildə qazandığı uğurlara görə bir sıra 

mülkü rütbələrə layiq görülmüş, müxtəlif mükafatlarla təltif olunmuşdur. Kollec 

katibi, Titulyar müşavir, Saray müşaviri kimi mülki rütbələr, pul mükafatı, 

Snanislav və müqəddəs Anna ordenlərinin üçüncü dərəcələri, “Qafqazda xidmətə 

görə” medalı və s. bu kimi təltiflər K.Nikitinin təhsil sahəsində xidməti vəzifəsinə 

görə qazandığı makafatlardır [ 226,  s.7-18]. 

       Gürcüstan MDT Arxivində 1859-cu ilə aid saxlanılan sənəddə göstərilir ki, 

Qori qəza məktəbinin elm-fənn müəllimi K. Nikitin rus, gürcü və erməni dillərini 

bilir [253, s.62]. Akademik İsa Həbibbəylinin nüfuzlu mənbələrə əsaslanaraq 

yazdığına görə K. Nikitin Azərbaycan dilini də bilirmiş [33, s.57]. 

      K.Nikitin Naxçıvanda müəllimlik xidməti dövründə şəhərin ictimai həyatında 

və rəhbərlik etdiyi tədris müəssisəsində təlim-tərbiyə işlərinin düzgün təşkili və 

istiqamətləndirilməsi sahəsində faydalı və əhəmiyyətli işlər görmüşdür. Onun 

Naxçıvan şəhərinin meteroloji gündəliyini hazırlanması (Əliməmməd Xəlilov və 

Georgi Uturqauri ilə birlikdə), Naxçıvan şəhərinin tarixi və coğrafi-etnoqrafik 

abidələri üzrə araşdırmalara qoşulması Nikitinin şəhərin mədəni mühitilə sıx 

təmasda olduğunu göstərir. K.Nikitin rəhbərlik etdiyi məktəbin kitabxanasının 

fondunun zənginləşdirilməsi, diyarşünaslıq muzeyi, nəbatat və mineraloji 

kabinetlərin yaradılması və sonrakı dövrlərdə fəaliyyət göstərə bilməsinə xeyli 

əmək sərfetmiş, bu sahələr üzrə bacarıq və qabiliyyətini əsirgəməmişdir. 

         XIX əsrin sonlarında Naxçıvan şəhər məktəbinin pedaqoji həyatında 

vəşəhərin ictimai işlərində fəal iştirak edənelm-fənn müəllimlərindən biri 

gürcüəsilli Georgi Uturqauridir. Georgi Uturqauri 1881-ci ildən 1885-ci ilə qədər 

Naxçıvan şəhər məktəbində ikinci şöbənin 2-ci sinifinə müəllim təyin 

olunmuşdur. G.Uturqauri haqqında hazırlanmış formulyar siyahıda göstərilir ki, 

o, 1850-ci ildə anadan olmuşdur. Ata-anası vəfat etmiş, ailə qurmamışdır. 1875-ci 

ildə Tiflis Aleksandr Müəllimlər İnstitutunu bitirmişdir. Həmin ildən Qafqaz 

Tədris Dairəsi popeçitelinin sərəncamı ilə Mozdok şəhər məktəbinə müəllim təyin 

olunmuşdur. 1878-ci ildə Qavqaz Canişinin Başİdarəsinin rəisinin əmri ilə işdən 

azad edilmişdir. 1881-ci il 15 sentyabrdan Naxçıvan şəhər məktəbinə müəllim 

təyin olunur. Məktəbdəki səylərinə görə 1882-ci ildə Qafqaz Tədris Dairəsi 

tərəfindən 100 manat pul mükafatına layiq görülmüşdür [204, s.3- 8]. 

        2 sentyabr 1881-ci ildən 4 yanvar 1885- ci ilə qədər səhifələnmiş“Личное 

дело о службе учителя Нахичеванского городского училiща Утургаури 

Георгия” adlı 25 vərəqlik arxiv sənədində G.Uturqaurinin Qafqaz Tədris 

Dairəsinə yazdığı bir necə ərizəsi saxlanılır. Bu ərizələrdən aydın olur ki, 

G.Uturqauri hələ 1884-cü ildən Qafqaz Tədris Dairəsinə müraciət edərək iş 

yerinin dəyişilməsini xahiş etmişdir. Onun raportlarından birində heç olmazsa 

Nuxa məktəbindən təqaüdə çıxmış Sersadzenin yerinə göndərilməsinin təmin 

edilməsini xahiş edir. [204, s.10]. Xeyli yazışmalardan sonra G. Uturqaurinin 

xahişləri nəzərə alınmış onun Xoniski Müəllimlər Seminariyasının ibtidai 

məktəbinə gürcü dili və coğrafiya müəllimi vəzifəsinə köçürülməsinə razılıq 

verilmişdir [222,  s.1-2]. 

      G.Uturqauri müəllim Əliməmməd Xəlilovla birlikdə məktəbin inspektoru 

K.Nikitinin hazırladığı Naxçıvan şəhərinin metoroloji müşahidə gündəliyinin 

tərtibi işində yaxından iştirak etmişdir.  

       Mənbələrdə G.Uturqaurinin tədris vəsaitləri də hazırladığı bildirilir. Qafqaz 

Tədris Dairəsinin popeçitelinin təhsil müəssisələrinin vəziyyəti haqqında 1886-cı 

ilə aid hesabatında göstərilir ki, G.K.Uturqauri Kutaisi Müəllimlər 

Seminariyasında gürcü dilinin öyrədilməsi üsulları üzrə proqrama uyğun olaraq 

ayrıca kitabça (rəhbərlik) hazırlamışdır [268,  s.230] . 

       Naxçıvan şəhər məktəbinin adı qeyd olunmalı pedaqoqlarından biri də İvan 

Malxazoviç Sanakoyevdir. O, bu təhsil müəssisəsinin tarixinə qüsursuz, uzun 

müddət pedaqoji fəaliyyətlə məşğul olmuş müəllimlərdən biri kimi düşmüşdür. 

Araşdırmalar zamanı İvan Sanakoyevin pedaqoji fəaliyyətinin Naxçıvan şəhər 

məktəbi ilə bağlı olan dövrünü müəyyənləşdirməyə çalışdıq.Qafqaz Tədris 

Dairəsinin popeçitelinin hesabatları və “Кавказский календарь”təqvim nəşrləri 

əsasında aydın olduki, İvan Malxazoviç Sanakoyev Naxçıvan şəhər məktəbində 

fasiləsiz olaraq 23 il işləmişdir. O, burada 1892-ci ildən 1907-ci ilədək elm-fənn 

müəllimi işləmiş, həmin ildən 1915-ci ilədək isə məktəbin inspektor-müəllim 

vəzifəsini icra etmişdir.  

       Araşdırmalar göstərir ki, Naxçıvan qəza (şəhər) məktəbinin elm-fənn 

müəllimlərinin sırasında bir neçə azərbaycanlı müəllimin adı da yazılmışdır. Bu 

müəllimlərdən aşağıda adları çəkilənləri göstərmək olar: Fərəc bəy Sultanov, Mirzə 

Əli Xəlilov (Mirzə Əliməmməd Xəlilov), Salah bəy Zöhrabbəyov, Abbas Qədimov.  

      Naxçıvan şəhər məktəbinin ilk azərbaycanlı elm-fənn müəllimi Fərəc bəy 

Sultanov 1860-cı ildə Şuşa qəzasının Vərəndə nahiyyəsinin Saracıq kəndində 

anadan olmuşdur. İlk təhsilini molla yanında almış, sonra isə Şuşa qəza 

məktəbində oxumuşdur. Qori Müəllimlər Seminariyasını, Tiflis Aleksandr 

Müəllimlər İnstitutunu bitirmişdir. 1887-1888-ci illərdə Naxçıvan şəhər 

məktəbinin elm-fənn müəlliminin köməkçisi işləmişdir [163,s.335]. Bəzi 

mənbələrdə əsaslı dəlil-sübutlar gətirmədən Fərəc bəy Sultanovun 1881-1889-cu 

illər ərzində Naxçıvanda işlədiyi bildirilir.  

       Fərəc bəy 1890-cı ildən Tiflisə köçmüş, əvvəlcə ruhani idarəsində, eyni 

zamanda şiə məktəbində işləmiş, daha sonra ömrünün sonuna qədər Zaqafqaziya 

Dəmir yol idarəsində çalışmışdır. Hələ tələbəlik illərində xalqçılıq ideyaları ilə 

tanış olmuş Fərəc bəy 1880-ci ildən inqilabi hərəkatda iştirak etmişdir. Bu ildən 

sosial-demokrat fəhlə dərnəyinin üzvü olmuşdur. 1897 - 1903-cü illərdə Tiflis 

Rusiya Sosial Demokrat Fəhlə Partiyasının üzvü kimi fəaliyyət göstərmişdir. 

      Ədəbi yaradıcılıqla məşğul olmuş, SMOMPK məcmuəsində “Əli-allahilik 

təriqəti haqqında bəzi qeydlər” adlı publisist məqalə dərc etdirmişdir. 

Tədqiqatçılar məqalədə Cəlil Məmmədquluzadənin “Ölülər” əsərinin mövzusu, 

xüsusilə Şeyx Nəsrullah obrazı ilə səsləşən məqamlar olduğuna aid fikirlər 

söyləmişlər [14 , s.264]. 

       Fərəc bəy Sultanov ədəbi fikrimiz, mətbuat tariximiz haqqında da Qafqazın 

rus dilli nəşrlərində uğurla çıxış etmişdir. Onun “Периодическая печать на 

Кавказ”adlı kitabda nəşr olunmuş Zaqafqaziyada Azərbaycan dilində çıxan 

dövrü nəşrlərin tarixinə aid məqaləsi maraqla qarşılanmağa layiq tədqiqat 

əsəridir. F. Sultanov məqalədə tarixi faktı ifadə edən belə bir fikri iftixar hissi ilə 

təsdiq edir ki, Azərbaycan türk ləhcəsi bütün Zaqafqaziya müsəlmanları arasında 

danışıq dilidir. Bu həm də özünü yerli dövrü nəşrlərdə də göstərir. Ona görə ki, 

əhalinin savadlı hissəsi  bu dildə nəfəs alır, ümumi danışıq dili kimi istifadə 

edirlər.     

       Məqalədə Həsən bəy Zərdabi və onun qəzeti haqqında geniş məlumat əldə 

etmək mümkündür.Burada Hacı Səid Əfəndi Ünsüzadənin  (“Ziyayi-Qafqaziyyə”),  

Cəlal Əfəndi Ünsüzadənin (“Kəşkül”), Kamal Əfəndi Ünsüzadənin (Azərbaycan 

dilində illik stolüstü təqvim nəşrlər) dövrü nəşrləri haqqında da məlumat verilir.  

        Məqalə Azərbaycan dilçilik və mətbuat tarixini öyrənənlər üçün maraq 

doğura biləcək mənbələrdən biridir[301, s. 47-51]. 

        Fərəc bəy Sultanov1914-cü ildə vəfat etmişdir.  

       Məmur və pedaqoq Fərəc bəyin həyatı və fəaliyyəti haqqında Ənvər 

Çingizoğlunun əsərində geniş məlumat verilmişdir [16]. 

       Mirzə Əliməmməd Xəlilov Naxçıvan ictimai-mədəni mühitinin fəal maarifçi-

ziyalılarından biri olmuşdur. 1862-ci ildə Naxçıvan şəhərində anadan olmuşdur. 

Naxçıvan qəza məktəbini bitirmişdir. 1879-cu ildə Qori Müəllimlər 

Seminariyasının əsas sinfinə daxil olmuş, 1881-ci ildə seminariyanı bitirmişdir. 

1883-cü idən 1885-ci ildə daxil olmaqla Naxçıvan şəhər məktəbində elm-fənn 

üzrə müəllim köməkçisi işləmişdir.“Кавказский календарь” təqvim nəşrində 

verilmiş“Помошники учителей: Салах-бекь Захрабь-бековь, Мирза Али. 

Халиловь (онь же законоучитель магометан. испов.)” qeyddən [194, s.88; 

162, s.83] aydın olur ki, Əliməmməd Xəlilov 1885-ci ildə müəllim köməkçisi 

olmaqla yanaşı, Azərbaycan dili və şəriət dərslərini də tədris etmişdir. 1885-

1888-ci illərdə Baş Noraşen zemstvo məktəbində müdir işləmişdir.  

         Əliməmməd Xəlilov Naxçıvan teatrının ilk yaradıcılarından olmuşdur. 

“Evinin böyük zalını tamaşa göstərmək üçün yerli teatr həvəskarlarına vermişdir” 

[14, s.127]. Dövrü mətbuatda publisist məqalələrlə çıxış etmiş, “Qafqaz” qəzetinin 

Naxçıvan üzrə təmsilçisi olmuşdur. Müəllimi, böyük maarifçi 

A.O.Çernyayevskinin nəşr etmək istədiyi “ Fikir” adlı qəzetdə istedadlı gənc kimi 

tanıdığı tələbəsi Əliməmməd Xəlilovun onunla əməkdaşlıq etməsi təklifini ifadə 

edən məktubu da təsdiq edir ki, xalqı maarifləndirmək ruhu müəllim Əliməmməd 

Xəlilovun yeganə idealı olmuşdur.  

      Mirzə Əliməmməd Xəlilov 1896-cı ildə Naxçıvanda vəfat etmişdir. 

      Salah bəy Zöhrabbəyov(1859-1940) Naxçıvan şəhər məktəbinin milli 

mənsubiyyətinə görə üçüncü azərbaycanlı elm-fənn müəllimidir. Mənbələrdə 

[194;162; 163) onun Naxçıvan şəhər məktəbində 1885-ci ildən 1887-ci ilədək 

işlədiyi göstərilir.Əliməmməd Xəlilovla eyni vaxtda Naxçıvan şəhər məktəbində 

müəllim köməkçisi işləmiş Salah bəy Zöhrabbəyovun tərcümeyi-halı haqqında 

tarixi mənbələrdə əsaslı arqumentlər əldə etmək mümkün olmadı. Bununla belə 

Ənvər Çingizoğlunun yuxarıda göstərdiyimiz əsərindəki Qarabağ maarifçi hərə-

katının görkəmli nümayəndəsi, tanınmış pedaqoq Mirzə Salah bəy Hacı Nəcəf bəy 

oğlu Zöhrabbəyov haqqında tərcümeyi-hal yazısı məsələyə işıq salmaq 

baxımından diqqətimizi cəlb etdi. Burada göstərilir ki, Salah bəy Zöhrabbəyov 

1859-cu ildə Şuşa şəhərində anadan olmuşdur. İbtidai təhsilini molla yanında 

almış, sonra Fransaya getmiş, burada 12 il təhsil almışdır. Bundan sonra o, Sankt-

Peterburq şəhərinə, oradan Şuşaya qayıtmış, öz vəsaitinə məktəb tikdirmiş və 

həmin məktəbdə rus dili dərsini tədris etmişdir. Bu tədris fənni üzrə Mirzə Salah 

bəy Zöhrabbəyov eyni zamanda Şuşa real məktəbində müəllim işləmişdir. Ənvər 

Çingizoğlunun əsərindən məlum olur ki, S.Zöhrabbəyov "Təlimati-lisani-türki" 

dərsliyini Firidun bəy Köçərli ilə birlikdə tərtib etmişdir. Sovet hakimiyyəti illə-

rində Mirzə Salah bəy Zöhrabbəyov Şuşadakı, Vladiqafqazdakı evlərini və şəxsi 

banklarını bolşevik hökumətinə təhvil verib, öz məktəbində müəllimlik 

fəaliyyətini davam etdirmişdir. Naxçıvan şəhər məktəbinin müəllim köməkçisi 

məhz bu şəxsin ola biləcəyi mülahizəsinə gəlincə,Salah bəy Zöhrabbəyovun həya-

tının 1886-1887-ci illərində təhsil sahəsində işləyib işləmədiyinə aid araşdırıcının 

məlumatlı olmadığını etiraf etməsi ilə də əlaqələndirmək mümkün və real 

görünürdü. Digər tərəfdən, tədqiqatçının aşağıda göstərdiyimiz belə bir qeydi də 

fikrimizin təsdiqinə kömək edir ki, “Bəzi qaynaqlara görə Salah bəy Zöhrabbəyov 

Naxçıvanda da müəllim işləmişdir”[16, s.108]. Bəhs olunan dövrdə Naxçıvan 

şəhər məktəbində yüksək təhsil görmüş müəllim köməkçisi kimi ikinci bir Salah 

bəy Zöhrabbəyov tapmaq çətinliyini də qeyd etməliyik. Bütün bunlar Naxçıvan 

şəhər məktəbinin elm-fənn müəlliminin köməkçisi kimi işləmiş şəxsin (müəllimin) 

qədim və füsünkar Qarabağımızın xeyriyyəçi fəaliyyəti ilə tanınmış  maarifçi-

ziyalılılarından  Salah bəy Zöhrabbəyovun olduğunu təsdiqləmiş olur. Həmçinin 

araşdırmaların nəticəsi kimi bizim mülahizələrimizin gələcəkdə Naxçıvan şəhər 

məktəbinin elm-fənn müəllimi, tanınmış maarifçi - xeyriyyəçi Salah bəy 

Zöhrabbəyovun kimliyi haqqında yeni, əsaslı dəlillər tapılması işinə stimul verə 

biləcəyinə ümid edirik. 

        Naxçıvan şəhər məktəbinin azərbaycanlı elm-fənn müəllimlərindən biri də 

Abbas Qədimov olmuşdur. Mənbələrdə bu vəzifədə onun adı yalnız 1906-cı tədris 

ilində çəkilir .İrəvan Müəllimlər Seminariyasının məzunu olmuşdur. 

      Naxçıvan qəza (şəhər) məktəbinin pedaqoji heyətindən bəhs edərkən bu tədris 

müəssisəsinin fəxri nəzarətçilərinin xidmətlərini də unutmaq olmaz. Adlı-sanlı 

şəxslərin bölgədə maarifin, elmi biliklərin yayılması naminə məktəbin tədris-

təchizat məsələlərinin yaxşılaşdırılması işinə maddi və mənəvi yardımı, şagird 

kotingentinin məktəbə cəlb edilməsinə köməklik göstərməsi və digər səy və 

təşəbbüsləri təqdirə layiq əməllər idi. Qafqaz və Zaqafqaziya məktəblərinin 1867-

ci il Nizamnaməsinin 69-cu maddəsində göstərilirdi ki, ştatlı nəzarətçilərdən 

başqa qəza məktəblərinin yanında onların uğuru naminə ayrı-ayrı şəxslərdən 

fəxri nəzarətçi təyin etmək olar. Fəxri nəzarətçilər bütün təbəqələrdən ola bilər. 

Bu rütbəyə sahib olmaq istəyənlər məktəbin nəfinə il ərzində gümüş pulla 500 

rubldan az olmayaraq ianə verməlidir [265,  s.1025]. 

        Belə bir cəhəti də unutmaq olmaz ki, bölgədə Rusiya Xalq Maarif nazirliyinin 

tabeliyində fəaliyyət göstərən təhsil müəssisələrinin tədris-təchizat, maddi-

təsərrüfat işlərinin irəliləyişində xidmətləri olan, bu işdə xüsusi fəallıq və 

fədəkarlıq göstərən bir çox fəxri nəzarətçilərimiz olmuşdur. Onların fəaliyyyəti 

yad edilməyə, xatırlanmağa layiqdir. Tədqiqat zamanı aydın oldu ki, Naxçıvan 

şəhər məktəbinin fəaliyyəti dövründə əsl fədəkarlıq nümunəsi göstərmiş 

azərbaycanlı fəxri nəzarətçilər aşağıdakılardır: 

 1.Hacı Əliqulu Novruzov  

 2.Böyük xan Naxçıvanski 

 3.Hənifə Zeynal oğlu Paşayev 

 4.Məmmədhüseyn bəy Cəlilov 

       Beləliklə, göstərməliyik ki, XIX əsrin 30-cu illərindən Azərbaycanda meydana 

gələn rus dövlət məktəblərində həm strukturu, həm də məzmun xüsusiyyətlərinə 

görə yeni tip tədris müəssisələri kimi təlim işinə rəhbərlik edəcək müəllimlərin də 

fəaliyyətinə yeni tələblər verilir, tamam yeni yanaşma və münasibətlər zəruri 

hesab edilirdi. Bu tələb və yanaşmalar əvvəlki ənənəvi məktəblərə görə fərqli 

mahiyyətdə idi. Buna görə də qəza məktəblərində ilk dövrlərdə yalnız Azərbaycan 

dili və şəriət fənnini tədris edənlər azərbaycanlı müəllimlərdən ibarət olurdu. 

Zəruriyyət olduqda həmin müəllimlər çox vaxt yeni pedaqoji ideyalardan 

xəbərdar olmayan, yeni tədris üsullarını mənimsəməmiş müəllimlərdən təyin 

olunurdu. Bununla belə, Azərbaycan dili və şəriət fənnini tədris edənlərin böyük 

bir qismi bölgənin təhsil və ictimai-mədəni həyatında aktiv iştirakçı kimi çıxış 

etmiş, gəncliyin yeni baxışlar əsasında formalaşmasına yüksək səy və 

əzimkarlıqla çalışmışlar. Tədqiqat zamanı axtarışlarımızın nəticəsi kimi Naxçıvan 

qəza məktəbinin ilk Azərbaycan dili və şəriət müəlliminin kimliyi və pedaqoji 

fəaliyyəti müəyyənləşdirilmiş, sonrakı illərdə bu fənni tədris edən müəllimlərin də 

fəaliyyəti haqqında ətraflı məlumatlar əldə edilmişdir. Bu cəhət də əhəmiyyətli 

fakt sayılmalıdır ki, sonralar Naxçıvan qəza məktəbinin elm-fənn müəllimləri 

sırasında milliyyətcə azərbaycanlı olan müəllimlər də fəaliyyət göstərmişdir. 

Bütövlükdə Naxçıvan qəza məktəbi də daxil olmaqla, digər bölgələrdəki təhsil 

müəssisələrində elm-fənn müəllimlərinə ehtiyacın ödənilməsi Rusiyanın 

içərilərindən və Avropadan gələn müəllimlərin hesabına həyata keçirilirdi. Rusiya və 

Avropadan gəlmiş müəllimlər içərisində ustad pedaqoq, bilikli müəllimlər də 

olmuşdur ki, onların adları indi də təhsil tariximizlə bağlı tədqiqatlarda hörmətlə 

yad edilməlidir. 

 

 2.5.Naxçıvan qəza məktəbinin kitabxanası 

       XIX əsrin 30-40-cı illərində Azərbaycan ərazisində rus dövlət məktəblərinin 

açılması bu məktəblərdə dərs kitablarının mərkəzləşdirilmiş formada 

komplektləşdirilməsi işinə xüsusi ehtiyac yaratdı. Çünki mövcud dövlət 

məktəblərində fənlərin tədrisi rus dilində aparılırdı ki, bu da həmin dildə tədris 

vəsaitlərinin, həmçinin əlavə oxu materiallarının böyük həcmdə toplanıb müxtəlif 

millətlərdən olan uşaqların istifadəsinə verilməsini zəruri edirdi. Tədris vəsaitləri 

hazırlanması işində obyektiv və subyektiv səbəblərdən irəli gələn çətinliklər, 

çarizmin regiona öz ucqarları kimi baxması məktəb kitabxanalarının 

formalaşdırılması işinə müəyyən təsir göstərsə də, hər halda bu istiqamətdə atılan 

addımlar, göstərilən səylər dövrünə görə əhəmiyyətli hadisə sayıla bilər. Qəza 

məktəbləri aşağı tip tədris müəssisəsi kimi nəzərdə tutulsa da, burada öyrədilən 



170 

 

fənlər həm kəmiyyət, həm də keyfiyyətcə mürəkkəb məzmuna malik idi. Bununla 

belə bu tədris müəssisələri dünyəvi xarakterə malik olması ilə bölgə təhsilini yeni 

məzmun keyfiyyətləri ilə zənginləşdirmişdi.Bu məktəblərdə rus dilində tədris 

olunan təbiyyat-riyaziyyat elmləri, rus dili və ədəbiyyatı, rus tarixi və rus 

coğrafiyası, həmçinin rəsm və rəsmxətt kimi praktik fənlər, peşə, sənət, kənd 

təsərrüfatının müxtəlif sahələri üzrə məşğələlərin aparılması imperiyanın 

mərkəzlərindən gətirilən dərs kitabları vasitəsilə təmin edilirdi. 

        Yerli dil kimi Azərbaycan dilinin öyrədilməsi isə ilk dövrlərdə-XIX əsrin 

birinci yarısında N. Dementyev, Mirzə Kazım bəy, Lazar Budaqovun, daha 

sonralar MirzəŞəfinin, Konstantin Romanovun vəsaitləri hesabına ödənilirdi. 

Əsrinortalarında, xüsusi ilə sonlarına yaxın Azərbaycan dili üzrə dərslik və digər 

tədris vəsaitləri hazırlanması işində yeni mərhələ başlandı ki, bu tədris mənbələri 

məktəblərdə doğma ana dilinin öyrədilməsi işinə əhəmiyyətli təsir vasitəsi idi. Bu 

kitablar Azərbaycan kitabiyyatının yeni mərhələsinin yaranması və inkişafına, 

yeni tipli məktəblərin meydana gəlməsi isə yeni forma və məzmunlu 

kitabxanaların təşkil olunmasına, çox gözlətmədən kitabxana şəbəkəsinin 

genişlənməsinə, ümumxalq kütləvi kitabxanalarının və qiraətxanalarının araya-

ərsəyə gəlməsinə şərait yaratdı. 

       Bütün Zaqafqaziyada mövcud rus dövlət məktəbi kimi fəaliyyət göstərən qəza 

məktəblərinin yanında məktəb kitabxanalarının da yaradılması nəzərdə 

tutulurdu ki, bu kitabxanalarda əsasən dərslik, tədris vəsaitləri, bədii əsərlər və 

müxtəlif elm sahələrinə aid kitablar toplanırdı. Qəza məktəblərinin kitab 

fondunda rus klassiklərinin əsərləri əhəmiyyətli yer tuturdu. Bu isəöyrənənlərin 

müasiri olduğu rus ədəbi-bədii, ictimai-mədənifikri ilə tanışlığına imkan yaradır, 

Qərb mədəniyyətinə, ictimai fikrinə gedən yolunu işıqlandırırdı. Qəza 

məktəblərinin kitabxanaları müəyyən qəzet və jurnal komplektləri ilə də təchiz 

olunurdu. Müşahidə və təhlillərimiz göstərir ki, Qafqazda fəaliyyət göstərən 

gimnaziya və qəza məktəbləri kimi bütün rus dövlət təhsil müəssisələrinin 

kitabxanalarında “Qafqaz” qəzetinin komplektləri dövrü nəşrlərdən biri kimi 

mühafizə olunmuşdur. 

         Naxçıvan qəza məktəbi də dərslik, dərs vəsaitləri, həmçinin fənlərin 

öyrədilməsi prosesində istifadə edilən köməkçi vəsaitlərin (xəritə, atlas, qlobus, 

əyani vasitələr və s.) müəyyən komplektinə malik kitabxana ilə təmin 

olunmuşdur. Kitabxanalar şagirdlərin və müəllimlərin istifadəsi üçün nəzərdə 

tutulmuşdur. Arxiv sənədləri və müxtəlif istiqamətli mənbələrin araşdırılması 

nəticəsində aydın olur ki, kitabxananın fəaliyyəti həmişə yüksələn xətt üzrə inkişaf 

etmişdir. Burada qorunub saxlanılan kitabların sayı ildən-ilə artmış, kitab fondu 

yeni-yeni nəşrlər hesabına zənginləşmişdir. 

         Maraq doğuran cəhətdir ki, dövrün müxtəlif məzmunlu 

nəşrlərində(təqvimlər, yaddaş kitabları, statistik məcmuələr və s.), eyni zamanda 

arxiv sənədlərində Naxçıvan qəza məktəbinin və Ordubad normal ibtidai məktə-

binin kitabxana fonduna aid çoxlu sayda məlumatlara, fakt və rəqəmlərə rast gəl-

mək mümkündür. Əlimizdə olan ilk məlumatlardan biri kimi “Кавказский 

календарь” illik nəşrin ilk buraxılışın da göstərilir ki, 1845-ci ildə Naxçıvan qəza 

məktəbinin kitabxanasında 153 adda tədris vəsaiti mühafizə edilmişdir [288, 

s.144]. Bu fakt məktəbin kitabxana fonduna aid ilk məlumatlardan biri kimi çox 

əhəmiyyətlidir. 1853-cü ilin hərbi-statistik mənbələrindən birinin verdiyi 

məlumata görə Naxçıvan qəza məktəbinin nəzdində 120 nüsxə kitab və tədris 

vəsaitindən ibarət kitabxana fəaliyyət göstərir [140,  s.253]. 

      Sonrakı illərdə kitabxananın fondunda komplektləşdirilmiş kitabların sayca 

artımı müşahidə olunur. 1869-cu ildə Naxçıvan qəza məktəbinin fundamental 

kitabxanasında 855 adda 3161 nüxsə kitab, şagird kitabxanasının fondunda isə 

220 adda 384 nüxsə kitab var idi. Müqayisə üçün göstərək ki, həmin ildə İrəvan 

progimnaziyasının fundamental kitabxanasında 474 adda 1316 nüxsə kitab, 

şagird kitabxanasının fondunda isə 233 adda 370 nüxsə kitab var idi [ 285, 

s.385]. 

Kitabxananın fondunda saxlanılan nəşrlərə aid arxiv sənədlərində də qorunub 

saxlanmış məlumatlara, faktik rəqəmlərə tez-tez rast gəlmək olur. Belə 

sənədlərdən birində göstərilir ki,Naxçıvan qəza məktəbinin kitabxanasının 

fondunda 1865-ci ildə 761 adda 2448 nüsxə kitab olmuşdur. Say və məzmun 

etibarı ilə dövrünə görəçox əhəmiyyətli səviyyədə nəşrlər komplektinə malik olan 

kitabxanadakı bu tədris vəsaitləri haqqında həmin sənədə asaslanaraq belə bir 

qənaətə gəlmək olar ki, digər qəza məktəblərinə nisbətən Naxçıvan qəza 

məktəbinin əsaslı kitabxanası daha zəngin olmuşdur. Sənəddən aydın olur ki, 

Naxçıvan qəza məktəbinin kitabxanasının fondunda1865-ci ildə 761 adda 2448 

nüsxə dərslik və kitab var idi. Bundan 630 adda 2278 nüsxəsi rus, 20 adda 23 

nüsxəsi Şərq dillərində, 10 adda 12 nüsxə qədim klassik dillərdə, 12 adda 91 nüsxə 

Avropa dillərində idi. Kitabxanada 23 xəritə, 12 atlas, 1 qlobus, 30 şəkil, 4 yazı tax-

tası var idi [49, s.87]. 

        1880-ci ilin nəşrlərindən birində göstərilir ki, Naxçıvan qəza məktəbinin 

fundamental kitabxanasının ümumi kataloqunda844 adda kitab saxlanılır. Lakin 

burada təəssüflə bildirilir ki, kitabxanada mühafizə olunan kitablar ayrı-ayrı 

elmlər üzrə qruplaşdırılmamış, kitabxananın sistemli kataloqu işlənib 

hazırlanmamışdır. Bu mənbədə həmçinin Ordubad normal ibtidai məktəbinin 

kitabxanası haqqında da məlumat verilir. Göstərilir ki, məktəbin fundamental 

kitabxanasında xronoloji kataloq üzrə 298 kitab qeydə alınmışdır [303, s.253]. 

      Qəza məktəbində kitabların qorunub saxlanmasına, onlardan düzgün istifadə 

olunmasına ciddi fikir verilirdi. Kitabxanaya daxil olan kitablar səhifələnir, 

möhürlənərək qaytanlı kitabda qeyd olunurdu. Alınmış kitablar barədə 

yazışmalar göstərir ki, yuxarı maarif təşkilatları bu sahəyə xüsusi diqqət 

yetirmişdir. İrəvan Məktəblər Direksiyası bu cəhətə xüsusi fikir vermiş, qəza 

məktəblərinin kitabxanalarına göndərilmiş vəsaitlərin ünvanına yetişib 

yetişmədiyi barədə həmişə dəqiq, təfsilatlı məlumat tələb etmişdir. İrəvan 

arxivində Naxçıvan qəza məktəbinin ştatlı nəzarətçisi Aleksandr Sergeyeviç 



173 

 

Sergeyevin məktəblər direksiyasına göndərdiyi 30 yanvar 1865-ci il tarixli 

raportu saxlanılır. Məktəbin nəzarətçisi öz raportunda məktəblər direksiyasını 

Naxçıvan qəza məktəbinə göndərilmiş dərs vəsaitlərini aldığı haqda 

məlumatlandırmağıözünə borc bildiyini yazırdı. Bundan sonra məktəbin 

nəzarətçisi göndərilən kitabların dəqiq siyahısını da göstərir. Siyahıda adıçəkilən 

vəsaitlər aşağıdakı ardıcıllıqla qeyd olunmuşdur: 

       1) “Rus hüsnüxətti” (Yazı nümunələri)-7 nüsxə 

       2) “Hesab məsələləri”-20 nüsxə 

       3) “Hesab”-15 nüsxə 

      4) Востоковун müxtəsər Грамматикаsı-10 nüsxə 

      5) Орбелинин 32 komplekt, 3 manat 50 qəpik dəyərində kitabı 

      6) Максимовичин «Друг детей» dərsliyi (neçə nüsxə alındığı qeyd olunmur 

[153, s. 9-10], 

       Yenə məktəbin ştatlı nəzarətçisinin məktəblər direksiyasına 20 mart 1865-ci 

il tarixdə göndərdiyi raportdan aydın olur ki, məktəblər direksiyası tərəfindən 

göndərilmiş 10 nüsxə “Rus hüsnü xətti” və 10 nüsxə Peninskinin “Oxu üçün kitab” 

(“Книга для чтения”) tədris vəsaiti alınmışdır [153,  s. 29]. 

       Tədris müəssisələrinə kitabların alqı-satqısı məktəbin nəzarətçisi ilə 

razılaşma yolu ilə həyata keçirilirdi. Məsələn, bu arxiv sənədində Ordubad ibtidai 

məktəbinin müdiri A.Bezkvornı məktəblər direksiyasına müraciət edərək 

Şafranovun “Şəhər məktəblərində ibtidai təlim” kitabıüçün hər nüsxəyə görə 65 

qəpik ödənilməsinə razı olduğını bildirir [153, s. 34]. 

        Göstərilən arxiv sənədində Qafqaz və Zaqafqaziya tədris müəssisələrinin baş 

inspektorluğunun adından regionun bütün təhsil müəssisələrinə göndərilmış 14 

iyun 1865-ci il tarixli təlimatının çoxaldılmış surəti də saxlanılır. Təlimat tədris 

müəssisələrinin baş inspektoru Y.Neverov tərəfindən imzalanmışdır. Sənədlə 

tanışlıqdan aydın olur ki, regionda faəliyyət göstərən dövlət məktəblərində 

istifadə olunan dərs vəsaitlərinin məzmun istiqamətinə yuxarı maarif dairələri 

tərəfindən ciddi şəkildə nəzarət olunur. Təlimatda alınan kitabların nə dərəcədə 

lazım olub olmadığı, məzmunundan asılı olaraq neçə nüsxəyə ehtiyacın olduğu, 

pedaqoji-metodik cəhətdən əlverişli sayılıb sayılmaması kimi məsələlərin 

müəyyənləşdirilməsinə diqqət yetirmək tələb olunurdu. Eyni zamanda, 

təlimatdaalınan kitablara xərclənən məbləğin də sərfəli olmasını nəzərə almaq 

vacib hesab edilirdi. 

        Beləliklə, bütün tədris müəssisələrinəşamil olunan təlimatda yazılırdı: 

“Qafqazın və Zaqafqaziyanın hər yerində hazırlıq siniflərində təlim köhnə metodlar 

üzrə icra edilir vəöyrədənlər (müəllimlər) ibtidai təlimin yeni üsulları ilə 

bütünlükdə tanış deyillər. Mən artıq bütün cənab direktorlara Şafranovun kitabı ilə 

məktəbləri təchiz etmək haqqında göstəriş verdim. İndi mən birinci və ikinci illərə 

aid Uşinskinin kiçik məktəbyaşlı uşaqlar üçün nəzərdə tutulmuş iki cilidlik “Vətən 

dili” əsərini onların diqqətinəçatdırıram. Şagirdlər üçün vəsaitin bütün dörd cildi 

cəmi 1 rubl 30 qəpikdir.Mən cənab direktorlardan acizanə xahiş edirəm öz 

tabeliyində olan Direksiyalarda neçə məktəb varsa, təbii ki, gimnaziyalarda daxil 

olmaqla bu kitabı alsınlar. Mən tələb edə bilmərəm ki, hər bir müəllim hazırlıq 

sinfində dərsi hökmən cənab Uşinskinin bu vəsaiti iləöyrətsinlər. Ancaq mən tələb 

etməyə borcluyam ki,hər bir müəllim onun kitabı ilə (təlim üsulları ilə -V.R.) tanış 

olsun, ondan bir şey götürsün, özünə münasib olanı mənimsəsin, təlimdə irəliyə 

addımlayaraq köhnəlikdən xilas olsun vəözümüzü həsr etdiyimiz işüzrəxidmətləri 

tərəfimizdən hesaba alınsın. Harada rus olmayan əhali çoxluq təşkil edirsə 

məktəblərdə bu metodun tam olaraq tətbiq edilməsi mümkünsüzdür. Lakin oxu və 

yazı təliminin ümumi priyomları, uşaqların onlarıəhatə edən əşya və hadisələrlə 

tanışlıq üsulu, onlarla söhbət aparma qaydaları, hesab təlimi və rəsmxətt üzrə 

tapşırıqların öyrədilməsi istisnasız olaraq bütün ibtidai məktəblər üçün faydalıdır. 

Əgər məktəb həddən artıq imkansızdırsa, 1 rubl 30 qəpik ödəmək imkanına malik 

deyilsə, onda bu kitabın alınmasıüçün məbləğ Direksiya tərəfindən ödənilməlidir. 

Əslini tədris müəssisələrinin Baş inspektoru Y.Nevrov imzaladı” [153, s. 46- 47].  

        Arxiv sənədləri təsdiq edir ki, qəza məktəbləri üçün dərslik və tədris 

vəsaitlərinin göndərilməsinə tədris ili ərzində heç bir məhdudiyyət qoyul-

mamışdır. Məktəb kitabxanalarının yeni-yeni kitablarla təchiz edilməsi, 

kitabxana fondunun zənginləşdirilməsi və möhkəmləndirilməsi işi il boyu davam 

etmiş, müntəzəm xarakter almışdır. Çox sayda faktlar var. İrəvan məktəblər 

direksiyası tərəfindən yay tətili dövründə, 1861-ci ilin iyul ayında Anopkinin “О 

перво начальном развитии умственных способнестей” adlı vəsaitindən 3 

nüsxə Naxçıvan qəza məktəbininvə 2 nüsxə isə Ordubad normal ibtidai 

məktəbinin kitabxanalarına göndərilmişdir.  

          Arxivlərdə Anopkinin göstərilən vəsaiti haqqında İrəvan məktəblər 

direksiyasının yüksək vəzifəli məmurları ilə Naxçıvan və Ordubad məktəblərinin 

ştatlı nəzarətçiləri arasında çoxlu yazışmalar var. 3 dekabr1860-cı ildə açılmış, 

28 iyul 1861-ci ildə bağlanmış Anopkinin “O перво начальном развити 

иумственных способнестей”аdlı tədris vəsaitinə aid qovluqda saxlanılan 

yazışmalar məktəb kitabxanalarına bu vəsaitin hansı məqsədlərlə göndərildiyi 

haqqında ətraflı məlumat əldə etməyə imkan verir. Zaqafqaziya Baş Məktəblər 

idarəsinin rəisi S.S.Krunzenşterinin İrəvan Hərbi qubernatorunun ümumi işlər 

Depertamentinə göndərdiyi məktubda yzılır ki, Qafqaz Tədris Dairəsinin 

keçmişponeçiteli 1856-cı ildə Anopkinin bu vəsaitini Qafqaz və Zaqafqaziya 

tədris müəssisələri üzrə rəhbərlik qəbul edilməsi üçün tövsiyyə etmişdir. 

Popeçitelin fikrincə, bu rəhbərlik uşaqların əqli qabiliyyətlərinin inkişafına 

kömək edəcək bir səviyyədədir. Bu cəhət əsas götürülərək Baş Məktəblər İdarəsi 

tərəfindən ibtidai məktəblər üçün tədris vəsaiti və rəhbərlik kimi nəzərdə 

tutulması razılaşdırılmışdır. Popeçitel diqqəti xüsusi olaraq belə bir cəhətə 

yönəldir ki, Böyük knyaz canişin (Mixail Nikolayeviç Romanov nəzərdə tutulur-

V.R.) əsərin nəşr olunması məqsədilə maddi yardım göstərilməsini arzu edir. O, 

saray müşaviri Аnopkinin göstərilən əsərinin nəşr olunmasına görə Qafqaz Tədris 

Dairəsinin kapitalından 700 rublu ayrılmasını istəyir [156, s.1]. 

       İlk olaraq götürülən borc pulun 400 rublu əsərin çap olunmasına ödənilir. 

Vəsaitin hər bir nüxsəsinin 1 rubl 20 qəpikdən hesablanması nəzərdə 

tutulmuşdur. 

       S.S.Krunzenştern daha sonra Departamentin rəhbərini məlumatlandıraraq 

qeyd edir ki, Tiflisdə nəşr olunmuş vəsaitin 25 nüsxəsi quberniyanın (İrəvan 

quberniyasının) Sizə həvalə edilmiş tədris müəssisələri üzrə yerinə çatdırılmaqla 

hər bir nüsxəsi 1 rubl 37 qəpiyə hesablanmışdır. Hərbi qubernatorun ümumi işlər 

Departamenti kitabın satışının təşkili üçün İrəvan məktəblər direktoruna göstəriş 

verir.Naxçıvan qəza məktəbinin nəzarətçisinin İrəvan quberniya məktəblər 

direktoruna 23 dekabr 1860-cı il tarixli raportunda göstərilir ki, Anopkinin 

“İbtidai məktəblərdə əqli qabiliyyətlərin inkişafı haqqında” adlı dərsliyindən 3 

nüsxə cəmi 4 rubl 11 qəpik olmaqla bizə göndərmənizi xahiş edirəm [156, s.7). 

Anopkinin tədris vəsaiti ilə bağlı Ordubad ibtidai məktəbinin nəzarətçisinin 

raportunda isə göstərilir ki, 12 dekabr 1860-cı il İrəvan məktəblər direksiyasının 

məktubuna əsasən Anopkinin əsərinin 2 nüsxəsinin bizim məktəbə 

göndərməyinizi Sizdən acizanə surətdə xahiş edirəm [156, s.8). 

        Daha sonrakı yazışmalarda hər iki tədris müəssisəsinin ştatlı nəzarətçisi 

tərəfindən Anopkinin vəsaitindən göstərilən nüsxədə rəhbərlik etdikləri 

məktəbəçatdığı haqqında İrəvan quberniya məktəblər direksiyası məlumat-

landırılır. Naxçıvan qəza məktəbi vəsaitin üç nüsxəsi üçün 4 rubl 11 qəpik, 

Ordubad ibtidai məktəbi isə 2 nüsxəüçün 2 rubl 74 qəpik ödəyir. Yazışmalardan 

aydın olur ki, Anopkinin “İlkin əqli qabiliyyətlərin inkişafı haqqında” adlı vəsaiti 

ümumən İrəvan quberniyasında fəaliyyət göstərən dövlət məktəblərinə cəmi 25 

nüxsə göndərilmiş, bu nüsxələrə görə 34 rubl 20 qəpikdəyərində pul ödənilmişdir.  

       Sonrakı illərdə də məktəbin kitab fondu yeni nəşrlərlə zənginləşmiş, dövrünə 

görəəhəmiyyətli səviyyəyəçatmışdır. 1886-cı ildə bütün Qafqazda kitabxana 

fondu mindən artıq olan şəhər məktəbləri Naxçıvan, Anapa, Eysk, Şuşa 

məktəbləri idi[258, s.115]. Kitab fondu sahəsindəəldə olunmuş nailiyyətlər 

Qafqaz Tədris Dairəsinin popeçitelinin 1894-cü il üçün tədris 

müəssisələrininvəziyyəti haqqında hesabatında da əks olunmuşdur. Hesabatda 

göstərilir ki, bütün Qafqazda dəyəri manatla ölçülməklə Batalpaşa (8.528 rübl), 

Şuşa (8.415 rubl), Naxçıvan (8.100 rubl), Mozdok (7,077 rubl) və Axalsix (7,068 

rubl)şəhər məktəbləri daha zəngin kitabxanaya malikdir [260, s.81]. 1904-cü ildə 

Naxçıvan şəhər məktəbinin kitabxanasının əsas fondunda 1263 adda 3686 kitab 

var idi. Şagird kitabxanasındaisə 514 adda 535 nüsxə kitab olmuşdur. Cəmi 1777 

adda 4221 nüxsə kitab və tədris vəsaiti var idi. Fizika kabinəsində 163 cihaz 

şagirdlərin ixtiyarına verilmişdi [269,  s.298] və s. və i. a. 

        Bütün Azərbaycan ərazisində, ümumən Qafqazda fəaliyyət göstərən dövlət 

məktəbləri kimi Naxçıvan qəza məktəbi və Ordubad ibtidai məktəbində də 

Azərbaycan dili və azərbaycanlıların etiqad etdiyi İslam şəriəti bir tədris fənni 

kimi tədris planına daxil edilərək öyrədilmişdi. Bu səbəbdən də Azərbaycan 

dilinin tədrisinin keyfiyyətini yaxşılaşdırmaq məqsədilə bu dilə aid dərslik və 

tədris vəsaitləri hazırlanması xüsusi ilə vacib hesab olunurdu. Bununla belə bəhs 

olunan dövürdə bu tədris fənni üzrə dərsliklər, xüsusilə sinifdənxaric qiraət kimi 

istifadəsi vacib olan kitablar çatışmır, belə demək mümkünsə, yox dərəcəsində idi. 

Xüsusi qeyd edək ki, bu dilin tədrisinə aid dərslik, uşaqların mütailəsi üçün qiraət 

kitabları, müntəxəbatların hazırlanması işinə dövlət qayğısı da olmamışdır. Azər-

baycan dilinin öyrənilməsinə aid tədris vəsaitləri, qiraət kitabları ayrı-ayrışəxs-

lərin, görkəmli pedaqoq-metodistlərin təşəbbüsüəsasında hazırlanmışdır ki, onlar 

müstəqil olaraq öz istedad və zəhmətləri sayəsindəşagird və müəllimlərin bu 

sahəüzrə ehtiyaclarının ödənilməsinə səy göstərmiş, qüvvə və 

bacarıqlarınıəsirgəməmişlər.  

       Təhsil çarizmin müstəmləkə ucqarlarında yerli əhalini öz mənafelərinə xidmət 

edə biləcək təəbələr kimi yetişdirmək siyasətinin mühüm vasitəsi hesab edilirdi. 

Lakin bununla belə böyük dövlətçilik siyasətinin vasitəsi kimi bu proses istər-

istəməz bir sıra “güzəştlərə” getməyi də tələb edirdi. Məhəmməd hümmətini 

Rusiya imperiyasına yaxınlaşdırmaq, müsəlmanlar-azərbaycanlılar arasında 

maarifi, rus mədəniyyətini yaymaq üçün onların uşaqlarını könüllü olaraq dövlət 

tədris müəssisələrinin tərbiyə olunanları sırasına cəlb etmək, azərbaycanlıları hə-

qiqi təlim işinə qoşmaq, onlarda dini dözümlülük tərbiyə etmək başlıca vəzifələr-

dən sayılırdı. Bu vəzifələr Zaqafqaziya ölkəsinin, ümumən imperiyanın müsəlman 

xalqlarının yaşadığı bütün ərazilərəşamil edilirdi. Bu, Xalq Maarif Nazirliyinin 

Departamentinin Zaqafqaziya məktəblər direksiyasına göndərdiyi 26 noyabr 

1838-ci iltarixli təlimatda aydın şəkildə ifadə olunurdu. Təlimat Zaqafqaziyada 

fəaliyyət göstərən bütün dövlət məktəblərinə göndərilmişdi.  

       Təlimatda yazılırdı:  

       “При введении учения Восточнымь языкам в учебных заведения ходним 

из преположений Правительства было сближение Магометанских 

подданных Империи с Русским и распространение между первыми 

просвещения, но до сего времени учебная заведения мaло имеют 

добрoвoльно поступивших воспитанников из детей Мусулманских и 

главным к этому препятствием есть  невыдение Муcульман истинной 

пользы учения, цели правительства и правил веротерпимости, которыми 

оно руководствуется. Для постепенного устранения сего по мере 

возможности, составлен под наблюдением попечителя КУО Графа Мусина 

Пушкина на татарском и персидском языках проект приглашения детей 

Мусульманских подданных к учению в тех учебных заведениях, где 

преподаютя Восточные языки, проект сей удостоен одобрения Г.Министра 

Народного Просвещения с разрешением распространить приглашения эти 

между Магометанами как Казанской и Оренбургской губернияхь, (как) 

равно и в Закавказком крае. 

Получив вследствие того при предложении Г.Главноуправляющего в Грузии 

от 12-гооктябра за №10,702 печатные экземпляры означенных обявлений, 

я препроваждаю при семь вовверенное Вам училище двадцать пять 

экземпляров тех обявлений на Татарском и персидском языках, предлагая 

вместес тем раздать их совокупно с законо учителем Могометанского 

исповедения в веренного Вам Училища жителям города из мусулман, 

стараться распространить между ними смысл оных и доности мне 

непременно о влиянии, какое будут имееть сей обявления для доклада о 

том Его Превоходительству Г.Главноупраляющему ”[234, s.1-2]. 

        Sənəddən aydın olur ki,İrəvan Qəza məktəbinin  nəzarətçisi təlimatla tanış 

olduqdan sonra Zaqafqaziya məktəblər direktoruna məlumat verərək 

bildirmişdir ki, təlimat quberniyanın məktəblərinə göndərilmişdir. Nəticəsi 

tezliklə Sizə bildiriləcəkdir [240,  s.3]. 

        Professor Ağaməmməd Abdullayevin belə bir qənaətini bu gün də məqbul 

saymaq olar ki, XIX əsrdə fəaliyyət göstərən“...rus məktəblərində Azərbaycan dilini 

öyrənməkdə məqsəd, yerli əhalini yaxşı idarə edə bilmək üçün kadrlar hazırlamaq 

idi. Digər tərəfdən bu hadisə müəyyən dərəcədə rus və Azərbaycan xalqları 

arasında qarşılıqlıəlaqənin möhkəmlənməsinə xidmət edirdi. Azərbaycan dili tədris 

planlarına daxil edildikdən və məktəblərdəöyrədilməyə başladıqdan sonra, həmin 

fənnə dair dərsliklər hazırlanıb nəşr olunması haqqında tədbirlər görüldü və 

nəticədə bir sıra dərsliklər nəşr olunmağa başlandı” [1,  s.8]. 

        Bir az əvvəl qeyd etdiyimiz kimi XIX əsrin birinci yarısında yalnız bir neçə 

pedaqoq-alimlərin vəsaitləri nəşr olunmuşdursa, əsrin ikinci yarısında 

Azərbaycan dilinin tədrisinə aid vəsaitlər artmaqla yanaşı, pedaqoji-metodik 

baxımdan da xeyli dərəcədə təkmilləşmiş, məzmununa görə əsrin yeni pedaqoji 

tələblərinə cavab verə biləcək səviyyəyə çatmışdı. Mirzə Şəfi Vazehin 

İ.Qriqoriyevlə birlikdə hazırladıqları “Kitabi-türki”, Иoакиm Константинович 

Романовун «Татарский букварь», L.M. Lazarevin “Türk dilinin müqayisəli 

müntəxəbatı”, Mirzə Ələkbər Elxanovun “Vətən dili”, A.O.Çernyayevski və Səfərəli 

Vəlibəyovun “Vətən dili ”, Rəşid bəy Əfəndiyevin “Uşaq baxçası” və “Uşaq 

gözlüyü”, S.Ə.Şirvani, M.T.Sidqinin və digər böyük pedaqoq-məktəbdarların 

dərslikləri isə əsrin ikinci yarısında hazırlanmış, yetişən nəsildə milli düşüncənin, 

vətəndaşlıq keyfiyyətlərinin formalaşmasında təsirli vasitə olmuşdur. Yarandığı 

əsrdə və sonrakı dövrlərdə yetişən nəslin tərbiyəsində bu dərsliklər əhəmiyyətli 

rol oynamışdır. Bu kitabların böyük bir qismi dövlət və şəxsi yolla açılmış yeni 

üsullu məktəblərin kitabxana fondunda qorunub saxlanmış, gənc nəslin doğma 

Ana dilini mənimsəməsində çox gərəkli tədris-öyrənmə mənbəyi olmuşdur. 

         Naxçıvan qəza məktəbi və Ordubad ibtidai məktəbinin kitabxana fonduna 

aid mənbələrin öyrənilib ümumiləşdirilməsi belə bir nəticəyə gəlməyə imkan verir 

ki, buradakı kitabları məzmununa görəiki böyük qrupa ayırmaq olar: 

        I.Tədris vəsaitləri: Bu bölməyə dərslikləri, pedaqoji, metodiki vəsaitləri aid 

etmək olar ki, bu cür əsərlər və onların müəllifləri haqqında mənbələrdə 

aşağıdakıları müəyyənləşdirmək mümkün oldu:  

       1)Mirzə Kazımbəy, “Türk-tatar dilinin qrammatikası” («Грамматика 

турецко -татарского языка»); 

       2.P.M.Budaqov, «Турецко – татарский букварь»; 

       3.Mirzə Şəfi Vazeh, İvan Qriqoryev, Kitabi-türki («Татарскаяхрестоматия 

азербайджанского наречия»); 

      4.Л.Budaqov, “lüğəti-türki” (Сравнительныйсловарьтурецко-татарских 

наречий); 

      5. L.Lazarev, “Türk dilinin müqayisəli müntəxəbatı” (Osmanlı və Azərbaycan 

ləhcələri)-“Сравнительная хрестоматия турецкого языка”. 

      6. İ.К.Romanov, Татарский букварь. 

      7. Yевтушенко, Арфиметика 

      8. Paulson, «Cборник» 

      9. К. D. Uşinski, «Родноеслова», «Детcкиймир» 

     10. N. F. Bunakov, «Азбука», «Xрестоматия» 

     11.Anopkin,Первоначальный развитии уметвенного способностей 

12. Filonov, «Xрестоматия» 

13. Buslayev, “Rus dilinin” qrammatikası 

14. Vostakov,MüxtəsərQrammatika 

15. Şafranov, Начальноеобучениевгородскихучилишах 

16. Оdоyevski, Сокращенные География 

17. İ.Qreq, Русская грамматика первого возраста (ученической) 

18. Sемyоnоv, География 

19. Davidov, Alqebra 

20. Оvsyannikov, Учебник всеобший историй 

 21. Н.А.Коrf, Русская начальная школа 

 22. Peninski, Русская язык и чтения 

 23. Sazanov, Руководства изучение Руского языка 

   II. Rus və Qərbi Avropa yazıçı vəşairlərinin əsərləri. Burada rus yazıçı və 

alimlərindən M.V.Lomonosov, N.Karamzin, V.Juкоvsки, V.Bеlinski, N.Аnnеnкоv, 

İ.P.Коtlyarevski, A.S.Puşkin, M.Y.Lermontov, N.Оstrovski, İ.A.Кrılov, А.Talezin, 

N.V.Qoqol, F.İ.Buslayev, İ.Qonçarov, F.Dostoyevski, N.Nekrasov, Y.Polonski, 

İ.S.Nikitin, İ.Turgenev, М.Хоmlyaкоv, M.Sibiryak, xarici ölkə yazıçılarından 

V.Şekspir, Q.E.Lessinq, N. Bualonun adı vəəsərləri qeyd olunmuşdur. 

       Bütünlükdə, öyrənilən materiallar göstərir ki, Naxçıvan qəza məktəbi və 

Ordubad normal ibtidai məktəbinin kitabxana fondu şagirdlərin təlim-

tərbiyəsində xüsusi rol oynamışdır. Bu məktəblərdə təhsil alan azərbaycanlı 

gənclər yuxarıda göstərilən əsərlərlə tanış olmaqla yeni baxışlara, həyati, real 

biliklərə yiyələnməklə gələcəkdə regionun, ümumən Azərbaycanın ictimai-mədəni 

həyatının yenidüşüncə və baxışlarla zənginləşməsində mühüm rol oynamış, 

xalqımızın azadlığı və xoşbəxt gələcəyi uğrunda mübarizə yollarında bu 

mütərəqqi ideyalardan faydalanmışlar. XIX əsrin birinci yarısından başlayaraq 

məktəb kitabxanaları nəinki şagirdlərin təlimində, həmçinin yaşlı nəslin 

savadlanmasında, onlarda mütaliə mədəniyyətinin formalaşmasında, 

dünyagörüşünün qabaqcıl ideyalarla zənginləşməsində müstəsna əhəmiyyətə 

malik olmuşdur. Bu kitabxanalar yetişən nəslin rus mədəniyyəti və ədəbiyyatının 

mütərəqqi ideyalarından bəhrələnməsinə, rus dili vasitəsilə Qərbi Avropa 

mədəniyyəti ilə tanış olmasına imkan yaratmışdır ki, bu da onların doğma 

xalqının öz yaşayışını, həyat tərzini zamanın tələbinə uyğun qurmaq və inkişaf 

etdirmək çağrışlarına qanad vermiş, yaxşı bir təcrübə olmuşdur. Bu kitabxanalar 

azərbaycanlı şagirdlər içərisində rus dilinin, qismən də Avropa dillərinin 

öyrənilməsində də böyük rol oynamışdır ki, bütün bunlar məktəb 

kitabxanalarının dövrünün mədəni həyatında yeri və mövqeyini gələcəkdə daha 

dərindən öyrənməyi, bu yaxşıənənələri müasir gəncliyə çatdırmağı vacib şərt kimi 

qarşıya qoyur. 

III FƏSİL. XIX ƏSRİN SONLARI VƏ XX ƏSRİN BAŞLANĞICINDA 

NAXÇVANDA ŞƏHƏR VƏ KƏND İBTİDAİ MƏKTƏBLƏRİNİN 

YARANMASI VƏ İNKİŞAFI 

 

         3.1.Ordubad şəhər ibtidai məktəbi                                            

 

        Ordubad Azərbaycanın əsrarəngiz təbiəti, xoş havası, insanlarının milli-etnik 

xüsusiyyətlərinin bənzərsizliyi ilə seçilən qədim bölgələrindən biridir. 

Azərbaycanın incilərindən biri kimi Orubad təbiətin bəxş etdiyi min bir nemət, 

məişət tərzi ilə qeyri-adi gözəlliyə malikdir. Bu el-oba həmişə özünün mətbəx 

zənginliyi, məişət-güzəran tərzinin özünəməxsusluğu ilə seçilib. Ordubad təmiz 

havası, qədim çinarları və çeşmələri ilə buraya xoşniyyətlə gələnləri də, məkrlə 

gələnləri də mat və heyran qoyub. Meyvələri hələ orta əsrlərdə Təbriz 

bazarlarında, İranda, Şərqin bir çoxölkələrində tamı, dadı ilə məşhur olmuşdur. 

Çar üsul-idarəsinin yerli idarəçilik üzrə məmurları da, bu bölgənin iqtisadi-

təsərrüfat həyatını əks etdirən statistik məlumatlarda Ordubad meyvələrinin 

tamı, keyfiyyəti haqqında dönə-dönə bəhs etmişlər. Mənbələrin birində diyarın 

meyvələri haqqında müəllif yazır ki, “Meyvəsinin keyfiyyətinə görə Ordubad 

mübahisəsiz olaraq, bütün İrəvan quberniyasında, hətta bütün Zaqafqaziyada 

birinci yeri tutur. Buranın üzümü, şaftalısı, tutu, gavalısı vəənciri Şimali İranda 

məşhurdur”[140,  s.211].  

        Mənbələr təsdiq edir ki, XVI əsrin ikinci yarısından Ordubaddan Avropanın 

Venesiya, Marsel, Amsterdam kimi şəhərlərinə və başqa ölkələrinə ipək ixrac 

edilmişdir.  

       Ordubad həm də maddi-mədəni abidələri ilə Azərbaycan mədəniyyətini 

zənginləşdirən bölgələrimizdən biridir. Ən qədim məscidləri, inanc yerləri, 

məşhur Gəmiqaya rəsmləri Ordubadın tariximizdə və maddi-mənəvi fikrimizdə 

yerini və mövqeyini görünən və qəbul olunan bir səviyyədə nümayiş etdirir. 

Ordubad həmçinin Nəsrəddin Tusi, Məhəmməd Tağı Sidqi, Yusif Məmmədəliyev 

kimi onlarca alimin, dövlət xadiminin, yazıçının, təhsil və pedaqoji fikir carçısının 

yetişdiyi, boya başa çatdığı Vətən torpağıdır.  

       Ordubad XVIII əsrin ikinci yarısı və XIX əsrin əvvəllərində Naxçıvan xanlığının 

əsas şəhərlərindən biri olmuşdur. Məlumdur ki, 1828-ci il Türkmənçay sülh 

müqaviləsinə görəİrəvan və Naxçıvan xanlıqları ləğv edildi və əvəzində bu 

ərazilər İrəvan vilayəti, 1840-cı ildən isəİrəvan quberniyası adlandırıldı. Bununla 

da Ordubad şəhəri quberniyanın qəza mərkəzlərindən biri kimi bölgəninin 

ictimai- mədəni həyatının mühüm iştirakçısı oldu.  

       İşğaldan bir il sonra çar hökuməti bölgədə təhsil siyasətini həyata keçirmək 

məqsədilə Zaqafqaziya məktəblərinin 2 avqust 1829-cu il tarixli Nizamnamə 

sənədini elan etdi. Nizamnaməyə əsasən bütün Zaqafqaziyada 20 tədris 

müəssisəsi fəaliyyət göstərməli idi. Onlardan biri gimnaziya kimi nəzərdə 

tutulmuşdu ki, bu təhsil müəssisəsi Tiflis Nücəba məktəbinin bazasında 

yaradılmalı idi. Digər tədris müəssisələri qəza məktəbləri kimi nəzərdə 

tutulmuşdu ki, bu tip tədris müəssisələri inzibati ərazi vahidi kimi qəzalarda, 

onların inzibati mərkəzi hesab olunan şəhərlərdə açılmalı idi. Nizamnamədə adı 

qeyd olunan belə qəza mərkəzlərindən biri də Ordubad şəhərində açılması 

nəzərdə tutulmuş qəza məktəbi olmalı idi.  

        Lakin, təəssüf ki, Ordubad qəza məktəbinin açılması üçün səylər göstərilmədi. 

Qafqazın yüksək çinli dövlət məmurları şəhər əhalisinin azlığını bəhanə gətirərək 

məktəbin fayda verməyəcəyi haqqında fikir formalaşdırmağa çalışmış və buna da 

nail ola bilmişdilər. Mənbələrdən birində Qafqazın baş hakimi baron Rozenin 

Zaqafqaziya məktəblərinin birinci nizamnaməsi əsasında yaradılması nəzərdə 

tutulmuş bir neçə məktəbin hansı səbəblərdən açılmaması haqqında rəyi 

fikrimizin təsdiqi üçün tutarlı arqument sayıla bilər. Baron Rozen yazırdı:  

        “Предписание барона Розена Закавказскихь училишь,  

оть 13-го сентября1834 года, №5233  

         Вследствие рапорта нащего оть 13-го прошлаго июня, №396, 

разрещаю вамь из осталныхь 8-ми уездныхь училищь, предполеженныхь к 

учреждению в здешнем край, открыть таковыя в Дербенть, Нахичевани, 

Шемахе, и Кубе; в Кулпеже, Джелал-оглу, Ордубад и Казахской дистанции 

оныхь не открывать по невозможности в сихь местахь отъискать для 

училищь какихь либо помещений, а еще болъе по малонаселенности сихь 

месть, о чемь объяснено мною и вь проектъ о преобразовании учебной 

части вь здешнемь край” [132,s.99]. 

         Zaqafqaziya məktəblərinin 12 may 1835-ci il tarixli ikinci və 18 dekabr 

1848-ci il tarixli üçüncü nizamnamələri də Qafqazın yüksək idarəçilik 

orqanlarının məmurlarının mövqeləri və məqsədlərindən asılı olaraq Ordubad 

qəza məktəbinin yaradılmasına heç bir köməklik göstərə bilmədi. Baxmayaraq ki, 

hər iki nizamnamə Ordubad qəza məktəbinin yaradılması vacibliyini təsdiq və 

təsbit edən rəsmi dövlət sənədləri idi.  

        Mətbu mənbələrdə Ordubadda rus dövlət məktəbinin yaradılması haqqında 

bəhs olunan məqalələrə XIX əsrin 50-ci illərinə təsadüf edir. Azərbaycan 

məktəbləri haqqında oçerklər müəllifi S.P.Zelinski belə bir maraq doğuran faktı 

qeyd edir ki, digər bölgələrin əhalisi kimi Ordubad camaatı da övladlarının rus 

dövlət məktəblərində oxumaq istəyini dəfələrlə bildirmişdir. Müəllifin bu 

qeydilərindən birində göstərilir ki, 1851-ci ildə dövlət vəsaiti ilə Ordubad 

şəhərində bir sinifli prixod (məhəllə) məktəbinin açılması razılaşdırılmışdı. Lakin 

əhali onun əvəzində qəza məktəbinin yaradılmasını xahiş edərək şəhər 

vəsaitindən illik 2.000 rubl buraxılmasına və məktəb binasının öz hesablarına 

tikilməsinə razı olduqlarını bildirmişlər. Məqalə müəllifi Ordubad əhalisinin  qəza 

məktəbinin əvəzinə ibtidai məktəbin açılmasından hansı səbəbdən imtina etdiyini 

müəyyənləşdirə bilmədiyini etiraf etsə də, belə bir vəziyyəti doğru-düzgün 

qiymətləndirərək yazırdı ki, Qafqaz Tədris Dairəsinin işlər idarəsindən 

götürülmüş bu fakt təsdiq edir ki, aşağı təbəqə də məktəb haqqında fikirləşir [ 

303,  s. 250).  

        Beləliklə, Ordubad əhalisinin hələ 30-cu illərdən dövlət məktəblərində təhsilə 

meyl göstərməsinə baxmayaraq, onların “rus təhsilinə” meyl və istəkləri yalnız 

“Qafqaz tədris dairəsi və ona tabe olan tədris müəssisələrinin nizamnaməsi” (29 

oktyabr 1853-cü il) əsasında həqiqətə çevrildi. Nizamnamədə göstərilirdi ki, 

Qafqaz Tədris Dairəsindəibtidai məktəblər rəsmi olaraq Qafqaz canişinliyinin 

razılığı ilə yaradıla bilər. Bu tip tədris müəssisələrinə 8 yaşdan az olmayaraq 

bütün təbəqələrdən olan oğlan uşaqları qəbul edilə bilər. Sənəddə məktəbə qəbul 

zamanı təhsil haqqı və əvvəlcədən qazanılmış heç bir biliyin tələb olunmadığı 

xüsusi olaraq göstərilirdi. 

       Nizamnamədə Ordubad ibtidai məktəbi birsinifli tədris müəssisəsi kimi 

nəzərdə tutulurdu. Müəyyən hazırlıq işləri başa çatdıqdan sonra məktəbin açılışı 

1854-cü ilin 24 noyabrında baş tutdu. Məktəb ilk illərdən nümunəvi tədris       

müəssisəsi kimi tanınmışdır. Məktəbin bir illik fəaliyyətinə aid baxış və           yox-

lamalar  zamanı tədris müəssisəsinə aid toplanmış məlumatlar, ona rəhbərlik çox 

diqqətlə  öyrənilmiş, təhlil olunaraq qənaətbəxş hesab edilmişdir [136, s.740].  

“Сборник сведение о Кавказе” çox cilidliyində məktəbin binası haqqında 

məlumatda göstərilir ki, Ordubad ibtidai məktəbi“il ərzində gümüş pulla 200 

rubla kirayə edilmiş binada yerləşir. Bütün məktəb binası beş otaqdan və iki 

dəhlizdən ibarətdir. İki otaqda nəzarətçi-müəllim yaşayır, qalanları məktəbə 

aiddir. Fundamental kitabxanada xronoloji kataloq üzrə hesablanmış 248 kitab 

var, onlardan 118 nüsxəşagird kitabxanasına aiddir” [303,  s.253]. 

        Qeyd edək ki, 1853-cü il nizamnaməsi üzrə Qafqaz Tədris Dairəsi dörd 

məktəblər direksiyasına bölünürdü:  

        1.Tiflis məktəblər direksiyası. Buraya Tiflis, Şamaxı və Dərbənd                 qu-

berniyalarındakı tədris müəssisələri aidd edilirdi.  

       2.Kutaisi məktəblər direksiyası. Bu direksiyaya Kutaisi və İrəvan 

quberniyalarının məktəbləri daxil edilirdi.  

       3.Stavropol məktəblər direksiyası. Buraya Stavropol quberniyasındakı 

məktəblər aid edilirdi.  

       4.Qara dəniz ətrafı üzrə məktəblər direksiyası. Bu direksiya Qara dəniz üzrə 

sahil boyu əraziləri əhatə edirdi [145, s.496-499]. 

        Bu bölgüyə əsasən, Aleksandropol (Gümrü), İrəvan və Naxçıvan qəza 

məktəbləri, YeniBayazit və Ordubad ibtidai məktəbləri Kutaisi məktəblər 

direksiyasının tabeliyinə keçir. Nizamnamənin 118-ci maddəsindəgöstərilirdi ki, 

Kutaisi, Raçinski, Duşet,Tionet, Quba, Lənkəran, Ordubad və Yeni Bayazit 

məktəbləri xəzinə hesabına maliyələşən birsinifli tədris müəssisələridir [145,  

s.511]. 

        Birsinifli ibtidai məktəb kimi Ordubad tədris müəssisəsində aşağıdakı 

fənlərin öyrədilməsi nəzərdə tutulmuşdu:1) Müsəlman əhalinin şəriət qanunları, 

2) Rusca oxu və yazı, rus dilinin praktik öyrənilməsi, 3) yerli dilin oxusu və yazısı, 

4) Hesabdan ilk dörd əməliyyatlar, adlı və adsız ədədlərin öyrədilməsi [145, 

s.511].  

       Müsəlman əhalinin yaşadığı yerlərdə şəriət dərsləri mollalar, rus dili və digər 

fənnlərin tədrisi isə popeçitelin sərəncamı ilə bir, yaxud iki müəllim tərəfindən 

tədris olunmalı idi. Qafqaz Tədris Dairəsində fəaliyyət göstərən ibtidai məktəbləri 

abadlaşdırmaq və tədris-maddi vəziyyətini yaxşılaşdırmaq məqsədilə onların hər 

birinə fəxri nəzarətçi (Почетный Блюститель) təyin edilməsi də nəzərdə 

tutulurdu.  

        Ordubad ibtidai məktəbi dövlət məktəbi kimi Rusiya Xalq Maarif Nazirliyinin 

tabeliyində olan tədris müəssisələrinin sırasına daxil idi. Bu tip tədris 

müəssisələri İrəvan quberniyasında yalnız İrəvan və Ordubad şəhərlərində təsis 

olunmuşdu. Ordubad ibtidai məktəbi həm də İrəvan Müəllimlər Seminariyasının 

baza ibtidai məktəbi hesab olunurdu. Xəzinədən maliyyənləşən məktəbin ilk 

dövrlərdə illik xərci 850 manat hesablanmışdı.  

        Ordubad ibtidai məktəbi fəaliyyətinin ilk dövrlərindən şagird kotingentinin 

milli tərkibinə görə azərbaycanlıların üstünlük təşkil etdiyi tədris 

müəssisələrindən biri olmuşdur. Digər dövlət təhsil müəssisələri kimi Ordubad 

ibtidai məktəbinin şagird heyətinin hər il üçün sayı (milli və silki tərkibi də daxil 

olmaqla) Qafqaz Tədris Dairəsinin hesabat və sərəncamları üzrə nəşrlərdə, 

həmçinin illik təqvimlərdə və arxiv sənədlərində müntəzəm olaraq əks olunurdu. 

QTD popeçiteli baron Nikolainin 7 mart 1855-ci il tarixdə general Muravyova 

raportunda verilən məlumatdan aydın olur ki, Ordubad ibtidai məktəbinin 

birinci tədris ilində (1854-1855- ci tədris ilində) 30 nəfər şagird təhsil almışdır 

[136,  s.722]. 

        Məktəbin şagirdlərinin milli mənsubiyyətinə görə 1856-cı ildən 1873-cü 

ilədək olan siyahısı yuxarıda qeyd etdiyimiz mənbədə göstərilmişdir. Bu mənbədə 

verilən cədvəldən aydın olur ki, 1856-cı ildə 29 nəfər şagirddən 16 nəfər, 1857-ci 

ildə 32 nəfər şagirddən 19 nəfər, 1858-ci ildə 49 nəfər şagirddən 21 nəfər, 1859-

cu ildə 40 nəfər şagirddən 27 nəfər, 1860-cı ildə isə 53 nəfər şagirddən 32 nəfər 

azərbaycanlı uşaqlardan ibarət olmuşdur [303, s.253]. Bu fakt dövrünə görə 

təhsil tariximiz üçün əhəmiyyətli hadisə sayıla bilər. Bu cəhət, digər səbəblərlə 

yanaşı belə bir həqiqəti də əks etdirir ki, Ordubad ibtidai məktəbində 

Azərbaycanın digər bölgələrində fəaliyyət göstərən qəza məktəblərinə nisbətən 

azərbaycanlı şagirdlərin üstünlük təşkil etməsi şəhərin və ətraf kəndlərin 

əhalisinin təhsilə meyl və münasibəti güclü olmuşdur. 

        Sonrakı illər üzrə azərbaycanlı şagirdlərin sayı aşağıdakı kimi olmuşdur: 

1861-ci ildə 19 nəfər şagird, 1862-ci ildə 14 nəfər şagird, 1863-cü ildə 6 nəfər 

şagird, 1864-cü ildə 6 nəfər şagird, 1865-ci ildə 24 nəfər şagird, 1866-cı il 

(nədənsə cədvəldə bu ilin ümumən şagird heyəti haqqında məlumat verilmir), 

1867-ci ildə 17 şagird, 1868-ci ildə 4 şagird, 1869-cu ildə 16 şagird, 1870-ci ildə 

13 şagird, 1871-ci ildə 13 şagird, 1872-ci ildə 17 şagird, 1873-cü ildə 18 şagird 

[303,  s.253].  

        Əhali arasında məktəbin nüfuzu gün-gündən artırdı. Tədris-tərbiyə işlərində 

də müəyyən uğurlar əldə edilmişdi. XIX əsrin 90-cı illərində gimnaziyaların, şəhər 

və sənət məktəblərinin, həmçinin kənd yerlərində ibtidai tədris müəssisələrinin 

nisbətən artımı müşahidə olunurdu ki, bu da Ordubad ibtidai məktəbinin də 

əsaslı şəkildə yenidən qurulmasını gündəmə gətirdi. Məktəbin struktur-

məzmununun kökündən dəyişdirilməsi məqsədilə 2 dekabr 1896-cı ildən 1 iyul 

1897-ci ilədək aparılan müzakirə və tövsiyələr əsasında Ordubad birsinifli ibtidai 

məktəbi 1872-ci il Nizamnaməsinə əsaslanaraq iki sinifli şəhər ibtidai məktəbinə 

çevrildi [236, s.32]. Belə bir dəyişiklik müəllim ştatının da artırılmasına zəmin 

yaratdı ki, bu dövrdən etibarən Qafqaz Tədris Dairəsi tərəfindən Rusiya Xalq 

Maarif Nazirliyinin 28 iyun 1899 -cu il 17751 saylı əmrinə əsaslanaraq məktəbdə 

ikinci elm-fənn müəllimi ştatı verildi. “Ştatdankənar müəllim ” (сверхштатного 

учителя”) vəzifəsi kimi nəzərdə tutulmuş bu müəllimlik yeri üçün illik 425 rubl 

maaş təyin edilmişdir [283, s.284]. 

Bu dövrdən etibarən məktəb özünün tədris-tərbiyə işlərini 1872-ci ilin 

Nizamnaməsinə uyğun qurmalı idi.  

         Məktəbin əsaslı şəkildə yenidən qurulması şagird heyətinin əhəmiyyətli 

dərəcədə artmasına təsir göstərirdi. Belə bir cəhəti qeyd edək ki, əgər XIX əsrin 

son illərində məktəbdə şagirdlərin ümumi sayı 50-60 nəfərdən yuxarı deyildisə və 

bunlardan yalnız 30-35 nəfərini azərbaycanlı uşaqlar təşkil edirdisə, XX əsrin 

əvvəllərində əksinə, bu sahədə dinamikanı açıq-aydın şəkildə görmək mümkün 

idi. Bu cəhət bir də onunla əlaqədar idi ki, 1902-ci ildə məktəb bir daha 

dəyişilərək, yeni məzmun, quruluş xüsusiyyəti qazandı: ikisinifli şəhər ibtidai 

məktəbindən üçsinifli şəhər ibtidai məktəbinə çevrildi. Belə bir mahiyyətə və 

məzmuna malik məktəbə şagird axını təbii sayılmalıdır. Fikrimizin sübutu üçün 

bir neçə fakta müraciətimiz kifayət edər. Məsələn, 1904-cü ildə Ordubad üçsinifli 

məktəbində təhsil alan 104 nəfər şagirddən 54 nəfər şagird azərbaycanlılardan 

ibarət olmuşdur [ 269,  s.358]. 1907-ci ilin statistikasına görə məktəbdə təhsil 

alan 112 şagirddən 83 nəfəri azərbaycanlı olmuşdur [270,  s.229)]və s.  

       Sonrakı illərdə məktəbin şagird heyətində azərbaycanlı uşaqların sayı bir 

qayda olaraq 100 nəfərdən artıq olmuşdur. Azərbaycanlı uşaqlar ildən-ilə 

məktəbin şagird heyətinin böyük əksəriyyətini təşkil edirdi. Məsələn, 1908-ci ildə 

məktəbdə təhsil alan 134 şagirddən 110 nəfəri milli mənsubiyyətinə görə 

azərbaycanlı idi [271, s.275]. 1909-cu ilin hesabatında məktəbdə təhsil alan 162 

şagirddən 127 nəfərini azərbaycanlı uşaqlar təşkil etdiyi göstərilir[272,s.293]. 

1910-cu ildə isə məktəbdə yenə də 162 şagird təhsil almışdır ki, onlardan 128 

nəfəri azərbaycanlı olmuşdur [273, s,375]. Məktəbdə 1912-ci ilinməlumatına görə 

təhsil alan 172 nəfər şagirddən 141 nəfərini azərbaycanlı uşaqlar təşkil etmişdir 

[274, s.301]. 

       Ordubad ibtidai şəhər məktəbinin kitab fondu dövrünə görə zəngin məktəb 

kitabxanalarından biri idi. Məktəbin kitabxanasının fondu müntəzəm olaraq 

tədris vəsaitləri, mütaliə üçün ədəbiyyatlarla zənginləşirdi.1904-cü ilə aid Qafqaz 

Təhsil Dairəsinin hesabatında göstərilir ki, Ordubad ibtidai şəhər məktəbinin 

fundamental kitabxanasında 753 adda 2010 nüsxə kitab, şagird kitabxanasında 

isə 520 adda 825 nüsxə kitab olmuşdur. Kitabxananın fondunda cəmi 4106 

kitabın olduğu qeyd olunur [269,s.298]. Təhsil Dairəsinin 1 yanvar 1911-ci ilə 

aid hesabatından aydın olur ki, məktəbin fundamental kitabxanasında 938 adda 

2615 nüsxə kitab, şagird kitabxanasında isə 622 adda 1027 nüsxə kitab 

olmuşdur. Məktəbin kitabxanasının fondunda cəmi 5182 kitab saxlanıldığı qeyd 

olunur ki,bu da məktəb kitabxanasının fundamental və şagird fondunun 1 yanvar 

1904-cü illə müqayisədə1074 nüsxə artıq olduğunu göstərir [274,327].  

        Ordubad ibtidai məktəbi şəhərin və ümumən bölgənin mədəni həyatının 

inkişafında, əhali arasında maarifin yayılmasında, dünyəvi təhsilin və yeni, 

mütərəqqi baxışların meydanagəlməsi və inkişafında özünəməxsus yerə, mövqeyə 

malik olmuş tədris müəssisəsidir. Məktəbin tədris-tərbiyə sahəsindəki 

fəaliyyətinin nəticələri heç də Tədris Dairəsinin digər məktəblərindən az olmamış, 

əksinə bir çox cəhətdən qazandığı uğurları ilə diqqətçəkən tədris 

müəssisələrindən olmuşdur. 

         Məktəb dövrünün ictimai- mədəni tədbirlərində, maarifçi-xeyriyyəçi və 

ictimai faydası olan işlərində lazımi səviyyədə iştirakçı olmuşdur. Şəhərin 

meteoroloji stansiyasının yaradılması da bu təhsil müəssisəsinin pedaqoji 

heyətinin əməyi sayəsində mümkün olmuşdur. Məktəbdə yazıçı vəşairlərdən 

İ.A.Krılovun,N.M.Karamzinin, N.V.Qoqolun, A.S.Puşkinin, M.Y.                Ler-

montovun,  Avropa klassiklərinin yubileylərinin və əsərlərinin                    müza-

kirələrinin keçirilməsi təkcə təhsil müəssisəsinin daxilində deyil, həm də şəhərin 

ictimai-mədəni həyatında təsirsiz qalmayan, izi görünən tədbirlər idi. Məktəbin 

bu cür tədbirləri şəhərin qabaqcıl görüşlü insanlarını da cəlb edir, onların 

mütərəqqi məzmuna malik tədbirlərdə, xeyriyyə işlərində iştirakçı olmalarına 

stimul verirdi. 

          Arxivlərdə və dövrü nəşrlərdə məktəbin həyatında xüsusi əhəmiyyə malik 

ictimai- faydalı və mədəni tədbirlər haqqında maraq doğuran faktlar, statistik 

məlumatlar vardır. Araşdırmalar zamanı belə tədbirlər içərisində maraq 

doğuracaq, diqqətçəkən bir sənədi xüsusilə qeyd etməyi lazım bilirik. Vaxtı ilə 

Ermənistan arxivlərində tanış olduğumuz “Об открытий по Дирекции Училищ 

подписки по сооружении памятника А.S.Пушкину (30 января 1861-10 июля 

1861года)”adlı bu sənəddə dahi şair A.S.Puşkinin heykəl-abidəsinin ucaldılması 

məqsədilə bütün imperiya üzrə kompaniyaya İrəvan Məktəblər Direksiyasının 

qoşulduğuna aid bir məlumat verilmişdır. Sənəddən aydın olur ki, 1860-cı ilin 

əvvəllərində vaxtı ilə A.S.Puşkinin də oxuduğu Çarskoselsk (Çar kəndi) 

İmperator Aleksandr liseyinin keçmiş müdavimləri böyük şairin heykəl-

abidəsinin ucaldılması məqsədilə tədris müəssisələrində açılmış kompaniyaya 

qoşulmağa çağırır.  

        Heykəl-abidənin Çar kəndində liseyin bağında qoyulması nəzərdə 

tutulmuşdu [157,s.1]. 

         Bu kampaniyaya qoşulmaq üçün bütün quberniyalara, o cümlədən İrəvan 

quberniyasına göndərilmiş sənəd (çağırış) Rusiya Daxili İşlər nazirliyinin ümumi 

işlər departamenti tərəfindən 14 dekabr 1860-cı il tarixdə 115 saylı məktub 

əsasında yayılmışdır. Məktuba əsasən Qafqaz canişinliyinin Baş idarəsinin rəisi 

Krunzenşternin adından 18 yanvar 1861-ci il tarixdə sərəncam verilmişdir. 

Sərəncamda göstərilirdi ki, Daxili İşlər Nazirliyinin bu məktubu icra olunmaq 

üçün İrəvan Hərbi qubernatorunun mülki işlər şöbəsinə göndərilsin. [157,  s. 9].  

          Məktub üzrə təlimat quberniyanın bütün tədris müəssisələrinə göndərilir. 

Xüsusi olaraq göstərilir ki, vəsait yubanmadan toplanmalı, qəzanın dövlət 

xəzinəsinə köçürülməlidir. Ordubad normal ibtidai məktəbinin müdirinə 

göndərilən təlimatda da abidə üçün vəsait toplanması qayğısına qalması tap-

şırılır. Lakin məktəbin nəzarətçisinin şəhər əhalisinə müraciəti heç bir nəticə 

vermir. Nəzarətçi-müəllim A. Bezkrovnı məsələ ilə bağlı quberniya məktəblər 

direktoruna 17 fevral 1861-ci il tarixli raportunda bildirir ki, İrəvan məktəblər 

direksiyasının göstərişinə əsasən şair Aleksandr Sergeyeviç Puşkinin abidəsinin 

ucaldılması məqsədilə açılacaq siyahı ilə bütün şəhər əhalisi qarşısında məruzə 

edib onları məlumatlandırdım. Ancaq qəza rəisindən başqa könüllü abunə olan 

olmadı [157, s. 4].  

         Lakin buna baxmayaraq, az sonra dahi şairin abidə-heykəlinin yaradılması 

məqsədilə ianə toplanışı baş tutdu. Məktəbin müdirinin tərtib etdiyi siyahıda 

cəmi 23 nəfər ianə edən olmuşdur ki, onlardan əksəriyyəti azərbaycanlı idi. 

Siyahıdakı azərbaycanlıların adı aşağıda göstərilənlərdən ibarət olmuşdur: 

    

1.Paşa bəy Gavanşir   20 qəpik  

2.Səməd Sultanov               20 qəpik  

3.Şükürulla Abdulla oğlu              20 qəpik  

4.Həsən Babayev               20 qəpik  

5.İbrahimbəyov    20 qəpik  

                6 .Nəcəfbəy Budaqov   20 qəpik  

7.Mirzə Məmməd Ağasıyev     20 qəpik  

8.Ağalar Əhmədbəyov      15 qəpik  

9.Ağa Heydərxan oğlu İbrahimov    5 qəpik  

10.Məmməd Heydərxan oğlu İbrahimov   5 qəpik  

11.Cəlil Hüseynov                  20 qəpik  

12.Mehti ağa Razi oğlu Ağasiyev                10 qəpik  

 

           Ordubad ibtidai məktəbi A.S.Puşkinin xatirəsini əbədiləşdirmək üçün 

keçirilmiş tədbirdə quberniyanın Yeni Bayazit birsinifli ibtidai məktəbi və 

Naxçıvan qəza məktəbinə nisbətən yaxşı nəticəəldə edə bilmiş, İrəvan qəza 

məktəbi ilə çox cüzi fərqlə eyni səviyyədə durmuşdu. Ümumiyyətlə, İrəvan 

quberniyasının dövlət məktəblərində bu işüçün 43 manat 50 qəpik toplanmışdı. 

Toplanmış vəsait quberniyada fəaliyyət göstərən məktəblər üzrə aşağıdakı kimi 

olmuşdur:  

 

1) İrəvan qəza məktəbi      8 manat 10 qəpik 

2) Naxçıvan qəza məktəbi      5 manat 

3) Aleksandropol (Gümrü) qəza məktəbi    20 manat 

4) Ordubad ibtidai məktəbi     8 manat 

5) YeniBayazit ibtidai məktəbi      2, 41 qəpik [157, s. 5]. 

         Məktəbin fəaliyyət göstərdiyi müddətdə şagirdlərin təlim-tərbiyəsi ilə bir çox 

qabaqcıl müəllimlər məşğul olmuşdur. Azərbaycan dili və şəriət fənninin tədrisi 

daha çox iki müəllimin-Mirzə Əliməmmədbəy Mirzə Ağa oğlu Əlixanov və Mir 

Yəhya Səməndərovun adı ilə bağlıdır. Bu müəllimlərin məktəbin azərbaycanlı 

şagirdlərinin təhsil və tərbiyəsi işində xidmətləri böyük olmuşdur. Bu hər iki 

müəllim uzun illər daşıdığı vəzifədə qüsursuz işləmişdir.  

        Ordubad ibtidai məktəbində şəriət və Azərbaycan dili fənni üzrə müəllim 

vəzifəsini ilk illər (1854-cü ildən 1855-cı ilə qədər) Molla Mirzəİsmayıl Axund 

Mirzə Sadıx oğlu aparmışdır. 1856-1857-ci illər ərzində isə məktəbdə Azərbaycan 

dili vəşəriət fənni üzrə müəllimlik ştatı boş qalmışdır.  

         Arxiv sənədlərindən aydın olur ki, 1857-ci ilin 21 dekabrından şəriət və 

Azərbaycan dili fənni üzrə müəllim vəzifəsini Mirzə Əliməmmədbəy Mirzə Ağa 

oğlu Əlixanov tutmuşdur. O bu vəzifədə fasiləsiz olaraq 30 il (1887-ci ilə qədər) 

çalışmışdır. Arxiv sənədləri əsasında müəyyənləşdirmək olur ki, Əliməmməd bəy 

Əlixanov 1808-ci ildə anadan olmuşdur. İrəvan quberniyasının bəylərindəndir. 

21 dekabr 1857-ci ildən Ordubad ibtidai məktəbində şəriət və Azərbycan dili 

müəllimi işləmişdir[ 277, s.35].  

       Ordubad ibtidai məktəbinin şəriət və Azərbaycan dili müəllimi kimi fəaliyyət 

göstərmiş şəxslərdən biri də Mirzə Yəhya Səməndərov olmuşdur. O, bu vəzifəni 

icra edən üçüncü azərbaycanlı müəllim idi. Onun müəllimlik fəaliyyəti cəmi 15 il 

olmaqla 1888-1903-cü illəri əhatə edir. Mir Kərim Əbdüləziz oğlu Ordubad 

ibtidai məktəbində şəriət və Azərbaycan dili fənnini tədris edən sonuncu 

müəllimdir. O, 1905-ci ildən 1916-cı ilə qədər yetişən nəslə doğma dilimizi və 

şəriət qaydalarını öyrətmişdir. 

        Məktəbin ilk müdiri P.L.Georgiyev olmuşdur. O, bu vəzifəni 1854-cü ildən 

1861-ci ilə qədər icra etmişdir. Məktəbin ikinci müdiri Andrey Mixayloviç 

Bezkrovnı olmuşdur. A.M.Bezkrovnı əvvəllər YeniBayazit birsinifli ibtidai 

məktəbinə müdirlik etmişdir. Onun 1861-ci ildən 1866-cı ilədək məktəbə 

rəhbərliyi dövründə tədris müəssisəsində təlim-tərbiyə, maddi-təchizat sahəsində 

diqqətçəkən uğurlar əldə olunmuşdur. A.M.Bezkrovnı sonralar Bakı Mixaylovski 

ikisinifli ibtidai məktəbində nəzarətçi iləmişdir.  

        Məktəbə ştatlı nəzarətçi kimi ayrı-ayrı illərdə İ.F.Yakimidi (1866-1868), 

İ.D.Boqolyubov (1869-1872), M.D.Zazunov (1873-1876), Q.Y.Boqdanov (1879-

1882), Qasım Qasımov (mənbələrdə adı və soyadıКасимКасимов kimi 

getmişdir) (1883-1887), N.A.Suvorov (1888-1890), Q.X.Sulxanov (1891-1893), 

N.S.Krupnikov(1894-1896),P.Saulidi (1896-1902), A.S.Qomelauri (1904-1916) 

və başqaları rəhbərlik etmişlər.  

         Tədris müəssisəsinin ikisinifli (1897), üçsinifli (1903) daha sonralar ali 

ibtidai şəhər məktəbinə çevrilməsi (1912) nəticəsində tədris fənnlərinin sayı 

artmış, nəticədə ayrı-ayrı fənnlər üzrə müəllim və müəllim köməkçisi ştatları da 

açılmışdır. Məktəbdə Abbas bəy Minasazov, Mir Kərim Mir Abdulla oğlu, 

D.Q.Yenukidze, V.İ.Muradov, K.S.Çexanov, Q.A.Romanenko, Q.F.Çaladze, 

K.S.Saruxanov,A.E.Zadelava, M.Ç.Kotiyev, M.Q.Akritov, İ.Q.Didya və başqaları 

ayrı-ayrı tədris fənnləri üzrə müəllim kimi fəaliyyət göstərmişlər. Bu 

pedaqoqların əksəriyyəti özləri haqqında yaxşı xatirələr qoyub getmişlər. 

        Məktəbin şərəfli tarixinə adı düşmüş müəllim-pedaqoqlardan biri inquş 

xalqının ilk görkəmli maarifçilərindən biri Maqomet Çoriyeviç Kotiyevdir. 

M.Ç.Kotiyev1886-cı ildə İnquşetiyanın Barsuki kəndində anadan olmuşdur. Geniş 

təhsilə, yüksək səviyyədə dil mənimsəmə qabiliyyətinə malik olmuşdur. Beş 

Avropa dillərini, rus, gürcü, bir çox türk dillərini öyrənmişdir. Qori Müəllimlər 

Seminariyasını bitirmişdir. 1907-ci ildən 1915-ci ilədək İnquşetiyada, 

Azərbaycanda (Ordubadda), Dağıstanda müəllim işləmişdir. Tədqiqatçı 

Yalxaroyeva Marem Axmetovna digər bir tədqiqatçıya əsaslanaraq Maqomet 

Kotiyevin 1 oktyabr 1909-cu ildən Ordubad ibtidai şəhər məktəbinə müəllim 

təyin edildiyini göstərir [319, s.57].  

           Bu məlumatın həqiqət olub olmadığını müəyyənləşdirmək üçün 1909-cu ilə 

aid bir neçə mənbələr üzrə araşdırmalar apardıq. Bəhs olunan ilin“Кавказский 

календарь”və digər statistik nəşrlərində Ordubad şəhər məktəbinin pedaqoji 

heyəti aşağıdakı kimi göstərilirdi: müdir A.S.Qomelauri, üç nəfər olmaqla 

müəllimlər: V.M. Kirillov-Korpusov,V.İ.Karulidze və N.C.Papondopulev, provaslav 

etiqadı üzrə müəllim Q.Çaladze, şəriət müəllimi Mir Kərim Mir Abdulla oğlu, 

həkim D.İ.Kereselidze. M.Kotiyevin adı Ordubad məktəbinin müəllimlərinin 

sırasında bu göstərilən statistik nəşrin bir il sonrakı buraxılışında görünür[312, 

s.265]. 

      Muxtar Respublikanın Dövlət Arxivində Ordubad şəhər ibtidai məktəbinin 

fəaliyyəti haqqında mühafizə olunan sənədlər tədqiqatçı M.A.Yalxaroyevanın 

fikrini təsdiq edir. Bu sənədlərdən aydın olur ki, Maqomet Kotiyev Ordubad 

məktəbində 1909-cu ilin oktyabrından müəllim işləyir. Görünür, Maqomet 

Kotiyev məktəbə ilin sonuna yaxın təyin edildiyindən adı “Кавказский 

календарь”təqvim nəşrinin 1909-cu il sayına və digər mənbələrin səhifələrinə 

düşməmişdir. Maqomet Kotiyevin 1912-ci ilin sonundək bu tədris ocağında 

işlədiyini müəyyənləşdirmək mümkün oldu “Краткий отчет об экскурсии 

предпринятом училищам Ордубадского городского училища в Джулфу” 

adlı sənəddən aydın olur ki, Ordubad şəhər məktəbinin Pedaqoji Şurası 

şagirdlərin ekskursiyasına xüsusi əhəmiyyət verdiyindən yuxarı şöbələrin 

şagirdlərinin Culfa şəhərinə ekskursiyasını təşkil etməyi qərara almışdır. 

Ekskursiyaya rəhbərlik Pedaqoji Şura tərəfindən Maqomet Çoriyeviç Kotiyevə 

tapşırılmışdır. İrəvan Xalq Məktəblər direktorunun razılığı əsasında furqonlar 

sifariş etmək üçün hər şagirddən bir rubl toplanmışdır. Ekskursiyada 38 şagird 

iştirak etmişdir. Ekskursiya iştirakçıları 8 noyabr 1912-ci ildə saat 11-də 

Ordubaddan yola düşmüşdülər.  

         Arxiv sənədində məktəblilərin Culfa şəhərinə ekskursiyasının gedişi və 

yekunları haqqında Maqomet Çoriyeviç Kotiyev tərəfindən hazırlanmış geniş və 

məzmunlu hesabatda saxlanılır [202,  s.52].  

        Xalqına və vətəninə bütün ruhuyla, canı və qanı ilə bağlı olan Maqomet 

Kotiyev İnquşetiyada 6 yeni üsullu məktəb yaratmağa müvəffəq olmuş, bir 

maarifçi kimi inquş xalqının dünya mədəniyyətinə qovuşması uğrunda 

mübarizənin öncüllərindən biri olmuşdu. M.Kotiyev həm də Qafqazda kəskin 

çıxışları ilə tanınmış publisistlərdən biri idi. Lakin Birinci Dünya müharibəsində 

zabit kimi döyüşən qardaşının ölümündən sonra Maqomet Kotiyev pedaqoji işdən 

uzaqlaşır. 1915-ci ildə Tiflis birillik ali zabit məktəbinə daxil olur. Məktəbi bitir-

dikdən sonra osetin süvari polkunda birinci Dünya müharibəsində iştirak edir. 

         Maqomet Kotiyev Rusiyada bolşevik hakimiyyəti dövründə adı kommunist 

rejimin təhlükəli siyasi düşməni siyahısında olduğundan 1821-ci ildə Türkiyəyə 

mühacirət edir. Yaxşı təcrübəyə malik publisist kimi “ Yeni Qafqaz” jurnalını 

(İstanbul, 1930-1950-ci illər) nəşr etdirir. M.Kotiyev Stalinçi-bolşevik rejimin 

Sovetlər Rusiyasındakı xalqlara qarşı törətdiyi qanlı represiyanın ifşası sahəsində 

boyük işlər görmüş, bu mövzuda beynəlxalq konfransın təşkilinə nail ola bilmişdi. 

M. Kotiyev Türkiyənin ali hərbi oprdeni “ İstiklal medalyonu”na layiq 

görülmüşdür.  

        Türkiyədə Mehmet Ketey kimi tanınmış inquş xalqının böyük oğlu, maarifçisi 

və ictimai xadimi Maqomet Kotiyev 1973-cü ildə İstanbulda vəfat etmişdir. 

        Ordubad ibtidai məktəbi hökumətin Qafqaz məktəbləri haqqında dördüncü 

Nizamnaməsi ilə fəaliyyətə başlamışdır. Bu təhsil müəssisəsi şəhər və onun ətraf 

kəndlərində savad təliminin yayılması və inkişafında xüsusi rol oynamışdır. 

Bölgənin mədəni həyatının dirçəlişi, dünyəvi təhsilin yayılması işində məktəbin 

yeri və mövqeyi böyük idi. Ordubad əhalisi bu tədris müəssisəsinə xüsusi önəm 

verirdi. Məktəbin bütün fəaliyyəti ərzində şagirdlərin əksəriyyətinin azərbaycanlı 

uşaqlardan ibarət olması bu məktəbə yerli əhalinin münasibətini çox yaxşı ifadə 

edir. Əhali arasında məktəbin nüfuzunun gün-gündən artması, tədris-tərbiyə 

işlərində müəyyən uğurların əldə edilməsinə imkan yaradırdı ki, bu da Ordubad 

şəhər ibtidai məktəbinin bölgənin təhsil tarixinin şərəfli səhifələrini təşkil etdiyini 

bir mənalı şəkildə təsdiqləyir. 

 

        3. 2. Regionda kənd ibtidai məktəblərinin yaranması və inkişafı 

 

        XIX əsrin sonlarında Naxçıvanda savad təliminin yayılması və inkişafında 

kəndlərdə meydana gəlmiş dünyəvi təhsil müəssisələri mühüm əhəmiyyətə malik 

idi. Bu tədris müəssisələri regionun kəndlərində maarif işığının ilk qaranquşu 

kimi əhalinin əhəmiyyətli bir hissəsinin maariflə əhatə olunması, təhsillənmə 

vasitəsi idi. XX əsrin əvvəllərində bir çox kəndlərdə bu tip tədris müəssisələrinin 

meydana gəlməsi bölgədə ümumi təhsil verən məktəblərin şəbəkəsinin 

yarandığından bəhs etməyə imkan verir. Regionda bu təhsil müəssisələrinin ilk 

dəstəsi XIX əsrin sonlarına yaxın meydana gəldi. Naxçıvan qəzasında ilk kənd 

məkrəbləri 1882-ci ildə Yengicə və Qulubəyli kəndlərində yarandı.  

        Bölgədə ilk kənd ibtidai məktəbi o zaman Şərur-Dərələyəz qəzasının (indiki 

Şərur rayonunun) Yengicə kəndində fəaliyyətə başladı. Məktəbin ilk nəzarətçisi 

Qori Seminariyasının məzunu Mirzə Ələkbər Süleymanov, ilk şəriət müəllimi isə 

Molla Zeynalabdin Qurbanbəyov olmuşdur. 1886-1887-ci illərdə bölgənin 

tanınmış pedaqoqlarından Sadıx Xəlilov müəllim kimi, daha sonralar nəzarətçi 

kimi işləmişdir. Həsən Nəzirbəyov, Abdulla Kəngərli, Həsən Ağayev, Məmməd 

Zamanbəyov, Molla Əli Fərəcbəyov və başqaları məktəbin müəllimləri olmuşlar. 

Bu dövrdə regionun kəndlərində maarif işığı kimi fəaliyyət göstərən təhsil 

müəssisələrindən biri Baş Noraşen normal ibtidai məktəbi idi. Baş Noraşen 

(indiki Cəlilkənd) zemstvo ibtidai məktəbi 22 sentyabr 1885-ci ildə açılmışdı. 

Məktəbin açılışı böyük təntənə ilə keçmiş, geniş əks-səda doğurmuşdur. Qafqaz 

Tədris Dairəsinin 1885-ci ilə aid sərəncamlarında bu hadisə geniş şəkildə 

işıqlandırılmış, məktəbin ilk açılış günü təfərrüatı ilə təsvir edilmişdir. Açılış 

gününün izdihamı haqqında arxiv sənədləri əsasında ətraflı məlumat ilk dəfə 

tədqiqatçı alimlərdən akademik Hüseyn Əhmədov [21,s.237] və akademik İsa 

Həbibbəylinin [33, s.124]əsərlərində verilmişdir. Akademik İsa Həbibbəylinin 

tədqiqatında açılış günü ilə bağlı verilən məlumatda göstərilir ki, “ 22 sentyabrda 

Baş Noraşen kəndində 50 şagirdlə iki sinifli zemstvo məktəbi açılmışdır. Açılış günü 

demək olar ki, bütün şagirdlər öz valideynlərinin arzusu ilə mahuddan təzə köynək 

geymişdilər.Məktəbin balkonu gül-çiçəklə bəzədilmişdi... Çiçəklərdən “Baş Noraşen 

zemstvo məktəbi” sözləri yazılmışdı. Təntənəli mərasim əhalinin böyük izdihamı 

vəŞərur-Dərələyəz qəza rəisinin, yerliqazının və digər qəza rəhbərlərinin, habelə 

qadınların iştirakı şəraitində keçmişdir [33,s.124]. 

       Həmin il Baş Noraşen ibtidai məktəbinə 50 nəfər şagird qəbul olunmuşdu. 

Onlardan 32 nəfəri azərbaycanlı, 18 nəfəri isə digər millətlərdən idi. Əsrin 

sonlarına qədər şagird heyətinin sayı tədricən yüksəlmiş, 65 nəfərə qədər 

çatmışdı. Şagirdlərin milli tərkibinə görə bir qayda olaraq azərbaycanlı uşaqlar 

əksəriyyət təşkil etmişdi. Qeyd edək ki, digər kənd ibtidai məktəblərində olduğu 

kimi bu cəhət aşağı təbəqənin uşaqlarının kənd ibtidai məktəblərinə qəbul 

edilməsinə heç bir məhdudiyyətin qoyulmaması ilə bilavasitə bağlı idi. Bu isə 

məktəblərin nəfinə yerli özünüidarə orqanları tərəfindən göstərilən maliyyə 

yardımlarının, özünün şəxsi təşəbbüsü ilə xeyriyyəçiliklə məşğul olanların, ayrı-

ayrı tədbirlər vasitəsilə toplanmış ianələrin və digər vəsait mənbələrinin 

toplanmasına əhəmiyyətli dərəcədə təsir göstərirdi. Kənd məktəblərinin maliyyə 

vəziyyətinin yaxşılaşdırılması, tədris-tərbiyə işlərinin nizamlanması işində bu 

vəsait mənbələrinin oynadığı rolu xüsusi olaraq qeyd etmək lazımdır. 

Müxtəlif illərdə Baş Noraşen ibtidai məktəbində bölgənin qabaqcıl ziyalılarından 

Mirzə Əli Xəlilov, Məmməd bəy Qazıyev, Mirzə Ələkbər Süleymanov, Əbülqasım 

Sultanov, Tağı bəy Səfiyev, Rəhim Rəhimov kimi pedaqoqlar yetişən nəslin təlim 

və tərbiyəsi ilə məşğul olmuşlar. Böyük yazıçı, jurnalist Cəlil Məmmədquluzadə də 

bu məktəbdə dərs demiş, bu tədris müəssisəsində ilk qələm təcrübəsi olan bir 

pərdəli “Çay dəsgahı” pyesini şagirdlərin iştirakı ilə tamaşaya qoymuşdur. 

      Məktəbdə şəriət və Azərbaycan dili dərslərini Molla Yaqubəli Kərbəlayı 

Qurban oğlu, Molla Mirzə Fazil Fərzəlibəy oğlu tədris etmişlər. 

      Qeyd etdiyimiz kimi bütün dövrlərdə məktəbin şagird kontingentinin böyük 

əksəriyyətini azərbaycanlı uşaqlar təşkil etmişlər. Bunu Muxtar Respublikanın 

Dövlət Tarix Arxivində Baş Noraşen məktəbinə aid müxtəlif illər üzrə saxlanılan 

sənədlər əsasında tərtib etdiyimiz cədvəldən də aydın görmək olar: 

 

Illər Azərbaycanlışagirdlər 
Rus və qeyri 

millətlərdən olan  
Cəmi 

şagirdlər 

1900 50 42 92 

1901 49 35 84 

1904 67 27 94 

1906 78 19 97 

1912 90 24 114 

1913 105 33 128 

1914 92 9 101 

  

         Məktəbin 1904-cü tədris ilinə aid hesabatında şagird kontingentində 4 qızın 

adının qeyd olunmasıdır. Onlar rus əsilli olsalar da, bu tədris ocağında qızların 

təhsilə cəlb edilməsi ilə bağlı ilk təşəbbüs kimi əhəmiyyətli sayıla bilər. Sonralar, 

məktəbdə təlim alanların içərisində azərbaycanlı qızların da təhsil aldığını 

görürük. Baş Noraşen ikisinifli ibtidai məktəbinin 1915-ci ilə aid şagirdləri 

siyhısında iki nəfər məktəbli qızın adı çəkilir ki, bunlardan biri Səfiyeva Dilbər 

Teymur bəy qızı, digəri isə dini mənsubiyyətinə görə provaslav olan Sakayeva 

Valentina Zaxarovna olmuşdur.  

       Məktəb tədris-tərbiyə işləri üzrə əldə etdiyi uğurları ilə quberniyanın ən yaxşı 

tədris müəssisələrində biri hesab olunurdu.1902-ci ilə aid mənbələrdən birində 

göstərilirdi ki, “Bu tədris ilində, ümumən qənaətbəxş, həttaçox yaxşı nailiyyətlər 

əldə edən məktəblər sırasında İrəvan rus-tatar məktəbi (nəzarətçi Nərimanbəyov, 

H.Şaxtaxtinski), M.Kəngərlinin məktəbi və BaşNoraşen məktəbi (nəzarətçi 

Ə.Sultanov) olmuşdur”[255, s.186]. Mənbədə həmçinin göstərilir ki, quberniyanın 

qəzalarında xalq təhsilinin inkişaf etdirilməsi, bu sahədə uzun müddət 

dayanıqlığın təmin edilməsi məqsədilə bir sıra tədbirlərin həyata keçirilməsi 

zəruri hesab olunur. Irəvan quberniya məktəblər direktoru Çiçinadzenin 

hesabatındakı tədbirlər planının xüsusi maraq doğuran bəndlərindən biri belə 

ifadə olunmuşdur: “3. Bir çox yerlərdə (qəzalarda), o cümlədən Baş Noraşendə “şə-

hər məktəbi” açmaq”[255, s.198]. 

        Arxiv sənədləri əsasında müəyyənləşdirə bildiyimiz belə bir cəhəti qeyd edək 

ki, Baş Noraşen ikisinifli zemstvo ibtidai məktəbində ətraf kəndlərdən gələn çoxlu 

sayda şagird təhsil alırdı. Belə yaşayış məntəqələrindən Ulya Noraşen (indiki 

Oğlanqala), Aralıq, Qarxun, Qarabulaq, Mahmudkənd, Vərməziyar, Düdəngə, 

Zeyvə, Əskikənd, Kosacan, Siyaqut, Sərxanlı, Muğancıq kəndlərinin adı  çəkilir.  

       Regionun ilk kənd ibtidai təhsil müəssisələrindən biri də Nehrəm zemstvo 

normal məktəbi idi. Nehrəm ibtidai məktəbi rəsmi olaraq 11 sentyabr 1985-ci 

ildə açılmışdır. Bu tədris müəssisəsi də yerli icma tərəfindən 

maliyələşdirildiyindən zemstvo məktəbi adlanırdı. Nehrəm ibtidai məktəbi də 

ikisinifli idi.Tədris müəssisəsi şagirdlərin milli tərkibinə görə azərbaycanlıların 

üstünlük təşkil etdiyi ibtidai kənd məktəblərindən biri idi. Məktəbd Ələsgər 

Şeyxhəsənov, Cəlil Məmmədquluzadə, Sadıx Xəlilov, Kərim İsmayılov, Tağı bəy 

Səfiyev, Mirzə Cəlil Mirzəyev kimi dövrünün tanınmış maarifçiləri müxtəlif illərdə 

ştatlı nəzarətçi və müəllim kimi işləmişlər. Məktəbin fəaliyyət göstərdiyi dövr 

ərzində Molla Qasım Molla Zeynalabdin oğlu, Molla Məmmədqulu Molla 

Əbdülhəsən oğlu, Molla Məmmədqulu Qazıyev şəriət və Azərbaycan dili fənnini 

tədris etmişlər. Kərbalayi Cəfər Əli Kərbalayi Adıgözəl oğlu isə uzun müddət 

məktəbin fəxri nəzarətçi olmuşdur. 

      Nehrəm məktəbinin təlim-tərbiyə işlərində irəliləyişin, inkişafın yaranmasında 

böyük yazıçı Cəlil Məmmədquluzadənin xüsusi əməyi olmuşdur. O, 15 yanvar 

1890- cı ildən 1887-ci ilin iyun ayınadək Nehrəm ibtidai məktəbinin ştatlı 

nəzarətçisi işləmişdir. Nəhz onun səyləri nəticəsində bu təhsil ocağında şagird 

kontingentinin sayı 40 nəfərə çatdırılmışdır. Böyük maarifçinin həyata keçirdiyi 

tədbirlərdən biri də məktəbdə qız bölməsinin yaradılması idi. Dövlət məktəbinə 

qızların cəlb edilməsi Nehrəmin, ümumən Naxçıvan bölgəsinin mədəni həyatı 

üçün hadisə sayıla biləcək yenilik idi. 8 nəfər Azərbaycanlı qızı təhsilə cəlb edə 

bildiyinə görə C.Məmmədquluzadə İrəvan xalq məktəblər direksiyasının 

təşəkkürünə layiq görülmüşdür. 

         Cəlil Məmmədquluzadə məktəbdə bir maarifçi kimi kəndin içtimai-mədəni 

həyatında da fəal iştirak etmişdir. O, Nehrəm məktəbində ilk dəfə olaraq 

diyarşünaslıq muzeyi yaratmağa nail olmuşdur. Torpağın şumlanması zamanı 

əhalinin əməyini yüngülləşdirmək üçün Tiflisdən dəmir kotan almağa nail ola 

bilməsi kənd camaatı arasında müəllim Mirzə Cəlilin nüfuzunu daha da 

artırmışdır. 

        Böyük yazıçı bu tədris müəssisəsində müəllim kimi fəaliyyət göstərdiyi 

zaman“Kişmiş oyunu”, “Danabaş kəndinin məktəbi” və “Danabaş kəndinin 

əhvalatları” adlı əsərlərini yazır. İşlədiyi kənddə, onun ətraf ərazilərində “yerli 

iqlimi və təbiəti öyrənməyə” çalışır. 

         Cəlil Məmmədquluzadə pedaqoji fəaliyyətinin Nehrəm dövründə bölgə 

mədəni mühitinin qabaqcıl müəllimləri, ziyalıları ilə sıx əlaqə saxlayır, birlikdə 

maarifçi tədbirlərdə, teatr tamaşalarının hazırlanmasında iştirak edirdi. Bütün 

bunlar böyük ədibin zamanla ayaqlaşa bilməyən savadsızlıq, cəhalət və möhumat 

bataqlığında olan mühitin transformasiya edilməsi, yeni əlamət və keyfiyyətlərlə 

zənginləşməsi ideallarına təşnəliyini və sədaqətini ifadə edir, onun amallarının nə 

qədər ülvü, müqəddəs, pak bir istək olduğunu nümayiş etdirirdi. 

         Nehrəm ibtidai məktəbini milli mənsubiyyətinə görə azərbaycanlılardan 

təşkil olunmuş təhsil müəssisəsi kimi xarakterizə etmək olar. 1901-ci ildə təhsil 

alan şagirdlərin siyahısına nəzər yetirdikdə aydın olur ki, məktəbdə təhsil alan 

şagirdlərin hamısı azərbaycanlı uşaqlardan ibarət olmuşdur. Həmin siyahıda 

adları çəkilən şagirdlər aşağıdakılardan ibarətdır: 

 

 I şöbə 

1. Əliqulu Vəzirov 

2. Əhmədəli Əhmədəliyev 

3. Abbas Bağırov 

4. Allahverdi Hacıyev 

5. Bəhlul Əliyev 

6. Həsənqulu Abbasov 

7. Həbib Ələkbərov 

8. Hüseyn Məmmədov 

9. Həsənəli Mehdiyev 

10. İbrahim Nəsirov 

11. İbadulla Abdullayev 

12. İbrahim Əliyev 

13. Qurban Mollayev 

14. Muxtar Nağdəliyev 

15. Murtuza Hacıyev 

16. Sadıx Əliyev 

17. Mehdi Həsənov 

18. Tağı Həsənov 

19. Tağı Mehdixanov 

 

 II şöbə 

20.Əhməd Həşimov 

21. Əhməd Nağdəliyev 

22. Hüseyn Əbdülhəsənov 

23. Hüseyn Nağıyev 

24. Muxtar Mehtiyev 

25. Məmmədnazım Abdullayev 

26. Məmməd Həsənov 

27. İbrahim Həsənov 

 

 III şöbə 

28. Abbas Əbdülhəsənov 

29. Heydər Vəzirov 

30. Qadirağa Qadirov 

31. Qulu Tarquluyev 

32. Tağı Nağdəliyev 

 

 IV şöbə 

33.Abas Abasov 

34.Məmməd Nağdəliyev 

35. Mehti ağa Vəzirov[223, s.13]. 

         Məkəbin 1905-ci ilə aid hesabatında şagird heyəti 41 nəfərə çatmışdır. Bu 

artım yenə də azərbaycanlı uşaqların hesabına olmuşdur. I şöbədə 16 nəfər, 

IIşöbədə 7 nəfər, III şöbədə 10 nəfər, IV şöbədə 5 nəfər, V şöbədə isə 3 nəfər. Yuxarı 

şöbələrdə şagirdlərin azlığı müxtəlif səbəblərlə bağlı idi. Dövrün bütün təhsil 

müəssisələrinə şamil ediləcək belə səbəblərdən başlıcası valideynlərin təsərrüfat 

işlərində uşaqların əməyindən istifadə etmək məqsədlərindən irəli gəlirdi. 

       Digər təhsil müəssisələrində olduğu kimi Nehrəm məktəbində də ictimai-

mədəni tədbirlər keçirilirdi. Məktəbin müəllim və şagird kollektivi                 

imperiya səviyyəsində keçirilən tədbirlərdə-yazıçı və şairlərin, elm və dövlət 

xadimlərinin yubileyi ilə bağlı tədbirlərdə, birinci dünya müharibəsində həlak 

olanların ailəsinə, yaralı əsgərlərə yardım məqsədilə ianə toplanışında fəal iştirak 

edirdilər. Naxçıvan Dövlət arxivində saxlanılan bir sənəddə hərbi xəstəxanada 

müalicə olunan yaralı əsgərlər üçün məktəbin müəllim və şagirdlərinin 1915-ci 

ilin may-iyun aylarında topladığı ianənin adlı siyahısı saxlanılır. Sənəddən aydın 

olur ki, bu humanist xarakterli tədbirdə Nehrəm məktəbinin aşağıdakı adı çəkilən 

müəllim və şagirdləri iştirak etmişlər: 

 

1. Nəzarətçi Məmmədbağır Məmmədəliyev -50 qəpik 

2. Rəhim Rəhimov (müəllim)   -50 qəpik 

3. Hacı Molla Məmmədqulu Qazıyev (müəllim) -50 qəpik 

4. Nəcəf Ələsgərov                -10 qəpik 

5. Niftəli Niftəliyev    -10 qəpik 

6. Mirhəmzə Seyidov    -10 qəpik 

7. Fərəculla Hacıyev    -10 qəpik 

8. Qulamhüseyn Fərzəliyev   -10 qəpik 

9. Tağı Tağıbəyov                 -20 qəpik  

10. İsmayıl Hacıyev    -13 qəpik 

11. Cəlil Hacıyev                 -20 qəpik 

12. Usubəli Usubəliyev    -10 qəpik 

13. Yadulla Mehtiyev    -10 qəpik 

14. Ələsgər Məmmədov                -10 qəpik 

15. Hüseynqulu Vəzirov                 -10 qəpik 

16. Qasım Tağıbəyov    -10 qəpik 

17. Abasqulu Teymurov                 -10 qəpik 

18.Abbas Məmmədquliyev   - 3 qəpik[158, s.133] 

         Digər ibtidai məktəblər kimi Nehrəm məktəbində də daxili intizam 

qaydalarına əməl edilməsinə möhkəm nəzarət var idi. Xüsusilə uşaqların dərsə 

davamiyyətinə ciddi nəzarət olunur, dərs buraxma hallarına qarşı müəyyən 

tədbirlər görülürdü. Valideynləri maarifləndirmək, bu işdə onların fəallığını 

artırmaq daha geniş yayılmış tədbir formalarından biri idi. Arxiv sənədləri 

göstərir ki, bəhs olunan dövrün təhsil müəssisələrində, xüsusi ilə kənd 

məktəblərində dərs buraxma hallarının ciddi qeydiyyatının keçirilməsinə 

baxmayaraq çox vaxt belə bir xoşa gəlməz vəziyyətin qarşısı alınmaz olmuşdu. 

Nehrəm məktəbinin müəllimləri də belə bir arzu olunmaz hallarla tez-tez 

qarşılaşmalı olurdu. Uşaqların dərs buraxma hallarının səbəbləri göstərilərək 

(xəstəlik üzündən, üzürlü, üzürsüz səbəblərdən) sinif jurnalında qeyd olunurdu. 

Məsələn, məktəbin I, II, III, IV şöbələr üzrə şagirdlərinin 1901-ci tədris ilinə aid 

dərs buraxma hallarının qeydiyyatı [223, s.32-34] aşağıdakı kimi aparılmışdır. 

 

Şagirdlərin adı 

vəsoyadı 

Buraxılmış dərslər 

Qeyd Xəstəlik 

üzündən 

Üzürlü 

səbəbdə

n 

Üzürsüz 

səbəbdən 
cəmi 

I 

ŞÖBƏ 
     

1.Əliqulu 

Vəzirov 
 

3

0 
 

 

30 
 

2.Əhmədəli 

Əhmədəliyev 

1

2 
 80 

 

92 
 

3.Abbas 

Bağırov 
- - - -  

4.Allahverdi 

Hacıyev 
 

1

2 
 

 

12 
 

5.Bəhlul 

Əliyev 
 

6

0 
 

 

60 
 

6.Həsənqulu 

Abbasov 

2

0 
  

 

20 
 

7.Həbib 

Ələkbərov 
  8 

 

8 
 

8.Hüseyn 

Məmmədov 
- - - -  

9.Həsənəli 

Mediyev 

1

5 
 15 

 

30 
 

10.İbrahim 8     

Nəsirov 8 

11.İbadulla 

Abdullayev 
- - - -  

12.İbrahim 

Əliyev 
  

2

0 

 

20 
 

13.Qurban 

Mollayev 
 

3

0 
 

 

30 
 

14.Muxtar 

Nağdəliyev 
- - - -  

15.Murtuza 

Hacıyev 
- - - -  

16.Sadıx 

Əliyev 

2

0 
- 8 

 

28 
 

17.Mehti 

Həsənov 
8 - 

1

2 

 

20 
 

18.Tağı 

Həsənov 
- - - -  

19.TağıMehdi

xanov 
- - - -  

II 

ŞÖBƏ 
     

20.Əhməd 

Həşimov 
- - - -  

21.Əhməd 

Nağdəliyev 
- - - -  

22.Hüseyn 

Əbdülhəsənov 

1

2 
- 

1

2 

 

24 
 

23.Hüseyn 3 - -   

Nağıyev 0 30 

24.Muxtar 

Mehtiyev 
8 - 4 

 

12 
 

25.Məşədikazı

m Abdullayev 
- - - -  

26.......... 

Həsənov 
- - 8 

 

8 
 

27.İbrahim 

Nəsirov 
- - - -  

III 

ŞÖBƏ 
     

28.Abbas 

Əbdülhəsənov 

1

2 
- 8 

 

20 
 

29.Heydər 

Vəzirov 
- - - -  

30. Hacıağa .... - - - -  

31.Qulu 

Tarquluyev 
- 

1

2 
- 

 

12 
 

32.Tağı 

Nağdəliyev 
- - - -  

IV 

ŞÖBƏ 
     

33.Abbas 

Abbasov 
- - - -  

34.Məmməd 

Nağdəliyev 
- - - -  

35.Mehdiağa 

Vəzirov 
- - - -  

CƏMİ: 
1

53 

1

56 

1

83 

 

492 
 

  

         Göründüyü kimi, tədris müəssisəsində dərs buraxma halları xoşagəlməz 

vəziyyətdə olmuşdur. Bu cür halların qarşısını almaq üçün məktəbin pedaqoji 

heyəti bir sıra vasitələrdən istifadə edirdi.Arxiv sənədləri göstərir ki, məktəblərin 

pedaqoji kollektivləri bu işdə valideynlərlə əlaqə saxlamaq, onlarla 

maarifləndirici söhbətlər aparmaq üsulundan istifadə etmişlər. 

          Məktəbin tədris vəsaitləri ilə təmin olunmasına xüsusi diqqət yetirilirdi. 

Tədris müəssisəsinin nəzarətçisi Sadıx Xəlilovun 1899-cu ilə aid raportundan 

aydın olur ki, həmin ildə yeni tədris vəsaitləri alınmasına gümüş pulla 100 manat 

xərclənmişdir. Şagird kitabxanasının və əsaslı kitabxananın fondlarından 

uşaqların istifadəsinə verilmiş müxtəlif məzmunlu kitabların və tədris 

vəsaitlərinin təmiz, səliqəli saxlanmasına,çox yüksək səviyyədə qorunmasına 

xüsusi diqqət yetirilirdi. Arxiv sənədlərində məktəbdə 2 aprel 1914-cü il tarixdən 

14 aprel 1915-ci il tarixədək III, IV və V şöbələrdə oxuyan uşaqlara şagird 

kitabxanasından verilmiş kitablar haqqında bir hesabat saxlanılır. Hesabatda 

şagirdlər və onlara hansı kitabların verildiyi barədə məlumat verilir. Hesabat 

yuxarıda göstərilən şöbələrin bütün şagirdlərini əhatə edir. 

        Siyahıda mütaliəni sevən, bu sahədə fəallıq göstərən şagirdlərdən bir 

neçəsinin adı qeyd olunur. Aşağıda həmin şagirdlər və onların mütaliə etdikləri 

əsərlərin adlarını olduğu kimi veririk: 

 

1) Tağıbəyov Tağı  -“Гуси и лебеди” 

2) Muxtarbəyov Novruz - “Собака на службе человеку” 

3) Süleymanov Bağır  - “Аленушка” 

4) Fərzəliyev Hüseyn  - “Колобок ” 

5) Seyidov Mirhəmzə - “Страшная поза” 

6) İsmayıl Hacıyev  - “Дети в деревни” 

7) Axundov Qasım  -“В родной деревне” 

8) Əlibəyov Möhsün  - “ Ревизор” 

9) Mollayev Əbdülhüseynəzim -“Taras Bulba”vəs.[158, s.38-40]. 

           Naxçıvan Dövlət Tarix Arxivində Nehrəm məktəbinə aid saxlanılan bir 

sənəddə maraq doğurur ki, bu da kasıb uşaqların siyahısından ibarətdir. 

Tədqiqat göstərir ki, bu cür siyahıya alma digər təhsil müəssisələrində də 

olmuşdur. Kasıb uşaqların tədris ləvazimatı və geyimlə təmin olunması daha çox 

xeyriyyəçilik tədbirləri və ianələr yolu ilə həyata keçirilirdi. 1912-ci ildə Nehrəm 

məktəbində təhsil alan kasıb uşaqların birinci şöbə üzrə siyahısı aşağıda adları 

çəkilən şagirdlərdən ibarət olmuşdur: 

 

 I şöbə 

1. Ələkbər Axundzadə 

2. Əbülfəz Seyidov 

3. Həsən Fətəliyev 

4. Mirhəmzə Seyidov 

5. Mircəlil Seyidov 

6. Məmmədəli Məmmədəlizadə 

7. Əhməd Abbasəliyev 

8. Əbdüləzim Mollayev ( III şöbə ) 

9. Qulam Qasımov [293, s.47).  

          Cəhri kənd zemstvo ibtidai məktəbi ilk dərs gününə Nehrəm kənd ibtidai 

məktəbindən bir gün sonra, 12 sentyabr 1885-ci ildə başlamışdır. Bu təhsil 

müəssisəsi regionda meydana gələn və inkişaf edən kənd məktəblərindən biri 

kimi əhalinin təhsillənməsi işində müəyyən səviyyədə iştirakçı olmuş tədris 

ocaqlarından idi. Milli mənsubiyyətinə görə məktəbin şagird heyəti müxtəlif 

millətlərin uşaqlarından ibarət olsa da, çox zaman azərbaycanlı uşaqlar üstünlük 

təşkil etmişdir. Yarandığı gündən Rusiyada bolşevizmin qələbəsinədək olan dövr 

ərzində məktəbdə şəriət və azərbaycan dili müəllimləri istisna olmaqla cəmi iki 

nəfər azərbaycanlı müəllimin-İrəvan seminariyasının məzunu Əli Abbasovun və 

Əli Rza Rəsizadənin işlədiyini görürük. Digər çox saylı müəllim, ştatlı və fəxri 

nəzarətçilər başqa millətlərdən ibarət olmuşdur. Müşahidə və təhlillərimiz 

göstərir ki, bu cür vəziyyətin azərbaycanlı uşaqların təhsilə cəlb edilməsi işində 

müəyyən mənfi təsirləri olmuşdur. Muxtar Respublikanın Mərkəzi Dövlət 

Arxivində saxlanılan bir sənəd fikrimizi təsdiq edir. Cəhri kənd sakinləri adından 

İrəvan quberniya xalq məktəbləri direktoruna göndərilmiş ərizədə kəndin 

sakinləri başqa millətlərdən olan mənəviyyatsız müəllimlərin davranış və 

hərəkətlərindən əziyyət çəkdiklərini, narahat olduqlarını bildirirlər. Kənd camaatı 

təlim-tərbiyə işinə ziyan vuran, pedaqoq nüfuzuna ləkə gətirən müəllimlərin 

uşaqların təlim-tərbiyəsi işindən uzaqlaşdırılmasını yüksək rütbəli maarif 

məmuruna bildirməyi vacib sayaraq öz şikayətlərini ifadə edən ərizəni aşağıdakı 

məzmunda hazılamışdılar: 

 “İrəvan quberniyasının cənab Zati-aliləri xalq  

məktəblər direktoruna  

      20 sentyabr 1912-ci il 

  Naxçıvan qəzasının Cəhri kənd sakinləri tərəfindən  

                                      Ərizə 

  

        Zati-aliləri biz dəfələrlə kəndimizinistər oğlan məktəbinin, istərsə də qız 

məktəbinin nəzarətçilərinəəxlaq və davranışçərçivəsində məlumat verdik və 

onlardan bizim də həmin məktəblərə göçürülməyimizi (uşaqlarımızın bu 

məktəblərdə təhsil almasını–V.R) xahiş etdik, lakin nədənsə bizim xahişimiz 

sizinrəhbərlik etdiyiniz Direksiyada hər dəfə nəticəsiz qaldı. 

         Yenicə başlanmış tədris ilində bütün uşaqlar məktəbdə oxumağa həvəslə gəlir, 

lakin niyə onlar Q.Sandekov və Q.Ter-Ambakumyans kimi mənəviyyatsız 

pedaqoqların yanındaoxumalıdırlar. 

        Onlar yalnız təlim-tərbiyə işinə ziyanvurmur, həmçinin onu xeyli dərəcədə 

aşağı salır, bununla da pedaqoq avtoritetini aşağı salır. Pedaqoqlar özünün 

mövqeyinə görə yüksəkdə durmağı bacarmalı, heç bir halda təlim-tərbiyə işlərinə 

ziyan gətirməməlidir. Əks halda bu cür pedaqoq adını daşıyanlar məktəb daxilində 

davranışlarının yol verilməzliyi ilə gənc nəslin maraqlarına (mənəviyyatına) ziyan 

vurar.  

         Zati-aliləri yuxarıda söylədiklərimiz haqqında Sizə məlumat verərək 

acizanəxahiş etməyi özümüzəşərəf bilirik ki, bizim kənd məktəbindən Q.Sandekov 

və Q.Ter-Ambakumyansıkənar etməklə Siz bizim uşaqların təlimə davam 

etmələrinə imkan yaradarsınız. Bizim kənd məktəbindən qeyd edilmiş pedaqoqları 

kənar etmək üçünlazımi ölçü qəbul edilməlidir. Əks halda bizi məcbur etməklə 

məktəbə mümkün olan qədər uşaq göndərə bilmərik. 

 Cəhri kəndi  

 18 sentyabr 1912-ci il ” [218, s.54].  

      Kənd sakinlərinin məktəblər direktoruna şikayət ərizəsindən göründüyü kimi 

müxtəlif səbəblər üzündən, o cümlədən qeyri-millətlərdən olan müəllimlərin 

mənəviyyatsız, nalayiq hərəkətləri əhalinin məktəblərə marağının artmasına, 

uşaqların kütləvi şəkildə təlim işinə yönəldilməsinə maneə yaradırdı. Ərizədən 

göründüyü kimi,əhalinin səylərinə baxmayaraq yuxarı maarif dairələrinə dəfələrlə 

etdikləri müraciətlər cavabsız qalmış, yüksək çinli dövlət məmurları tərəfindən 

etinasızlıq göstərilmişdir. Beləliklə, əhalinin məktəbə maraqlarının qarşısına 

sədlər çəkilməsini müəyyən obyektiv və subyektiv səbəblər kimi ifadə etməli 

olsaq, göstərməliyik ki, bu məsələ yalnız milli hisslərlə bağlı olmamış, həmçinin 

çarizmin yerli idarəçilik siyasəti, xristianlıq təssübkeşliyi ilə də birbaşa əlaqəli 

olmuşdur.  

        Bütün bu maneələrə, sədlərə baxmayaraq, Cəhri kəndinin əhalisi də övlad-

larının dünyəvi təhsil verən məktəblərə qoymaqda maraqlı idi. Əksər hallarda 

məktəbin şagird heyətində azərbaycanlı uşaqlar üstünlük təşkil edirdi. Məsələn, 

1903-cü ilin 23 sentyabırına aid olan məlumata görə Cəhri ibtidai məktəbində 

milli mənsubiyyətinə görə 41 nəfər azərbaycanlı təhsil alırdı. [284, s.6]. Birinci 

sinfin aşağı şöbəsində təhsil alan 20 şagirddən 13-ü azərbaycanlı uşaqlardan 

ibarət idi. Həmin uşaqlar Əbdüləli Axundov, Əsədulla Axundov, Əhməd ağa 

Mirkərimov, Məşədi Kazım Axundov, Müseyib Axundov, Sadıx Axundov, Ələsgər 

Bayramov, İbrahim Bayramov, Hüseyn Qənbərov, Hüseyn Əliyev, Qulu Quluyev, 

Yusif Zeynalabdinov, Məhərrəm İbrahimovdan ibarət şagird heyətini təşkil edirdi 

[291,  s.32]. 

         Cəhri məktəbinin fundamental və şagird kitabxanası da yaxşı təşkil olunmuş 

kənd ibtidai məktəb kitabxanalarındanbiri sayılırdı. Məktəb kitabxanasının 

fondu 1 yanvar 1911-1 yanvar 1913-cü illərdə aşağıdakı cədvəldə göstərildiyi 

kimi olmuşdur: 

         Bu rəqəmlər kitabxananın fundamental vəşagird fondunun ildən ilə artaraq 

zənginləşdiyini göstərir[219, s.6]. 

         Arxiv sənədlərində məktəbdə 1901-ci ildə 153 nəfər şagirdin təhsil aldığı 

göstərilir. Maraq doğuran cəhət onlardan 21 şagirdin qız olduğunun qeyd 

olunmasıdır. [216, s.72]. Digər bir arxiv sənədində isə 1910-cu ildə Cəhri kən-

dində qızlar üçün məktəb təsis edildiyi haqqında məlumat vardır [160, s.6]. 

Yuxarıda qeyd etdiyimiz kimi kənd sakinlərinin adından İrəvan xalq məktəblər 

direktoruna göndərilən ərizədə də qız məktəbinin adıçəkilir. Lakin təəssüf ki, bu 

haqda geniş və ətraflı dəlil-sübutlar əldə etmək mümkün olmadı. Bu məktəblərin 

mahiyyəti, hansı məqsədlərlə yarandığı, fəaliyyət prinsipləri, milli və dini 

məzmun xüsusiyyətləri və s. məsələlər araşdırmalar tələb edir. 

        Yuxarıda qeyd etdiyimiz kimi Cəhri kənd məktəbində iki azərbaycanlı elm-

fənn müəllimi kimi fəaliyyət göstərmişdir ki, bunlardan biri Əlirza Rasizadə 

olmuşdur. Arxiv sənədlərinin öyrənilməsi zamanı aydın olur ki, Əlirza Rəsizadə 

Cəhri ibtidai məktəbində müəllim kimi 1910-cu ildən fəaliyyət göstərmişdir. 

Muxtar Respublika Dövlət Tarix Arxivində Cəhri kənd məktəbinin müəllimi Əlirza 

Rəsizadə (böyük ədib Hüseyn Cavidin qardaşı) haqqında bir neçə sənəd 

saxlanılır. 28 sentyabr 1911-ci il tarixli sənəddə Əlirza Rəsizadə onun mənzil 

haqqının və müəllim kimi ona verilmiş digər hüquqlarının ödənilməsi ilə bağlı 

ərizəsi və müəllimin öz hüquqlarının ödənilməsi ilə bağlı xahişinin İrəvan 

quberniyasının məktəblər direksiyasının ikinci rayonu üzrə xalq məktəblər 

inspektorunun müsbət cavablandırması ilə əlaqədardır [217,s.2-3; s.40]. Əlirza 

Rəsuzadə xalq məktəbləri inspektoruna digər bir raportunda isə növbəti 

məzuniyyət götürməyinə razılıq verilməsini xahiş edir.  

       Bəhs olunan dövrdə Cəhri kəndində təhsil sahəsində yeniliklərdən biri ibtidai 

məktəbin nəzdində Bazar günü məktəbinin açılması idi. Bu məktəb Cəhri və ona 

yaxın kəndlərin əhalisini savadlandırmaq məqsədi daşıyırdı. 

       Cəhri kənd zemestvo normal ibtidai məktədində kənd təsərrüfatı və sənət 

şöbələri fəaliyyət göstərirdi ki, bu da şagirdlərin gələcəkdə yerli şəraitə uyğun 

peşələrə yiyələnməsinə hesablanmışdı. 

         XIX əsrin səksəninci illərində regionda yaradılmış kənd məktəblərindən 

sonuncusu Şahtaxtı ibtidai məktəbi idi. Məktəb 1888-ci ildə yaradılmışdır. 

Məktəbin ilk nəzarətçisi İsgəndər bəy Əlibəyov, fənn müəllimi Əbülqasım 

Sultanov, şəriət müəllimi Molla Əli Axund Molla Ələsgər oğlu, ilk fəxri nəzarətçisi 

isə kapitan Əbülfət ağa Kəngərli olmuşdur. Əbülqasım Sultanov 1891-ci ildən 

1896-cı ilə qədər məktəbin nəzarətçisi işləmişdir. Sonralar məktəbdə Həsən bəy 

Nəsirbəyov,İsookFərhadoviç Moroqulov, Mirzə Məmməd Molla Məmməd Tağı 

oğlu, Yusif bəy Qazızadə, Cəlil ağa Şahtaxtinski (fəxri nəzarətçi) və başqaları 

yetişən nəslin təlim–tərbiyəsi ilə məşğul olmuşlar.  

          XIXəsrin 90-cı illərində bölgənin kənd məktəblərinin sırasına bir neçə təhsil 

müəssisəsi əvavə olundu. Bunlar Yamxana (1895), Əbrəqunus (1895), Vənənd 

(1896), Bənənyar (1896), Mahmudoba (1896), Milax (1896), Biləv (1896), Yaycı 

(1896),Sədərək (1896), Güznüt (1897) kənd məktəbləri idi. XX əsrin əvvəllərində 

indiki Şərur və Kəngərli inzibati rayonlarında Aralıq, Qarabağlar, Xıncab, 

Dərvişlər, Oğlanqala, Şəhriyar, Tumaslı, Siyaqut, Zeyvə-Düdəngə, Ələkli, 

Çalxanqala kəndlərində, Babək rayonunda Şıxmahmud, Qaraçuq, Kültəpə, Qahab, 

Yarımca, Əliabad kəndlərində, Şahbuz rayonunda Ayrınc, Ağbulaq, Şahbuzkənd, 

Badamlı, Biçənək, Gömür, Nursu kəndlərində, Culfa rayonunun Yaycı, Culfa, 

Ərəzin kəndlərində, Ordubad rayonunun YuxarıƏylis, Aza, Məzrə, Bist kəndlərin-

də əhalinin ibtidai təhsillə əhatə olunması məqsədi ilə məktəblər açıldı. 

         Bölgədə, XIX əsrin 80-ci illərində meydana gələn kənd ibtidai məktəbləri 

dövrün, zamanın tələbi, əhalinin dünyəvi təhsilə ehtiyaclarından irəli gələn təhsil 

müəssisələri idi. Bu təhsil müəssisələri bölgənin əhalisinin böyük əksəriyyətini 

təşkil edən kənd əhalisinin savad təliminin zəmanəyə uyğun qurulması, kəndli 

kütlələrinin yeni baxışlarla tanışlığı, rus və Qərbi Avropa mədəniyyətinin geniş 

arealda yayılması vasitəsi kimi əhəmiyyəti böyük idi. Bu məktəblərin bir çoxunda 

milliyyətcə azərbaycanlı müəllimlər işləyirdilər ki, onlar yalnız müəllimliklə işlərini 

bitmiş hesab etmir, kənd camaatının maarifləndirilməsi məqsədi ilə bir ziyalı kimi 

müxtəlif mədəniləşdirici tədbirlər həyata keçirmək üçün qüvvə və bacarıqlarını   

əsirgəmirdilər. 

IV FƏSİL. M. T.SİDQİNİN ANA DİLİ MƏKTƏBLƏRİ VƏ 

NAXÇIVANDA RUS-AZƏRBAYCAN  MƏKTƏBLƏRİNİN 

MEYDANA GƏLMƏSİ VƏİNKİŞAFI 

 

 4.1. Məhəmməd Tağı Sidqinin “Məktəbi-Tərbiyə”si və onun varisi   

   Naxçıvan rus-Azərbaycan oğlan məktəbi   

 

       XIX əsrin əvvəllərində çarizmin Azərbaycanın Şimalında apardığı işğalçı 

müharibələr başa çatdıqdan sonra rus dövləti öz hakimiyyətini möhkəm-

ləndirmək məqsədi ilə bir sıra tədbirlər həyata keçirdi. Belə ilk və dövlətin xüsusi 

əhəmiyyət verdiyi tədbirlərdən biri imperiyanın siyasətinə, onun məqsədlərinə 

uyğunlaşdırılmış təhsil sisteminin yaradılması idi. Azərbaycanın işğal olunmuş 

ərazilərində min illər boyu formalaşmış daha çox dini səciyyəli təhsil müəssisələri 

(məktəb və mədrəsələr) əlbəttə ki, dövlətin yerli idarəçilik orqanlarına xidmət 

edəcək bir səviyyədə və məzmunda deyildi. Ona görə də əvvəllər xanlıqların 

mərkəzi kimi tanınmış, işğaldan sonrakı dövrdə isə yerli idarəçilik mərkəzləri 

olmuş şəhərlərdə rus hökuməti öz mənafeylərinə müvafiq, əsasən dünyəvi 

məzmuna malik təhsil müəssisələri yaratmalı oldu. Bu məktəblər bölgələrdə 

dövlətin maarif, təhsil siyasətinin yerli əhali, xüsusilə onun elit, seçmə təbəqəsi 

arasında ruslaşdırmanın dayaq nöqtəsi, istinad vasitəsi olmalı idi. 

        Lakin bu məktəblər sayına və məzmununa görə əhalinin təhsil tələbini 

ödəmirdi. Bu tədris müəssisələri rus, ümumən xristian əsilli millətlərin 

maraqlarına daha çox uyğun gəlirdi. Bu məktəblərdə təhsilin rus dilində 

aparılması, azərbaycanlı uşaqların digər dini etiqaddan olan millətlərin hər cür 

təsirlərinə düşmək ehtimalının yüksək olması, əgər belə demək mümkünsə, 

əhalinin məqsəd və mənafelərinə uyğun gəlmirdi. Digər tərəfdən, bu tədris 

müəssisələrində daha çox yerli əhali kimi azərbaycanlıların yüksək təbəqəsinin 

uşaqlarına təhsil almaq imkanı yaradılırdı ki, belə bir vəziyyət əhalinin təhsilə 

olan təlabatının ödənilməsində ciddi maneə idi. 

         Dini və milli fərqlər azərbaycanlı əhalinin bu məktəblərə maraqlarına xeyli 

dərəcədə, əsaslı şəkildə təsir göstərirdi. Xüsusilə yerli ruhanilər əhalinin dini 

təəssübkeşlik hissindən istifadə edərək onlarda bu məktəblərə rəğbət və marağın 

qarşısını almağa çalışırdılar. Digər qeyd olunmalı cəhət isə ondan ibarətdir ki, 

aşağı təbəqə uşaqları bu təhsil ocaqlarında nadir hallarda, həm də çox cüzi şəkildə 

təmsil olunurdu. Tədrisin ana dilində aparılmaması da bu məktəblərin əhali 

arasında hörmət və nüfuzunun xeyli dərəcədə aşağı düşməsi səbəbi kimi 

göstərilməlidir ki, bütün bunlar rus dövlət məktəblərində azərbacanlı uşaqların az 

sayda təmsil olunmasında əsaslı arqumentlər idi. 

         Ona görə də qabaqcıl ziyalılar maariflənmək, mədəni tərəqqiyə nail olmaq 

üçün daha geniş meydan, daha əlverişli şəraitin və vasitələrin yaradılması işinə 

səy və qüvvə sərf edərək yeni məzmuna, struktur-quruluşa, yeni təlim üsullarına 

malik təhsil müəssisələri yaratmaq uğrunda mübarizəyə qoşulurdular. Bu təhsil 

müəssisələri özünün strukturu, təhsilin məzmunu (tədris planı və proqramları) 

ilə ənənəvi tədris müəssisələrindən tamamilə fərqlənirdi. “Üsuli-cədid” (yeni 

üsulla fəaliyyət göstərən məktəb mənasını verir) hərəkatının nəticəsi kimi 

meydana çıxan bu məktəblər ana dilinin tədrisi və təlimin ana dilində aparılması 

ideyasının reallaşdırılması mərhələsi idi. Bu məktəblərdə xarici dillər və digər 

tədris fənləri (hesab, coğrafiya, hüsnxətt, ana dili) doğma ana dili vasitəsi 

iləöyrədilirdi ki, bu cəhət əhalinin “Üsuli-cədid” məktəblərinə maraq və 

meyllərinin başlıca şərti, hərəkətverici qüvvəsi idi. Bu məktəblərə əhalinin 

marağını artıran digər çox mühüm cəhət isə ondan ibarət idi ki, burada dini və 

milli yekcinslik səciyyəvi xüsusiyyət idi. Burada yalnız azərbaycanlılar, ən yaxşı 

halda müsəlman dininə mənsub olanlar təhsil ala bilərdilər. 

        Belə bir struktur-məzmuna malik ana dili məktəbləri XIX əsrin ikinci 

yarısında Azərbaycanın bir çox bölgələrindəki ictimai-pedaqoji, ədəbi-mədəni 

mühit mərkəzləri kimi tanınan şəhərlərində meydana gəlmişdi. Mirzə İsmayıl 

Qasir Lənkəranda, Seyid Əzim Şirvani Şamaxıda, Mir Möhsün Nəvvab Şuşada, 

Məşədi Molla İsmayıl Hacı Kazımov İrəvanda, yenə Mirzə Abbas Məmmədov 

İrəvanda, Mirzə Həsən Rüşdiyyə Təbrizdə ana dili məktəblərinin yaradıcısı 

olmuşlar. “Üsuli-cədid” ictimai-pedaqoji hərəkatının bu cür unikal tədris 

ocaqlarından biri də Məhəmməd Tağı Sidqi Səfərovun Ordubadda “Əxtər”, 

Naxçıvanda “Məktəbi Tərbiyə” adında təsis  etdiyi ana dili məktəbləri idi. 

       M.T.Sidqinin “Əxtər” (Ulduz) adlı yeni üsullu məktəbi 1892-ci ildə qədim 

Ordubadın Zahiri-dövlə İbrahim xan mədrəsəsi adlanan bunada açılmışdı. Bu 

hadisəni Azərbaycan məktəbinin tarixində yenilik kimi qiymətləndirən professor 

İ.A.Mollayev böyük maarifçinin pedaqoji görüşləri haqqında hazırladığı 

dissertasiya tədqiqatının nəşr variantında yazırdı: “Sidqinin Ordubad qəzasında 

yeni üsulla milli ana dili məktəbi təsis etməsi və dünyəvi elmləri tədris etməsi onun 

Azərbaycan məktəbi və pedaqoji fikir tarixinə gətirdiyi yenilik kimi 

qiymətləndirilməlidir...Bu məktəbin iş təcrübəsindən istifadə edərək bir çox məktəb-

darlar Azərbaycan və Gürcüstanın müxtəlif yerlərində “Əxtər” məktəbinə oxşar 

məktəblər təsis etmiş və gənc nəslin tərbiyəsi ilə məşğul olmuşlar”[74, s.20–21].  

       Bir çox tədqiqatlarda göstərilir ki, “Əxtər” məktəbinin yaradılması və sonrakı 

fəaliyyəti kapitan Hüseyn Sultan Kəngərlinin bilavasitə fəaliyyəti və maddi 

köməyi sayəsində mümkün olmuşdur. M.T.Sidqiyə dostluq münasibəti göstərən 

Hüseyn Sultan Kəngərli şəhərin varlı və maarifpərvər ziyalılarından biri 

olmuşdur. Məktəbin saxlanılmasında digər bir ziyalının-Hüseyn İsmayılovun da 

köməyi olmuşdur. İbrahim Mollayev ustad yazıçı Məmməd Səid Ordubadinin 

Respublika Əlyazmalar İnstitutunda mühafizə edilən sənədlərinə istinad etdiyini 

bildirərək yazırdı:“Məktəbin müəssisələrindən Hüseyn Sultan və Hüseyn 

İsmayılovun ikisi də bir gündəöldülər. Bundan sonra Salman Əsgərov məktəbi bir il 

saxlaya bildi. Sidqi maaşsız qaldı. Bu müddət Naxçıvanlılar Sidqiyə teleqram və 

xahişnamələr göndərib onu Naxçıvana apardılar” [ 74,s.21–22]. 

M.S.Ordubadi sonralar “Həyatım və mühitim” adlı memuarlarında bu hadisədən 

geniş bəhs edərək yazırdı: “İsmayıl bəy Qasprinski Baxçasarayda yeni məktəb 

kitablarıçap edib “Üsuli-cədid” deyilən təzəüsulda məktəb açılmasına başlamışdı. 

Ordubad tərəqqipərvər əyanları, xüsusən varlılardan bəziləri Ordubadda bu kimi 

məktəbin açılmasına çalışırdılar. İşin başında Hüseyn Sultan Kəngərlinski idi. 

Hüseyn Sultan ermənilərləçox böyük mübarizə aparırdı. Onun bu məktəbi (“Əxtər” 

məktəbi nəzərdə tutulur-V.R.) açması da həmin mübarizə iləəlaqədar idi. Hüseyn 

Sultan tərəfinə ziyalılardan və xırda varlılardan bir çoxunu toplamışdı. Kupes 

Əhməd İsmayılov və Hüseyn Mirzə Xəlil Salehzadə, Sultan Hacıbəyzadə, Əsgər 

Hüseynzadə və sairləri məktəbin rəhbərləri sayılırdı” [ 101, s. 41-42). 

        M.S.Ordubadinin xatirələrində aydın olur ki, məktəbin rəhbərləri müəllim 

axtarışında olmuş, çayçı dükanı işlədən Məhəmməd Tağı Sidqinin farsca, ərəbcə, 

türkcə savadlı olduğunu nəzərə alıb onu məktəbə müəllim təyin etmişlər. 

Məktəbin maliyyə işlərinə, onun hansı hesaba görə fəaliyyət göstərdiyi haqqında 

böyük yazıçının verdiyi məlumat xüsusi maraq doğurur. O yazırdı : “Məktəbi açan 

Hüseyn Sultan öz cibindən bir qəpik də olsa, məktəbə sərf etmirdi. Məktəb xalqın 

hesabına saxlanırdı. Hüseyn Sultan belə bir qərar qoymuşdu. O, camaatın aldığı 

hər bir ticarət malından məktəbin nəfinə bir faiz götürərdi. Faizə verdiyi 

adamlardan da məktəb nəfinə pul alırdı. Bunun üçün də məktəb lazımınca təmin 

olunurdu” [ 101, s.42). 

       “Əxtər” məktəbi dövrünün yeni təlim və tərbiyə üsullarının tətbiq olunduğu 

ilk milli məktəb kimi çox keçmədən Ordubad əhalisi arasında böyük hörmət və 

nüfuz qazandı. Məktəbin bu tezlikdə geniş şöhrət qazanması dövlətin yerli 

idarəçilik məmurlarının diqqətini cəlb etmiş, “məktəbə tamaşa etmək bəhanəsi 

ilə” onu nəzarətə götürmüşdülər. Mürtəce baxışlı din xadimləri də yeni pedaqoji 

üsul və qaydalarla işləyən məktəbin dinə və xalqa ziyan verdiyini elan edib onun 

bağlanmasını tələb edirdilər. 

        Bütün bunlara baxmayaraq, müəllim Məhəmməd Tağı Sidqi böyük iradə, 

zəhmət və istedadı sayəsində “Əxtər” məktəbini dövrünün qabaqcıl təhsil 

müəssisəsi və milli tərbiyə ocağı kimi formalaşdıra bilmişdi. Məktəbdə təhsilin 

məzmununa rus, ərəb, fars və Azərbaycan dilləri, elmi-hesab, coğrafiya, tarix, 

ədəbiyyat, hüsnxətt fənləri daxil edilmişdi. “Birinci olaraq Ordubadda bu məktəbin 

uşaqları şərqi (nəğmə) oxuyurdular. Şərqilərdən birisini Sidqi özü yazmışdı: 

 

Əcəb xoşbəxt olur hər kəs, 

Tutub məba bu məktəbdə. 

Bir az vaxtda komalara 

Olur dara bu məktəbdə” [101, s.43]. 

 

        “Əxtər” məktəbi çox az bir müddət fəaliyyət göstərməsinə baxmayaraq, 

zülmət içində bur nur kimi parlaya bildi. Bu nurun zərrələri kimi böyük yazıçı M. 

S.Ordubadi, görkəmli dövlət xadimi İbrahim Əbilov və başqaları  idi. 

        Çox keçmədən“Əxtər”məktəbinin şöhrəti Naxçıvan şəhərinin mütərəqqi görüşlü 

əslzadələrinin və ziyalıların diqqətini çəkdi. Əhalinin təkidli dəvətləri sayəsində 

Naxçıvana gəlib məşhur “Məktəbi Tərbiyə”nin əsasını qoydu.Məmmədəli Sidqi 

Səfərovun atası “Məhəmməd Tağı Sidqi Ordubadinin tərcümeyi-halı”nda yazdığı 

kimi 1894-cü ildə Sidqi “Ordubadda olan “Əxtər” adlanan məktəbi Mirzə Salman 

və Kərbalayi Əli axunda tapşırıb, Naxçıvan camaatının dəvəti ilə Naxçıvana gəlir. 

Əvvəlcə “Buzxana” məhəlləsi adlanan məhəllədə bir neçə otaqdan ibarət bir 

məktəb təşkil olunur. İki ildən ziyadə məktəb bu bunada qalır. Sonra Naxçıvan ca-

maatı ianə təriqi ilə pul yığıb Came məscidi həyətində dörd otaqdan ibarət bir 

məktəb binası tikdirir” [117, s.269]. 

       Məktəbin yerləşdiyi yer, bina haqqında Hüseyn Cavidin təfsilatlı, 

özünəməxsus təsvir tərzini əks etdirən qeydləri xüsusi maraq doğurur. Onun 

qeydlərindən aydın olur ki,” Naxçıvanın bu milli məktəbi,-fəqət indi deyil, ilk 

açıldığı dövr öylə idi, Nili-mübarək üzərində, yəni, “Bazar çayı”üstündə vaqe bir 

məktəbdir. Məzkur məktəb məscidi-camein qoltuğuna sığınmış dar bir yerə təsadüf 

edir. 

        Fəqət məscid came?Naxçıvanın gözbəbəyi məsəbəsində olan o böyük bina? On 

beş-iyirmi min manata mal olan o məbəd nə oldu? İştə, o da məzkur çayın nəmli, 

vərəmli öpüşlərilə söndü, getdi, doğuşu iləölüşü bir oldu. Bir neçə yerdən rəxnədar 

oldu, qübbəsi çatladı, qapısı bağlandı. İndi bu məktəbin günəşsizlik, darlıq, 

rütubətə məruz olmaqdan başqa qismən güzərgah olması, məzkur çayın şırıltısı, 

bazarın gurultusu kimi bir çox müğairi-fənni-təbiyə maneələrindən ibarətdir...Bu 

məktəb onbeş-onaltı il əvvəl təsis olunmuş, şəhər qlavası Cəfərqulu xan Naxçıvanski 

cənabları ilə şəhər hakimi Slavaçinski bu xüsusda çox fədakarlıqda bulunmuşlar. 

“Ciddili bağ” adlı geniş, havadar, gözəl bir yerdə məktəb təsisini xalqa təklif 

etmişlər isə də kimsə razı olmamışdır. Bazardan, məsciddən uzaq bulunduğu, həm 

də vəqf yeri olduğu bəhanə tutulmuşdur. Şəhər hakimi, xan və bir neçə gözüaçıq 

əfəndilər məktəbin orada yapılmasına nə qədər təlaş etmişlər isə də bir çox 

mühakiməsiz həriflərə məram anladamamışlardır. Səkkiz, doqquz min rübləyə o 

gözəl yeri şəhər duması parasız, pulsuz məktəbə hədiyyə etdiyi halda, kimsə təqdir 

etməmişdir” [11, s.201-202]. 

         “Məktəbi Tərbiyə”yə ilk dərs ilində 100 nəfərə qədər şagird qəbul edilmişdi. 

Bu məktəbdə təhsilin məzmunu xeyli genişləndirilmişdi. “Əxtər” məktəbində 

olduğu kimi burada da rus, fars, ərəb, Azərbaycan dili, hesab, coğrafiya, tarix, 

hüsnxətt fənləri öyrədilirdi. Tədris ana dilində aparılırdı. “Məktəbi Tərbiyə”də 

dünyəvi elmlərin tədrisinə ciddi fikir verilmiş, rus dili və ədəbiyyatı da 

öyrədilmiş, tərcümə dərsləri təşkil olunmuşdu. Akademik İsa Həbibbəylinin 

yazdığı kimi “Tərbiyə” məktəbi Azərbaycan məktəbi tarixində ilk milli 

məktəblərdən biridir... XIX əsrin 80-ci illərinin sonlarında meydana çıxmış rus- 

Azərbaycan məktəbləri adından göründüyü kimi ana dili fənnin bir qədər də 

genişləndirildiyi məktəblər kimi fəaliyyət göstərirdi. M.T.Sidqinin “Məktəbi 

Tərbiyə”si isə rus dilinin xarici dil kimi ayrıca tədris olunduğu, digər fənlərin ana 

dilində keçirildiyi milli məktəb idi” [39,s.6]. 

        “Məktəbi Tərbiyə”nin struktur-quruluşu, burada verilən təhsilin məzmunu, 

öyrətmə üsulları dövrünün pedaqogikasının yeniliklərinə əsaslandığından 

hökumətin yüksək təhsil dairələrinin də diqqətini çəkmişdir. İrəvan quberniya 

xalq məktəbləri Direksiyasının “Обзор Эриванской губернии” adlı nəşrində 

göstərilirdi ki, son vaxtlar müsəlmanlar arasında düzgün təşkil edilmiş 

məktəblərin təşkili sahəsində dönüş hiss edilir. Naxçıvan şəhərində belə bir 

məktəb açılmışdır və orada rus dili də məcburi fənn kimi öyrədilir. [234, s.31]. 

         “Məktəbi Tərbiyə”nin Azərbaycan təhsil tarixində yeri, onun əldə etdiyi 

nailiyyətlərdən biri bu tədris ocağında dövlət məktəblərindən fərqli olaraq 

azərbaycanlı uşaqların şagird kontingentini şəriksiz təşkil etməsində, bu sahədə 

tam üstünlüyə nail olunmasında idi. Araşdırmalar göstərir ki, bu dövrə qədər nə 

dövlətin təsis etdiyi məktəblərdə, nə də ki dini məktəblərdə və həmçinin ana dili 

məktəblərində “Məktəbi Tərbiyə”nin şagird kontingenti qədər azərbaycanlı 

uşaqların cəlb edildiyinə təsadüf etmək mümkün deyil. Mənbələrin öyrənilməsi 

göstərir ki, məktəbin şagird heyəti ilk tədris ilində 80, digər illərdə isə 100 və 

daha çox sayda olmuşdur.“Кавказский календарь” illik təqvim nəşrinə 

əsaslanaraq məktəbin ilk illərinə aid şagird heyətinin sayca artımını izləmək 

mümkündür: Bu nəşrə görə məktəbdə şagirdlərin illər üzrə sayı aşağıdakı kimi 

olmuşdur: 1894-cü ildə 80 nəfər; 1895-ci ildə 120 nəfər; 1896-cı ildə 109 nəfər; 

1897-ci ildə 100 nəfər; 1898-ci ildə 100 nəfər və s.  

        Məhəmməd Tağı Sidqi pedaqoji, ümumən ictimai fikrimizin elə bir 

zümrəsinə, ziyalı təbəqəsinə mənsubdur ki, onun məktəbdarlıq və maarifçilik 

fəaliyyəti iki böyük bəşər mədəniyyətinin-Şərq İslam və geniş mənada Avropa 

mədəniyyətinin qovuşuğunu, onların müsbət, qabaqcıl, faydalı və cəmiyyət üçün 

yenilik əlamətləri ilə seçilən dəyərlərini özündə ehtiva edir. Və əlavə edək ki, 

böyük pedaqoq bu insanlıq dəyərlərinin, maarifçilik baxışlarının həyata 

keçirilməsi, mənimsənilməsi vasitəsi kimi yeni məzmuna, yeni quruluş 

xüsusiyyətlərinə malik təhsilin, məktəbin yaradılması ilə bağlı təşəbbüsləri, əməli 

fəaliyyəti ilə bu iki mədəniyyətin birliyinə xidmət etmişdir. M.T.Sidqi bilirdi ki, 

yer üzünün əşrəfi olan insanın cəhldən, savadsızlıq girdabından xilas olması 

yalnız biliyin, mütərəqqi baxışların sayəsində mümkün olan bir işdir. “İnsanın 

insaniyyəti oxumaqla” yaranır, formalaşır. “İnsanın elmi çoxaldıqca cəhli də 

azalır” və bu cəhət onun ruhuna, mənəviyyatına, əxlaqına yaxşı təsir göstərir. 

         M. S.Sidqi Azərbaycan pedaqoji fikir tarixində təlim-tərbiyə problemlərinin 

həlli yolları, nəzəri əsaslarının müəyyənləşdirilməsi, ümumən bir çox tərbiyə 

məsələlərinin sosial və pedaqoji mahiyyətinin işlənməsi sahəsində ilkinlik 

qazanmış pedaqoqlarımızdan biridir. “Məktəbi Tərbiyə”nin fəaliyyətinin 

tənzimlənməsi məqsədilə nizamnamə qaydalarının tətbiqi şagirdlərin məktəb 

daxili davranış və hərəkətlərinin nümunəvi məzmunu, şagird və müəllim 

heyətinin təşkili prinsipləri, fənlərin müəyyənləşdirilməsi və öyrədilməsi üsulları, 

tədris fənni kimi seçilmiş mətnlərin pedaqoji-metodiki əsaslarının nəzərə 

alınması, təhsilin sosial mahiyyətinin düzgün qiymətləndirilməsi və bu sahədə 

müəyyən tədbirlərin hazırlanması, məktəbin və müəllimlərin şəhərin ictimai 

həyatında iştirakının təmin edilməsi və s. bu kimi vəzifələrin həyata keçirilməsi 

M.T.Sidqini dövrünün yüksək intellektə və böyük pedaqoji baxışlara malik ziyalı 

olduğunu təsdiq edir. 

         Görkəmli pedaqoqun Azərbaycanın əyalət mərkəzlərindən birində təhsil və 

pedaqogika elmi sahəsində yeni düşüncəni əməli və nəzəri cəhətdən həyata 

keçirməsi bütün Qafqazda qabaqcıl pedaqoqların diqqətini cəlb etmiş, onların 

hüsn-rəğbətini qazanmışdır. Bu ona görə mümkün olmuşdur ki, Sidqi dünya 

pedaqogikasının ən yaxşı, mütərəqqi ənənələrini yaşada və inkişaf etdirə 

bilmişdir, zamanı üçün hadisə sayıla biləcək işlər görmüşdür. Müşahidələrimizə 

əsaslanaraq deyə bilərik ki, Sidqiyə qədərki məktəbdar pedaqoqlarımızın heç biri 

özünün yaratdığı xüsusi məktəbin tədris planını belə yüksək səviyyədə, belə 

yüksək pedaqoji-metodiki əsaslarla tərtib etməmiş, tədris prosesini belə bir 

həqiqi elmi prinsiplər üzərində qurmamışdır. Onun hazırladığı tədris planı 

professor İbrahim Mollayevin də diqqətini cəlb etmişdir. O, Sidqinin pedaqoji 

görüşlərinə aid tədqiqatında haqlı olaraq yazır ki, “Sidqi məktəb sahəsində geniş 

təcrübəyə malik olduğundan təsis etdiyi məktəblərdəşagirdlərəümumi ibtidai təhsil 

vermək, onlara bu sahədə lazımi bilik, hansı fənləri həftədə neçə saat hesabı ilə 

keçmək üçün, əlyazma şəklində bir tədris planı da tərtib etmişdir. Həmin tədris 

planından “Məktəbi-Tərbiyə”də fənləri hansı ardıcıllıqla tədris etdiyi aydınlığı ilə 

nəzərə çarpır” [74, s.55–56].  

 S

ır
a 

Dərslər (fənlər) 
Dərəcə, saat, təhsil 

ikinci üçüncü dördünü beşinci 

 

1 
Zəbani-türki 

10 

1

8

8 

8

8 

5

5 

4

4 

4

4 

Dərslərin 

1

2

2 

2

2 

Türk dilinin 

qiraəti 

1

1 

-

1

1 

1

1 

hət məsələləri 

-

1

2

2 

2

2 

 

6 
          Tarix 

1

1 

2

2 

1

1 

1

1 

 

 

7 

Coğrafiya 

xüsusunda 

məlumati 

mücmələ 

(xülasə) 

1

1 

-

- 

5

2 

2

2 

 Elmi-hesab 1 1 1 1

Professor daha sonra Məhəmməd Tağı Sidqinin “Məktəbi-Tərbiyə” üçün tərtib 

etdiyi tədris planını qeyd edir. Aşağıda həmin tədris planını olduğu kimi veririk: 

 

   

        M.T.Sidqinin maarifçi-pedaqoji görüşlərinin miqyasının xeyli geniş olduğunu 

təsdiqləyən fəaliyyət sahələri çoxdur. Böyük pedaqoqun məktəb, təhsil sahəsində 

xidmətlərindən biri də onun dünya pedaqogikasının görkəmli 

nümayəndələrindən olan Y.A.Komenski, U.Slavinski və F.İ.Yankoviç kimi şagirdlər 

üçün qaydalar, onların məktəb daxilində davranışlarını tənzimləyən nizamnamə 

sənədini tərtib etməsidir. Onun şagirdlər üçün əlyazması şəklində hazırladığı 

məktəbdaxili intizam qaydaları Azərbaycan məktəb tarixində ilk təşəbbüs kimi 

qiymətlidir [18,s.191]. 

          “Məktəbi-Tərbiyə”nin nizamnaməsi, şagirdlər üçün qaydalar (tapşırıqlar), 

buradakışagirdlərin adlı siyahısı, tədris fənləri üzrə aldıqları qiymətlər, məktəbli 

üçün yaddaş, məktəbin 1898-ci ilə aid hesabatı və s. məsələlər barədə 

tədqiqatlarda müəyyən səviyyədə bəhs olunmuşdur [74,s.174]. Göstərilən 

8 1 1 1 1 

-

1

-

- 

11 Səvtiyyə  
-

- 

-

- 

1

1 

1

1 

23 

2

24 

2

25 

2

sənədlər Sidqinin əsərlərinin məlum nəşrinə də daxil edilmişdir. 

       Bir cəhəti də qeyd edək ki, “cəhalətpərəst fanatiklərin qəzəbinə tuş gəlməsi, 

xüsusilə hakim dairələrin əlində formal və lüzumsuz bəhanələrin olması” 

(professor İ.Mollayev) əsrinin unikal təhsil müəssisəsi kimi “Məktəbi Tərbiyə” və 

onun yaradıcısı Məhəmməd Tağı Sidqinin fəaliyyətinə həmişə maneçilik törətmiş, 

mütərəqqi məzmuna malik təcrübi işlərinə qadağalar qoymuşdur. Dövlət 

rəsmiləri üçün etibarsız sayılan Məhəmməd Tağı Sidqinin maarifləndirici, 

təhsilləndirici təsisatdan-təhsil müəssisəsindən kənarlaşdırılması gündəmdə olan 

bir məsələ idi. Beləliklə, oğlu Məmmədəli Sidqinin doğru müəyyənləşdirdiyi və 

yazdığı kimi 1898-ci ildə “Məktəbi Tərbiyə”nin adı dəyişdirilərək “Naxçıvan rus-

tatar (Azərbaycan) oğlan məktəbi” adı verildi. Bu ildən etibarən məktəb dövlətin 

ixtiyarına verildi. Rus dilini yaxşı bilmədiyinə, dövlət məktəblərində müəllim 

vəzifəsini tutmaq üçün şəhadətnaməsi olmadığı bəhanə gətirilərək Məhəmməd 

Tağı Sidqi məktəbin müdiri vəzifəsindən çıxarılıb türk dili (Azərbaycan dili-V.R) 

müəllimi təyin olunur. Əvvəllər məktəbin rus dili müəllimi işləmiş Mirzə Ələkbər 

Süleymanov isə məktəbə müdir təyin olunur. Tədrisi ikinci və üçüncü şöbələrdə 

10 saat, üçüncü və dördüncü siniflərdə 8 saat nəzərdə tutulan Azərbacan dili 

dərsləri azaldılır. Ərəb və fars dillərinin tədrisi tamamilə ləğv edilir. Məktəbi 

İrəvan Quberniyasının məktəblər direksiyası idarə edir [117,  s.274]. 

         Dövlət rəsmiləri tərəfindən M.T.Sidqinin qarşısında şərt qoyulur. Əgər 

tezliklə imtahan verib müəllimlik şəhadətnaməsi almazsa o türk dili (Azərbaycan 

dili) müəllimi vəzifəsindən də azad ediləcək. Sidqi 1902-ci ildə məktəbin 

müdiriliyinə qayıtmaq ümudi ilə İrəvan şəhərində komissiya qarşısında imtahan 

verib III dərəcəli məktəblərdə, prixod (məhəllə) ibtidai məktəblərində müəllimlik 

hüququ qazandı. Lakin bu heç nəyi dəyişmədi. Böyük pedaqoq, xalq müəllimi 

ömrünün sonuna kimi özünün təsis etdiyi, lakin dəyişdirilmiş adla fəaliyyət 

göstərən tədris müəssisəsində türk-Azərbaycan dili müəllimi vəzifəsində işləməli 

oldu. 

        Böyük maarifçinin yandırdığımaarif çırağını,alovun şöləsini, söndürmək 

məqsədilə səylər güclənir. M.T.Sidqinin oğlu Məmmədəli Səfərov “Məmməd Tağı 

Sidqinin tərcümeyi halı” məqaləsində bu həqiqəti də təsdiq edərək yazır ki, 

“Məktəbi Tərbiyə”nin adı dəyişdirilib “Rus-müsəlman məktəbi”nəçevrilir. Əvvəlcə 

“Русско-мусулманское” və sonra “Русско-татарское” məktəb adlandırılır. 

“Məktəbi Tərbiyə” lövhəsi üstündən götürülür. Sidqi müdirlikdən azad olunur və bir 

müəllim kimi məktəbdə saxlanılır” [117, s.269]. 

        Beləliklə,M.T.Sidqinin yandırdığı maarif məşəli hökumətin türk xalqlarına və 

ümumən İslam hümmətinə qarşı qəddar, məkrli siyasətinə uyğun olaraq 

yerlərdəki məmurları tərəfindən söndürüldü. Bu siyasət çarizmin özünün 

ucqarları hesab etdiyi xalqlara müstəmləkə niyyətlərinin, imperialist 

məqsədlərinin tərkib hissəsi idi. Bunu şəhər ictimaiyyəti də bütün aydınlığı ilə 

görür, dərk edirdi. Böyük Cavidin “məktəbi o hala qoyan hökumət barmağı oldu” 

[11, s.186] obrazlı deyimi ziyalıların, qabaqcıl görüşlərə malik zədagan 

təbəqəsinin, dövlət idarəçiliyində işləyən məmurların, ümumən əhalinin 

düşüncəsini ifadə edirdi. 

         Arxiv materialları ilə tanışlıq göstərir ki, həqiqətən də “Məktəbi Tərbiyə” 

müəssisəsi 1898-ci ildən “Naxçıvan rus-tatar məktəbi” (Bu adda sənədlər toplusu 

1911-1917-ci illəri əhatə edir), “Naxçıvanda müsəlman məktəbi haqqında ” (Bu 

adda sənədlər sentyabr 1903-cü, dekabr 1904-cü ilə aiddir) və “Naxçıvan 

ikisinifli kişi məktəbi” (1904-1910-cu illəri əhatə edir) adlandırılmışdır. Bu hər üç 

sənədlər toplusu Naxçıvan Muxtar Respublika Dövlət Tarix Arxivində saxlanılır.  

Bu sənədlər əsasında müəyyənləşdirmək olur ki, “Məktəbi Tərbiyənin” varisi kimi 

rus-tatar (Azərbaycan) məktəbi 1917-ci ilə qədər fəaliyyət göstərmişdir.  

       “Məktəbi Tərbiyə”nin binası şəhər əhalisinin hesabına, qismən də digər 

ianələr vasitəsi ilə qurulmuşdu. Came məscidinin həyətində tikilmiş dörd otaqdan 

ibarət məktəb binası Naxçıvan camaatı tərəfindən ianə edilmiş vəsait hesabına 

başa gəlmişdi. Məktəbin binası1896-cı ildə hazır olmuşdur. May ayının 14-də 

məktəbin yeni binaya köçürülməsi ilə əlaqədar təntənəli şəkildə açılış mərasimi 

olmuşdur. 

         Arxiv sənədləri göstərir ki, böyük messanat Hacı Zeynalabdin Tağıyevdə bu 

şöhrətli təhsil müəssisəsinin bölgədəki maarifçilik işinə verdiyi faydaya biganə 

qalmamış, məktəbin yeni uğurlara nail olması naminə gümüş pulla 1.000 rubl 

ianə göndərmişdir. M.T.Sidqi 10 iyun 1897-ci il tarixdə İrəvan və Yelizavetpol 

quberniyaları və Qars vilayəti xalq məktəbləri direktoruna raportunda bu 

xeyriyyəçilik işindən bəhs edərək yazırdı: “Известный благотворитель и   

всегда отзычивый навсякое было, в особенности на народнов образование, 

жител города Баку Гаджи ЗейнальАбдин Тагыев по жертваваль на нужды 

русско-татарского училища в город Нахичвани тысячу рублей (1000 руб), 

которые были израсходованы на устройства балкона и других пристроекь 

этого училища. 

Объ этомь имеъю честь донеети Ващему Превосходительству для 

сведения. 

 Заведивающии училища: М.Т.Сафаров” [183, s.2]. 

       Göstərilən arxiv sənədində məktəbin nəfinə ianə edilmiş vəsaitlə bağlı digər 

bir raport da saxlanılır. Xalq məktəblər direktoruna 24 iyun 1897-ci il tarixdə 

məktəbin müdirinin əvəzindən rus dili müəllimi Ələkbər Süleymanov tərəfindən 

İrəvan xalq məktəblər direktorunun adına göndərilmiş məktubda Hacı 

Zeynalabdin Tağıyev tərəfindən ianə edilmiş vəsaitin məktəb binasının tikilişində 

hansı məqsədlər üçün sərf edildiyinin dəqiq məbləği göstərilir. 

 Həmin vəsaitdən: 

 Məktəbin balkonunun tikilməsinə-250 rubl. 

 Balkonun boyanmasına (rənglənməsinə)-40 rubl.  

Məktəbə su arxının (qanovun) çəkilməsi və hovuzun tikilməsinə-320 rubl. 

 Sinif otaqlarının qapı və pəncərələrinin təmirinə-327 rubl. 

 Zəruri tədris vəsaitlərinin alınmasına-89 rubl [183, s. 2]. 

Qeyd etdiyimiz kimi, M.T.Sidqi və onun məktəbinə əhali arasında rəğbətin 

artması dövlət idarəçiliyinin rəhbərlərində şübhə doğurmuş, təhsil müəssisəsinin 

fəaliyyəti nəzarətə götürülmüşdü. Bəzi mənbələrdə “Məktəbi Tərbiyə”nin tədris 

planında dillərin öyrədilməsinə ayrılmış saatların miqdarı, xüsusilə rus dilinə aid 

nəzərdə tutulmuş vaxtın az olması haqqında fikirlər söylənilir. Həmin mənbələrdə 

açıq-aydın göstərilir ki, məktəbdə rus dilinin tədrisinə həftədə hər sinif üzrə gün 

ərzində bir saat ayrılmışdır. Belə bir vəziyyət əlbəttə ki, maarif məmurlarını 

təmin edə bilməzdi. Bu cəhəti Sidqinin oğlu Məmmədəli Səfərov da özünün 

tərcümeiyhal səciyyəli qeydlərində göstərmişdir. O, M. T. Sidqinin“Tərcümeyi 

hal”ı adlı məqaləsində yazırdı: “Bu məktəbdəbaşlıca Azərbaycan dili, fars dili 

vəərəb sərf və nəhvi tədris edilir. Rus dili isə hər sinifdə bir saat keçirilir. İrəvan 

quberniyasının məktəblər direksiyası bu məktəb ilə maraqlanır və bu məktəbin 

dərs məramnaməsindən şübhələnir” [117, s.269]. 

        Bütün bunlar M. T. Sidqinin dövlətin yüksək idarəçilik orqanlarının yanında 

etıbarsız şəxs sayılmasına, onun fəaliyyəti haqqında şübhələrin artmasına gətirib 

çıxardı ki, belə bir vəziyyəti nəzərə alan dövlət təhsil idarələrinin məmurları bir 

sıra tədbirlərə əl atdı. Hər şeydən əvvəl 1897-ci ildə M.T.Sidqi “Məktəbi Tər-

biyə”yə müdirlikdən azad edildi. Həmin ildən məktəbin nəzarətçisi vəzifəsi 1882-

ci ildə Qori Müəllimlər Seminariyasını bitirmiş Ələkbər Süleymanova tapşırıldı. 

Arxiv sənədlərindən görünür ki, bu hadisə şəhər ictimaiyyətinin narazılığına 

səbəb olmuş, maarif fədaisinin özünü də çox narahat etmişdir. Şəhər icmasının 

başçısı Cəfərqulu xan Naxçıvanskinin İrəvan quberniyasının Xalq məktəbləri 

inspektoruna 19 avqust 1900-cu il tarixli məktubu da şəhər ictimaiyyətinin 

narahatlığının ifadəsi idi.Məktubda Cəfərqulu xan Naxçıvanski M. T. Sidqinin heç 

olmazsa Ordubadda açılacaq rus-tatar məktəbinə köçürülməsini xahiş edirdi. 

Cəfərqulu xan Naxçıvanskinin “Городской Староста Хан Нахчевански» kimi 

imzaladığı məktubda yazılırdı: “Mənə qədər də Naxçıvan rus-tatar (Azərbaycan) 

məktəbinin müəllimi işləmiş Məşədi Tağı Səfərovun Ordubad şəhərində yeni açılmış 

rus-tatar məktəbinə bu vəzifəyə köçürülməsinə razılıq verməyinizi rica edirəm 

[243,  s.89-90].  

      Məktubda  daha sonra qeyd edilirdi ki, “özümə borc bilib aşağıdakıları 

cənabınıza bildirirəm:  

        1)Yaxın keçmişdə Naxçıvan şəhərində yaradılmış rus-tatar məktəbinin 

fəaliyyəti şagirdlərin bilik öyrənmək qayğısına qalmaq və onları rus 

məktəblərindən birinə hazırlamaq məqsədi daşıyır. 

       2)Naxçıvan şəhərində müəllim Səfərova il ərzində 500 rubl miqdarında əmək 

haqqı təyin edilmişdir. Bəhs olunan məktəb o qədər də möhkəm, etibarlı əsasa 

malik olmadığı üçün yüksək qayğı göstərib Məşədi Tağı Səfərovun Ordubadda yeni 

yaradılacaq rus-tatar məktəbinə köçürülməsinə razılıq verilməsinə müsbət 

yanaşılsın”[243, s.89-90).  

        Məktubun sonunda təkidlə xahiş olunurdu ki, Naxçıvan rus-tatar məktəbinin 

müəllimi Məhəmməd Tağı Sidqinin Ordubada açılacaq məktəbə köçürülməsinə 

izin verilsi.   

       M. T. Sidqinin Ordubadda yaradılacaq məktəbə köçürülməsi barədəNaxçıvan 

rus-tatar məktəbinin müdiri Ə. Süleymanovun və fəxri nəzarətçi Bəhrəm xan 

Naxçıvanskinin də İrəvan Xalq məktəbləri İnspektoruna ünvanladığı məlumat və 

xahişnamələr arxivlərdə qorunur. 

       Məktəbin nəzarətçisi Ələkbər Süleymanovun İrəvan quberniya xalq 

məktəbləri inspektoruna raportunda M. T. Sidqinin Ordubadda açılacaq məktəbə 

göndərilməsi xahiş olunur. Məktəbin müdiri yazırdı:”Учитель татарского 

языка вверенного мное училища Машади Таги Сафаровъ прошениемъ своим 

обратилас к Вашему Всокородии о перемешении его городь Ордубад, где 

сначала сего учебного  года предполагатся открыть русско-татарское 

училище”.276, s.91]. Ələkbər Süleymanov  M. T. Sidqinin Ordubad “rus-tatar 

məktəbinə”təyinatının əhəmiyyətini iki mühüm cəhətlə əlaqələndirirdi. Birincisi, 

bu təyinat İnspektor cənablarına hörmət və ehtiram gətirər, digər cəhətdən 

məktəbin maliyyə işlərinə fayda verə bilər. Məktəbin müdiri M. T. Sidqinin işdən 

azad olunmasının faydasını  bir də onunla əsaslandırırdı ki, Azərbaycan dili 

müəllimi kimi Sidqiyə il ərzində gümüş pulla 500 rubl verilir. Onu əvəz edəcək 

müəllimə isə400 rubl vermək olar. Yerdə qalan 100 rublun yarısını (50 rublunu) 

kitabxana xərclərinin artırılmasına, 50 rublunu isə dəftərxana üzrə zəruri 

ləvazimatların alınmasına  sərf edilə bilər [276, s.91]. 

         Lakin göstərilən səylər nəticə vermədi. M.T.SidqininBakı, Tiflis və başqa 

şəhərlərdə elmi, ədəbi-mədəni, pedaqoji sahədə fəaliyyət göstərən Naxçıvanlı 

ziyalılarla yazışmalarından görünür ki,böyük pedaqoqun özü də hadisələrin 

gedişindən əndişələnmiş, narahatçılığını büruzə vermişdir. Sidqinin Məmmədağa 

Şahtaxtlıya və digər ziyalı dostlarına yazdığı məktublardan aydın olur ki, 

Naxçıvan onun üçün duracaq yer deyil, ya Tiflisə, Bakıya, İrəvana, yaxud da heç 

olmazsa Ordubada qayıdıb məktəbdarlığını davam etdirmək, ailəsini 

dolandırmaq haqqında düşünürdü. Cəfərqulu xan Naxçıvanskinin məktubundan 

və digərlərinin yuxarıda göstərdiyimiz xahişnaməsindən başqa M.T.Sidqi özü də 

İrəvan quberniya Xalq məktəbləri dinspektoruna yazdığı məktubda Ordubadda 

yeni açılacaq məktəbə (Rus-Azərbaycan məktəbinə) köçürülməsini xahiş etmişdir. 

Böyük pedaqoq məktubunda belə bir qənaətə gəldiyini açıq şəkildə bidirərək 

yazırdı ki, “Ordubadda açılacaq rus-tatar məktəbinə köçürülmək niyyətindəyəm. 

Ona görə də mənim 27 iyun 1900-cu ildən Ordubadda açılması nəzərdə tutulmuş 

rus-tatar (Azərbaycan) məktəbinə köçürülməyim barədə     xahişimi rədd 

etməməyinizi rica edirəm” [177, s.6 ]. 

        M. T. Sidqinin göstərdiyi səy və təşəbbüslər fayda vermir. İmtahan yolu ilə 

müəllimlik attestatı alan Məhəmməd Tağı Sidqi məktəbdə yenə də Azərbaycan 

dili müəllimi saxlanılır. Bütün bunlar fiziki və mənəvi cəhətdən yorğun olan 

Məmməd Tağı Sidqinin səhhətinə təsirsiz qalmadı. Məktəbin nəzarətçisi Ələkbər 

Süleymanovun 12 dekabr 1903-cü il tarixli İrəvan Xalq məktəblər inspektorunun 

adına göndərdiyi raportda göstərilirdi ki, “məktəbin Azərbaycan dili müəllimi 

Məşədi Tağı Səfərov müsəlmanların “Oruc Bayramı” münasibəti ilə Qarabağlar 

kəndində tanışının evinə qonaq getmiş 8 dekabr 1903-cü ildə orada qəflətən vəfat 

etmişdir” [179, s.12]. Raportda Ələkbər Süleymanov bundan sonra Azərbaycan 

dilinin tədrisi işinə necə bir münasibət göstərməli olduğu haqqında sərəncamın 

verilməsini gözlədiyini bildirirdi.  

         Naxçıvan Muxtar Respublika MDA-də 28 dekabr 1903-cü il tarixdə 

Məhəmməd Tağı Sidqinin həyat yoldaşı  İsmət xanımın adından bir ərizə də 

mühafizə olunur. Ərizədə Sidqinin məktəbinin özəlliyi, əhali arasında nüfuzundan 

bəhs edilərək göstərilir ki, nəinki Naxçıvanda, həmçinin İrəvan quberniyasında və 

Zaqafqaziyada müsəlmanlar yaşayan yerlərdə belə bir tədris müəssisəsi fəaliyyət 

göstərməmişdir. Bu, Məşədi Tağı Səfərov Sidqinin doğru-düzgün yol tutması, 

böyük zəhmət və enerji sərf etməsi nəticəsində mümkün olmuşdur. Buna görə də 

mərhum Sidqinin göstərdiyi nümunəvi xidmətləri nəzərə alınaraq ailəsinə 

köməklik göstərilməsi xahiş olunur [180,s.45]. 

       Böyük pedaqoq Məhəmməd Tağı Sidqinin vəfatından sonra “Məktəbi 

Tərbiyə”nin varisi kimi Naxçıvan rus-tatar (Azərbaycan) məktəbi öz işini davam 

etdirir. 1904-cü ildə məktəbin pedaqoji heyəti aşağıda adları çəkilən 

müəllimlərdən ibarətolmuşdur: 

     1.Fəxri nəzarətçi. Bəhrəm xan Naxçıvanski. O,1897-ci ildən bu vəzifəni daşıyır. 

Naxçıvan şəhər məktəbini bitirmişdir. 

     2. Ələkbər Süleymanov. Ştatlı nəzarətçi. Bu vəzifədə 1897-ci ildən işləyir. Qori 

müəllimlər Seminariyasını 1882-ci ildə bitirmişdir. 

    3. Varvara Qriqoruyevna Krapivina, müəllim, 1904-cü ildən işləyir. 

    4. Molla Əli Hüseynzadə, 1897-ci ildən şəriət müəllimi işləyir. Ev tərbiyəsi 

almışdır. 

     5. Məmmədhüseyn Novruzov, 1903-cü ildən Azərbaycan dili müəllimi işləyir. 

Naxçıvan şəhər məktəbini bitirmişdir[295, s.48]. 

Belə bir cəhəti qeyd edək ki, 1905-ci ilin erməni-Azərbaycan münaqişələri 

məktəbin də həyatından yan ötməmişdir. Məktəb erməni vandalizminin 

vəhşilikləri ilə üz-üzə gəlmiş, maddi və mənəvi ziyan çəkmişdir. Məktəbin 

nəzarətçisi Ələkbər Süleymanovun İrəvan quberniya xalq məktəbləri direktoruna 

6 dekabr 1905-ci il tarixdə göndərdiyi raportda qeyd olunur ki, şəhər bazarında 

yanğınların törədilməsi,talanlar nəticəsində yaxınlıqda yerləşən məktəbin 

fəaliyyəti dayandırılmışdır. Münaqişələr səbəbindən uşaqların məktəbə gəlməsinə 

təhlükə yaranmış, hətta gözətçi belə məktəbə gəlməkdən imtina etmişdir. Məlum 

olmayan qəsd hazırlayanlar (cinayətkarlar) gecə saat 3 və 4 radələrində məktəb 

binasının pəncərələrinin şüşəsini sındırmış, içəri daxil olaraq tədris müəssisəsinin 

maddi bazasına xeyli ziyan vurmuşlar.Ziyan dəymişəşya və vəsaitlər aşağıda-

kılardan ibarət olmuşdur: 1) hökmdarın portireti; 2) 8 ədəd stul; 3)saat; 4) güzgü 

(divar); 5) mürəkkəb üçün ləvazimatlar, xarrat alətləri, dörd arşın mahud parça, 

bel, əlüzyuyan və başqa əşyalar [178, s.6].  

       Münaqişələr müəllim heyətinin tərkibinə də təsir göstərmişdir. Müəllim 

Məmməd Hüseyn Novruzov ailəsi ilə birlikdə İrana köçmüş, Molla Əli Hüseynzadə 

xəstəliyi ciddi olduğundan tutduğu vəzifədən çıxarılması haqqında məktəbin 

nəzarətçisinəərizə ilə müraciət etmişdir. Müəllim V.Q.Kripivina isə münaqişənin 

davam etdiyi təqdirdə məktəbə gələ bilməyəcəyini bildirmişdi. 

      1907-ci ildə erməni-Azərbaycan münaqişəsinin nisbətən səngiməsi məktəbin 

öz fəaliyyətini davam etdirməsinə, şagirdlərin davamiyyətinin stabilləşməsinə 

təsir göstərdi. Bir maraqlı fakt diqqəti çəkir ki, bu da mərhum Məhəmməd Tağı 

Sidqinin oğlu 19 yaşlı gənc Məmmədəli Səfərovun rus-Azərbaycan məktəbinə 

müəllim təyin olunması idi. 1907-ci ildə məktəbin müəllimləri, xüsusilə 

Məmmədəli Səfərov və məktəbin ikinci müəllimi Abasqulu bəy Kəngərli “gərgin 

əmək, uşaqlara taktiki və humanist münasibət göstərməklə” şagirdlərin 

sayınıötən 1906-cı ildəkinə nisbətən (90 şagird) daha 60 nəfər artırmış və 

beləliklə, 1907-ci ildəşagird kontingentini 150-yəçatdıra bilmişdilər [176, s.41].  

      Lakin Məmmədəli Səfərovun məktəbdə müəllimliyi o qədər də uzun sürmədi. 

İrəvan quberniya Xalq məktəbləri direktorundan Naxçıvan iki sinifli rus-

Azərbaycan məktəbinin nəzarətçisinə 27 oktyabr 1908-ci il tarixli məktuba 

əsasən məktəbin məzmununda və strukturunda dəyişikliklər aparılması tövsiyyə 

olunur. Xalq məktəblər direktoru yazırdı:   

      “Sizə tapşırılmış məktəbin məzmununda bir sıra çatışmazlıqlar var. Gələcək 

zaman üçün düzgün qaydalar qəbul etməyi təklif edirəm: 

1. Məktəb proqram üzrə bir sinifli olmalıdır; qoy şagirdlər kursu bitirərək şəhər 

məktəblərinə daxil olsunlar; 

2. Birinci şöbə, əsas və paralel şöbələr nəzarətçiyə və müəllimlərə (A. 

Kəngərlinskiyə) həvalə edilməlidir; 

3. İkinci vəüçüncüşöbələr xanım Dudikə tapşırılmalıdır; 

4. Şəriət və Azərbaycan dilinin tədrisi iki şəxsə (Mirzə Həbib Yusifova və Məmmədəli 

Səfərova) yox, bir şəxsə həvalə edilməlidir. Birinci şöbədə Azərbaycan dilini bir 

müəllim tədris etməlidir. Şəriət müəllimliyi ancaq 2-ci, 3-cü və 4-cüşöbələr, 

Azərbaycan dilinin öyrədilməsi isə 2-ci və 3-cüşöbələr üçün nəzərdə tutulmalıdır 

[152,  s.53]. 

      Xalq məktəblər direktoru hər iki müəllimin (Mirzə Həbib Yusifovun və 

Məmmədəli Səfərovun) məsələ ilə xəbərdar edilməsini, bu haqda onlara ətraflı 

məlumat verilməsini tapşırır. 

      Məsləhətləşmələrdən sonra məktəbin yeni nəzarətçisi Cəlil Mirzəyevin İrəvan 

quberniya xalq məktəbləri direktoruna 29 sentyabr 1908-ci il tarixli raportunda 

göstərilir ki, Mirzə Həbib Yusifovun bu vəzifədə qalmasını məqsədəuyğun hesab 

edirəm. Çünki, o, Naxçıvan şəhər məktəbini bitirdiyindən bir və ikisinifli 

məktəblərdə müəllim vəzifəsini tutmaq hüququna malikdir. 

       Məmmədəli Səfərovun İrəvan quberniya məktəbləri direktorluğuna bir neçə 

xahişnaməsi (ərizəsi) cavabsız qalır. Xanım Dudik isə sonralar, 1910-cu ildə 

Naxçıvan rus-Azərbaycan qız məktəbinə köçürülür. Həmin ildə məktəbin fəxri 

nəzarətçisi Bəhrəm xan Naxçıvanski Tiflis şəhərinə işə köçürüldüyünə görə əmisi 

oğlu Yunis xan Naxçıvanskinin məktəbin fəxri nəzarətçisi vəzifəsinə təyin 

olunmasını tövsiyyə edir. 

       Qeyd edək ki, Naxçıvan qız məktəbindən fərqli olaraq Naxçıvan rus-

Azərbaycan oğlan məktəbinin müəllim heyəti bir qayda olaraq azərbaycanlı 

müəllimlərdən təşkil olunurdu. 1910-cu ildən sonrakı dövrdə də məktəbin 

müəllim heyətində belə bir cəhət müşahidə olunur. Qeyd etdiyimiz kimi 1908-ci 

ildən Cəlil Mirzəyev məktəbin nəzarətçisi təyin olunmuşdur. Həmin ildən 

bölgənin tanınmış müəllimlərindən biri olan Məmməd bəy Zamanbəyov da 

məktəbdə müəllim vəzifəsini tutmuşdur. Məmməd bəy Zamanbəyov 1915-ci ildən 

məktəbin nəzarətçisi təyin olunur. Bu illərdəşəriət fənnini yenə də Mirzə Həbib 

Yusifov təlim edirdi. Müəllim Tatyana İvanovna Dudik isə rus dili müəllimi 

işləyirdi. Bu illərdə məktəbin fəxri nəzarətçisi isə Cəfərqulu xan Naxçıvanski 

olmuşdur. 

       Şagirdlərin sayına gəlincə isə birinci dünya müharibəsi illərindəşagirdlərin 

sayı hiss olunacaq dərəcədə azalmışdı. 1914-cü ildə məktəbdə bütün şöbələr üzrə 

cəmi 85 şagird təhsil alırdı. Bu məktəbin fəaliyyət göstərdiyi 20 il ərzindəən aşağı 

göstərici idi. Arxiv sənədlərində məktəbin 1917-ci ilə qədər fəaliyyət göstərdiyi 

haqqında məlumat var.  

       Beləliklə, göstərməliyik ki, ana dilində tədris müəssisələrinin yaranması XIX 

əsr milli Azərbaycan təhsilinin nailiyyəti idi. Məhəmməd Tağı Sidqinin əvvəlcə 

Ordubadda, sonra isə Naxçıvanda açdığı“Əxtər” və “Məktəbi tərbiyə” adlı ana dili 

məktəbləri təlimin ana dilində aparılması ideyasının reallaşması istiqamətində 

ilk vəçox mühim addım idi. Bu məktəblərin şagird kontingenti yalnız 

azərbaycanlı uşaqlardan təşkil olunurdu. Milli və dini dəyərlərə uyğun gələn bu 

məktəblərə əhalinin rəğbəti bir də ona görə idi ki, məscid məktəblərindən fərqli 

olaraq müasirliyə, qabaqcıl baxışlara meyl daha güclü səslənirdi. Əhalinin bütün 

təbəqələrindən olan insanlar arasında zamanının ruhun auyğun hərəkət etmək 

səyi yaranırdı. Azərbaycanın digər bölgələrində olduğu kimi Naxçıvanda da 

əhalinin bu məktəblərə hüsn-rəğbətini belə bir cəhətlə dəəlaqələndirmək lazımdır. 

Bütövlükdə, görkəmli Azərbaycan maarifçisi, mütəfəkkir pedaqoqu Məhəmməd 

Tağı Sidqi tərəfindən əsası qoyulmuş “Tərbiyə məktəbi” Naxçıvan diyarında 

ictimai-pedaqoji hərəkatın inkişafında, sonrakı ictimai-mədəni həyatın 

dirçəlişində özünəməxsus yeri və mövqeyi olan təhsil müəssisəsi olmuşdur. 

“Məktəbi-Tərbiyə”, onun varisi kimi Naxçıvan ikisinifli rus-Azərbaycan oğlan 

məktəbi bölgədəki məktəb təhsili tarixinin çox zəruri bir həlqəsi hesab edilməli və 

onun təhsil mədəniyyətimizin qiymətli səhifələri kimi yeri və mövqeyi tarixi-

pedaqoji tədqiqatlarda daha mükəmməl və hərtərəfli şəkildə öyrənilməlidir. 

 

         4.2. Qadın təhsili uğrunda mübarizə və Naxçıvan rus-Azərbaycan qız  

                                           məktəbi                                                                          

  

       Maarifçilik cəmiyyət həyatında qadının rolunu çox yüksək və lazımınca 

qiymətləndirən ictimai, mədəni, pedaqoji hərakatdır. Bu hərəkatda başlica ideya, 

mökəmlənmiş qənaətlərdən biri budur ki, cəmiyyətin inkişafının bütün 

sahələrində-siyasi-iqtisadi və ictimai-mədəni həyatda dirçəliş, şüurda və 

mənəviyyatda yeniləşmə qadına münasibətin necəliyindən asılıdır. Onlar doğru 

olaraq göstərirdilər ki, qadının cəmiyyətdə, ailədə və məişətdə layiqli mövqe 

tutması vacib şərtdir ki, bu da onun maariflənməsi, yüksək intellektə malik 

olması tələbini bir mənalı şəkildə irəli sürür. Qadın azadlığı, qadın təhsili və 

tərbiyəsi XVIII əsr Qərb maarifçiliyi və pedaqogikasını məşğul edən problem 

olmuşdur. XIX əsrdə Rusiya imperiyasında kapitalist inkişaf sisteminin nisbətən 

artması ayrıca “Rusiya maarifçiliyi”ndən bəhs etməyə imkan verdi. Bu iki böyük 

maarifçi hərəkatın mütərəqqi ideyalarının təsiri nəticəsində əsrin 40-cı illərindən 

çarizmin müstəmləkə ucqarlarından biri kimi Şimali Azərbaycanda da maarifçi 

ideyalar formalaşdı.  

       Maarifçi hərakatın ilk böyük nümayəndələri kimi Abasqulu ağa Bakıxanov, 

İsmayıl bəy Qutqaşınlı, Mirzə Fətəli Axundov, Həsən bəy Zərdabi və başqaları 

qadın azadlığı, qadının yeni dövrə, yeniləşmiş şəraitə uyğun təhsili və tərbiyəsi 

məsələsinə diqqət yetirir, bu cəhətə yaşam tərzi kimi baxmağı təlqin və diqtə 

etməyə çalışırdılar. 

         XIX əsrdə yüksək təhsilli ziyalı qadınların ev şəraitində tədris- tərbiyə işləri 

əhəmiyyətli olsa da nə kəmiyyət, nə də keyfiyyət cəhətdən zamanın yeni görüşlərə 

malik qadın-anasının tərbiyə olunmasına, müasir, yeniləşmiş ailə modelinin 

yaranmasına əsaslı təsir imkanlarına malik deyildi. Dövlət tədris müəssisələrində 

(qadın xeyriyyə cəmiyyətləri hesabına yaradılan tədris müəssisələrində) 

azərbaycanlı qızların təhsili sahəsində ilk addımların atılması isə həmin əsrin 

ikinci yarısına düşür ki, bu tədris müəssisələrində azərbaycanlı qızların çox cüzi, 

həm də müntəzəm olmayan bir şəkildə təmsil olunması maarifçi idealların həyata 

keçirilməsi imkanları kimi qiymətləndirilə bilməz. 

        Bu dövrdə Tiflis, Bakı, Şamaxı, Şuşa, Gəncə şəhərlərində Müqəddəs Nina 

xeyriyyə cəmiyyətinin hesabına bütün tədris-təlim işləri rus dilində aparılan eyni 

adlı qız məktəbləri- qız gimnaziya və progimnaziyaları açıldı. Lakin bu tədris 

müəssisələri azərbaycanlı qızların təhsili sahəsində əhəmiyyətli ola biləcək, 

hadisəyə çevriləcək səviyyəyə yüksələ bilmədi. Həmin məktəblər açılarkən belə 

bir məqsəd heç nəzərdə tutulmamışdı da. Xeyriyyə vəsaitləri hesabına fəaliyyət 

göstərən bu təhsil müəssisələrində çox az sayda, barmaqla sayıla biləcək 

azərbaycanlı qızlar təhsil almışdı. Belə bir vəziyyətin yaranması bir sıra 

səbəblərdən irəli gəlirdi. Hər şeydən əvvəl söyləyək ki, bu məktəblərdə dövlət 

tərəfindən azərbaycanlı qızların təhsilini məhdudlaşdıra biləcək ciddi maneələr 

olmasa da, burada yalnız yuxarı təbəqənin uşaqları təhsil almaq imkanına malik 

idi. Digər tərəfdən, xüsusi olaraq bu cəhəti də göstərməyi lazım bilirik ki, 

ruhanilərin fitvası da bu işdə əsaslı rol oynayırdı. Bu təhsil müəsisələrində 

azərbaycanlı qızların digər dini etiqada malik tərbiyə olunanlarla birlikdə təhsil 

alması, tədris işlərininin xristian əsilli müəllimlərə tapşırılması, həmçinin təlimin 

rus dilində aparılması, şəriət qanunlarının və Azərbaycan dilinin tədris 

olunmaması səbəbindən əhali bu məktəblərə rəğbət göstərmir, qız övladlarını bu 

cür məktəblərə göndərməkdə maraqlı olmurdu. Qeyd edək ki, Azərbaycanın Bakı, 

Şuşa, Şamaxı, Gəncə kimi şəhərlərində Müqəddəs Nina qadın xeyriyyə 

cəmiyyətinin üzvlərinin böyük bir hissəsini azərbaycanlı qadınlar təşkil etsə də, 

bu cəmiyyət tərəfindən açılan təhsil müəssisələrində şəriət və Azərbaycan dilinin 

tədrisi nəzərdə tutulmamışdı. Ona görə də bu məktəblərdə azərbaycanlı qızlar 

ara-sıra, çox az sayda təmsil olunmuşlar. 

       Bu dövrdə İrəvanda “Müqəddəs Ripsimi” qadın xeyriyyə cəmiyyəti 

yaradılmışdı. Cəmiyyətin üzvü və xeyriyəçilərinin sayı 96 nəfərdən ibarət idi. Bu 

cəmiyyət 1 yanvar 1850-ci ildə şəhərdə qızlar üçün məktəb açdı.Bu təhsil 

müəssisəsinin digər qız məktəblərindən fərqi ondan ibarət idi ki, burada 

Azərbaycan dili və şəriət qaydalarının öyrədilməsi ayrıca bir tədris fənni kimi 

nəzərdə tutulmuşdu. Bu fənni Seyid Molla Mir Mehdi tədris edirdi. Məktəbdə 

milliyyətcə azərbaycanlı olan qızlar şəriət qaydalarını, rus əsilli qızlar provaslav 

dini etiqadını, ermənilər isə erməni-qriqoryan məzhəbini öyrənirdilər. Məhz bu 

cəhət məktəbdə ilk illərdə azərbaycanlı qızların görünən sayda olmasını təmin 

edən amil olmuşdur. 

       Müqəddəs Ripsimi məktəbi 19 nəfər şagirdlə fəaliyyətə başlamışdır. Onlardan 

milli mənsubiyyətinə görə 3 nəfəri azərbaycanlı, 4 nəfər rus, 12 nəfəri isə erməni 

idi [304,s.54-55). Sonrakı illərdə məktəbdə təhsil alan azərbaycanlı qızların 

sayının get-gedə artdığı müşahidə olunur. 1851-ci ildə tədris müəssisəsində 21 

nəfər qız təhsil almışdır. Onlardan 8 nəfər qız öz hesabına, 13 nəfəri isə xeyriyyə 

yolu ilə toplanmış vəsait hesabına oxuyurdu. Tərbiyə olunan qızlardan 5 nəfəri 

azərbaycanlı idi [300, s.445). 1852-ci ilin statistikasında göstərilirdi ki, məktəbdə 

28 qız təhsil almışdır. Onlardan 10 nəfəri provaslav (rus), 11 nəfəri erməni-

qriqoryan əsilli, 7 nəfəri isə azərbaycanlı qızlardan ibarət olmuşdur [193, s.563]. 

1854-cü ildə isə məktəbdə 24 şagird təhsil alırdı ki, onlardan 5 nəfəri 

azərbaycanlı idi [246,s.671].  

        Məktəbdə təhsil alan azərbaycanlı qızların sayı sonrakı bir neçə ildə           get-

gedə  yüksəlmişdir ki, bu cəhət tədris müəssisənin əhali arasında nüfuzunun 

artdığının göstəricisi sayıla bilər. Məsələn, 1855-ci ildə məktəbdə 27 qız təhsil 

almışdır ki, onlardan 6 nəfəri azərbaycanlı, 14 nəfəri rus, 6 nəfər erməni, 1 

nəfərinisə katolik etiqadından olduğu göstərilir [306, s.623]. Məktəbin tarixində 

say etibarı ilə ən çox azərbaycanlı qızın təmsil olunduğu il 1856-ı il olmuşdur. 

Həmin ildə məktəbdə 8 nəfər azərbaycanlı qız təhsil almışdır [307, s.662].  

       Tədris müəsissəsində 1857-ci ildə 7 nəfər azərbaycanlı qızın təhsil aldığı 

göstərilir.Hansı səbəblərdənsə bu ildən sonra məktəbdə azərbaycanlı qızların sayı 

kəskin şəkildə aşağı düşmüşdür. Statistik mənbələrin verdiyi məlumata görə 

1871-ci ildən 1880-ci ilə qədər məktəbdə cəmi 7 nəfər azərbaycanlı qız təhsil 

almışdır. Bu rəqəm aşağıdakı illərdə qeydə alınmışdır: 1871-ci ildə 1nəfər; 1872-

ci ildə 2 nəfər; 1873-cü ildə 2 nəfər; 1874-cü ildə 1 nəfər; 1877-ci ildə 1nəfər [ 

192, s.49]. Təəccüb doğuran cəhət odur ki, 1859-cu ildən 1870-ci ilə qədərki 

dövrdənəşr olunmuş mənbələr məktəbin şagirdlərinin milli və dini mənsubiyyəti 

ilə bağlı statistikanı verməmiş, bəzi hallarda yalnız uşaqların silki 

mənsubiyyətinə görə tərkibini göstərməklə kifayətlənmişlər. Əlavə olaraq qeyd 

edək ki, 1859-cu ildən müəllim Molla Mir Mehdinin adı və ümumiyyətlə tədris 

fənni kimi şəriət və Azərbaycan dili ştatı haqqında məlumat verilmir. 

        Əlbbəttə ki, məsələnin mahiyyətinin aydınlaşdırılması, onun mübahisəli 

görünən, şübhə doğuran məqamları faktlar, dəlil-sübutlarla danışmağı tələb edir. 

Lakin fikrimizcə, belə bir mülahizənin irəli sürülməsi həqiqəti əks etdirər ki, 

məktəbdə şəriət və Azərbaycan dilinin öyrədilən fənlər sırasından çıxarılması çox 

yəqinki əhalinin narazılığına səbəb olmuşdur. Nəticədə həmin ildən sonra tədris 

müəssisəsində azərbaycanlı qızların sayı xeyli aşağı düşmüşdür. Daha sonrakı 

illərdə isə məktəbin şagird kontingentində azərbaycanlı qızların adına təsadüf 

olunmur. 

        Tanınmış alim, İrəvan arxivlərinin bilicisi İsrafil Məmmədov belə bir faktı da 

diqqətə çəkir ki, İrəvan müqəddəs Ripsime qız gimnaziyasında 1915-1916-cı 

tədris ilində 13 nəfər, 1916-1917-ci tədris ilində 11 nəfər, 1917-1918-ci tədris 

ilində 11nəfər azərbaycanlı qız təhsil almışdır [ 65 , s.625]. 

       Qeyd etdiyimiz kimi müqəddəs Ripsimi cəmiyyətinin üzvləri və xeyriyyəçiləri 

96 nəfərdən ibarət olmuşdur. Maraqlıdır ki, onların arasında azərbaycanlı 

qadınlar üstünlük təşkil etmişdir. Cəmiyyətin üzvləri arasında Ehsan xanın qızı 

Sona xanımın (Sonabəyimin),oğlanları İsmayıl xanın xanımı Cahanxanımın 

vəKalbalı xanın xanımı Xurşud xanımın da adları vardır.  

        Naxçıvan şəhərində qızların təhsili ilə bağlı ilk məlumatlardan biri şairə 

Qönçəbəyimin adı ilə bağlıdır. Bir qayda olaraq tədqiqatlarda və ensiklopedik 

nəşrlərdə şairə Qönçəbəyim “ Sonuncu Naxçıvan xanı Ehsan xan Kəngərlinin qızı” 

[78, s.347-348] kimi təqdim olunur. Həmçinin burada göstərilən belə bir fikir də 

maraq doğurur ki, Ehsan xanın qızı Qönçəbəyim 1837-ci ildə Naxçıvan şəhərində 

açılmış rus dövlət məktəbinə daxil olmuş, rus və fars dillərini öyrənmiş, şərq 

ədəbiyyatını kamil bilmişdir [ 78, s.347).Əlbəttə, ehtimal şəklində olsa belə 

şairənin qəza məktəbində oxuması faktı mümkündür. Çünki araşdırmalar 

Qönçəbəyimin rus və fars dillərini yaxşı bildiyini bir mənalışəkildə təsdiq edir. 

Dövrün xüsusiyyətlərini nəzərə alsaq rus dilini yaxşıöyrənmənin sistemli tədris-

təlim vasitəsi ilə mümkün ola biləcəyi daha real görünür. Çünki o dövrdə rus dilini 

mükəmməl bilməyin yeganə yolu, başlıca vasitəsi şəhər (qəza) məktəbləri ola 

bilərdi. Bu mülahizənin təsdiqi bir də onunla möhkəmlənir ki, arxiv sənədləri və 

dövrü nəşrlər əsasında əsrin sonlarına yaxın dövrlərdə qəza məktəbləri və oğlan 

gimnaziyalarında azərbaycanlıqızların təhsil alması faktı ilə tez-tez rastlaşırıq. 

       XIX əsrin sonlarına yaxın bölgədə qadın təhsili uğrunda mübarizə genişləndi. 

Qabaqcıl ziyalılar qadın təhsili ilə əlaqədar hər hansı bir təşəbbüsü yüksək 

qiymətləndirir, bölgələrdə bu sahədə aparılan işləri bir-biri ilə uzlaşdırmağa 

çalışırdılar. Azərbaycanın digər bölgələrində olduğu kimi Naxçıvanda da qızları 

savad təliminə qoşmaq üçün bütün mövcud vasitələrdən istifadə etməyə səy 

göstərən ziyalılar bu işdə dövlət məktəblərinin imkanlarından faydalanmağa 

çalışırdılar. Dövlət məktəblərində kiçik qrup şəklində olsa da qızların təhsilinin 

həyata keçirilməsi üçün səylər sonralar ayrıca qız məktəblərinin təsis edilməsinə 

zəmin yaratmışdır.  

       Naxçıvanda qızların təhsili sahəsində ilk addım böyük yazıçı-jurnalist Cəlil 

Məmmədquluzadəyə məxsusdur. Uluxanlı, Baş Noraşen məktəblərində xalq 

müəllimi kimi müəyyən təcrübə qazanmış Cəlil Məmmədquluzadə Nehrəm 

məktəbində maarifçi fəaliyyəti ilə diqqəti cəlb edən müəllim-ziyalı olmuşdur. 

Onun müəllim kimi fəaliyyətinin bu dövründə təhsil tariximiz üçün çox mühüm 

xidmətlərindən biri 8 nəfər azərbaycanlı qızı təhsilə cəlb edə bilməsi idi. 

        Cəlil Məmmədquluzadə 18 yanvar 1893-cü il tarixdə xalq məktəbləri 

direktorunun adına 10 saylı raportunda bildirirdi ki, ibtidai təhsil almaq üçün 

Nehrəm kənd məktəbinə 8 azərbaycanlı qızın daxil olmasına nail olmuşdur. O, 

həmin qızlardan ayrıca hazırlıq sinfi təşkil etdiyi və bu sinifdəşəxsən özünün 

məşğul olduğu haqqında məktəblər direktorunu məlumatlandırırdı.  

        Cəlil Məmmədquluzadənin belə bir nəcib və dövrünə görə çox əhəmiyyətli 

təşəbbüsü hökumətin maarif məmurları tərəfindən razılıqla qarşılanmışdı. İrəvan 

quberniya xalq məktəbləri direktorunun adından Cəlil Məmmədquluzadəyə 

göndərilmiş məktubda göstərilirdi ki, “Sizə tapşırılmış məktəbə oxumaq üçün 8 

qızın daxil olduğuna dair bu il yanvar ayının18-də yazdığınız 10 nömrəli raportla 

əlaqədar olaraq, hörmətli cənab, müsəlman qızları arasında savadı yaymaq üçün 

göstərdiyiniz qayğıkeşlik üçün sizə səmimi təşəkkürlərimi bildirməyi özüm üçün xoş 

vəzifə hesab edirəm” [67, s. 25). 

       Nehrəm kənd ibtidai məktəbində dünyəvi təhsil alan azərbaycanlı qızlar 

aşağıdakılar idi: Şərəbanı Adıgözəlova, Səkinə Cahangirova, Ümbül Qazıyeva, 

Səkinə Məmmədquliyeva, Xədicə Mehdixanova, Zəhra Mehdiyeva, Səkinə 

Mirzəməmmədova, Mina Mirzəməmmədova [33, s.135]. 

       Bu hadisə dövrü mətbuatda gedən yazılarda da əks olunmuşdu. Azərbaycan 

maarifçilik hərəkatının, XIX və XX əsr mədəni həyatının, ədəbi fikrimizin 

səlnaməsini yaradan tədqiqatçı alim Qulam Məmmədli tərəfindən ilk 

dəfəüzəçıxarılmış “Новое обозрение” qəzetində gedənyazıda da bu hadisə nadir 

və təqlidə layiq hadisə kimi qiymətləndirilirdi: ” Naxçıvan qəzası Nehrəm normal 

məktəbində müsəlman uşaqları arasında oğlanlarla birlikdə səkkiz nəfər qız da 

oxuyur. Bu fakt, bizim müsəlmanlar arasındason dərəcə nadir görünən və təqlidə 

layiq hadisədir. Bizim müsəlman qızlarıəksər hallarda, xüsusilə kəndlərdə 

oğlanlardan ayrı olsa belə dərs oxumaz vəümumiyyətlə savadsız qalarlar ” [67, 

s.25]. 

        Əlbəttə, böyük maarifçi Cəlil Məmmədquluzadənin bu çox faydalı təşəbbüsü, 

həmçinin “Müqəddəs Ripsimi” qadın xeyriyyə cəmiyyətinin məktəbində 

azərbaycanlı qızların təhsili ilə bağlı az da olsa qazanılmış uğurlar nəzərə 

alınmazsa, istər İrəvanda, istərsədə Naxçıvanda bu sahəüzrəümumi vəziyyət 

dözülməz, ağır olaraq qalırdı. Müqəddəs Ripsimi və Azərbaycanın digər 

bölgələrində fəaliyyət göstərən Müqəddəs Nina qadın xeyriyyə cəmiyyətlərinin 

yanında təşkil olunmuş məktəblərdə “əsasən digər millətlərdən olan yuxarı 

təbəqələrin, dövlət məmurlarının qızları oxuyurdu. Azərbaycanlı qızlar demək olar 

ki, düzgün təşkil olunmuş təhsildən məhrum idi. Genişəhali kütləsinin təhsili 

hökuməti maraqlandırmırdı. Halbuki, bu vaxt istər kənd yerlərində, istərsə də 

şəhərlərdə əhalinin xeyli hissəsini qadınlar təşkil edirdi” [21, s.354]. 

      XIX ərin son illərində qızların təhsili sahəsindəşəhər ziyalılarının mübarizəsi 

xeyli gücləndi. Ziyalılar qadın təhsilinin əhəmiyyəti haqqında şəhər əhalisi 

arasında maarifləndirmə işi aparırdı. Məhəmməd Tağı Sidqi, Cəlil 

Məmmədquluzadə, Eynəli Sultanovvə başqaları xalqın rəğbət bəsləyəcəyi qız 

məktəbinin yaradılması sahəsində səylə çalışır, əsl mübarizə əzmi göstərirdilər. 

Əlbəttə ki, əhalinin qız təhsili sahəsində tələb və marağının nəzərə alınması 

xüsusi vaciblik qazanırdı. Böyük messanant Hacı Zeynalabdin Tağıyevin böyük 

azərbaycanlı Məhəmməd Şahtaxtlıya 4 may 1896 - cı il tarixdə yazdığı məktubda 

göstərildiyi kimi “Müsəlman qadınını olduğu qapalı həyatdan çıxarmaqdan ötrü 

yeganə bir yol var-yalnız məktəb; və bu məktəbi elə yaratmaq və elə qurmaq 

lazımdır ki, müsəlmanlar ona rəğbətlə yanaşsın və tam əminlikləöz qızlarını ora 

oxumağa göndərsinlər”[4, s.52].  

        Belə bir prinsipdən çıxış edən ziyalılar qız məktəbinin yaradılması sahəsində 

müəyyən yollar, vasitələr axtarışında idi. Bu cəhəti xüsusi qeyd edək ki, Naxçıvan 

şəhərində qız məktəbinin nə vaxt, harada, hansı şəraitdə, kimlər tərəfindən, yaxud 

hansı ziyalı-müəllimin şəxsi təşəbbüsü ilə yaradıldığı haqqında çox müxtəlif, bir-

biri ilə ziddiyyət təşkil edən,əsasən yanlışfikir və rəylər mövcuddur. Təəssüf 

doğuran cəhət kimi göstərməliyik ki, bu fikir və mülahizələrin əksəriyyətinin heç 

bir elmi əsası yoxdur. Daha dəqiq desək, qız məktəblərinə aid söylənmiş fikirlərin 

böyük əksəriyyəti heç bir fakta, tarixi həqiqətəəsaslanmamış, arxiv sənədlərinə, 

dövrün rəsmi-statistik nəşrlərinə söykənməyən fikirlərdir. Ciddi elmi 

tədqiqatlarda belə əsası olmayan fikirlər, mübahisə doğuran cəhətlər çoxdur. Bu 

cür vəziyyət xüsusilə tarix və ədəbiyyatşünaslıq istiqamətində aparılan 

araşdırmalar üçün səciyyəvidir. 

       Heç bir dəlil-sübut və tarixi mənbə göstərmədənbir çox tədqiqatlarda istər 

İrəvan şəhərində, istərsə də Naxçıvanda azərbaycanlı qızların təhsili üçün nəzərdə 

tutulmuş məktəblərin açılması ilə bağlı dolaşıq, ziddiyyətli fikir və mülahizələr 

var. Müşahidə və təhlillərimiz göstərir ki, əksər hallarda belə fikir və mülahizələr 

bir tədqiqatdan digərinə yoxlanılmadan, təhlillər aparılmadan “ötürülmüşdür”. 

Çoxlu sayda tədqiqatların ümumiləşdirilməsi, təhlil-tərkib edilməsi göstərir ki, 

bölgədə qız məktəbləri haqqında faktlara söykənməyən, güman və ehtimallar 

əsasında qurulmuş fikir və mülahizələr müxtəlif dövrlərdə vəən mötəbər 

tədqiqatlarda belə yer almışdır. Arxiv sənədləri ilə təsdiqlənməmiş“məlumatlara” 

əsaslanma bu cür tədqiqatlar üçün səciyyəvi hal sayıla bilər.  

        Məlumdur ki, əsl “millət və vətən övladı” (Məmməd Səid Ordubadi) 

Məmmədqulu bəy Kəngərli İrəvan şəhərində azərbaycanlı uşaqlar üçün pansionlu 

məktəb açanlardan biri olmuşdur. Bununla da o, “Zabitliyi, vəkilliyi ilə bərabər 

pedaqoq silkinə də girdi. Ömürlərini müəllimlikdəçürüdüb Qafqazın bu qədər böyük 

şəhərlərində bir müsəlman pansionu aça bilməyən müəllimlərəən ibrətbəxş bir 

nümunə, bir müəllim oldu. Pansionunu az vaxtda tərəqqi dərəcəsinin ən üst 

mərtəbəsinəçıxardı. Günlərinin bütün saatlarını gah vəkillikdə, gah məktəb 

müfəttişliyində, gah millət müşavirliyində keçirərdi” [100, s.73]. Həqiqətən də, 

Məmmədqulu bəy Kəngərli bir maarifçi kimi pedaqoji işə, məktəbdarlığa qabil 

şəxs olmuş, xalqın maariflənməsi, millət övladının təhsillənməsi yolunda 

çalışmağı özünün mühüm vəzifəsi bilmişdir.  

      Məmmədqulu bəyin qız məktəbi haqqında diqqəti cəlb edən mənbələrdən biri 

böyük maarifçi Məhəmməd ağa Şahtaxtlıya məxsusdur. Onun qız məktəbi 

haqqında fikirləri daha aydın və dəqiqdir. Bu əlbəttə, Məhəmməd ağanın 

Məmmədqulu bəyin ailəsi, həmçinin Cəlil Məmmədquluzadə ilə şəxsi tanışlığı 

sayəsində mümkün olmuşdur. Nekroloq sayağı“Böyük təəssüf və rizaməndi” 

məqaləsində Məhəmməd ağa yazırdı: “İrəvan quberniyasında müsəlmanqızlar 

üçün tam mükəmməl bir rus və müsəlman məktəbi (“rus-Azərbaycan” məktəbi-V.R.) 

təsis edən o himmətli millətdust Məhəmmədqulu bəydir ki, bu möhtərəm bəyə 

məhəbbətimiz daha artıq olur, əgər onu da bilsək ki, qız məktəbindən əlavə 

müsəlman uşaqlarını gimnaziyaya hazırlamaq üçün Məhəmmədqulu bəyin bir də 

bir oğlan rus və müsəlman məktəbi (“rus-Azərbaycan” məktəbi-V. R.) var 

[122,s.93]. 

        Məmmədqulu bəyin İrəvanda oğlanlar üçün açdığı III dərəcəli ibtidai məktəb 

şəhər əhalisi tərəfindən rəğbətlə qarşılanmışdır. Bununla yanaşı, yuxarıda qeyd 

etdiyimiz kimi mötəbər tədqiqatlarda Məmmədqulu bəy Kəngərlinin İrəvan 

şəhərində azərbaycanlı qızlar üçün məktəb açdığı bildirilir. Məsələn, görkəmli 

ədəbiyyatşünas alim, Əziz Mirəhmədov “Azərbaycan Molla Nəsrəddini” adlı 

fundamental tədqiqatında yazır ki,Məmmədqulu bəy Kəngərli pedaqoq-

məktəbdar kimi “Qızlar üçün rus-Azərbaycan məktəbi, oğlanları gimnaziyaya 

hazırlayan məktəb-pansion açıb, özü də dərs deyir; üç ildə bu məktəblərdə qırxa 

qədər uşaq oxuyur; yaxşı bir qiraətxana təşkil edir. Ən əhəmiyyətlisi budur ki, 

həmin tədbirlərin çoxu onun öz puluna görülür” [70 , s.115]. Məmmədqulu bəyin 

öz puluna regionda təhsilin inkişafı naminə göstərdiyi xidmətlərdən biri də 

Sədərək məktəbində fəxri nəzarətçi vəzifəsini tutması idi. Bu işəşəxsi təşəbbüsü ilə 

qoşulmuş, 20 mart 1902-ci ildəİrəvan quberniya Xalq məktəbləri direktoruna 

ərizəsi əsasında təsdiqlənmişdir. 

       Yenə mötəbər nəşrlərin birində Məmmədqulu bəy Kəngərlinin 1901-ci ildə 

qızlar üçün rus-Azərbaycan məktəbi təsis etdiyi, sonradan (1903-cü ildə) bu 

məktəbi İrəvana köçürdüyü bildirilir. Burada yazılır:” Kəngərlinin fəaliyyətində 

məktəbdarlıqda mühüm yer tutur. O, vəkilliklə yanaşı, 1901-ci ildə Qafqazda qızlar 

üçün ilk Rus-Azərbaycan məktəbi (pansion) açmışdır. İrəvan quberniya xalq 

məktəbləri direktorluğu tərəfindən 1901-ci ildə ona müəllimlik vəsiqəsi verilmişdir. 

Kəngərlinin məktəbində təhsil alan şagirdlərin hamısı azərbaycanlı idi. Məktəbdə 

Kəngərlinin özündən başqa, əvvəlcə 3, sonra isə 5 müəllim çalışmışdır. 1903-cü ilin 

sentyabrından fəaliyyətini İrəvanda davam etdirən məktəb 1905-ci ilin iyununda 

Kəngərlinin xaricə getmək niyyəti ilə əlaqədar bağlanmışdır “[78, s.288]. 

        Mənbədə Məmmədqulu bəy Kəngərlinin təsis etdiyi qız məktəbi və onun 

harada fəaliyyət göstərdiyi haqqında dolaşıqlığa yol verilmişdir. Burada “1903-cü 

ilin sentyabrından fəaliyyətini İrəvanda davam etdirən məktəb”ifadəsindən belə 

anlaşılır ki,məktəbin fəaliyyətinin ilk iki ili digər bir şəhərlə, hansısa yaşayış 

məntəqəsi ilə bağlı olmuşdur. 

        İstər XIX-XX əsr Azərbaycan ədəbiyyatı və mədəni həyatının, ayrı-ayrı 

ictimai-pedaqoji mühit mərkəzlərinin ilk və görkəmli tədqiqatçılarından biri olan 

ədəbiyyatşünas alim Əziz Mirəhmədovun tədqiqatında, istərsə də ensiklopedik 

nəşr üçün hazırlanmış məqalədə Məmmədqulu bəy Kəngərlinin qızlar üçün rus-

Azərbaycan məktəbi açması haqqında söylənmiş fikrin hansı mənbəyə, faktik 

materiala əsaslandığı məlum olmasa da, bu tarixi həqiqətin üzərindən pərdənin 

götürülməsinə xidmət edir. 

        Məmmədqulu bəy Kəngərlinin maarifçi-pedaqoji fəaliyyəti əsasən İrəvan 

şəhəri ilə bağlı olmuşdur. Vaxtı ilə İrəvan arxivlərində araşdırdığımız sənədlərdə 

Məmmədqulu bəyin azərbaycanlı oğlanlar üçün məktəb təsis etməsi faktı da 

təsdiqlənir.Onun İrəvanda oğlanlar üçün açdığı III dərəcəli ibtidai məktəb şəhər 

əhalisi tərəfindən rəğbətlə qarşılanmışdır. İrəvan quberniya xalq məktəblər 

direksiyasının 1904-cü ilə aid hesabatında(86 vərəqdən ibarət olan hesabat 18 

noyabr 1904-cü ildən17 fevral 1905-ci ilə qədərki dövrüəhatə  edir) “Отчет 

ведомости о частном одноклассном III разряда училищ Мамедкули бек 

Кенгерлинского в г. Эривани за 1904 г.” adlı hissəsində göstərilir ki, Məm-

mədqulu bəy Kəngərlinin bu məktəbi 2 sentyabr 1901-ci ildə Qafqaz Tədris 

Dairəsinin popeçitelinin verdiyi razılıq əsasında 15 sentyabr 1901-ci ildən 

fəaliyyət göstərir. İllik büdcəsi 3285 rubl təşkil edir. İlin başlanğıcında siniflər 

üzrəşagirdlərin sayı aşağıdakı kimi olmuşdur: I sinifdə-4, II sinifdə-4, III sinifdə-6 

nəfər şagird. Məktəbdə ilin sonunda 18 şagird olmuşdur ki, bunlardan 17 nəfər 

pansionda (qapalı məktəb) qalır, biri evə gedib gəlir. Hazırlıq sinfində isə 4 nəfər 

uşaq olmuşdur [159, s.35-36].  

       Arxiv sənədində şagirdlərin milli, silki, dini mənsubiyyəti, cinsi fərqləri, 

məktəbin məxarici, təhsil haqqı və s. məsələləri əhatə edən cədvəl veril-

mişdir.Cədvəl araşdırdığımız məsələ haqqında mübahisəli görünən məqamlara, 

dolaşıqlıq yaradan cəhətlərə aydınlıq gətirmək baxımından xüsusi əhəmiyyətə 

malikdir. Cədvələ görə M.Kəngərli tərəfindən yaradılmış III dərəcəli məktəb (bu 

cəhəti də qeyd edək ki, ümumən III dərəcəli məktəblər gimnaziyaya hazırlıq 

məqsədi daşıyırdı) yalnız azərbaycanlı oğlanlar üçün nəzərdə tutulmuşdur. 

Burada qızların da təhsil aldığını düşünmək çətindir, ona görə ki, yüksək təhsil 

idarəçiliyinin (məktəblər direksiyasının) rəsmi hesabatı faktın doğru-

düzgünlüyünü, etibarlılığını əks etdirə bilən sənəddir. Məktəbdə iki fənn müəllimi 

və Azərbaycan dili və şəriət üzrə müəllim ştatı var idi ki, bu müəllimlər eyni za-

manda tərbiyəçi kimi də fəaliyyət göstərirdilər. Müəllimlərin hər ikisi qadın idi:  

        1.İrina Nikolayevna Serebryaçenko. Tiflis gimnaziyasını bitirmişdir.  

        2.Nadejda TimofeyevnaZapon. İrəvan Müqəddəs Ripsimi cəmiyyətinin 

gimnaziyasını bitirmişdir. Ev tərbiyəçisidir. Hər ikisi Məmmədqulu bəyin 

məktəbində 1903-cü ildən işləyir. 

       3.Mirzə Hüseyn Axundov. Məktəbin şəriət müəllimi işləyir. Mədrəsə 

təhsilialmışdır [159, s.36].  

       Hesabatda göstərilən cədvəldən aydın olur ki, Məmmədqulu bəyin ibtidai 

məktəbi yalnız oğlan uşaqları üçün nəzərdə tutulmuşdur. Rəsmi sənəd kimi qəbul 

etməli olduğumuz bu cədvəldə məktəbin pansionunda qalan şagirdlər, hər gün 

gəlib evə qayıdanlar, il ərzində qəbul edilən, yaxud məktəbdən hansı 

səbəblərdənsə çıxarılan şagirdlər arasında qızların da təhsil aldığı barəsində heç 

bir məlumat verilmir. Lakin, bununla belə, Məmmədqulu bəyin qızlar üçün açdığı 

tədris müəssisəsi haqqında fikirlərin əsassız olduğu qənaətini də yaratmaq 

olmaz. Çünki şübhə və tərəddüdlərə səbəb ola biləcək məqamlarla yanaşı, dövrün 

müxtəlif sahələrini əks etdirən tədqiqatlarda, xüsusilə ədəbiyyatşünaslığımızda 

formalaşmış mötəbər fikir və rəylər, inandırıcı dəlil-sübutlar səviyyəsində irəli 

sürülən müddəalarda Məmmədqulu bəyin qız məktəbi haqqında, onun həqiqətən 

fəaliyyət göstərdiyinə dair müəyyən tutarlı faktlar, dəlil-sübutlar vardır. Xüsusi ilə 

görkəmli yazıçı Məmməd Səid Ordubadinin “Qanlı sənələr” əsərindəki fotoşəkil, 

ədəbiyyatşünas alim akademik İsa Həbibbəylinin arxiv sənədlərinə əsaslanan 

fikir və rəyləri, bilavasitə Məmmədqulu bəy Kəngərli ilə birlikdə qız məktəbinin 

təşkilində iştirak etmiş, burada müəllim kimi fəaliyyət göstərmiş Məmmədvəli 

Qəmərlinskinin xatirələri fədakar maarifçinin yaratdığı qız məktəbi haqqında 

əsaslı arqumentlər sayıla bilər.  

       “Qanlı sənələr”dəki fotoşəkilin [ 100, s.74] araşdırdığımız məsələ ilə           

bağlılığının hansı səviyyədə olduğu barədə göstərməliyik ki, bu fotoşəkil ilk 

baxışdan belə Məmmədqulu bəyin yuxarıdakı cədvəldə göstərdiyimiz məktəbi ilə 

heç bir əlaqəsi olmayan tədris müəssisəsinin görüntüsü təsiri bağışlayır. Daha 

dəqiq desək, şəkil çəkmək texnikasına yiyələnmiş şəxsin bu fotoda ustalıqla, geniş 

fonda verdiyi məktəbin  (sinif otağının) panoram görnüşü təsdiq edir ki, burada 

Məmmədqulu bəy Kəngərlinin oğlanlar üçün təsis etdiyi məktəbdən əsər-əlamət 

yoxdur. Şəkildəki fonda məktəbli formasında, səliqəli geyinmiş, skamiyalarda 

nümunəvi qaydada oturmuş yalnız 12 qız uşağını əhatə edən sinif şəraitini 

görürük. Bu şəkildə Məmmədqulu bəy Kəngərli sol tərəfdə qapının ağzında ayaq 

üstə dayanmışdır. Şəkildə görünən kişi müəllim isə çox ehtimal ki, şəriət və 

azərbaycan dili müəllimi Mirzə Hüseyn Axundovdur.Şəkildə biri ayaq üstə 

dayanmış, digəri isə oturmuş halda görünən qadın müəllimələr isə ayrı-ayrı 

fənləri tədris edən müəllim-tərbiyəçilərdir. Təkcə bu fotoşəkil Məmmədqulu bəy 

Kəngərlinin İrəvanda azərbaycanlı qızlar üçün məktəb təsis etdiyinə aid 

təsəvvürlərin yaranması üçün kifayət edə biləcək dəlil-sübut sayıla bilər. 

       Məmmədqulu bəy Kəngərlinin qızlar üçün açdığı məktəb haqqında ədəbi-

pedaqoji fikri məlumatlandıran tədqiqatlardan biri akademik İsa Həbibbəyliyə 

məxsusdur. O, arxiv sənədlərinə əsaslanaraq görkəmli maarifçinin ayrıca qız 

məktəbi də açdığını, hətta bu tədris ocağının sonralar qızlar üçün gimnaziya 

statusunu aldığını söyləyir. Akademik özündən əvvəlki tədqiqatçıların bu məsələ 

ilə bağlı fikirlərini müdafiə edərək yazır:  

      “Bu məlumatlarda (M.S.Ordubadi vəədəbiyyatşünas alim Əziz Mirəhmədovun 

məlumatları nəzərdə tutulur-V.R.) iki cəhət xüsusilə qiymətlidir:  

1) İndiyədək ilk Azərbaycan qız məktəbinin 1902-ci ildə Bakıda məşhur maarifçivə 

xeyriyyəçi Hacı Zeynalabdin Tağıyev tərəfindən açıldığıgöstərilmişdir. 

H.Z.Tağıyevin xidmətini heç də azaltmadan M.Kəngərlinin ondan bir il əvvəl qız 

məktəbi açdığı qeyd edilməlidir. 

2) H.Z.Tağıyevin açdığı sadəcə qız məktəbi idi və müsəlman qızlarının ilkin savad 

almalarına xidmət edirdi. Məmmədqulu bəyin təsis etdiyi isə qızlar üçün gimnaziya 

idi. Bu vaxtadək digər Qafqaz şəhərlərində də oğlan gimnaziyaları fəaliyyət 

göstərirdi. Qızlar üçün isə belə təhsil ocağını birinci dəfə M. Kəngərli açmışdı. 

Həmin gimnaziyanı bitirən qızlar universitetlərə daxil olmaq imkanı qazanırdılar” 

[33, s.169-170]. 

       Məmmədqulu bəy Kəngərlinin qız məktəbi haqqında ədəbiyyatda səslənən 

fikirlərdən biri dövrünün maarifpərvərlərindən sayılan Məmmədvəli 

Qəmərlinskinin adı ilə bağlıdır. Tədqiqatlarda və bir sıra ilk mənbələrdə belə bir 

fikir ifadə olunur ki, Məmmədvəli Qəmərlinski ilə Məmmədqulu bəy Kəngərli 

azərbaycanlı qızlar üçün məktəb təsis edilməsi işində birgə mübarizə aparmış, bu 

istiqamətdə görülən işlərdə birgə səy göstərmişlər. Bunu təsdiq edən dəlil-sübutlar, 

ilk mənbələr var. İrəvanda ilk rus-tatar qız məktəbinin şəriət müəllimi Mirzə 

Məmmədvəli Qəmərlinski “ Şərqi-rus” qəzetinin 1903-cü il 14-cü sayında həmin 

məktəb haqqında məlumat dərc etdirmişdir. Məqalədə yazılırdı: .” Bir neçə illərdən 

bəri şəhərimizdə iqdamat edən Məmmədqulu bəy Kərim Soltani cənabları zükur 

(oğlan) məktəbi açıb, hər il beş-on müsəlman uşağı gimnaziyaya verməkdən başqa 

bir xüsusi qız məktəbi dəxi təsis etmişdi ki, milyonlar ocağı Bakıdan savayı Qafqaz və 

Azərbaycanın heç bir yerində belə xeyirli və lazımlı işə əqdəm olunmayıbdır. Hansı 

ki, bu saətdə 18 nəfər müsəlman qız uşağı məktəbdə öz dilində oxuyub yazmaq və 

ehkami dinyəsini öyrənməkdən əlavə rusca dəxi kəmali-intizam və tərəqqi ilə təhsil 

etməkdədirlər” [65, s.75]. 

      Bu məlumat Məmmədqulu bəyKəngərlinin qız məktəbinin varlığı haqqında çox 

əsaslı bir dəlil-sübutdur.Bununla belə tədqiqatçı Ziyyəddin Məhərrəmovun haqlı 

müşahidələridir ki, “İrəvanın ictimai- siyasi, tarixi və ədəbi-mədəni mühiti ilə bağlı 

qaynaqlarda Məmmədvəli Qəmərli barədə qorunmuş bilgilər dağınıq vəziyyətdədir 

və bu, olduqca ziddiyyətli mahiyyət daşıyır”[65, s.75].Tədqiqatçı alimin 

müşahidələrinə haqq qazandırmaq lazımdır. Problemlə bağlı xeyli sayda tədqiqat 

müəllifləri elə bil ki, bu ziddiyyətləri ya gormək istəmir,ya da bu parakəndə, dağınıq 

fakt və məlumatları təhlil-tərkib etməyin fərqinə varmır,yaxud da bu vəziyyətin 

mahiyyətini görə bilmir.Dövrü nəşrlərdə gedən bir çox yazılarda isə ciddi 

tədqiqatların nəticələri heç bir “müdaxilə edilmədən” özününküləşdirilir. 

        Qeyd edək ki, Ermənistan arxivlərində saxlanılan sənədlərdən aydın olur ki, 

Məmmədvəli Qəmərlinski 1900-cu ildən 1911-ci ilədək Haşım bəy 

Nərimanbəyovun rus-Azərbaycan məktəbində Azərbaycan dili fənnini tədris etmişdir. 

Illik maaşı gümüş pulla 300 rubl olmuşdur. 1912-ci ildənİrəvan rus-Azərbaycan qız 

məktəbindəşəriət və Azərbaycan dili müəllimi vəzifəsində işləyir. Məktəbin müdiri 

A.V.Kalinina, müəllim isə E.Q.Pxakadze idi. Sənəddə bu məlumatın ardınca 

Naxçıvan qız və oğlan rus-Azərbaycan məktəblərinin pedaqoji heyəti haqqında 

da məlumat verilir. Naxçvıan rus-Azərbaycan qız məktəbinin pedaqoji heyəti 

aşağıdakı kimi qeyd olunur: V.P.Yarmaxova müdir, N.V.Koronovskaya müəllim,  

Fatma xanım Sultanova şəriət və Azərbaycan dili müəllimi [309, s.51]. 

       Bu təkzib olunmaz faktlar göstərir ki, Məmmədqulu bəy Kəngərli İrəvanda 

qızlar üçün də III dərəcəli ibtidai məktəb təşkil etmiş, ümumən Azərbaycanda 

qadın təhsili və tərbiyəsi istiqamətində mübarizənin ilk dəstəsinin sıra 

nəfərlərindən biri olmuşdur. Onun xalqına və Vətəninə xidmət eşqi, “əziz millətinə 

bir anda xidmətdən geri durmamağı” həqiqətən də nəsillərə nümunədir. Bu 

maarif fədaisinin həyatı və fəaliyyəti özünə və xidmətlərinə layiq şəkildə 

öyrənilməli, gəncliyin tərbiyəsi işində istifadə olunmalıdır.  

      Lakin bütün bu görünən cəhətlər hələ Məmmədqulu bəyin qız məktəbinin 

ümumi mənzərəsini ifadə etmir. Yalnız bu yuxarıda deyilənlərə əsaslanaraq qız 

məktəbinin müəllimləri, şagird heyəti və struktur-məzmun xüsusiyyətləri 

haqqında bilik və təsəvvürlər formalaşdırmaq mümkün olmur. Bu tədris 

müəssisəsi haqqında arxiv sənədləri və dövrü nəşrlərin çox xəsisliklə mühafizə 

edib saxladığı bir neçə faktın təhlili göstərir ki, Məmmədqulu bəyin qız məktəbi 

daha dərin araşdırmalar tələb edir. Əgər 1910-cu ilə aid bir 

sənəddə[309,s.51]İrəvan rus-Azərbaycan qız məktəbinin müdiri kimi adıçəkilən 

A.V.Kalinina ilə (onun müdirlik etdiyi məktəbin pedaqoji heyyəti müəllimə E.Q. 

Pxikadse, şəriət və Azərbaycan dili müəllimi Mirzə Məmmədvəli Qəmərlinskidən 

ibarət idi) xanım Kalinovskaya (mənbələrdə onun 1901-ci ildən azərbaycanlı 

qızlar üçün məktəb təsis etdiyi göstərilir) eyni şəxs deyilsə (bu həqiqətən də 

belədir),onlar hər biri İrəvanda təşkil olunmuş ayrı-ayrı qız məktəblərinə 

pedaqoji rəhbərlik etmişlərsə, onda düşünməli, müəmmaların, labrintin çözülməsi 

yolunda çox işlər görməliyik. Belə bir faktı da nəzərə çatdıraq ki, 1903-cü ilə aid 

statistik məlumatlarda xanım Kalinovskayanın qeyd etdiyimiz bu məktəbində 17 

azərbaycanlı şagirdin təhsil aldığı göstərilir [305, s.455]. 1904-1905-ci illərdə 

Antonina Kalininanın rəhbərlik etdiyi İrəvan rus-Azərbaycan qız məktəbinin şəriət 

müəllimi Mirzə Məmmədvəli Qəmərlinski idi. O bu vəzifədə il ərzində gümüş pulla 

180 rubl məvacib alırdı.  

         Beləliklə, Mirzə Məmmədvəli Qəmərlinskinin XX əsrin ilk on illiyindəki 

pedaqoji fəaliyyətinin iki istiqamətini göstərmək olar:  

         1.İrəvan rus-Azərbaycan məktəbində Azərbaycan dili müəllimi  

         2.Məmmədqulu bəy Kəngərlinin III dərəcəli qız məktəbi və Antonina 

Kalininanın müdiri olduğu  İrəvan rus-Azərbaycan qız məktəbinin şəriət müəllimi 

        Naxçıvan şəhərində də qızların təhsili üzrə məktəbin yaranma və inkişaf 

mərhələləri ilə bağlı müxtəlif fikirlər mövcuddur. Burada qız məktəbinin yaranma 

və inkişafı tarixinə aid elmi-nəzəri ədəbiyyatda formalaşmış fikirlərdən biri 

məşhur məktəbdar, görkəmli pedaqoq Məhəmməd Tağı Sidqinin adı ilə bağlıdır. 

Araşdırdığımız tədqiqatlardaMəhəmməd Tağı Sidqinin qız məktəbi haqqında 

fikirləri iki qismə ayırmaq olar. Bir qisim tədqiqatlara əsaslı arqumentlər 

gətirmədən, müəyyən hökmlər şəklində fikir yürütməksəciyyəvidir. Bu cür 

tədqiqatlara istər ədəbiyyatşünaslıq, tarix, istərsə də pedaqoji yönümlüəsərlərdə 

rast gəlmək mümkündür. Mötəbər nəşrlərdən sayılan yeddi cildlik “Azərbaycan 

tarixi”nin IV cildində Məhəmməd Tağı Sidqinin “Əxtər” və “Tərbiyə” məktəbləri 

ilə yanaşı qız məktəbi də təsis etdiyi haqqında məlumat verilir və yazılır ki, ” 

Naxçıvanda ilk dünyəvi qadın məktəbi də Məhəmmədtağı Sidqi tərəfindən 1896-cı 

ildə təsis olunmuşdur” [7, s.272]. Bu cür əsassız arqumentlər yürütmə, yaxud 

hansısa mötəbər və dərin elmi tədqiqatlara əsaslanma nümayiş etdirmədən qız 

məktəbi haqqında ümumi fikir və mülahizələr söyləmək bir çox elm sahələrinə aid 

araşdırmalar üçün səciyyəvi olsa da, təəssüf ki, belə bir vəziyyət təhsil və pedaqoji 

fikir tariximizə aid tədqiqatlarda da müşahidə olunur. Pedaqoji fikir tarixinə aid 

tədqiqatları ilə tanınan mərhum tədqiqatçı-alim Əyyub Tağıyev “Azərbaycanda 

məktəb tarixi” adlıəsərindəBakıdakı rus-müsəlman qız məktəblərindən bəhs 

edərkən əsaslandığı faktı, dəlil –sübutu göstərmədən yazır ki, Azərbaycanın digər 

bölgələrində, o cümlədən “1894-cü ildə Naxçıvanda, 1901-ci ildə Gəncəşəhərinin 

Bağbanlar məhəlləsində qızlar üçün “rus-müsəlman” məktəbi açılmışdı” [125 , 

s.86].  

      İkinci qisim tədqiqatlarda isə Sidqinin təsis etdiyi qız məktəbi haqqında arxiv 

sənədlərinə, dövrü nəşrlərə və xatirələrə əsaslanma nümayiş etdirilmişdir ki, bu 

cəhət qız məktəbi haqqında real, həqiqi bilik və təsəvvürlərin yaranmasına imkan 

verir. Belə mənbələrdən biri Məhəmməd Tağı Sidqinin həyatı və pedaqoji 

fəaliyyəti haqqında professor İbrahim Mollayevin monoqrafiyasıdır. Müəllifə 

sərdə M.T.Sidqinin qızları təhsilə cəlb etməsi ilə bağlı nisbətən geniş məlumat 

vermiş, bu işdə qarşılaşdığı maneələr, çətinliklər barədə söhbət açmışdır. Kitabda 

göstərildiyi kimi ümumən Azərbaycan pedaqoji fikrinin inkişafında böyük rol 

oynamış Məhəmməd Tağı Sidqinin xalqın bütün zümrələrinin, həmçinin kişilərlə 

yanaşı qadınların da təhsillənməsi qayğısına qalması, bu sahədə müvəffəqiyyət 

qazanmaq üçün mübarizə aparması dövrünə görə alqışa və diqqətəlayiq hadisə 

idi. Bu cəhəti nəzərdə tutaraq müəllif yazırdı: “M.T.Sidqi oğlanlar kimi, qızların da 

təhsilə kütləvi olaraq cəlb edilməsi ideyasını müdafiə edirdi. Ona görə də qızlar 

üçün yeni üsulla dünyəvi təhsil verən məktəb açmağı vacib sayırdı. Bu məqsədlə o, 

1896-cı ildə “Qız məktəbi” təşkil etməyi qərara alır” [74,  s.30].  

Qeyd edək ki, fanatik müsəlman ruhanilərinin, köhnə adət-ənənələrin əsiri olan 

zümrənin, həmçinin savadsız və mövhumat bataqlığında boğulan aşağı təbəqənin 

“gücü” qarşısında belə bir işə girişmək, onlarla üz-üzə durmaq əlbəttə ki, çətin idi. 

Lakin Sidqi özünün ziyalı dostlarının köməyinə arxalanaraq bu qüvvələrə qarşı 

mübarizə aparır, onları maarifləndirmək yolunu tutur, özünün haqlı olduğunu 

başa salır və nəticədə müəyyən uğurlar əldə edir, mövhumat əsiri olan qüvvələrə 

qalib gəlirdi. Professor İbrahim Mollayev belə bir cəhəti diqqətəçəkərək yazırdı 

ki, “ M.T.Sidqi P.A.Sultanov, Q.Ə.Şərifzadə, Ə.A.Kəngərli və s. kimi huşyar 

dostlarının köməyi ilə “Qız məktəbi” təşkil etmək təklifini irəli sürürdü. Lakin 

təriqətçi fanatiklər nəyin bahasına olursa-olsun Sidqiyə maneçilik törədir və ona 

bu fikrindən dönməyi inadla təklif edirlər” [ 74,  s.30].  

        M.T.Sidqinin qızları təhsilə cəlb etmək təşəbbüsünə qarşı köhnə düşüncənin 

mübarizəsini şəhərin Qala məhəlləsindən olan Mirzə Zeynalabdin adlışəxsin 

xatirələri çox gözəl əks etdirir. Bu xatirə Naxçıvan Muxtar Respublika Mərkəzi 

Dövlət Arxivində professor İbrahim Mollayevin şəxsi fondunda saxlanılır. 

Xatirələrdə oxuyuruq:  

       “Mənim yaxşı yadımdadır ki, Mirzə Tağı müəllim o zaman yaxşı bilikli adamları 

başına toplayıb onlarla söhbət edərdi. Onlara teatr çıxarmaq öyrədərdi. Onun 

dostları Qurbanəli Şərifzadə, Paşa ağa Sultanov, Eynalı bəy Sultanov, Mirzə Cəlil 

Məmmədquluzadə, qardaşım və başqalarıydı. “Qız məktəbi” haqqında onu deyə 

bilərəm ki, 1896 – 1897-ci illər idi. Mirzə Təqi müəllimlə mollaların, müştehidlərin 

bərk davası düşdü. Onlar istəmirdilər ki, Sidqi müəllim qızları oxutsun. Əslinə 

baxsan, heç bizim də könlümüz yox idi. Elə ki, Mirzə Təqi müəllim qızların 

oxumağını“Quran”ın da tələb etdiyini oxuyub bizə göstərdi, daha şəkk olmadı. 

Onda biz hamılıqla bu işdən bərk yapışdıq. Cəmi doqquz, ya səkkiz adam idik ki, 

qızlarımızı Sidqi müəllimin məktəbinə oxumağa qoyduq.  

“Babi”Məşədi Məhəmmədhəsən Süleymanov bizim başçımız idi. O, qızı Mamanı, 

mən də qızım Müşkinazı payız vaxtıydı aparıb Sidqinin məktəbinə qoyduq. 

Müşkinaz yaxşı oxuyurdu. Qızım eləşeylər oxuyub nəql edirdi ki, mən ondan betər 

maraqlanırdım. Mirzə Tağı kimi adam olmaz. Üzü nurlu, qəlbi açıq, millət dərdi 

çəkən, xalqın qeydinə qalan adam idi.“Qız məktəbi”nin üstündə yazığın başına 

olmazın oynunu gətirdilər. Amma Sidqi dediyini deyib elədi də. Lakin 1-2 il sonra 

onu bağlatdırdılar. Biz isə savadımız olmadığından tələb edib onu açdıra bilmədik. 

Sonralar qız məktəbi açıldı. Həmin qız məktəbi idi ki, elə Sidqi açdırmış” [ 89, s.2].  

       Professor İbrahim Mollayev bu xatirəyə əsaslanaraq göstərir ki, “Nəhayət, XIX 

əsrdə Naxçıvandailk dəfə qadınlarınazadlığı və təhsili məsələsini təkidlə irəli sürən 

M.T.Sidqi uzun-uzadı mübahisə və təbliğatdan sonra, 1896-cı ildə burada ilk milli 

“Qız məktəbi”ni təsis edir və məktəbə toplaşan 8 nəfər qızın təhsil və tərbiyəsilə 

məşğul olur”. Müəllif daha sonra sözünə davam edərək yazır ki, “Bu hadisə Sidqinin 

yaradıcılığında diqqətəlayiq bir hadisə olsa da, indiyədək bundan heç bir yerdə 

danışılmamışdır. Bu haqda çox səthi məlumat “Azərbaycan tarixi”ndə (ötən əsrin 

60-cı illərindəüç cilddə nəşr olunmuş“Azərbaycan tarixi”ninII cildi (Bakı, 1964) 

nəzərdə tutulur-V.R .) qeyd edilmişdir ki, bu da kifayətləndirici sayıla bilməz” [ 74,  

s.31]. 

       Ədəbiyyatşünas alim, professor Əsgər Qədimov AMEA-nın Əlyazmalar 

İnstitutunun fondunda saxlanılan sənədlərə istinad etdiyini bildirərək yuxarıda 

göstərilən fikri təsdiq edir və yazır ki, “1896-cı ildə Sidqi çox gərgin 

mübarizələrdən sonra Naxçıvanda “ilk milli qız məktəbi” açır” [ 51, s.8]. 

        Məhəmməd Tağı Sidqinin qız məktəbinin fəaliyyəti ilə bağlı çoxlu 

tədqiqatlardan nümunələr gətirmək, sitatlar göstərmək, bu məsələyə aid siyahını 

artırmaq olar. Biz də belə bir fikirdəyik ki, böyük pedaqoqun“Töhfeyi-bənat, yani 

ki qızlara hədiyyə” adlı yüksək bədii və didaktik-tərbiyəvi məzmuna malik 

mətnlər əsasında hazırlanmış dərsliyi təlim-tərbiyə işində müəyyən təcrübə 

qazanmışpedaqoqun əməyinin, zəhmətinin məhsulu, məhz təcrübi iş üçün 

nəzərdə tutulmuş tədris vəsaitidir. Bu əsər gələcək qadın-ananı hansı insani 

keyfiyyətlərlə böyüdüb boya-başa çatdırmağın üsul və yollarını öyrədə bilən 

ustad tərbiyəçinin yüksək, elmi əsasda qurulmuş pedaqoji baxışlarıdır. “Qızlara 

hədiyyə” Məhəmməd Tağı Sidqinin “ilk qız məktəbi” (əslində “Tərbiyə” 

məktəbinin yanında qızların təhsil aldığı sinif-qrup) üçün hazırladığı dərslikdir.  

         Lakin, bütün bunlar beləbir anlama gəlməməlidir ki, M. T. Sidqi qızlar üçün 

ayrıca məktəb təsis etmişdir. Yuxarıda qeyd etdiyimiz kimi böyük pedaqoq şəxsi 

təşəbbüsü və maarifçi dostlarının köməyi ilə “Məktəbi-Tərbiyə”nin yanında 

qızların təhsilini həyata keçirmək məqsədilə qrup təşkil edə bilmişdir. Akademik 

İsa Həbibbəyli də elmi fikirdə formalaşmış belə bir  fikrə münasibət bildirirək 

yazır: “Sidqinin “Qız məktəbi” yaratmaq haqqında fikri (Bax: “Azərbaycan klassik 

ədəbiyyatında işlədilən adların və terminlərin şərhi”, Bakı, Maarif, 1993, s. 293) 

yanlışdır. O, qızları da “Tərbiyə” məktəbində təhsilə cəlb etmiş, qız sinifi yaratmış, 

onlar üçün “Töhfeyi-bənat, yainki qızlara hədiyyə” dərsliyini yazmışdır” [33 , 

s.220]. 

       Buraya qədər söylədiklərimizdən aydın olur ki, istər Cəlil Məmməd-

quluzadənin, istərsə də Məhəmməd Tağı Sidqinin qızların təhsili sahəsində 

gördüyü işlər ilk təşəbbüslər idi və fikrimizcə, bu təşəbbüsləri qızlar üçün sistemli, 

davamlı tədris müəssisəsi hesab etmək olmaz. Çünki hər iki maarif fədaisi 

oğlanlar üçün nəzərdə tutulmuş məktəblərin yanında çox az bir sayda qızların 

təhsilə cəlb edilməsinə nail ola bilmişdilər. Və bu hal davamlı xarakter 

daşmamışdır. Lakin bununla belə, oğlan məktəblərinin nəzdində kiçik qrup 

halında təşkil olunmuş qızların təhsili çox keçmədən bu sahədə ayrıca tədris 

müəssisəsinin yaradılması işindəəsaslı təsir amilinəçevrildi.  

       Bəs Naxçıvanda qızların təhsilini həyata keçirmək məqsədi ilə ayrıca , xüsusi 

təşkil olunmuş məktəb nə vaxtdan fəaliyyət göstərmişdir? Məktəbin ilk 

müəllimləri və şagirdləri, onların sonrakı taleyi, cəmiyyət həyatında tutduqları 

mövqe və s. bu kimi suallar indiyədək açıq qalmış, əsaslı araşdırmalar aparıl-

mamışdır. Naxçıvanda qız təhsili ümumən Azərbaycan ictimai-pedaqoji fikrini 

məşğul edən, müasir tədqiqatçıların diqqətini çəkən məsələlərdən olsa da, təəssüf 

ki, bu sahədə ciddi elmi araşdırmalar aparılmamışdır. Ona görə də tədqiqat 

mövzusunun tələbinə uyğun olaraq bu məsələyə aid araşdırmalar aparılmasını 

zəruri hesab etdik. 

        Naxçıvanda qız məktəbinin meydana gəlməsi və fəaliyyəti XX əsrin ilk illərinə 

təsadüf edir. Hələ görkəmli ictimai xadim Əhməd bəy Ağayev 1901-ci ildə “Kaspi” 

qəzetinin 5 oktyabrsayında “ Müsəlmanlar arasında qadın təhsili” məqaləsində 

yazırdı ki, Hacı Zeynalabdinin vəsaiti ilə Bakıda oktyabrın 7-də imperatiriçə 

Aleksandra Fyodrovnanın adına rus-müsəlman qız məktəbinin açılışı gözlənilir. 

Bu bizim ölkədə müsəlman aləmində sivilzasiyaya kömək məqsədilə səxavətli 

Hacı tərəfindən açılmış ilk pəncərədir. Daha sonra müəllif bu məktəbin müsəlman 

intihabıüçün əhəmiyyətli hadisə, qızlarımızın əqli vəəxlaqi səviyyəsinin 

yüksəldilməsi üçün vasitə olacağını söyləyərək yazır ki, “...cənab Tağıyevinbu 

təşəbbüsü təqlid olunaraq artıq İrəvanda xüsusi rus-müsəlman məktəbi yaradılmış, 

Naxçıvanda isə bu cür məktəbin layihəsi işlənib hazırlanmışdır vəəldən-ələ gəzir...” 

[131]. 

        Hələ XIX əsrin sonlarında Naxçıvan ictimai-mədəni mühitində qadın azadlığı 

məsələləri qabaqcıl ziyalılar arasında geniş yayılmışdır.Eynəli bəy Sultanov, 

Məhəmməd Tağı Sidqi, Cəlil Məmmədquluzadə kimi mütərəqqi görüşlü ziyalı 

dəstəsi qadınların maariflənməsi, azadlığa çıxması uğrunda müəyyən əməli 

fəaliyyət nümunəsi göstərə bilmişdilər. Bu qabaqcıl ziyalılara Avropada qadın 

azadlığı haqqında yayılmış ideyalar yaxşı tanış idi. Bu cəhətlə bağlı Cəlil 

Məmmədquluzadə “Xatiratım” əsərində özünəməxsus bir şəkildə yazırdı:” O 

vaxtlar arvadlarımızın əsarətdə olmaq söhbətləri təzə-təzə meydana atılmaq 

istəyirdi və birinci dəfə arvadları müdafiəedən sözləri Eynalı yoldaşımız vasitəsilə 

məşhur arvad azadlığı tərəfdarı Con Stüart Milin kitabında gördüm... Con Stüart 

Mil bu kitabında hansı bir özü kimi Avropa yazıçısı ilə arvad azadlığı barəsində 

mübahisəyə girişmişdi və kitabında sübuta yetirirdi ki, arvad azadlığına indiyədək 

qoyulan sərhədlərin hamısı gərək götürülsün” [ 60, s.189].  

         Bu mənada Əhməd bəy Ağayevin yuxarıda göstərilən fikrini əsassız hesab 

etmək olmaz. Naxçıvan ziyalıları qızların təhsilinin müasir Avropa təhsillinə 

uyğun qurulmasına məxsusi səy göstərmiş, Azərbaycanda bu istiqamətdə 

müəyyən uğurlar əldə etmiş ziyalıların öncül, ilkin dəstəsini təmsil etmişlər. Lakin 

təəssüf ki, regionda rus-Azərbaycan qız məktəbinin yaranma tarixi haqqında 

ziddiyyətli fikirlər, rəylərmövcuddur ki, bu da problemə aid arxiv sənədlərinin və 

dövrün mətbu nəşrlərinin lazımi səviyyədə araşdırılmaması iləəlaqədardır. Bütün 

bunlar tədqiqatlardadolaşıq, bəzən də səhv fikir və mülahizələrin yaranmasına 

səbəb olmuşdur. Məsələn, mötəbər nəşrlərdən hesab olunan yeddi cilidlik 

“Azərbaycan tarixi”nin V cildində Naxçıvanda qız məktəbinin yaranması qeydsiz-

şərtsiz 1909-cu ilə aid edilir [8, s.164). Digər bir tədqiqatda isə yazılır:” 1912-ci 

ildə atasıgil Naxçıvana köçdüklərindən Nazlı xanım da Naxçıvana qayıdır. O, 

Naxçıvan şəhərində qızlar üçün məktəb açdırır və həmin məktəbdə dərs deməklə 

bərabər, həm də məktəbə müdirlik edir” [56]. Qeyd edək ki, müəllifin bu fikrini 

vəümumiyyətlə məqalədən götürülmüş daha bir neçə hissələri digər bir müəllif 

“Şərq qapısı” qəzetinin 7 avqust 2014-cü il tarixli sayında “ Maarifçi qadın Nazlı 

xanım (Tahirova) Nəcəfova...” adı altında nəşr etdirmişdir.  

        Nazlı xanım Nəcəfova Naxçıvanda qız məktəbinin, ümumən regionda təhsilin 

inkişafında çox əhəmiyyətli yerə və mövqeyə malik olan ilk qadın 

maarifçilərimizdən olmuşdur. Keşməkeşli və əzablı həyat yolu keçsə də 

zamanının sərt üzünə qarşı dönməz və möhkəm iradə nümayiş etdirmiş bu maarif 

fədaisi nəsillərə örnək, əsl nümunədir. Həqiqətən də o Naxçıvan qız məktəbində 

müəllim və müdir vəzifəsində işləmişdir və bu haqda göstərilən məlumatlar arxiv 

sənədləri əsasında təsdiqini tapır. Lakin Nazlı xanımın Naxçıvan rus-Azərbaycan 

qız məktəbinin yaradıcısı, təsisçisi olduğu fikri real görünmür. Arxiv sənədləri, 

həmçinin bu gündə etibarlı və elmi əhəmiyyətini itirməyən tədqiqatlar fikrimizi 

təsdiq edən mənbələrdir ki, bu barədə yarımfəslin sonrakı səhifələrində daha 

geniş, ətraflı şəkildə şərhlər verilməsi nəzərdə tutulmuşdur.  

        Azərbaycan mədəniyyətinin böyük tədqiqatçısı Qulam Məmmədlinin            “ 

Azərbaycan teatrı” adlı səlnaməsindən aydın olur ki, 1910- cu ildə “Naxçıvan 

Müsəlman İncəsənəti və Dram Cəmiyyəti” Mirzə Fətəli Axundov, Rəşid bəy 

Əfəndiyev və Əbdürrəhim bəy Haqverdiyevin əsərlərindən ibarət tamaşalarını 

Naxçıvan qız məktəbinin nəfinə göstərmişdir. Məktəbin müdiri bir nəcib işin 

təşəbbüskarlarından olan Mirzə Məmmədəli Səfərova pedaqoji şura adından bu 

xeyriyyəçilik işinə görə təşəkkürünü bildirmişdir [67, s.216]. Bu məktəbin xeyrinə 

verilən tamaşalardan biri də Mirzə ağa Əliyevə və Azərbaycan səhnəsinin ilk milli 

qadın aktyoru Göyərçin xanıma məxsusdur. Onlar 1911-ci ildə Naxçıvan 

şəhərində üç operatto oynamış, sonuncu tamaşadan əldə edilmiş məbləği 

Naxçıvan rus-Azərbaycan qız məktəbinin hesabına köçürmüşlər [67, s.266]. Yenə 

1910-cu ildə Culfa şəhərində yerli həvəskar gənclər tərəfindən Əbdürrəhim bəy 

Haqverdiyevin “Bəxtsiz cavan” faciəsi tamaşaya qoyulmuşdur.Bu tamaşadan     əl-

də   edilən vəsaitin bir hissəsi Naxçıvan qız məktəbinə verilmişdi [67, s.233] və s.  

Qulam Məmmədlinin Azərbaycan teatr mədəniyyətinə aid bu məşhur 

salnaməsində maraq doğuran faktlardan biri də Naxçıvan qız məktəbinin             

şagirdləri  tərəfindən müstəqil olaraq tamaşa hazırlanmasıdır. 1 fevral 1912-ci 

ildəşəhərin qız məktəbinin binasında Xanım Hacıbəyovanın nəzarəti altında 

müsəlman xanımları üçün məktəbli qızlar tərəfindən Zülfüqar Hacıbəyovun 

ruscadan tərcümə etdiyi “Qırmızı ağcaqayın”əsəri oynanılmış, əldə olunan vasait 

yoxsul uşaqlarının məktəb ləvazimatı və geyimlə təmin olunmasıüçün ianə 

edilmişdir [ 67, s.277]. 

       Bütün bu faktlar göstərir ki, Naxçıvan rus- Azərbaycan qız məktəbi 1912-ci 

ildən əvvəl fəaliyyət göstərmişdir. Bu faktlar Naxçıvan Dövlət Tarix Arxivinin 

sənədləri əsasında da təsdiqini tapır. 

        Araşdırdığımız arxiv sənədləri təsdiq edir ki, şəhərin teatr həvəskarları da qız 

məktəbinin xeyrinə tamaşalar göstərmişlər. Naxçıvan ikisinifli rus-Azərbaycan 

qız məktəbinin popeçiteli Antonina Vladimirovna Sorokina və müdiri 

V.P.Yarmaxova tərəfindən İrəvan quberniya Xalq Məktəblərinin ikinci rayon üzrə 

inspektoruna 22 fevral 1910-cu il tarixli hesabatında göstərilir ki, “6 fevral 1910-

cu ildə həvəskarlar tərəfindən rus-tatar (Azərbaycan) iki sinifli qız məktəbinin 

nəfinə tamaşa göstərilmişdir.  

      Satılmış biletlərin məbləği 175 rubl 10 qəpik, proqramın məbləği 21 rubl 83 

qəpik olmuşdur.  

 Cəmi 196 rubl 93 qəpik toplanmışdır.  

Bu məbləğdən xərclənmişdir:  

 1) Markalara-10 rubl 41 qəpik  

 2)Tamaşanın quruluşuna aid xərclər-35 rubl 75 qəpik 

 Cəmi: 46 rubl 16 qəpik[151, s.121  

         Təmiz gəlir kimi toplanmış pulun 150 rubl 77 qəpiyi rus-tatar (Azərbaycan) 

ikisinifli qız məktəbinin adına Naxçıvan şəhər Əmanət kassasında 5697 saylı 

kitabçaya köçürülmüşdür [151, s.121]. 

        Göründüyü kimi bu faktlar Naxçıvan rus-Azərbaycan qız məktəbinin 

yaranma tarixi haqqında yuxarıda söylənilən fikirləri təkzib edir. Təkcə bu tarixi 

faktlar sübut edir ki, regionun təhsil tarixinin şərəfli səhifələrindən olan qız 

məktəbi haqqında həqiqətə uyğun gəlməyən fikir və mülahizələrin aradan 

qaldırılması istiqamətində əməli işlər görülsün.  

        Ümumiyyətlə, XIX əsr və XX əsrin əvvəllərində ədəbi, tarixi, həmçinin 

pedaqoji tədqiqatlarda bu tədris müəssisəsinin yaranma tarixi haqqında həqiqətə 

uyğun gəlməyən fikirlər geniş yayılmışdır. Buna səbəb yuxarıda qeyd etdiyimiz 

kimi ilk mənbələrə və ciddi elmi tədqiqatlara əsaslanmanın olmaması, səthi, 

populist mövqelərdən çıxış etmə, təsadüfi, heç bir elmi əhəmiyyəti olmayan 

kitabların və onların müəllifinin problemə “münasibətlərini ifadə etmə 

səyləridir”. Xüsusi ilə son illər senzuranın, digər qadağaların olmaması üzündən 

kitab nəşri mədəniyyəti sahəsində aşınmalar, arzu olunmaz meyillərin 

yaranmasına şərait yaratmışdır.Peşəkarlıq, yaradıcılıq imkanları məhdud olan 

kitab müəllifləri bölgənin, doğulduğu və yaşadığı kəndin tarixinə, mədəniyyətinə 

aid mənbələrə layiqincə bələd olmadığından layiqli kitablar da ortaya qoya 

bilmir. Belə bir narahatlıq doğuran vəziyyətə dözülməzlik göstərmək, bu cür 

yarıtmaz işlərin aradan qaldırılması yolları haqqında düşünməyin vaxtı 

çatmışdır. 

         Arxiv sənədləri və dövrü nəşrlərdəki statistik məlumatlar Naxçıvan rus-tatar 

qız məktəbinin yaranma tarixi haqqında həqiqətin müəyyənləşməsinə, obrazlı 

desək qiymətli daş-qaşın üzərini örtmüş pərdənin götürülməsinə imkan yaradır. 

İlk dəfə bizim tərəfimizdən araşdırılıb üzə çıxarılmış arxiv sənədləri Naxçıvan 

rus-tatar qız məktəbinin 1908 – 1912-ci illər arasında təsis olunduğu haqqında 

tədqiqatlarda formalaşmış fikirlərin qeyri-dəqiq olduğunu təsdiq edir. Bu tədris 

müəssisəsinin bəhs olunan əsrin ilk illərində yaradıldığı haqqında fikirlərin isə 

həqiqətə daha yaxın olduğu aşkar olur. Naxçıvan Muxtar Respublikasının 

Mərkəzi Dövlət Arxivində bu tədris müəssisəsinə aid qovluqda saxlanılan 

sənədlər fikrimizi təsdiq edir. 17 yanvar 1904-cü ildə açılmış, 1917-ci ildə 

bağlanmış“Нахичеванском женских двухклассом училищ” adlı bu qovluq 

məsələyə aydınlıq gətirmək baxımından qiymətli tarixi sənəd sayıla bilər. 

Qovluqdakı“1905-ci ildə Naxçıvan qız məktəbinin şəxsi heyətinin siyahısı” adlı 

sənəddə [ 294,s.10] verilmiş bir cədvəl diqqəti xüsusi olaraq cəlb edir. Bu cədvəl 

aşağıdakı qaydada tərtib olunmuşdur: 

  

Məktəbin 

adı 

Qəza,vilayət, 

şöbə yaxud 

şəhər,harada 

yerləşir 

 T
əs

is
o

lu
n

d
u

ğ
u

il
   

 

o
lu

n
d

u
ğ

u
 il

   
   

  

K
iş

i c
in

si
  

Q
ad

ın
 c

in
si

 

 

C
əm

i 

Ötən il 

ərzində 

məktəbin 

məxaricləri 

Naxçıvaniki

sinifli qız 

məktəbi 

Naxçıvan, 

İrəvan 

quberniyas

ı 

 

1904 

     

- 

 

61 

   

61 

 

1989 

       

        Cədvəldə ifadə olunan “Təsis olunduğu il - 1904” rəqəmi təbii ki, təkzib 

olunmaz fakt hesab olunmalıdır. Görkəmli maarifçi, ictimai xadim Əhməd bəy 

Ağayevin Naxçıvan “qız məktəbinin lahiyəsi əldən-ələ gəzir” fikrinəən yaxın olan 

həqiqət də məhz bu göstərilən tarixə daha çox uyğun gəlir. 

        Bu arxiv sənədində məktəbin pedaqoji heyəti haqqında da məlumat 

verilmişdir. Sənəddən aydın olur ki, məktəbin pedaqoji heyəti aşağıda adları qeyd 

olunan şəxslərdən ibarət olmuşdur: 

1.Məktəbin müdiri Mariya Fiyodorovna Vlasova. Ev təhsili almışdır. Prixod 

(məhəllə) və ibtidai məktəb müəllim rütbəsini qazanmışdır. 1904-cü ildən bu 

vəzifədəçalışır, 423 rubl əmək haqqı alır. 

2.Mariya Nikolayevna Sumik, müəllim, Yekaterinodar şəhər qız gimnaziyasını 

bitirmişdir. Müəllimlik rütbəsi yoxdur. 1905-ci ildən bu vəzifədəçalışır. 352 rubl 

əmək haqqı alır. 

3.Alaniya Mixayloviç Ksenadoxova, Provaslov etiqadıüzrə müəllim, Tiflis Ruhani 

seminariyasını bitirmişdir. 1904-cü ildən bu vəzifədə işləyir 

4. Molla Sadıx Əliyev, Şəriət və Azərbaycan dili müəllimi, 1904-cü ildən bu 

vəzifədə işləyir. 150 rubl əmək haqqı alır [294, s.11].  

         Məktəbin pedaqoji heyətinin üzvlərindən M.F.Vlasova, A.M. Ksenadoxova və 

M.S.Əliyevin təhsil müəssisəsində 1904-cü ildən işlədiyi haqqında verilən 

məlumatda məktəbin məhz həmin ildən - 1904-cü ildən fəaliyyət göstərdiyini 

təsdiq edə bilən arqument sayıla bilər. 

        Arxiv sənədləri ilə tanışlıq əsasında məktəbdə təhsilin məzmunu, yəni hansı 

fənlərin tədrisolunduğu məsələsinə də aydınlıq gətirmək mümkündür. İrəvan 

quberniya xalq məktəbləri direktoruna Naxçıvan və İrəvan ikisinifli rus-

Azərbaycan qız məktəblərinin tədris və maliyyə işlərinə aid hesabatda göstərilir 

ki, hər iki məktəbdəşəriət, rus dili, hesab, tarix, coğrafiya, təbiətşünaslıq və ana 

dili fənləri öyrədilir. Bu fənlər ikisinifli məktəblərin 31 may 1869-cu ildə təsdiq 

olunmuş proqramı üzrə aparılır. Digər maraq doğuran cəhət isə ondan ibarətdir 

ki, hər iki tədris müəssisəsində (İrəvan və Naxçıvan rus- Azərbaycan qız 

məktəblərində) yuxarıda göstərilən tədris fənlərindən başqa şagirdlərin əl işlərinə 

(tikmə, toxuma və s.) də xüsusi diqqət yetirilirdi. Bu tədris 

müəssisələrindəşagirdlərin əl işlərinə ayrıca, ştatda olan pedaqoji rəhbərlik 

həyata keçirilirdi. Arxiv sənədlərindən aydın olur ki,Naxçıvan rus-tatar qız 

məktəbinin müxtəlif şöbələrindəəl işləri üzrə təlim məşğələlərini məktəbin müdiri 

V. P. Yarmaxova və müəllim Fatma xanım Sultanova tədris etmişdir. Onlar il 

ərzində hər biri 120 saat məşğələ aparmış bunun müqabilində  gümüş pulla 60 

rubl maaş  almışlar[ 210, s.110]. 

         Arxiv sənədində daha sonra göstərilir ki, Naxçıvan qız məktəbinin ikinci 

müdiriV. P.Yarmaxova olmuşdur. O, bu vəzifəni 1908-ci ildən icra edir. Azər-

baycan dilini isə Fatma xanım Sultanova təlim edir. İrəvan rus-Azərbaycan qız 

məktəbinəisə xanım Kalinina rəhbərlik edir. O bu vəzifəni tədris müəssisəsi 

yarandığı gündən, yəni 1901-ci ildən bacarıqla icra etmişdir. 

      Arxiv sənədlərində məktəblərin maliyyə işləri, vəsait mənbələri də göstərilir. 

Aydın olur ki, hər iki məktəb qismən xəzinə, şəhər ictimai vəsaitləri, təlimə görə 

ödəniş haqqı və digər mənbələr (xeyriyyə işləri və tamaşalardan toplanan 

vəsaitlər) əsasında fəaliyyət göstərir. Bu məktəblərin fəaliyyət mənbələri hesabat 

ilində aşağıdakı rəqəmlərdə ifadə olunmuşdur: 

Naxçıvan  

Qız 

məktəbi 

11355 120       60 40 150 267 992 

 

İrəvan  

Qızməktə

bi 

1050 

 

120 

 

24 36 100 360 690 

  

       Cədvəldə Naxçıvan qız məktəbi üzrə xəzinədən 1300, şəhər icmasından 570, 

şagirdlərin ödəniş haqqından 210, digər mənbələrdən 466, keçən ilki hesabdan 

100 rubl qalıq əsasında saxlandığı qeyd olunur. Müvafiq olaraq İrəvan qız 

məktəbi xəzinədən 1320, şəhər icmasından100, ödəniş haqqından 217, digər 

mənbələrdən-yoxdur, keçən ilki hesabdan 100qalıq əsasında fəaliyyət 

göstərmişdir[ 210,  s.110]. 

          Naxçıvan rus-tatar qız məktəbiüçün binanın inşasına aid bir sənəd xüsusi 

əhəmiyyətə malikdir. Bu sənədin tarixin yaddaşına düşməsi Naxçıvan rus-

Azərbaycan qız ikisinifli məktəbinə bina tikilməsi işinəşəhər ziyalıları 

vəəsilzadələrini düşündürən, narahat edən, onları səfərbər edən məsələ kimi 

baxdıqlarının sübutudur.Bu cəhəti də nəzərə çatdıraq ki, tədris müəssisəsinə yeni 

binanın inşa edilməsi üçün ilk təşəbbüs hələ 1907-ci ildə olmuşdur. Bu ildən 

şəhərin əsilzadələri və ziyalıları səfərbər olub tədris müəssisəsinin binasının 

tikilməsinə əhəmiyyətli səviyyədə vəsait toplaya bilmişdilər. Həmin vəsaitin 

toplanmasında iştirak edənlərin adları aşağıdakı siyahıda göstərilən şəxslərdən 

ibarətdir: 

                1. İsmayıl xan Naxçıvanski  - 300 rubl 

2. Cəfərqulu xan Naxçıvanski   -100 rubl 

3. Rəhim xan Naxçıvanski  -100 rubl 

4. Bəhrəm xan Naxçıvanski   -100 rubl 

5. Əkbər xan Naxçıvanski             - 50 rubl 

6. Kamran xan Naxçıvanski  -100 rubl 

7. Xaqan xan Naxçıvanski  - 25 rubl 

8.Məşədi Teymur Bənənyarski  -30 rubl 

9. Panitonov    -20 rubl  

10. V. N. Borisyak                -5 rubl 

11.Süleyman xan                -20 rubl 

12.Feyzili xan    -50 rubl 

13. Məmmədəli xan    -20 rubl 

14. Cəfər ağa Səfərəlibəyov  -2 rubl 

15. Dəli oğlan oğlu               - 25 rubl 

16. Qavrikov    -25 rubl 

17. Sadıxov                -2 rubl 

18. Salı Altun Zadə   -1 rubl 

19. Yunis xan Naxçıvanski             - 50 rubl 

         Sənəddən görünür ki, xeyriyyə məqsədi ilə şəhərin nüfuzlu adamlarının belə 

bir işə qoşulması müəyyən rəsmi razılıq əsasında həyata keçirilmişdir. İrəvan 

qubernatoru Qraf Tizenqauzen xeyriyyəçi şəxslərin siyahısı üzrə məktubla tanış 

olmuş və belə bir dərkənar qoymuşdur: 

       “Разрешаю произвести сборь пожертвовании на постройку в г. 

Нахичевани здания для русско-мусулманского женскаго училища, по 

Эриванской губернии. 

 Мая 12 дня 1907 г. 

 Эриванский Губернатор Граф Тизенгаузенъ” [ 181, s.183]. 

       Lakin nədənsə məktəbin tikintisinə hazırlıq işləri xeyli müddət ləngidi. 

Tikintinin reallaşdırılması məqsədilə əməli işlərə yalnız 1909-cu ildən başlandı. 

16 yanvar 1909-cu ildə məktəbin müdiri Varvara Pavlovna Yarmaxova və 

Naxçıvan şəhər sakini kimi dövrünün maarifçi-pedaqoqlarından biri Mirzə 

Nəsrulla Əmirov arasında tədris müəssisəsinə bina inşa edilməsi məqsədilə 

“Müqavilə” (“Kontrakt”) bağlandı.  

      Müqavilədə göstərilirdi: 

     “16 yanvar 1909-cu ildə biz, aşağıda imza edənlər, Naxçıvan rus-tatar qız 

məktəbinin müdiri Varvara Pavlovna Yarmaxova və Naxçıvan şəhər sakini Mirzə 

Nəsrulla Əmirov, aşağıdakı müqaviləni bu gün öz aramızda bağladıq: 

1.Mən, M.N.Əmirov, İrəvan Xalq Məktəblər Direksiyanın planıüzrə tikinti 

komissiyasının göstərişinə uyğun olaraq rus-tarar qız məktəbi üçün bina 

tikilməsini icra etməyəöz razılığımı bildirirəm. 

2.Mən, Naxçıvan rus-tatar qız məktəbinin müdiri Varvara Pavlovna Yarmaxova, 

mənə tapşırılmış məktəb üçün bina inşa edilməsi üzrə səlahiyyətləri İrəvan 

quberniya xalq məktəblər Direksiyasının 165 saylıəmri əsasında M.N.Əmirova 

təhvil verməyə razıyam. 

3.Mən, M.N.Əmirov, tikintiyə görəçəkdiyim əməyə və zəhmətim müqabilində heç bir 

şey istəmirəm, ancaq bütün hazırladığım hesabatları tikinti komisiyası, yaxud 

məktəblər Direksiyası yoxlasın. Mən olmadığım halda yerimə Naxçıvan şəhər sakini 

Cəfərquluxan Naxçıvanski olacaq”[200,s.15-17]. 

        Naxçıvan şəhər məktəbinin inspektoru İ.Sanakoyevin İrəvan quberniya xalq 

məktəblər direktoruna raportunda göstərilir ki, Naxçıvan rus-Azərbaycan qız 

məktəbinin müdiri Varvara Pavlovna Yarmaxova və Naxçıvan şəhər sakini Mirzə 

Nəsurulla Əmirov arasında məktəb üçün bina tikilməsinə aid müqavilə bağlandı. 

Müqavilənin şərtlərinə görə M.N.Əmirovun hesabına 1000 rubl köçürüldü. 

Hazırlanmış akta əsasən tikinti komissiyası M.N.Əmirovun tikinti materialları ilə 

təmin edilməsi imkanlarına baxdı [175, s.40]. 

       Naxçıvan qız məktəbi üçün binanın harada inşa edildiyi və hansı müddətə 

başa çatdırıldığı haqqında mövcud mənbələr üzrə məlumat əldə etmək 

mümkünolmadı. Bununla belədövri nəşrlərdəbinanın tikilib başa çatdırılmasını 

təsdiqləyən məlumatlar qorunub saxlanılır ki, bu sənədlərdə məktəbin binasının 

şəhərin görünüşcə yaxşı və təmiz havası olan sahəsində, ümumi gigiyenik 

qaydalar gözlənilməklə tikildiyini təsdiq edir. Hüseyn Caviddə4 yanvar 1910-cu 

ildə “Həqiqət” qəzetində nəşr etdirdiyi “Naxçıvana nə lazım?” 

məqaləsindəməktəbin binasınınəlverişli və yaxşı bir yerdə tikildiyini qeyd edirdi: 

” Məktəb binası olduqca sihhi, gözəl və havadar bir yerdə vaqe olur, hər xüsusda bu 

məktəb digərlərindən şərəflidir və onlara tərcih olunmalıdır” [11, s.186].Bütün 

bunlar bəhs etdiyimiz dövrdəşəhərin qabaqcıl, yeni görüşlü, nüfuzlu sakinlərinin, 

ziyalı müəllimlərinin qadın təhsili və tərbiyəsi işinə həssaslıqla yanaşdıqlarını, 

xüsusi önəm verdiklərini bir daha təsdiqləyir. 

      Belə bir cəhəti qeyd edək ki, Naxçıvan və İrəvan rus-Azərbaycan qız 

məktəblərində rus əsilli müəllimlər əksəriyyət təşkil etmişdir. Bunun başlıca 

səbəblərindən biri çar üsul-idarəçiliyinin yerli məmurları Azərbaycanın digər 

bölgələrindən fərqli olaraq Naxçıvan və İrəvan bölgəsində ziyalıların hər hansı bir 

təhsil və mədəni təsisatlar üzrə təşəbbüslərinə daha ehtiyatla yanaşması, milli 

oyanışa təsir edə biləcək amillərin qarşısına sədd çəkmək üçün ciddi nəzarətin qo-

yulması ilə bağlı idi. Bu əlbəttə, bölgəni müstəmləkə prinsipləri ilə idarə etmək, 

digər tərəfdən bölgə əhalisinin Qacarlar xanədanına, sonrakı Azərbaycan-türk 

əsilli şahlarına və Türkiyəyə meylin qarşısını almaq məqsədlərindən irəli gəlirdi. 

Çarizm çalışırdı ki, bu dövlətlərin bölgəyə təsirlərinin qarşısı alsın,özünün siyasi 

mövqeylərini möhkəmləndirməklə bu ərazilərə əbədi hakim olsun.Əgər belə demək 

mümkünsə, bir sıra səbəblər də göstərmək olar. Yəni rus əsilli müəllimlərin 

əksəriyyət təşkil etməsi bir də ondan irəli gəlirdi ki, bəhs olunan dövrdə yeni 

pedaqoji ideyaları mənimsəmiş, dünyəvi təhsil üzrə metodikaya yiyələnmiş 

azərbaycanlı qadınlar həqiqətən azlıq təşkil edirdi. Ona görə də hər iki rus-

Azərbaycan qız məktəbinin nəzarətçiləri və fənn müəllimləri əsasən provaslav 

əsilli qadın müəllimlərdən təşkil olunurdu. 

        Məktəbin fəaliyyət göstərdiyi müddət ərzində 1904-1917-ci illərdə Mariya 

Fyodorovna Vlasova, Varvara Pavlovna Yarmaxova, Tatyana İvanovna Dudik, 

Varvara Petrovna Bendukudze kimi qadın pedaqoqlar bu tədris müəssisəsinə 

rəhbərlik etmişlər. Araşdırdığımız sənədlərdə məktəbin ilk şəriət və Azərbaycan 

dili müəllimi kimi Molla Sadıx Əliyevin adı çəkilir. O, bu vəzifədə 1904-cü ildən 

1908-ci ilədək işləmişdir. 

       Naxçıvan rus-Azərbaycan qız məktəbinin ilk azərbaycanlı qadın müəllimi isə 

Fatma xanım Sultanova olmuşdur. Fatma xanım Sultanova bölgənin ilk qadın 

maarifçisi kimi tanınır. Araşdırmalar göstərir ki, Naxçıvan qız məktəbində Fatma 

Sultanova 1908-ci ildən Azərbaycan dilini tədris etmişdir. 1910-cu ilə aid bir 

arxiv sənədindən məlum olur ki, Fatma xanım Sultanova şagirdlərin əl işlərinə 

(tikmə, toxuma və s.) də rəhbərlik etmişdir. Muxtar Respublikanın Dövlət Tarix 

Arxivində təhsil müəssisəsinə aid fondda saxlanılan sənədlərdən birində Fatma 

xanım Sultanovanın İrəvan quberniya xalq məktəbləri direksiyası inspektorunun 

adına yazdığı xahişnaməsi saxlanılır. Ərizədən məlum olur ki, o, Azərbaycan 

dilini tədris etməklə yanaşı, 1911-ci tədris ilində qızların əl işləri üzrə 

məşğələlərinə rəhbərlik etmişdir. Buna görə də İrəvan məktəblər direksiyasına 

ərizə ilə müraciət edərək 62 rubl 50 qəpik pulun hesablanıb ona verilməsi üçün 

lazımi köməklik göstərilməsini xahiş edir [141, s141]. 

        Fatma xanım Sultanovanın bu təhsil müəssisəsində yeganə azərbaycanlı 

qadın müəllim kimi fəaliyyəti göstərməsi Hüseyn Cavidin də diqqətini cəlb 

etmişdi. Böyük şair ”Həqiqət” qəzetinin 4 yanvar 1910 - cu il sayında bu 

azərbaycanlı xanım müəllimi günəşə bənzədərək yazırdı:”Qız məktəbinə gəlincə, 

azacıq ehtiyatlı  davranmaq icab edər. İmdilik müstəid bir türk xanımı ana dilini 

tədris etməkdədir. Ondan ediləcək istifadə mühəqqəqdir, həm də günəş qədər 

parlaqdır “[11, s.186]. 

        Naxçıvan qız məktəbinin ikinci azərbaycanlı qadın müəllimi Böyükxanım 

Hacıbəyova idi. O, burada 1911-ci ildən pedaqoji fəaliyyətə başlamışdır. 

Böyükxanım Hacıbəyova Tiflis Puşkin məktəbini bitirmiş, imtahan verərək 

ikisinifli ibtidai məktəb müəllimi hüququnu almışdır. 

       Naxçıvan qız məktəbində, ümumən bölgənin ictimai-pedaqoji mühitində 

maarifçi pedaqoq kimi xidmətləri olan qadın müəllimlərdən biri də Nazlı xanım 

Tahirovadır. Nazlı xanım Naxçıvan şəhərində Mirzə Məhəmməd Tahirovun 

ailəsində anadan olmuşdur. 1907-ci ildə böyük xeyriyyəçi Hacı Zeynalabdin 

Tağıyevin qız məktəbini bitirdikdən sonra İrəvana, valideynlərinin yanına 

qayıdır. Bir müddət İrəvanda görkəmli maarifçi Haşım bəy Nərimanbəyovun 

məkətbində çalışır. 1912-ci ildə ailəsi ilə birlikdə Naxçıvana qayıdır.  

         Bir çox tədqiqatlarda Nazlı xanımın 1912-ci ildə Naxçıvanda qızlar üçün 

məktəb açdığı, həmin məktəbə müdirliyi (rəhbərliyi) öz üzərinə götürdüyü 

haqqında fikirlər yürüdülür. Bu cür tədqiqatlarda həmçinin Nazlı xanımın 

seminariya təhsili aldığı göstərilir. Bizim araşdırdığımız arxiv sənədində 1914-cü 

ilə aid məktəbin statistik cədvəlində göstərilir ki, Nazlı xanım Kəngərli-Tahirova 

1913-cü ildən Naxçıvan ikisinifli rus-tatar (Azərbaycan) qız məktəbinə 

Azərbaycan dili və şəriət müəllimi təyin edilmişdir [ 205, s.167]. 

       Nazlı xanım Tahirova ilk günlərdən fəal, pedaqoji işə qabil müəllim kimi 

göstərə bilmişdir.Araşdırdığımız bir arxiv sənədindən aydın olur ki, məktəbin 

müdiri Tatyana İvanovna Dudik və müəllim Nazlı xanım Tahirova məktəbin 

şagirdlərinin fənlər üzrə müvəffəqiyyətlərini yoxlamışlar. Alınan nəticələr 

qənaətbəş hesab edilərək göstərilir ki, Azərbaycanlı uşaqların ana dilindən 

uğurları açıq-aydın hiss olunur. Rus dili və hesab fənləri üzrə yekun qiymətlər 

qənaətbəxş hesab oluna bilər. Yoxlamada iştirak edən 61 şagirddən 46 nəfəri 

azərbaycanlı qızlar olmuşdur ki, onların əksəriyyəti sınaq yoxlamalardan uğurla 

çıxmışlar. 

       Bəhs etdiyimiz mənbədə Nazlı xanım Nəcəfovaya aid digər bir sənəd də var. 

Bu sənəd məktəbin müdiri T.İ.Dudik tərəfindən məlumatlandırılmış İrəvan 

quberniya Xalq Məktəbləri Direksiyasının 19 sentyabr 1916-cı il tarixdə Qafqaz 

Tədris Dairəsinin popeçitelinə yazılı məlumatıdır. Raportda məktəbin müdiri 

adından göstərilir ki, Naxçıvan şəhər ikisinifli rus-tatar qız məktəbinin şəriət və 

tatar dili fənni üzrə müəllimi Nazlı xanım Nəcəfova xəstələndiyindən xalq maarif 

Nazirliyinin müəyyən etdiyi qaydalara uyğun olaraq onun müalicəsinə 50 rubl 

vəsaitin buraxılmasına icazə vermənizi Zati-Alilərindən xahiş edirəm [185,s.401].  

       Naxçıvan ikisinifli rus-Azərbaycan qız məktəbi şagird kontingentinə görə 

dövrünün əhəmiyyətli tədris müəssisələrindən biri olmuşdur. Müqayisəüçün 

deyək ki, əgər Kalininanın İrəvan qız məktəbi 17 şagirdlə, Hacı Zeynalabdin 

Tağıyevin qız məktəbi isə 50 şagirdlə fəaliyyətə başlamışdırsa, Naxçıvan qız 

məktəbi ilk tədris ilinə 61 şagirdlə qədəm qoymuşdur.  

        Məktəbdə təhsil alan şagirdlərin sayı ildən-ilə artmışdır. 1911-ci ildə tədris 

müəssisəsində 66 şagird təhsil alırdı. Maraq doğuran cəhətdir ki, yüksək 

təbəqənin nümayəndələri ilə yanaşı, dövlət idarələrinin məmurları da qızlarını 

böyük məmnuniyyətlə bu məktəbə göndərirdilər. Şagird heyyətinin çox az bir 

qismini təşkil etsə də rus, gürcü, qismən də katolik, lüteran etiqadlı millətlərdən 

olan məmurların qızları da bu tədris müəssisəsində təhsil alırdı. Bu onu göstərir 

ki, yuxarıda qeyd etdiyimiz ianə kompaniyasında digər millətlərdən olanların 

iştirakı da təsadüfi deyilmiş. Bu cəhət məktəbin müntəzəm, davamlı fəaliyyət 

göstərməsinə, şəhər əhalisinin bütün təbəqələrinin və müxtəlif millətlərinin 

diqqətində olmasına imkan yaratmışdır.  

     Muxtar Respublikanın arxivində qız məktəbi haqqında sənədlərin saxlanıldığı 

fondun siyahısındakı bir iş də diqqəti çəkir. Birinci Dünya müharibəsi və ölkə 

daxilində inqilabi dalğanın yayılması çar Rusiyasının siyasi-iqtisadi, ictimai-

mədəni həyatına təsirsiz ötüşmədi. Xüsusilə, 1917-ci il və 1917-ci ilin ortalarında 

ölkədə ixtişaşların artdığı müşahidə olunurdu. Belə bir vəziyyət təhsil 

müəssisələrinin fəaliyyətinə də təsir göstərirdi. Ölkənin siyasi-iqtisadi tənəzzülü 

maliyyə-maddi çətinlikləri ilə üzləşən məktəblərin bağlanmasına gətirib çıxarırdı. 

Bu hal Qafqaz Tədris Dairəsinə də məlum idi. Tədris Dairəsinin popeçiteli bu 

vəziyyətlə maraqlanır, bu məsələ ilə bağlı özünün daima məlumatlandırılmasını 

tələb edirdi.  

       Arxiv sənədindən aydın olur ki, Naxçıvan qız məktəbinin bağlanması 

haqqındaTədris Dairəsinə səhv, qeyri-dəqiq məlumat daxil olmuşdur. 9 oktyabr 

1916-cı ildə Qavqaz Tədris Dairəsinin Popeçitelinin dəftərxanasından İrəvan 

quberniyasının Xalq Məktəblər direktorunun adına göndərilən sorğuda Naxçıvan 

qız məktəbinin bağlanıb bağlanmadığı haqqında dəqiq, doğru-düzgün məlumat 

verilməsini tələb edir. Məktubda yazılırdı: “Для доклада Его 

Превосходительству Г. Попечителю Концелярия покорношей просит 

сообщить Ваще превосходительство въ виду какихь соображений закрыто 

русско – татарское женское училище в Naхичевани, то почему не 

функционируеть.Правитель Концелярии “ (173, 406). 

      Sorğu İrəvan Xalq məktəblər direktorluğu tərəfindən araşdırılmış və         Nax-

çıvan  qız məktəbinin verdiyi məlumata əsaslanaraq məktəbin öz fəaliyyətini 

dayandırmadığı haqqında Qafqaz Tədris Dairəsi məlumatlandırılmışdır. 

      XIX əsrrin sonları və XX əsrin əvvəllərində Naxçıvan bölgəsində qızların təhsili 

və tərbiyəsi ziyalıları düşündürən sosial-pedaqoji problem olmuşdur. Qızların 

təhsili sahəsində atılan hər bir addım, hər hansı səviyyədə olursa olsun görülən 

əməli iş bölgədə yeni pedaqoji ideyaların yayılması və möhkəmlənməsi işinə 

əsaslı töhfə idi.Naxçıvanda qızlar üçünyeni məzmuna malik təhsilin, pedaqoji 

nəzəriyyənin yayılması və inkişafının dövrünə, zamanına görə əhəmiyyəti, 

sonrakı təhsil və pedaqoji mədəniyyətimizə verdiyi fayda hələ də lazımi səviyyədə 

öyrənilməmişdir. Naxçıvanda qız məktəbində tədrisin məzmunu ilə bağlı tarixin 

yaddaş kitabında müəyyən həcmdə və səviyyədə materialların olduğu 

şübhəsizdir.Təhsilimizin ümumi mənzərəsinin zənginləşməsi baxımından xüsusi 

əhəmiyyətə malik olduğunu nəzərə alıb mənəvi diriliyimizin bu sərvətinin- 

qızların təhsilinin daha dərindən öyrənilməsinə səy göstərilməlidir. 

V FƏSİL. XIX ƏSRİN SONLARI VƏ XX ƏSRİN ƏVVƏLLƏRİNDƏ 

NAXÇIVANDA TƏHSİLİN,  YENİ PEDAQOJİİDEYALARIN 

YAYILMASI    VƏİNKİŞAFI 

 

5.1.Naxçıvanda yeni pedaqoji ideyaların yayılmasında qabaqcıl       

müəllimlərin rolu 

 

      XIX əsrin əvvəllərində Şimali Azərbaycanın digər xanlıqları kimi İrəvan və 

Naxçıvan xanlıqlarının Rusiya imperiyasının ucqarlarına çevrilməsi ilə əlaqədar 

olaraq, sosial-siyasi həyatda baş verən dəyişikliklər təhsilin və pedaqoji fikrin 

məzmununda da yeniləşmənin, yeni pedaqoji ideyaların yayılması və inkişafına 

əsaslı dərəcədə təsir göstərdi. Bu dövrə qədər Naxçıvanda dini biliklərin 

məcmuyu kimi əsasən, ilahiyyat məktəb təhsilinin məzmununu təşkil edirdi. 

Tədrisdə dinin əsasları və mənəvi əxlaqi normalar, onların öyrədilməsi prinsipləri 

əsas götürülür, dini ayin və mərasimlərin icra qaydalarının öyrədilməsi, Şərq 

didaktik-nəsihətamiz poeziyasından nümunələr, çox az qisim həyati biliklər 

(hüsnxət, yazı nümunələri, hesab ) əsas yer tuturdu. Dini etiqadın və adətlərin 

məcmuyu kimi ilahiyyat ideologiya səviyyəsində yetişən nəslin təhsil-təlim işinin 

məzmunu təşkil edirdi.  

       Rus hökuməti isə bölgəyə özünün siyasi məqsəd və mənafeylərinə 

uyğunlaşdırılmış yeni təhsil doktrinası ilə gəldi. Bu təhsilin, geniş mənada         

tərbiyənin məqsədi yerli əhalini “rus təəbəsi” kimi formalaşdırmaq və yerli ida-

rəçilik orqanlarında dövlətə sədaqətlə xidmət edə biləcək məmurlar zümrəsi 

yetişdirməkdən ibarət idi. Lakin dövlətin belə bir məqsədlərindən asılı                ol-

mayaraq,  bu təhsil ocaqları həm də yeni təhsil təcrübəsinin, yeni pedaqoji ide-

yaların yayılma məhbəyi kimi çox mühüm bir funksiyanın daşıyıcısına çevrilirdi. 

Yəni bu məktəblərdə əsasən real, dünyəvi təhsilin öyrədilməsi yetişən nəslin 

dünyagörüşünün, həyata baxışlarının yeni keyfiyyətlərlə zənginləşməsinə, 

müəllimlərin isə Qərbdə və Rusiyada formalaşmış yeni pedaqoji ideyalarla təcrübi 

və nəzəri cəhətdən tanışlığına imkan yaranır, onların ictimai-siyasi görüşlərinin 

humanizm və demokratizm istiqamətində inkişafına kömək edirdi. Xüsusi ilə 

Avropa və Rusiyanın universitetlərində, müxtəlif sahələr üzrə ixtisaslaşmış ali 

məktəblərində, pedaqoji kadr hazırlayan institut və seminariyalarında təhsil alan 

gənclər mənimsədikləri nəzəri pedaqoji biliklər vasitəsi ilə bölgədə yeni təhsilin 

və pedaqoji fikrin formalaşması uğrunda mübarizəyə qoşulur, xalqın 

maariflənməsi işinə istedadı, zəhməti və qazandığı biliklər vasitəsi ilə öz töhfəsini 

verməyə çalışırdı.  

      Hələ XIX əsrin ortalarında Azərbaycanda maarifçilik ideyalarının 

formalaşdığı, bir ictimai hərəkat kimi yüksəliş yolunda inamla irəlilədiyindən 

bəhs etmək olar. Azərbaycan maarifçiliyi də cəmiyyət və insan idrakının vahid 

meyarı kimi ağıla üstünlük verir, dünyanın dərkində ağıla əsaslanmanı vacib 

sayırdı. Həyatı anlamaq tərzi, dünyaya yeni baxış kimi maarifçilik dini fanatizmi 

rədd edir, qamçılayır, cəmiyyət üçün yeni insanı, zəngin mənəvi qüvvələrə və 

davranışa malik gəncliyi tərbiyə etməyi başlıca vəzifə hesab edirdi. Konkret 

olaraq Azərbaycan maarifçiliyi xalqın Avropa sivilizasiyasına yaxınlaşmasınıəsas 

məqsəd kimi qarşıya qoyurdu. Azərbaycan maarifçiləri dini fanatizmi, xalqı 

köhnəliyə sürükləyən adət-ənənələri tənqid edir, öz vaxtını keçirmiş köhnə dini 

məktəblər əvəzinə dünyəvi məktəblərin təsis olunması, elm və mədəniyyətin 

inkişaf etdirilməsi, ana dilində qəzetin nəşri, mədəni-maarifləndirici təsisatların 

(kitabxana və qiraətxanaların, teatr tamaşalarının) yaradılması uğrunda 

mübarizə aparırdılar. Beləliklə, “Azərbaycanda maarifçilik XIX əsrin hadisəsi kimi 

meydana çıxmışdır. Təlim-tərbiyə, məktəb-mədrəsə, öyüd-nəsihət hələ orta 

əsrlərdən mövcud olsa da, bütün bunlar uzun dövr ərzində milli maarifçi ideya 

səviyyəsinə qalxa bilməmişdir. Maarifçiliyin bir milli hərəkat kimi formalaşması 

XIX yüzilliyin tarixi nailiyyətidir[35,s.239].  

        Yuxarıda qeyd etdiyimiz kimi maarifçilər bütün qüvvələrini səfərbər edərək 

ilk növbədə fanatizmə, xurafat və mövhumata qarşı xüsusi səylə mübarizə 

aparmağı vacib hesab edirdi. Maarifçilərə görə, xalq arasında məhzbundan sonra 

yeni məktəbin üstünlüklərini, yeni pedaqoji ideyaların yayılmasını təbliğ etmək 

və yaymaq mümkün olar. Artıq XIX əsrin sonlarına yaxın Naxçıvanda maarifçi 

hərəkatın böyük bir dəstəsi yetişmişdi. Bu maarifçi ziyalılardan adı Naxçıvanda 

məktəb təhsili təcrübəsi ilə bilavasitə bağlı olan Mirzə Sadıx Quliyev, Əliməmməd 

Xəlilov, Məmməd bəy Qazıyev, Əbülqasım Sultanov, MirzəƏləkbər Süleymanov, 

Sadıq Xəlilov, Rəhim Xəlilov, Ələsgər Şeyxhəsənov, Ələsgər Abbasov, Molla 

Məmmədqulu Qazıyev, Kərbalayı Cəfəralı Adıgözəlov, Mirzə Cəlil Şürbi, 

Məmmədəli Sidqi Səfərov, Kərim bəy İsmayılov, Mirzə Nəsurulla Əmirov, 

Məmməd Zamanbəyov, Rəhim Kazımbəyov, Məhəmməd Rəsizadə, Əlirza 

Rəsizadə, Həsən Qazıyev və bir çox başqaları bölgənin təhsil tarixinin səhifələrini 

yazmışlar. Onlar yalnız pedaqoji fəaliyyəti ilə deyil, dövlət idarələri üçün zəruri 

dəftərxana xidmətçiliyində (tərcüməçilik, işgüzar yazışmalar, müxtəlif məzmunlu 

ərizələrin yazılması), xalqın ehtiyaclarının ödənilməsi məqsədilə mirzəlik, vəkil-

hüquqşünaslıq,ədəbi-mədəni tədbirlər (kitabxanaçılıq, qəzetçilik, teatr) 

sahəsindədə fəaliyyət göstərməklə həqiqi təcrübi maarifçi nümunəsi göstərirdilər. 

Bu pedaqoqlardan bir qismi elmi və jurnalistik fəaliyyəti ilə də məşğul olurdular 

ki, onların nəşr etdikləri məqalələr, kitablar, əlyazmaları bölgənin bəhs olunan 

dövrünün öyrənilməsi sahəsindəçox əhəmiyyətli mənbələr kimi indi də qiymətini, 

dəyərini qoruyub saxlamaqdadır. Bütün bu cəhətləri nəzərə alaraq dövrünün 

məktəbdarlıq işinə layiqincə xidmət edən müəllimlər dəstəsinin həyatı və müəl-

limlik fəaliyyətini öyrənib üzə çıxarmaq  bu günkü araşdırmalar üçün zəruri 

hasab edilməlidir. 

Qeyd edək ki, bu təcrübi pedaqoqlar, məktəbdar müəllimlər haqqında bir sıra 

tədqiqatlarda müəyyən səviyyədə bəhs olunmuşdur. Görkəmli ədəbiyyatşünas 

alim, professor Əziz Şərifzadənin, akademik İsa Həbibbəylinin, tarix üzrə elmlər 

doktoru, əməkdar elm xadimi Fəxrəddin Səfərlinin, filologiya üzrəelmlər doktoru, 

professor Hüseyn Həşimlinin, filologiya üzrə elmlər doktoru, professor Əsgər 

Qədimovun, filologiya üzrə elmlər doktoru Fərman Xəlilovun, tarix üzrə fəlsəfə 

doktoru Musa Quliyevin və digər tədqiqatçıların bu pedaqoq-maarifçilərin həyatı 

və pedaqoji fəaliyyəti haqqında araşdırmaları mötəbər mənbələr əsasında 

yazılmış və elmi həqiqəti əks etdirən tədqiqatlardır. Bu təcrübi pedaqoq-

maarifçilər haqqında akademik İsa Həbibbəylinin davamlı olaraq uzun illər 

ərzində apardığı araşdırmalarını xüsusilə qeyd etmək lazımdır. Görkəmli alimin 

böyük yazıçı, ictimai xadim Cəlil Məmmədquluzadənin həyat və yaradıcılıq 

yolununtədqiqi fonunda, həmçinin XIX əsr və XX əsrin əvvəllərində Naxçıvan 

ictimai-mədəni mühitinin müxtəlif problemlərinə aid araşdırmalarında dövrün 

məktəbdar müəllimlərinin pedaqoji-maarifçi fəaliyyəti ilk mənbələr əsasında 

öyrənilib elmi dövriyyəyəçıxarılmışdır. 

         Bununla belə arxiv sənədləri və dövrü nəşrlər əsasında müəyyənləşdirmək 

olur ki, bölgədə yaşayıb fəaliyyət göstərən ziyalı elitasının əsasını təşkil edən 

qabaqcıl praktik müəllimlərin pedaqoji və qismən də maaarifçi fəaliyyəti 

haqqında öyrənilməmiş səhifələr, dəqiqləşdirilməmiş faktlar, məlumatlar var. Ona 

görə dəəldə etdiyimiz faktlar əsasında bu müəllimlərin daha çox pedaqoji 

fəaliyyətini müəyyənləşdirmək, dəqiqləşdirməklə onları tərcümeyi-hal xarakterli 

məlumatlar kimi verməyə səy göstərdik. Belə pedaqoqlardan biri Əbülqasım 

Sultanov olmuşdur. 

        Əbülqasım Sultanov 1866-cı ildə Naxçıvan şəhərində anadan olmuşdur. 

Naxçıvan şəhər məktəbində təhsil almışdır. 1882-ci ildə Cəlili Məmmədquluzadə 

ilə birlikdə Zaqafqaziya Müəllimlər seminariyasına qəbul edilmişdir. Təhsil aldığı 

illərdə seminariyanın ictimai-mədəni həyatında yaxından iştirak 

etmiş“Ə.Sultanov ədəbiyyat dərslərinə ciddi maraq göstərmiş, fəal mütaliə 

qabiliyyəti ilə fərqlənmişdir. Onun indi də mühafizə edilib saxlanılan, nümunəvi 

kalliqrafik xətlə yazılmış“Ədəbiyyat dəftəri” cavan seminaristin rus bədii fikrinin 

təcrübəsi əsasında, ümumiyyətlə ədəbiyyatın tarixi və nəzəri məsələlərinə dərindən 

yiyələndiyini əyani şəkildə nümayiş etdirir” (33,110). 

          Əbülqasım Sultanov 1888-ci ildə seminariyanı bitirmişdir. 1889-cu 

ildəŞahtaxtı kənd ibtidai məktəbinəmüəllim təyin edilir [163, s.81]. Məktəbin 

fəxri nəzarətçisi Əbülfət ağa Şahtaxtinski idi.Ə. Sultanov 1898-ci ildə Baş 

Noraşen kənd ibtidai məktəbinənəzarətçi vəzifəsinə təyin edilmişdir [171, s.331]. 

Tədqiqatlarda Əbülqasım Sultanovun 1908-ci ilədək bu məktəbdə işlədiyi gös-

tərilir. 1908-ci ildən İrana köçmüş, Nobel qardaşlarının şirkətində işləmiş-

dir.Onun “İranda qayda-qanun yoxdur” siyasi-publisist əsəri və 40-dan çox 

məktubu var.Əbülqasım Sultanov1916-cı ildə Cənubi Azərbaycanda vəfat 

etmişdir. 

        Məmməd bəy Lütvəli bəy oğlu Qazıyev (1867-1909) İrəvan Müəllimlər 

Seminariyasını bitirmişdir. Bir il (1886-1887) Uluxanlı məktəbində işləmişdir. 

Məktəbin nəzarətçisi Əbdüləli Muxtarov idi [163,s.166]. Məmməd bəy 1888-ci 

ildən1896-cı ilədək Baş Noraşen (Cəlilkənd) məktəbində nəzarətçi işləmişdir [ 

171, s.301]. 1897-ci ildə yenidən Uluxanlı məktəbinəburada nəzarətçi vəzifəsinə 

təyin edilmişdir [170, s.317]. O, bu vəzifədə 1909-cu ilədək çalışmışdır. Məmməd 

bəy Qazıyev 1909-cu ildə Uluxanlı dəmiryol stansiyasında faciəli surətdəhəlak 

olmuşdur.  

        Ələsgər Şeyxhəsənov görkəmli maarifçi A.O.Çernyayevskinin Naxçıvan 

şəhərindən seçib Qori Seminariyasının Azərbaycan şöbəsinəapardığıilk üç 

nəfərdən (Əliməmməd Xəlilov, Ələkbər Süleymanov) biri olmuşdur. Seminariyanı 

bitirdikdən sonra, 1884-cü ildəBöyük Vedi birsinifli məktəbinə nəzarətçi təyin 

edilmişdir. 1885-ci ildə Uluxanlı məktəbinə köçürülmüşdür [161, s.89]. 1886-cı 

ildən Nehrəm məktəbinin nəzarətçisi işləyir. Ələsgər Şeyxhəsənovbu vəzifədə 

1889-cu ilədək çalışmışdır. Teatr tamaşalarında aktyor kimi iştirak etmişdir.  

       Mirzə Cəlil Mirzəyev Şürbi (1874 -1915)XIX əsrin sonu XX əsrin əvvəllərində 

Naxçıvan maarifçi mühitinin “gözüaçıq şəxsiyyətlərindən” (M.S.Ordubadi) biri idi. 

Mövhumat və cəhalət yayan din xadimlərinə, ey-işrət düşgünləri varlışəxslərə, 

ikiüzlü ziyalılara qənim kəsilmiş bir şəxs kimi tanınmışdır. Dövlət idarəçilik 

orqanlarında Türkiyəyə meyilli olduğu əsas götürülərək etibarsız, şübhəli şəxs 

sayılmışdır. Naxçıvan şəhər məktəbini bitirmişdir. İrəvan Müəllimlər 

Seminariyasında təhsil almışdır. Müəllimlik fəaliyyəti bir neçətədris müəssisələri 

ilə bağlı olmuşdur:  

        1894-1895-ci illərdə Aralıq Başkənd (Sürməli qəzası, indiki İqdır vilayətinin 

Aralıq məntəqəsi) birsinifli məktəbində müəllim işləmişdir. Məktəbin fəxri 

nəzarətçisi Abbas Bəhrəmqulu oğlu, şəriət müəllimi Alay bəy Əliağa oğluidi ([167, 

s.272].  

        1896-cı ildə Qəmərli ikisinifli məktəbində müəllim işləmişdir [169, s.303].  

        1901-ci ildə Nehrəm kənd ibtidai məktəbinə nəzarətçi təyin edilmişdir. 1903 

- cü ilədək bu vəzifədəçalışmışdır. 

        1904-1907-ci illərdə Vənənd kənd məktəbində nəzarətçi işləmişdir.  

        1909-1913-cü ilədəkNaxçıvan rus-Azərbaycan məktəbinin müdiri işləmişdir. 

       “1914-cüildən etibarən xüsusi sərəncamla Şahbuz məktəbinə dəyişdiril-

mişdir... Lakin təxminən üç ay sonra heç bir xəbər verilmədən içkiyə meyl etdiyi 

bəhanə gətirilərək onu bu vəzifədən də azad etmişdilər” [34, s.309]. 

       Şeyx Məhəmməd Hacı Abdulla oğlu Rasizadə 1878-ci ildə Naxçıvan şəhərində 

anadan olmuşdur.Ruhani təhsili almışdır. 1901-ci ildə İrəvan şəhərində 

komissiya qarşısında imtahan verib müəllimlik şəhadətnaməsi almışdır [88, 

s.10]. 1906-cı ildən pedaqoji fəaliyyətlə məşğul olmuşdur. 1920-ci ildə Naxçıvan 

şəhər Xeyriyyə ibtidai məktəbinə müdir təyin olunur [ 85, s.7 ]. 1922-ci ildə 

fəaliyyət göstərən Naxçıvan məktəbləri üzrə şəxsi heyyətə aid əmr kitabından  

aydın olur ki: 

      “1.23 oktyabr 1922-ci ildən Naxçıvan şəhərində mövcud Rüşdiyyə və Xeyriyyə 

məktəbləri birləşdirilib I dərəcəli məktəb namını aldığına görə Xeyriyyə 

məktəbində müdirlik vəzifəsi ləğv olunur.  

      2. Xeyriyyə məktəbində müdirlik vəzifəsi ləğv olunduğundan məktəbin müdiri 

Şıx Məhəmməd Rasizadə 23/X aydan həmin məktəbdə müəllim vəzifəsində 

işləyəcəkdir. 

      3. Xeyriyyə məktəbinin müəllimi Asəf Ağakişiyev Xeriyyə məktəbi 

müəllimliyindən azad olunub həmin tarixdən Naxçıvan qəzasının Bənənyar 

məktəbinə müdir təyin olunur” [90, s.18). 

       Məhəmməd Rasizadə 1924-1925-ci tədris ilindən pedaqoji texnikumda, kənd 

təsərrüfatı texnikumunda Azərbaycan dili vəədəbiyyat fənnini tədris etmişdir. 

Müvazi olaraq şəhərin №1 məktəbinin yuxarı siniflərində həftədə 12 saat olmaqla 

ana dili vəədəbiyyat dərslərini tədris etmişdir. Lakin çox keçmir ki, Məhəmməd 

Rasizadə  hansı səbəblərdənsə pedaqoji texnikumdan kənarlaşdirilir. Tutduğu 

vəzifədən azad olunması haqqında əmr arxiv sənədində aşağıdakı kimi 

göstərilir:”3 haziran 1924. Müvəqqəti olaraq  Naxçıvan şəhərində mövcud olan 

darülmüəlliminəədəbiyyat müəllimi təyin edilmiş Məhəmməd Rasizadəbu gündən 

etibarən tutduğu vəzifədən azad olunur” [ 91,s.21 ]. Lakin cox yığcam, konkret 

şəkildə ifadə olunmuş bu 35 saylıəmri təkzib edən sənədlərdə tarixin 

yaddaşından silinməmişdir. Sonrakı yarım fəsildə görəcəyimiz kimi pedaqoji 

texnikumun fəaliyyətinin 5 illiyi münasibəti ilə nəşr olunmuş 

məcmuədəədəbiyyat fənninin tədrisinin vəziyyətinə aid “Türkcə dərslərin gedişi” 

adlı məqalə Məhəmməd Rasizadə və Qəzənfər Hacılı tərəfindən yazılmışdır.  

          Şeyx Məhəmməd Naxçıvan ictimai-mədəni mühitində maarifçi-ziyalı, şair 

kimi tanınmışdır. “Azərbaycan tədqiq və tətəbbö cəmiyyəti” Naxçıvan şöbəsinin 

tarix, ədəbiyyat bölməsinə rəhbərlik etmiş, folklor, etnoqrafiya və arxeoloji 

materiallar haqqında məqalələr nəşr etdirmişdir.Hüseyn Cavidin “fəzilətpərvər 

qardaşım” deyə fəxrlə müraciət etdiyi Şeyx Məhəmməd ömrünün sonuna qədər 

müəllim işləmişdir. Naxçıvan ictimai-mədəni mühitində həmişə böyük nüfuz və 

hörmət sahibi olmuş Məhəmməd Rasizadə Sovetlər hakimiyyətinin ilk 

günlərindən çoxlu böhtanlara, təhqirlərə məruz qalmışdır. 1931-ci ilə aid arxiv 

sənədlərinin birindəŞeyx Məhəmmədin və digər iki nəfərin pedaqoji işə, 

müəllimliyə yaramadığı göstərilir, kolxozçularla aparılan  məşğələlərin onlara 

etibar edilməsi isə sovetlər qurluşunun prinsiplərinin pozulması kimi qələmə 

verilir,bu cür müəllimlərin pedaqoji işdən kənarlaşdırılması tələb olunurdu. Yeni 

qurluşun (sosializm qurluşunun) məqsəd və mənafeylərini ifadə edə biləcək 

pedaqoji kadrların hazırlanması, kolxozçu kurslarının “mollaların əlindən 

alınması” başlıca vəzifə hesab edilirdi. “Курсы колхозников в руках мулл”adlı 

bu sənəddə yazılırdı: “Müəllimlər” (onlar haqqında ətraflı aşağıda) məşğələlərə bir 

saat gec gəlir.Dinləyicilər onları gözləməkdən yorulur, gələcəklərinəümidləri 

kəsilir. Ona görə də məşğələlərə həvəslə gəlmirlər. Bunları necə müəllim 

adlandırmaq olar. Onlar: Şeyx Məhəmməd, Molla Mahmud, keçmiş türk 

zabitiNəsurulla Əmirov və başqalarıdır. ...İstismarçıların və şeyxlərin guruhunu 

(dəstəsini) təcili qovmaq lazımdır [ 87, s. 4]. 

        Şeyx Məhəmməd haqqında təhqir və böhtanların sayı nəinki azalmır, əksinə 

gün-gündən artır, şiddətlənirdi. 1937-ci ilə aid bir arxiv sənədində oxuyuruq: “Ra-

sizadə Məhəmməd Abdulla oğlu. Müəllimlik stajı 31 ildir. Ruhani təhsili almışdı. 

Şəhər məkəbinin Azərbaycan dili vəədəbiyyatı müəllimidir. Qardaşı 

keçmişşairHüseyn Cavidin xalq düşməni olduğu ifşa edilmişdir. İndiki zamanda 

siyasi münasibəti inandırıcı deyil, etibarsızdır, hətta xarici görünüşünə görə də. 

Saqqal saxlayır (“Носит бороду”).Respublika yazıçılarının yığıncağında öz 

qardaşını ifşa etməmişdir, əksinə qardaşını“bəxtsiz Cavid” adlandırmışdır. Siyasi 

cəhətdən savadsız adamdır. Onu heç vəchlə pedaqoq kimi saxlamaq olmaz”[83,s. 

2].  

        Lakin bütün bunlara qarşı Şeyx Məhəmməd nəhayətsiz səbr, təmkin və 

dözümlülük göstərir, xalqa gərəkli olan ideallarından bir anda olsun geri çəkilmir, 

özünün ömrü boyu tutduğu doğru yola-maarifçi prinsiplərə sədaqət nümayiş 

etdirirdi. 

      Bölgənin tanınmış, nüfuzlu pedaqoqlarından olan Şeyx Məhəmməd Rasizadə 

ümummilli liderimiz Heydər Əliyevin, habelə Həsən Əliyev, Yusif Məmmədəliyev, 

Məmməd Cəfər, Abbas Zamanov kimi görkəmli alimlərin, yazıçı Əyyub 

Abbasovun və bir çox digər maarif, elm və mədəniyyət xadimlərinin təhsil 

aldığıpedaqoji texnikumun müəllimi olmuşdur. 

         Şeyx Məhəmməd Rasizadə 1939-cu ildə vəfat etmişdir. 

         Əlirza Hacı Abdulla oğlu Rasizadə 1884-cü ildə Naxçıvan şəhərində anadan 

olmuşdur. Şeyx Məhəmmədin və Hüseyn Cavidin kiçik qardaşıdır. Naxçıvanda və 

Azərbaycanda müəllim-pedaqoq, ictimai və dövlət xadimi kimi tanınmışdır. 

         Əlirza Rasizadənin həyat və fəaliyyəti haqqında vaxtı ilə Ermənistan 

arxivlərində araşdırdığımız bir sənəd xüsusi əhəmiyyət kəsb edir. “Об учитель 

Али Риза Расизаде, 1906-1915“ adlı 49 səhifəlik bu sənəddə gənc müəllimin 

fəaliyyətinə aid lazımi məlumat əldə etmək mümkün oldu. Sənəddən aydın olur ki, 

Əlirza Rasizadə1887-ci ildəŞahtaxtında anadan olmuşdur. Atası Hacı Molla 

Abdulla, anası Məşədi Leylan Əliməmməd qızıdır. 1901-1906-cı illərdə Naxçıvan 

şəhər məktəbində təhsil almışdır. Attestat qiymətləri əla və yaxşı olmuşdur: 

Şəriət-5, Rus dili-5, Azərbaycan dili-5, Hesab-4, Geometriya-4, Təbiətşünaslıq və 

fizika-3, Tarix-3, Coğrafiya-3, Hüsnxət-4, Rəsmxət və rəsm - 4 [227, s.1- 2]. 

       Sənəddə Əlirza Rasizadənin həmin ildə İrəvan quberniya Xalq Məktəbləri 

direksiyasına göndərdiyi ərizəsi də mühafizə edilir. Ərizədən məlum olur ki, gənc 

Əlirza Şahbuz-Mahmudoba məktəbində ştatda boş olan yerə müəllim təyin 

edilməsini xahiş edir. Lakin Rasizadənin müraciəti cavabsız qalmışdır. Bu arxiv 

işində Əlirza Rasizadənin formulyar siyahısı da verilmişdir. “ Kolanı-Aralıq 

məktəbinin nəzarətçisi Əlirza Rasizadənin xidməti vəzifəsi haqqında” formulyar 

siyahıda göstərilir ki, “Əlirza Rasizadə Naxçıvan şəhər məktəbinin tam kursunu 

bitirmiş, Azərbaycan dili və fars dili üzrə müəllimlik dərəcəsinin attestatını almış, 

sonra isə Naxçıvan şəhər məktəbinin Pedaqoji Şurasında sınaq imtahanlarını 

müvəffəqiyyətlə verərək ibtidai məktəb müəllimi rütbəsini qazanmışdır [227, s.47]. 

       Formulyar siyahıda daha sonragöstərilir ki, Əlirza Rasizadəİrəvan Xalq 

məktəblər direksiyasının 5145 saylı əmrinə əsasən 1 dekabr 1908-ci ildən 



281 

 

Tumaslı məktəbinə nəzarətçi təyin olunmuşdur. O, burada 1911-ci ilə qədər 

işləyir. Quberniya Xalq Məktəbləri direksiyasının 3 sentyabr 1911-ci il tarixli 

1115 saylı əmrinə əsasən (1 sentyabr 1911-ci ildən hesablanmaqla) Cəhri ibtidai 

məktəbinə müəllim göndərilmişdir.Direksiyanın 4368 saylı əmri əsasında 28 

avqust 1912-ci ildə həmin vəzifədən azad edilərək Kolanı-Aralıq kənd ibtidai 

məktəbinə nəzarətçi təyin edilmişdir [227, s. 47]. 

       Sənəddə Əlirza Rasizadənin ailəsi haqqında da məlumat verilir. Göstərilir ki, 

ailəlidir: 1895-ci ildə təvəllüd etmiş xanımı Səkinə KərbalayıƏli qızı, 1 mart 1913-

cü ildə təvəllüd etmiş qızı ( adı oxunmadı). 

       Belə bir ibrətamiz nümunə ola biləcək cəhəti də qeyd edək ki, Hüseyn Cavid 

həmişə kiçik qardaşı Əlirzanın təlimi və yüksək mənəvi keyfiyyətlərə 

sahiblənməsi qayğısına qalmış, onun gələcəyi üçün narahatlıq keçirmişdir. Bunu 

Cavidin hələ Əlirzanın şəhər məktəbində oxuduğu illərdə İstanbuldan Məhəmməd 

Tağı Sidqiyə göndərdiyi məktubundan görmək olar. H.Cavid yazırdı:“Hörmətli 

cənabınızdan bir xahişim də var...Əgər hal-hazırda Əlirza cənabınızın yanında 

oxuyursa heç, yox isə təkrar sizdən xahiş edirəm onu öz yanınıza çağırıb, gündə bir-

iki saat onunla fars dilində məşğul olasınız. Zəhmət haqqı necə nəzərdə tutsanız 

mən ödəməyə hazıram. Buna görə ki, o da mənim kimi avara sərgərdan qalmasın 

və bir iki ildən sonra onu İrəvan, ya məsləhət gördüyünüz digər yerdə məktəblərin 

birinə qoyaq, elmini təkmil etsin, insaniyyət bulağından, heç olmasa, bir qurtum 

dadsın. Ümid edirəm ki, xahişimi yerinə yetirməkdə səyinizi əsirgəməzsiniz” 

[11,s.248-249].  

         Hüseyn Cavidin Əlirzanın təhsili ilə bağlı əndişələri görkəmli maarifçi Q. 

Şərifzadəyə İstanbuldan göndərdiyi məktubunda da ifadə olunmuşdur. Cavid 

Qurbanəli Şərifzadəyə məktubunda yazırdı:  

      “Siz bildiyiniz kimi, əgər o da mənim tək oxumaq üçün qürbət vilayətə gedərsə, 

anam ikimizin ayrılığına tab gətirməyəcək, “Həyat” qəzeti kimi diri-dirivəfat 

edəcəkdir. Sözün qısası, Sizə bu baş ağrısı verməkdənməqsədbudur ki, öz yüksək 

mərhəmətinizlə məni minnətdar edib, lütfqılıb ya Şeyx Məhəmmədi yanınıza 

çağıtdırasınız, ya da özünüz onun yanına gedib, Əlirzanın oxuması haqqında 

onunla bir-iki saat məsləhətləşəsiniz. Hər növ ilə olursa, Naxçıvanda inspektoriya 

nəzdində qorodskoye uçilişşenin istedadlı müəllimlərindən birinin, ya Mirzə Abba-

sın,ya da cənabınızın məsləhət gördüyünüz hər kimin yanına qoyasanız oxusun. 

Aylıq nə olarsa, Şeyx cənabları bankda onun öz pulundan götürüb ödəyər. Xülasə, 

əgər onu bir işlə məşğul etsəniz, bu qiymətsiz qulunuzu sevindirir və məni kədərli 

xəyallardan xilas edərsiniz. Onun haqqında bir qədər də ehmalkarlıq və etinasızlıq 

olarsa, özünü itirər...Rus dilini təkmilləşdirməyi ona tövsiyyə edin. Mümkün olarsa, 

fars və türk dillərini də təkmilləşdirsin.Vaxt imkan verməzsə, mən Naxçıvana 

qayıdandan sonra özüm bu işə təşviq edərəm” [11, s.258–259].  

        1914-cü ildə pedaqoji sahədə uğurlu fəaliyyəti nəzərə alınaraq Əlirza 

Rasizadə müqəddəs Stanislav ordeninin III dərəcəsi ilə təltif olunmuşdur. Sovetlər 

dönəminin ilk illərində Azərbaycan SSR-nin Əmək Bayrağı (1922) və Qırmızı 

Bayraq (1923)ordenləri ilə təltif olunmuşdur.  

        Əlirza Rasizadə 1923-cü ildə 39 yaşında vəfat etmişdir. Bakının 

Çəmbərəkənd qəbiristanlığında dəfn edilmişdir. 

        Tağı bəy Baxşəlı bəy oğlu Səfiyev 1878-ci ildə Baş Noraşen (Cəlilkənd) 

kəndində anadan olmuşur. İbtidai təhsilini Baş Noraşen zemstvo məktəbində 

(1885-1889) almışdır. 1889 - 1893-cü illərdəİrəvan Müəllimlər Seminariyasında 

ibtidai məktəb müəllimliyi ixtisasıüzrə tam kurs bitirmişdir. 1894-cü ildə Nehrəm 

ibtidai məktəbinə müəllim təyin edilmişdir [167, s.272]. 1895-ci ildə Baş Noraşen 

məktəbinə müəllim köçürülmüşdür [168, s.288]. Müxtəlif illər üzrə“Кавказский 

календарь” illik təqvim nəşrinin öyrənilməsi zamanı Tağı bəy Səfiyevin 1901-ci 

ilədək ibtidai təhsilə yiyələndiyi doğma Baş Noraşen məktəbində müəllim 

işlədiyini müəyyənləşdirmək mümkün oldu (172, 363). Onun pedaqoji 

fəaliyyətinin bundan sonrakı illərdə hansı tədris müəssisəsi ilə bağlı olduğu 

haqqında məlumatəldə edə bilmədik. Çox güman ki, regionun pedaqoji mühitində 

tanınan Tağı bəy Səfiyev sonrakı illərdə də doğma məktəbdə pedaqoji fəaliyyətini 

davam etdirmişdir. 

         Tağı bəy Səfiyev 1921-ci ildə Qars müqaviləsinin imzalanması mərasimində 

Naxçıvan diyarının təmsilçisi olmuşdur. 1923-cü ildə Naxçıvan Xalq Maarif 

Komissarlığında inspektor vəzifəsində çalışmışdır. Rus dilini mükəmməl 

öyrənmiş, "Rusca-türkcə lüğət" (1929) hazırlamışdır. "Maarif zərbəçisi" döş 

nişanına layiq görülmüşdür.  

         Tağı bəy Səfiyev 1939-cu ildə vəfat etmişdir. 

         Kərim bəy İsmayılov qədim Şəkidə anadan olmuş, Qori seminariyasında 

təhsil almışdır. 1890-cı ildə Böyük Vedi məktəbinə müəllim təyin edilmişdir 

(164,166). 1893-cü ildə Nehrəm kənd məktəbinə müəllim vəzifəsinə 

göndərilmişdir (165,270). 1894-cü ildə Nuxa qəzasının Koxmux kənd məktəbinə 

nəzarətçi təyin edilmişdir. 

        Kərim bəy İsmayılov “Nehrəm kəndi” tarixi-etnoqrafik oçerkin, “Hesab 

məcmuəsi” adlı vəsaitin müəllifidir. 

        Naxçıvan ictimai-mədəni mühitinin tanınmış müəllimlərindən biri də 

maarifçi Məmməd bəy Zamanbəyovdur. M.Zamanbəyovun XIX əsrin 60-cı 

illərində doğulduğu güman edilir. Tədqiqatlardan birində onun həm İrəvan, həm 

də Qori seminariyasını bitirdiyi göstərilir [54]. Qeyd edək ki, tədqiqatlarda 

Məmməd bəy Zamanbəyovun pedaqoji fəaliyyəti haqqında elmi həqiqətə, tarixi 

faktlara əsaslanmayan bir çox fikir və mülahizələr yer almışdır.“Naxçıvanın ilk 

yeni usullu (Şahbuz) üçsinifli “rus-tatar” məktəbi adlanan yeni üsullu məktəb 

fəaliyyətə başlayır. İlk mudiri Mirzə Məhəmməd Zamanov olmuşdur” hökmünü 

verən müəlliflər heç bir elmi əsası olmayan fikir yürütmüş və təhriflərə yol 

vermişlər. Burada nə üçsinifli “rus-tatar” məktəbi fəaliyyət göstərmişdir və deməli 

nə də ki, Mirzə Məhəmməd Zamanov bu məktəbin ilk müdiri olmuşdur. Digər bir 

məqalədə isə varislərinin dediyinə əsaslanaraq Mirzə Məhəmməd bəyin 1896-cı 

ildə öz vəsaiti hesabına keçmiş Kənd Şahbuzda məktəb tikdirdiyi söylənilir.Bu 

fikir də elmi həqiqəti əks etdirmir.  

       Mirzə Məhəmməd bəy Zamanbəyovun pedaqoji fəaliyyəti haqqında əsl 

həqiqət isə təbii ki, arxiv sənədləri və dövrün rəsmi xronikasını əks etdirən mən-

bələr əsasında üzə çıxa bilər. Axtarışlarımız nəticəsində Mirzə Məhəmməd bəyin 

pedaqoji fəaliyyətinin bir çox cəhətlərinə işıq salmaq mümkün oldu. “Кавказский 

календарь” məcmuəsinin müxtəlif illər üzrə nəşrlərində M.         Zamanbəyovun 

müəllimlik fəaliyyəti haqqında aşağıdakı məlumatları əldə etdik:  

        1.Müəllimlik fəaliyyətinin Aralıq-Başkənd (Sürməli qəzası-indiki İqdır 

vilayətində qəsəbə) dövrü. Bu məktəb 1884-cü ildən fəaliyyət göstərmişdir. 

Məmməd bəy Zamanbəyov 1886-cı ildən [162, s.84] 1890-cı ilədək[ 212,s.166] 

burada müəllim işləmişdir. Məktəbin şəriət müəllimi Molla Hacı Əhmədzadə idi. 

1891-ci ildə M. Zamanbəyovun yerinə Əbdüləzim Kəngərlinski təyin olunmuşdur. 

        2.Müəllimlik fəaliyyətinin Yengicə dövrü. Mirzə Məhəmməd bəy bu məktəbdə 

1891-ci ildən [165,s.241] 1897-ci ilə qədər [170,s.318] müəllim işləmişdir. Bu 

dövrdə məktəbin nəzarətçisi Həsən Ağayev, şəriət müəllimi Axund İsmayıl Hacı 

Kərim oğlu idi.  

       3. Müəllimlik fəaliyyətinin Mahmudoba dövrü.Mahmudoba ikisinifli kənd 

ibtidai məktəbi 1896-cı ildə Qafqaz Tədris Dairəsinin sərəncamı ilə yaradılmış 

dövlət məktəbi idi. Məktəb Qarabba, Şahbuzkənd, Nursu, Məzrə, Ayrınc kimi ətraf 

kəndlər nəzərə alınmaqla təsis edilmişdi. Mahmudoba ikisinifli kənd ibtidai 

məktəbi yerli idarəçilik orqanları (zemstovolar) tərəfindən maliyyələşən tədris 

müəssisələrindən idi. Mirzə Məhəmməd bəy Mahmudoba ikisinifli 

məktəbinə1898-ci ildən nəzarətçi təyin edilmişdir [171, s.333]. İstinad etdiyimiz 

mənbədə müəllim Məmməd bəyin bu vəzifədə 1902-ci ilədək işlədiyi göstərilir. 

         4. Pedaqoji fəaliyyətinin Naxçıvan rus-Azərbaycan oğlan məktəbi ilə bağlı 

olan dövrü. Naxçıvan Dövlət Arxivində mühafizə olunan sənədlərdən aydın olur 

ki, “MəktəbiTərbiyə”nin varisi Naxçıvan rus-Azərbaycan oğlan məktəbinə 1908-ci 

ildən Cəlil Mirzəyev nəzarətçi təyin olunmuşdur. Həmin ildən Məmməd bəy 

Zamanbəyov da məktəbdə müəllim vəzifəsini tutmuşdur. Məmməd bəy 

Zamanbəyov 1915-ci ildən məktəbin nəzarətçisi təyin olunur. Bu illərdə şəriət 

fənnini yenə də Mirzə Həbib Yusifov təlim edirdi. Müəllim Tatyana İvanovna 

Dudik isə rus dili müəllimi işləyirdi. Məktəb 1917-ci ilədək fəaliyyət göstərmişdir. 

Mövcud siyasi vəziyyətdən asılı olaraq həmin il Məmməd bəy Zamanov məktəbin 

sənədlərini və tədris-maddi ləvazımatlarını şəhərin başçısı (starostası) 

Cəfərquluxana təhvil vermişdir. 

       Tədqiqat zamanı adlarını çəkdiyimiz praktik fəaliyyətlə məşğul olan ziyalı 

müəllimlərdən digər bir qismi haqqında araşdırmalarımızın nəticəsi kimi üzə 

çıxardığımız faktlar, əldə etdiyimiz sənədlər Naxçıvan və Ordubad məktəblərinə 

aid yarımfəsillərdə bəhs olunmuşdur. Bu böyük ziyalı dəstəsinin bölgədə 

maarifin, təhsilin, elm və mədəni tədbirlərin yayılmasında xidmətləri tariximizin 

unudulmayan səhifələridir və daha geniş və əhatəli şəkildə öyrənilməlidir. 

        XIX və XX əsrin əvvəllərində bölgənin maarifçi mühitinin ziyalıları içərisində 

Eynəli bəy Sultanovun və Qurbanəli Şərifzadənin xüsusi yeri və mövqeyi 

olmuşdur. Bu maarifçi ziyalılar Naxçıvan ictimai-mədəni mühitinin meydana 

gəlməsi və inkişafında ideya qaynağı, əməli-təcrübi fəaliyyət nümunəsi 

göstərmişlər. Cəlil Məmmədquluzadə, Hüseyn Cavid və başqaları bu maarifçi 

ziyalıların xalqa xidmət fəlsəfəsindən bəhrələnmiş, özlərinin sonrakı fəaliyyət 

sahələrinin qurulmasında, uğrunda mübarizə apardıqları idealların seçimində 

belə bir yaxşı təcrübədən faydalanmışlar. Eynəli bəy Sultanov və Qurbanəli 

Şərifzadə Naxçıvan içtimai-mədəni mühitinin formalaşmasında yaxından iştirak 

etməklə yanaşı, Qafqazın ictimai-mədəni mühitinin fəal iştirakçılarından olmuş, 

Naxçıvan mühitinin problemlərini Azərbaycan, Ümumqafqaz ictimai-mədəni 

həyatının problemləri və uğurları səviyyəsinə qaldırmış və həlli yollarını 

müəyyənləşdirməyə səy göstərmişlər. Əlbəttə, belə bir dərin ictimai məzmuna 

malik qabaqcıl baxışların praktik müəllimlərin ictimai-siyasi görüşlərinə, yeni 

pedaqoji ideyaları mənimsəmələrinə təsirsiz ötüşmədiyini qəbul etmək, təsdiq 

etmək lazımdır. 

       Qurbanəli Şərifzadə (1854-1917) görkəmli maarifçi, publisist və xeyriyyəçi 

kimi tanınmış Azərbaycan ziyalılarından biridir. O, dəmiryolları üzrə mühəndis 

kimi Gürcüstan Dağ yollarında, Şahtaxtı-Maku dəmir yolunda işləmişdir. 

Qurbanəli Şərifzadə dövrünün maarifçi ziyalıları içərisində sayılıb seçilən 

şəxslərindən biri idi. Naxçıvanda təhsilin inkişafına xüsusi diqqət yetirən maarifçi 

bu sahədə geriliyi, durğunluğu aradan qaldırmaq uğrunda mübarizənin ön 

sıralarında olmuşdur. Təhsildə yaranmış problemlər, Azərbaycan məktəbinin 

qarşılaşdığıçətinliklərŞərifzadəni narahat edən məsələlər idi. Filologiya elmləri 

doktoru, professor Əsgər Qədimov tərəfindən böyük maarifçinin arxivində 

mühafizə olunan iki çox mühüm əhəmiyyətə malik sənədin üzə çıxarılması 

göstərir ki, həqiqətən də Qurbanəli Şərifzadə milli ziyalılığı özündə təcəssüm 

etdirən maarif fədaisidir. Bu məktublardan biri Qafqaz maarif müdirliyinə 

(Qafqaz Tədris Dairəsinin popeçitelinə) ünvanlanmışdır. 

“Naxçıvan uyezdinə dair olan məkatib və maarif barəsində öz nəzəriyyatımı 

hüzürünüzə təqdim etməklə cəsarət edirəm” sözləri ilə başlayan məktubunda 

“Q.Şərifzadə böyük cəsarətlə Qafqaz maarif müdirliyinin Azərbaycan-türk 

məktəblərinə, azərbaycanlıların elm və maarifinə biganə nəzərlə baxdığını söyləyir 

və bunun bir səbəbini də müsəlman aləminin mədəni geriliyi ilə izah edərək yazırdı: 

“Neçə illərdən bəridir ki, dövləti-mətbuəmiz Qafqasiyədə maarif dairəsini 

vüsətləndirməyə səy edirsə də, sair millətin xilafinə olaraq türk ünsürü məktəbə, 

elmə və maarifə bir biganə nəzəri ilə baxmaqdadır” [50,s.166]. 

      Məktubdan aydın olur ki, Qurbanəli Şərifzadə Azərbaycanın məktəbinə biganə 

və ögey münasibətin iki səbəbdən irəli gəldiyi qənaətindədir. Bunlardan birini 

müsəlmanların təəssüb çəkən olmasında, əqidəyə, vaxtı keçmiş adət və 

düşüncələrə qapılmasında görmüş, ikinci səbəb kimi tədris-təlim işinin, öyrətmə 

üsulunun törətdiyi çətinliklərlə bağlıdır. Maarifçi-ziyalı hər iki səbəb haqqında 

yüksək pedaqoji biliklərə yiyələnmiş təhsil işçisi kimi qiymət verərək yazmışdır: 

“Əvvəlinci səbəb müsəlman aləminin ümumən mütəssib olduqları müsəlləmi-küllü 

cahandır. Xüsusən ki, belə mütəssib bir millət biganə vəəsiri-cəhalət olarlar. Necə 

ki, bizim bu Naxçıvan mahalında hərgah bir kəndli desə ki, mən uşağımı 

qoymuram ki, gedib rus dərsi oxuyub rus ola, digər əhli kur-kuranə belə vahi və 

biməntiq sözə imaət edib etiqadati-batilələrindən dönməzlər. İkinci səbəb isə bir 

məktəb şagirdlərinin üç-dörd il məktəbə davam edib bir məktub yazmağa da hələ 

müqtədir olmamağındadır” [ 50,s.166-167]. 

         Qurbanəli Şərifzadə bir maarifçi kimi mətbuat və mədəniyyətimizin fəal 

müdafiəçisi, qızğın təbliğatçısı idi. Bölgənin mədəni həyatının dirçəlməsinə 

köməklik, qayğı göstərməyi özünün vətəndaşlıq borcu bilirdi. M.T.Sidqinin 

“Məkətbi-Tərbiyə”sinə, Naxçıvan teatrının inkişafına maddi və mənəvi yardım 

göstərmiş, xeyriyyəçi fəaliyyəti ilə ad qazanmışdır. Cəlil Məmmədquluzadə ilə çox 

yaxın dost olmuş, “Molla Nəsrəddin” jurnalında “Leylək” imzası ilə məqalələr nəşr 

etdirmişdir. 

        Müasirləri Qurbanəli Şərifzadəni millətin təəssübünü və qeyrətini çəkən ziyalı 

kimi tanımış və sevmişdir.Əbdürrəhim bəy Haqverdiyev, Firudin Köçərli, Mirzə 

Ələkbər Sabir, Ömər Faiq Nemanzadə, Əliqulu Qəmküsar və başqa yazıçı və 

şairlər maarifçi-demokrat ziyalı ilə dostluq əlaqələri saxlamışlar.  

         Hüseyn Cavid “Məşədi Qurbanəli Şərifzadə”adlı“Açıq söz” qəzetində nəşr 

etdirdiyi nekroloqda böyük maarifçini “Böyük müəllim” adlandıraraq yazırdı:” 

Səmimi millət xadimlərindən biri də tərki-həyat etdi. ...O, məktəb görməmişdi, fəqət 

həvəskar bir alim idi, böyük bir müəllim idi, camaat müəllimi idi, həm 

dəmüəllimlərdən artıq məlumata malik idi. Heç bir mədrəsə tərbiyəsi görmədiyi 

halda, mərhum öz hümmət və qeyrətilə, öz sabat və mətanətilə türkcə, farsca, rusca 

oxur–yazardı; tətəbbö və mühakimələrdə bulunardı. Bir an, əvvət bir an belə elm və 

maarif günəşinə pərəstiş etməkdən geri durmazdı” [11,s. 238]. 

       Professor Əsgər Qədimov görkəmli ziyalının həyatı və maarifçi fəaliyyəti 

haqqında “Qurbanəli Şərifzadənin həyatı və yaradıcılıq yolu” adlı faktik 

materialın zənginliyi və yeni sənədləri üzə çıxarması ilə seçilən maraqlı tədqiqat 

əsəri nəşr etdirmişdir. 

       Naxçıvan ictimai-mədəni mühitinin görkəmli simalarından biri də Eynəli bəy 

Sultanov idi. Onun ictimai-pedaqoji görüşləri pedaqoji fikrimizin, məktəb təhsili 

tariximizin layiqli, yadda qalan nümunələridir. Son illər Eynəli bəy Sultanovun 

bədii yaradıcılığına, publisistikasına maraq xeyli artmışdır. Böyük ziyalının 

çoxşaxəli yaradıcılıq yolu ictimai fikrimizin, maarifçilik tariximizinmühüm 

mərhələsi kimi qiymətləndirilə bilər. O hələİrəvan gimnaziyasının yeddinci 

sinifində təhsil alarkən Pedaqoji şuranın qərarı ilə ona şəhər ibtidai 

məktəblərində müəllimlik etmək hüququverilmişdir. 

        Eynəli bəy Sultanov hələ XIX əsrin sonralarından Naxçıvan mühitində mədəni 

tədbirlərinin yaradıcısı olmuşdur. Dərin zəkası və yüksək təşkilatçılığı 

sayəsindəşəhər ziyalılarının hörmətini qazanmış, məşhur “Ziyalı məclisi” və 

“Müsəlman dram incəsənəti cəmiyyəti”nin yaradıcısı olmuşdur. Bir maarifçi kimi 

Naxçıvan teatrının təşəkkülü də bilavasitə Eynəli bəy Sultanovun adı ilə bağlıdır. 

Onun dövrü mətbuatda “Naxçıvan xəbərləri”, “Naxçıvanda nə danışırlar”, 

“Naxçıvan əhli”, “Naxçıvan publikası” adlı yazıları bir maarifçi-ziyalı kimi 

doğulduğu, boya-başa çatdığı diyarın ictimai, mədəni-maarif üzrə problemlərini 

araşdırmaq məqsədini izləyir, fanatizmə, mövhumata qarşı mübarizə yollarını 

müəyyənləşdirmək, məktəblər, kitabxanalar açmaq, ümumən mədəni tədbirlər 

həyata keçirmək niyyətlərinə xidmət edirdi. 

       Eynəli bəy Sultanovun bədii yaradıcılığı-hekayələri və “Tatarka” komediyası 

da maarifçi ideyaların təbliğinə, mütərəqqi milli-mənəvi dəyərlərin qorunub 

mühafizə edilməsinə, vaxtıötmüş, mövhumat və cəhalətə sürükləyən adətlərə qarşı 

mübarizəyə həsr olunmuşdur. Eynəli bəy xalqımızın etnopedaqoji sərvəti kimi 

atalar sözlərini toplayıb nəşr etdirmişdir. 1908-ci ildən Tiflis şəhərində yaşayan 

Eynəli bəy müəyyən müddət pedaqoji işlə məşğul olmuşdur. 1912-1916-cı illərdə 

birinci Tiflis qız gimnaziyasında rus dili fənnini tədris etmişdir. 1917-ci ildən isə 

bu təhsil müəssisəsində Azərbaycan dili müəllimi kimi fəaliyyət göstərmişdir. 

        Sovetlər dönəminin ilk illərində Tiflisdə Azərbaycan dilində nəşr olunan 

“Kavkazskaya komuna” qəzetinin redaktoru, “İşıq yolu” qəzetinin məsul katibi 

vəzifələrində çalışmışdır. Həyatının Tiflis dövründə (1920-ci illər) yeni Əlifba 

KomitəsininTiflis şöbəsinin katibi işləmişdir. Eynəli bəy Sultanovun maarifçi-

pedaqoji fəaliyyəti çoxşaxəli olmuş, Azərbaycan ictimai, mədəni, pedaqoji fikrinin 

tarixində özünəməxsus yer tutmuşdur. 

       Bəhs olunan dövrdə Naxçıvan ictimai-pedaqoji mühitinin, həmçinin bütün 

Azərbaycan pedaqogikasının və təhsilinin böyük yaradıcılarından biri də 

Məhəmməd Tağı Sidqi olmuşdur. Məhəmməd Tağı Sidqi müasir Azərbaycan 

ədəbi-mədəni, fəlsəfi-etik, pedaqoji-psixoloji fikrində həmişə yad edilən, 

tədqiqatlarda həyat və yaradıcılıq yolu öyrənilən görkəmlı ziyalı, tanınmış 

maarifçilərdən biridir. Onun bütün fəaliyyəti Naxçıvan igtimai-pedaqoji mühiti ilə 

bağlı olmuş, Azərbaycan pedaqogikasının, məktəb təhsilinin parlaq ulduzu kimi 

işığı, nuru məhz bu diyardan ölkənin digər bölgələrinə səpələnmişdir. Bu xalq 

ziyalısı zəmanəsinin ictimai düşüncəsinin inkişafında mühüm xidmətlər 

göstərmiş, bir maarifçi kimi “hamıdan huşyar” (Cəlil Məmmədquluzadə) 

olduğunu nümayiş etdirə bilmişdir. M.T.Sidqinin yeni pedaqojidüşüncənin gör-

kəmli nümayəndələrindən biri, qızğın təbliğatçılarından olması, təcrübi-pedaqoji 

işlərini yeni üsullar, qaydalar əsasında qurmağı bacarması Azərbaycan 

pedaqogikasında uğurlu bir hadisə, mütərəqqi məzmun istiqamətinə malik 

mərhələ idi.Ona görə də keçmişin təcrübəsini aktuallaşdırmaq, yəni Sidqini bu 

günün prizmasından öyrənib qiymətləndirmək, məktəbdarlıq və yaradıcılıq 

fəaliyyətinin əsas istiqamətlərini bütün gerçəkliyi ilə üzə çıxarmaq olduqca vacib 

məsələdir. Bu gün elmin inkişaf səviyyəsi tələb edir ki, şəxsiyyətə müəyyən 

sistemin məcmuyu kimi, sosial-mədəni, elm daxili determinant kimi baxılsın, 

onun həyatı və yaradıcılığı yaşadığı dövrlə, onun problemləri, çox mühüm 

məsələləri iləüzvi əlaqədəşərh olunsun. M.T.Sidqi şəxsiyyətinə, sənətinə, elmi və 

bədii yaradıcılığına belə bir münasibət-yanaşma onun yazıçı-jurnalist, maarifçi-

pedaqoq, alim-mütəfəkkir kimi simasını müəyyənləşdirməyə imkan verər.  

      Məhəmməd Tağı Sidqinin həyat fəaliyyəti ölkənin ayrıca bir regionu ilə, 

dövrünün əyalət şəhəri kimi Ordubadla və əyalət mərkəzi sayılan qədim Naxçıvan 

şəhəri ilə bağlı olmuşdur. Lakin məşhur müəllimin məktəbdarlıq fəaliyyətivə 

pedaqojiyaradıcılığı Azərbaycan təhsilinin, pedaqogikasının çox mühüm bir 

nailiyyəti, spesifik, orijinal əlamət və keyfiyyətlərə malik hissəsi idi. M.T.Sidqi 

qədim Naxçıvan yurdunda yeni üsulla fəaliyyət göstərən, təhsilin məzmununa 

görə ənənəvi məktəblərdən əsaslı şəkildə fərqlənən tədris müəssisəsi yarada 

bilmişdi. Əslində “Əxtər” və “Tərbiyə”məktəbləri ilə böyük pedaqoq Naxçıvanda 

milli məktəbin əsasını qoymuşdu.Bununla da M.T.Sidqi regionda qabaqcıl 

pedaqoji ideyaların yayılmasına əsaslı təsir göstərmiş, məktəb hərəkatının 

yaradıcısı olmuş, onun məzmun istiqamətini xalqın ruhuna, istək və arzularına 

uyğun müəyyənləşdirə bilmişdi. Əgər belə olmasaydı dövrün mövcud rus 

məktəblərinə o qədər də maraq göstərməyən əhali böyük məktəbdarı nə 

Ordubadda, nə də ki Naxçıvanda belə hörmət-izzətlə qarşılamaz, xatirini uca 

tutub ağırlamaz, canı və qanı kimi məhəbbət bəslədiyi övladlarını böyük həvəslə 

onun məktəbinə göndərməzdilər. 

        Məhəmməd Tağı Sidqi keçilmiş tarixi pedaqoji təcrübədə elmi pedaqogikanın 

yaradıcılarından biri olmuş, təcrübi-pedaqoji sahədə aktiv fəaliyyət göstərmişdir. 

Şəxsi təşəbbüsü, böyük istedad və qabiliyyəti, yüksək enerji və gərgin əməyi 

sayəsində dövrünün unikal milli təhsil müəssisələrini yarada bilmiş,Naxçıvanda, 

ümumən Azərbaycanda və Qafqazda ictimai-pedaqoji hərəkatın bir çox məşhur 

nümayəndələrinin, tanınmış ziyalıların nəzər diqqətini cəlb etmiş, onların hüsn-

rəğbətini qazanmışdır. Nəriman Nərimanov, Sultan Məcid Qənizadə, Rəşid bəy 

Əfəndiyev kimi görkəmli xalq ziyalıları yetişən nəslin təhsillənməsi, əhalinin 

maariflənməsi, ümummədəni səviyyəsinin artırılması işində Sidqinin hünərvər 

fəailiyyətini alqışlayır, bu sahədə əldə etdiyi nailiyyətləri digər bölgələr üçün 

nümunə sayırdılar. Onlar Məhəmməd Tağı Sidqinin böyük əməllər sahibi 

olduğunu görür, pedaqoji fəaliyyətində yeni-yeni uğurlar qazanmasına müəyyən 

vasitələrlə köməklik göstərməyəçalışırdılar.  

         Nəriman Nərimanov “Türk-Azərbaycan dilinin müxtəsər sərf-nəhvi”, “Mü-

səlmanlar üçün müəllimsiz rus dilini öyrənməkdən ötrü asan kitabça”, 

“Самоучитель татарского языка для русских” (“Müəllimsiz türk dilini öyrən-

məkdən ötrü ruslar üçün asan kitabça”) adlı elmi-metodiki vəsaitlərini, görkəmli 

yazıçı və təhsil işçisi Sultan Məcid Qənizadə “Самоучитель татарского языка” 

(Правила и писма и грамматика татарского yaзыка) adlı çox məzmunlu elmi-

pedaqoji əsərini, görkəmli pedaqoq-müəllim Rəşid bəy Əfəndiyev özünün məşhur 

“Uşaq bağçası” və “Bəsirətül-ətfal” dərsliklərini Məhəmməd Tağı Sidqiyə 

göndərməklə “Tərbiyə” məktəbində uşaqların təlimini xeyli yaxşılaşdırmaq 

məqsədini izləmişlər. 

          Məhəmməd ağa Şaxtatlı, Cəlil Məmmədquluzadə, Hüseyn Rasizadə Cavid, 

Qurbanəli Şərifzadə kimi Naxçıvan ictimai-mədəni mühitinin korifeyləri, bu 

mühitin digər maarifçi ziyalıları Məhəmməd Tağı Sidqiyə böyük hörmət və 

ehtiram bəsləyir, xalqın təhsillənməsi yolunda dönməzliyini, mübarizə əzmini, 

fədakarlığını müdafiə və təbliğ edirdilər. 

       Milli mənəvi dəyərlərə sökənəklik, dini dəyərlərimizə yüksək inam və 

sədaqətlilik, bununla belə müasirliyə can atmaq, müasir həyat tərzinə qoşulmaq 

hissi Sidqinin həyat baxışlarının əsasını təşkil edirdi. Çox maraqlı haldır ki, 

görkəmli maarifçinin dünyanın mənzərəsinə aid baxışları elmi əsaslara malik idi. 

Dini etiqadı müasirlik duyğusuna, zamanın qabaqcıl ideyaları ilə yaşamaq hissinə 

nəinki mane olmur, əksinə onların birliyi, vəhdəti Sidqinin maarifçi fəaliyyətinin 

daha məzmunlu olmasına, daha yeni formalarda reallaşması və inkişafına kömək 

edirdi. Məhəmməd Tağı Sidqinin cəmiyyət həyatına münasibəti dövrün yeni 

ideyaları ilə səsləşən, humanist prinsiplərə dayanaqlı bir münasibət-yanaşma idi. 

Mütərəqqi, qabaqcıl ideyalara təşnəlik, ağır zəhmətlər bahasına olsa da, insana, 

insanlığa fayda verə biləcək iş vəəməllər uğrunda var gücü iləçalışmaq Sidqini 

müəllim, ədib, maariftəbliğatçısı, insan və ailə başçısı kimi xarakterizə edən 

keyfiyyətlər idi. 

       M.T.Sidqinin pedaqoji görüşləri Şərq-Azərbaycan elm, təhsil və mədəni 

həyatınının, Qərb ictimai-pedaqoji fikrinin üzvü əlaqəsindən, vəhdətindən 

ibarətdir. Böyük pedaqoq bu sosial-mədəni və elmi kontekstdə yaşayıb yaratmış, 

özünün istedadını, pedaqoji işə qabilliyini nümayiş etdirərək məşhur 

məktəbşünas pedaqoq -alim kimi tanınmışdı. 

          M.T.Sidqi uşaq ruhunun bilicisi olmaqla K.D.Uşinskinin dediyi kimi 

məktəbdə “Gənc qəlblər üçün məhsuldar günəş şüaları”na bənzər fəaliyyəti ilə 

seçilirdi. O, gözəl alim, əsl müəllim təcəssümü olan bir şəxsiyyət nümunəsi idi. 

Şagirdləri onu ali, müqəddəs bir insan kimi yad edir, təmiz ruhun ifadəsi olan söz 

çələngi ilə bəzəyirdilər. Böyük şair Hüseyn Cavidin məktublarında ilk müəlliminə 

“ustad”, “kiçiyiniz Hüseyn Rasizadə”, “Böyük ustad və cəlallı atamız” deyə 

müraciət etməsi Sidqinin şagirdləri tərəfindən necə bir hörmət və məhəbbətlə yad 

edildiyindən xəbər verir. Müəlliminin Cavidə hər hansı iltifatı belə gənc ruhda xoş 

duyğular, fikirlər oyadır. Sevimli müəlliminə ünvanladığı məktublardan birini 

Cavid bu sözlərlə başlayırdı: “Tərbiyə məktəbində mərhəmətli və hörmətli Ağa 

Məşədi Tağı Sidqi cənablarına çatacaqdır ...Xeyirxah və yüksək mərhəmətli cənab! 

Bu ayın 15-də cümə axşamı günü məni başı uca edən məktubunuz Ağa Məşədi Əs-

gər Ordubadi vasitəsiləçatdı. Onualdıqdaişıqsız gözümə nur və kədərli könlümə 

sürur gəldi. 

 

Mən kiməm ki, yol tapam o mərhəmətli könlünə, 

Başımın tacı-ayaq torpağın, gözüm lütfünə, 

Məhəbbətli məktubun məni göylərə yüksəltdi. 

Duaçıların içrə bir daha başıuca etdi”[117, s.181]. 

       Müasirləri də M.T.Sidqinin şəxsi keyfiyyətlərini, pedaqoq-maarifçi kimi 

bacarıq və qabiliyyətini, elmi yaradıcılığa və cəmiyyət daxili münasibətlərdə 

yüksək ünsiyyət mədəniyyətinə malik olduğu haqqında fikirlərini dərin ehtiramla 

bildirmişlər. Məhəmməd ağa Şahtaxtlı Sidqiylə yazışmalarında “Məşədi can...” 

deyə müraciət edirdi. Qurbanəli Şərifzadə isə məktublarını“Ya Sidqi, fəda olum 

sənə!” xitabi ilə başlayırdı. 

         Böyük yazıçı Cəlil Məmmədquluzadə Sidqinin Naxçıvanda maarifçilik, 

məktəbdarlıq fəaliyyəti ilə bağlı misilsiz xidmətlərini yüksək qiymətləndirmiş, 

şəxsi keyfiyyətlərini, əsl ziyalı olduğunu təcəssüm etdirmək, canlandırmaq istəyi 

ilə yazmışdır: “Mərhumun şəxsi sifətləri misilsiz idilər: təmkinli, mömin, sadiq, 

sakit, xoşəhval, rəhmdil və xeyirxah. Gözəl-gözəl xasiyyətlər Sidqinin Naxçıvanda 

zərbül-məsəl eləmişdilər. O, hörmət və məhəbbəti ki, caamatımız mərhuma 

göstərirdi, indiyə kimi heç bir şəxsə göstərməyib... Küçə və bazarda Sidqini barmaq 

ilə göstərirdilər” [ 60, s.110 ].  

        M.T.Sidqi zəmanəsinin böyük pedaqoqu idi. Görkəmli maarifçi o zamankı 

təhsil-tərbiyə üzrə problemlərlə dərindən və ətraflı şəkildə tanış ola bilmiş, 

istedadının qüdrəti, zəhmətkeşliyi və mübarizə əzmi ilə bu problemlərin aradan 

qaldırılması, həlli yolunda çalışmış, dəyanətlilik göstərmişdir. Hər şeydən əvvəl 

Sidqi “Üsuli-cədid” hərəkatı kimi tarixə düşmüş yeni məktəb hərəkatının 

ideoloqlarından biri, bu hərəkatın təcrübədə həyata keçirilməsinə nail ola 

bilmişməşhur məktəbdar idi. Onun ana dili məktəbi ənənəvi məscid 

məktəblərindən əsaslışəkildə fərqlənirdi. Məktəbdə təhsilin məzmunu xeyli 

genişləndirilmiş, xüsusilə ana dili ilə yanaşı rus, fars vəərəb dilləri də tədris 

olunmuşdur. Burada hesab,coğrafiya, hifzi-səhiyyə kimi fənnlərin tədrisi 

məktəbin ibtidai məktəb səviyyəsindən daha yüksək bir təhsil müəssisəsi 

səviyyəsində olduğunu nümayiş etdirir ki, bu da ana dili məktəbləri tarixində 

yeni bir göstərici sayıla bilər. 

       “Əxtər” və “Tərbiyə” məktəbində tədris olunacaq fənnlər üzrə əlyazması 

şəklində olsa da dərs vəsaitlərinin hazırlanmasına xüsusi əhəmiyyət vermişdir. 

Sidqi bu vəsaitlərin hansı məqsədləri izlədiyini, hansı tərbiyə ehtiyaclarını 

ödəyəcəyini aydın və konkret şəkildə müəyyənləşdirmişdi. Məsələn, görkəmli 

pedaqoqun “Nümuneyi-əxlaq”ı hazırlamaqda hansı məqsədi izlədiyi haqqında 

fikirləri dəqiq və ölçülüb biçilmiş pedaqoji düçüncənin ifadəsidir: “Üsuli-cədid 

üzrə açılan məktəblərimizdə kütübi-tədrisəyyəyə nəhayət dərəcədə ehtiyacımız 

olduğu üçün 1894-cü ildə Naxçıvan şəhərində güşad olunan “Məktəbi Tərbiyə”nin 

şagirdlərinin birinci sinfinin ikinci şöbəsinə...imla təriqilə yazdığım əxlaqa dair 

dərsləri yığıb bir risaləşəklində cəm etdim və bu risalənin mündəricatıəbnayi-

millətin, xüsusən tərbiyə və təhsilə alışan balaların təhzibi-əxlaq və tənviri-əfkarına 

müavinət edəcək ümidilə “Nümuneyi-əxlaq” namı ilə mövsüm qıldım” [117,s.64]. 

      M.T.Sidqi “Nümuneyi-əxlaq” vəsaitində iki mühüm məqsədi izləmişdir: əvvala 

uşaqların yazı vərdişlərini inkişaf etdirmək, ikincisi onların əxlaqını saflaşdırmaq, 

düzgün davranış və hərəkətlərə alışdırmaq. “Həqiqətdə uşaqlıq aləmi nə gözəl bir 

aləmdir” deyən M.T.Sidqi bu aləmi məhz ana dili vasitəsilə inkişaf etdirməyi, 

zənginləşdirməyi tələb edirdi. Ana dilinin təmizliyi, saflığı uğrunda mübarizə 

aparan Sidqi müxtəlif dillərin qarışığının yetişən nəslin təlim-tərbiyəsinə faydası 

olmayacağını, xalqın, millətin ruhuna mənəviyyatına ziyan gətirəcəyini bütün 

fəaliyyəti dövründə diqqətə çatdırmış və düşüncə əhlini belə hallara qarşı 

dönmədən mübarizə aparmağa səsləmişdir.  

      M.T.Sidqi o zamankı ictimai-pedaqoji fikrimizi məşğul edən məsələlərdən biri 

kimi əlifbanın yaranma və inkişaf tarixini əsl tədqiqatçı səriştəsi ilə təhlil edir, 

müvafiq elmi, obyektiv qənaətlər irəli sürürdü. Böyük pedaqoq ərəb əlifbasının 

islahı yolunu tutmuş M.F.Axundovla həmfikir olmuş, ərəb əlifbasının latın 

qrafikalı əlifba ilə əvəz edilməsi fikrini müdafiə etmişdir. 

        Tədqiqatçıların da göstərildiyi kimi M.T.Sidqi pedaqoji fikir tariximizdə ilk 

pedaqoqdur ki, “Seçilmiş pedaqoji əsərləri” çap olunub pedaqoji ictimaiyyətə 

təqdim edilmişdir [119]. Akademik İsa Həbbibəyli M.T.Sidqinin külliyatı sayıla 

biləcək “Əsərləri”ni geniş müqəddimə ilə nəşr etdirmişdir [ 117].  

       Sidqinin dərsliklərində verilmiş mətnlər orijinal, yalnız müəllifin özünə aid 

olmaqla uşaqların yaş və idrak səviyyəsinə uyğun yazılmışədəbi və pedaqoji 

mətnlərdir. Bu mətnlər Sidqinin özünə qədərki tədris vəsaitlərində uşaqların 

ruhunu və zövqünü tərbiyə etmək üçün hazırlanmış mətnlərdən əsaslı şəkildə 

fərqlənir. “Nümuneyi-əxlaq” və “Qızlara hədiyyə” vəsaitlərində verilən hekayələr 

müəllifin maarifçi-pedaqoq baxışlarını dəqiq, aydın şəkildə ifadə edir. Bu 

əsərlərbədii yazılar kimi də, didaktik-tərbiyəvi məzmuna malik mətnlər kimi də 

qiymətlidir. Xüsusi olaraq qeyd etməliyik ki, yüksək didaktik məzmuna malik bu 

mətnlər müəyyən süjet əsasında yazılmış kiçik, lakin bədii əsər-hekayə təsiri 

bağışlayır ki, bu da pedaqoji-metodik fikrimizdə məhz M.T.Sidqiyə məxsus 

orijinal yaradıcı keyfiyyətlərdən sayıla bilər. Burada “ imla mətni kimi verilmiş 

nümunələrdən pedaqoji fikir-mülahizə qatını ayırıb, hekayə hissəsini ayrıca 

oxuduqda, bunlar bitkin uşaq hekayələri kimi səslənir...Dərsliyin tələblərinə uyğun 

olaraq həmin hekayələrdəəxlaqi məsələlər ön mövqeyəçəkilmişdir” [117,12]. 

       M.T.Sidqi ilk pedaqoqlardandır ki, özünün maarifçi pedaqoji fikirlərini 

mətbuat vasitəsi ilə yaymağa çalışmış və bu işdə müəyyən uğurlar qazanmışdır. 

Mütərəqqi ideyaların təbliğinə meyl göstərən ərəb və fars dilli qəzetlərdə, 

“Tərcüman”da, “Şərqi-rus”da M.T.Sidqinin maarifçi-pedaqoji görüşlərini əks 

etdirən yazıları çap olunub yayılmışdır ki, bu yazılar onun maarifçi fəaliyyətinin 

miqyasının xeyli geniş olduğu fikrini bir daha təsdiqləyir. 

        M.T.Sidqinin “Tərcüman” qəzeti və onun təsisçisi və redaktoru İsmayıl 

Qaspıralı ilə əlaqələri də maarifçi hərəkatımızın əhəmiyyətli səhifələrindəndir. 

Filologiya elmləri doktoru, professor Əsgər Qədimovun yazdığı kimi “Milli 

türkçülük ideyalarına ürəkdən bağlı olan Sidqi “Tərcüman” qəzetinin səhifələrində 

dərc etdirdiyi məqalələrində dəİsmayıl Qaspıralının qaldırdığı türkçülük 

ideyalarına və “üsuli sövtiyyə” maarif probleminə tərəfdar çıxır və bu ideyaları 

cəsarətlə müdafiə və təbliğ edirdi”. Və bunun nəticəsi idi ki, “Tərcüman” qəzeti öz 

səhifələrində Sidqinin maarifçi-publisist fəaliyyətinə yer verməklə yanaşı, onun 

məktəb və maarif sahəsindəki fəaliyyətini də işıqlandırırdı” [51, 99]. 

       Məhəmməd Tağı Sidqi ilk pedaqoqlardandır ki, kitabxanasındakı əsərlərin 

siyahısı qorunub saxlanılır. Siyahıdakı kitabların əksəriyyəti bilavasitə məktəb, 

təhsil-tərbiyə məsələləri ilə bağlı tədris vəsaitləridir. Siyahıya diqqətlə nəzər 

yetirdikdə böyük pedaqoqun özünün məktəbdarlıq işinə necə həssaslıqla 

yanaşdığını, təlim-tərbiyə işinə həqiqi pedaqoq münasibəti göstərdiyininşahidi 

oluruq. 

       Dövrünün ziyalılarının da göstərdiyi kimi M.T.Sidqinin Naxçıvana gəlişi ilə 

təhsil sahəsində bir canlanma yarandı. Hər il yüzdən artıq uşağın “Məktəbi 

Tərbiyə”yə cəlb olunması şəhərin ictimai-mədəni həyatında çox mühüm hadisə 

idi. “Məktəbi Tərbiyə” bağlansa da onun təhsilimiz sahəsində gördüyü işlər 

Naxçıvan rus-Azərbaycan oğlan və qız məktəblərinin nümunəsində davam 

etdirildi. Böyük Mirzə Cəlilin söylədiyi kimi Sidqinin təhsil və ictimai fikir 

tariximizdə xidmətləri tərəqqi səciyyəli, yeni inkişaf məzmununa malik bir 

mərhələ idi:” ...Sidqinin vətənimizə etdiyi qulluğun qədrini bilməkdən ötrü lazımdır 

müqabilə etmək camaatımızın savad və maarif aləmində olan indiki əhvalı ilə on il 

bundan əqdəm olan halətini. Tərəqqi çox artıq görünür vəəgər söyləsək ki, bu 

tərəqqinin onda doqquzuna bais məhz Sidqidir, insafdan və həqiqətdən uzaq olmaz 

[60,110]. 

        Tədqiqatlarda göstərildiyi kimi “M.T.Sidqinin çox mühüm xidmətlərindən biri 

də onun dünya pedaqogikasının korifeylərindən olan Y.A.Komenski (1592-1670), 

Y.Slavinetski (...?-1675), F.İ.Yankoviç (1741-1841) kimi şagirdlər üçün nizamnamə 

tərtib etməsidir. Onun əlyazması şəklində saxlanılan məktəbdaxili qaydalar 

Azərbaycan məktəb tarixində ilk təşəbbüslərdən biri kimi qiymətlidir. “Sidqinin 

mühüm xidmətlərindən biri də yenə onun ilk dəfə “Pedaqogika” adlı dərslik tərtib 

etməsidir. Bu dərslik o vaxtlar çap olunmamasına baxmayaraq, Sidqinin 

pedaqogika dərsliyi yazması, onun bu işlə nə qədər yaxından məşğul olduğunu 

göstərir. O, pedaqogikanı təhsil və tərbiyə haqqında elm adlandırırdı” [18,180]. 

      Beləliklə, bölgədə Rus hökumətinin məqsəd və mənafeylərindən irəli gələn 

məktəb təhsili və pedaqoji fikrin yaranması və inkişafı geniş mənada gəncliyin 

dünyagörüşünün, həyata baxışlarının yeni keyfiyyətlər qazanması və zənginləş-

məsinə, müəllimlərin isə Qərbdə və Rusiyada formalaşmış yeni pedaqoji ide-

yalarla tanışlığına imkan yaradır, onların ictimai-siyasi görüşlərinin humanizm 

və demokratizm istiqamətində inkişafına kömək edir, xalqın maariflənməsi işinə 

istedadı, zəhməti və qazandığı biliklər vasitəsi ilə öz töhfəsini verməyə 

ruhlandırırdı. Sidqinin müəllimlik fəaliyyəti, maarifçi-pedaqoji görüşləri Azər-

baycan pedaqoji fikrinin çox əhəmiyyətli səhifələrini təşkil edir.  Sidqi XIX əsrin 

sonları və XX əsrin əvvəllərində Naxçıvan ictimai- mədəni mühitinin formalaşması 

və inkişafında misilsiz xidmətlər göstərmişdir. Görünən bu idi ki, əyalətdə də yeni 

düşüncəyə, fərqli baxışlara yiyələnmək, yaşadığı dövr üçün çox mühüm, mütərəqqi 

hadisə sayıla biləcək işlər görmək olarmış. M.T.Sidqi bu işdə məhz belə bir öncüllük 

qazanan pedaqoq-tərbiyəçilərdən olmuşdur. Onun həyat və fəaliyyətinin daha də-

rindən və sistemli şəkildə öyrənilməsi Azərbaycan pedaqoji fikrinin ümumelmi 

mənzərəsinin tamlığı və zənginliyinə xidmət nümunəsi olar, bu isə Sidqinin 

“Pedaqoq” pyedastalının əzəmətli və möhtəşəm görünüşünü tamamlamağa, zəngin-

ləşdirməyə imkan verər. 

 

      5.2. Görkəmli maarifçi - pedaqoqların Naxçıvanda ictimai - pedaqoji  

                    mühitin inkişafına təsiri    

 

        XIX əsri sonu və XX əsrin əvvəllərində Naxçıvanda təhsilin, ictimai-pedaqoji 

fikrin inkişafında Azərbaycan ictimai-mədən fikrinin, pedaqogikasının görkəmli 

nümayəndələri Rəşid bəy Əfəndiyev, Nəriman Nərimanov, Sultan Məcid Qənizadə, 

Üzeyir Hacıbəyov və başqalarının bu və ya digər şəkildə əməyi, xidmətləri 

olmuşdur. Rəşid bəy Əfəndiyev özünün bilavasitə rəhbərliyi altında 1918-ci ildə 

Naxçıvanda ibtidai məktəblər üçün müəllim hazırlığına kömək məqsədilə kurs 

təşkil etmiş, mühazirələr oxumuşdur.Nəriman Nərimanov, Sultan Məcid Qənizadə, 

Üzeyir Hacıbəyov kimiictimai-mədəni fikrimizin böyük simalarıbölgədə milli 

oyanış, təhsil sahəsində hər hansı bir yeniliyi diqqətlə izləmiş, burada baş verən 

inkişaf əlamətlərini, tərəqqi meyllərini müdafiə etməklə yanaşı, bu prosesin 

ardıcıl və davamlı olmasıüçün səylərini əsirgəməmişlər. Bununlada belə bir cəhəti 

təbii saymaq lazımdır ki, Azərbaycanda milli dirçəliş uğrunda gedən mübarizə, 

müəyyən inkişaf meyilləri Naxçıvanda ictimai fikrin inkişafına təsirsiz 

qalmamışdı. Bölgədə yaşayıb fəaliyyət göstərən ziyalı zümrəsi, müəllimlər ölkədə, 

ümumən Qafqazda fəaliyyət göstərən azərbaycanlı mütəfəkkirlərin,pedaqoqların, 

yazıçı və mədəniyyət xadimlərinin  fikir və düşüncələrindən, yeni mahiyyətə və 

məzmuna malik təcrübələrindən, bir sözlə mübarizə amallarından 

bəhrələnmişlər.  

         Naxçıvanda milli şüurun, ictimai fikrin və təhsilin inkişafına təsir edən, 

burada qabaqcıl ictimai-pedaqoji ideyaların yayılmasına səy göstərən maarifçilər 

sırasında Məhəmməd ağa Şahtaxtlını, Cəlil Məmmədquluzadəni, Hüseyn Cavidi və 

digərlərini göstərmək olar. Bu maarifçilər Naxçıvanda doğulmuş, ilk təhsilini 

burada almış, gənclik illəri bölgənin ictimai həyatı ilə bilavasitə bağlı olmuşdur. 

Onların elmi, ədəbi, pedaqoji fəaliyyətinin ilk dövrləri doğulub boya-başa çatdığı 

bölgədə formalaşmışdır. Böyük Mirzə Cəlilin mütəfəkkircəsinə söylədiyi kimi 

“huşyar dostlar” bu gəncliyin sonralar görkəmli maarifçi, yazıçı, publisist kimi 

yetişməsinə təsir göstərmiş, ideya-əqidəcə yetişməsində dərin izlər, pozulmaz 

nəqşlər salmışdır. Yuxarıda göstərdiyimiz kimi Cəlil Məmmədquluzadə Uluxanlı 

məktəbindən sonra Cəlilkənd və Nehrəm məktəbində təkcə pedaqoji fəaliyyətlə 

məşğul olmur, eyni zamanda əhalinin maariflənməsi yolunda işlər görür. Hüseyn 

Cavid Gəncə, Tiflis, Bakıdan əvvəl Naxçıvanda müəllim işləmişdir. Cavid    Naxçı-

vanla  daima maraqlanmış, burada gedən prosesləri həmişə izləməyə çalışmışdır. 

       Bu maarifçilərin (M.Şahtaxtlı, C.Məmmədquluzadə, H.Cavid, E. Sultanov, 

Q.Şərifzadə və digərlərinin) fəaliyyətlərinin bölgə üçün əhəmiyyətli olan 

xüsusiyyətlərindən biri də ondan ibarətdir ki, hələ Naxçıvanda ikən tanıdıqları 

istedadlı gəncləri İrəvana, Tiflisə, Bakıya cəlb etməklə onları Azərbaycan və 

Qafqazın maarifçi hərakatına qoşmuşlar. Məhəmməd ağa bölgənin qabaqcıl 

ziyalıları kimi Məhəmməd Tağı Sidqiyə, Cəlil Məmmədquluzadəyə və başqalarına 

əməli köməklik göstərmiş və mənəvi dayaq olmuşdur.Cəlil Məmmədquluzadə 

Əliqulu Qəmküsar, Məhəmmədəli Sidqi və başqalarının daha geniş ictimai-

mədəni mühitdə iştirakçı olmasına bilavasitə köməklik göstərmişdir.Başlıcası 

odur ki, bu maarifçilər bölgədən kənarda yaşayıb fəaliyyət göstərsələr də, 

bölgənin həyatı ilə həmişə maraqlanmış,ictimai-mədəni prosesləri daima izləmiş, 

buradakı inkişafın, qabaqcıl meyllərin ideya-əməli cəhətdən düzgün 

istiqamətlənməsinə əsaslı təsir göstərmişlər. 

       Məhəmməd ağa Şahtaxtlı Azərbaycan xalqının yetişdirdiyi böyük ziyalılardan 

biridir. Onun adı tarixə dilçi alim, yeni məktəb, yeni əlifba ideyasının təbliğatçısı, 

XX əsrdə Azərbaycan dilində ilk qəzetin naşiri, dövrünün məşhur publisisti kimi 

dümüşdür. Xalqın bütün təbəqələrinin təhsillə                əhatə olunması naminə 

zəruri vasitə və imkanlar kimi Məhəmməd ağa Mirzə Fətəli Axundovdan sonra 

ərəb əlifbasının təlimdə doğurduğu maneələrin aradan qaldırılması yolunda 

mübarizə aparmış ikinci böyük şəxsiyyət idi. Onun əski əlifbaya münasibəti dilçi 

alimin mövqelərini və baxışlarını əks etdirən münasibət idi. O, Rus və Avropa 

şərqşünaslığında dilçi alim, şərqşünas kimi tanınmışdır. Təhsilinin bütün 

mərhələləri (Naxçıvan qəza məktəbi, Tiflis gimnaziyası, Leypsiq universiteti) 

Avropa və rus pedaqogikası və ictimai fikrinin qabaqcıl nailiyyətləri ilə bağlı 

olduğundan Məhəmməd ağanı Qərb modernizminin, Qərb maarifçiliyinin 

Azərbaycanda yayılmasının qüdrətli, möhtəşəm siması kimi qiymətləndirməyə 

imkan verir. Məhəmməd ağa Şahtaxtlı Qərb mədəniyyətində gedən yenilik 

proseslərini bilavasitə müşahidə etməkləözü də bu prosesin iştirakçısına 

çevrilmişdi. Onu digər ziyalılarımızdan fərqləndirən xüsusiyyət Qərb 

mədəniyyətini və maarifçi ideyalarını elə Qərbin özündə öyrənməsi, burada elmi 

və publisistik fəaliyyətlə məşğul olmasında idi. 

        Məhəmməd ağa Şahtaxtlının həyat və fəliyyəti Azərbaycan maarifçilik 

hərəkatının güclü inkişafı dövrünə təsadüf edir. Bu səbəbdən də onun ictimai 

fəliyyətini maarifçilik ideyalarından ayrı təsəvvür etmək olmaz. Maarifçilik 

Məhəmməd ağanın bütün həyatının mənası, əqidə, məslək yoludur. Onun maarifçi 

baxışlarının əsas məramnaməsi belədir: xürafat, biliksizlik, ədəbsizlik, 

mədəniyyətsizlik insanın bədbəxtliyinin səbəbi, millətin isə məhvidir. 

Mədəniyyətə sahiblənmək, təhsil əldə etmək, əxlaqlı olmaq, mənən 

zənginliyəçalışmaq və elmi yaradıcılıq insanın, ümumilikdə millətin inkişafının 

vasitəsidir. Onun yaradıcılığında “mədəniyyət” anlayışıümum fəlsəfi mahiyyət 

daşıyır. O, mədəniyyət anlayışın belə izah edirdi: “ Mədəniyyət o məsainin 

ümumiyyətinə deyilir ki, insanlar onların vasitəsi ilə cahanda 

yaşamaqlarınıəvvələn təmin və sonra mərgüb və müstəhsən edirlər.  

        Mədəniyyət diyanətdən büsbütün ayrışey olduğundan hər kəs üçün, hər nasiyon 

üçün öz dinin xaricində olanmədəni qövmlərdən, nasionlardanmədəniyyət iqtibas 

etməkdə heç mane yoxdur” [122, s.131]. 

          Avropa maarifçiliyində fikir azadlığı, müstəqil düşüncə tərzi də başlıca 

keyfiyyət sayılırdı ki, Məhəmməd ağaya maarifçiliyin bu doktrinası da,ayrılıqda 

insan və millətin inkişafının bu zəruri amili də təbii ki, məlum idi. Lakin böyük 

maarifçinin Cəlil Məmmədquluzadə demişkən azadlıq sözünü dilinə gətirməsi 

belə mümkün olan iş deyildi. Mirzə Cəlil “Xatiratım”da “Şərqi-rus” qəzetindən 

bəhs edərkən bu cəhəti nəzərdə tutaraq yazırdı: ”Şərqi-rus” qəzetinin məsləkinə 

gəldikdə onu deyə bilərəm ki, məlum bir şeydir ki, o əsrdə və o şərait içində heç bir 

kəsin cürəti ola bilməzdi ki, qələmi ilə azad olsun vəəsrin hökumətinin istibdadı ilə 

mübarizə aparsın, yaxud ehtiyatla da olmuş olsa, hökumət ilə oppozisiyada ola 

bilsin və təbiidir ki, bir belə azadi tələb cəridəyə heç bir vəch ilə icazə də almaq 

mümkün olmazdı. Onun üçün xah Məhəmməd ağanın, onun bizim tək qələm kö-

məkçilərinin məsləki və ideyası məhz müsəlman camaatını maarif və mədəniyyətə 

təklif və tərqib eləməkdən başqa bir şey ola bilməzdi. Hətta yadımdadır ki, 

müsəlman arvadlarınasavadın və təhsilin lüzumu barəsində Məhəmməd ağa 

tərəfindən yazılmış bir məqalədə “qadın azadlığı” kimi bir kəlmənin üstdə 

müsəlmanlar içində böyük danışıq törədi. O ki, qaldı siyasi məsələlər, bu barədə 

dilim lal olsun, həman əsrin sansorunun təlabatı o qədər səxt idi ki, siyasət nədir ki, 

siyasətin qorxusundan, “s” hərfini yazmağa cürət eləməzdik” [60, s.55]. 

       Əlbbətə, bu təbii və anlaşıqlı etiraf dövrün ümumi mənzərəsinin fonunda 

qəbul olunan həqiqətdir.Lakin Məhəmməd ağa azadlığın mahiyyəti və məzmunu 

haqqında təkcə dövlət siyasətinə qarşı deyil, həm dəöz qövmünə əngəl-kələf 

olanlarımızla da mübarizə aparmalı olurdu. Bəy və xanzadələr, ruhanilər, cəhalət 

və mövhumat daşıyıcısı olanlar qadının, ümumən insanın azadlıq hisslərinin, 

müstəqil düşüncəsinin qarşısına sədd çəkir, beləliklə də onlarda itaətkarlıq ruhu 

yaratmaq niyyətlərini həyata keçirməyə çalışırdılar. Əhalinin hansısa hissləri ilə 

ehtiyatlı davranmaq, qadın azadlığına müəyyən hədd, məhdudiyyət qoymaq 

tərəfdarlarından fərqli olaraq Məhəmməd ağa Şahtaxtlı bu məsələdə daha ardıcıl 

maarifçi baxışları ilə seçilirdi.  

         Məhəmməd ağa Şahtaxtlı ilk növbədə xalqı cəhalət girdabından, mövhumat 

bataqlığından çıxarmağa çalışır, elmi, biliyi, təhsillənməyi geniş əhali arasında 

yaymağı vacib hesab edirdi. Paslanmış beynlərdə islahatlardan başlamağı 

düşünən Məhəmməd ağa nədən başlamaq məsələsini də müəyyənləşdirməli idi. 

Çünki “M.Şahtaxtlınınvə onun bir neçə huşyar dostunun zülmət dünyasının sükut 

buzuna atdıqları oxlar çox vaxt qayıdaraq özlərini zədələmək təhlükəsi törədirdi. 

Çünki islam ehkamları ilə məhdudlaşdırılmış xalqın idrak səviyyəsi elə idi ki, 

mədəni avropalıüçün adi bir məsələ-qadın, söz, vicdan azadlığı, əlifba islahatı və s. 

dərhal böyük bir cinayət, küfr əməli hesab olunurdu [ 99,s.88].  

        Məhəmməd ağa Avropa nümunəsində olsa da insan azadlığının sosial 

mahiyyəti, fəlsəfəsi haqqında görüşlərini dilə gətirməkdən çəkinmirdi. 

        Məhəmməd ağa Şahtaxtlı Azərbaycan ziyalıları içərisində daha radikal 

çıxışları ilə seçilən maarifçi olmuşdur. O, fransız maarifçiləri Volter, Russo, Didro, 

Monteskye və başqalarının ideyalarına dərindən bələd olmuş, onların 

mübarizələrlə dolu həyat yolunu öyrənmiş, öz xalqının zülm və istibdaddan, 

mövhumat və cəhalətdən qurtuluş yolunu arayıb-axtarmaq, bu cür bəla 

vəfəlakətlərəçarə tapmaq amalını tərciyə etmişdi. Tədqiqatçı-alim Şövqü 

Novruzovun belə bir fikri ilə razılaşmaq lazımdır ki, ”M. Şahtaxtlının öz qarşısına 

qoyduğu vəzifə zaman vəşəraitə görəçox çətin idi. O, bir maarifçi kimi Avropadan 

məzlum şərq xalqlarına azadlıq ideyaları, insanlıq hüquqlarının bir növ məcəlləsini 

gətirmişdi. Lakin xalq ümumən azadlığın mənasını dərk etməyə hələ hazır deyildi. 

Azad olmaq üçün o, ilk növbədə, məhkum olduğunu anlamalı idi [99, 87-88].  

         Böyük maarifçilərin yaradıcılığında, həyatında və təhsil-tərbiyəyə aid 

görüşlərində ana dili necə bir yüksəklikdə dururdusa, xüsusi əhəmiyyət və  

mahiyyət kəsb edirdisə Məhəmməd ağa Şahtaxtlının xalqa xidmət mə-

ramnaməsində də Azərbaycan dili bir o qədər əhəmiyyətə malik idi. Təhsilin ana 

dilində aparılması Məhəmməd ağanın sosial-pedaqoji görüşlərində mühüm yer 

tuturdu. O, bütün tədris prosesinin Azərbaycan dilində aparılması uğrunda 

mübarizəni, bu sahədə həyata keçirilən hər bir uğurlu işi alqışlayır və müdafiə 

edirdi. Böyük maarifçi, xüsusi ilə təhsilin ilk həlqəsi kimi ibtidai məktəbin tədris 

fənlərinin doğma ana dilində öyrədilməsini vacib hesab edirdi. Məhəmməd ağa 

belə bir cəhəti ictimai-pedaqoji mühitin nəzər-diqqətinə çatdırırdı ki, biz əgər 

ibtidai məktəbdə yaxşı nəticələr əldə etmək istəyiriksə buradakı tədris prosesi 

şagirdin dogma ana dilində aparılmalıdır. “Müsəlmanların məktəb həyatı” adlı 

məqaləsində yazırdı ki, ibtidai təhsil o zaman yaxşı nəticə verə bilər ki, 

öyrənənlərin təlimi doğma ana dilində aparılsın. Dil məktəbdə elmi biliklərlə 

tanışlığın vasitəsidir. Dərsliyin məzmunu ilə tanışlıq birbaşa doğma ana dilindən 

istifadə olunmasından keçir [122,s.179]. 

        Məhəmməd ağa Şahtaxtlının bir dilçi alim kimi qənaəti belə idi ki, şifahi 

Azərbaycan xalq dilində parlaq uğurlar əldə olunmasına baxmayaraq kitab-elmi, 

publisist üslubda bu səviyyəyə çatmaq hələlik də mümkün olmamışdır. Bizim 

yazarlar əsərlərini ana dilində formalaşdırır, düşünür, hazır türk düşüncəsini, 

fikrini fars dilində ifadə edir. Bu səbəbdən də azərbaycanlı uşaq məktəbdə ana 

dilində heç vaxt nə kitab üzü görür, nə də ki, bu dildə yazı yazır [122,s.253–254].  

       Yad dildə tədrisin aparılmasını ənənəvi məktəblərimiz üçün böyük qüsur 

hesab edən Məhəmməd ağa onun doğurduğu çətinlikləri yüksək pedaqoji-

metodiki səviyyədə şərh edərək yazırdı ki, təlim hər hansı bir xarici dildə 

aparılarsa onun səmərəsindən, faydalı olacağından danışmaq olmaz. Çünki 

müəllim ilk başlanğıcdan şagirdlərin özünün fikrini başa düşməsinə hazırlamalı, 

daha sonra dərslikdəki zehni əmək tələb edən materialla tanış olmalarına yö-

nəltməlidir. Aydındır ki, bu zaman şagird özünü sürətli bir şəkildə xarici dildə 

danışmağa hazırlamağı bacarmalıdır. Bunun üçün isəşagird xarici dildəən azımin 

söz bilməli, qrammatik qaydalar ehtiyatına malik olmalı, fikrin xarici dil üzrə 

dəyişdirilməsinə aid uzun müddətli çalışmalar, təmrinlərlə məşğul olmalıdır. Yad 

dildə fikirləşmək qabiliyyətini mənisəmək öyrənilən dil üzrə şifahi danışıqda 

fasiləsiz çalışmalar şərti ilə mümkündür [122, s.279-280]. 

           Dil öyrənməyin nəzəri və təcrübi məsələlərini, metodikasını yaxşı bilən 

Məhəmməd ağa Şahtaxtlı göstərirdi ki, elementar məktəbdə (ibtidai məktəbdə) 

şagird sinifdə müəllim tərəfindən öyrədilən sözü ancaq eşitmək imkanına malik 

olur ki, bu zaman o, müəllimin dilini aydın şəkildə başa düşməkdə çətinlik çəkir. 

Bununla da şagirdinelmi faktları mənimsəyə biləcəyi də mümkünsüz olur. 

Nəticədə məktəb illəri ötür, şagirdin məktəbdə əcnəbi dillə çox pis tanışlığı onun 

zehninin daha da inkişafdan qalmasına şərait yaradır. Beləliklə, ibtidai təhsil 

doğma dil üzrə aparılmalıdır [122, s. 280]. 

        Məhəmməd ağa Şahtaxtlı ən azı ibtidai təhsilin ana dilində aparılması 

vacibliyini yüksək səviyyədə əsaslandıra bilmiş və “Azərbaycan xalq 

məktəblərinin yaxşı” tədris müəssisələri olması üçün nələrin lazım olduğu, hansı 

şərtlər daxilində formalaşdırılması yollarını müəyyənləşdirməyə səy göstərmişdir. 

Tədqiqatçı alimlərin (professorlardan Hüseyn Əhmədovun, Ağaməmməd 

Abdullayevin, Məhəmməd ağanın yaxşı tədqiqatçılarından biri kimi tanınan 

Şövqü Ağayevin və başqalarının) təhlilləri və bizim müşahidələrimiz götərir ki, 

Məhəmməd ağanın fikrincə, təlimin doğma ana dilində aparılması nəzərdə 

tutulmuş ibtidai Azərbaycan məktəblərinin təşkili üçün üç əsas şərtin həyata 

keçirilməsinə əməl etmək lazımdır:  

        1. Avropanınqabaqcıl təhsil mədəniyyətinin nümunəsi əsasında təşkil edilmiş 

məktəblər üçün Azərbaycan dilində dərsliklərin hazırlanması. 

        2. Azərbaycan dilində açılmış məktəblər üçün tədris prosesini təşkil edə 

biləcək müəllimlərin hazırlanması.  

        3. Təlimin Azərbaycan dilində aparılmasını həyata keçirəcək məktəbin varlığı 

üçün başlıca şərt kimi ərəb əlifbasından imtina olunması.  

M. Şahtaxtlının bəhs etdiyi birinci məsələ ilə bağlı söhbət açmazdan əvvəl bir 

məsələyə münasibət bildirmək istəyirik. Müşahidə və təhlillərimiz göstərir ki, XIX 

əsrin tədris vəsaitlərinin (dərsliklərinin) məzmun-mahiyyətinin səciyyəsinə, 

hansı məqsədlər üçün istifadə olunması məsələsinə tədqiqatlarda yer almış 

münasibətlərdə müəyyən düzəlişlərə, dəqiqləşdirmələrə ehtiyac vardır.Bəhs 

olunan dövrdə məktəblərdə istifadə olunan tədris vəsaitlərini iki böyük qrupa 

ayırmaq olar:  

1) məscid məktəblərində və mollaxanalarda (mollanın evində) öyrədilən dərslik 

və vəsaitlər. Bu qrupa aid edilən tədris vəsaitləri sırasına Məhəmməd ağa 

Şahtaxtlının da özünün məqalələrində qeyd etdiyi aşağıdakı vəsaitləri daxil etmək 

olar: “Çərəkə” “Quran”ın oxunması, Mirxondun “Rövzət-üs-səfa” əsəri, Sədinin 

“Gülüstan” və “Busitan”ı, Füzulinin “Leyli və Məcnun” poeması, İsgəndər Münşinin 

“Tarix-i -aləm-arayi Abbasi”, “Tərəssül”, “Çamei Abbası”, “Tarixi-Nadir”, “Əbvab-

ül cinan”, “İnşai Mirzə Mehdixan”, “Xəzani bahar”, “Tarixi Moacim”, “Şər Nisab”, 

“Museibnamə”, “Dərbəndnamə”, “Qəhrəmannamə”, “Sirac əl-minir”, “Xəzani -

Bahar”, “Tarixi-Mövcam”, “Tülfə-tül məclis”, “Risalə”,“İnşai Mirzə xan” və s.  

        2)1829-cu ildə qəbul edilmiş Zaqafqaziya məktəblərinin Nizamnaməsi 

əsasında bölgədə qəza məktəbləri təşkil edilmiş, Azərbaycan dili müstəqil bir fənn 

kimi bu tədris ocaqlarında öyrənilmişdir. Daha sonrakı dövrlərdə rus-müsəlman 

məktəbləri, rus-tatar məktəbləri, “Üsuli-cədid” məktəbləri yarandı. Həmin əsrin 

40-cı illərindən isə Azərbaycan dilinə aid dərsliklər, metodik vəsaitlər nəşr 

olunmağa başladı. Firimizcə, bu dərslikləri daşıdığı funksiyaya görə iki yerə 

ayırmaq olar:  

        a)yalnız rus dövlət məktəblərində təhsil alan rus, gürcü, azərbaycanlı və digər 

millətlərdən olan gənclər üçün məcburi fənn kimi nəzərdə tutulmuş Azərbaycan 

dilinin tədrisinə aid dərslik və vəsaitlər. Bu cür tədris vəsaitləri gəncləri dövlət 

idarələrində məmur və tərcüməçi vəzifələrinə hazırlamaq məqsədi daşıyırdı. 

Mirzə Kazım bəyin “Türk-tatar dilinin qrammatikası”, P.M.Budaqovun “Турецко-

татарский букварь”, İ.К.Rоmanovun “Татарский букварь” adlı tədris vəsaitləri 

Azərbaycan dilinin qrammatikasına aid rus dilində yazılmış vəsaitlərdir. Bu 

vəsaitlər əsasən rus dövlətinin Qafqazdakı müxtəlif tip məktəblərində  təhsil alan 

gəclər üçün nəzərdə tutulmuşdur. 

       b) bu qrupa aid olan dərslik və vəsaitlər isə yalnız azərbaycanlı uşaqların 

təhsil aldığı tədris müəssisələri (rus-müsəlman, rus-tatar, ana dili, ümumən 

“Üsuli-cədid” məktəbləri) üçün nəzərdə tutulmuşdu. S.Ə.Şirvaninin, M.T.Sidqinin, 

R. Əfəndiyevin dərslikləri, A.O.Çernyayevski və S.Vəlibəyovun Qori Müəllimlər 

Seminariyasının Azərbaycan şöbəsinin ibtidai məktəbinin şagirdləri üçün 

hazırladıqları“Vətən dili” dərsliyi bu qəbildəndir. 

         Məhəmməd ağa Şahtaxtlı məhz bu sonuncu qrupa aid olan dərsliklərin 

yaradılmasını vacib bilirdi. O, göstərirdi ki, ibtidai savad təlimində ana dilində 

dərsliklərin hazırlanması şagirdin öz fikirlərini ardıcıl və məntiqi əsasda izah edə 

bilməsinə imkan yaradar ki, bu da təlimin faydalılığını təmin etmiş olar. Əks 

halda, yəni şagirdin xarici dildə yazılmış dərsliklərlə bilik əldə edə bilməsi 

faydasız, absurddur. Məhəmməd ağanın belə bir qənaətini hələ ötən əsrdə 

görkəmli medodist alim professor Ağaməmməd Abdullayev müşahidə edərək 

yazırdı ki, “Məşhur yazıçı, jurnalist və metodist Məhəmməd ağa Şahtaxtlinski bu 

xüsusda əhali arasında bir sıra tədqiqatlar aparmışdır. Həmin tədqiqatların 

birində o müəyyən etmişdir ki,o zaman Tiflisdə yaşayan iki böyük ailənin 

(Yadigarovlar, Ağalarovlar ailəsinin) 60 nəfərə qədər ailəüzvü köhnə məktəbdə 

(mollaxanada) illərlə oxumaqlarına baxmayaraq, nəticədə yenə savadsız olub, 

yazmaq və oxumaqdan məhrum imişlər” [1,s.29].  

        M.Şahtaxtlı göstərirdi ki, ana dili məktəblərini (o çox vaxt bu məktəbləri 

elementar Azərbaycan məktəbləri adlandırırdı) Avropa təhsil qaydalarına 

uyğunlaşdırmaq üçün rus məktəblərində istifadə olunan yaxşıdərslikləri 

Azərbaycan dilinə tərcümə etmək lazımdır. Bu zaman uşaqlarda mütaliəyə maraq 

oyatmaq üçün xalqımızın zəngin şifahi yaradıcılığından geniş şəkildə və bacarıqla 

istifadə edilməlidir. Böyük mütəfəkkir doğru olaraq belə bir qənatə gəlirdi ki, 

Azərbaycan xalqının epik dastanları, nağılları, atalar sözü və məsəlləri, həmçinin 

digər şifahi şəkildə yayılmış ədəbiyyat nümunələri özünün pedaqoji dəyərini indi 

də qoruyub saxlayır. İbtidai məktəbdə oxu üçün kitabların tərtibi zamanı bu 

zəngin materiallardan istifadə olunması Azərbaycan xalqının ictimai həyatı vəəqli 

fəaliyyətinin öyrənilməsi işində müstəsna əhəmiyyətə malikdir.  

        Çox yüksək səviyyədə dövrün ictimai-siyasi hadisələrinə bələdliyi, bir çox 

elm sahələri üzrə hərtərəfli biliyi, pedaqoji-metodiki görüşlərinin zənginliyi ilə 

tanınan Məhəmməd ağa Azərbaycan dilinin qrammatikasının yazılmasını və 

ümumiyyətlə şagirdlərin ana dilində öz fikirlərini məntiqi olaraq ifadə edə 

bilməsi üçün rəhbərlik hazırlanmasını xüsusi ilə vacib hesab edərək yazırdı: 

“Надо написать грамматику языках и вообще учебники из которых ученики 

могли бы черпать сведения и руководства для естественногои логического 

образа выражения своих мыслей на родном языке” [122, s.281].  

      Bununla belə böyük maarifçi yazırdı ki, yaxşı məktəbi yalnız dərsliklər vasitəsi 

ilə qurmaq olmaz. Bu prosesdə müəllim də əhəmiyyətli rol oynayır. Böyük 

maarifçi müəllim hazırlığına xüsusi əhəmiyyət verirdi. Azərbaycan məktəbinin və 

pedaqoji fikrinin görkəmli tədqiqatçısı akademik Hüseyn Əhmədovun yazdığı 

kimi Məhəmməd ağa Şahtaxtlı“Bu məqsədlə Zaqafqaziya Müəllimlər 

Seminariyasına böyük ümid bəsləyirdi” [50, s.280]. 

         Mirzə Fətəli Axundov kimi Məhəmməd ağa Şahtaxtlı da ömrünün bir 

hissəsini, istedad və zəkasının böyük gücünü qoyub həll etmək istədiyi 

məsələlərdən biri xalq təhsilində, yazılı ünsiyyətdə əsaslı maniyə olan ərəb 

əlifbasının doğurduğu çətinliklərdən yaxa qurtarmaq idi. Bu işdə gərgin əmək sərf 

edən, inadlı mübarizə aparan ikinci böyük azərbaycanlı Məhəmməd ağa 

olmuşdur. “Mirzə Fətəli mərhumun xətti var idi” deyən böyük maarifçi özü də yeni 

bir xətt yaratdı ki, bu əlifba “Xətti Məhəmməd ağa“kimi tarixə düşdü. Lakin müəllif 

bu yolda təhqirlərə məruz qaldı, böyük çətinliklərlə qarşılaşdı. Əlifbanın islahı 

məqsədilə təklifləri böyük qalmaqala səbəb oldu. Deyəndə ki, “Hər kəlmənin hər 

hərifini yerli-yerində yaz, hərəkələrinin dəəvəzində rəqəmləri yaz. Bu qaydadan 

ötrüİlahi! Mənim adıma nələr qoydular, nələr dedilər...bəndələri şiə olduğum halda 

məhzəbimizin müəssisi altıncı imamımız imam Cəfəri Sadiq əleyhüssəlamın 

qövkünü təsdiq şərəfi belə məni xəlafi-şər söz danışmaq töhmətindən xilas 

edəmmir” [122,s.211–212].  

       Məhəmməd ağa Şahtaxtlı ərəb əlifbasının islahında sosial və pedaqoji-

metodik baxışlarına görə M.F.Axundovdan fərqli mövqedə durudu. M.F.Axundov 

hazırladığı əlifba layihəsinin istifadə olunan əlifba ilə müvazi şəkildə işlənməsi 

təklifi ilə çıxış edirdi. O, bu təklifini rus mülkü əlifbası ilə kilsə əlifbasının bir-

birinə mane olmadan, hər iki əlifbanın eyni xalq tərəfindən işlənməsini (yazılıb 

oxunmasını) əsas götürərək irəli sürürdü. Məhəmməd ağa Şahtaxtlı bir dilçi alim 

kimi bu fikrin əleyhinə çıxaraq göstərirdi ki, gəncliyin mülki və dini təlim üzrə 

ayrı-ayrı əlifbalardan istifadə etməsi ana dili məktəbində tədris işini xeyli 

çətinləşdirə, mürəkkəbləşdirə bilər. 

         Bir maarfçi kimi Məhəmməd ağa Şahtaxtlını məşğul edən problemlərdən biri 

Azərbaycan qadınının düşdüyü acınacaqlı vəziyyət olmuşdur. Şərq qadınının 

cəmiyyət həyatında hüquqlarının tapdalanması, onların dövrünün qabaqcıl təlim 

və tərbiyə müəssisələrindən kənarda qalması, ümumiyyətlə ictimai həyatda 

iştirakının nəinki təmin olunmaması, hətta qadağan edilməsi böyük maarifçini 

həmişə düşündürən, narahat edən məsələ idi. Məhəmməd ağa Şahtaxtlı belə hesab 

edirdi ki,Azərbaycan qadınının mövcud həyat tərzi və acınacaqlı taleyi millətin 

qaranlıqda qalmasına səbəb olmuşdur. Ona görə də qadınlarımızın Avropa 

qadınları kimi cəmiyyətin tam hüquqlu vətəndaşı olmasına çalışmalıyıq. Böyük 

mütəfəkkir yazırdı: “Bizim müsəlman arvadlarına nisbətən Avropa arvadlarının bu 

qədər çox imtiyazlı olduğu halda Avropa arvadları yenəöz halətlərinə qane 

olmayıb, daha ziyadə hüquq alıb, kişilərlə müsavi (bərabər) olmağa çalışırlar. 

Madam ki, mədəni və maarifməndə millətlər arvadların hürriyyətinə və hüquqca 

müsavatına bu qədər əhəmiyyət verirlər. Biz şərqlilərdə arvad məsələsinə 

əhəmiyyət verib, əhli-nisamsızın şimdiki halda haiz olduqları halətin millətimizin 

səadətinə müzir və ya nafe olduğuna dair ciddi və istiqamətli tələbbüata 

girişməmizin aya vaxtı gəlməmişmidir?” [122, 115]. 

         “Ülum və fünuna istedad arvadlarda heç vəchlə kişilərdən az de-

yildir”qənaətində olan Məhəmməd ağa Şahtaxtlı qadınların siyasi, ictimai, təhsil 

hüququna malik olması üçün köhnə zehniyyətə sahib kişilərin (din xadimlərinin, 

mühafizəkar görüşlü yüksək təbəqənin, mövhumat və savadsızlıq girdabında 

boğulan kütlənin) maarifləndirilməsi, ilkin olaraq onların ümummədəni 

səviyyəsinin artırılması qayğısına qalmağı vacib bilirdi. Bu fikri belə 

ümumiləşdirərək yazırdı: “Gərək əvvəl kişiləri insanlaşdırmaq, sonra arvadlar ilə 

kişiləri tamhüquqlu etmək” [122, 115].  

        Görkəmli maarifçi qadınların təhsil və tərbiyəsinə vacib, təxirə salınmaz bir 

vəzifə kimi baxır, bu sahədə əldə edilən hər hansı bir nailiyyəti böyük sevinclə 

qarşılayır, qadınlarımızın cəmiyyətin azad və tamhüquqlu vətəndaşı olacağı 

günlərin gələcəyinə sonsuz inam və böyük ümidlərlə yaşayırdı. İki gənc 

azərbaycanlı oğlan və qızın zifah məclisində (toy günündə) iştirak edən 

Məhəmməd ağa onların və digər azərbaycanlı xanımların geyimi, mədəniyyəti, 

məclisə uyğun müsahibliyi, oturuşuğu-duruşuğu, danışığı vəədası ilə gözəl bir 

övqat yaratdığını söyləyir və yazırdı ki, bu xanımların “... avropalaşdığını görürüz 

ki,bu əhvaldan özgələrinin bilmirəm, bəndələri isəçox şad oluram. Çün əhvali-

aləmin bitərəfanə tətəbböyündən o qidəyi-rasixəni istintac etmişəm ki, arvadlar 

bizim içimizdə dəx avropalıların içində olduğu kimi açıq, nafizülqövl millətin 

içindəmütədavil olan elm və maarifin hamısından kişilər kimi maneəsiz istifadəyə 

haqlı olmazsa, bizim övladımız heç vaxt füzəla mütəfənnin və bədnam və sağ-salim 

olmayacaqdır ki, biz avropalılar ilə təəyyüs aləmində rəqabət edə bilək” 

[122,s.136].  

      Beləliklə, qeyd edək ki, Məhəmməd ağa Şahtaxtlının yaşadığı, fəaliyyət 

göstərdiyi dövrdəki Azərbaycan cəmiyyətinin həyatına baxışları, maarifçi-

pedaqoji mühitinə münasibəti özünəməxsus, bənzərsiz, daha geniş öyrənilməli və 

təqdir olunmalı bir yoldur. Böyük maarifçinin tutduğu bu yol həqiqətən xalqa 

xidmət nümunəsi timsalında doğru yol idi. Bu yol milləti zəmanəyə uyğun yaşa-

mağa çağırış, onun uğrunda hər cür çətinliklərə, məşəqqətlərə sinə gərmək, 

dözümlülük göstərmək, mübarizə aparmaq yolu idi. Məhəmməd ağanın həyatının 

xalqa xidmət nümunəsi olduğunu hələ müasiri böyük pedaqoq Məhəmməd Tağı 

Sidqi daha yaxşı görmüş və ona xitabən demişdir: “...sizin nəzərinizə çatdırır və 

bildiririk ki, tutduğunuz yolda geri qayıtmayın və möhkəm dayanın. Tutduğunuz 

yol tikanlı da olsa, gülə-gülüstanə dönər.  

       Deməli, ümid etmək olar ki, az müddətdən sonra “Şərqi-rus” qəzeti millətin 

gənclərinin qaranlıq ürəklərində nur saçacaq və bilik-mərifət çırağı cəhalət 

çölündən səadət-xoşbəxtlik sarayına aparacaqdır. Sizin adınız da tarixdə əbədi 

olaraq həkk olunacaqdır” [117, s.228]. 

          Dahi Mirzə Cəlil ictimai-pedaqoji fikir tariximizdə sistemli pedaqoji təhsil 

görmüş, dövrünün qabaqcıl pedaqoji fikrini mənimsəmiş, təhsil sahəsində 

yeniliklərinvə uğurlu təcrübənin fəal iştirakçısı vəqızğın təbliğatçılarından biri 

kimi tanınmışdır. “Azərbaycanın tərəqqipərvər nümayəndələri sırasında Cəlil 

Məmmədquluzadə ən görkəmli simalardan, əsl mənada bütün ömrünü xalqın 

xeyrinə, cəhalət və avamlıqdan xilas olmasına sərf etmiş ictimai xadimlərdən 

biridir. Onun zəngin, demokratik pedaqoji irsini, təlim-tərbiyə haqqında mütərəqqi 

fikirlərini tədqiq edib sistemləşdirilmiş şəkildə Azərbaycan xalqına çatdırmaq 

olduqca faydalı işdir” [113, 251]. Həqiqətən də böyük Cəlil Məmmədquluzadənin 

bədii, publisistik irsi ilə yanaşı, maarifçi-pedaqoji baxışları da öyrənilməyə, 

müasir şəraitdə necə bir əhəmiyyətə malik olduğunu müəyyənləşdirməyə, bu 

ideya,əməli-təcrübi sərvətdən indiki zamanda istifadə imkanlarını aşkar etməyə, 

dəqiqləşdirməyə  ehtiyac var. 

        Mirzə Cəlil məktəbdə həyati, zamanın tələblərinə cavab verəcək biliklərin 

verilməsi, təhsildə dünyəviliyin əsas götürülməsi, hər iki cinsdən olan uşaqların 

tədris-tərbiyə işləri ilə əhatə olunması, yüksək mənəvi keyfiyyətlərə yiyələnmiş 

vətəndaşların tərbiyə edilməsi və s. vacib pedaqoji problemlərin qoyuluşu və həlli 

yollarını müəyyənləşdirməyə səy göstərmiş böyük maarifçi, mütəfəkkir pedaqoq 

olmuşdur. Məktəbdə demokratizmi və humanist münasibətləri yaymaq, tədris 

prosesində yeni pedaqoji üsul və vasitələrdən istifadə etmək kimi yüksək, ali 

tələblər Cəlil Məmmədquluzadənin bütün fəaliyyəti boyu qoruduğu, müdafiə 

etdiyi prinsiplər idi. Böyüdüyü, boya-başa çatdığı mühitdə ruhaniliyin və 

ruhanilərin heç nə ilə tənzimləməyən, qadağa və məhdudiyyətlər qoyulmayan 

fəaliyyətinə, heç bir ölçüyə sığmayan hərəkətlərinə Mirzə Cəlil qədər kəskin 

tənqidi münasibət göstərən ikinci bir maarifçi tapmaq çətindir. Dövrünün 

məktəblərində fanatizmin, mövhumatın yayılması mənbəyi kimi sxolastik təlim-

tərbiyə qaydalarına, öyrənməüsul və vasitələrinə Mirzə Cəlil qədər yüksək ifşa 

tərzinə malik ikinci bir pedaqoq da tapmaq çətindir.  

         Belə bir məsələni əvvəlcədən qeyd edək ki, Cəlil Məmmədquluzadənin həyat, 

ideya-əqidə, fəaliyyət prinsipləri müəyyən mənada böyük maarifçi Məhəmməd 

ağa Şahtaxtlının fəaliyyət prinsipləri ilə bir çox məqamlarda üst-üstə düşür, bir-

birini tamamlayır. Cəlil Məmmədquluzadə də həyat hadisələrinə, həlli vacib 

problemlərə münasibətdə mövqeyinin düzgünlüyü, qətiyyətliliyi ilə seçilir. Öz 

fikirlərini bəyan edərkən hansı səbəblərdənsə ehtiyatkarlıq göstərmək, müəyyən 

sədləri gözləmək, hansısa zümrənin mənafelərinə toxunmamaq, onların diqtəsinə 

əməl etmək böyük mütəfəkkirin əqidəsinə, məsləkinə, fəaliyyət prinsiplərinə yad 

bir düşüncə idi. Xalqa xidmət amalında dönməzlik, ardıcıllıq, qətiyyətlilik Mirzə 

Cəlilin həyat amalı, ömrü boyu izlədiyi məqsəd idi. O, siyasi, ictimai, məişət məsə-

lələrində də, məktəb, təhsil məsələlərində yüksək əqidəyə, inama malik vətəndaş 

yazıçı, ictimai xadim, yüksək səviyyəli ziyalı, nəzəriyyəçi pedaqoq idi. 

        Cəlil Məmmədquluzadə yaradıcılığında Azərbaycan maarifçilərinin Vətən və 

xalq məfumu daha da konkretləşir, azərbaycançılıq ideologiyası səviyyəsinə 

yüksəlir. Azərbaycanın haralardan ibarət olduğunu, Vətənin haradan başlandığını 

kütləyə başa salmaq, onda bu ruhu dirçəltmək, yetişən nəsildə vətənpərvərlik 

keyfiyyətləri formalaşdırmaq Mirzə Cəlil yaradıcılığında qabarıq şəkildəəks 

olunur. Dünyanın dəyişdiyi, yeniləşdiyi bir zamanda Vətən haqqında düşünmək 

hər bir kəsin ali, müqəddəs hissləridir ki, böyük azərbaycanlı bu hissləri 

sadə,anlaşıqlı bir dildə ifadə edərək yazırdı: 

“Bəzi vaxt otururam və papağımı qabağıma qoyub fikrə gedirəm, xəyalata 

cumuram, özümdən soruşuram ki: 

-Mənim anamkimdir? 

Öz-özümədə cavab verirəm ki:  

-Mənim anam rəhmətlik Zöhrəbanu bacı idi. 

-Dilim nə dildir? 

-Azərbaycan dilidir. 

-Yəni vətənim haradır?  

-Azərbaycan vilayətidir” [60 , s.4]. 

        Mirzə Cəlil yetişən nəslin yeni həyat tərzinə, yeni baxışlara, Vətəninə, xalqına 

faydalı insanlar kimi yetişməsinə xüsusi əhəmiyyət verirdi. Böyük mütəfəkkir 

gəncliyi milli mənliyin, milli diriliyin ümid yeri hesab edir, onları Vətən, millət 

yolunda faydalı işlərə qoşulmağa səfərbər etməyi vacib sayırdı. “Bircə ümidim 

cavanlara idi. Həmişə və hər məkanda Vətən məhz cavanlardan öz nicatını 

gözləyib”-deyən Mirzə Cəlil bu işdə yeganə vasitə kimi gənclərin tərbiyəsinin 

məzmununun yeniləşdirilməsi, onların həyata baxışlarının, dünyagörüşlərinin 

zamanın tələblərinə uyğun şəkildə formalaşdırılması qayğısına qalmağı başlıca 

şərt hesab edirdi. O, dönə-dönə belə bir doğru qənaəti, fikri təkrar edərək yazırdı 

ki, məhz mənəvi zənginliyə, yüksək əxlaqi keyfiyyətlərə yiyələnmiş şəxs Vətən 

təəsübünü daşımağa, millət qeyrətini çəkməyə qadir ola bilər. Bu cür şəxslərin 

yetişdirilməsi isə dünyəvi təhsildən keçir. 

          Professor Əhməd Seyidovun qeyd etdiyi kimi Cəlil Məmmədquluzadə ayrıca 

pedaqoji əsər yazmamışdır[113, s.253].Lakin tərbiyəvə təhsilin müxtəlif 

problemləri, dil, əlifba, elm, mədəniyyət, ailə tərbiyəsi, məktəbinvə müəllimin 

funksiyası, maarif məşəlinin bu iki şöləsinin cəmiyyət həyatında tutduğu mövqe 

dövrünün yeni pedaqoji ideyaları ilə silahlanmış Cəlil Məmmədquluzadəninədəbi, 

publisist yaradıcılığında geniş yer tutmuşdur. “Danabaş kəndinin məktəbi” 

povesti və “Danabaş kəndinin müəllimi”pyesi İ.H.Pestalotsi və A.S.Makarenkonun 

ədəbi-pedaqoji əsərləri ilə səsləşən nümunələrdir 

 

         Felyeton və məqalələrində dövrünün pedaqoji problemləri bütün aydınğı və 

kəskinliyi ilə qoyulurdu. Böyük mütəfəkkir elə arzu vəəməllər uğrunda mübarizə 

aparırdı ki, bu ideallar pedaqoji düşüncə pərdəsilə süslənmişdi.  

       Maarifçiliyin baş məqsədi düşüncənin yeniləşməsi, insanlığın ətalət, 

mövhumat, cəhalət çirkabından təmizlənməsi idealından ibarət idi və Mirzə Cəlil 

də bütün qüvvəsini buna həsr etmiş, fəaliyyətinin əsas istiqamətini bu əsasda 

qurmuşdu. İstər nəsr və dram əsərlərində, istərsə də məqalə və felyetonlarında 

mühitinin eybəcərliklərini aradan qaldırmağın, qaranlıqdan işığa çıxmağın 

yolunu xalqa başa salmağı özünün başlıca məqsədi hesab etmişdi. Bu ali 

məqsədlərə nail olmaq üçün yollar da müəyyənləşdirmişdi: ənənəvi təhsil 

müəssisələrindən imtina etmək, dünyəvi təhsil verən məktəblər açmaq. 

     Köhnəlmiş üsul və vasitələrlə, quru əzbərçilik yolu ilə təhsilin məzmununu 

təşkil edən dinin əsaslarını mənimsəmək, heç bir pedaqoji qadağalara sığmayan 

fiziki cəzaların tətbiqi və qeyri-təhsil şəraitində (tədris-təchizat, maddi baza 

cəhətdən ) təhsil-tərbiyə almaq Mirzə Cəlilin hələ ilk təhsil illərində yaşadığı 

mühitdə qismətinə düşmüş təsirlər idi. Böyük mütəfəkkir belə bir taleyi yaşamışdı. 

Sonrakı müşahidələri və təcrübəsi əsasında aydınlaşdıra bilmişdi ki, belə bir 

struktura və məzmuna maliktəhsil və tərbiyə müəssisələri dövrün tələblərinə 

cavab verə biləcək halda deyil. Milli məktəblər kimi məscidlər yanında, ayrı-ayrı 

şəxslər, mollalar tərəfindən evdə yaradılan məktəblər zamanla ayaqlaşmaq 

iqtidarında deyildi. Ona görə də Cəlil Məmmədquluzadə haqlı olaraq digər 

maarifçilər kimi məzmunca yeniləşmiş, həyati biliklərin, dünyəvi təhsilin yeni 

üsul və vasitələrlə öyrədilməsinə istiqamətlənmiş təlim-tərbiyə müəssisələrini 

millətin ümid yeri hesab edirdi. 

        Mirzə Cəlil kütlələr arasında cəhalətin, mövhumatın yayılma mənbəyi 

vəşəraitini bütün təfərrüatı ilə görür və heç bir güzəştə getmədən qətiyyətlə 

mübarizə aparırdı. Böyük mütəfəkkir köhnə adət-ənənələrin əsiri olan, caduya, 

mövhumu qüvvələrə inanan, fanatizmin qurbanı olan, qəza rəisinin rus dilindəki 

çıxışında “soldat” sözündən təşvişə düşüb oğlunu qalaqda gizlədən avam 

camaatın, ümumən kütlələrin maarifləndirilməsini təbliğ edir və bu işdə dünyəvi 

təhsil müəssisələrininən mühüm vasitə olduğunu göstərirdi. Cəlil 

Məmmədquluzadə fərqli quruluşa və məzmuna malik məktəblərə xalqın rəğbət 

göstərəcəyinə də inanırdı. Bu məktəblər müəllimin tədris-tərbiyəüsullarının 

humanist məzmunu, gigiyenik qaydalara uyğun sinif otaqları, maddi təchizatı ilə 

şagirdlərin bilik vəbacarıqlara yiyələnməsinə, sağlamlığına yaxşı təsir 

bağışlayacağına görə onlarınbü cür bilik məbədinə böyük həvəslə davam 

edəcəyinə təminat verirdi. 

       Ana dili və onun tədrisi məsələsi Mirzə Cəlili böyük mütəfəkkir, böyük 

azərbaycanlı kimi düşündürən, ömrü boyu məşğul edən problemlərdən idi. 

Professor Ağaməmməd Abdullayevin Mirzə Cəlilin Azərbaycan dilinə aid 

fikirlərini ümumiləşdirərək söylədiyi kimi“Cəlil Məmmədquluzadə 10 illik 

müəllimlik fəaliyyətində köhnə məktəbin bütün nöqsanlarını, ana dili 

tədrisinəəngəl olan səbəbləri, ərəb əlifbasının tədris prosesində qarşıya çıxardığı 

böyük çətinlikləri təcrübədə görmüş və sonralar bunlarıöz bədii əsərlərində və 

“Molla Nəsrəddin” jurnalında yazdığı məqalələrində, felyetonlarında böyük 

bacarıqla tənqid və ifşa etmişdir” [1,s.159]. 

        Digər böyük maarifçilər kimi Cəlil Məmmədquluzadə də ana dilinin tədrisinin 

zamanın tələblərinə uyğun qurmaq üçün ilk növbədə ərəb əlifbasından imtina 

etməyi vacib sayırdı. Cəlil Məmmədquluzadə ərəb əlifbasının şərti-işarə cəhətdən 

doğurduğu çətinliklərlə yanaşı, dilimizin qanunlarına, təbiətinə uyğun 

olmadığını, ümumən bir hərf-işarə, əlifba nümunəsi kimi qüsurlarını tənqid və 

ifşa edirdi. Ərəb əlifbasını latın əlifbası ilə əvəz etmək ideyası Mirzə Cəlili hələ 

gənclik illərində, kənd müəllimi olduğu dövrdə düşündürmüş, bu məqsədlə 1895-

ci ildə Peterburqa getmiş, mövcud əlifbanın dəyişdirilməsi ilə bağlı fikirlərini 

“Novoye vremya” qəzetinin redaktoru Suvorinlə bölüşmüşdü. Suvorin Cəlil 

Məmmədquluzadəyə belə bir məsələnin vaxtı çatmadığını, ona bu təşəbbüsdən əl 

çəkməyi məsləhət görsə də böyük mütəfəkkir ömrü boyu bu yoldan dönməmişdi. 

Böyük maarifçi Azərbaycan dilinin yüksək pedaqoji-metodik səviyyədə tədris 

olunması, tədris prosesinin doğma ana dilində aparılması məsələlərinə də xüsusi 

əhəmiyyət vermişdir. O göstərirdi ki, bir qisimziyalıların, millətin bir çox “sahibi-

mənsəblərinin”, ruhanilərin əcnəbi dillərdə danışa bilməsi hələ hünər deyil. Hünər 

odur ki, “türkün açıq ana dilində” danışmağın eyib yox, səviyyəsizlik yox, böyük 

mədəniyyət, yüksək qürur mənbəyi, ali vətəndaşlıq və vətənpərvərlik keyfiyyəti 

olduğunu dərk edib onun təəssübünü çəkməkdir. Millət övladlarının birinin ərəb-

cə, birinin farsca, birinin rusca danışması, ana dilini-anaları Zöhrəbanı bacının 

dilini unutması əslində onların faciəsinin başlanğıcıdır. Bütün xalqlar ana dili 

vasitəsilə ucalır, inkişaf edir, həmişə yaşar olur. Böyük Mirzə Cəlilin düşünüb 

daşındığı, sonda gəldiyi qənaət, böyük ideal, məram budur. 

        Mirzə Cəlilin maarifçi-pedaqoji görüşlərində qadın təhsili və tərbiyəsi 

haqqında məsələlər xüsusi yer tutur. Yuxarıda qeyd etdiyimiz kimi, qızla-

rımızıntəhsilə cəlb edilməsinə aid ilk təcrübələrdən biri məhz onun adı ilə 

bağlıdır. Böyük yazıçı-publisist cəmiyyət həyatında maarifin yayılmasını, işıqlı 

sabahların açılmasını bilavasitə qızların düzgün təhsil-tərbiyəsi iləəlaqələndirirdi. 

Xüsusi qeyd edirdi ki, uşağın yüksək tərbiyəvi keyfiyyətlərə malik olmasında 

yaxşı təhsil görmüş qadın-ananın rolu böyükdür. Azərbaycanlı qızların təhsilə 

cəlb edilməsi, avam, hüquqsuz vəziyyətdən xilas olması böyük mütəfəkkiri həmişə 

düşündürən məsələ olmuşdur. O, bir pedaqoq kimi oğlanlarla yanaşı, qızlarımızın 

da təhsil almaq arzularını, biliklərə yiyələnmək, zəngin mənəvi keyfiyyətlərə 

malik olmaq kimi hislərini çox gözəl duyur və bu cəhəti öz ədəbi-publisist 

əsərlərində yüksək səviyyədə təsvir edirdi.  

        “Bir nişanlı qız” felyetonunda qızların hüquqsuzluğu, təhsillənmək,            cə-

miyyət həyatına qoşulmaq arzusu çox təbii, uşaq ruhunu ifadə edən bir mənzərə 

kimi canlanır. Burada həm də köhnə düşüncənin, ətalət və cəhalət             gir-

dabında sürünən insanlarımızınAvropaya bir sivilizasiya məkanı kimi yox, öz ağ-

lının və əxlaqının səviyyəsində baxması, özünü bu təmiz güzgüdə görə bilməsə də 

əksinin aydınlığı, dəqiqliyi ilə heyranedici bir şəkildə təsvir edilmişdir. Çox 

yığcam və mənalı şəkildə ifadə olunmuş felyetonun tam mətni budur: 

“Nişanlı qız ağlaya-ağlaya deyir ki, “Ey mənim qara bəxtim, nə olaydı ki, mən 

anadan olaydım Firəngistan şəhərinin birində, atamın adı olaydı Fridrix, anamın 

adı olaydı Avqustina, mənim adım olaydı Mariya. Nə olardı ki, dünyanı işıqlandıran 

günün üzünə hərdənbir baxmış olaydım və atam-anam məni qoca kişiyə vermək 

istəyəndə bir söz danışmağa ixtiyarım olaydı. Ey mənim qara bəxtim, nə olardı ki, 

milyonlarla yazılan kitablardan ikicəyini oxumuş olaydım və biləydim ki, dünyaya 

nədən ötrü gəlmişik. Ey mənim qara bəxtim, doğrudur, firəng qızı olsa idim, 

öləndən sonra yerim cəhənnəmin dib bucağı olacaq idi; amma çifayda ki, 

indidəöləndən sonra cənnətə gedib görəcəyəm ki, elə hayana istəyirəm gedəm, 

hayanda istəyirəm oturam, hər yan və hər tərəf doludur keçəl-küçəl məşədi və 

kəlbayılar ilə, bitli hacılar ilə və çirkli və tərli çadralı arvadlar ilə, ey mənim qara 

bəxtim!” [60,s. 439].  

         Qızların təhsil və tərbiyədən məhrum edilməsi, ər-arvad qarşılıqlı yaşayış 

qaydalarına hazırlamadan erkən yaşdan“ər evinə göndərilməsi”, düzgün 

qurulmuş ailə münasibətlərinin olmaması, ən adi məişət azadlıqlarından məhrum 

edilməsi, ərin qadın üzərində qeydsiz-şərtsiz hökmranlığı, zülmkar hərəkətləri 

Cəlil Məmmədquluzadənin ictimailəşdirərək, genişəhalinin nəzərinəçatdıraraq 

qınaq hədəfinəçevirdiyi zərərli-ziyanlı, köhnə adət-ənənələr idi. Böyük yazıçının 

yaradıcılığında qız təhsili və tərbiyəsi sosial-pedaqoji problem kimi qoyulur və 

onun həlli yollarının müəyyənləşdirilməsinə səy göstərilirdi. Valideynlərin hər 

ikisinin təhsilli olmasını ailə münasibətlərinin düzgün qurulmasının əsası kimi 

qiymətləndirən Mirzə Cəlil yaxşı təhsil görmüş gənc oğlanların ailə qurmaq 

məsələsində problemlər yaşadığını müşahidə edərək yazırdı ki, bu təhsilli gənclər 

“evləmək fikrinə düşəndə axtarırlar ki, özlərinə elə bir ömür yoldaşı tapsınlar 

ki,onların səliqəsinə və zövqünə müvafiq gəlsin. Amma çünki özləri az-çox elm və 

tərbiyə görüblər, dəxi tərbiyə və elm görməmiş qızlarımıza mail olmurlar və çoxları 

gedib əcnəbi millətlərin oxumuş qızlarından bəyənib, alıb özlərinə övrət qərar 

verirlər.  

        Əgər bu iş bir qədər vaxt belə getsə, axırda bir yandan ailələrimiz milliliyini 

itirib millətimizdən yadırğayacaqlar; bir tərəfdən də qızlarımız yekəlib, illərlə evdə 

qalıb, nişanlı intizarında olacaqlar” [61, s.50].  

         Böyük mütəfəkkir doğru olaraq belə bir cəhəti təbii sayır və qəbul edirdi ki, 

ata və ananın dünyagörüşü vəəxlaqi-mənəvi keyfiyyətlərinə görə fərqli 

xüsusiyyətləri ailə münaqişələrində təsir amilidir. Ona görə də Mirzə Cəlil 

məsələyə özünə məxsusluqla yanaşaraq yazırdı: ” Və özgə cür də ola bilməz, çün 

alim cavanlarımızı qınamaq mümkün deyil; səbəb budur ki, əgər onlar gedib 

tərbiyəsiz qız alıb evə gətirsələr, yola getməyəcəklər və necə də yola getsinlər ki, 

kişi kitabdan və elmdən danışanda övrət saatda bir asqırıb deyəcək: “Kişi, tək səbir 

gəldi, kitabı qoy yerə”[61, s.50].  

          Cəlil Məmmədquluzadənin yaradıcılığında pedaqoji motivlər güclüdür, həm 

də çox cəhətlidir. Burada onun pedaqoji baxışlarından söhbət açmaq imkanı 

məhdud olduğundan yalnız belə bir cəhəti qeyd etməklə kifayətlənirik ki, böyük 

sənətkarın yaradıcılığı dövrünün pedaqoji düşüncəsinin demək olar ki, bütün 

çalarlarını əks etdirir. Obrazlı desək, böyük Mirzə Cəlilin yaradıcılığı cəmiyyətin 

sosial-pedaqoji sifarişlərini əks etdirirdi. Ona görə də dahi Mirzə Cəlilin fəlsəfi, 

ədəbi-estetik baxışları ilə yanaşı pedaqoji görüşləri ilə də çox saylı tədqiqatların 

mövzusu olmalıdır. Bu sahədə professor Əhməd Seyidovun monoqrafik tədqiqat 

xarakterli məlum oçerkini və digər məqalələri göstərmək olar. Lakin bunlar Cəlil 

Məmmədquluzadənin sosial-pedaqoji məzmuna malik elmi-nəzəri görüşlərinə aid 

daha dərin, sistemli tədqiqatlara olan ehtiyacı azaltmır. 

        Böyük şair və mütəfəkkir Hüseyn Cavid Azərbaycan ədəbiyyatının çox nadir, 

möhtəşəm, qüdrətli simalarından biridir. Cavid Azərbaycan ədəbiyyatının, geniş 

mənada mədəniyyətinin mütərəqqi ənənələri əsasında formalaşmış mütəfəkkirdir. 

Şeirində və dramaturgiyasında qaldırdığıümumbəşəri problemlər dövrünün 

qabaqcıl düşüncə qatını,fikir sahiblərini məşğul edən məsələlər idi. Böyük şairin 

romantika ilə süslənmiş bədii sənət nümunələri insanın mənəvi aləminin, əxlaqi 

keyfiyyətlərinin elə ali xüsusiyyətlərini özündə təzahür etdirirdi ki, bu ali 

xüsusiyyətlər bəşəriyyəti zəhərləyən pis əməllər, şərin, tiranlığın törətdikləri 

cinayətlər fövqündə duran ümumbəşəri məhəbbət, ümum insan sevgisidir.  

        Digər romantiklər kimi Hüseyn Cavidin də istər şeir və dramaturgiyasında, 

istərsə də publisistikasında maarifçilik ideyaları mühüm yer tutur. Hələ 

“gəncliyində belə hesab edirdi ki, Azərbaycanın gələcəyi üçün beş-on gimnazist bir 

çox səttarxanlardan daha artıq iş görə bilərlər. Əvvəlcə maarif, məktəb, 

mədəniyyət, ən sonra inqilab” [13, s.62-63]. 

         Bütün maarifçilər kimi Cavid də cəmiyyət həyatında cəhalətin, mövhumatın 

böyük bəla olduğunu göstərir, ədəbi və publisistik əsərlərində geriliyin, qəflətin 

səbəbini savadsızlıqda, elmsizlikdə görürdü. Böyük mütəfəkkirin yaradıcılığında 

millətin hər cəhətdən dirçəlişi, Vətənin tərəqqisi naminə seçiləcək yolun yalnız 

məktəblə bağlı olduğu çox aydın görünən məramnamədir.  

        Məktəb elmlərə yiyələnmənin, mənəvi zənginləşmənin, sabit və saf əxlaqa, 

yüksək mədəniyyətə malik olmağın, ümumən şəxsiyyət kimi formalaşmağın çox 

mühüm, şəriksiz vasitəsidir. Millətin nəyə qadir olduğu məktəbə bağlıdır. İnsan öz 

yaşayışını təmin etmək, əməli işdə, işgüzarlıq fəaliyyətində uğurlar 

qazanmaqüçün təhsilə möhtacdır. Beləliklə də “hər millətin hər halını tədqiq 

etmək üçün ən doğru meyar, ən kəsdirmə yol o millətin məktəbləridir. Dünyada hər 

iş, hər hərəkət bir qanuna, bir rəhbərə möhtacdır. Rahat və məsud yaşamaq üçün 

də xüsusi bir məslək, bir iş tutmaq iqtiza edər. Lakin hər iş sahibi öz işini layiqilə 

bacara bilmək üçün bəhərhal qüsurlarını anlayıb, sənətində mahir olmalıdır, o 

məharəti bizə  öyrədən şey isə elmdir, məktəbdir ” [11, s.190].  

         Hüseyn Cavid təhsil sistemində ilkin həlqə, mərhələ kimi ibtidai məktəbin 

yerini çox yüksək qiymətləndirir, bu fikrini inkişaf etmiş ölkələrin-Almaniya və 

Yaponiyanın nümunəsində təsdiq etməyə, sübuta yetirməyə çalışırdı. Bu ölkələrin 

tərəqqisinin ciddiyyətini ibtidai məktəblərin sayəsində mümkün olduğunu 

göstərən Cavidin belə bir qənaətini görmək, duymaq mümkündür ki, ibtidai təhsil 

xalqın bütün təbəqələrini əhatə etməli, cəmiyyətin bütün üzvləri savad təlimi ilə 

əhatə olunmalıdırlar. Əgər belə olmazsa, məktəbi təbiətin (aləmin, dünyanın) 

həqiqətlərini əks etdirən məkan adlandırmaq olmaz. “Aləmi-təbiətdə hər nəyə 

təsadüf etsək onun ən mükəmməl tarixi, ən gözəl nümunəsini məktəb sıralarında 

görə bilərik” deyən maarifçi hər hansı əqidəyə, ideyaya, məsləkə malik olmağın 

yollarının da məktəbdən keçdiyini bildirir.  

         Min illik ənənələrə malik məktəblərimizin (məscidlər yanında məktəblər, 

mollaların evdə təhsil verməsi) artıq fayda verməməsi, zəmanənin tələb və 

ehtiyaclarına uyğunlaşmaması Cavidi də narahat edir, düşündürürdü. Ona görə də 

bu tədris müəssisələrində aparılan təlim-tərbiyə işlərini sərt şəkildə tənqid edir, 

bu məktəbləri və burada tədris işləri ilə məşğul olan müəllimlərin fəaliyyətini 

səmərəsiz və faydasız hesab edərək yazırdı: “İndiyə qədər məktəblərimiz bir 

ətalətxanədən başqa bir şey deyildi. Hətta nafiz bir nəzərlə tədqiq edəcək olsaq, o 

pərişan hal indi belə hökmfərma olmaqdadır. Bir çox məktəblərdə müəllimlər vaxt 

öldürməkdən başqa bir şeyə yaramırlar. Daima şagirdlərdən miskinanə bir 

inqiyad, cahilanə bir itaət istərlər. Dərsləri hərfihərfanə tutuquşu kimi əzbərlətməyi 

kəndilərincəüsuli-cədid zənn edib öz-özlərini aldadırlar” [ 11, s.190-191].  

     Cavid məktəb təhsilinin sosial mahiyyətinə və əhəmiyyətinə xüsusi önəm 

verirdi. O göstərirdi ki, məktəb xalqı, avam camaatı huşlu-başlı, qanlı-canlı, zəki, 

fəal şəxslər kimi formalaşdırmağı özünün ali məqsədi bilməlidir. İranın və 

Türkiyənin nümunəsində müasir təhsil görmüş məhz belə şəxslərin ingilis və rus 

siyasətinin qarşısında duruş gətirə biləcəyini göstərməkdə Cavid necə də haqlı idi. 

Türkiyə Məclisində gənc qəhrəmanlar ona görə Avropanın diqqətini cəlb edə 

bilmişdilər ki, hər kəs öz istedad və ixtisasına görə söz söyləyə bilir, “odlu fikirlər 

saçırlar”. 

       Araşdırma zamanı müəyyənləşdirə bildik ki, Cavid xüsusi pedaqoji təhsil 

görməsə də təlim və tərbiyə haqqında onun fikirləri zamanın qabaqcıl                pe-

daqogikasının  bütün əsas cəhətləri ilə ətraflı və dərindən tanışlığını nümayiş 

etdirir. Pedaqoji biliklər üzrə məlumatlı olması ilə bağlı müəllifin qeydindən 

aydın olur ki, o bu elm sahəsinə aid bilikləri müstəqil olaraq müxtəlif              mən-

bələrdən əldə etmişdir. Cavid publisistikasının inciləri kimi “Həsbi-hal”(ikinci) 

məqaləsində “Tərbiyə”, “Təlim”, “Pedaqogika” istilahlarının mahiyyəti və 

mütəfəkkir pedaqoqların bu anlayışların məzmun istiqaməti haqqında fikirlərinə 

bələdliyi xüsusi ilə maraq doğurur. Aydın görünür ki, müəllif pedaqogika 

klassiklərinin (İ.Kantın, C.Lokkun, H.Spenserin və başqalarının) “Tərbiyə”, 

“Pedaqogika” haqqında görüşlərinin əsaslarını oxuyub öyrənə bilmiş, onların fikir 

və düşüncələrinə düzgün münasibət, həqiqi yanaşma nümayiş etdirmişdir. Digər 

bir maraqlı cəhət ondan ibarətdir ki, Cavidin məqalədə pedaqoji görüşlərinə 

istinad etdiyi mütəfəkkirlər elmi pedaqogikanın formalaşması və sonrakı 

inkişafına birbaşa təsir göstərən mütəfəkkir pedaqoqlardır ki, bu da bir maarifçi 

kimi müəllifin pedaqogika elminə aid öyrənib istifadə etdiyi, eləcə də təqdir etdiyi 

mənbələrin ötəri, səthi mənbələr olmadığı haqqında fikirlərimizi möhkəmləndirir, 

təsdiqləyir.  

       Məqalədə adları çəkilən mütəfəkkirlərin pedaqoji görüşləri ilə bağlı Cavidin 

çox mənalı və əhəmiyyətli fikirləri var:  

      “Tərbiyə (pedaqogika) nədir? Və nə yapmalıdır? Alman hükəmasından filosof 

Kant deyir: “Tərbiyə, təbiəti-bəşəriyyətinin bütün qabiliyyətlərini müntəzəm və 

mütənasibən nətvünüma etdirməli və bütün insanları qayeyi-müqəddərinə isal 

eləməlidir”. 

      İngilis hükəmasından Lokk da deyir ki, “Tərbiyə insanları fəzilətli, cəmiyyətə 

faydalı vəöz məsləklərində məharətli bir hala gətirmək üçün ən qolay və qısa olan 

üsuldur”.  

       Filosofi-şəhir Herbert Spenserə gəlincə, o da: “Tərbiyənin qayəsi bizi mükəmməl 

surətdə yaşamağa hazırlamaqdır”- deyir. İndi bu cümlələri vücudə gətirən kəlmələr 

bir-birinəçox bənzəməyirsə də nəticə və qayə bir olduğu dərhal nəzərəçarpır. Fənni-

tərbiyənin insanları bəxtiyar edəcəyi, parlaq və məsud bir həyata nail eyləyəcəyi 

hər kəsdə müsəlləm bir həqiqət olsa gərək” [11, s.194]. 

       Cavid təhsil müəsisələrinin təlim-tərbiyə işində əhəmiyyətini artırmaq 

məqsədilə onların maddi, tədris-təchizat bazasının yaxşılaşdırılması, sinif 

otaqlarının işıqlı, təmiz və geniş olması, ümumən burada gigiyenik qaydalara 

əməl edilməsinə xüsusi diqqət yetirməyi vacib hesab edirdi. Böyük mütəfəkkirin 

təhsil ocağında gigiyenik qaydalar və onlara əməl edilməsi haqqında fikirləri 

pedaqoji düşüncənin bu gündə məqbul saydığı qaydalar məcmuyu kimi 

qiymətləndirilə bilər. Görünən budur ki, bu sahə ilə bağlı Cavid dövrünün qabaqcıl 

elmi-pedaqoji nailiyyətləri, məktəbdə sağlamlığı qorumağa və 

möhkəmləndirməyə kömək edən gigiyena qaydaları toplusuna tamam-kamal 

bələd olmuş, bu gigiyenik qaydaların gözlənilməsini təhsil müəssisələrində ümdə 

vəzifə hesab etmişdir. 

        Tədris müəssisəsində hansı ümumi gigiyenik qaydalara əməl olunması ilə 

bağlı Cavidin fikirləri müasir gigiyenik tələblərlə çox yaxın biliklərdir. Onun bu 

tələblərlə bağlı fikirlərindən aşağıdakıları göstərmək olar:  

     “Mümkün dərəcədə məktəb binası günəş işığından məhrum olmamalıdır. İşıq bir 

tərəfdən gəlməlidir... İşığın sol tərəfdən gəlməsi daha faydalıdır. Çünki, sağ tərəfdən 

gələcək olsa, yazı yazarkən sağəl dəftər üzərindəöz kölgəsi iləşagirdləri rahatsız 

edir. Sinifin pəncərələri də olduqca çox və aydınlıq olmalıdır. Hər məktəbin müm-

kün dərəcədəözünəməxsus bir də gözəl bağçası olmalıdır ki, çocuqlar orada sərbəst 

gəzişə bilsin, saf, təmiz hava alsın. 

...Fəna vəziyyətlər boyun, kürək, bel kəmiklərini əyir, kəmiklər əyildikdəəzayi daxili 

də böyük zərərlər görmüş olur. Bu zərərlər bədənin xarici, daxili əzasından başqa, 

fikir üzərində də təsir edir...” [11, s.203-204]. 

       “Həsbi-hal”ın dördüncü məqaləsində gigiyenik qaydalarla bağlı fikirlər 

çoxdur. Bu fikirlər Cavidin gigiyenik qaydalar haqqında əsaslı elmi-metodiki 

əsərlərlə ətraflı şəkildə tanış olduğu haqqında nəinki ehtimal etməyə, müəyyən 

qənaətə gəlməyə belə imkan verir. 

         Böyük şair Hüseyn Cavidin publisistikasında müəllim, onun cəmiyyətdə 

tutduğu şərəfli mövqe haqqında maraq doğuran fikirlər vardır. Onun müəllimə 

aid fikirləri dövrünün təhsil müəssisələrində müxtəlif zövq və baxışlara, biliyinin 

həcminə və pedaqoji işə qabilliyinə görə müxtəlif səviyyədə duran tədris işçiləri, 

müdərrislərdir. “Ciddi müəllim çox şərəfli, çox böyük bir adamdır”-deyən Cavid 

müəllimin əsas keyfiyyəti kimi onun öz tərbiyə vəzifələrini yaxşı bilməsini və 

təlim üsullarını həyata keçirə, tətbiq edə bilməsi ilə birbaşa əlaqəsində görürdü. 

Cavidə görə, cahil müəllim əgər həddini aşıb təlim və tərbiyə meydanına atılırsa, 

həmin müəllim çox bayağı, çox aşağı səviyyəli bir insandır. 

        Cavid doğru olaraq göstərirdi ki, müəllim həmişə öyrənməli, öyrəndiyi 

kitablarla kifayətlənməməli, mütaliə etdiyi əsərdən bir nəticə çıxarmağı, oxuduğu 

əsər haqqında mühakimə yürütməyi bacarmalıdır. Müəllim öz mənəviyyatını, 

vicdanını təmiz saxlamalı, islaha çalışmalıdır. Belə olarsa, söylədiyi sözlər, verdiyi 

nəsihətlər gözəl nəticələr verə bilər.  

        Cavid ibtidai məktəbdə dərs deyən müəllimləri üç qrupa bölürdü. Bu 

müəllimlərdən bir qismi Arazın o tayından gələn fanatik müəllimləri aid edirdi ki, 

Cavidə görə belə müəllimləri “fanatizm dəllaları” adlandırmaq daha yaxşı 

olar.İkinci qisim müəllimlərə seminariya (darülmüəllim) təhsili almış pedaqoqları 

aid edirdi ki, Cavidin bu cür müəllimlərə böyük etimadı və hörməti olduğu açıq-

aydın duyulur. Üçüncü qrupa aid edilən müəllimlər isə yeni üsulla tərbiyə və 

təlim görmüş, müəllimliyə həvəskar olanlardan ibarətdir. 

        Cavid ikinci və üçüncü qrupa aid etdiyi müəllimlər dəstəsinə böyük ümidlər 

bəsləyir, onları rusca təhsil alıb Azərbaycan dilində dərs verən müəllimlər kimi 

çox faydalı hesab edir, məktəbdarlıq fəaliyyətlərini təqdir edərək alqışlayırdı. 

Müəllif onların tədris prosesində çürük və faydasız işlərə meyl etmədiyini 

xüsusilə nəzər-diqqətə çatdırırdı. 

         Cavidin gəncliyin tərbiyəsi sahəsində xüsusi diqqət yetirdiyi keyfiyyət 

vətənpərvərlik, vətəndaşlıq hisslərinin formalaşdırılması idi. Şairin bu key-

fiyyətlərlə bağlı fikirləri xalqın qabaqcıl, əsil vətənpərvər, millətsevər şəxslərindən 

bəhs edən yazılarında daha qabarıq, daha aydın görünürdü. Vaxtsız dünyadan 

getmiş Abdulla Surun türk millətinə, dilinə vəədəbiyyatına xidmətləri çox 

olmuşdur, yaşasaydı Vətənə və millətə daha çox xidmətlər edəcəkdi deyən müəllif 

gəncliyi bu keyfiyyətlər əsasında tərbiyə etməyi vacib bilirdi. 

O göstərirdi ki, ulu Qafqazın sevgili övladlarından biri, xalqımızın milli şairi kimi 

şöhrət tapmış Mirzə Ələkbər Sabir Vətənə xidmətləri müqabilində həmişə 

ehtiyaclar içində, acı, dözülməz bir həyat yaşamışdır. Lakin onun qəlbindəki 

Vətən sevgisi, xalqına məhəbbəti sönməz, əbədi bir məşələ çevrilərək yetişən 

nəslin ruhuna hopur, yolunu işıqlandırır. 

       Hüseyn Cavid qadın təhsilinə mütərəqqi mövqedən yanaşan maarifçi 

mütəfəkkirlərdən biridir. Cavid Ayşə Sədiqə xanımın “Təlim və tərbiyə” adlı 

kitabına istinadən yazırdı ki, uşağa tərbiyə və əxlaq dərsini (davranış və 

normalarını) hər kəsdən yaxşı qadın-ana verə bilər. Uşağın birinci tərbiyəçisi 

anadır. Ümumən xalqın səadətli tərbiyəsinə qadın-ananın böyük təsiri vardır. 

Böyük mütəfəkkir bu mənada qadınların tərbiyəsi, ən azı savad təliminə 

yiyələnməsinə xüsusi diqqət yetirməyi tələb edirdi. O bu sahədə görüləcək hər 

hansı bir işi, hər hansı bir tədbiri qeyrət, ləyaqət, millət qeydi çəkmək kimi 

qiymətləndirirdi.  

      “Qadınların cəmiyyəti-bəşəriyyətdəki qiymət vəəhəmiyyətləri yalnız bir 

cümleyi-həkimanə ilə gözəlcə isbat edilə bilir ki, o da budur: “Cənnət anaların 

ayaqları altındadır”-deyə Hüseyn Cavid Məhəmməd peyğəmbərin təlim və tərbiyə 

işində kişilərlə qadınların bərabər olduqları haqqında hökmlərini yada salır, bu 

ehkamları rəhbər tutaraq xalqı maarifləndirməyə, onları qız uşaqlarının təhsil 

alması yolunda maneələr, səddlər yaratmamağa çağırırdı. Cavid qızların təhsillə 

əhatə olunmasının nə şəriətə, nə də ki, əxlaqi- mənəvi dəyərlərə zidd olmadığını 

vətəndaş-pedaqoq kimi şərh edərək yazırdı: “Əcəba, səkkiz-doqquz yaşında bir qız 

yalnız ibtidai, yaxud rüşdi təhsil görürsə, şəriətə müxalifmi zənn olunar? Bir çox 

mübarək ağızlar, qadınların tərbiyə görür-görməz itaətsiz olacaqlarını 

söyləməkdən çəkinməyirlər, əcəba məktəb, təlim və tərbiyə insana itaətsizlikmi 

öyrədir? Yaxud insaniyyət, şəfqət, mərhəmət, nəzafət-övlada məhəbbət, böyüklərə 

itaət nə olduğunumu təlim edər? Sadədillik xoş bir şey olsa da, bu qədəri, bu dərəcə-

si sevilir bir şey deyildir. Bu günkü ehtimal ki, bir para səfsətəamiz quruntular ilə, 

boş xəyallar iləözümüzü mütəsəlli edək... Fəqət yarın? Yarın. Hər işimizdə olduğu 

kimi, (qız tərbiyəsi) haqqında da başımıza və gözümüzə vuracağıq, kor-peşman 

olacağıq, lakin nəticə bir yana çıxmayacaq” [11, s.199].  

       H.Cavidin poetik yaradıcılığı, xüsusi ilə publisistikası maarifçi ideyalarla, 

dövrünün pedaqogikasını və təhsilini məşğul edən prolemlərlə zəngindir. Şairin 

“Həsbi-hal” silsilə yazılarının hər birini ayrılıqda sırf pedaqoji oçerklər kimi 

qiymətləndirmək olar. Cavid yaradıcılığının belə demək mümkünsə, pedaqoji 

qatını həm də Naxçıvan pedaqoji mühitinin, təhsil məkanının problemlərini əks 

etdirən mənbə kimi dəyərləndirmək olar. Cavid yaradıcılığı zaman-zaman 

öyrənilməyə layiq bir xəzinədir. Bu xəzinənin tərbiyəyə, təlimə dair məzmun 

istiqamətini-insanda yüksək əxlaqi və mənəvi keyfiyyətlərin formalaşdırılması ilə 

bağlı fikirləri də yeni-yeni, daha dərin və hərtərəfli tədqiqatlar aparılmasını tələb 

edir.  

        Naxçıvanda yeni pedaqoji ideyaların yayılması bölgənin Rusiya tərəfindən 

işğalından sonra başlamışdır. Bölgədə qabaqcıl pedaqoji fikrin yayılması başlıca 

olaraqaşağıdakı istiqamətdə olmuşdur:  

     a) yeni tipli dünyəvi təhsil müəssisələrinin yaradılması yolu ilə; 

      b)müəllim kadrlarının yeniləşməsi vasitəsilə;  

     c)dərslik və digər tədris vəsaitlərinin dövrün tələblərinə uyğunlaşdırılması 

yolu ilə və s. 

        Regionda, qabaqcıl pedaqoji fikrin yayılmasında maarifçi-ziyalıların mühüm 

rolu olmuşdur. Eynalı bəy Sultanov, Qurmanəli Şərifzadə, Məhəmməd Tağı Sidqi, 

Məhəmməd ağa Şahtaxtlı, Cəlil Məmmədquluzadə, Hüseyn Cavid kimi maarifçilər 

məktəb təhsilinin, pedaqoji düşüncənin, ədəbi-mədəni mühitin mütərəqqi əsaslarla 

inkişafına çox böyük təsir göstərmişdir. Bölgədə yeni pedaqoji fikir məktəbdarlıq, 

əməli iş prosesində, ayrı-ayrı mədəni tədbirlərin həyata keçirilməsi məqsədi ilə 

təsis olunmuş cəmiyyətlərin işində, ədəbiyyat, teatr vasitəsilə, mətbu 

nəşrlərəabunə olub mütaliə edilməsilə həyata keçirilmiş və yayılmışdır. Bölgənin 

yetirdiyi görkəmli mütəfəkkir pedaqoqlar sonralar Azərbaycan və eləcə də döğma 

Naxçıvanın təhsil və pedaqoji fikrinin görkəmli nümayəndələri kimi tanınmışlar.  

 

                 5.3.Muxtariyyat ərəfəsi və muxtariyyatdan sonrakı ilk illərdə 

                  Naxçıvanda məktəb və pedaqogika                                    

 

        1918-1924-cü illərdə Azərbaycanın siyasi və mədəni həyatında həmişə 

mühüm rol oynayan qədim Naxçıvan diyarı özünün çox ziddiyyətli və mürəkkəb 

bir dövrünü yaşamışdır. “Birinci dünya müharibəsi, xarici hərbi müdaxilə, daşnak 

fitnəkarlıqları və basqınlarışəraitində Naxçıvan məktəbləri də demək olar ki, 

tamamilə bağlanmış, məktəb binaları kazarmalara, xəstəxanalara və yaxud 

qaçqınlarüçün sığınacaqlara çevrilmişdi”[110,s.48].Belə bir vəziyyət mövcud 

məktəb şəbəkəsinin kəmiyyətcə azalmasına, şagird kontingentinin xeyli dərəcədə 

aşağı düşməsinə, təlim-tərbiyə işlərinin zəifləməsinə səbəb olmuşdur. 

       Təhsilin iflic vəziyyətinə düşməsi bu sahə üzrə dövrün statistik təsvirlərində 

dəqiq olmayan məlumatların yer almasına şərait yaratmışdır. Bəhs olunan dövrə 

aid arxiv sənədlərində məktəblərin sayı, onların necə bir struktur-məzmuna 

malik olması ilə bağlı ziddiyyətli məlumatlarla rastlaşırıq ki, bu da həmin dövrün 

tədris müəssisələrinin tam mənzərəsini yaratmaq işində çətinliklər yaradır, 

mövcud tarixi, ədəbi, pedaqojitədqiqatlarda mübahisəli, düzgün olmayan fikir və 

yanaşmaların formalaşmasına gətirib çıxarır.  

          Ayrı-ayrı tədqiqatlarda arxiv materiallarına əsaslanaraq göstərilən       məlu-

matların, statistik rəqəmlərin təzadlı mənzərəsi tez-tez müşahidə olunur. 

Məsələn, bir tədqiqatda 1921-ci ildə 58 məktəbdə 4351 şagirdin oxuduğu qeyd 

olunur [71, s.8], digərində 47 məktəb və bu məktəblərdə 2440 şagirdin təhsil al-

dığı göstərilir [12, s.29]. Yaxud göstərilən tədqiqatların birində Naxçıvan MSSR-

nın ilk ilində 75 məktəbin olduğu və bu məktəblərdə 6573 nəfər şagirdin təhsil 

aldığı qeyd olunur [(71, s.8], digərində isə 61 birinci, bir ikinci dərəcəli olmaqla 

cəmi 62 məktəbin mövcudluğundan bəhs olunur [12, s.29].  

        Bu cür ziddiyyətli statistik rəqəmlərin sayını artırmaq olar. Lakin görünən 

budur ki, dövrün arxiv sənədlərində təhsil müəssisələrinə aid hazırlanmış 

statistik məlumatlarda həqiqətən uyğunsuzluq, biri-birini tamamlamayan 

rəqəmlər var. Qeyd edək ki, arxiv sənədlərindən irəli gələn bu uyğunzuluqlarbir 

sıra obyektiv və subyektiv amillərlə bağlı olmuşdur. Diyarın qarşılaşdığı siyasi və 

iqtisadi çətinliklər, mərkəzi hökumətin faktik olaraq bu çətinlikləri aradan 

qaldırmaq iqtidarına malik olmaması, məktəblərin maddi-texniki bazasının 

zəifliyi, tədris ləvazimatlarının çatışmazlığı, müəllim kadrlarının azlığı və s. bu 

kimi səbəblərdən mövcud məktəblər fasilələrlə işləmiş, hətta bir çox məktəblər öz 

fəaliyyətini dayandırmalı olmuşdur. Məhz belə bir vəziyyət statistik mənbələrdə 

qeyri-dəqiq, stabil olmayan məlumat və rəqəmlərin yer almasına şərait 

yaratmışdır. 

        Rusiyada çarizmin devrilməsi Azərbaycanda milli mənafeylərə                   isti-

qamətlənmiş  siyasi-ideoloji hərəkatın güclənməsinə şərait yaratdı. 1918-ci il 

mayın 28-də Azərbaycan Demokratik Respublikasının yarandığı elan olundu. 

Ölkənin ictimai-siyasi həyatındakı bu dəyişikliyinNaxçıvan bölgəsinə təsiri daha 

qüvvətli olmuşdur. Lakin Azərbaycan MEA-nın müxbir üzvü, tarix üzrə elmlər 

doktoru, profssor Vəli Baxşəliyevin bu çox mürəkkəb ictimai-siyasi şərait 

haqqında söylədiyi belə bir həqiqət də var ki, “Naxçıvan Milli Komitəsi Azərbacan 

Xalq Cümhuriyyəti yarandığı gündən onunla birləşməyə hazır olduğunu bildirsə də, 

yaranmış siyasi və beynəlxalq vəziyyətxalqın bu arzusunu həyatakeçirməyə imkan 

verməmişdi”[ 9]. Bununla belə bölgənin mədəni və təhsil həyatında yeniliklərin 

yaranması, bu təsisatlarda milli məzmuna aid əlamət və keyfiyyətlərin 

formalaşması az da olsa, müşahidə edilirdi. 

        Bu dövrdə müxtəlif adda, müxtəlif məzmuna malik tədris müəssisələri 

fəaliyyət göstərmişdi. Bu tədris müəssisələrini üç böyük qrupda birləşdirmək 

mümkündür.. Birinci qrupa çarizmin rəsmi dövlət məktəbləri kimi yaranmış və 

yeni şəraitdə fəaliyyətini davam etdirən təhsil müəssisələrini daxil etmək olar. 

Bura ilk növbədə 1837-ci ildən qəza məktəbi kimi fəaliyyətə başlamış, 1873-cü 

ildən şəhər məktəbinə çevrilmiş, nəhayət 1912-ci ildən Ali şəhər məktəbi statusu 

almış təhsil müəssisəsi aid edilə bilər. Yaxşı tədris ənənələrinə malik bu təhsil 

ocağı Naxçıvan şəhərində rus imperiyasının ilk rəsmi dövlət məktəbi-Naxçıvan 

şəhər məktəbi bölgədə maarifçi ənənələrin formalaşmasında əhəmiyyətli rol 

oynamışdır.  

         Birinci qrupa aid edilə biləcək məktəblər sırasına XIX əsrin sonlarında 

meydana gəlmiş, XX əsrin əvvəllərində nisbətən geniş şəbəkəsi yaranmış Ordbad 

itidai şəhər məktəbini və kənd ibtidai məktəblərini də daxil etmək olar. Tarixə 

əsasən xalq məktəbləri kimi düşmüş bu tədris ocaqları diyarın Yengicə (1882), 

Nehrəm (1885), Cəhri (1885), Baş Noraşen (1885), Şahtaxtı (1888), Vənənd 

(1896), Bənənyar (1896), Mahmudoba (1896), Milax (1896), Biləv (1896), 

Sədərək (1896) və digər kəndlərində ibtidai təhsilin yayılmasında əhəmiyyətli rol 

oynamışdır. 

         Bu ibtidai məktəbləri kəndlərdə dünyəvi təhsilin yeganə yayılma mənbəyi 

hesab etmək olar. Kənd məktəblərini əhəmiyyətli edən cəhət bir də ondan ibarət 

idi ki, burada şagird kontingenti onların ictimai vəziyyəti nəzərə alınmadan təşkil 

olunurdu. Bu cəhət kəndin aşağı təbəqəsinə mənsub olan uşaqların da təhsillə 

əhatə olunmasına şərait yaradır, bu məktəblərin kütləviliyini şərtləndirirdi. 

        Bəhs olunan dövrdə məktəb təhsil üçün səciyyəvi xüsusiyyət kimi dövrün 

qabaqcıl pedaqoji ideyalarını və mütərəqqi məzmuna malik milli tərbiyə 

ənənələrini özündə birləşdirən ana dili məktəblərinin meydana gəlməsi və inkişafı 

idi. Bu, ikinci qrupa aid olan məktəblər dövrün qabaqcıl pedaqoji ideyalarını və 

mütərəqqi məzmuna malik milli tərbiyə ənənələrini özündə birləşdirən tədris 

ocaqları idi. Bu tədris ocaqları Azərbaycan dili, həmçinin ibtidai məktəbin digər 

fənnləri üzrə dərslik və vəsaitlər hazırlamaq işində də əhəmiyyətli rol oynamışdır. 

Bu məktəblər zamanına görə yüksək pedaqoji-metodik fikrin formalaşması, əhali 

arasında geniş şəkildə yayılmasında da müstəsna xidmətlər göstərmişdir. Savad 

təlimində səs üsulunun, əyani təlim metodlarının təbliğində,öyrətmə zamanı 

onlardan geniş şəkildə istifadə olunması işində bu tədris ocaqları əsl nümunə 

göstərmişlər. 

        Doğma diyarda ana dili məktəblərinin yaranması və fəaliyyəti görkəmli 

pedaqoq, şair, publisist Məhəmməd Tağı Sidqinin adı ilə bağlıdır. Sidqi 1882-ci 

ildə Ordubadda “Əxtər” məktəbini, 1894-cü ildə Naxçıvanda “Məktəbi-tərbiyə”ni 

yaratmaqla Azərbaycanda ana dili məktəbləri üzrə təcrübənin zənginləşməsinə, 

bu sahədə ənənələrin möhkəmləndirilməsinə misilsiz töhfələr vermişdir. Bu 

təcrübəyə əsaslanaraq Naxçıvanda da “Üsuli-cədid”üzrə məktəblər yaradıldığına 

dai rmənbələrdə notlar var. Bu cəhəti Caviddə müşahidə etmiş və buna 

özünəməxsus şəkildə münasibət bildirərək yazmışdı: “Bu son zamanda bir neçə 

zat himmət buyurmuşlar, digər bir-iki məktəb daha təsis etmişlər. Doğrusu fəna 

təşəbbüs deyildir. Kökü çürükdür. Çünki hücrələrdə “Üsuli-cədid”məktəbi ayaq 

tutmaz, tutsa da yürüməz” [11, s.186]. Bölgədə ana dili məktəbi üzrə təcrübənin 

varisi kimi yuxarıda qeyd etdiyimiz  rus - Azərbaycan məktəblərini göstərmək 

olar. 

         XX əsrin əvvəllərində təhsil müəssisələri kimi, Naxçıvan şəhərində “Xeyriyyə” 

məktəbinin, Naxçıvanda və həmçinin Ordubadda “Rüşdiyyə” məktəblərinin 

fəaliyyət göstərdiyi bildirilir. Lakin göstərməliyik ki, tədqiqatlarda bu tədris 

müəssisələrinin məzmunu, strukturu, verdiyi səmərə haqqında reallığı əks 

etdirən fikir və mülahizələr tapmaq çətindir. İlk mənbələr, həqiqi elmi faktlar, 

arxiv sənədlərinə əsaslanma olmadığına görə bu tip tədris müəssisəsinin varlığı 

bir çox cəhətdən şübhə doğururdu. Məktəbin yarandığı ilk illərdə hökumətin 

maarif məmurları belə “Xeyriyyə” anlayışı altında nəyin nəzərdə tutulduğunu 

müəyyənləşdirə bilməmişdi. Tədqiqat problemi ilə bağlı araşdırmalarımız zamanı 

“Xeyriyyə” məktəbinə aid tanış olduğumuz bir arxiv sənədinin məzmunundan 

aydın olur ki, İrəvan Xalq Məktəbləri direksiyası belə bu məktəbin fəaliyyyəti ilə 

bağlı məlumatlı deyildir. İrəvan quberniyasının Xalq məktəbləri direksiyasının 

birinci rayon üzrə inspektorunun 19 may 1912-ci il tarixli sorğusunun məzmunu 

aşağıdakından ibarətdir:  

“По содержанию прилагаемой при семъ переписки прошу Ваще 

Высокоблагородие, без всякаго, по возможности, промедления, сообщитъ 

письменно потребныя сведения, при чемь кь изложенному присовокупляю, 

что речь въ перепискъ идеть же о мектебъ собственно, а русско-

татарскомь училищъ при мектебъ“Хейрия“[ 242, s.8].  

       Muxtar Respublikanın Dövlət Arxivində saxlanılan “O Нахичеванском 

русско-татарском училишъ при мектебе “Хейрия” adlı 78 vərəqlik sənəddən 

aydın olur ki, “Xeriyyə” məktəbi şəhərin nüfuzlu şəxslərindən ibarət komissiya 

tərəfindən 29 aprel 1911-ci ildə yaradılmışdır.  

Komissiyanın üzvləri aşağıdakılardan ibarət olmuşdur: 

        1. Şeyx Əbdülkərim Qazızadə. Qəzanın qazısı, komissiyanın sədri. 

       2.Cəfərqulu xan Naxçıvanski. Məktəbin fəxri nəzarətçisi  

       3.Mirzə Nəsrulla Əmirov. Komissiyanın üzvü. 

       4.Axund Mirzə Cabbar Bektaşev. Komisiyanın üzvü 

5. Axund Molla Mahmud Hacıyev. Azərbaycan dili müəllimi.Məktəbin gəlir-

çıxarına nəzarət edən şəxs. 

        6. Məşədi Abdulla Sultanov. Komissiyanın üzvü [ 290, s.40].  

        Komissiya məktəb haqqında İrəvan quberniya Xalq məktəbləri direksiyasını 

məlumatlandırmaq üçün Mirzə Bağır Əliyevi İrəvana göndərməyi qərara alır. 

Məktəbə rus dili müəllimi təyin edilmiş Mirzə Bağır Əliyev məktəblər 

direksiyasına 31 avqust 1912-ci il tarixli raportunda göstərirdi ki, bizim xidməti 

vəzifəmiz haqqında şəxsən cənabınıza məruzə etmək üçün İrəvan şəhərinə 3 

günlük məzuniyyət verməyinizi acizanə xahiş edirəm [182, s.14]. 

         Məktəbin pedaqoji heyəti aşağıda adı çəkilən müəllimlərdən təşkil 



330 

 

olunmuşdu:  

         1. Mirzə Bağır Əliyev, 29 yaş, rus dili müəllimi 

        2.Axund Molla Əli Həsənzadə, 28 yaş, şəriət müəllimi  

        3.Şeyx Əhməd Molla Əli oğlu, 26 yaş, Azərbaycan dili müəllimi  

        “Xeyriyyə” məktəbinə aid arxiv sənədində İrəvan qubernatoruna yuxarıda 

adları çəkilən komissiya üzvlərinin 24 may 1912-ci il tarixli məruzəsi də 

saxlanılır. Məruzə “Xeyriyyə” məktəbi, onun məzmun-strukturu haqqında 

nisbətən ətraflı məlumat əldə etməyə imkan verir. Məruzədə göstərilirdi:  

          “Səadətli cənab İrəvanın Qubernatoru  

          Bu ilin 3 mayındakı qeydlərinizə görə Siz Səadətli cənaba məlumat verməyi 

özüməşərəf bilirəm ki: 

         1) tədris 1909-cu ilədək yalnız Azərbaycan dilində aparılan “Xeyriyyə” 

məktəbi adında ikisinifli məktəb Naxçıvan qəzasının Qazısı Şeyx Kərim Axundzadə 

tərəfindən 1906-cı ildə Naxçıvan şəhərində açılmışdır. 1909-cu ilin sentyabrından 

indiki“Xeyriyyə” məktəbi yanında komissiyanın sədri Qazının xahişi iləkeçmiş Xalq 

Məktəbləri direktoru F.Simirnov tərəfindən xüsusi olaraqil ərzində 400 rubl maaşla 

rus dili müəllimi təyin edildi. Bu kredit (vəsaiti alacaq tərəf) Qafqaz Tədris 

Dairəsinincənab popeçiteli tərəfindən 2 dekabr 1909-cu il 25660 saylı sərəncamla 

açıldı; 

        2) xüsusi məktəb Dini İdarənin sərəncamında (idarəçiliyində) durur, maarifçi 

müsəlman müəssisəsidir, şagird heyəti eyni cinslidir, məktəbdə rus dilinin tədrisinə 

münasibət İrəvan Xalq Məktəblər direksiyasından nəzarət olunur;  

3) “Xeyriyyə” məktəbində şagirdlərin yaş səviyyəsi 7 yaşdan 12 yaşa qədərdir;  

       4) rus dilinin tədrisi Xalq Maarif Nazirliyininibtidai məktəblər üçün 

proqramları əsasında tədris olunur;  

       5) “Xeyriyyə” məktəbi yanında rus dilinin tədrisi şiə ibtidai məktəbinin müəllimi 

rütbəsində tutulur;  

       6) “Xeyriyyə” məktəbi rus dövlətinin nöqteyi-nəzərində etibarsız sayılmır[181. 

S.46]. 

       “Xeyriyyə” məktəbinə aid qovluqda əvvəllər bu təhsil müəssisəsində işləmiş 

Sadıx Xəlilovun 1 oktyabr 1912-ci ildən Şahbuz ikisinifli məktəbindən azad 

edilərək yenidən “Xeyriyyə” məktəbinə təyin edilməsi ilə bağlı sənəddə mühafizə 

olunur. Bu təyinatın baş tutmasında Naxçıvan qəzasının Qazısı Şeyx Kərim 

Axundzadənin İrəvan Xalq Məktəblər direksiyasına xahişi nəticəsində mümkün 

olmuşdur.  

         Beləliklə, axtarışlar nəticəsinədə “Xeyriyyə” məktəbinə işıq salmaq mümkün 

oldu. Araşdırmalar bu məktəbin 1922-ci ilə kimi fəaliyyət göstərdiyini təsdiqləyir. 

1922-ci ilə aid bir sənəddə göstərilir: 

          1. 23 oktyabr 1922-ci il. Naxçıvan şəhərində mövcud Rüşdiyyə və Xeyriyyə 

məktəbləri birləşdirilib I dərəcəli məktəb namını aldığına görə Xeyriyyə 

məktəbində müdirlik vəzifəsi ləğv olunur.  

        2.Xeyriyyə məktəbində müdirlik vəzifəsi ləğv olunduğundan məktəbin müdiri 

Şeyx Məhəmməd Rasizadə 23 oktyabrdan həmin məktəbdə (I dərəcəli məktəbdə-

V.R.) müəllim işləyəcəkdir. 

        3. Xeyriyyə məktəbinin müəllimi Asəf Atakişiyev Xeyriyyə məktəbi müəl-

limliyindən azad olunub Naxçıvan qəzasının Bənənyar məktəbinə müdir təyin 

olunur” [ 90, s.18). 

       Naxçıvanda sovet hakimiyyətinin qurulmasından dərhal sonra məktəblərin 

quruluşu və məzmununda əsaslı dəyişikliklər edildi. Ümumtəhsil məktəbləri 

bütün sovetlər ölkəsində olduğu kimi iki dərəcəyə ayrılırdı. Birinci dərəcəli 

məktəblər təhsil müddəti dörd il olmaqla ibtidai məktəb kimi nəzərdə 

tutulmuşdu. İkinci dərəcəli məktəblər ümumi təhsilin yüksək pilləsi hesab 

olunurdu. Burada təhsil müddəti 5 il idi. Bu dövrdə bölgənin təhsil tarixi üçün 

əlamətdar hadisələrdən biri 1922-ci ildə baş tutdu. Bölgədə ilk dəfə olaraq 

qızlarla oğlanların birgə təhsil alması həyata keçirildi. Bölgə müəllimlərinin 

qurultayında qızların təhsilinin vəziyyətinə aid məruzəçi, dövrünün tanınmış 

maarifçisi Əbdüləzim Rüstəmova tapşırıldı ki, tezliklə Naxçıvan şəhərində qızlarla 

oğlanların birgə təhsil alması məqsədilə iki birinci dərəcəli məktəbin təşkilinə 

başlasın. Bu hadisə bölgənin məktəb tarixi sahəsində yeni bir mərhələnin 

başlanğıcı idi.  

        Bir çox çətinliklərə, hansısa ideoloji çərçivə daxilində olmasına baxmayaraq, 

muxtariyyat ərəfəsində və bu bolşevik-komunist siyasi quruluşunun 

başlanğıcında bölgənin təhsil müəssisələrində yetişən nəslin təlim və tərbiyəsi 

işinin qurulmasına, bu istiqamətdə lazımi tədbirlərin həyata keçirilməsi işinə 

səylər çox əhəmiyyətli hesab oluna bilər. Xüsusi qeyd etmək laımdır ki, bu cür 

səylər Azərbaycanın siyasi tarixinin mühüm hadisəsi kimi Naxçıvan Muxtar Res-

publikasının yaranmasının ilk illərində bölgədə milli istiqlal ideyalarının 

güclənməsi və möhkəmləndirilməsi işinin bir hissəsi idi.  

      XIX əsr və XX əsrin əvvəllərində Azərbaycan pedaqoji hərəkatının başlıca prob-

lemlərindən biri müəllim kadrları hazırlayan təhsil müəssisələrinin          yara-

dılması  idi. Lakin həmin ideya uğrunda aparılan mübarizə bir nəticə vermədi. XX 

əsrin 20-ci illərinin sonunda isə bu ideyanın həyata keçirilməsi sahəsində ilk 

addımlar atıldı. Qori Müəllimlər Seminariyasının Azərbaycan şöbəsinin Qazaxa 

köçürülməsi, Gəncə Müəllimlər Seminariyasının və Bakı Dövlət Universitetinin 

fəaliyyətə başlaması milli pedaqoji kadr hazırlığına xidmət edən ilk təhsil 

müəssisələri kimi mühüm əhəmiyyətə malik idi. 

         Sovet hakimiyyəti dövründə pedaqoji kadr hazırlığının yeni mərhələsi baş-

landı ki, bu da məktəblərin genişləndirilməsi ilə sıx bağlı olmuşdur. XX əsrin 20-ci 

illərinin ilk illərində Bakı, Gəncə, Quba, Tiflis və İrəvanda belə təhsil müəssisələri 

təşkil olundu. Ümumiyyətlə, 1922-ci ildə respublikada 7 müəllimlər seminariyası 

var idi. Bir cəhəti də qeyd edək ki, bu təhsil ocaqları yaradılarkən tarixi təcrübəyə 

istinad edilmiş, ilkin variantda seminariya kimi düşünülmüş, lakin, 1925-1925-ci 

tədris ilindən isə pedaqoji texnikumlara çevrilmişdir. 

          Naxçıvanda da müəllimlər seminariyasının açılması həmin illərə təsadüf 

edir. Naxçıvan Mərkəzi Dövlət Tarix Arxivində saxlanılan sənədlər və 1927-ci ildə 

nəşr olunmuş“Naxçıvan Zikur pedaqoji texnikumu” adlı məcmuə seminariyanın 

təşkili və fəaliyyəti haqqında ətraflı məlumat verir. 

         Yeni yaranan məktəblərin müəllim kadrlarına ehtiyacını təmin etmək 

məsələsi 1922-ci ilin avqust ayının 28-də öz işinə başlayan Naxçıvan müəllim-

lərinin birinci qurultayında qoyulmuşdur. Qurultayın üçüncü günü Müəllimlər 

seminariyasının açılması təklifini Əbdüləzim Rüstəmov verdi. Üç gün davam 

edən qurultayın qətnaməsinin beşinci maddəsində Naxçıvan şəhərində müəl-

limlər seminariyası açılması fikri irəli sürüldü [ 84, s.10]. Təxminən iki ay sonra 

1922-ci ilin noyabr ayının 1-də Naxçıvan Xalq Maarif Komissarlığının iclası olur. 

Həmid Mahmudovun sədrliyi ilə keçirilən bu iclasda Naxçıvan şəhərində 

müəllimlər seminariyası yaradılması məsələsinə yenidən baxılır və müəyyən 

addımlar elə bu iclasda atılır. Həmçinin qərara alınır ki, seminariyanın fəaliyyəti 

üçün bütün əsas tədbirlər on gün ərzində başa çatdırılsın. İclasda seminariyanın 

müdiri, onun müavinləri və müəllimlər təyin olunur. Təhsil müəssisəsinə 

rəhbərlik Qori seminariyasını və Tiflis Aleksandr Müəllimlər institutunun tam 

kursunu bitirmiş Xəlil Hacılarova tapşırılır.  Xəlil Hacılarov dövrünün tanınmış 

məktəbdar pedaqoqlarından biri olmuşdur [ 55 ]. 

       Texnikuma tələbə qəbulu üzrə 5 noyabr1922-ci ildə imtahan komissiyasının 

üzvləri təyin edilir. 137 saylıəmrəəsasən göstərilir ki, “ Bu gündən etibarən 

seminariya müdirinintəhti sədarətində yoldaşlar Əbdüləzim Rüstəmovun, Həsən 

Qazızadənin, Nazlı Nəcəfzadənin və Həsən Səfərzadənin iştirakı ilə Darülmüəllimnə 

imtahan komissionu üzvləri təyin olunur. Məzkur komissiona təklif olunur bu 

gündən etibarən öz vəzifələrinə başlasınlar. Naxçıvanda seminariyaya daxil olmaq 

üçün müraciət edən şagirdlərdən imtahan etsinlər” [86, s.21]. 

        Beləliklə, Naxçıvan pedaqoji texnikumu 1922-ci ilin noyabr ayının 10 - da öz 

işinə başlayır. Texnikuma 60 nəfər tələbə cəlb edilir. Bunlardan 22 nəfər birinci 

hazırlıq kursuna, 28 nəfər ikinci hazırlıq kursuna, 10 nəfər isəəsas sinfə daxil 



334 

 

olur. 

        Seminariya o zaman Naxçıvanda fəaliyyət göstərən məşhur “Ünas” (qız) 

məktəbinin binasında yerləşdirilir. “Naxçıvan Zikur pedaqoji texnikumu” 

məcmuəsində texnikumun müdiri Xəlil Hacılarovun verdiyi məlumatdan aydın 

olur ki, maddi-texniki baza cəhətdən seminariyanın vəziyyəti çox ağır 

olmuşdur.1923-cü ilin mart ayının əvvəlinə olan məlumata görə məktəbin ləva-

zimatı bir neçə skamya vəüçədəd sınıq lövhədən ibarət olmuşdur. Təbaşir əvəzinə 

kirəcdən istifadə olunurdu. Seminariya özü-özünü maliyyələnşdirməli, yataq və 

dərs ləvazimatı ilə təmin etməli idi. Bu cür çətinlikləri aradan qaldırmaq üçün 

texnikum Duz mədənləri idarəsinin himayəsinə verilir. Həmin idarənin hər ay 

seminariyaya yüz manat qızıl pul ilə yardım etməsinə baxmayaraq, bu vəsait 

məktəbin ehtiyacınıödəmirdi. Ona görə də məktəb özü-özünü idarə məqsədi ilə 

1923-cü ildə bir desyatin (1.032 ha bərabərdir) bağ sahəsi götürür. Həmin sahədə 

tərəvəz və bostan bitkiləri əkirdilər ki, bu da onların ərzağa olan ehtiyaclarını 

qismən də olsa ödəməli idi [95, s.3–4]. 

         Həmin ildə (1923-cü il) Duz mədənləri idarəsinin köməyi ilə seminariyanın 

müdiri və iki nəfər müəllimin nəzarəti altında 10 nəfər əsas sinif tələbələri Bakı 

şəhərinə ekskursiyaya göndərilir. Qeyd edək ki, belə ekskursiyalar hələ 

Zaqafqaziya (Qori) Müəllimlər Seminariyasının təcrübəsindən məlumdur. Həmin 

ekskursiyalar təkcə sırf pedaqoji xarakterli olmayıb, ölkənin və xalqın, eks-

kursiya üçün müəyyənləşdirilmiş yerin ictimai-siyasi, elmi-mədəni həyatının 

bütün əsas cəhətləri ilə tanışlıq məqsədi daşıyırdı. Seminariya tələbələrinin 

Bakışəhərinə gəzintisinin təşkilindəəsas məqsəd neft mədənləri və orada işləyən 

fəhlələrin həyatı ilə tanışlıq idi. Ekskursiya iştirakçılarının həmçinin şəhərin tarixi 

abidələri və mədəni həyatı ilə bələdliyi də nəzərdə tutulmuşdu. 

       Məktəb sözün yaxşı mənasında çox ciddi nəzarət altında idi. Təkcə bir faktı 

qeyd etmək kifayətdir ki, 1923-cü ilin fevral ayının 27-də Naxçıvan Sovetlər 

qurultayının 72 nəfər üzvünün iştirakı ilə məktəbin dörd aylıq fəaliyyəti yoxlanılır 

və tədris işlərinin müvəffəqiyyətli başlanğıcı bayram təntənəsi kimi qeyd edilir. 

       Naxçıvan şəhərində bu seminariyanın fəaliyyəti 1924-1925-ci tədris ilində 

demək olar ki, qırıldı. Seminariyanın bazasıəsasında Ordubad şəhərində də belə 

bir təhsil ocağı yaradıldı. Tələbələrdən 90 nəfəri Ordubad pedaqoji texnikumuna 

köçürüldü. Bunun səbəbini X.Hacılarov belə izah edirdi: “1924-25-ci tədris 

sənəsində Ordubadda darülmüəlliminə yarar kabinə (bina – V. R.) olduğu və 

havasının çocuqlara müsaid (əlverişli) bulunduğunu nəzərə alınaraq məhəlli 

təşkilatlar darülmüəllimin Naxçıvandan Ordubada köçürülməsini qərara aldılar”    

[ 95,s.11]. 

         Həmin texnikuma müdirlik Həsən Qazızadəyə tapşırıldı. Lakin texnikum 

Ordubadda cəmi bir il fəaliyyət göstərdi. Əlbəttə, heç bir ehtiyac olmadan 

texnikumu parçalamaq, təhsil işlərində lənglik yaratmış, maddi təchizat 

məsələlərini xeyli çətinləşdirmişdi. Buna görə də qabaqcıl maarif xadimlərinin 

təkid və tələbi ilə Azərbaycan Xalq Maarif Komissarlığı bu iki məktəbi “Naxçıvan 

zükur pedaqoji texnikumu” adı altında birləşdirdi. Naxçıvan pedaqoji texnikumu 

belə yarandı. 

         Texnikumun pedaqoji heyəti Naxçıvanda geniş maarifçilik fəaliyyəti ilə 

tanınan müəllimlərdən təşkil olunmuşdu. Texnikuma rəhbərlik yenə də Xəlil 

Hacılarova tapşırılmışdı. O, həmçinin pedaqogika və didaktika fənlərini tədris 

edirdi. X.Hacılarovun texnikumun vəümumiyyətlə Naxçıvanda bir sıra 

məktəblərin təşkili və inkişafında xidmətləri böyükdür. O, təkcə praktik müəllim 

kimi fəaliyyət göstərməmiş, həm də pedaqoji düşüncələrini mətbuatda dərc 

etmişdir, dövrünün bütün maarif, təhsil və tərbiyə məqsədli tədbirlərində fəallıq 

göstərirdi. 

         Bundan başqa texnikuma pedaqoji səriştəsi və məharəti ilə seçilən Həsən 

Səfərli, İbrahimxəlil Axundov, Əli Xəlilov, Məhəmməd Rasizadə, MirzəNəsrullah 

Əmirov, Murad Tutayuk kimi pedaqoqlar da cəlb olunmuşdur. 1925-1926-cı 

tədris ilindən Bakı ali pedaqoji darülfünunun (Abdulla Musazadə, Qafur 

Qasımzadə, Vəli Məmmədzadə) məzunlarından da müəllim kimi istifadə 

edilmişdir. 

         Texnikumdakı təlim-tərbiyə işlərinin gedişi haqqında fikir söyləməklə yanaşı 

20-ci illərin ziddiyyətli və mürəkkəb inkişaf proseslərinin bu təhsil ocağına da 

təsirsiz qalmadığını yaddan çıxartmamalıyıq. Oktyabr inqilabından sonrakı ilk 

illərdə başqa sahələrdə olduğu kimi, təhsil və maarifin bütün sistemini tamamilə 

yenidən (bolşevikcəsinə) qurmaq işinə başlandı ki, bu da bir sıra metodoloji 

səhvlərə gətirib çıxarırdı. Keçmişlə qarşılıql əlaqəni pozmaq, ona hakimlik etmək, 

onu müasir şəraitə süni şəkildə “uyğunlaşdırmaqla” məşğul olmaq kimi yol 

verilməz hallar baş qaldırmışdı. Tədris planı və proqramlarının tez-tez 

dəyişilməsi və məcburi olmaması tədrisin keyfiyyətini xeyli aşağı salmışdı. 

Dərslik və tədris vəsaitləri yox dərəcəsində idi. 

       Naxçıvan Zükur pedaqoji texnikumu belə bir şəraitdə fəaliyyətə başladığından 

təlim-tərbiyə işlərində də bir sıra çətinliklərlə qarşılaşmalı olmuşdur. 

Texnikumun ədəbiyyat müəllimləri Məhəmməd Rasizadə və Qəzənfər Hacılının 

“Türkcə dərslərin gedişi” adlı yazısından aydın olur ki, dördüncü sinifdə oxuyan 

uşaqlar bütün təhsilmüddəti ərzində üç proqram əsasında dərs keçməli olmuşlar. 

Əlbəttə, bu da tədrisin keyfiyyətinə öz mənfi təsirini göstərməyə bilməzdi. 

      Texnikumda istifadə olunan birinci proqram oktyabr inqilabının ilk ilində 

Rusiya məktəbləri üçün nəzərdə tutulmuşdur. Həmin proqramda klassik 

ədəbiyyatın geniş şəkildə tədrisi nəzərdə tutulmuşdu, dil dərsləri demək olar ki, 

keçirilmirdi. Proqramın bu cür nöqsanlarını müşahidə edən hər iki müəllim onun 

qeydsiz-şərtsiz “tələbələr üzərində təcrübə edilməsi”ni tənqid edir, əleyhinə 

çıxırdılar. 

       İkinci proqramda məşhur təlim qaydası-məlumdan məchula getmək yolu 

əsas götürülərək əvvəlcə müasir ədəbiyyatın tədrisindən başlayıb türklərin 

islamiyyətdən əvvəlki ədəbiyyatına doğru getməyi nəzərdə tuturdu. Bu məsələ, o 

dövrün Azərbaycan ictimai-pedaqoji mühitində geniş mübahisələrə və 

müzakirələrə səbəb olmuş və yarasız sayılaraq rədd edilmişdir. M.Rasizadə və 

Q.Hacılı da məsələyə yanaşma tərzində o dövrün görkəmli pedaqoqlarının 

mövqeyini müdafiə etmişlər [ 95, s.7]. 

       Müəlliflərin daha bir qeydində göstərildi ki,  proqramın naqis tərəfi ondadır 

ki, ancaq osmanlı şivəsində vücuda gələn türk ədəbiyyatı ilə Azərbaycan 

türkcəsində olan ədəbi parçalar saxlanmışdır. Müəllimlərin fikrincə, hər iki 

ədəbiyyatın mütərəqqi əsasda inkişafına Qərb və rus ədəbiyyatının təsirsiz 

qalmadığı məlumdur. Buna görə də onlar tələbələrin dünya ədəbiyyatı ilə 

tanışlığının lüzumsuz olması fikri ilə razılaşmırdılar. 

        Məqalədə müəllimlərin ədəbiyyat fənninin tədrisinin yaxşılaşdırılması 

haqqında təklifləri də verilmişdir. Həmin təkliflər onların pedaqoji biliyi və 

səriştəsi ilə seçilə bilən, pedaqoji yenilikləri izləyən və bu yenilikləri saf-çürük 

etməyi bacaran müəllim-pedaqoq olduğunu təsdiqləyir. 

      Ümumiyyətlə, texnikumda təhsilin məzmununun əhatəliyi xüsusi qeyd 

olunmalıdır. Tədris planına pedaqogika və didaktika, riyaziyyat, kimya, 

coğrafiya, təbiət, psixologiya, hikmət, ictimaiyyət, ədəbiyyat və dil, rus dili, bədən 

tərbiyəsi, musiqi, rəsm və başqa bu kimi fənlər daxil idi. 

        Siyahıdan göründüyü kimi gələcək ibtidai sinif müəlliminin pedaqoji-metodik 

bacarığa malik olması, ictimai-siyasi görüşlərinin formalaşması, incəsənətin 

zəruri sahələri ilə tanışlığı və s. bu kimi keyfiyyətlər qazanması nəzərə alınmışdır. 

        Məcmuənin “Musiqi işləri” adlı məqaləsində maraqlı bir faktla rastlaşırıq. 

Yazını musiqi dərnəyinin müdiri Məhəmməd Kəngərli hazırlamışdır. O musiqi 

dərslərinin ikinci dərəcəli siniflərdə və dərnək halında keçirildiyini qeyd etdikdən 

sonra 1923-cü ilin aprel ayında texnikumun nəzdində orkestrin təşkil edildiyini 

xəbər verir. Orkestrin 24 nəfər üzvü var idi. Bütün Naxçıvanda yeganə olan bu 

musiqi dəstəsindən həm məktəb daxilində, həm dəşəhərin ayrı-ayrı müəssisə və 

təşkilatlarında keçirilən təntənəli tədbir və bayramlarda istidafə olunurdu. 

        Texnikumda ədəbiyyat, riyaziyyat, təbiət, dram dərnəkləri və bədən tərbiyəsi 

üzrə müxtəlif idman bölmələri fəaliyyət göstərirdi. Fənn dərnəkləri kütləviliyi ilə 

seçilirdi. Həmin dərnəklərdə qoyulan məsələlər ətrafında mübahisə və 

müzakirələr faydalı olurdu. Burada təkcə texnikumun pedaqoji kollektivi deyil, 

şəhərin “Ünas” və təsərrüfat texnikumlarının müəllim və tələbələri, həmçinin bir 

və iki dərəcəli məktəblərin müəllimləri də müntəzəm və fəal iştirak edirdilər. 

Dərnəklər şəhər ziyalılarının bir növ toplantı yeri idi. 

        Texnikumun pedaqoji şurası tələbələrin pedaqoji təcrübə dərslərinə böyük 

əhəmiyyət verirdi. Təcrübə dərsləri şəhərin I dərəcəli məktəblərində (o dövrün 

məktəb sisteminin ilkin həlqəsi kimi 8 yaşdan 12 yaşa qədər uşaqları əhatə edən 

dördsinifli ibtidai məktəb) aparılırdı. 

       Məktəbin ictimai və təlim həyatında, xüsusilə müxtəlif dərnəklərin 

yaradılması və fəaliyyətində tələbə özünü idarə komitəsinin mühüm rolu 

olmuşdur. 20 nəfərə yaxın üzvü olan komitə Tiflis türk pedaqoji texnikumu 

iləəlaqə saxlamış, hər iki təhsil müəssisəsi arasında pedaqoji əməkdaşlığın 

inkişafında layiqli xidmət göstərmişdir. 1923-cü ilin yazında texnikumda bir sıra 

siyasi məqsədli ilk gənclər özəyi yaradıldı. Özəyin əsas vəzifəsi savadsızlığın 

aradan qaldırılması və tələbə komitəsinin işinə nəzarət etmək idi. Sonralar özək 

əsasında komsomol ölkələri yaradıldı. 

        1924-1925-ci tədris ilindən texnikumda əvvəlcə “Dan ulduzu” adı ilə ayda 2 

dəfə, sonralar “Gənc müəllim” adı ilə on gündən bir divar qəzeti nəşrə başladı. 

Qəzet mətbəədə yığılır, şəkillərdən istifadə olunurdu. Texnikumun Naxçıvanda 

nəşr olunan mətbuat orqanları ilə sıx əlaqəsi var idi. Müəllim və tələbələr ictimai-

siyasi, elmi-pedaqoji məqalə və yazıları ilə bu orqanlarda müntəzəm çıxış 

edirdilər. 

       İlk illərdə cəmi 100-ə yaxın kitab və didaktik materialla fəaliyyətə başlayan 

texnikum, artıq 1927-ci ildə 3500 nüsxədən ibarət sistemli kataloqa malik 

kitabxana yarada bilmişdi. 

      Nəhayət, 1927-ci ildə texnikumun ilk buraxılışı oldu. Məzunlarla son görüş 

keçirildi. Görüşşəhər ictimai-pedaqoji mühitinin əsl maarif və 

mədəniyyətbayramına çevrildi. Görüş zamanı təbrik vəşeirlər oxundu, çoxlu çı-

xışlar və nitqlər deyildi. Çıxış edənlər arasında “Ünas” pedaqoji texnikumun 

müdirəsi Fatma Əlizadə, təsərrüfat texnikumunun müdiri Neman Əfəndizadə, 

Ordubaddan məktəb müdiri Mirzə Babalı, texnikumun müəllimləri, aşağı kurs 

tələbələri və məzunları da var idi. Belə bir struktura və məzmuna malik olan bu 

təhsil müəssisəsinin Naxçıvanda maarifin və pedaqoji kadrların ilk dəstəsinin 

hazırlanmasında xidmətləri əvəzsizdir. Yüksək təhsil ənənələrinə malik texnikum 

sonralar Naxçıvanda fəaliyyət göstərən ikiillik Müəllimlər İnstitutunun, Naxçıvan 

Dövlət Pedaqoji İnstitutunun (indiki Naxçıvan Dövlət Universitetinin) layiqli 

sələfi sayılmalıdır. 

                                                              NƏTİCƏ 

Tədqiqat aşağıdakı nəticələrə gəlməyə imkan verdi: 

       1. Bütövlükdə Azərbaycanda olduğu kimi, onun çox mühüm tərkib hissəsi 

olan Naxçıvan bölgəsində də təhsil, məktəb və pedaqoji fikir çox qədim tarixə 

malikdir və onu tarixən formalaşmış ictimai-siyasi inkişaf mərhələlərinə uyğun 

olaraq, aşağıdakı dövrlərə ayırmaq olar:  

       a) Naxçıvan vəİrəvan xanlığının Rusiya imperiyası tərəfindən işğalına qədərki 

dövr;  

        Bu dövrdə məktəb və mədrəsələr təhsilin əsasını təşkil edir, onun xarakterini 

müəyyənləşdirirdi. Bu təhsil müəssisələri yetişən nəsillər arasında savad təliminin 

yayılması vasitəsi kimi, XIX əsrdə də təhsilinözünün ənənəvi, sabit formasını 

mühafizə etmişdir. Bu məktəblər Rusiyanın müstəmləkə siyasətindən asılı 

olmayaraq Zaqafqaziyanın azərbaycanlılar yaşayan bütün bölgələrində geniş 

yayılmışdı. 

       b) Naxçıvan və İrəvannın müstəmləkə torpaqları kimi Rusiyatərkibinə 

qatıldığı dövr;  

       Bu dövrdə Naxçıvanda fəaliyyət göstərən təhsil müəssisələri məzmununa və 

strukturuna görəçox mürəkkəb olsa da regionun təhsil tarixində yeni əlamət və 

keyfiyyətlərlə zəngin olan bir mərhələ olmuşdur. Çarizmin müstəmləkə siyasətini 

həyata keçirmək niyyəti ilə yaradılmış məktəblər müəyyən mənada təhsil 

sisteminin təməli, əsası qoyuldu. Bu təhsil müəssisələri nizamnamələr əsasında 

idarə olunan dünyəvi məktəblər kimi regionda zəmanəsinin yeni, qabaqcıl 

görüşləri ilə silahlanmış ziyalılar dəstəsi yetirmişdi. 

       c) Naxçıvanda Sovet hakimiyyətinin qurulmasından sonrakı dövr; 

d)müstəqillik şəraitində Naxçıvan Muxtar Respublikasının yaranmasından 

başlanan dövr. 

        2.Naxçıvanda məktəbin və yeni pedaqoji nəzəriyyənin yayılması professional 

məzmun mahiyyətinə görə Rusiyanın tərkibinə qatıldıqdan sonra baş vermiş, 

dövrünün qabaqcıl məktəb təcrübələri və pedaqoji nəzəriyyələri əsasında 

formalaşmış, zənginləşmişdir. Bu inkişafı başlıca olaraq, aşağıdakı cəhətlər 

şərtləndirmişdir:  

        a) XIX əsrdə Azərbaycanın Şimal ərazilərinin, o cümlədən Naxçıvan xanlığının 

işğalı bölgənin ictimai-siyasi, iqtisadi həyatında əsaslı dəyişikliklərin yaranması, 

bölgənin Rusiyanın daxilində  kapitalizmin inkişaf yoluna düşməsi;  

      b) bölgədə yaşayan azərbaycanlı, rus və digər xalqların eyni siyasi, iqtisadi, 

təhsil məkanında yaşaması;  

        c) bütün Qafqaz ərazisindəki təhsil müəssisələrinin vahid Qafqaz Tədris 

Dairəsində və eyni idarə strukturunda birləşməsi;  

        ç) Rusiya ilə birbaşa əlaqələrin yaranması və güclənməsi, rus pedaqoji fikri 

və təhsil sisteminin Azərbaycanın digər bölgələrində olduğu kimi Naxçıvanda da 

tətbiq edilməsi;  

        d) qabaqcıl rus pedaqoji fikrindən bölgənin mütərəqqi fikirli pedaqoqlarının 

qidalanması və bu təsirin güclü olması.  

        3. XIX əsr və XX əsrin əvvəllərində Naxçıvan bölgəsində məktəb təhsilinin və 

pedaqoji fikrin inkişafıbaşlıca olaraq, aşağıdakı istiqamətdə olmuşdur:  

         a) yeni tipli dünyəvi ümumtəhsil məktəblərinin yaradılması sahəsində; 

        b) milli məktəblərin (M.T.Sidqinin “Əxtər” və “Məktəbi tərbiyə”si, rus- 

Azərbaycan” məktəblərinin) yaradılması istiqamətində; 

       c) dərslik, dərs vəsaitləri, tədris planı, proqramlar və digər tədris-təchizat 

vasitələrinin hazırlanması sahəsində və s. 

       4.Bəhs olunan dövrdə Naxçıvanda formalaşmış məktəb təhsili və pedaqoji 

düşüncə məzmunca aşağıdakı problemlərin həllinə xidmət göstərmişdir: 

       a) çarizmin siyasi məqsədlərindən asılı olmayaraq, Naxçıvanda fəaliyyət 

göstərən təhsil müəssisələri bölgədə savadsızlığın aradan qaldırılması, dünyəvi 

biliklərin yayılması;  

      b) yeni məktəblər vasitəsi ilə dünyəvi elmlərin tədrisinin genişləndirilməsi, 

təlimin məzmununun yeniləşdirilməsi və dərinləşdirilməsi, yenitəlim metodları, 

vasitə və priyomlarının istifadəsi;  

     c) təlimin ana dilində aparılması və rus dilinin öyrədilməsinin                        küt-

ləviləşdirilməsi; 

      d) bölgədəki tədris müəssisələrinin maddi və tədris-təchizat cəhətdən 

vəziyyətinin yaxşılaşdırılması;  

       e) məktəb, maarif, təlim-tədris problemlərinin həllinə kömək edənvəsaitlərin 

yaradılması və onların fəaliyyətinin tənzimlənməsi(cəmiyyətlər, həmkarlıqlar, 

ianələr);  

       f) təhsilin məzmununun təkmilləşdirilməsi;  

      ğ) yüksək pedaqoji səriştəyə və elmi biliklərə sahiblənmiş, məktəb 

işinəürəkdən bağlanan müəllimlərin müdafiə olunması və onlardan səmərəli 

istifadə edilməsi;  

       h) rus və Qərbi Avropa maarifçiliyinin mütərəqqi ideyalarından bəhrələnərək 

regionda məktəb təcrübəsi və pedaqoji fikrin qarşılıqlı surətdə zənginləşməsi; 

milli maarif və mədəniyyətin, pedaqoji fikrin inkişafı məqsədilə müəllimlərin, 

ziyalı dəstəsinin dəstəklənməsi;  

       5. Regionda maarifçi-pedaqoji ideyaların inkişaf etdirilməsində o dövrün 

görkəmli simaları Məhəmməd Tağı Sidqi, Eynəli bəy Sultanov, Qurbanəli 

Şərifzadə, Məhəmməd ağa Şahtaxtlı, Cəlil Məmmədquluzadə, Hüseyn Cavid, Mirzə 

Sadıx Quliyev, Əliməmməd Xəlilov, Məmməd bəy Qazıyev, Mirzə Ələkbər 

Süleymanov, Sadıq Xəlilov, Rəhim Xəlilov, Ələsgər Şeyxhəsənov, Ələsgər Abbasov, 

Molla Məmmədqulu Qazıyev, Kərbalayı Cəfəralı Adıgözəlov, Mirzə Cəlil Şürbi, 

Məmmədəli Sidqi Səfərov, Kərim bəy İsmayılov, Mirzə Əbülqasım Sultanov, Mirzə 

Nəsurulla Əmirov, Məmməd Zamanbəyov, Rəhim Kazımbəyov, Məhəmməd Rəsi-

zadə, Əlirza Rəsizadə, Həsən Qazıyev kimi müəllimlər, ziyalı zümrəsi xüsusi səy 

göstərmişlər. Bu demokratik görüşlü ziyalıların, praktik müəllimlərin regionda 

məktəb təhsilinin mütərəqqi əsasda inkişaf etməsində xidmətləri əvəzsiz 

olmuşdur. Onların bir çoxu Qafqazın mədəni mühit mərkəzləri kimi məşhur olan 

Tiflis və Bakışəhərlərində yaşasalar da Naxçıvanla sıx əlaqə saxlamış, bu mühit 

mərkəzlərinin daşıyıcıları kimi regionda maarifçi hərəkatın genişlənməsi və 

inkişafına böyük təsir göstərmişlər. 

      6) Azərbaycan dilinin tədrisi üzrə müqtədir müəllim dəstəsi yetişmişdir ki, 

onlar sonrakı dövrlərdətədrisin Azərbaycan dilində aparılması ideyasının 

reallaşdırılması işində pioner olmaq funksiyasını daşımışlar. Bölgədə Azərbaycan 

dilinin tədrisi sahəsində bu və ya digər səviyyədə xidməti olan müəllimlər 

sırasında Molla Allahverdi Sultanov, Mirzə Sadıq Qulubəyov, Əli Tağı oğlu 

Hüseynzadə, Molla Mirzə Nəsrulla Hacı Mirzəli oğlu, Mirzə Əliməmməd Xəlilov, 

Mirzə Sadıx Xəlilov, Mirzə Əliməmmədbəy Mirzə ağa oğlu Əlixanov, Mirzə Yəhya 

Səməndərov, Molla Mirzə İsmayıl Axund Mirzə Sadıx oğlu, Molla Yaqubəli 

Kərbalayı Qurban oğlu, Molla Mirzə Fazil Fərzəlibəy oğlu, Molla Qasım 

Zeynalabdin oğlu, Molla Məhəmmədqulu Molla Əbülhəsən oğlu və başqalarını 

adları və əməlləri hörmətlə yad edilməyə layiqdir. 

      Böyük maarifçi M. T. Sidqi təsis etdiyi ana dili məktəblərində Azərbaycan dili 

fənnini şagirdlərə öyrətməklə yanaşı, bu dilin tədrisini yaxşılaşdırmaq məqsədilə 

bədii-tərbiyəvi mətnlərdə hazırlamışdır. 

     7)Naxçıvanda məktəb təhsilinin inkişafı, bu sahədə yeni-yeni nailiyyətlərin 

qazanılması, irəliləyişin əldə edilməsi əməli iş prosesində, cəmiyyətlərin, ayrı-ayrı 

şəxslərin xeyriyyəçilik fəaliyyəti, mədəni-maarif tədbirləri, ədəbiyyat, teatr 

vasitəsilə də həyata keçirilmiş və yayılmışdır.  

     8) Bölgədə demokratik fikrin, humanist ideyaların yayılmasında ayrı-ayrı 

fənlər üzrə öyrədilən tədris materiallarının da böyük təsiri olmuşdur. Xüsusi 

iləana dilinin, həmçinin xarici dillərin öyrədilməsi zamanı istifadə olunan mətnlər 

tədris- təlim məqsədilə yanaşı, tərbiyə məqsədlərini-humanist və xeyirxah 

əməlləri, ümumiyyətlə yüksək insani keyfiyyətləri aşılamaq vasitəsi olmuşdur. 

      9)Bölgənin təhsil müəssisələrində çalışan mütərəqqi görüşlü Rusiya və 

Avropadan gəlmiş qabaqcıl pedaqoqlar azərbaycanlı ziyalılar və müəllimlərlə sıx 

və işgüzar əlaqə saxlamış, bir-birinin pedaqoji təcrübəsindən bəhrələnmişlər. 

Məktəblərdə azərbaycanlı pedaqoqlarla birlikdə digər millətlərdən olan 

müəllimlərin birgə əməkdaşlığı onların arasında dostluq və yoldaşlıq 

münasibətlərinin yaranmasına təsir göstərmişdir. Bu əməkdaşlıq Rusiya və 

Avropadan gəlmiş müəllimlərin yerli xalq kimi azərbaycanlıların məişət və həyat 

tərzinə, mənəvi diriliyini əks etdirən folkloruna, adət-ənənələrinə, psixologiyasına 

bələdliyinə imkan yaratmış, nəticədə bu etnik- mənəvi sərvətlətin toplanıb nəşr 

edilməsində müəyyən xidmət göstərmişlər.  

      10) İlk dəfə olaraq məktəblərdə sistemli kitabxana fondunun yaradılması, 

burada tədris vəsaitlərinin komplektlərinin qorunub saxlanması, şagirdlərin 

dünya ədəbiyyatı, mədəniyyəti və elminə aid tanışlığı məqsədilə əsas fondun 

yaradılması bu məktəblərdə təhsil alan azərbaycanlı gənclərin yeni baxışlara, 

həyati, real biliklərə yiyələnməklə gələcəkdə regionun, ümumən Azərbaycanın 

ictimai-mədəni həyatında mühüm rol oynamış, xalqımızın gələcəyi uğrunda 

mübarizə yollarında bu mütərəqqi ideyalardan faydalanmışlar.Bu kitabxanalar 

azərbaycanlı şagirdlər içərisində rus dilinin, qismən də Avropa dillərinin 

öyrənilməsində də böyük rol oynamışdır. 

     11) Naxçıvanda təhsilin və pedaqoji fikrin çox mühüm nailiyyətlərindən biri 

ümumən Azərbaycanda qadın təhsilinin reallaşdığı ilk, öncül bölgələrdən biri 

olması idi. Məktəb yaşlı qızların hələ XIX əsrin sonlarında Cəlil Məmmədquluzadə 

və Məhəmməd Tağı Sidqinin qızlar üçün siniflər təşkil edə bilməsi, XX əsrin ilk 

illərində isə ayrıca rus-Azərbaycan məktəbinin fəaliyyətə başlaması ölkə 

pedaqojisində əhəmiyyətli hadisə idi. Sonralar onların bir çoxu bölgənin ictimai-

mədəni həyatında, təhsil sahəsində mühüm xidmətlər göstərmişlər.  

       12)Dövlət tədris müəssisəsi kimi bölgədəki dövlət məktəblərində Qafqazda 

yaşayan əhali-azərbaycanlı, rus, gürcü, yəhudi və digər millətlərdən olanlar təhsil 

alırdı. Dövlət özününsiyasi mənafeylərini nəzərə alaraq müəyyən silki mənafeylər 

istisna edilməklə şagirdlərin dini və milli mənsubiyyətinə görə təhsil alma 

imkanlarını məhdudlaşdırmırdı. İlk dövrlərdə Naxçıvan qəza məktəbində 

azərbaycanlı uşaqlar şagird kotingentinin az bir qismini təşkil edirdisə, sonrakı 

illərdə-XIX əsrin sonlarında və XX əsrin əvvəllərində əksinə, şagirdlərin sayında 

azərbaycanlı uşaqların artım dinamikasının ayrı-ayrı millətlərin uşaqlarının sayı 

ilə müqayisədəçoxluq təşkil edirdi.  

         13) Ana dilində yeni üsullu məktəblərin yaradılmasındaMəhəmməd Tağı 

Sidqinin “Məktəbi tərbiyə”si unikal təcrübə idi. Böyük maarifçi Şərq və Qərb 

pedaqogikasının mütərəqqi ideyaları əsasında həqiqətən milli Azərbaycan 

məktəbi yarada bilmişdi. Bu təcrübə təkcə Naxçıvan təhsilində deyil, bütün Qafqaz 

mühitində geniş  əks-səda doğurmuşdu. 

       14) Öz dövrünə görə Naxçıvanda məktəb və pedaqoji fikir faydalı məzmuna 

malik olmuşdur ki, bu mütərəqqi sərvətlər qədim yurd yerlərimiz olan İrəvan 

bölgəsinin təhsil hərəkatı və ümummədəni mühiti ilə sıx qarşılıqlı əlaqə və təsirlər 

əsasında inkişaf etmişdir. 

        Tədqiqatdan çıxan nəticələrə görə təklif edirik ki: 

        -Qədim və zəngin maddi, mədəni və mənəvi sərvətləri ilə bu günümüzə qədər 

Azərbaycanın bölünməz, ayrılmaz hissəsi olan Naxçıvan diyarının təhsil tarixinin 

və pedaqoji fikrinin öyrənilməsi xüsusi tədqiqatlar tələb edir və bu istiqamətdə 

araşdırmaları genişləndirməyə, dərinləşdirməyə və möhkəmləndirməyə ehtiyac 

vardır. Bu sahə ilə bağlı ehtiyacın və yaranmış tələbatın ödənilməsi üzrə 

tədqiqatların aparılması, tədqiqatçıların səfərbər edilməsi zəruriyyəti 

ödənilməlidir.  

       -Naxçıvanda təhsilin və pedaqoji fikrin inkişaf tarixinə aid materiallardan 

tələbə gənclərin tədris-təlim işində ardıcıl və sistemli şəkildə istifadə edilməsi 

onlarda azərbaycançılıq məfkurəsinin formalaşdırılmasında fayda verər. 

        -Dissertasiya materialından müxtəlif məzmunlu kitabların, diyarın tarixinə 

aid ensiklopedik və soraq nəşrlərinin hazırlanması işində istifadə olunarsa, bu  

cəhət tədqiqatın nəticələrinin elmi və təbliği işinə kömək etməklə yanaşı, 

regionun tarixi haqqında biliklərin zənginləşməsi işinə fayda verər. 

       -Bu günkü gündə ermənilərin əsassız torpaq iddialarının, xəyanət və 

fitnəkarlıqla zəhərlənmiş xislətinin ifşası baxımından da problemin öyrənilməsi 

vaciblik qazanır ki, bu da tədqiqatın pedaqoji əhəmiyyəti ilə yanaşı, sosial 

əhəmiyyətini də təsdiq edir. 

     -Universitetlərin pedaqoji fakültələrində tədris olunan ”Azərbaycan məktəb və 

pedaqoji fikir tarixi” adlı fənnin tədrisində, xüsusi kursların təşkilində, tədris 

vəsaitləri və monoqrafiyaların hazırlanması işində tədqiqatın nəticələrindən 

istifadə oluna bilər. 

      -Regionun ali məktəblərinin pedaqoji yönlü ixtisaslarında “Naxçıvanda 

məktəb və pedaqoji fikrin tarixi” adlı xüsusi kursun təşkil edilməsi, həmçinin 

digər ixtisaslar üzrə xüsusi kursların (“Naxçıvan tarıxı”, “Tarixi diyarşünaslıq” və 

s.) tədrisi prosesində tədqiqat materialından istifadə müəyyən səmərə verə bilər. 

      -Kütləvi informasiya vasitələrində, televiziya və radio verlişlərində, 

təhsil tariximizə və pedaqoji fikrimizə aid sənədli xronikaların çəkilişində tədqiqat 

materialından faydalanmaq olar. 

